
 
 

 
 

 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 10 
 

ᐊᐃᑉᐱᖅ, ᔫᓂ 16, 2009 
 

 

ᖁᑉᐱᕐᓂᓖᑦ 454ᒥᒃ 541ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᔫᓂ 16, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 
ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 
ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 
ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 
ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): 
ᐱᒋᐊᓐᖏᓂᑦᑎᓐᓂ ᑕᐃᒪ ᐊᐱᕆᑲᐃᓐᓇᕈᒪᓪᓗᒍ 
ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ ᒥᔅᑕ 
ᓂᖏᐅᖓᓐ. ᒥᔅᑕ ᓂᖏᐅᖓᓐ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐅᓐᓄᓴᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑎᑦ, 
ᐊᒻᒪᑦᑕᐅᖅ ᓄᓇᕘᒥᐅᓕᒫᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 034 - 3(2): 

ᐃᖅᑲᖅᑐᐃᔨ ᐳᕋᐅᓐ (ᐲᑕᓴᓐ) 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑭᒡᒐᑐᖅᑐᒋᑦ ᓄᓇᕗᒻᒥᐅᑦ ᐅᐱᒋᔪᒪᕙᕋ 
ᐃᖅᑲᖅᑐᐃᔨᕐᔪᐊᖅ ᐱᐊᕗᓕ ᐳᕋᐅᓐ, 
ᐃᑲᔪᖅᓯᒪᕐᔪᐊᕐᓂᖓᓂ ᓄᓇᕗᑦ 
ᐃᖅᑲᖅᑐᐃᕕᓕᕆᔨᖏᑕ ᐊᐅᓚᓂᖓᓂᒃ 
ᒪᓕᒐᓕᕆᓂᕐᒧᑦ ᐊᕐᕌᒍᓂᒃ ᐊᕙᑎᓂᒃ. ᐅᖃᖅᑏ, 
ᑖᓐᓇ ᐃᖅᑲᖅᑐᐃᔨᖅᔪᐊᖅ ᐳᕋᐅᓐ ᓅᓐᓂᐊᓕᕐᒪᑦ 
ᓄᓇᕗᒻᒥᒃ, ᐃᐊᑦᒥᓐᑕᓐ, ᐋᓪᐴᑕᒧᑦ ᐃᖅᑲᖅᑐᐃᕕᖕᒥ 
ᐃᖅᑲᖅᑐᐃᔨᓐᖑᕆᐊᖅᑐᕐᓗᓂ.  

ᐃᖅᑲᖅᑐᐃᔨᕐᔪᐊᖅ ᐳᕋᐅᓐ ᐋᖅᑮᓚᐅᖅᓯᒪᕗᖅ 
ᐊᑕᐅᓯᐅᓕᖓᔪᑐᐊᑦᑎᐊᒥᒃ ᐃᖅᑲᖅᑐᐃᕕᓐᓂᑦ 
ᑲᓇᑕᒥ. ᓄᓇᕗᑦ ᑕᒪᓐᓇ ᐃᖅᑲᖅᑐᐃᕕᒃᑯᑦ 
ᐊᐅᓚᓂᕆᕙᑦᑕᖓ ᐊᐅᓚᑦᑎᐊᓂᖅᓴᐅᓕᖅᑐᓂ 
ᓄᓇᓕᓐᓂ ᐅᖓᓯᑦᑑᑎᓂ.  
 
ᐅᖃᖅᑏ, ᐃᖅᑲᖅᑐᐃᔨᕐᔪᐊᖅ ᐳᕋᐅᓐ, 
ᐃᖅᑲᖅᑐᐃᔨᕋᓛᖑᔪᓂᑦ ᓄᓇᓕᓐᓂ 
ᐊᐅᓚᓂᖃᑦᑎᐊᖁᓪᓗᒋᑦ ᐊᒃᓱᕈᖅᓯᒪᔪᒻᒪᕆᐅᕗᖅ. 
ᑖᓐᓇ ᓯᕗᓕᖅᑎᑦᑎᐊᕙᐅᓯᒪᕗᖅ.  
 
ᐅᓪᓗᒥ, ᐅᖃᖅᑏ, ᓄᓇᕗᑦ ᐃᖅᑲᖅᑐᐃᕕᖃᓕᖅᐳᖅ 
ᐱᖃᓯᐅᔾᔨᔪᒥᒃ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ. 
ᐃᓅᓱᒃᑐᓂᑦ ᐃᒃᓯᕚᖃᑕᐅᔪᖃᖅᐸᓕᖅᐳᖅ 
ᐊᓄᓪᓚᓯᖅᑕᐅᓂᐊᖅᑐᓂᑦ ᐊᒻᒪᓗ ᐃᓐᓇᑐᖃᐃᑦ 
ᐱᑕᖃᐅᓪᓗᑎᒃ ᐱᖕᒪᕆᐊᓗᓐᓂᒃ 
ᐃᖅᑲᖅᑐᐃᔪᓕᕆᓂᕆᔭᑦᑎᓐᓂᑦ. 
 
ᐃᖅᑲᖅᑐᐃᔨᕐᔪᐊᖅ ᐳᕋᐅᓐ 
ᐋᖅᑭᒃᓱᐃᖃᑕᐅᓚᐅᖅᑐᖅ ᐊᑭᑦᓯᕌ 
ᐃᓕᓐᓂᐊᕐᕕᖓᓂᒃ ᒪᓕᒐᓕᕆᓂᕐᒧᑦ 
ᐱᔭᕇᖅᐸᓪᓕᐊᔪᓪᓗ ᐊᓂᒍᐃᔪᑦ ᐃᑲᔪᖅᑐᓂᒋᑦ. 
ᐊᒻᒪᓗ ᐋᖅᑭᒃᓱᐃᓪᓗᓂ ᐃᓱᒪᓕᕆᓂᕐᒧᑦ 
ᐸᐃᑉᐹᖁᑎᑖᕋᓱᐊᕐᓂᕐᒥᒃ. 
 
ᐃᖅᑲᖅᑐᐃᔨᕐᔪᐊᖅ ᐳᕋᐅᓐ ᓱᓕᑦᑎᐊᖅᑐᒥᒃ ᐊᒻᒪ 
ᐊᔪᐃᓐᓈᖅᑐᓂ ᐃᑲᔪᕋᓱᐊᖅᓯᒪᒻᒪᑦ ᓄᓇᕗᒻᒥᐅᓂᒃ 
ᑲᔪᖏᖅᑐᐃᓂᒃᑯᑦ ᒪᓕᒐᖅᑎᒍᓪᓗ ᖃᐅᔨᒪᓂᖓ 
ᒪᓕᑦᑐᒍ. ᐃᖅᑲᐅᒪᔭᐅᖏᓐᓇᖃᑦᑕᕐᓂᐊᖅᐳᖅ 
ᐃᖅᑲᖅᑐᐃᓂᐅᕙᒃᑐᖅ ᓄᓇᕗᒻᒥ 
ᓯᕗᒧᐊᕆᕙᓚᐅᕐᓂᖓᓄᑦ. 
 
ᐅᖃᖅᑎ ᒪᓕᒐᓕᐅᖅᑏᓪᓗ ᐃᓕᑕᕆᖃᑎᒋᒍᒪᕙᒃᑲ 
ᐃᖅᑲᖅᑐᐃᔨᕐᔪᐊᖅ ᐳᕋᐅᓐ ᐃᑲᔪᖅᓯᒪᑦᑎᐊᕐᓂᖓ 
ᐃᓕᑕᕆᔭᐅᖁᓪᓗᒍ ᐱᒻᒪᕆᐅᔪᒥᒃ ᐃᒻᒥᓂᓪᓗ 
ᑐᓂᕐᕈᑎᒋᓯᒪᓪᓗᓂ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᐊᖓᔪᖅᑳᖅ ᕼᐊᓐᑐ ᑐᑐ. 

ᐊᖓᔪᖅᑳᑉ ᐅᖃᐅᓯᖓ 035 - 3(2): ᖁᓪᓕᖅ 

ᖃᐅᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑕ 
ᐃᖅᑲᓇᐃᔭᖅᑎᖏᓄᑦ ᐊᖏᕈᑎ ᐱᔭᕇᖅᑕᖅ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᑉᐳᖓ ᖃᐅᔨᒃᑲᐃᔪᓐᓇᕋᒪ 
ᒪᓕᒐᓕᐅᖅᑎᐅᖃᑎᓐᓂᒃ ᖃᐅᔨᒃᑲᕈᒪᓪᓗᒋᓪᓗ 
ᐱᖓᔪᐊᓐᓂ ᐊᖏᖃᑎᒌᒍᑎᓕᐅᓚᐅᕋᑦᑕ ᖁᓪᓕᖅ 
ᐆᒻᒪᖅᑯᑎᓕᕆᔩᑦ ᑯᐊᐳᕇᓴᒃᑯᖏᓐᓄᑦ ᐊᒻᒪ 
ᓄᓇᕗᒻᒥ ᐃᖅᑲᓇᐃᔭᖅᑏ ᔪᓂᐊᖏᓐᓄᑦ ᐊᕐᕌᒍᓄᑦ 
ᐱᖓᓱᓄᑦ ᐊᑐᓚᖓᓪᓗᓂ.  
 

ᐅᖃᖅᑏ, ᑖᓐᓇ ᐊᒃᓱᐊᓗᖏᓛᖅ ᐃᖅᑲᓇᐃᔭᖅᑎᕗᑦ 
ᐊᑑᑎᖃᕐᒪᑕ ᖁᔭᓕᕕᒋᔪᒪᓪᓗᒋᑦ ᑖᒃᑯᐊ ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᑦ ᑯᐊᐳᕇᓴᖏᑦ 
ᐆᒻᒪᖅᑯᑎᓕᕆᔩᑦ, ᓄᓇᕗᒻᒥᓗ ᐃᖅᑲᓇᐃᔭᖅᑏ 
ᔫᓂᐊᓐᖏᑦ ᐋᔩᕐᓂᒃᑯᑦ ᐊᐃᕙᓂᒃᑯᓪᓗ 
ᐋᖅᑭᑦᓱᐃᔪᓐᓇᓚᐅᕐᖓᑕ ᐊᔪᐃᓐᓇᓂᕐᒥᒍᑦ ᐊᒻᒪ 
ᐊᐃᑉᐹᓂ ᐊᖏᖃᑎᒌᓚᕿᓕᓚᐅᖅᑯᑦ 
ᐋᔩᖃᑎᒌᑦᑎᓪᓗᑎᒃ ᓈᒻᒪᒋᔭᐅᓪᓗᓂᓗ ᑕᒪᐃᓐᓄᑦ 
ᐊᖏᖅᑕᐅᓪᓗᓂ.  
 

ᐅᖃᖅᑏ, ᑖᓐᓇ ᐅᖃᐅᓯᕆᔪᒪᒐᒃᑯᑦ 
ᑲᔪᓯᑦᓯᐊᕙᓪᓕᐊᓯᒪᓂᖓ ᑯᐊᐳᕇᓴᒃᑯᑦ 
ᐊᒻᒪᓗᑦᑕᐅᖅ ᑲᔪᖏᖅᑐᐃᔪᒪᓪᓗᑕ 
ᐱᔭᕆᖃᑎᒌᑦᓯᐊᖁᓪᓗᒋᑦ ᓄᓇᕗᒻᒥ 
ᐃᖅᑲᓇᐃᔭᖅᑏᑦ ᔫᓂᐊᓐᒋᔭᖏᑦ ᐃᓛᒃ ᓄᓇᕗᒻᒦᓛᑦ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦᓯᐊᕐᓗᑎᒃ 
ᐱᓂᐊᕐᓂᖃᑦᓯᐊᖁᒐᓗᐊᕋᑦᑎᒍ ᐃᖅᑲᓇᐃᔭᖅᑏ 
ᐃᑲᔪᖅᑕᐅᖁᓪᓗᒋᑦ ᐊᒻᒪᑦᑕᐅᖅ ᐊᕙᑎᑦᑎᓐᓂ 
ᐃᖅᑲᓇᐃᔭᕐᕕᖃᑦᓯᐊᖁᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᐊᖓᔪᖅᑳᖅ ᓗᐃ 
ᑕᐹᖅᔪᒃ. 
 

ᐊᖓᔪᖅᑳᑉ ᐅᖃᐅᓯᖓ 036 - 3(2): 
ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓕᐅᕆᓂᖅ 
ᐃᓕᓴᐃᔨᓐᖑᕋᓱᑦᑐᓂᒃ ᐊᓂᒍᐃᔪᓂᒃ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᓐᓄᓴᒃᑯᑦ. 
ᐅᖃᖅᑎᑦᑎᔩ, ᐋᓯᑦ ᑐᓴᖅᑎᑦᑎᔪᒪᓪᓗᖓ 
ᑐᓴᒐᒃᓴᑦᑎᐊᕚᓗᒻᒥᒃ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓂ.  
 

ᔪᓚᐃ 1-ᖑᓕᖅᐸᑦ 21 ᐃᓄᐃᑦ 
ᐃᓕᓴᐃᔨᒃᓴᓪᓚᕆᐅᓂᐊᓕᕐᒪᑕ ᐃᒪᓐᓇ ᐱᐊᓂᒃᓱᑎᒃ 
ᑖᑦᓱᒥᖓ Masters of Education Leadership, 

learning degree-ᖑᓂᕋᖅᑕᐅᔪᒥᒃ, 21. 
ᐅᖃᖅᑎᑦᑎᔩ, ᑕᒪᓐᓇ ᐱᓪᓚᕆᐊᓗᒃ, ᑕᒪᒃᑯᐊᓗ 
ᓲᖃᐃᒻᒪ ᐊᒃᓱᕈᐃᓐᓇᖅᓯᒪᒐᒥᒃ 
ᐃᓕᓴᐃᔨᓐᖑᕋᓱᐊᖅᓱᑎᒃ ᐊᓱᐃᓛᒃ 
ᐱᔪᓐᓇᐅᑎᑖᕐᓂᐊᖅᑐᐊᓐᓅᓕᕐᒪᑕ.  
 

ᑖᒃᑯᐊ ᐃᓕᓴᐃᓂᕐᒧᑦ ᐃᓕᓴᐃᔨᐅᓂᕐᒧᑦ 
ᐃᓕᓴᖅᐸᓪᓕᐊᖏᓐᓇᓚᐅᖅᑐᑦ ᑖᒃᑯᓄᖓ 
ᐱᓕᕆᕕᒋᔭᑦᑎᓐᓂᓗ, University of Prince 
Edward Island, ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐊᒻᒪ 
School of Education, St. Francis Xavier 
University. ᑖᒃᑯᐊ ᐱᓕᕆᓚᐅᕐᒪᑕ 
ᐃᓕᓐᓂᐊᓚᐅᖅᐸᒃᖢᑎᒃ ᐊᕐᕌᒍᓄᑦ ᐱᖓᓱᓄᑦ 
ᐊᒻᒪᓗᑦᑕᐅᖅ ᑕᕝᕙᓂ ᑲᑎᒻᒪᕆᒃᓱᑎᒃ 
ᑕᐅᑐᖃᑦᑕᐅᑎᒡᓗᑎᒃ ᐃᓕᓐᓂᐊᖃᑦᑕᖅᓯᒪᒡᓗᑎᒃ 
ᐊᒻᒪᓗ ᐅᖓᓯᒃᑲᓗᐊᕐᖢᑎᒃ ᐃᓕᓐᓂᐊᕈᑎᒥᓂᒃ 
ᐱᖃᑦᑕᓚᐅᖅᑐᑦ. ᑕᒪᒃᑯᐊ ᓲᕐᓗ ᖃᓪᓗᓈᑦ 
ᐱᐅᓯᖏᓐᓂᒃ ᐃᓄᐃᑦ ᖃᐅᔨᒪᔭᖏᓐᓂᒃ 
ᐃᓕᓐᓂᐊᕐᕕᒻᒧᑦ ᑕᒪᑐᒧᖓ ᓲᕐᓗ 
ᓯᕗᒃᑲᖅᑕᖅᑎᓐᖑᒻᒪᕆᓐᓂᐊᓕᖅᑐᖅ 
ᓇᓗᓇᕈᓐᓃᕐᒪᑦ.  
 

ᐅᖃᖅᑎᑦᑎᔩ, ᐃᓐᓇᐃᑦ ᑖᒃᑯᓇᓂ 
ᐃᓚᐅᖃᑦᑕᓚᐅᖅᑐᑦ ᑲᑎᒪᔨᓂᒃ 
ᐃᓕᓐᓂᐊᖅᑎᑕᐅᒡᓗᑎᒃ ᐊᒻᒪᓗ ᒪᕐᕉᓐᓂᒃ ᐃᓅᖕᓂᒃ 
ᐃᓕᓴᐃᔨᓐᖑᖅᓯᒪᓪᓚᕆᑦᑑᓐᓂᒃ 
ᐃᓕᓴᐃᖃᑎᖃᕐᖢᑎᒃ. ᑕᐃᒪ 6-ᓰᖅᓱᖅᓱᑎᒃ 
ᑖᒃᑯᓂᖓ ᑲᑎᒪᒡᓗᑎᒃ ᐃᓕᓐᓂᐊᖃᑦᑕᓚᐅᖅᑐᑦ 
ᖁᓕᐅᓪᓗᕋᓗᐊᕐᖢᑎᒃ ᑖᒃᑯᐊ ᐃᓕᓴᖅᑕᐅᔪᑦ. 
ᑕᒪᓐᓇ ᐃᓕᓴᖅᑕᐅᓂᖅ ᐃᓄᐃᑦ ᖃᐅᔨᒪᔭᑐᖃᖏᑦ 
ᒪᓕᒃᑕᐅᓇᓱᐊᖅᓯᒪᕗᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦ 
ᐊᑐᖅᑕᐅᓇᓱᐃᓐᓇᒻᒪᕆᒃᖢᑎᒃ ᑖᒃᑯᐊ 
ᐃᓕᓴᐃᔨᓐᖑᖅᓴᔭᐅᓚᐅᕐᒪᑕ.  
 

ᑕᒪᓐᓇ ᓄᑖᖅ ᐃᓕᓴᐃᓂᕐᒧᑦ ᒪᓕᒐᐅᓂᐊᖅᑐᖅ 
ᐊᑐᓕᖅᐸᓪᓕᐊᑎᑦᑎᓂᐊᖅᑎᓪᓗᑕ ᐊᒻᒪᓗ ᐃᓄᐃᑦ 
ᐅᖃᐅᓯᖏᑕ ᓴᐳᒻᒥᐅᔭᐅᔭᕆᐊᖃᕐᓂᖓᓄᑦ ᒪᓕᒐᖅ 
ᐊᑐᖅᐸᓪᓕᐊᓂᐊᖅᑎᓪᓗᒍ, ᑕᐃᒪ ᐃᓄᒡᓚᕇᑦ 
ᑕᒪᒃᑯᐊ ᐃᓕᓴᐃᔨᓐᖑᖅᐸᓪᓕᐊᔭᕆᐊᖃᕐᒪᑕ 
ᐅᓄᕐᓂᕐᓴᐅᓗᑎᒃ ᐃᓕᓐᓂᐊᕐᕕᑦᑎᓐᓂᓗ ᐊᒻᒪᓗ 
ᐃᓕᓴᕐᕕᓕᒫᒥ. ᑕᒪᒃᑯᐊ ᐱᓕᕆᐊᖑᖃᑦᑕᖅᑐᑦ 
ᐃᓕᓐᓂᐊᑲᓐᓂᕐᓂᕐᒧᑦ ᐃᓕᓴᐃᔨᒃᓴᐅᓂᐊᖅᑐᓄᑦ 
ᑕᒪᓐᓇ ᐃᑲᔫᑎᖃᒻᒪᕆᖃᑦᑕᕐᓯᒪᕗᖅ ᑖᒃᑯᐊᓗ 
ᐃᑲᔪᖅᑎᒌᒃᓯᐊᕐᖢᑎᒃ ᐊᒻᒪᓗ ᑕᒪᒃᑯᓂᖓ ᓲᕐᓗ 
ᐱᓕᕆᐊᒥᓐᓂᒃ ᐃᑲᔪᖅᑎᒌᒃᐸᒃᖢᑎᒃ ᑖᒃᑯᐊ 
ᐃᓕᓴᐃᔨᓐᖑᕐᓂᐊᖅᑐᑦ.  

ᐅᐱᒋᔪᒪᒻᒪᕆᑉᐸᒃᑲ ᑖᒃᑯᐊ ᐃᓕᓴᐃᔨᓐᖑᕐᓂᐊᖅᑐᑦ, 
ᐊᒻᒪᓗ ᑕᒪᒃᑯᐊ ᓄᓇᕗᒻᒥ ᐃᓕᓴᐃᔨᓐᖑᓛᕈᒪᔪᑦ 
ᑭᖑᓪᓕᕐᒥ ᐃᓕᓴᖅᑐᖃᓕᕐᒥᑉᐸᑦ ᑖᒃᑯᓂᖓ 
ᐱᔪᓐᓇᐅᑎᑖᓪᓚᕆᓐᓂᐊᖅᑐᓂᒃ Master of 
Education Leadership. ᑕᐃᒪ 
ᐆᒃᑐᖃᑕᐅᔪᒪᓐᓂᕈᒃᓯ ᑖᓐᓇ ᐱᒋᐊᒃᑲᓐᓂᓛᕐᒥᒻᒪᑦ 
2010. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒥᔅᑕ ᐃᐊᓕᐊᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 052 - 3(2): 

ᐃᑲᔪᖅᓱᐃᔾᔪᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᓯᕐᓈᖅᑎᒥᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 
ᐅᖃᐅᓯᐅᓕᖅᑭᑦᑖᓯᒪᔪᒥᒃ ᐃᑎᔪᒥᓪᓗ 
ᐅᖃᐅᓯᐅᖃᑦᑕᕐᓂᑰᓪᓗᓂ, ᑕᐃᒪᓐᖓᑦ ᓄᓇᑦᑎᐊᕐᒥ 
ᐊᕕᓚᐅᖅᓯᒪᒐᑦᑕ ᐅᖃᐅᓯᐅᖃᑦᑕᕐᒪᑦ 
ᓇᓕᐊᓐᓄᕋᐃᓐᓇᖅᑐᓂᓗ ᓈᒻᒪᒋᔭᐅᓯᒪᓪᓗᓂ 
Province-ᓂᒃ ᐊᕕᑦᑐᖅᓯᒪᔪᓂᓗ ᐅᑭᐅᖅᑕᖅᑑᑉ 
ᒐᕙᒪᖏᓐᓂ. ᐊᔾᔨᒌᓐᖏᒃᑲᓗᐊᖅᑐᑎᒃ 
ᐋᖅᑭᓱᖅᓯᒪᓂᖏᑦ ᑕᐃᒃᑯᐊ ᓴᐳᔾᔨᒍᑕᐅᓇᓱᐊᖅᑐᑦ 
ᒪᒃᑯᑦᑐᓂᒃ ᐊᒻᒪᓗ ᒪᒃᑯᑦᑐᑦ ᓯᕗᓂᒃᓴᕆᔪᒪᔭᒥᓂᒃ 
ᑲᔾᔮᕆᖃᑦᑕᖅᑕᒥᓂᒃ ᑲᔪᓯᑦᑎᐊᖁᓪᓗᒋᑦ.  
 
ᐅᖃᖅᑏ, ᐅᖃᕈᔾᔨᕗᖓ ᓱᕈᓯᕐᓂᒃ ᒪᒃᑯᑦᑐᓂᓪᓗ 
ᓯᕐᓈᖅᑎᖃᕆᐊᖃᕐᓂᖓᓂᒃ ᓄᓇᕗᒻᒥ. 
 
ᐅᖃᖅᑏ, ᓱᕈᓰᑦ ᒪᒃᑯᑐᓪᓗ ᓇᑉᐸᓪᓗᐊᕆᒻᒪᒋᑦ 
ᐃᓄᖁᑎᑦᑕ. 31,500-ᖑᒻᒪᑕ ᓄᓇᕗᒻᒥ 11,600-
ᖑᓪᓗᑎᒃ ᐅᑭᐅᓖᑦ 16ᓂᒃ ᑐᖓᓂᓘᓐᓃᑦ. 
ᐊᕐᕌᒍᑕᒫᑦ 300-ᖏᑦ ᓄᓇᕗᒻᒥᐅᑦ ᓱᕈᓰᑦ 
ᐊᖏᕐᕋᖃᕈᓐᓃᕐᓂᕐᒥᓐᓄᑦ 
ᑎᒍᐊᓐᖑᐊᕆᔭᐅᓕᖃᑦᑕᕐᒪᑕ ᐊᖏᕐᕋᕆᔭᐅᔪᓂᒃ 
ᐱᔾᔪᑎᖃᖅᑐᑎᒃ ᐊᔾᔨᒌᓐᖏᑦᑐᓂᒃ ᓱᒃᑰᓂᕐᒧᑦ, 
ᓂᖓᖃᑦᑕᐅᑎᕙᓐᓂᖏᓐᓄᑦ ᐃᓚᒌᑦ, 
ᐊᖏᕐᕋᖃᓐᖏᒧᑦ, ᐃᓅᖃᑎᒌᑎᒍᓪᓗ  
ᐊᑲᐃᓪᓕᐅᕈᑎᖃᒧᑦ. ᑖᒃᑯᐊ  

ᐊᒃᓱᕈᓐᓇᕐᓂᖅᐹᒃᑰᖃᑦᑕᕐᖓᑕ 
ᑕᑎᖃᓐᖏᓛᖑᖃᑦᑕᖅᑐᑎᓪᓗ ᐃᓅᖃᑎᑦᑎᓐᓂ. 
ᓂᕈᐊᖃᑕᐅᔪᓐᓇᓐᖏᓚᑦ ᐊᒻᒪ 
ᓂᐱᖃᖅᑎᑕᐅᓗᐊᖅᐸᒐᑎᑦ ᐃᓅᓯᕐᒥᓂᑦ 
ᓯᕗᓂᒃᓴᒥᓂᓪᓗ ᐋᖅᑮᓇᓱᓐᓂᕐᒥᒃ. 
 
ᐅᖃᖅᑏ,  ᐃᓛᒃᑰᖓᔪᒥᒃ ᓱᕈᓯᕐᓄᑦ ᐃᓅᓱᒃᑐᓄᓪᓗ 
ᓯᕐᓈᖅᑎᑕᖃᖁᓪᓗᒍ ᓄᓇᕘᒥ, ᓄᑖᑦᑎᐊᒥᒃ 
ᐱᒐᔭᓐᖏᑦᑐᒍᑦ. ᑕᐃᒫ ᐋᖅᑭᒃᓯᒪᕙᒌᖅᑐᓂᒃ 
ᐊᔾᔨᒌᓐᖏᑦᑐᒐᓵᓗᓐᓂᒃ 
ᖃᓄᖅᑑᕈᑎᖃᖃᑦᑕᖅᓯᒪᒐᓗᐊᕐᖓᑕ ᑲᓇᑕᒥ. 
ᑕᖅᑮᒃ ᒪᕐᕉᒃ ᖄᖏᖅᑐᓂ ᔫᑳᓐ ᒐᕙᒪᒃᑯᖓᑦ 
ᐋᖅᑮᓚᐅᖅᐳᑦ ᓱᕈᓯᕐᓄᑦ ᐊᒻᒪ ᐃᓅᓱᒃᑐᓄᑦ 
ᓯᕐᓈᖅᑎᒧᑦ ᑎᑎᕋᕐᕕᒃᓴᖓᓂᒃ. ᑎᑎᖅᑐᒐᖅᑕᐅᓂᖓ 
ᐸᓐᓇᑕᐅᓯᒪᓂᖓᓗ ᐱᔭᕇᖅᑕᐅᓯᒪᕗᑦ. 
 
ᑖᒃᑯᐊᓗ, ᐅᖃᖅᑏ, 7-ᖑᒻᒪᑕ ᓄᓇᕗᒻᒥ 
ᒪᓕᒐᓕᐅᖅᑎᐅᖃᑕᐅᔪᑦ ᖃᐅᔨᔪᒪᔪᑦ ᓄᓇᕗᒻᒥ 
ᓱᕈᓯᕐᓂᒃ ᒪᒃᑯᑦᑐᓂᓪᓗ ᓯᕐᓈᖅᑎᐅᒐᔭᖅᑐᓂᒃ 
ᑐᑦᑕᕐᕕᒋᔭᐅᒐᔭᖅᑐᓂᒃ. 
ᐃᓂᓪᓚᓴᖅᑕᐅᕙᓪᓕᐊᓯᒪᓕᖅᑐᓂᓗ ᑕᒪᓐᓇ 
ᒪᑭᑉᐸᓪᓕᐊᓂᕆᓂᐊᖅᑕᖓ ᑐᓐᖓᕕᒃᓴᖏᓪᓗ.  
 
ᐅᖃᖅᑏ, ᓄᓇᕘᖃᓕᓚᐅᕋᑦᑕᓂᒃ ᒪᓕᒐᒃᓴᐃᑦ 
ᑎᑎᕋᕆᐊᓐᖓᖅᑕᐅᓯᒪᕗᑦ ᐃᓗᓕᒃᓴᖏᓪᓗ 
ᐋᖅᑭᓱᖅᓯᒪᓕᕇᖅᑐᑦ ᒪᓕᒐᖅᑎᒍᑦ 
ᐋᖅᑭᓱᖅᑕᐅᒋᐊᓖᑦ ᓱᕈᓂᕐᓄᑦ ᐃᓅᓱᒃᑐᓄᓪᓗ 
ᓯᕐᓈᖅᑎᒃᓴᖃᕐᓂᕐᒧᑦ.  
 
ᐅᖃᖅᑏ, ᖃᑦᑎᑲᓪᓚᐅᒻᒪᑕ ᓄᓇᕗᒻᒥ ᑲᓇᑕᒥᓗ 
ᑲᑐᔾᔨᖃᒌᑦ ᐃᑲᔪᖅᓱᐃᔪᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ 
ᓯᕐᓈᖅᑎᐅᒐᔭᖅᑐᒥᒃ ᓄᓇᕗᒻᒥ. ᐅᑯᐊ ᐱᖃᑕᐅᕗᑦ 
ᓄᓇᕗᒻᒥ ᓄᓇᓖᑦ ᒐᕙᒪᖏᓐᓄᑦ ᑲᑎᔾᔨᖃᑎᒌᖓᑦ, 
ᓄᓇᕗᑦ ᑐᓐᖓᕕᒃᑯᑦ, ᑲᓇᑕᒥ ᑲᑎᒪᔩᑦ ᐳᕌᕕᓐᓯᓂ 
ᐃᓅᓱᒃᑐᓄᑦ ᓯᕐᓈᖅᑎᓂᑦ ᐊᒻᒪᓗ ᑲᓇᑕᒥ 
ᓱᕈᓯᓕᕆᔨᒃᑯᑦ ᑲᑐᔾᔨᖃᑎᒌᖓᑦ. 
ᐃᑲᔪᖅᑕᐅᕝᕕᐅᒍᓐᓇᖅᑐᑦ ᐋᖅᑭᒃᓯᒪᕙᒌᖅᐳᑦ. 
 
ᐅᖃᖅᑏ, ᑲᔪᓯᔪᒪᒐᓗᐊᕋᒪ ᐊᖏᖅᑕᐅᔪᒪᔪᖓ 
ᑕᒪᐃᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔭᐅᒐᔅᓯ ᑖᒃᓱᒪ 
ᐅᖃᐅᓯᒃᓴᓂᑦ ᐅᖃᐅᓯᕆᔭᕇᕈᒪᓪᓗᓂᒋᑦ.  

ᐋᒡᒐᖅᑐᖃᖅᐸ? ᐋᒡᒑᖅᑐᖃᓐᖏᒻᒪᑦ. 
ᐅᖃᐅᓯᕆᔭᕇᕋᓱᒃᑭᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 
ᑲᑎᒪᔨᐅᖃᑎᒃᑲᓗ.  
 
ᐅᖃᖅᑲᐅᒐᒪᐃᓛᒃ ᑖᒃᑯᐊ ᑐᓐᖓᕕᒃᓴᖏᑦ 
ᓴᓇᔭᐅᕙᓪᓕᐊᔫᑉ ᑐᓐᖓᕕᖓ ᖃᓇᒃᓴᖏᑦ, 
ᖄᒃᓴᖓᓗ ᐱᔭᕇᑐᐃᓐᓇᕆᐊᖃᓕᖅᓱᓂ ᓲᕐᓗ 
ᐃᓪᓗᓕᐅᖅᑐᑎᑐᑦ ᒪᓕᒐᐃᑦ 
ᐃᓂᓪᓚᒃᓴᖅᑕᐅᕙᓪᓕᐊᖕᒪᑕ ᑕᐃᓐᓇ ᓱᕈᓯᕐᓄᑦ 
ᐃᓅᓱᒃᑐᓄᓪᓗ ᓯᕐᓈᖅᑎᒃᓴᒧᑦ ᓄᓇᕘᒥ. 
 
ᐅᖃᖅᑏ, ᐅᖃᐅᓯᕆᖃᑖᖅᓯᒪᕙᕋ 
ᒐᕙᒪᒃᑯᓐᓂᒥᐅᓂᑦ. ᐊᒥᓱᑎᒍᑦ ᐅᖃᖃᑎᒌᓐᓂᑎᒍᑦ 
ᐃᓱᒫᓗᒍᑕᐅᕙᓚᐅᖅᐳᖅ ᒪᑐᐃᖅᓯᒐᓗᐊᕈᑦᑕ 
ᓱᕈᓯᕐᓄᑦ ᒪᒃᑯᒃᑐᓄᑦ ᓯᕐᓈᖅᑎᐅᒐᔭᖅᑐᒧᑦ 
ᑎᑎᕋᕐᕕᒃᓴᒥᒃ ᑲᒪᓇᖅᑐᓂᑦ 
ᒪᑐᐃᖅᓯᒍᑕᐅᒐᔭᖅᑐᒋᔭᐅᓪᓗᓂ. 
 
ᐄ, ᑕᐃᒪᐃᑦᑐᖃᑐᐃᓐᓇᕆᐊᓕᒃ ᑭᓯᐊᓂᓕ 
ᖁᔭᓈᖅᓯᒪᐃᓐᓇᕆᐊᖃᕈᓐᓃᕋᑦᑎᒍ 
ᖃᓄᖅᑑᕆᐊᖃᓕᕋᑦᑎᒍ. ᑕᐃᒪᐃᓐᓂᖓᓄᑦ ᑕᒪᓐᓇ 
ᐃᓅᖃᑎᒌᑎᒍᑦ ᐊᒃᓱᕈᕐᓇᖅᑐᐊᓗᐃᑦ 
ᐅᖃᐅᓯᕆᔭᐅᓚᐅᖅᓯᒪᓐᖏᑦᑐᑦ ᑕᖅᑲᒃᑯᐊᖑᒻᒪᑕ. 
ᑖᒃᑯᐊᓗ ᓱᕈᓯᕐᓄᑦ ᒪᒃᑯᒃᑐᓄᓪᓗ 
ᓯᕐᓈᖅᑎᐅᔪᓐᓇᖅᑐᑦ ᐅᐸᒃᑕᕐᕕᒃᓴᐃᑦ ᐃᒻᒥᒃᑰᖓᓗᓂ 
ᓂᐅᕕᕐᕕᖕᒥ ᐱᑕᖃᕆᐊᖃᓕᕐᖓ. 
 
ᐅᖃᖅᑏ, ᐊᕐᕌᒍᓂᑦ ᖁᓕᓂᒃ 
ᓇᓪᓕᐅᓐᓂᖅᓯᐅᓕᒥᑎᓪᓗᑕ, 
ᖁᕕᐊᓇᕋᔭᓐᖏᓚᑭᐊᖅ ᑖᒃᑯᐊ ᓱᕈᓰᑦ ᒪᒃᑯᒃᑐᓪᓗ 
ᓯᕐᓈᖅᑎᓐᖑᐊᑖᖅᓯᓐᓇᕈᑦᑎᒍᑦ ᓄᓇᕗᒥᐅᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓵᔨᑎᒍᑦ) ᐊᕐᕕᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 053 - 3(2): 

ᑭᒡᒐᖅᑐᖅᑕᒥᓂᒃ ᐊᐅᔭᖃᑦᓯᐊᖁᔨᕗᖅ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᒪᔪᖓ 
ᓂᕈᐊᖅᑕᐅᕕᒋᓯᒪᔭᓐᓂᑦ ᐊᕐᕕᐊᓂᑦ 
ᐊᐅᔭᖃᑦᑎᐊᖁᓪᓗᒋᑦ. ᒫᓐᓇ ᐊᒥᓱᑦ 
ᐊᐅᓪᓚᖅᓯᒪᖕᒪᑕ ᓄᓇᒧᑦ ᐊᐅᓪᓚᖅᓯᒪᓪᓗᑎᒃ 
ᐃᖃᓪᓕᐊᖅᓯᒪᔪᑦ ᑐᑦᑐᓕᐊᖅᓯᒪᓪᓗᑎᒃ, 
ᓂᒃᑯᒃᓰᓕᖅᑐᑦ ᐱᒃᓯᓕᐅᓕᖅᑐᑦ.  
 
ᐊᒻᒪᑦᑕᐅᖅ ᒍᕋᐃᑦ 12-ᒥ ᐱᔭᕇᕋᑖᓚᐅᖅᑐᑦ 
ᐃᓕᓐᓂᐊᕐᕕᒻᒥ ᐅᐱᒋᔪᒪᓪᓗᒋᑦ ᓴᕆᒪᒋᔪᒪᑉᓗᒋᑦ 
ᐊᒻᒪᑦᑕᐅᖅ ᓯᕗᓂᒃᓴᖃᑦᑎᐊᖁᕙᒃᑲ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᓄᓕᖕᒧᑦ, ᔮᓂ ᓂᖏᐅᖓᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 054 - 3(2): 

ᐃᓱᒫᓗᒍᑎᑦ ᐱᖁᑎᕐᔪᐊᓄᑦ 
ᐊᑐᒐᒃᓴᓕᐊᖑᔪᓂᒃ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᐅᖃᕈᒪᒐᒪ ᐊᑭᑐᔫᑎᓄᑦ 
ᐸᕐᓇᖕᓂᕆᕙᒃᑕᖓᑦ ᒐᕙᒪᒃᑯᑦ. 
 
ᒪᓕᒐᓕᐅᖅᑎ ᖃᐅᔨᒪᖕᒪᑦ ᐊᐱᕆᖃᑦᑕᖃᕋᒪ 
ᐃᓱᒫᓘᑎᒋᔭᓐᓂᑦ ᐊᑭᑐᔫᑎᓄᑦ ᐱᓕᕆᐊᒃᓴᓂᑦ 
ᓄᓇᒐ ᓴᓪᓖᑦ, ᐃᒡᓗᓕᒑᖅᔪᓪᓗ ᐱᔾᔪᑎᒋᓪᓗᒍ. 
ᐅᒃᐱᕈᓱᒃᑲᒪᓖᓛ, ᒐᕙᒪᒃᑯᑦ ᓱᓕᔪᓂᒃ 
ᒥᑦᓴᐅᓴᑦᑎᐊᖅᓯᒪᓂᖅᐹᓂᒃ 
ᑐᓂᓯᖃᑦᑕᕆᐊᖃᕋᓗᐊᕐᖓᑕ ᓄᓇᓕᖕᓄᑦ 
ᖃᐅᔨᒪᔾᔪᑎᒃᓴᓂᑦ ᐱᖁᔨᐅᔾᔭᐅᓗᑎᒃ ᐊᕐᕌᒍᓄᑦ 
ᑕᓪᓕᒪᓄᑦ ᐸᕐᓇᐅᑎᑦ ᐊᑭᑐᔪᓄᑦ.  
 
ᐅᒃᑑᑎᒋᓗᒍ 2008-09-ᒥ ᓄᑖᒥᒃ  

ᐃᓕᓐᓂᐊᕐᕕᓕᐅᕐᓂᐊᔪᒻᒪᑕ ᐃᓕᓐᓂᐊᕐᕕᐊᓗᒻᒥ 
ᖁᑦᓯᓂᒃᓴᓂᑦ ᐃᓕᓐᓂᐊᖅᑐᓄᑦ ᓴᓪᓕᓄᑦ ᐊᕐᕌᒍᓄᑦ 
ᑕᓪᓕᒪᓂᑦ ᐸᕐᓇᐅᑎᓃᔪᒐᓗᐊᕐᖓᑦ 2010-ᒥ.  
ᑭᓯᐊᓂᓕ ᑖᓐᓇ ᐲᖅᑕᐅᓐᓂᔪᒻᒥᕐᒪᑦ ᐊᑭᑐᔫᑎᓄᑦ 
ᐸᕐᓇᐅᑎᒃᓴᓄᑦ, ᐃᖅᑲᐅᒪᒐᓗᐊᖅᑎᓪᓗᖓ, 
ᑭᖑᓪᓕᕐᒥ ᑲᑎᒪᓪᓗᑕ ᐊᐱᖅᑯᑎᒋᓚᐅᖅᓯᒪᖕᒥᒐᒃᑯ. 
 
ᐅᖃᖅᑏ, ᐅᒃᐱᕆᕈᓱᒃᑲᒪ 
ᓂᕆᐅᓕᖅᑎᑦᑎᑐᐃᓐᓇᖃᑦᑕᕆᐊᖃᓐᖏᒃᑲᓗᕋᑦᑕ 
ᓄᓇᓕᖕᓂᑦ, ᐅᖃᓚᐅᕐᓗᑕ ᖁᔭᓈᑐᐃᓐᓇᕐᒥᓗᒋᑦ 
ᐱᔭᒃᓴᐃᑦ.  
 
ᐅᖃᖅᑏ, ᑲᔪᖏᖅᑐᐃᕗᖓ ᒐᕙᒪᒃᑯᓐᓂᑦ ᑖᒃᑯᐊ 
ᐃᓱᒫᓘᑎᒋᖃᑦᑕᖅᑕᕗᑦ ᐃᓱᒪᒋᔭᐅᔾᔫᒥᖁᓪᓗᒋᑦ 
ᑕᖅᑮᖕᓂᑦ ᐊᒡᒋᖅᑐᓂᑦ ᐱᓕᕆᕝᕕᑦᓯᓐᓄᑦ ᐊᒻᒪᓗ 
ᐅᑭᐊᒃᓵᖑᓛᖅᑐᖅ ᐅᖃᐅᓯᒋᒃᑲᓐᓂᓛᕐᒥᔭᒃᑲ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 055 - 3(2): 

ᑭᒡᒐᖅᑐᖅᑕᓂ ᖃᓄᐃᓐᖏᖁᔭᖏᑦ 
ᐃᑲᔪᖅᑎᓄᓪᓗ ᖁᔭᓕᓂᖓ (ᑖᐸᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᑦᔩ. ᖁᔭᓕᔪᒪᓪᓗᖓᓗ ᒫᓐᓇ 
ᓂᑯᕕᔾᔪᑎᒋᒐᒃᑯ ᐃᓛᒃ ᑕᐃᒪ ᓄᓇᑦᑎᓃᓛᒃ 
ᐃᓪᓗᓕᖕᒥᓗ ᓴᓂᕋᔭᒃᒥᓗ 
ᐊᐅᓪᓛᑲᑕᒃᑐᒻᒪᕆᐊᓘᓂᐊᓕᕐᒥᖕᒪᑕ ᒫᓐᓇ 
ᐱᕙᓪᓕᐊᔪᒃᓴᐅᓕᖅᖢᑎᒃ. 
 
ᑖᒃᑯᐊ ᐃᖅᑲᓇᐃᔭᖃᑎᒌᔮᒃᑲ ᒪᕐᕉᒃ, ᔮᓐ ᐃᓗᐹᓕᒃ 
ᐃᒡᓗᓕᖕᒥ ᐊᒻᒪᓗ ᓚᓂ ᑰᓕ, ᓴᓂᕋᔭᖕᒥ ᑖᒃᑯᐊ 
ᐋᓯᑦ ᐃᑲᔪᐃᓐᓇᕐᒪᑎᒃ ᐅᕙᓐᓂᒃ  
ᑕᒫᓂ ᐱᓕᕆᒐᓗᐊᖅᑎᓪᓗᑕ. ᑖᒃᑯᐊ 
ᖁᔭᓐᓇᒦᕈᒪᓪᓗᒋᑦ.  
 

ᐊᒻᒪᓗ ᖃᐅᒃᐸᑦ ᐅᖓᓕᐊᒍᑦ ᑕᐃᒪ 
ᐃᒡᓗᓕᖕᒨᓐᖓᐅᓂᐊᕋᒪ ᑖᒃᑯᐊ ᐃᓕᓐᓂᐊᕐᕕᖕᒧᑦ 
ᒍᕋᐃᑦ 12-ᒥᑦ ᐊᓂᒍᐃᔪᑦ ᐅᐱᒋᔭᖅᑐᕐᓗᒋᑦ 
ᓂᕆᐅᒋᔭᐅᔪᒪᓪᓗᖓ.  
 
ᐊᒻᒪ ᓇᖏᕐᓂᕐᓂ ᖁᔭᓐᓇᒦᕈᓚᒋᓪᓗᖓᑦᑕᐅᖅ 
ᑕᒪᑐᒪᓂ ᐅᐱᓐᖔᒥ ᑲᑎᒪᑎᓪᓗᑕᐃᓛᒃ 
ᐅᐱᓐᖔᖅᓯᐅᖅᑎᓪᓗᑕ ᑖᒃᑯᐊᖔᓯᑦ 
ᐃᖅᑲᓇᐃᔭᖅᑎᒃᑲ, ᐊᐃᓖᓐ ᕿᓚᕝᕙᖅ-ᐅᐃᐳ 
ᐊᒻᒪᓗ ᑕᐃᔮᓐ ᐃᑲᔪᕕᔾᔪᐊᖏᓐᓇᕐᒪᑎᒃ ᐅᕙᓐᓂᒃ 
ᐊᒃᓱᕈᓐᓇᕋᓗᐊᖅᑎᓪᓗᒋᑦ. ᑖᒃᑯᐊ 
ᖁᔭᓐᓇᒦᖃᑎᒋᔪᒪᕙᒃ ᐅᓐᓄᒃ 
ᐱᐊᓂᑦᑕᓐᓂᐊᕐᓕᕋᑦᑕ ᓂᓪᓕᓚᐅᓐᖏᓪᓗᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 056 - 3(2): 

ᐃᑳᕈᑎᔅᓴᖅ ᐃᖃᓗᐃᑦ ᑰᖓᓄᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐃᑉᐸᔅᓴᖅ ᐊᓚᒃᑲᐃᓚᐅᕋᒪ ᑖᒃᑯᓂᖓ 
ᐅᓂᒃᑳᕆᔭᐅᖃᑦᑕᖅᓯᒪᔪᓂᒃ 
ᑐᓴᖅᑎᑕᐅᓚᐅᕋᑦᑕᐃᓛᒃ ᓄᑖᖑᓂᕋᖅᑕᐅᓪᓗᑎᒃ 
ᑕᒪᒃᑯᐊ ᐱᔭᐅᔪᒪᓯᒪᔪᑦ. ᓇᓗᓇᐃᒃᑲᓐᓂᕋᓱᒃᑐᒋᑦ 
ᑖᒃᑯᐊ ᑕᒫᓃᖑᔭᖅᑐᑦ ᑖᒃᑯᐊᖃᐃ ᒐᕙᒪᒋᔭᑦᑕ 
ᐅᖃᐅᓯᕆᕙᑦᑕᖏᑦ ᑕᒪᑉᑕ. ᑕᐃᒫᒃ ᑕᕝᕙ ᓈᒪᔪᒥᒃ 
ᓴᓇᖁᒐᓗᐊᕋᒃᑭᑦ ᐃᒫᒃ ᐃᓚᐃᓐᓇᐸᓗᒃᑑᔮᖅᑐᒥᒃ 
ᐸᓐᓇᓯᒪᓚᐅᖅᓯᒪᒻᒪᑕ.  
 
ᐅᓂᒃᑳᕐᕕᐅᓕᕋᒪ ᑖᓐᓇ ᐃᑳᕐᕕᐅᓂᐊᖅᑐᖅ 
ᐱᓱᒃᕕᑯᓗᑐᐃᓐᓇᐅᓛᕐᖓᒡᒎᖅ. ᑖᒃᑯᐊ ᐊᓯᕙᖅᑏᑦ 
ᐊᑯᓂᒃ ᖃᒧᑕᐅᔭᒥᒍᑦ ᐃᓛᓐᓂᒃ ᐱᓲᑎᑲᓪᓚᒃᑯᑦ 
ᐊᑐᕈᒪᖃᑦᑕᖅᓯᒪᔪᑦ. ᑖᒃᑯᐊ ᑐᓴᖅᑐᒋᑦ 
ᐊᔭᐅᓚᐅᖅᓯᒪᒐᒃᑭᓐ ᒐᕙᒪᑐᖃᒃᑯᑦ ᓴᖑᑎᑦᑐᒋᑦ  
ᑕᐃᒪ ᓈᒻᒪᔾᔫᒥᔪᒥᒃ ᑕᒪᑦᑕᒧᑦ  
ᐊᑐᖅᑕᐅᔪᓐᓇᓂᐊᖅᑐᒥᒃ ᐃᑳᕐᕕᑖᖁᓚᐅᖅᓯᒪᒐᒃᑭᑦ 
ᑕᐃᒫᒃ ᐊᖏᖅᑎᒍᓐᓇᓚᐅᖅᓯᒪᒐᓗᐊᕋᒃᑭᑦ.  
 
ᑖᒃᑯᐊ ᑕᕝᕙ ᒪᐅᖓᑐᐊᕋᒪ 
ᐊᓯᓂᑕᐅᑲᓪᓚᕕᐅᑎᑦᑐᑎᒃ. ᑕᐃᒫᒃ ᑖᒃᑯᐊ 
ᐃᓅᖃᑎᒃᑲ ᑕᒫᓃᑦᑐᑦ ᐃᖃᓗᓐᓂᒥᐅᑦ ᐊᓯᕙᖅᑎᑦ  

ᐱᓗᐊᖅᑐᒥᒃ ᑖᒃᑯᓂᖓ 
ᕿᒥᕐᕈᔭᐅᒃᑲᓐᓂᖁᔨᕕᔾᔪᐊᖅᑐᑦ. ᑕᐃᒫᒃ 
ᓈᒪᔫᒥᓂᐊᕈᑦᑕ ᖃᓄᑐᐃᓐᓇᖅ 
ᐊᑲᕐᕆᔮᖅᔫᒥᓇᓱᒋᐊᖃᕋᑦᑕ ᑭᒡᒐᑐᕐᓗᑕ 
ᐃᓅᓕᒫᑦᑎᐊᓂ, ᐱᓗᐊᖅᑐᒥᒃ 
ᑕᒫᓂᒥᐅᑕᑐᖃᑯᓗᐃᑦ 
ᑐᓐᖓᓱᒃᑎᑎᓐᖑᐊᑕᖅᓯᓇᖅᐸᑦᑐᖅ ᐅᕙᑦᑎᓐᓂᒃ 
ᐃᑲᔪᖅᑕᐅᔪᒪᕙᒃᑲᓗᐊᕐᒥᒻᒪᑕᑦᑕᐅᖅ, 
ᐳᐃᒍᑰᑐᐃᓐᓇᖏᓪᓗᑎᒃ.  
 
ᑕᐃᒫᒃ ᑖᒃᑯᐊ ᑎᓕᒃᑲᓂᖅᑲᒃᑲ ᐊᑭᑦᑎᓃᑦᑐᑦ ᑕᐃᒫᒃ 
ᑐᓴᕆᐊᓚᐅᕐᕆᑦᓯᑐᖅ ᐃᒫᒃ ᐃᔨᓯ ᐊᒻᒪᓗ ᓯᐅᑎᓯ 
ᒪᑐᐃᕆᐊᓚᐅᖅᓯᐅᒃ ᑕᐃᒫᒃ ᑕᕝᕙ ᑰᕕᔾᔪᐊᕐᓕᕐᒥᔪᖅ 
ᑰᒋᔭᕗᑦ ᐊᖅᑯᑎᖃᕈᓐᓃᐸᓪᓕᐊᓕᕐᒥᔪᖅ 
ᐊᓯᕙᑦᑎᑯᓗᐃᑦ ᐊᒻᒪ ᐅᑭᐊᖅ ᑕᐃᒪᐃᓛᕆᓪᓗᑎᒃ. 
ᑖᒃᑯᐊ ᓇᓪᓕᒋᔭᐅᔾᔫᒥᓚᐅᕐᓕᑦ ᐊᒻᒪ 
ᐃᑲᔪᖅᑕᐅᒋᐊᒃᑲᓂᕐᓗᑎᒃ. ᑕᐃᒫᒃ 
ᐃᓱᒪᔅᓴᖅᓯᐅᒃᑲᓐᓂᖁᕙᒃᑲ ᑖᒃᑯᐊ ᐊᑭᑦᑎᓃᑦᑐᑦ. 
ᑕᐃᒫᑦᑐᖅ ᑐᓴᖅᔫᒥᓚᐅᕆᑦᑎ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 057 - 3(2): 

ᖁᔭᓕᓂᖓ ᒪᓕᒐᓕᐅᖅᑎᐅᖃᑎᒥᓄᑦ (ᑐᑐ) 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᑭᖑᓪᓕᖅᐹᕆᕙᓪᓚᐃᓕᕋᑦᑎᒍ 
ᑕᕝᕙᓂ ᒪᓕᒐᓕᐅᕐᕕᒻᒥ.  
 
ᑕᐃᒪᓕ ᒫᓐᓇᐅᔪᖅ ᖁᔭᓐᓇᒦᕈᒪᔭᒃᑲ 
ᒪᓕᒐᓕᐅᖅᑎᓕᒫᑦ ᖃᓄᐃᖏᑦᑎᐊᖁᓪᓗᒋᑦ, ᐃᓛᒃ 
ᖃᓄᐃᓐᖏᑦᑎᐊᖅᑐᑕ 
ᑲᑎᒪᔪᓐᓇᓐᖑᐊᖅᑕᓯᓐᓇᓚᐅᕐᒥᒐᑦᑕ. 
ᑭᓱᕈᓘᔭᕐᓂᓪᓗ ᐅᖃᐅᓯᖃᑉᐸᑦᑐᑎᒃ 
ᑭᐅᔭᐅᑦᑎᐊᐸᑦᑐᑎᓪᓗ ᐊᐱᖅᑯᑎᖃᑦᑎᐊᐸᑦᑐᑎᓪᓗ.  
ᖁᔭᒋᔪᒪᔭᒃᑲ ᐱᓕᕆᑦᑎᐊᖅᑐᐊᓘᒐᑦᑕ  
ᑭᒡᒐᑐᐃᑦᑎᐊᖅᑐᑎᒃ ᐃᓄᖁᑎᒋᔭᒥᓂᒃ 
ᐃᓱᒫᓗᒋᔭᐅᔪᓂᒃ ᓴᖅᑮᕙᑦᑐᑎᒃ.  
 
ᐊᒻᒪᓗ ᓴᓪᓕᕐᒥᐅᑕᐅᔪᖅ ᐅᐊᑦᑎᐊᕈ 
ᐅᖃᐅᓯᕆᕋᑖᖅᑕᖓ ᑕᒪᓐᓇ 
ᐅᖃᐅᓯᕆᖃᑦᑕᖅᓯᒪᒻᒥᔭᕋ. ᒐᕙᒪᐅᓪᓗᑕ 
ᐃᓱᒪᓕᐅᕈᓐᓇᕆᐊᖃᕋᑦᑕ  

ᐱᓕᕆᐊᖑᔪᓂᒃ. ᓱᓕᔾᔫᒥᔪᒥᒃ 
ᐱᔪᓐᓇᕆᐊᖃᕋᓗᐊᕋᑦᑕ ᑖᒃᑯᐊᓗ ᒐᕙᒪᒃᑯᑦ 
ᑕᐃᒪᐃᓕᐅᕋᓱᒻᒪᑕ ᐃᓱᒪᒋᓪᓗᒍ. ᐊᒻᒪᓗ 
ᑐᓴᖅᑕᐅᔭᕆᐊᖃᒻᒪᕆᒻᒪᑦ ᑕᖅᑲᒃᑯᓄᖓ.  
 
ᐊᒻᒪᑦᑕᐅᖅ ᐅᖃᖅᑏ, ᖁᔭᓐᓇᒦᕈᒪᓪᓗᒋᑦ ᑐᓵᔨᓕᒫᑦ. 
ᐅᕙᑦᑎᓐᓄᑦ ᓈᓚᕈᓘᔭᐃᓐᓇᖅᑐᐊᓗᐃᑦ 
ᑕᐃᒪᓐᖓᓕᒫᖅ ᐅᕙᑦᑎᓐᓂᒃ 
ᓈᓚᓐᖏᑲᐃᓐᓇᕐᓂᐊᕐᓕᕐᒥᔪᑦ ᐊᒃᓱᕈᑦᑎᐊᖅᑐᑎᓪᓗ 
ᑕᕝᕙᓂᓗ ᒪᓕᒐᓕᐅᕐᕕᒻᒥ ᐃᖅᑲᓇᐃᔭᖃᑦᑕᖅᑐᑦ. 
ᑕᐃᒫᒃ ᑲᑎᒪᑦᑎᐊᕈᓐᓇᕐᓂᖃᑦᑎᑕᐅᕙᒃᑲᑦᑕ.  
 
ᑕᐃᒪᓗ ᐃᖏᕐᕋᑦᑎᐊᖁᓂᐊᕆᕙᑦᑎ 
ᐊᐅᔭᖃᑦᑎᐊᕐᓗᓯᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 058 - 3(2): 

ᑐᓴᒐᒃᓴᑦ ᑭᒡᒐᖅᑐᖅᑕᒥᓄᑦ ᐃᓚᒥᓄᓪᓗ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇ 
ᐱᐊᓂᒃᐸᓪᓕᐊᓕᖅᑎᓪᓗᑕ ᑕᑭᔪᒥᒃ 
ᐅᖃᐅᓯᒃᓴᖃᖃᑦᑕᓐᖏᑲᓚᐅᕐᕋᒪ 
ᐊᐱᖅᑯᑎᔅᓴᖃᓗᐊᓐᖏᑲᓚᐅᖅᑐᖓᓗ.  
 
ᖃᓂᒪᕈᔪᖃᑦᑕᖅᑎᓪᓗᒋᑦ ᐃᓅᖃᑎᕗᑦ ᑕᒫᓂ 
ᐊᖏᕐᕋᖅᓯᓐᓇᕐᒪᑦ ᓲᖃᐃᒻᒪ ᐊᖏᕐᕋᖅᓯᒧᑦᑕᐅᖅ 
ᐊᓂᒍᕐᔫᒥᒍᒫᖅᑐᖅ ᓇᓗᓇᓐᖏᑦᑑᒐᓗᐊᖅ, ᐃᓚᒃᑲ 
ᑰᒑᕐᔪᒻᒥ ᐃᓱᒪᒋᓪᓗᒋᑦ. ᑕᑭᔪᐊᓗᒻᒥᒃ 
ᐅᖃᐅᓯᔅᓴᖃᓐᖏᒃᑲᓗᐊᖅᐳᖓ ᓇᓪᓕᒋᕙᔅᓰᖅᐸᒃᑲ  
ᐃᓚᒃᑲ ᑕᐃᑲᓂ ᑰᒑᕐᔪᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᓯᖏᑦ. ᐱᑕᖃᕈᓐᓃᖅᑲᑦ, 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᔅᑕ ᓯᐅᑦᓴᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 033 - 

3(2): ᖃᓄᐃᓕᖓᓕᕐᓂᖓ ᓄᓇᕗᑦ 
ᒐᕙᒪᒃᑯᑦ ᕿᒥᕈᓂᖓ ᓇᒻᒥᓂᖅ 
ᐱᓕᕆᕝᕕᖃᑦᑐᓂ ᐱᕙᓪᓕᐊᔪᓕᕆᔨᓂᒃ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑭᐅᓇᓱᑦᑐᖓ 
ᐊᐱᕆᓚᐅᖅᑐᒧᑦ ᒨᓯᓯ ᐊᐅᐸᓗᒃᑐᕐᒧᑦ 
ᖃᒪᓂᑦᑐᐊᕐᒦᙶᕐᓯᒪᔪᖅ. ᑕᕝᕙᖔᖅᑐᖅ ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐲᑕ ᑕᑉᑑᓇᒥᑦ.  
 
ᐊᐱᕆᓚᐅᕐᒪᑦ ᔫᓂ 9-ᖑᑎᓪᓗᒍ, ᐊᐱᕆᓚᐅᖅᑐᖅ, 
“ᓯᑎᐱᕆᐅᓚᐅᖅᑐᒥ ᐊᔾᔨᖏᑦ ᐅᓂᒃᑳᑦ ᐊᒻᒪᓗ 
ᐱᓕᕆᓂᕐᒧᑦ ᐃᓛ ᐱᕙᓪᓕᐊᔪᓕᕆᓂᐅᔪᑦ 
ᕿᑎᕐᒥᐅᓂᑦ, ᑭᕙᓪᓕᕐᒥ, ᕿᑭᖅᑖᓗᒻᒥᓗ 
ᓴᖅᑭᑕᐅᓚᐅᕐᒪᑕ ᒪᓕᒐᓕᐅᕐᕕᒻᒥ ᐊᐅᒎᓯ 2008-ᒥ.  
 
ᐸᕐᓇᒍᑎᒋᔭᖏᑦ ᓇᓗᓇᐃᖅᓯᓗᑎᒃ 
ᓯᕗᓪᓕᐅᔾᔨᓂᐊᓚᐅᕐᖓᑕ ᐊᑐᓕᖁᔨᓗᑎᒃ 
ᐊᑐᓕᖁᔭᐅᓚᐅᖅᑐᓂᒃ ᖃᐅᔨᔭᐅᔪᓂᒃ. ᒥᓂᔅᑕᐅᔪᖅ 
ᑐᓴᖅᑎᑦᑎᒍᓐᓇᖅᑲ ᖃᓄᐃᓕᖓᓕᕐᒪᖔᖅ? . . . 
ᐱᓗᐊᖅᑐᒥᒃ ᑕᐅᕙᓂ ᑭᕙᓪᓕᕐᒥ.”  
 
ᑭᐅᔾᔪᑎᒋᔭᖓ: ᑖᒃᑯᐊ ᐱᓕᕆᖃᑦᑕᖅᑐᑦ 
ᑭᒡᒐᑐᖅᑎᐅᔪᓂᒃ ᐊᑐᓂᑦ ᐱᓕᕆᕕᐅᔪᓂᑦ, 
ᐊᓪᓚᕝᕕᐅᔪᓂᑦ ᐱᖃᓯᐅᑎᓪᓗᑕ 
ᐊᖓᔪᖅᑲᐅᑎᒋᔭᖏᓐᓂᒃ ᐱᖓᓲᔪᓂᒃ 
ᐱᕙᓪᓕᐊᔪᓕᕆᕕᐅᔪᓂ. ᖃᐅᔨᓴᖃᑦᑕᖅᑐᑦ 
ᐊᑐᓕᖁᔭᐅᔪᓂᒃ ᑕᐅᕙᓂ  

ᕿᑎᕐᒥᐅᓂ, ᑭᕙᓪᓕᕐᒥ ᕿᑭᖅᑖᓗᒻᒥᓗ 
ᐅᓂᒃᑳᕆᔭᖏᓐᓂ.  
 
ᑖᓐᓇ ᐱᔭᕇᖅᑕᐅᓚᐅᖅᑐᖅ ᒪᐃ 25, 2009. 
ᐊᒥᓱᓂᒃ ᐊᑐᓕᖁᔭᐅᔪᑦ ᐊᑐᖅᑕᐅᓯᒪᓕᖅᑐᑦ 
ᑖᒃᑯᐊᓗ ᐱᓕᕆᔪᑦ ᐅᐸᓗᖓᐃᔭᐃᓯᒪᔪᑦ ᑖᒃᑯᓂᖓ, 
ᐱᕕᖃᒃᑲᓐᓂᕆᐊᖃᕐᓂᐊᕐᖓᑕ ᐱᔭᕇᕋᓱᓪᓗᒋᑦ. 
ᑖᓐᓇ ᐸᕐᓇᒍᑕᐅᔪᖅ ᑐᓂᔭᐅᓂᐊᖅᑐᖅ ᑲᑎᒪᔨᓄᑦ 
ᐊᑐᓂᑦ, ᐊᖏᕋᔅᓴᐅᓗᑎᒃ ᐊᒻᒪᓗ ᑖᓐᓇ 
ᐊᖏᖅᑕᐅᓯᒪᔪᖅ ᓴᖅᑭᑕᐅᓛᖅᑐᔅᓴᐅᕗᖅ ᐅᑭᐊᔅᓵᖅ 
ᒪᓕᒐᓕᐅᕐᕕᒻᒥ. 
 
ᐊᒻᒪᓗ ᐊᐱᖅᑯᑕᐅᒃᑲᓐᓂᖅᑐᖅ: “ᖃᐅᔨᔭᐅᓯᒪᔪᑦ 
ᖃᐅᔨᓴᖅᑎᓪᓗᒋᑦ ᑕᒪᒃᑯᓇᓂ 
ᐱᕙᓪᓕᐊᔪᓕᕆᕕᐅᔪᓂᒃ ᑭᕙᓪᓕᕐᒥ ᐱᓕᕆᓂᕐᒧᑦ 
ᐱᕙᓪᓕᐊᔪᓕᕆᕕᐅᔪᖅ ᐊᐅᓚᓂᖃᓪᓚᕆᓐᖏᒻᒪᑦ 
ᒫᓐᓇᐅᔪᖅ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑕᒪᓐᓇ 
ᑲᒪᒋᔭᐅᒻᒪᖔᖅ?”  
 
ᑭᐅᓚᐅᖅᑐᖅ: ᑖᓐᓇ ᑭᕙᓪᓕᕐᒦᑦᑐᖅ ᐊᑐᖅᐸᑦᑐᖅ 
ᐱᓕᕆᕕᓐᓄᑦ ᐱᕙᓪᓕᐊᔪᓕᕆᕕᐅᔪᖅ. ᑭᕙᓪᓕᕐᒥ 
ᐱᓕᕆᕕᓐᓄᑦ ᐱᕙᓪᓕᐊᔪᓕᕆᔨᐅᔪᖅ 
ᐊᐅᓚᓂᖃᖅᑐᑦ ᑕᐃᒪᓐᖓᑦ 2002ᒥᓂᑦ, 
ᐊᐅᓚᓂᖃᑦᑎᐊᖅᑐᖅ 2009-2010 ᐊᒻᒪᓗ 
ᑐᔅᓯᕋᕐᕕᐅᕙᑦᑐᓂ ᒥᑭᑦᑑᑎᓄᑦ 
ᐱᓕᕆᑦᑎᕕᑦᑖᕈᒪᔪᓄᑦ.  
 
ᒫᓐᓇᐅᔪᖅ ᑕᓪᓕᒪᓂᒃ ᑐᔅᓯᕋᖅᑐᖃᕐᒃᓯᒪᔪᖅ 
ᐃᖅᑲᓇᐃᔭᖅᑎᖏᓪᓗ ᑎᑎᕋᖅᐸᓪᓕᐊᔪᑦ 
ᐃᓱᒪᓕᐅᕈᑕᐅᓚᐅᕐᒪᑕ ᑲᑎᒪᔨᓂᒃ ᑭᕙᓪᓕᕐᒥ  
ᐱᓕᕆᕕᓕᕆᓂᕐᒧᑦ 17-ᓂᒃ ᐊᑐᖅᑐᐊᑎᑦᑎᓯᒪᔪᑦ 
ᐊᒻᒪᓗ ᑕᐃᒃᑯᐊ ᖃᓄᐃᒐᑎᒃ. ᕿᒥᕐᕈᓪᓗᑎᓪᓗ 
ᒪᓕᒐᕋᓛᒥᓂᒃ ᐊᐅᓚᑕᐅᑦᑎᐊᕈᓐᓇᖁᓪᓗᒍ  

ᐋᖅᑭᔅᓯᒪᑦᑎᐊᕋᓗᐊᕐᒪᖔᑕ.  
 
ᔮᓄᐊᕆ 2009 ᐊᖓᔪᖅᑳᖑᔪᖅ 
ᑕᕝᕙᓃᑲᐃᓐᓇᓛᖅᑐᖅ ᐃᓕᓐᓂᐊᐸᓪᓕᐊᓗᓂ 
ᐊᖓᔪᖅᑳᖑᓂᕐᒧᑦ ᐊᑐᖅᑐᐊᑎᑦᑎᓂᕐᒧᑦ 
ᐊᐅᓚᑦᑎᓂᕐᒧᑦ ᐊᑐᐊᒐᕐᓂᒃ ᐋᖅᑮᓂᕐᒧᑦ 
ᑲᒪᒋᔭᐅᓪᓗᓂ ᒫᓂᑑᕙᒥ ᐊᓪᓚᐃᑦ ᑲᑎᒪᔨᖏᓐᓂᒃ 
ᐃᓛᒃ ᑮᓇᐅᔭᖃᖅᑎᑕᐅᓪᓗᑎᒃ.  
 
ᐊᐱᖅᑯᑎᒋᒃᑲᓐᓂᕈᒪᔭᕋ: “ᐃᒪᐃᑦᑐᒪᓪᓗᒍ 
ᒥᓂᔅᑕᐅᔪᖅ ᖃᐅᔨᒪᒻᒪᑦ ᑖᒃᑯᓄᖓ 
ᑲᑐᔾᔨᖃᑎᒌᓐᓂᕐᒧᑦ ᐊᑐᐊᒐᒃᑯᑦ ᑭᕙᓪᓕᕐᒥ 
ᐃᓚᒌᖑᔪᑦ ᐱᕙᓪᓕᐊᔪᓕᕆᓂᕐᒧᑦ 
ᐱᓕᕆᖃᑦᑕᓚᐅᕐᓯᒪᒐᓗᐊᕐᖓᑕ ᑕᐅᕙᓂ ᑭᓯᐊᓂ 
2005-ᒥ ᓄᖅᑲᓚᐅᕐᒪᑦ.  
 
ᐊᖏᖃᑎᒋᔭᕋ ᑕᒪᓐᓇ ᒐᕙᒪᒃᑯᓐᓂᒃ 
ᕿᒥᕐᕈᔭᐅᒃᑲᓐᓂᕆᐊᖃᓕᖅᑐᖅ. ᒥᓂᔅᑕᐅᔪᖅ 
ᐊᖏᕈᓐᓇᖅᐸ ᐅᕙᓐᓄᑦ ᕿᒥᕐᕈᑲᓐᓂᓂᐊᕐᒪᖔᕐᒥ 
ᓄᑖᖑᖅᑎᑦᑎᒋᐊᕐᓂᕐᒥᒃ ᐱᓕᕆᖃᑎᒌᓐᓂᕐᒥᒃ 
ᑭᕙᓪᓕᕐᒥ ᐱᕙᓪᓕᐊᔪᓕᕆᓂᕐᒧᑦ?  
 
ᑭᐅᔾᔪᑎᖓ: ᐄ, ᐱᕙᓪᓕᐊᔪᓕᕆᓂᕐᒧᑦ ᐱᓕᕆᔪᑦ 
ᕿᒥᕐᕈᓂᐊᖅᑐᖅ ᐊᑐᓕᖁᔭᐅᔪᓂᒃ ᑕᕝᕙᓐᖓᑦ 
ᐅᓂᒃᑳᒥ ᐱᖃᓯᐅᑎᓗᒋᑦ ᐊᑐᓕᖁᔭᐅᓯᒪᔪᑦ 
ᐱᓕᕆᕕᐅᔪᑦ ᖄᓐᖓᑦ ᑮᓇᐅᔭᖃᖅᑎᑕᐅ ᐃᓛ 
ᐱᓕᕆᕕᐅᓂᐊᖅᑐᒧᑦ ᐃᓚᒋᓂᐊᕐᓗᓂᔾᔪᒃ ᑖᒃᑯᐊ 
ᐱᓕᕆᔪᑦ ᐃᓱᒪᔅᓴᕐᓯᐅᖁᓪᓗᒋᑦ ᐊᓯᖏᓐᓂᒃ 
ᐃᑲᔪᖅᑕᐅᒍᓐᓇᕋᔭᕐᒪᖔᖅ ᑭᕙᓪᓕᖅ 
ᑲᑐᔾᔨᖃᑎᒌᓂᒃ ᐱᕙᓪᓕᐊᔪᓕᕆᓂᕐᒧᑦ.  
 
ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᐊᖓᔪᖅᑳᖅ ᓗᐃ ᑕᐹᖅᔪᒃ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 046 - 

3(2): ᐃᑲᔫᓯᐊᖅᐸᑦᑐᓄᑦ ᖁᕝᕙᓯᓐᓂᖏᑦ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓇ ᐊᐱᖅᑯᑕᐅᓚᐅᖅᑐᖅ ᔮᓐ 
ᓂᓐᖓᒃ, ᐊᖏᔪᓐᖑᐊᕋ, ᐃᒡᓗᓕᒑᕐᔪᒻᒥ 
ᐊᖓᔪᓐᖑᐊᕆᕙᓚᐅᕋᒃᑯ.  
 
ᐅᓇ ᐊᐱᕆᓚᐅᕐᒪᑦ ᓇᐅᔮᓃᒡᖢᓂᒎᖅ 
ᐅᖃᐅᔾᔭᐅᓚᐅᕋᒥ ᑕᒪᒃᑯᓂᖓ ᓂᖃᐃᓱᑉᐸᑦᑐᓂ 
$500-ᓂᒃ ᑕᖅᑭᑕᒫᖅ ᐅᖅᓱᖅᑖᕈᑎᒃᓴᒧᑦ 
ᐃᑲᔫᓯᐊᖅᐸᓚᐅᕋᓗᐊᕐᒪᑕ. ᒫᓐᓇ $250 ᑖᓐᓇ 
ᓈᖕᒪᓐᖏᓗᐊᕐᒪᑦ ᑖᓐᓇ 
ᐅᖅᓱᖅᑖᕈᑎᒋᓇᓱᑐᐃᓐᓇᓕᕐᖢᓂᔾᔪᒃ, 
ᓂᕿᑖᕈᑎᒋᓂᐊᓚᐅᕋᓗᐊᕐᖢᒍ ᐅᑭᐅᒃᑯᑦ 
ᐱᓗᐊᓐᖑᐊᖅᑐᒥ. ᑖᓐᓇ ᑐᑭᓯᔪᒪᓚᐅᖅᑐᖅ 
ᖃᓄᐃᓕᖓᓕᕐᒪᖔᖅ ᐅᓪᓗᒥ.  
 
ᐅᓇ ᑭᐅᔾᔪᑎᒐ, ᐅᖃᖅᑎᑦᑎᔩ. ᑖᓐᓇ ᒥᔅᑕ 
ᓂᓐᖓᐅᑉ ᐊᐱᖅᑯᑎᒋᓚᐅᖅᑕᖓ, ᔫᓂ 10, 2009-
ᖑᑎᓪᓗᒍ ᑖᒃᑯᓄᖓ ᓂᖃᐃᓱᑉᐸᒃᑐᓄᑦ ᑕᒪᒃᑯᓄᖓ 
ᐃᓪᓗᖏᑕ ᐅᖅᓱᖅᑖᕈᑎᒃᓴᖏᓐᓄᑦ ᐱᔾᔪᑎᓖ.  
 
ᑕᒪᒃᑯᐊ ᐃᖅᑲᓇᐃᔭᖅᑎᒋᕙᑦᑕᕗᑦ 
ᓂᖃᐃᓱᒃᑐᓕᕆᔩᑦ ᑕᖅᑭᑕᒫᖅ ᑕᒪᒃᑯᓂᖓ 
ᖃᐅᔨᓴᖃᑦᑕᕐᒪᑕ ᑭᒃᑯᓪᓗ ᖃᓄᑎᒋᓗ 
ᐃᑲᔪᖅᑕᐅᔪᓐᓇᕐᒪᖔᑕ ᑖᒃᑯᐊ ᐆᑦᑐᕋᓱᐊᖅᑐᑦ. 
ᑖᓐᓇ ᓲᕐᓗ ᐃᑲᔪᖅᑕᐅᔪᒪᔪᖅ 
ᐃᑲᔪᖅᑕᐅᔪᓐᓇᖅᑰᔨᑉᐸᑦ ᒪᓕᒐᖁᑎᖃᕋᑦᑕ Social 
Assistance Regulations ᑖᒃᑯᐊ ᓂᖃᐃᓱᑉᐸᑦᑐᖅ 
ᑖᒃᑯᓂᖓ ᖃᐅᔨᓇᓱᑦᑎᐊᖃᑦᑕᖅᑐᑦ ᒪᑯᓄᖓᓗ 
ᐃᑲᔫᑎᖃᕈᓐᓇᕋᑦᑕ ᓂᖃᐃᓲᑎᓄᑦ ᓂᕿᓄᑦ 
ᐊᓐᓄᕌᖅᑖᕈᑎᓄᑦ ᐊᒻᒪᓗ ᐃᒡᓗᖃᖅᑎᑕᐅᓂᖅ 
ᑖᓐᓇᓗ ᐅᖅᓱᖅ ᐃᓪᓗᖃᖅᑐᓄᑦ ᓇᖕᒥᓂᖃᖅᑐᓄᑦ 
ᐃᑲᔫᑎᒋᓂᐊᕐᓗᑎᒍ.  
 
ᑖᓐᓇ ᐅᖃᖅᓯᒪᓐᖏᓚᒍᑦ ᖃᑦᓯᓂ ᑕᖅᑭᑕᒫᖅ 
ᐅᖅᓱᖅᑖᕈᑎᒃᓴᒥᒃ ᐃᑲᔪᕈᓐᓇᕐᓂᐊᕐᒪᖔᑦᑕ.  

ᑖᒃᑯᐊᓕ ᐊᔾᔨᒌᖃᑦᑕᓐᖏᒻᒪᑕ ᑕᖅᑭᑕᒫᑦ, ᑖᒃᑯᐊᓕ 
ᑕᕝᕙ ᓂᖃᐃᓱᕆᐊᖅᑐᖅᑐᑦ ᐃᑲᔪᖅᑕᐅᔪᒪᑉᐸᑕ 
ᑐᑭᓯᔭᐅᓇᓱᒃᑲᔭᕐᒪᑕ ᖃᓄᑎᒋᓪᓗᐊᐸᓗᒃ 
ᐅᖅᓱᖅᑖᕆᐊᖃᕋᔭᕐᒪᖔᖅ ᑕᖅᑭᓕᒫᒧᑦ 
ᓇᖕᒪᓐᓂᐊᖅᑐᒥᒃ.  
 
ᐅᖃᖅᑎᑦᑎᔩ, ᑐᑭᓯᐅᒪᑦᑎᐊᖅᑐᒍᑦ ᑖᓐᓇ 
ᐅᖅᓱᐊᓗᒃ ᐊᑭᑐᔪᐊᓘᖕᒪᑦ ᐃᒡᓗᒧᑦ 
ᐅᖅᑰᓴᐅᑕᐅᖃᑦᑕᕐᓂᐊᖅᑐᖅ ᑕᒫᓂ ᐅᑭᐅᖅᑕᖅᑐᒥ. 
ᑕᐃᒪᐃᑦᑑᓂᖓᓄᑦ ᑕᒪᒃᑯᐊ ᐊᕐᕌᒍᓖᑦ 60 
ᐅᖓᑖᓄᓪᓗ ᐃᑲᔫᓯᐊᖅᑖᕈᓐᓇᕐᒪᑕ ᑕᒪᒃᑯᓄᖓ 
ᐅᖅᓱᒧᑦ ᓲᕐᓗ ᐊᑭᖓᓂᒃ 
ᐅᓄᕈᓐᓃᖅᐹᓪᓕᖅᑎᑦᑎᓇᓱᐊᕐᓗᑎᒃ 
ᓇᖕᒥᓂᖃᑐᐊᕈᑎᒃ.  
 
ᑕᒪᒃᑯᐊ ᐃᑲᔫᓯᐊᖅᑕᖅᑐᑦ ᖃᓄᑐᐃᓐᓇᖅ 
ᓄᓇᖏᓐᓂᒃ ᒪᓕᒐᖃᑦᑕᕋᑦᑕ ᐊᔾᔨᒌᖃᑦᑕᖏᒻᒪᑕ 
ᓄᓇᓖᑦ ᐃᑲᔫᓯᐊᖅᑕᕐᓂᕆᖃᑦᑕᖅᑕᖏᑦ 
ᐅᓄᕐᓂᖏᑦ, ᐱᓗᐊᖅᑐᒥ ᑕᒪᒃᑯᐊ ᓇᖕᒥᓂᓖᓪᓗ 
ᐊᒻᒪᓗ ᐃᓱᒪᒋᔭᕆᐊᖃᓲᖑᒐᑦᑎᒍ ᑖᒃᑯᐊ ᖃᓄᑎᒋ 
ᑮᓇᐅᔾᔭᒃᓴᖅᑎᒋᒻᒪᖔᑕᓗ ᐊᒻᒪᓗ, ᖃᓄᑎᒋ 
ᐃᑲᔪᖅᑕᐅᔪᓐᓇᕐᒪᖔᑕ ᑕᒪᒃᑯᐊ ᐅᖅᓱᒧᑦ, ᑖᓐᓇ 
ᐱᓕᕆᐊᕆᓇᓱᓐᓂᐊᖅᑎᓪᓗᑎᒍ 
ᐊᔾᔨᒌᑉᐸᓐᖏᓐᓂᖏᓐᓂᒃ ᑭᓯᐊᓂ ᑖᓐᓇ 
ᐃᑲᔪᖅᑕᐅᔪᒪᔪᖅ ᕿᒥᕐᕈᔭᐅᖔᖃᑦᑕᖅᑐᖅ ᖃᓄᑎᒋ 
ᐃᑲᔪᖅᑕᐅᔭᕆᐊᖃᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑭᐅᔾᔪᑏ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 
5. ᒪᓕᒐᓕᐅᕐᕕᖕᒧᑦ ᐳᓛᖅᑐᓂᒃ ᐃᓕᓴᖅᓯᓂᒃ. ᒥᔅᑕ 
ᖁᒻᒧᐊᑦᑐᖅ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᓴᕆᔪᒪᓪᓗᒍ ᐊᐃᑉᐸᕋ ᑕᕝᕙᓃᒻᒪᑦ ᐊᒻᒪᓗ 
ᑖᒃᑯᐊ ᐸᓂᑯᓗᖏᑦ ᑕᕝᕙᓃᑦᑐᐃᓐᓇᐅᒋᓪᓗᑎᒃ, 
ᐱᓃᓇ ᒨᓯᓯ, ᔩᓚ ᒨᓯᓯ ᐊᒻᒪᓗ ᓲᕕᓇᐃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ 
ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ ᐳᓛᖅᑐᓂᒃ 
ᐃᓕᓴᖅᓯᓂᖅ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐊᓪ. 

 
ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 083 - 3(2): ᓄᕙᕐᔪᐊᕐᓈᓘᑉ 

ᓯᐊᒻᒪᑉᐸᓪᓕᐊᓂᖓ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ.  
 
ᐃᑉᐸᒃᓴᖅ ᐅᖃᓚᐅᕐᒪᑦ ᑕᐃᒃᑯᐊ ᐳᕝᕕᕆᓇᖅᑐᒧᑦ, 
ᓄᕙᓐᓂᐅᔪᓂᓛᖅ ᓄᓇᕗᒻᒥ 
ᖃᑦᑏᓐᓇᕈᖅᐸᓕᐊᖕᒪᑕ ᑭᓯᐊᓂᓕ 1-ᒨᖅᑎᓪᓗᒍ 
ᐅᑉᓗᒥ 25-ᑲᓐᓂᐅᓕᖅᑲᐅᒻᒥᒻᒪᑕ ᕿᑭᖅᑖᓗᖕᒥᓗ 
ᐱᑕᖃᓕᖅᑐᓂ ᐱᖓᓱᑦ ᑎᓴᒪᓪᓗᑭᐊᖅ, ᐄ, ᑕᒪᓐᓇ 
ᓂᕆᐅᓇᕈᔪᓚᐅᖅᑐᖅ.  
 
ᐊᐱᕆᔪᒪᓕᖅᑕᕋᓕ: ᒥᓂᔅᑕᓕ ᖃᓄᐃᓕᐅᕐᓂᐊᓕᖅᑲ 
ᓯᐊᒻᒪᐸᓪᓕᐊᑐᐃᓐᓇᖅᑐᖅ 164-ᖑᓚᐅᖅᑐᑦ 
ᓯᕙᑖᕐᕕᖕᒥ 189-ᖑᓕᖅᑐᑎᒃ, ᐱᖓᓱᑦ 
ᑎᓴᒪᓪᓘᓐᓃᑦ ᕿᑭᖅᑖᓗᖕᒥ, ᑖᓐᓇ 
ᖃᓄᖅᑑᕆᐊᓪᓚᕆᐊᕐᓂᐊᓕᖅᑲᑦ 
ᓯᐊᕐᒪᓗᐊᓚᐅᓐᖏᓐᓂᖓᓐᓂ ᑕᒪᓐᓇ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᓴᖅᖅᑭᓐᖑᐊᑕᖅᓯᓐᓇᕐᒪᒋᑦ ᑲᑎᒪᔨᐅᖃᑎᒃᑲ.  
 
ᐊᒻᒪᓗ ᓇᓗᓇᓐᖏᖦᖢᓂ ᑖᓐᓇ 
ᓯᓚᕐᔪᐊᒧᓕᒫᑦᑎᐊᖅ 80 Nation 
ᐅᖓᑖᓕᐅᕙᓪᓚᐃᕗᖅ ᑎᑭᐅᑎᓯᒪᓕᕐᒪᑦ ᑲᓇᑕᒧᑦ 
ᐊᒻᒪᓗ ᐃᓄᐃᑦ ᓄᓇᖓ ᓱᓇᒧᑦ 
ᓴᐳᒻᒥᔭᐅᕕᖃᕐᒥᒻᒪᑦ ᑕᒫᓂ ᑕᐃᒪᓐᓂᖓᓐᓄᑦ 
ᖃᓄᐃᓕᐅᕐᓂᐊᖅᑭᑕᓕ ᑕᐃᒃᑯᐊ ᑲᔪᓰᓐᓇᓚᖓᔭᕗᑦ 
H1N1 flu plan-ᖃᕋᑦᑕ ᑕᐃᓐᓇ 
ᐃᓱᓕᑕᐅᕙᓪᓕᐊᖏᓐᓇᖅᑐᖅ ᑕᒪᒃᑯᐊ 
ᑐᑭᓯᐅᒪᑎᑕᐅᒐᓱᐊᖅᖢᑎᒃ ᑕᒪᑐᒥᖓ  
ᐋᓐᓂᐊᕐᓇᕐᒧᑦ ᑎᑭᑕᐅᔪᒪᓐᖏᒃᑯᑎᒃ ᑕᐃᒪ 
ᐅᖃᐅᑎᔭᐅᖃᑦᑕᖅᑐᑦ.  

ᐅᑉᓗᒥᓗ ᑐᓴᖅᑎᑕᐅᖅᑲᐅᒻᒥᔪᖓ ᑕᖅᑳᓐᖓᑦ 
ᓄᓇᓕᓐᓂᒃ ᑕᐃᒃᑯᓂᖓᒎᖅ ᑐᓂᐅᖅᑲᖅᑕᐅᓚᐅᕋᒥᒃ 
ᑕᒪᑐᒥᖓ ᐅᔾᔨᖅᓱᕆᐊᖃᕐᓂᕐᒥᑦ 
ᖁᔭᓐᓇᒦᖅᑐᒻᒪᕆᐊᓘᖅᑲᐅᔪᑦ ᑕᒪᒃᑯᓂᖓ ᑕᐃᒃᑯᐊ 
Medical team-ᕗᑦ Public Health-ᓕᕆᔨᕗᑦ Dr. 
ᓲᐳᓪ ᑲᔪᓯᑦᑏᓐᓇᓚᖓᔪᖅ 
ᑐᓴᐅᒪᑎᑦᑎᑦᑎᐊᕋᓱᐊᕐᓗᓂᓗ ᖃᓄᖅ 
ᐋᓐᓂᐊᕐᓇᕐᒧᑦ ᑎᑭᑕᐅᓐᖏᓂᖅᓴᐅᒐᔭᕐᒪᖔᑦᑕ 
ᑕᒫᓂ ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᒪᒃᑯᓇᓐᖓᑦ ᓇᓗᓇᐃᖅᑕᐅᔪᓂᒃ 16-ᒎᖅ 
ᐋᓐᓂᐊᕕᒻᒦᑦᓱᑎᒃ ᐊᒻᒪᓗ ᐊᓯᖏᑦ ᑕᐃᒫᒃ 
ᓄᕙᑦᑑᔮᖅᑐᑦ ᐊᐱᖅᑯᑎᒐᓕ.  
 
ᑖᒃᑯᐊ ᐅᓄᖅᓯᒋᐊᒃᑲᓂᖅᑲᑕ ᑕᖅᑭᓪᓗᐊᒥᖃᐃ 
ᐃᒪᓐᓇ ᐅᓗᕆᐊᓇᖅᑐᒦᓕᕐᓂᐊᕐᖓᑕ ᓄᓇᕗᒻᒥ 
ᐋᓐᓂᐊᕐᕕᓕᐊᖅᑐᓪᓗ ᐋᓐᓂᐊᕕᓪᓗ ᖁᓖᓐᓇᕐᓂᑦ 
ᐃᓪᓕᖃᖅᓱᓂ ᑕᒪᓐᓇ ᐅᓗᕆᐊᓇᖅᓯᓂᐊᕐᖓᑦ.  
 
ᑕᐃᒪ ᐅᓇ ᐊᐱᖅᑯᑎᒋᔪᒪᔭᕋ: ᖃᓄᐃᓘᓚᖓᕕᓯᓕ 
ᑕᒪᒃᑯᐊ ᓯᐊᕐᒥᒪᖁᓇᒋᑦ ᐋᓐᓂᐊᕐᓇᐅᔪᖅ ᐃᒪᓐᓇ 
ᐃᓄᒋᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᖢᒍ ᑖᓐᓇ ᐊᐱᖅᓱᖅᑐᖅ ᑖᑦᓱᒥᖓ. 
ᑕᐃᒪ ᑕᒫᓂ ᑕᐃᒃᑯᐊ Influenza Plan-ᓕᕆᔨᕗᑦ 
(ᓄᕙᓐᓇᕐᒧᑦ ᐸᕐᓇᐅᑎᓕᕆᔨᕗᑦ) ᑖᓐᓇ 
ᐸᕐᓇᐅᑎᕗᑦ ᐃᓯᕕᑕᐅᕙᓪᓕᐊᖏᓐᓇᕐᒪᑦ  

ᐊᒻᒪ ᑕᒪᒃᑯᐊ ᓱᕈᓰᑦ ᐱᓗᐊᖅᑐᒥᒃ 
ᖃᐅᔨᓴᖅᑕᐅᓯᒪᑦᑎᐊᖅᖢᑎᒃ ᐱᓗᐊᓕᕐᓂᖅᑲᑕ.  
 
ᐃᖢᐊᖅᓴᐅᑎᔅᓴᖏᓪᓗ ᑎᑭᓴᖅᑕᐅᓯᒪᔪᑦ, 
ᑎᑭᑉᐸᓪᓕᐊᔪᑦ ᐊᑐᐃᓐᓇᕈᖅᓯᒪᔪᑦ ᑭᓯᐊᓂ ᑕᓐᓇ 
ᐃᖢᐊᖅᓴᐅᑎ ᐊᑐᖅᑕᕗᑦ ᓄᕙᓐᓃᓇᕐᒧᑦ ᑕᒪᑐᒧᖓ 
ᐊᑐᓲᑦᑎᓐᓄᑦ ᑐᕌᖓᒻᒪᑦ ᑕᐃᓐᓇ ᓱᓕ 
ᓇᓂᔭᐅᓯᒪᓐᖏᒻᒪᑦ ᑕᒪᒃᑯᓂᖓ 
ᓄᖅᑲᖅᑎᑦᑎᓇᔭᖅᑐᒥᑦ ᐃᖢᐊᖅᓴᐅᑎᔅᓴᖅ. 
ᑭᓯᐊᓂᓕ ᐅᖃᕈᓐᓇᖅᑐᒍᑦ ᑕᒪᒃᑯᐊ 
ᐱᓗᐊᓕᖅᑐᖃᓕᕐᓂᖅᐸᑦ ᑕᐃᒃᑯᐊ Influenza 
Plan-ᓕᕆᔨᕗᑦ ᐅᖃᖃᑎᒌᖃᑦᑕᕆᐊᖃᓚᖓᔪᑦ 
ᓯᕗᓂᐊᓂᑦ ᑎᑭᓐᖏᑎᓪᓗᒍ.  
 
ᓱᓕ ᖃᓄᐃᓕᐅᓛᕐᓂᐊᕐᒪᖔᑦᑕ 
ᐃᒪᐃᓕᓛᖅᑯᓰᓚᓂᖅ ᒫᓐᓇ ᐊᔪᕋᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᒪᓐᓇᖃᐃ ᐅᖃᕈᒪ ᑖᓐᓇ ᒥᓂᔅᑕ 
ᐊᓯᐊᒎᕈᑕᐅᒍᓐᓇᖅᑐᓂᒃ ᕿᒥᕐᕈᒍᓐᓇᖅᑲ 
ᕿᑭᖅᑖᓗᒻᒧᑦ? ᑕᐃᒪ ᐊᓯᖏᓐᓂ 
ᐱᒋᐊᓕᕋᑖᖅᑎᓪᓗᒋᑦ ᒪᕐᕈᐃᓐᓇᐅᓚᐅᖅᑑᒐᓗᐊᑦ 
180-ᐅᓕᖅᑐᑎᑦ ᒫᓐᓇ.  
 
ᐱᒋᐊᖅᓴᕋᐃᒃᑯᑦᑕ ᑕᒪᓐᓇ 
ᓯᐊᕐᒪᖅᑎᖏᓐᓂᖅᓴᐅᒐᔭᖅᑐᖅ ᐊᓯᖏᑦᑕᐃᓛᒃ 
ᐊᕕᑦᑐᖅᓯᒪᓂᖏᓐᓂ ᓴᓂᖏᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐅᖃᐅᑎᒍᓐᓇᖅᑕᕗᑦ ᑕᐃᒃᑯᐊ ᑖᓐᓇ 
ᐸᕐᓇᐅᑎᒋᔭᕗᑦ ᑕᐃᒪ ᒫᓐᓇ ᐊᑐᖅᑕᐅᒻᒪᑦ 
ᐱᓗᐊᓕᖅᑎᑦᑎᑕᐃᓕᒪᒐᓱᐊᕐᓂᖅ ᐊᒻᒪᓗ 
ᓂᕆᐅᑦᑐᒍᑦ ᑖᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ 
ᐅᖃᐅᓯᕆᖅᑲᐅᔭᖏᑦ ᐃᓚᖏᑦ ᐊᒥᓱᑦ  
ᐋᓐᓂᐊᕐᕕᒻᒦᒍᓐᓃᖅᑐᑦ ᑕᐃᒪᐃᑦᑐᖅᑕᖃᕈᓐᓃᖅᑐᑦ 
ᐃᓚᒋᑦ ᐱᐊᓂᒃᓯᒪᓕᖅᑐᑦ ᐊᓂᒍᕐᓂᒃᑯᑦ.  
 



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᒫᓐᓇ ᐅᖃᕈᓐᓇᖅᖢᒍᑦ ᑕᒫᓂ ᓯᕗᓂᑦᑎᓐᓂ 
ᖃᓄᐃᓐᓂᐊᕐᒪᖔᖅ ᐊᔪᕋᑦᑕ, ᑭᓯᐊᓂ ᑎᑭᑉᐸᑦ 
ᑖᒃᑯᐊ ᐊᑐᐃᓐᓇᐅᓚᖓᔭᕗᑦ ᐊᒻᒪᓗ ᑕᐃᒃᑯᐊ 
Medical Team with Dr. ᓲᐳᓪ ᐊᓪᓚᕝᕕᖓᓂ 
ᑕᐃᒃᑯᐊ ᑲᒪᐃᓐᓇᓚᖓᔪᑦ ᖃᐅᔨᓴᕐᓗᑎᓪᓗ 
ᑐᑭᓯᐅᒪᑎᑦᑎᑦᑎᐊᕐᓗᑎᒡᓗ.  
 
ᑕᐃᒪᐃᑦᑐᖃᖅᑑᔮᖅᐸᑦ ᐅᖄᓚᖃᑦᑕᖁᔭᕗᑦ ᑕᖅᑳᓂ 
ᐋᓐᓂᐊᖅᑐᑦ ᖃᓂᒪᓗᐊᓕᖅᑲᑕ 
ᖃᐅᔨᔭᐅᓵᓕᒋᐊᕋᔭᖅᐳᓯ ᑕᐃᒃᑯᓄᖓ 
ᑲᒪᒋᔭᐅᒍᓐᓇᕐᓂᐊᕐᒪᑕ ᑖᓐᓇ ᓘᑦᑖᒧᑦ 
ᑕᐃᒪᐃᓕᖓᔪᒍᑦ ᑲᔪᓯᑐᐃᓐᓇᕐᓂᐊᖅᑐᒍᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᒐᒪ ᑖᒃᑯᐊ ᐃᓄᐃᑦ H1N1-ᒥᑦ 
ᐋᓐᓂᐊᖃᑦᑐᑦ ᐊᓂᒎᑎᖃᑦᑕᖅᑑᒐᓗᐊᑦ ᑭᓯᐊᓂ 
ᐅᑭᐊᒃᓵᒃᑯᑦ ᑕᒪᓐᓇ ᓴᖅᑭᑲᓐᓂᓂᐊᕐᖓᑦ 
ᓴᓐᖏᓂᖅᓴᐅᓕᕐᓗᓂ. ᑕᐃᒪ ᐊᐱᖅᓱᖅᑯᖓ 
ᖃᓄᐃᓕᐅᕈᑎᖃᕈᓐᓇᕐᒪᖔᑦ ᒫᓐᓇ ᐃᒪᓐᓇ 
ᐊᑦᑕᕐᓈᕿᔪᒥᒃ ᐱᑕᖃᖏᓂᖅᓴᐅᓂᐊᕐᖓᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑖᒃᑯᐊ ᑐᑭᓯᑦᑎᐊᖅᑕᕗᑦ ᑕᐃᒪ ᑕᐃᒪᐃᓐᓂᖓᓄᑦ 
ᑕᐃᒃᑯᐊ ᑐᓴᐅᒪᔾᔪᑏᑦ ᑲᒪᒋᑦᑎᐊᕐᕆᐊᖃᒻᒪᑕ 
ᑕᖅᑳᓂ ᐊᖏᕐᕋᖃᑦᑐᑦ 
ᐅᖃᐅᑎᔭᐅᓯᒪᐃᓐᓇᖅᖢᑎᓪᓗ.  
 
ᐃᒻᒥᓂᒃ ᓇᐅᑦᓯᖅᑐᖁᔭᐅᑦᑎᐊᖅᖢᑎᒃ 
ᓴᓗᒪᓇᓱᐊᕐᓗᑎᒃ ᑕᒪᒃᑯᐊ ᑲᔪᓯᑎᑕᕗᑦ ᑖᓐᓇ 
ᐱᐅᓂᖅᐹᖑᖅᑰᒻᒪᑦ. ᑭᓯᐊᓂᓕ ᑖᒃᑯᐊ 
ᐱᓕᕆᕝᕕᕗᑦ ᓯᕗᓂᐊᓂ ᐃᒪᐃᓕᐅᓛᖅᑐᓂᒃ ᐃᒃᑯᐊ 
ᓄᖅᑲᖓᑲᐃᓐᓇᕐᓖᕐᓂᖅ ᐊᔪᕋᑦᑕ ᒫᓐᓇ 
ᐱᑦᔪᑎᖃᖏᑎᓪᓗᒍ for medical health 
reason-ᒧᑦ ᑎᑭᑕᐅᓚᐅᖅᑎᓐᓇᒋᑦ.  
 
ᐅᕙᒍᓪᓗ ᒪᓕᒐᓕᐅᑎᐅᑎᓪᓗᑕ ᐃᒻᒪᖃ  
ᐅᖃᐅᑎᒍᓐᓇᖅᑕᕗᑦ ᑲᑎᖁᒻᒪᖔᑦᑎᒍ ᑭᓯᐊᓂ 
ᒫᓐᓇᒧᑦ ᑎᑭᖦᖢᒍ  

ᑕᐃᒪᐃᒋᐊᖃᑦᑑᔮᓐᖏᓇᑦᑕ. ᑕᐃᒃᑯᐊᓕ ᐊᒥᓱᑦ 
ᐅᖃᐅᓯᕆᓯᒪᔭᕗᑦ 180 ᖃᓂᒋᔮᓂ 
ᐋᓐᓂᐊᓂᖃᕐᓂᑰᔪᑦ ᑎᑭᑕᐅᓂᑯᑦ ᐊᒥᓲᓂᖅᓴᐃᑦ 
ᒫᓐᓇ ᖃᓄᐃᒍᓐᓃᕐᒪᑕ. ᑖᒃᓱᒥᖓ ᖁᔭᓐᓇᒦᖅᑐᒍᑦ 
ᑕᒪᒃᑯᓂᖓ ᑲᒪᔨᑦᑎᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 084 - 3(2): ᓄᕙᕐᔪᐊᕐᓈᓘᑉ 

ᓯᐊᒻᒪᑉᐸᓪᓕᐊᓂᖓ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓯᐊᓂᒃ 
ᐊᐱᖅᓱᓂᐊᖅᑲᐅᒐᓗᐊᖅᑐᖓ ᑭᓯᐊᓂ ᑖᓐᓇ 
ᖁᔭᓐᓇᒦᖅᑕᕋ ᖃᐅᔨᑎᑦᑎᑲᓐᓂᕐᖓᓈᓯᑦ ᑖᒃᓱᒥᖓ 
ᖃᓂᒪᓐᓇᒥᒃ, ᑖᓐᓇ ᐊᐱᕆᔪᒪᓕᕐᒥᔭᕋ ᒥᓂᔅᑑᔪᖅ.  
 
ᑕᐃᒪ ᐃᑉᐸᔅᓴᖅ ᐅᖃᑦᑑᔮᓚᐅᕋᓗᐊᖅᑐᓂ 
ᑕᒪᓐᓇᒎᖅ ᐊᓂᒍᖅᐸᓪᓕᐊᔫᔮᓕᖅᑑᒐᓗᐊᖅ ᑭᓯᐊᓂ 
ᐅᓪᓗᒥ ᑐᓴᓕᕆᓪᓗᑕ ᐊᕙᑎᐅᓗᐊᖅᑐᒻᒪᕇᑦ ᓄᑖᑦ 
ᐊᓚᒃᑲᒻᒥᔪᑦ. ᑕᐃᒫᒃ ᑕᕝᕙ 
ᑭᓪᓕᖃᑉᐸᓪᓕᐊᔫᔮᖏᒻᒪᑦ ᑕᒪᓐᓇ. ᑖᓐᓇ ᒥᓂᔅᑑᔪᖅ 
ᐃᓇᒋᐊᒃᑲᓂᖅᑲᕋ ᐊᑏ ᖃᓄᒃᑲᓂᖅᑐᖅ 
ᐸᕐᓇᐃᓵᓚᐅᕐᕆᑦᓯ ᓄᖅᑲᐅᒥᔾᔪᑎᔅᓴᐅᓂᐊᖅᑐᒥᒃ.  
 
ᖃᐅᑕᒫᑦ ᐱᕈᖅᐸᓪᓕᐊᖔᑐᐃᓐᓇᕐᖓᑦ ᐃᒫᒃ 
ᓴᐅᔭᐅᕙᓪᓕᐊᔫᔮᓕᕋᑦᑕ ᑕᒪᑐᒧᖓ ᐊᒻᒪᓗ 
ᐊᓯᒻᒪᐸᓪᓕᐊᓪᓗᓂ, ᖃᓄᓪᓚᕆᒃ 
ᐸᕐᓇᓯᒪᒐᓗᐊᖅᑭᓯ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑕᐃᒃᑯᐊ ᑐᓴᐅᒪᔪᐃᓐᓇᐅᖅᑰᕋᑦᑕ 
ᐱᒋᐊᓕᓵᖅᑎᓪᓗᒍ ᐱᓇᓱᐊᕈᓯᖅ ᑕᐃᓐᓇ  
ᓯᕗᓪᓕᖅᐹᒥ ᐃᓛᓐᓂᒃ ᐅᓐᓄᐊᖅ ᐊᑕᐅᓯᖅ 40-50 
ᑕᒫᓃᑲᐃᓐᓇᖃᑦᑕᓚᐅᖅᑐᑦ. ᐅᓐᓄᐊᖅ ᐊᑕᐅᓯᖅ 
ᑕᐃᒃᑯᐊ swab-ᑕᐅᓂᑯᕕᓃᑦ  

ᖃᐅᔨᓴᖅᑕᐅᓂᑯᕕᓃᑦ ᐊᑕᐅᑦᑎᒃᑯᑦ ᐊᐅᓚᕐᖓᑕ.  
 
ᒫᓐᓇᓕ ᓈᑦᓰᓐᖑᔭᒥᒃ ᑕᐃᑲᓐᖓᑦ ᐱᒋᐊᖅᖢᒍ 
ᑐᓴᓚᐅᖐᓐᓇᖅᑲᐅᒐᑦᑕ ᓈᑦᓰᓐᖑᔭᒥ, ᓇᒡᒐᔾᔭᐅᒥ, 
ᐅᓪᓗᒥ ᐊᐃᑉᐱᕐᒥ, ᐊᒻᒪ ᐱᖓᑦᓯᓐᖑᖅᖢᓂ. 
ᐅᓪᓗᐃᑦ ᑖᒃᑯᐊ ᐱᖓᓱᐃᑦ, ᑎᓴᒪᒐᓚᐃᑦ ᐅᑉᓗᒥᒧᑦ 
ᑎᑭᖦᖢᒍ 25. ᑖᓐᓇ ᑕᒡᒐ ᐅᖃᐅᓯᕆᔭᕗᑦ ᐊᒃᓱᓐ 
ᐊᒥᓱᓐᖑᐸᓪᓕᐊᓂᖓ ᓱᑲᐃᓕᕚᓪᓕᖅᓯᒪᔪᖅ 
ᑕᐃᒪᐃᓕᒐᓱᐊᖅᑲᐅᔪᒍᑦ. ᑕᐃᒫᓪᓗ ᓂᕆᐅᒍᒪᓪᓗᑕ 
ᐃᓄᐃᓴᒃᓯᕙᓪᓕᐊᖁᓪᓚᕆᒃᑲᑦᑎᒍ.  
 
ᖃᓄᐃᓕᐅᓕᕋᓗᐊᖅᑭᑕᓕ ᑕᐃᒃᑯᐊ ᐸᕐᓇᐅᑎᒋᔭᓄᑦ 
ᑲᔪᓯᓚᖓᔪᑦ, ᐅᐃᒻᒪᓚᖓᖏᑦᑐᒍᑦ 
ᑲᑉᐱᐊᓇᖅᓯᔪᐊᓘᒻᒪᑦ, ᐃᓄᐃᑦ 
ᑲᑉᐱᐊᓱᓕᓚᐅᓖᕐᓚᔾᔮᖏᑦᑐᒍᑦ. ᑭᓯᐊᓂ 
ᐅᑦᔨᖅᑐᖅᑎᐊᓚᖓᔪᒍᑦ ᑖᒃᑯᐊ ᓴᓗᒪᒋᐊᖃᕐᓂᖅ. 
ᑕᐃᒪᓐ ᓱᓕ ᖃᓂᒪᓂᖅ, ᓄᕙᓐᓂᖅ 
ᐃᓱᐊᖅᓴᐅᑎᑕᖃᖏᒻᒪᑦ ᓱᓕ ᑕᐃᒃᓱᒥᖓ 
ᓄᖅᑲᑎᑦᑎᔪᓐᓇᖅᐳᖅ ᐃᒫᒃ ᐅᖃᖅᓯᒪᔪᒥᒃ ᑭᓯᐊᓂ 
ᐃᓄᐃᑦ ᐊᒥᓱᑦ ᐅᑦᔨᕆᔭᕗᑦ ᐃᓚᖏᑦ 
ᐅᐸᒐᔭᖅᑕᕋᓗᐊᒥᓄᑦ ᐅᐸᓗᐊᖏᖃᑦᑕᑲᐃᓐᓇᑐᓪᓗ 
ᖃᐅᔨᒪᓪᓗᑎᒍ.  
 
ᒪᐃᔭᐅᔪᓪᓗ ᑕᒪᕐᒥᒃ ᑎᑭᑕᐅᓯᒪᔪᑦ 
ᐅᖃᖃᑎᒋᖃᑦᑕᖅᑕᕗᑦ. ᖃᓄᐃᓕᐅᕐᒪᖔᑦᑕ 
ᐊᐱᕆᔪᖃᑲᐃᓐᓇᕐᒪᑦ ᐊᒻᒪᓗ ᑐᓴᖅᕕᒋᔪᒪᓪᓗᑎᖑ 
ᖃᓄᖅ ᐃᓱᒪᒻᒪᖔᑕ. ᑕᐃᒪ 
ᐱᓕᕆᖃᑎᒌᓐᓇᓚᖓᔭᕗᑦ ᑕᒪᓐᓇ ᑕᒫᓂ 
ᖃᓂᑦᑐᒦᓐᓂᓕᒫᖓᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒪᐅᖓ 
ᐱᕈᖅᐸᓪᓕᐊᑲᐃᓐᓇᕐᓂᐊᕐᓕᕆᕗᖅ ᑕᐃᒪ ᒫᓂ 
ᓇᓗᓇᕈᓐᓃᖅᔫᔮᕆᕗᖅ ᓱᕙᓪᓕᐊᓐᖏᒃᑯᑦᑕ, ᑕᐃᒫᒃ 
ᑕᕝᕙ ᖃᓄᓪᓚᕆᒃ.  
 
ᐅᓂᒃᑳᐸᒻᒪᑦ ᒥᓂᔅᑑᔪᖅ ᐸᕐᓇᓯᒪᔭᕗᒡᒎᖅ 
ᐊᑐᖅᐸᓪᓕᐊᕙᕗᑦ. ᐊᓚᒃᑲᑦᑎᑕᐅᑉᐸᖅᑲᐃ ᑕᐃᓐᓇ 
ᐸᕐᓇᓯᒪᔪᖅ ᐃᑲᔫᑎᖃᓐᓂᖅᓴᐅᒐᔭᖅᑑᒐᓗᐊᖅ 
ᐅᕙᑦᑎᓐᓄᑦ ᖃᓄᐃᓕᐅᓪᓚᕆᒃᑲᓗᐊᕐᒪᖔᑕ ᑖᒃᑯᐊ 
ᒐᕙᒪᒋᔭᕗᑦ. ᑕᒪᓐᓇ 
ᐱᕈᖅᐸᓪᓕᐊᑐᐃᓐᓇᓂᐊᖅᑑᔮᕐᖓᑦ 
ᓄᖅᑲᐸᓪᓕᐊᔫᔮᖏᒪᓪᓕ ᐅᕙᑦᑎᓐᓄᑦ ᑕᑯᓐᓈᖅᑐᒍ. 
ᑖᓐᓇ ᐃᓇᒋᐊᒃᑲᓂᖅᑕᕋᓗᐊᕋ  

ᖃᓄᐃᓕᐅᖅᓯᒪᒐᓗᐊᖅᑭᓯ ᐸᕐᓇᓯᒪᔭᑦᓯᓐᓂᒃ 
ᖃᓄᐃᓕᐅᖅᐸᓪᓕᐊᓂᐊᖅᑭᓯᓗ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᒋᖅᑲᐅᔭᖓᑕ ᐊᔾᔨᑐᐃᓐᓇᖓ. 
ᑕᐃᒫᒃ ᓱᓕ ᐅᖃᕈᓐᓇᖅᑐᒍᑦ ᑕᐃᒃᑯᐊ Public 
Health-ᓕᕆᔨᕗᑦ ᖃᐅᑕᒫᑦ 
ᐅᖃᖃᑎᒋᖃᑦᑕᖅᓯᒪᔪᑦ.  
 
ᐱᓗᐊᖅᑐᒥᒃ ᐃᑲᔪᖅᓱᕆᐊᖃᕋᑦᑎᒍᑦ ᑕᒪᒃᑯᐊ 
ᐋᓐᓂᐊᖅᑕᐃᓕᓂᕐᒧᑦ ᐃᖅᑲᓇᐃᔭᖅᑐᑦ 
ᓄᓇᓕᓕᒫᓂᑦ. ᐊᑐᐃᓐᓇᕈᖅᑎᑕᐅᓯᒪᔪᑦ 
ᐃᖅᑲᓇᐃᔭᕈᑎᒋᒋᐊᖃᖅᑕᖏᑦ ᐊᒻᒪᓗ ᑕᒪᒃᑯᐊ 
ᐃᓄᖁᑎᕗᑦ ᑐᓴᐅᒪᑎᑕᐅᖏᓐᓇᖅᖢᑎᒃ 
ᖃᓂᒪᓗᐊᖅᑐᖃᓕᑐᐊᖅᐸᑦ ᐅᖄᓚᒋᐊᓖᑦ 
ᐅᐸᖏᓐᓂᕐᒥᓂᒃ. ᐃᓚᖓᓂᑦ ᐅᖄᓚᒋᐊᓖᑦ 
ᐊᑐᐃᓐᓇᕈᕐᓂᐊᕐᒪᑕ. 
 
ᑕᐃᒃᑯᐊ ᑲᒪᔨᐅᔪᑦ ᑕᐃᒪᐃᑦᑐᒥᒃᑕᐅᖅ 
ᑐᓂᔭᐅᑐᐃᓐᓇᕈᒪᒐᑎᒃ ᐋᖅᑭᐅᒪᒋᐊᖃᕐᒪᑕ ᐊᒻᒪ 
ᓲᕐᓗ ᓴᓂᕐᕙᒃᓯᒪᔪᒧᑦ ᐃᓂᑖᕆᐊᖃᖅᐸᑕ ᓯᕗᓂᐊᓂ 
ᐋᖅᑭᒃᓯᒪᕙᒌᕋᓱᐊᖃᑦᑕᖅᑐᑦ. ᑕᒪᒃᑯᓂᖓ 
ᑲᔪᓰᓐᓇᓚᖓᔪᑦ ᐅᕙᒍᑦ ᑕᐃᒃᑯᐊ. ᓇᖕᒥᓂᖅ 
ᒥᓂᔅᑑᑎᓪᓗᖓ, ᑖᒃᑯᐊ ᐅᐱᒋᔭᒃᑲ 
ᐃᖅᑲᓇᐃᔭᖅᑎᕗᑦ, ᑕᐃᒃᑯᓂᖓ ᑲᔪᓰᓐᓇᖅᑐᑦ.  
 
ᐊᒻᒪ ᐊᑐᐃᓐᓇᐅᖏᓐᓇᖅᖢᑎᒃ ᒐᕙᒪᑐᖃᒃᑯᓐᓂᑦ. 
ᑕᒪᒃᑯᐊᓗ ᐋᓐᓂᐊᓗᐊᓐᖏᔾᔪᑎᒃᓴᒐᓚᐃᑦ 
ᐃᖢᐊᖅᓴᐅᑎᒐᓚᐃᑦ ᓄᕙᖕᓂᕐᒧᑦ ᑐᕌᖓᔫᒐᓗᐊᑦ 
ᐊᑐᖅᑕᐅᓂᖏᑦ ᓄᓇᓕᖕᓄᑦ ᑕᐃᒪ 
ᑎᑭᓴᖅᑕᐅᓯᒪᖕᒪᑕ. ᑎᑭᑉᐸᓪᓕᐊᔪᑦ 
ᑕᐃᒃᑯᓄᖓᑐᐃᓐᓇᐅᖏᑦᑐᖅ ᐋᓐᓂᐊᖃᕐᕕᐅᔪᓄᑦ 
ᓄᓇᓕᓕᒫᑦᓯᐊᑦ ᑕᒪᕐᒥᒃ ᑐᓂᐅᖅᑲᑦᑕᐅᒐᓱᐊᖅᑐᑦ. 
ᐃᖅᑲᓇᐃᔭᖅᑎᕗᑦ ᑕᐃᒃᑯᐊ ᑲᔪᓯᔪᑦ ᑕᒪᑐᒥᖓᓗ 
ᐱᓕᕆᐊᖃᐃᓐᓇᓚᖓᔪᑦ ᑕᒪᓐᓇ 
ᖃᓂᑦᑐᒦᓐᓂᖓᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐅᓇᓃᓛᒃ 
ᖃᓪᓗᓈᓂ ᑖᓐᓇ ᐃᓄᒎᓐᓃᕈᑕᐅᖃᑦᑕᖅᓯᒪᓪᓗᓂ  

ᑖᓐᓇ ᑕᐃᒫᒃ ᑕᐃᒪᐃᖁᔨᓐᖏᑦᑎᐊᕋᒪ ᑕᒫᓂ 
ᓄᓇᕗᑦ ᐃᓗᐊᓂ.  
 
ᑕᐃᒫᒃ ᑖᓐᓇ ᐱᒻᒪᕆᐅᓂᖓ 
ᑕᑯᔅᓴᐅᑎᑕᐅᒋᐊᓕᐅᒍᓗᐊᖅ, ᐱᓗᐊᖅᑐᒥᒃ 
ᑕᒪᒃᑯᓄᖓ ᐋᓐᓂᐊᒐᓚᒃᑕᐅᑎᒋᔪᓄᑦ ᐱᓗᐊᖅᑐᒥ 
ᐃᒫᒃ ᐊᑦᑕᓇᖅᑐᒦᓪᓚᕆᖕᓂᐊᕐᖓᑕ ᓇᓗᓇᖏᑦᑐᖅ 
ᑕᒪᐅᖓ ᑎᑭᑎᓪᓗᒍ ᓄᓇᑦᑎᓐᓄᑦ.  
 
ᑕᐃᒪ ᖃᓄᕐᓕᑐᖅ ᓄᖅᑲᐅᒥᒋᐊᖅ  
ᓯᕗᓂᕆᓚᐅᖅᑕᑦᑎᓐᓂ ᐃᒫᒃ ᑲᑎᖃᑦᑕᕐᓂᕐᒥᒃ 
ᓄᖅᑲᐅᒪᑎᑦᑎᑲᐃᓐᓇᖅᐸᓚᐅᕋᑦᑕ ᑎᑭᑕᐅᒐᐃᒐᑦᑕ 
ᑕᒪᒃᑯᓄᖓ ᐋᓐᓂᐊᓇᖅᑐᓄᑦ. ᑕᐃᒫᒃ ᑕᕝᕙ 
ᐸᕐᓇᒃᐸᓪᓕᐊᓯᒪᔫᔮᖏᒻᒪᑕ 
ᖃᓄᐃᓕᐅᕆᐊᖃᓐᓂᕆᐊᖃᖅᑑᔮᕋᓗᐊᕐᖓᑕ. 
ᐊᐱᕆᒋᐊᒃᑲᓐᓂᖅᑲᕋ, ᑕᐃᒫᖃᐃ 
ᐸᕐᓇᓐᓂᐊᕋᓗᐊᖅᑭᓯ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳ ᑕᒐᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑕᐃᒃᑯᐊ ᐸᕐᓇᒍᑎᒋᓯᒪᔭᕗᑦ ᑲᔪᓰᓐᓇᓚᖓᔪᑦ 
ᐊᒻᒪᓗ ᓂᕆᐅᒃᑐᒍᑦ ᑕᒪᓐᓇ 
ᐊᓂᒍᖅᐸᓪᓕᐊᓂᐊᕐᓂᖓᓂᑦ ᓂᕆᐅᒋᔭᖃᕈᒪᔪᒍᑦ.  
 
ᐊᒻᒪᓗ ᐃᖅᑲᓇᐃᔭᖅᑎᕗᑦ 
ᐊᑐᐃᓐᓇᐅᖏᓐᓇᓚᖓᔪᑦ ᐊᒻᒪᓗ 
ᐃᓇᖏᖅᑕᐅᕙᓪᓕᐊᔪᑦ ᑕᖃᕙᓪᓕᐊᓪᓗᑎᒃ 
ᐃᖅᑲᓇᐃᔭᖅᑐᑦ ᐱᖕᒪᑕ. ᖃᕿᐊᕐᓇᖏᑦᑐᓪᓚᕆᖕᒥ 
ᐃᖅᑲᓇᐃᔭᖅᑎᕗᑦ ᐱᓕᕆᖕᒪᑕ. ᑕᐃᒃᑯᐊ 
ᓄᓇᓕᖕᓂᑦ ᓇᔭᓐᖑᐊᖑᖃᑦᑕᖅᑐᑦ (nurses) ᐊᒻᒪ 
doctors (ᓘᒃᑖᑦ) ᐊᑐᐃᓐᓇᕈᖅᓯᒪᒃᑲᓐᓂᖅᖢᑎᒃᓗ 
ᐃᒥᖕᓄᑦ.  
 
ᑭᓯᐊᓂᓕ ᐃᒫᒃ ᐅᖃᔾᔮᓐᖏᑦᑐᖓ ᐅᕙᓂ 
ᑲᑎᒪᖃᑦᑕᖅᑐᑦ ᓄᖅᑲᓚᖓᓕᖅᑯᑦ ᓲᕐᓗ 
ᐃᒥᕐᕕᒃᓘᓐᓃᑦ ᑕᒪᕐᒥᒃ 
ᓄᖅᑲᖓᑲᐃᓐᓇᕐᓗᑎᐅᒐᔭᕐᒪᑕ ᓱᓇᓕᒫᑦ 
ᑐᒃᓯᐊᕆᐊᖃᑦᑐᕈᓐᓃᑲᐃᓐᓇᕐᓂᐊᖅᐳᓯ ᑕᒪᓐᓇ 
ᖃᓂᑦᑑᓂᖓᓂᑦ. ᑕᐃᒪᐃᑦᑐᖃᖅᑎᓪᓗᒍ ᒫᓐᓇ 
ᑎᑭᑕᐅᓯᒪᓐᖏᑎᓪᓗᒍ ᓄᖅᑲᖅᑎᑦᑎᓂᐊᕐᓂᕐᒥᒃ 
ᐅᖃᕈᒪᖏᓐᓇᑦᑕ.  
 
ᑕᐃᒃᑯᐊ ᑭᓯᐊᓂ ᑲᑎᒪᔨᒋᔭᕗᑦ emergency plan-
ᒥᒃ (ᑐᐊᕕᕐᓇᖅᑐᖃᓕᕐᓂᖅᑲᑦ ᐸᕐᓇᐅᑎᒥᒃ) 
ᑕᐃᒃᑯᐊ ᐱᓕᕆᔨᐅᔪᑦ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ ᐃᓚᐅᓪᓗᑎᒃ 
ᐊᒻᒪᓗ ᒐᕙᒪᒃᑯᓐᓂᑦ ᐱᓕᕆᕝᕕᓕᒫᑦ, ᒥᓂᔅᑕᐃᑦ 

ᑐᖏᓕᓕᒫᖏᑦ ᐅᖃᖃᑎᒋᔭᐅᖏᓐᓇᖅᖢᑎᒃ 
ᐃᖅᑲᓇᐃᔭᖅᑎᓯ 
ᑐᑭᓯᐅᒪᑦᑎᑦᑎᐊᕆᐊᖅᓯᐅᓚᓪᓗᑎᒃ ᑕᒪᓐᓇ 
ᓴᓗᒪᒋᐊᖃᕐᓂᕐᒧᑦ ᑐᕌᖓᖕᒪᑦ. ᑕᒪᒃᑯᐊ 
ᑲᔪᓯᑎᓚᖓᔭᕗᑦ ᓄᖅᑲᖓᓚᖏᑦᑐᑦ 
ᐃᖅᑲᓇᐃᔭᖅᑎᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓄᕐᓂᕗᑦ 
ᐃᓅᓪᓗᑕ ᑕᑯᓐᓈᖅᑐᒋᑦ ᐊᒻᒪᓗ ᖃᓪᓗᓈᓂ 
ᑕᒪᒃᑯᐊ ᑎᑭᑕᐅᓯᒪᔪᑦ ᑕᒪᔅᓱᒧᖓ ᐊᓪᓛᓘᓐᓃᑦ 
ᖃᓂᒋᔮᓃᖏᓐᓇᑕ.  
 
ᐅᖓᑖᓅᖓᓕᕐᖓᑕ ᑖᒃᑯᐊ ᖃᕗᖕᓂᕐᒧᑦ 
ᑎᑭᑕᐅᓯᒪᓕᖅᑐᑦ ᓄᓇᕗᒻᒥ. ᑕᐃᒫᒃ ᑕᐃᒪᐃᑎᓪᓗᒍ 
ᐃᒫᒃ ᑕᒪᒃᑯᐊ ᑲᑎᓗᐊᔾᔭᐃᖅᑎᑦᑎᒐᓱᓐᓂᕐᒧᑦ 
ᐃᓱᒪᒃᓴᖅᓯᐅᕆᐊᖃᖅᑑᔮᓕᖅᑑᒐᓗᐊᑦ. ᐄ, ᐃᓚᖏᑦ 
ᓄᖅᑲᖅᑎᒐᔅᓴᐅᖏᑦᑐᑦ, ᑭᓯᐊᓂ ᑕᒪᒃᑯᐊ 
ᐱᒻᒪᕆᐅᓗᐊᖏᑦᑐᑦ ᓄᖅᑲᐅᒥᖁᓪᓗᒋᑦ ᑕᒪᒃᑯᐊ 
ᐸᕐᓇᒃᑕᐅᕙᓪᓕᐊᓯᒪᔫᔮᓐᖏᒻᒪᑕ.  
 
ᐊᐱᕆᒋᐊᒃᑲᓐᓂᕈᒪᔭᕋᓗᐊᕋ, ᑕᐃᒫᒃ 
ᐅᖃᐅᔾᔨᐃᒋᐊᒃᑲᓐᓂᕐᓂᐊᕋᓗᐊᕐᒪᖔ ᐊᒻᒪᓗ 
ᓂᕈᐊᖅᑎᒋᓯᒪᔭᑯᓗᒃᑲ  ᐅᖃᐅᑎᑦᑕᐅᑎᒋᕙᒃᑲ 
ᐅᐸᓗᐊᔾᔮᖏᓐᓇᒪ ᓇᓕᐊᓐᓄᑐᐃᓐᓇᖅ ᑕᒫᓂ 
ᑕᐃᒪᐃᓕᖅᑎᓪᓗᒍ ᓇᖕᒥᓂᕐᓕ ᑖᓐᓇ 
ᐊᑐᕈᒪᓂᐊᖅᑕᕋ ᑖᒃᑯᐊ ᓂᕈᐊᖅᑎᑯᓗᒃᑲ 
ᐃᓇᒃᑲᓐᓂᖅᐸᒃᑲ, ᒐᕙᒪᕗᑦ 
ᑕᐃᒪᐃᓕᐅᖅᐸᓪᓕᐊᔫᔮᖏᒻᒪᑕ ᑕᐃᒫᒃ ᑖᒃᑯᐊ 
ᐅᖃᐅᓯᒋᐊᒃᑲᓂᖅᑲᒃᑲ ᐸᕐᓇᐸᓪᓕᐊᑲᓐᓂᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ 
ᑖᒃᑯᐊ ᑐᑭᓯᓇᖅᑐᑦ ᐊᐱᖅᑯᓰᑦ ᐃᓱᒫᓘᑎᖏᓪᓗ. 
ᑭᓯᐊᓂ ᐅᖃᕈᓐᓇᖅᑐᒍᑦ ᑲᔪᓯᓂᐊᖅᑐᒍᑦ ᑕᒪᓐᓇ  
ᑎᑭᐅᑎᖃᓐᖏᓇᑦᑎᒍ ᐃᖅᑲᓇᐃᔭᖅᑐᒍᓪᓗ ᑕᕝᕙᓂ 
ᐱᓕᕆᕝᕕᒥ ᑕᒪᑐᒥᖓ ᖃᓂᒪᖁᔨᒐᑕᓗ 
ᑕᒪᒃᑯᓂᖓ.  
 



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓂᒪᔪᖃᓐᖏᑎᓪᓗᒍ ᐃᒫᒃ ᐃᖢᐊᖅᓴᐃᔪᓂᒃ 
ᐃᒪᐃᓘᖁᔭᐅᓕᖅᑯᓰᖏᑎᓪᓗᒍ ᑕᐃᒃᑯᐊ 
ᓯᕗᓂᑦᑎᓐᓂ ᐃᒪᐃᒍᒫᖅᑯᑦ ᓄᖅᑲᓕᕐᓕᑦ. 
ᐱᔪᓐᓇᐅᒥᑦ ᐱᓯᒪᓐᖏᓇᑦᑕ ᑎᑭᑕᐅᓯᒪᓐᖏᑎᓪᓗᒋᑦ 
ᑭᓯᐊᓂ ᖃᒡᓕᑉᐸᑦ ᖃᐅᔨᓴᕐᓗᑎᒍ ᖃᐅᑕᒫᑦ Dr. 
ᓲᐳᓪ ᐊᒻᒪᓗ ᑕᐃᒃᑯᐊ adviser-ᒋᔭᖏᑦ 
ᑲᑎᒪᔨᒋᔭᖏᑦ. Influenza Plan-ᓕᕆᔨᖏᑦ 
(ᓄᕙᓐᓇᕐᒧᑦ ᐸᕐᓇᐅᑎᓕᕆᔨᖏᑦ) ᑖᔅᓱᒥᖓ 
ᐸᕐᓇᑦᑎᐅᔪᑦ ᑕᒪᑐᒥᖓ ᖃᐅᑕᒫᑦ ᐊᒻᒪᓗ 
ᐅᖃᖃᑎᖃᕆᐊᖃᕈᑎᒃ ᓄᓇᓕᓐᓂᑦ 
teleconference-ᑯᓪᓗ (ᐅᖄᓚᐅᑎᒃᑯᑦ 
ᑲᑎᒪᓂᒃᑯᓪᓗ) ᐅᖃᖃᑎᖃᖃᑦᑕᖅᑐᑦ ᓇᔭᓐᖑᐊᕐᓂᑦ 
ᐊᑐᐃᓐᓇᐅᓇᓱᐊᓪᓚᕆᑦᑐᑦ 
ᑎᓪᓕᖏᓈᖅᑕᐅᒍᒪᓐᖏᓇᑦᑕ 
ᖁᐊᖅᓵᕈᒪᓐᖏᒃᖢᑕᓗ ᑕᒪᓐᓇ ᑎᑭᑲᓪᓚᓐᓂᖅᐸᑦ.  
 
ᑭᓯᐊᓂ ᐊᔪᕐᓇᓐᖏᓐᓂᓕᒫᖓᓄᑦ 
ᑎᑭᐅᑎᖁᓐᖏᑕᕗᑦ ᑕᐃᒪᐃᖁᒐᑎᒍᓗ ᖃᓂᒪᓂᕐᒧᑦ. 
ᑖᓐᓇ ᐊᔪᓐᖏᓐᓂᕗᑦ ᐊᑐᕐᓗᑎᒍ 
ᑲᔪᓯᐅᔭᑐᐃᓐᓇᕐᓂᐊᖅᑐᒍᑦ ᑭᓯᐊᓂ 
ᖃᐅᔨᓴᖅᑎᐊᕐᓂᐊᖅᑐᒍᑦ ᑕᒪᑐᒥᖓ 
ᐊᓐᓇᐃᔪᒪᓐᖏᓇᑦᑕ ᐃᓐᓇᐅᓗᐊᖅᑐᓂᒃ 
ᓱᕈᓯᐅᓗᐊᖅᑐᓂᒡᓗ ᐱᓗᐊᖅᑐᒥᑦ ᑕᐃᒃᑯᐊ 
ᖃᓂᒪᓂᖃᖅᑐᑦ ᑕᒪᑐᒧᖓ ᐊᒃᓱᑲᓪᓚᖅ 
ᐱᔭᐅᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 085 - 3(2): ᐃᕕᐊᓐᖏᒥᒍᑦ 

ᓄᖑᓱᐃᑦᑐᑦ ᖃᐅᔨᓴᖅᑕᐅᕙᓐᓂᖏᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᓱᕈᒪᔪᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ, ᐊᖓᔪᖅᑳᖅ ᑕᒑᖅ 
ᑰᓕᒧᑦ.  
 
ᑕᐃᒃᑯᐊ H1N1 ᐅᖃᐅᓴᐅᓂᖓ 
ᖁᔭᓈᑐᐃᓐᓇᕈᒪᓐᖏᑕᕋᓗᐊᕋ ᑭᓯᐊᓂ ᒪᑯᐊ 
ᐊᑐᖃᑦᑕᔪᔭᕗᑦ ᐊᓈᓇᑦᑕ ᐃᓂᖅᑎᕈᑎᒋᔪᔭᖏᑦ  
ᑲᒃᑭᒋᐊᖃᕐᓂᖅ ᐅᖃᐅᓯᕆᑐᐃᓐᓇᕋᓗᐊᖅᑐᒋᑦ.  
 
ᑭᓯᐊᓂ ᓄᓇᕗᒻᒥ ᖃᐅᔨᓴᕈᑎᐅᖃᑦᑕᖅᑐᑦ ᒪᑯᓄᖓ  

ᐃᕕᐊᖏᒃᑯᑦ ᑳᓐᓱᖃᓐᖏᒃᑲᓗᐊᕐᒪᖔᑕ 
ᑕᕐᕋᑐᖅᑕᐅᒍᑏᑦ ᓄᓇᕗᑦ 
ᓯᓚᑖᓅᕆᐊᖃᖃᑦᑕᕐᖓᑕ.  
 
ᒫᓐᓇ ᑐᓴᕋᖅᓴᖅᑕᖃᓚᐅᕐᒥᒻᒪᑦ 1/3-ᒋᔭᖏᖅᑲᐃ 
ᑳᓐᓱᖃᖃᑦᑕᖅᑐᑦ ᓛᐸᑐᐊᒥᓗ ᓅᐸᓪᓛᒥᓗ ᑕᐃᒃᑯᐊ 
ᖃᐅᔨᓴᐅᑎᖏᒡᒎ ᑕᐃᒫᑦᑎᐊᖑᓐᖏᑦᑐᖅ 
ᖃᐅᔨᓴᖅᑕᐅᖃᑦᑕᕐᓂᑰᕐᓂᕐᒪᑕ ᑕᒻᒪᖅᑐᑎᒃ 
ᖃᐅᔨᓴᐅᑏᑦ ᐱᔾᔪᑎᒋᓪᓗᒋᑦ ᐊᑕᐅᓯᖅ ᑕᓪᓕᒪᓂᑦ 
ᑯᐸᒻᒥ ᐃᓄᓐᓂᒃ ᐊᑕᐅᓯᖅ ᑕᓪᓕᒪᓂᒃ 
ᑕᒻᒪᖅᑕᐅᖃᑦᑕᖅᑐᒥᓃᑦ ᖃᐅᔨᓴᐅᑎᖏᓐᓄᑦ.  
 
ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᐸ ᖃᓄᐃᑦᑐᓂᑦ 
ᐃᓕᖅᑯᓯᕐᓂᑦ ᐋᖅᑮᓯᒪᓕᕐᒪᖔᑕ ᑕᐃᒫᑦᑕᐅᖅ 
ᓄᓇᕗᒻᒥ ᐱᐅᓂᖅᐹᒥ ᖃᔨᐅᓴᖅᑕᐅᖃᑦᑕᖁᔭᕗᑦ 
ᖃᐅᔨᓴᖅᑕᐅᓂᐊᓕᕋᐃᒍᑎᒃ 
ᑳᓐᓱᖃᓐᖏᒃᑲᓗᐊᕐᒪᖔᑕ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᔭᖓ ᑖᓐᓇ 
ᐱᓪᓚᕆᐊᓘᒻᒪᑦ ᑕᒪᒃᑯᐊ ᑕᒪᒃᑯᓄᖓ 
ᖃᓂᒪᓂᖃᖅᑐᑦ ᑕᐃᒪᐃᑦᑐᒥᑦ ᐊᕐᓇᐃᑦ 
ᐱᓗᐊᖅᑐᒥᑦ ᐅᖃᐅᓯᕆᔭᖏᑕ ᐃᕕᐊᖏᖏᑕ 
ᒥᒃᓵᓄᑦ ᑭᓯᐊᓂ ᑖᓐᓇ 
ᖃᐅᔨᒋᐊᒃᑲᓐᓂᕆᐊᖃᓪᓚᕆᓐᓂᐊᖅᑕᕋ.  
 
ᐊᒻᒪᓗ ᑕᐃᒃᑯᐊ ᐅᖃᐅᓯᕆᔭᖏᑦ Provinces 
ᐊᓯᖏᓐᓂᑦ ᐱᓗᐊᖅᑐᒥᑦ ᑕᐃᒫᖑᑦᑎᐊᖏᑦᑐᖅ 
ᐊᓐᓇᐃᖃᑦᑕᕐᓂᑯᕕᓂᐅᒻᒪᑕ ᐋᓐᓂᐊᖃᖅᑐᑦ 
ᑕᐃᒪᐃᑦᑐᐃᑦ ᖃᐅᔨᔭᐅᓐᖏᒃᖢᑎᒃ ᖁᓚᕐᓇᕋᓂᓗ 
ᑕᒫᓂ ᑕᐃᒪᐃᓐᓂᑰᔪᒃᓴᐅᒻᒪᑦ 
ᑐᑭᓯᒋᐊᒃᑲᓐᓂᕆᐊᖃᕐᓂᐊᖅᑕᒃᑲ ᑖᒃᑯᐊ 
ᖃᖓᑐᐃᓐᓇᖅ ᒫᓐᓇ ᑭᓯᐊᓂ  
ᐅᖃᐅᑎᔪᓐᓇᖏᑦᑕᒃᑲ ᐃᒪᐃᓪᓚᑦᑖᖅᐳᓚᔪᒥᑦ  
ᑕᕝᕙᓂ ᑕᖅᑭᑦᑎᓐᓂ ᐊᔪᑐᐃᓐᓇᖅᐳᖓ. ᖁᔭᓐᓇᒦᒃ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᑦᑎᑲᓪᓚᐃᑦ ᓂᕈᐊᖅᑕᐅᕕᒋᓯᒪᔭᕐᓂᑦ 
ᐃᓱᒫᓘᑎᖃᕐᖓᑕ ᖃᐅᔨᓴᖅᑕᐅᓚᐅᖅᑐᑎᒃ 
ᖃᐅᔨᓴᐅᓂᒥᓂᖏᑦ ᒫᓐᓇᕋᑖᖅ 
ᐅᓂᒃᑳᖑᖃᑦᑕᓚᐅᖅᑐᑦ ᐱᕙᓪᓕᐊᔪᓕᕆᔨᒃᑯᑦ 
ᑐᓴᐅᑎᒃᑯᓪᓗ ᐱᔾᔪᑎᒋᓪᓗᒋᑦ ᒥᓂᔅᑕ ᐅᖃᕈᓐᓇᖅᑲ 
ᑕᐃᒃᑯᐊ ᑲᔪᖏᒃᑲᓐᓂᖁᓪᓗᒋᑦ ᖃᓄᐃᓐᖏᑦᑐᒥᑦ 
ᖃᐅᔨᓴᖅᑕᐅᓂᕐᒪᑕ ᐅᖃᐅᑎᔪᓐᓇᖅᐱᑎᒋ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᓚᕐᓇᓐᖏᑦᑐᖅ ᑕᐃᒪ ᐅᖃᖅᑲᐅᒐᒪ 
ᑕᐃᒪᐃᓯᒪᔪᖅᑕᓕ ᓇᓗᓇᓐᖏᑦᑐᖅ ᑕᒫᓂ ᓄᓇᕗᒻᒥ 
ᐱᓗᐊᖅᑐᒥᑦ ᐅᖓᓯᑦᑐᒧᓪᓗ ᐊᐅᓪᓚᖅᑐᑎᑦ ᑭᓯᐊᓂ 
ᖃᐅᔨᔭᐅᓕᑕᐃᓐᓇᓲᖑᓪᓗᑎᒃ ᐱᒻᒪᑕ.  
 
ᑭᓯᐊᓂ ᑖᓐᓇ ᐅᖃᐅᑎᔪᒪᔭᕋ ᑖᓐᓇ 
ᒪᓕᒐᓕᐅᖅᑎ ᑖᓐᓇ ᐅᖃᐅᔨᓴᑦᑎᐊᕐᓂᐊᖅᑲᕗᑦ 
ᐅᓂᒃᑳᖅᓯᒪᔪᒥᑦ ᓱᓕᔪᒥᑦ ᑕᒡᕗᖓ 
ᓴᖅᑭᖅᑎᔪᒪᒐᑦᑕ ᐊᒻᒪᓗ ᖃᓄᐃᓕᖓᓂᐊᕐᒪᖔᑕ 
ᐅᓂᒃᑳᑦᑎᐊᒃᑲᓐᓂᓛᕈᒪᓪᓗᖓ ᑖᓐᓇ 
ᖃᐅᔨᒪᖁᑐᐃᓐᓇᖅᑕᕋ ᑖᓐᓇ 
ᐅᔾᔨᕆᑦᑎᐊᓇᓱᐊᓪᓚᖓᕗᒍᑦ ᐊᒻᒪ 
ᑐᑭᓯᒋᐊᕈᑎᖃᒃᑲᓐᓂᓕᕈᒪ ᑕᕝᕗᖓ ᓴᖅᑭᕈᒫᖅᐸᒃᑲ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒥᓂᔅᑖ ᑭᐅᒐᕕᑦ ᐱᓂᐊᕐᓂᖃᕋᕕᑦ. 
ᒥᓂᔅᑕ, ᐱᓂᐊᕐᒃᓂᖃᕈᓐᓇᕆᕚ ᐅᖃᕈᓐᓇᖅᐸ 
ᑖᒃᑯᐊ ᐊᐅᖏᑎᒍᑦ ᖃᐅᔨᓴᖅᑕᐅᖃᑦᑕᖅᑐᑦ 
ᓄᓇᕗᒻᒦᙶᕐᓯᒪᔪᑦ ᖃᓪᓗᓈᓅᖅᑎᑕᐅᖃᑦᑲᖅᑐᑦ 
ᑖᒃᑯᐊ ᖃᐅᔨᓴᖅᑕᐅᔾᔪᓯᖏᑦ 
ᐊᔾᔨᒌᓐᖏᓐᓂᖃᐅᖃᑦᑕᕐᒪᖔᑕ. ᒫᓂ ᑕᐅᓇᓂᓗ? 
ᖁᔭᓐᓇᒦᒻᒪᕆᐊᓗᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᐃᑦ. ᑕᐃᒃᑯᐊ 
ᐊᔪᕐᓇᖏᑉᐸᑦ ᑐᓴᐅᒪᑦᑎᐊᕈᑦᑎᒍ ᑕᐃᒃᑯᐊ 
ᐃᓕᒪᓇᖅᑐᖃᖅᑑᔮᖅᐸᑦ ᓈᒻᒪᓐᖏᑦᑐᓂᒃ 
ᐅᖃᐅᑎᔪᓐᓇᖅᑕᕋ ᑖᓐᓇ 

ᐃᓱᒪᒃᓴᖅᓯᐅᕈᑎᒋᑦᑎᐊᓚᖓᕙᕋ ᐊᒻᒪᓗ 
ᐊᔪᕐᓇᕐᓂᖏᑉᐸᑦ ᑕᐃᒃᑯᐊ record ᑕᑯᒍᑦᑎᒍ 
ᑕᐃᒃᑯᐊ health team-ᒧᑦ 
ᐅᖃᖃᑎᒋᒃᑲᓐᓂᓚᐅᕐᓗᒋᑦ ᑖᓐᓇ 
ᖃᐅᔨᒋᐊᕐᓂᐊᖅᐸᕋ.  
 
ᐊᒻᒪᓗ ᐅᖃᕈᓐᓇᖅᑐᖓ ᑖᒃᑯᐊ ᑕᒫᓂ 
ᑲᒪᒋᔭᐅᑦᑎᐊᖏᑦᑐᖃᕐᓂᖅᐸᑦ ᓈᒻᒪᑦᑑᔮᕐᓂᖏᑉᐸᑕ 
ᑐᑭᓯᑦᑎᐊᕆᐊᖃᕐᒪᑕ ᓄᓇᕗᑦᒥᐅᑦ. ᐊᖏᖅᑐᖓ 
ᑖᓐᓇ ᖃᐅᔨᒋᐊᒃᑲᓐᓂᕋᓱᓐᓂᐊᖅᐸᕋ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓇᓗᓐᖏᑦᑎᐊᕋᒪ ᒥᓂᔅᑕ ᑐᑭᓯᔪᖅ ᓄᓇᕗᒻᒥᐅᑦ 
ᐊᒃᓱᕈᖅᑎᐊᒻᒪᑕ ᑳᓐᓱᖃᖅᓯᒪᔪᑦ ᐃᕕᐊᖏᕐᒥᒍᑦ 
ᐋᖅᑭᑦᑕᐅᔪᓐᓇᓐᖏᑦᑐᑖᖃᑦᑕᖅᓯᒪᔪᑦ.  
 
ᑖᒃᑯᐊᓗ ᑐᑭᓯᒋᐊᓚᐅᕐᓗᓂᒋᑦ ᖃᐅᔨᓴᓚᐅᕐᓗᓂᒋᑦ 
ᑎᑎᖅᑲᖅᑕᖏᑦ ᑕᐃᒃᑯᐊᓗ ᐃᓱᒫᓘᑎᖃᖅᑐᑦ 
ᐃᒻᒥᒃᑯᑦ ᖃᐅᔨᒋᐊᕈᓐᓇᕐᒪᖔᑕ ᐃᒻᒥᓂᒃ 
ᐃᓱᒫᓗᒍᑎᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ 
ᑖᓐᓇ ᐊᔪᕐᓇᕈᓃᑐᐊᖅᐸᑦ ᑕᐃᒃᑯᐊ ᑐᓴᒐᒃᓴᐃᑦ 
ᓴᖅᑭᑎᓐᓂᐊᖅᐸᕗᑦ. ᒪᓕᒐᓕᐅᖅᑎᓕᒫᓄᓪᓘᓐᓃᑦ 
ᑐᔫᑎᒋᓂᐊᖅᐸᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
(ᑐᓵᔨᑎᒍᑦ) ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ.  
 
ᐊᐱᖅᑯᑦ 086 - 3(2): ᑭᖑᕝᕕᖅᑎᔅᓴᒥᒃ 

ᐃᖅᑲᖅᑐᐃᔨᒥᒃ ᕿᓂᕐᓂᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ  
ᐅᓂᒃᑳᕆᖅᑲᐅᔭᖓ ᒪᓕᒐᓕᕆᔨᒃᑯᓐᓄᑦ 
ᒥᓂᔅᑕᐅᔪᒧᑦ ᐊᐱᕆᒃᑲᓐᓂᕈᒪᓕᕐᒥᔭᕋ, 
ᖁᔭᓐᓇᒦᑦᑎᐊᖅᑕᕗᓂᓛᒃ ᑕᐃᓐᓇ ᐃᖅᑲᖅᑐᐃᔨ 
ᐳᕋᐅᓐ ᑕᒫᓃᑉᐸᓚᐅᖅᑐᖅ ᐊᒻᒪᓗ 
ᐃᑲᔪᕐᓂᖃᑦᑎᐊᓚᐅᖅᑐᓂ.  

ᑭᓯᐊᓂᑦᑕᐅᖅ ᐊᑯᓂᕈᓗᒃ ᑎᓴᒪᕈᖅᑎᕋᓱᓚᐅᕋᖅᑎᒍ 
ᑖᒃᑯᐊ ᐃᖅᑲᖅᑐᐃᔨᖅᔪᐊᑦ ᐊᒻᒪᓗ ᐱᔭᔅᓴᖏᑦ 
ᓄᖑᑉᐸᓕᐊᓐᖏᑎᐊᖅᑐᑎᒃ. ᑕᐃᒫᒃ ᑖᓐᓇ 
ᖃᐅᔨᒪᓇᕐᓯᒻᒪᓄᑦ ᓯᐊᕈ ᐲᖅᐸᓪᓕᐊᓛᕐᖓᑦ. ᑖᒃᑯᐊ 
ᐸᕐᓇᑦᑕᐅᑎᒋᒐᓗᐊᕐᒪᖔᑕ ᐃᓇᖐᓂᐊᖅᑐᒥᒃ 
ᕿᓂᕆᐊᓯᑦᑕᐅᑎᒋᒐᓗᐊᕐᒪᖔᑕ ᐊᐱᕆᖅᑳᕈᒪᔭᕋ 
ᒥᓂᔅᑕᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᒪᓕᒐᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᖁᔭᓐᓇᒦᒃ ᐊᐱᕆᒐᕕᑦ. 
ᐅᔾᔨᕈᓱᖅᑲᐅᔨ ᖃᐅᔨᑎᑕᐅᓚᐅᓐᖏᓐᓇᒪ 
ᐃᓇᖏᖅᑐᑦᓴᒥᒃ ᐃᖅᑲᖅᑐᐃᔨ ᐳᕋᐅᓐᒥ 
ᕿᓂᖅᑐᑦᓴᐅᒻᒪᖔᑕ ᑖᓐᓇᓗ ᐃᒻᒥᓂᒃ 
ᐊᐅᓪᓚᕈᒪᓯᒪᒻᒪᑦ ᓄᖅᑲᕈᒪᓯᒪᓪᓗᓂ, ᐄ 
ᓯᕗᓪᓕᐅᑎᒐᔭᖅᑕᕗᑦ ᕿᓂᕆᐊᖃᕈᑦᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 
ᐱᑐᐃᓐᓇᐅᖏᑦᑎᐊᕐᖓᑦ ᑲᑎᒪᔨᕋᓛᓂᒃ 
ᐊᓚᒃᑲᐃᔭᕆᐊᖃᖅᑐᑎᒃ ᐃᓚᒋᔭᐅᓗᑎᒃ ᒐᕙᒪᒋᔭᕗᑦ 
ᑕᐃᒃᑯᐊ ᕿᒥᕐᕈᓗᑎᒃ ᓇᓪᓕᐊᓐᓂᒃ 
ᐱᐅᒋᓇᕐᓂᖅᐹᖏᓐᓂᒃ ᑕᐃᔅᓱᒧᖓ ᒐᕙᒪᑐᖃᒃᑯᑦ 
ᒥᓂᔅᑕᒋᔭᖓᓐᓄᑦ ᑐᓂᔭᐅᑦᑕᕆᕗᖅ ᐊᒻᒪᓗ 
Cabinet-ᑯᕆᐊᖃᕆᓪᓗᑎᒃ ᒐᕙᒪᑐᖃᒃᑯᑦ.  
 
ᑖᓐᓇ ᐃᓚᒋᔭᐅᒋᐊᖃᕐᓂᐊᖅᑐᓂ ᒥᓂᔅᑕᐅᔪᖅ, 
ᐃᓚᒋᔭᐅᖁᑦᑎᐊᓂᐊᖅᑕᕋᐃᓛᒃ ᑖᓐᓇ 
ᐱᔪᓐᓇᐅᑎᖃᕋᓗᐊᕋᑦᑕ ᑕᐃᒫᒃ ᐃᓚᒋᔭᐅᑦᑎᐊᕐᓗᑕ 
ᓇᓕᐊᓐᓂᑐᐃᓐᓇᖅ ᓇᑭᑐᐃᓐᓇᖅ 
ᐱᔪᓐᓇᕋᓗᐊᖅᑐᒍᑦ ᑭᓯᐊᓂ 
ᐃᓚᒋᔭᐅᑦᑎᐊᖏᓐᓇᕐᓗᑕ ᖃᐅᔨᒪᑎᑦᑎᐊᕐᓗᒋᑦ 
ᓇᓕᐊᓐᓂᒃ ᐱᔪᓐᓇᓂᖅᐹᓂᒃ ᒐᕙᒪᑐᖃᒃᑯᑦ 
ᐱᓇᓱᒋᐊᖃᕐᓂᐊᕋᑦᑎᒍ ᑖᓐᓇ 
ᐱᒋᐊᖅᑎᑦᑎᕙᓪᓕᐊᖁᓂᐊᖅᑕᕋ ᒥᓂᔅᑕᐅᔪᖅ 
ᑕᒪᑐᒥᖓ ᒫᓐᓇᒫᑦᑎᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑐᓴᖅᑎᕋᑖᕋᕕᓐᖓ. 
ᖃᐅᔨᒪᑦᓯᐊᒻᒪᑦ ᑕᒪᑦᓱᒥᖓ ᐃᓕᖅᑯᓯᖓᓂᒃ 
ᐊᑯᓂᐅᓲᖑᒻᒪᑦ ᕿᓂᕐᓗᓂ 
ᖃᐅᔨᒪᔭᐅᑎᑕᐅᑦᓯᐊᖅᑐᖓ ᑕᒪᑦᓱᒪ 
ᐃᖅᑲᑦᑐᐃᔨᑖᕋᓱᐊᕐᓂᐅᑉ ᐃᓕᖅᑯᓯᖓᓂᒃ 
ᐊᑐᕆᐊᓕᒃᑎᓐᓂᒃ.  
 
ᑕᓪᓕᕐᒥᐅᓚᐅᖅᑐᒥ ᐃᖅᑲᖅᑐᐃᔨ ᐳᕋᐅᓐ 
ᑐᓴᖅᑎᑦᑎᓚᐅᕐᖓᑦ ᓄᖅᑲᕐᓂᐊᕐᓂᖓᓂᒃ, ᑕᐃᒪ 
ᐅᖃᖃᑎᒋᓂᐊᖅᑕᕋ ᑐᖏᓕᕆᔭᕋ 
ᐱᓇᓱᐊᕈᓯᐅᓂᐊᖅᑐᒥ ᑕᒪᑦᓱᒪ ᒥᒃᓵᓄᑦ 
ᖃᓄᐃᓕᐅᕆᐊᖃᒻᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐃᓚᖓ ᐊᒃᓱᕉᑎᒋᓂᖅᐹᕆᓚᐅᖅᓯᒪᔭᕋ 
ᑎᒃᑯᐊᖅᓯᓂᕐᒥᒃ ᒐᕙᒪᐅᓪᓗᑕ 
ᐱᖃᑕᐅᔭᕆᐊᖃᓪᓚᑦᑖᕐᓂᕆᔭᕗᑦ 
ᐱᔪᓐᓇᐅᑎᖃᕋᑦᑕ.  
 
ᓇᓗᓇᓐᖏᑦᑐᖅ ᑕᐃᒪᐃᑦᑐᒃᑰᖃᑦᑕᕐᓂᐊᖅᑐᓯ 
ᓲᖃᐃᒻᒪ ᒐᕙᒪᑐᖃᒃᑯᑦ ᐅᖃᖅᐸᒻᒪᑕ 
ᐃᓱᒪᖅᓲᑎᒋᒻᒪᔾᔪᒃ ᑕᐃᒪᓗ 
ᐊᖏᕈᑎᒋᓕᓚᐅᖅᓯᒪᕙᕗᑦ ᐃᖅᑲᖅᑐᐃᕕᓕᐅᖅᑐᑕ 
ᐊᑕᐅᓯᐅᓕᖓᔪᒥᒃ ᐊᒻᒪᓗ 
ᐃᓚᐅᔭᕆᐊᖃᕐᓂᑦᑎᓐᓂᒃ. ᑕᕝᕙ ᒐᕙᒪᐅᓪᓗᑕ 
ᐃᓚᒋᔭᐅᖃᑦᑕᓚᑦᑖᕐᓗᑕ ᑭᓯᐊᓂᐅᔪᒪᔪᒐᑦᑕ.  
 
ᒥᓂᔅᑕ ᐊᖅᑯᑎᒋᔭᐅᓗᓂ ᑕᐃᒫᑕᐅᖅ ᑲᒪᒋᒋᐊᓕᕗᑦ 
ᑲᔪᓯᑦᑎᐊᕐᕆᐊᓖᑦ ᑭᐅᔪᓐᓇᑎᐊᕐᓂᐊᕋᑦᑕ.  
ᐃᒻᒥᒃᑰᓕᖓᔪᓕᒫᑦ ᒥᓂᔅᑕᓕᒫᑦ ᖃᐅᔨᒪᓱᒋᒐᒃᑭᓐ. 
ᒐᕙᒪᑐᖃᒃᑯᓐᓂᓗ ᒥᓂᔅᑕᐃᑦ 
ᐃᖅᑲᓇᐃᔭᖅᑖᕐᓂᐊᕐᓕᕋᐃᒻᒪᑕ ᑕᐃᒫᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎᐅᖃᑎᒐ ᐅᖃᐅᔾᔨᒋᐊᖑᐊᑕᖅᓯᓇᕐᒐᑦ.  
ᒥᔅᑕ ᐅᑲᓕᖅ, ᑖᓐᓇ ᓲᕐᓗ ᐅᓇᑕᖅᑐᓂ 
ᐊᖅᑯᑎᒋᒋᐊᓕᒻᒥᓂᒃ ᐊᑐᕇᖅᓯᒪᒻᒪᑦ, 
ᖃᐅᔨᒪᓕᖅᑐᓂᒋᓪᓗ ᑕᒪᓐᓇ.  
 
ᑕᐃᒫᑦᑕᐅᖅ ᐃᖅᑲᑦᑐᐃᔨᑖᕋᓱᐊᕋᔭᖅᐳᒍᑦ ᓄᓇᕗᑦᒥ 
ᑐᑭᓯᐅᒪᑦᓯᐊᖅᑐᒥᒃ ᐊᐅᓚᓂᖓᓂᒃ ᐊᒻᒪ ᒪᓕᒐᐃᑦ 
ᑕᒫᓂ ᐃᖅᑲᑦᑐᐃᕕᒃᑯᑦ, ᒪᓕᒐᓕᕆᓂᒃᑯᑦ 
ᐋᖅᑭᓱᖅᑕᐅᓯᒪᔪᑦ ᑐᑭᓯᐊᑦᑎᐊᕐᕋᓱᐊᖅᑕᖏᓐᓂᒃ 
ᖃᐅᔨᒐᓱᐊᖃᑦᑕᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ.  
ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᐊᐱᖅᑯᑦ 087 - 3(2): Telehandlers-ᓂᑦ 

ᐊᑭᑦᑐᕋᐅᑕᐅᔪᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐊᐱᕆᔪᒪᒐᒪ.  
 
ᐃᖅᑲᐃᑎᒋᐊᕐᓗᒍ ᐱᓇᓱᐊᕈᓯᐅᓚᐅᖅᑐᒥᒃ 
ᐊᐱᕆᓚᐅᕐᕋᒃᑯᑦ Telehandlers-ᑯᑦ ᑕᐃᒃᑯᐊ 
ᓄᓇᓯᐅᑎᐸᐅᔭᓂᒃ ᓈᓴᐅᑎᓂᒃ 
ᖃᐅᔨᒋᐊᖅᕕᒥᓂᖏᑦ, ᑭᒃᑰᓂᖅᑲᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑲᒪᔪᖅ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, 
ᐊᖓᔪᖅᑳᖅ ᕼᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᓚᐅᖅᓯᒪᒐᒪ ᒪᓕᒐᓕᐅᖅᑎᒧᑦ, ᑖᓐᓇ 
ᐱᓂᐊᕐᕋᒃᑯᑦ ᑐᓴᕋᔅᓴᐃᑦ ᒫᓐᓇ 
ᑎᒍᒥᐊᖅᑕᐃᓐᓇᕆᖏᓇᒃᑭᓐ 
ᑐᑭᓯᒋᐊᕐᓂᐊᕐᓚᐅᖅᑕᒃᑲ. ᐅᖃᐅᑎᒍᓐᓇᖅᑕᕋ  

ᑲᑎᖅᓱᓚᐅᕐᒪᕆᓪᓗᒋᑦ ᑕᐃᒃᑯᐊ ᑐᓴᒐᔅᓴᐃᑦ 
ᑐᓂᓛᖅᑲᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐃᑉᐹᑦᑕᐅᖅ ᐊᐱᖅᑯᑎᒋᓂᐊᖅᑕᕋ, ᑕᓪᓕᒪᓂᒃ 
ᓂᐅᕕᕐᓂᕐᖓᑕ ᓄᓇᓯᐅᑎᐸᐅᔭᓂᒃ ᐊᖏᔫᑎᓂᒃ. 
ᑕᐃᒫᒃ ᐅᖃᕈᓐᓇᖅᐹ ᑕᓪᓕᒪᓂᒃ ᓂᐅᕕᕐᓂᕋᑦᓯ?  
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔭᒃᑯᓪᓕ ᓄᓇᕗᑦᒥ 
ᐃᓪᓗᓕᕆᔨᖅᔪᐊᒃᑯᑦ Telehandlers-ᑯᓐᓂᒃ 
ᓂᐅᕕᖅᑐᕕᓃᑦ. ᑕᐃᒃᑯᐊᓗ ᐃᓗᓕᖏᑦ 
ᓇᓗᓇᐃᖅᑐᖅᓯᒪᓪᓗᑎᒃ ᑭᓱᒥᒃ ᓂᐅᕕᕐᓂᕐᒪᖔᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᔪᒪᒻᒥᔪᖓ ᖃᐅᔨᒪᔭᑕᑦ ᕿᓂᕈᔾᔨᓚᐅᖅᑐᑦ 
ᐊᒻᒪᑦᑕᐅᖅ ᑕᐃᒃᑯᐊ ᓂᐅᕕᖅᕕᐅᓂᐊᖅᑐᒥᒃ 
ᓇᓂᓯᔪᕕᓃᑦ ᐊᑭᓕᖅᑕᐅᓂᖅᑳᑦ, ᓇᓂᓯᓂᖏᓐᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᕝᕙ ᐊᐱᕆᓚᐅᕐᕋᕕᑦ ᑐᓴᕈᒪᔭᓐᓂᒃ 
ᑲᑎᖅᓱᐃᓂᐊᓚᐅᕋᒪ.  



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

471 

ᑖᓐᓇᓕ ᐃᓚᒋᓂᐊᖅᑕᖓ, ᐱᓇᓱᐊᕈᓯᕐᒥ 
ᐊᐱᕆᓚᐅᖅᑕᐃᑦ ᑭᐅᓚᐅᖅᑕᕋᓗ ᑕᐃᒃᑯᐊ 
ᓂᐅᕕᕈᓐᓇᐅᑏᑦ ᐸᐃᑉᐹᑎᒍᑦ, Telehandler-ᑯᓐᓄᑦ 
ᓄᓇᕗᒥ ᐃᓗᓕᕆᔨᕐᔪᐊᒃᑯᓐᓄᑦ. 
ᐃᓪᓗᓕᕆᔨᕐᔪᐊᑯᓐᓃᖔᖅᑐᑦ ᐸᐃᑉᐹᑯᓗᒻᒥᒃ 
ᓂᐅᕕᐅᑎᖃᓲᖑᒻᒪᑕ. ᑕᐃᒃᑯᑎᒎᓇ 
ᐊᑐᖅᑕᐅᓂᕐᖓᑕ.  
 
ᑕᐃᒃᑯᐊ ᐃᓗᓕᖏᑦ ᑕᒪᒃᑭᑕᐃᓐᓇᑦᑎᐊᕆᓗᒋᑦ 
ᐊᐱᖅᑯᑎᒋᓚᐅᖅᑕᖏᑦ ᕿᑎᖅᑰᖑᑎᓪᓗᒍ 
ᓂᐅᕕᐊᒥᓃᑦ ᐱᔪᒪᓚᐅᕐᖓᑦ ᑐᓂᓐᖑᓱᒃᑲᒃᑭᑦ 
ᑲᑎᖅᓱᖅᓯᒪᓕᕈᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᓚᕿᕋᑖᕋᒪ, Toromont-ᑯᓐᓄᑦ ᐊᐱᕆᒐᒪ 
ᑕᐃᒃᑯᐊᒎᖅ ᖃᐅᔨᒪᔨᑖᑦ ᕿᓂᕐᕈᔨᔪᒥᓃᑦ, 
Toromont Cat-ᑯᓐᓄᑦ ᖃᐅᔨᒋᐊᓕᕐᓂᒥᒻᒪᑕ 
ᑕᐃᒫᒃ ᐱᑦᓯᐊᕐᓂᖏᓐᓄᖅᑲᐃ ᐊᑭᓕᖅᑕᐅᓂᕐᒪᖔᑕ 
ᖃᐅᔨᒍᒪᑐᐃᓐᓇᕋᑖᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔪᖓ. Nimacon-ᑯᓐᓂ 
ᐱᔭᕆᐊᑭᓪᓕᑎᕆᔨᒃᑯᑦ ᐊᐱᕆᔭᐅᓚᐅᖅᓯᒪᒻᒪᑕ 
ᐃᓛᒃ ᐅᖃᖃᑎᒋᔭᐅᓪᓗᑎᒃ, ᑕᒪᒃᑯᓂᖓ 
ᐱᔭᕆᐊᑐᓂᖏᓐᓄᑦ ᕿᒥᕐᕈᓇᖁᔭᐅᓪᓗᑎᓪᓗ 
ᑖᑦᓱᒧᖓ ᓱᓇᒃᑯᑖᖑᔪᓄᑦ ᑖᒃᑯᐊ ᑕᒪᒃᑮᒃ  
ᐱᑕᖃᕋᓗᐊᕐᒪᖔᑕ ᑕᒪᒃᑯᓂᖓ 
ᑐᑭᓯᒋᐊᖅᓯᒪᔭᐅᒋᐊᖃᖅᑐᓂᒃ ᕿᒥᕐᕈᔭᐅᓛᖅᑐᑦ 
ᑕᐃᒃᑯᓇᓐᖓᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 

 
ᐊᐱᖅᑯᑦ 088 - 3(2): ᐃᑳᕈᑎᓕᐅᖅᑕᐅᓂᖓ 

ᐃᖃᓗᐃᑦ ᑰᖓ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᓯᕗᓕᖅᑎᕗᑦ ᐊᐱᕆᔪᒪᓕᕐᒥᔭᕋ.  
 
ᑕᐃᒪ ᐃᑉᐸᑦᓵᓂᖃᐃ ᑖᓐᓇ ᐊᕙᑎᓕᕆᔨᒃᑯᓄᑦ 
ᒥᓂᔅᑕᐅᔪᖅ ᐅᖃᓚᐅᕐᖓᑦ ᑖᒃᑯᐊᒎᒃ ᑰᒻᒥᒃ 
ᐃᑳᕐᕕᐅᓂᐊᖅᑐᒥᒃ, ᒥᓂᔅᑕᐃᑦ ᑲᑎᒪᔨᖏᑎᒍᑦ 
ᓇᓗᓇᐃᖅᑕᐅᓯᒪᒻᒪᑕ. ᑖᒃᑯᐊ ᖃᓄᖅ 
ᐊᑐᖅᑕᐅᓚᕐᒪᖔᑕ ᐊᒻᒪᓗ ᐃᖅᑯᓕᑦᑑᔮᓚᐅᖅᑐᓂ 
ᑖᒃᑯᐊᒎᖅ ᐸᐃᑉᐹᑦ ᐊᓚᒃᑲᖅᑕᐅᖃᑦᑕᖅᓯᒪᔪᑦ 
ᐊᑕᐅᓰᓐᓇᕐᒧᑦ ᑐᕌᖓᔫᔮᖅᓯᒪᒻᒪᑕ 
ᐱᓱᕝᕕᑐᐃᓐᓇᐅᓂᐊᖅᑐᒧᑦ ᑭᓯᐊᓂ ᐊᓚᒃᑲᐃᓚᐅᕋᒪ 
ᐃᑉᐸᔅᓴᖅ ᑖᒃᑯᐊ ᓅᑖᖑᒐᑎᒃ, ᑖᒃᑯᐊ ᐊᓯᕙᖅᑏᑦ 
ᐃᑳᕈᓐᓇᖃᑦᑕᕈᒪᓯᒪᓪᓗᑎᒃ ᑖᒃᑯᐊ 
ᐱᕙᓪᓕᐊᔪᒃᑰᕈᑕᐅᖃᑦᑕᖅᓯᒪᓪᓗᑎᒃ.  
 
ᑖᓐᓇ ᒥᓂᔅᑕᐅᑏᑦ ᑲᑎᒪᔩᑦ 
ᕿᒥᕐᕈᑲᓐᓂᕈᓐᓇᓂᐊᕐᒪᖔᖅ ᑖᔅᓱᒪ ᒥᔅᓵᓄᑦ 
ᐊᐱᕆᔪᒪᔭᕋ ᑖᒃᑯᓄᖓ ᓯᕗᓕᖅᑎᐅᖃᑎᒥᓄᑦ 
ᑲᑎᒪᖃᑎᖃᒃᑲᓐᓂᕈᓐᓇᓂᐊᕐᒪᖔᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᓄᓇᕗᒻᒧᑦ 
ᓯᕗᓕᖅᑎ, (ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔭᖓ ᑲᒪᒋᔭᐅᒻᒪᑦ 
ᐊᕙᑎᓕᕆᔨᒃᑯᓐᓄᑦ. ᑕᐃᑯᖓ ᑐᓂᑐᐃᓐᓇᕆᕙᕋ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. (ᑐᓵᔨᑎᒍᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᖁᔭᓐᓇᒦᕈᒪᔭᕋ 
ᐊᐱᖅᑯᑎᖓᓄᑦ ᒥᔅᑕ ᐅᑲᓕᖅ. ᐅᖃᐅᑎᔪᓐᓇᖅᑕᒃᑲ 
ᒪᓕᒐᓕᐅᖅᑏᑦ, ᒐᕙᒪᐅᓪᓗᑕ ᑲᔪᓯᒐᑦᑕ 
ᐱᓱᕝᕕᐅᒐᔭᖅᑐᒥᒃ ᐃᑳᕐᕕᖕᒥᒃ ᑕᐅᕙᓂ ᑰᒻᒥ.  
 
ᐃᓱᒪᓕᐅᓚᐅᖅᓯᒪᔪᑦ ᑐᑭᓯᒋᐊᖅᓯᒪᓪᓗᑕ  

ᐊᖏᕈᑕᐅᖃᑦᑕᖅᓯᒪᔪᓂᒃ ᐊᒥᓱᒐᓴᓐᓂᒃ ᐃᓄᓐᓂᒃ 
ᑲᑎᒪᓂᖃᖃᑦᑕᓚᐅᖅᓯᒪᓪᓗᑎᓪᓗ ᖃᓄᖅ 
ᐋᖅᑭᒋᐊᕐᓂᐊᕐᒪᖔᖅ ᑕᐃᓐᓇ ᐱᓱᕝᕕᒃᑐᓄᑦ 
ᐃᑳᕈᑎᐅᔪᒃᓴᖅ ᑰᒻᒥ. 
 
ᑕᐃᒃᑯᐊᓕ ᑮᓇᐅᔭᖅᑐᕈᑎᐅᔪᑦ 
ᐋᖅᑭᒃᓯᒪᓚᐅᖅᓯᒪᔪᑦ ᑕᐃᒃᑯᐊ ᐊᑐᖅᑐᒋᑦ ᑕᒪᓐᓇ 
ᑕᐃᒪᑕᐅᕗᑦ ᐊᒻᒪᓗ ᑕᐃᒪᐃᓕᐅᕐᓂᐊᖅᑐᑕ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᓄᑖᖑᓐᖏᑦᑐᖅ, ᐃᓄᓐᓄᑦ ᐱᔭᐅᔪᒪᓯᒪᔪᖅ ᐊᑯᓂ 
ᑖᓐᓇ ᓯᕗᓕᖅᑏᓛᒃ ᐊᐱᕆᒃᑲᓂᖅᑲᕋ, 
ᐃᔨᕋᖅᑐᖁᓇᒍ ᒥᓂᔅᑕᐅᖃᑎᒥᓄᑦ, ᑖᓐᓇᒎᖅ 
ᒥᓂᔅᑕᐅᑏᑦ ᑲᑎᒪᔨᖏᓐᓄᑦ ᑲᒪᒋᔭᐅᒻᒪᑦ, 
ᑲᒪᒋᔭᐅᒃᑲᓐᓂᕈᓐᓇᓂᐊᕐᒪᖔᖅ ᐊᐱᕆᒃᑲᓂᖅᑲᕋ. 
ᐃᓄᓐᓄᑦ ᓱᓕ ᑭᓐᖒᒪᔭᐅᒻᒪᑦ ᑖᓐᓇ 
ᐃᑳᕐᕕᐅᓂᐊᖅᑐᖅ ᐊᒻᒪᓗ ᐅᕙᖓ 
ᑭᒡᒐᑐᕐᕕᖓᓃᓐᓂᐊᑎᓪᓗᒍ ᑕᐃᒪᐃᑦᑐᒥᓪᓕ 
ᑕᑯᔪᒪᓐᖏᓐᓇᒪ. ᑖᓐᓇ ᕿᒥᕐᕈᔭᐅᒃᑲᓐᓂᖁᓂᐊᖅᑕᕋ 
ᒥᓂᔅᑕᐅᑏᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᓯᕗᓕᖅᑎᒧᑦ ᑭᐅᔭᐅᑎᒃᑲᓐᓂᕐᓂᐊᕋᒃᑯ. 
ᐊᐱᕆᔭᐅᒻᒪᑦ ᑖᑦᓱᒥᖓ ᑖᒃᑯᓇᓐᖓᑦ ᒐᕙᒪᒃᑯᓐᓂᒃ 
ᑲᒪᒋᔭᐅᒃᑲᓐᓂᕐᓂᐊᕐᒪᖔᖅ. ᓯᕗᓕᖅᑎ, (ᑐᓵᔨᑎᒍᑦ) 
ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ  ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ 
ᐅᖃᐅᑎᐅᖃᑦᑕᖅᓯᒪᓪᓚᕆᑦᑐᖅ  
ᓇᓗᓇᓐᖏᑦᑐᖅ. ᐊᒻᒪᓗ ᑕᐃᒪ ᑲᑎᒪᔨᐅᖃᑎᒐ 
ᑕᕝᕙᓂ ᐃᖃᓗᒻᒥᐅᖅ ᓴᖅᑭᑦᑎᓚᐅᕐᒥᒻᒪᑦ 250-ᓂᒃ 
ᐊᑲᖅᓴᖏᑦᑐᓂᒃ ᑎᓴᒪᓕᒻᒧᑦ ᐊᑐᖅᑕᐅᒐᔭᖅᑐᓂᒃ 
ᓴᖅᑭᒐᔭᕐᒃᒪᖔᑦ ᐱᓱᕝᕕᐅᖁᔨᔪᓂᒃ 
ᓴᖅᑭᑦᑎᓯᒪᓪᓗᑎᓪᓘᒻᒪᑕ. ᑕᒪᒃᑯᐊ ᐸᕐᓇᒃᑕᐅᔪᑦ 
ᑕᐃᒪ ᑲᑎᒪᔨᐅᖃᑎᒐ ᐅᖃᕋᑖᕐᒪᑦ ᒫᓐᓇᐅᔪᖅ 
ᑕᐃᒪᓐᓇᐃᓕᖓᑐᐃᓐᓇᓚᐅᑲᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐅᑲᓕᖅ. 
 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ 
ᐅᖃᐅᔾᔪᓚᐅᕐᓯᒪᒐᒃᑭᑦ ᒐᕙᒪᑐᖃᒃᑯᑦ ᑕᐃᒫᒃ 
ᐸᕐᓇᒐᓱᑦᑕᑎᓪᓗᒋᑦ ᐃᑳᕐᕕᐅᔮᓐᖏᒪᓪᓕ 
ᑕᑯᔪᒪᓐᖏᑦᑐᖓ ᑕᐃᒪᐃᑦᑐᒥᒃ ᐊᒻᒪᓗ 
ᓴᖑᓚᐅᕐᓯᒪᓪᓗᑎᒃ ᐃᓄᓐᓄᓪᓗ 
ᐊᑐᖅᑕᐅᔪᓐᓇᖁᓪᓗᒋᑦ ᐊᓯᕙᖅᑎᓄᑦ. 
ᑕᐃᒪᐃᑎᓪᓗᒍ ᑖᒃᑯᐊ ᓱᓕ 
ᑭᓐᖒᒪᔭᐅᖏᓐᓇᓂᐊᖅᑐᑦ ᐊᒻᒪᓗ 
ᓂᕈᐊᕐᓇᐅᑎᓪᓗᒍ ᐅᖃᓚᐅᖅᓯᒪᒐᒪ ᑖᓐᓇ 
ᐊᔭᐅᖏᓐᓇᕐᓂᐊᕋᒃᑯ.  
 
ᑕᐃᒪ ᑖᓐᓇ 
ᕿᒥᕐᕈᔭᐅᒃᑲᓐᓂᕈᓐᓇᕐᓂᐊᕋᓗᐊᖅᑲᖃᐃ ᐃᓄᓐᓄᑦ 
ᐊᑐᖅᑕᐅᒍᓐᓇᖁᓪᓗᒍ? ᑕᐃᒃᑯᐊ 250-ᑯᓗᐃᑦ 
ᓱᒥᓇᕐᖓᑕ. 7,000-ᒦᑦᑐᒍᑦ ᑕᒫᓂ ᐃᖃᓗᓐᓂ  
ᑖᒃᑯᐊ ᖃᓂᒋᔮᓃᓐᖏᒻᒪᑕᓘᓐᓃᑦ ᐊᕝᕙᖏᓐᓄᑦ. 
ᑕᐃᒫ ᑕᒪᓐᓇ ᕿᒥᕐᕈᔭᐅᒃᑲᓐᓂᖁᓂᐊᖅᑕᕋ 
ᓯᕗᓕᖅᑎᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᓯᕗᓕᖅᑎ 
ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᑖᓐᓇ 
ᑎᓕᐅᕈᑎᒋᑐᐃᓐᓇᖅᐸᓪᓚᐃᒻᒪᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑕᐃᒫ? 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓇᒃᑲᓂᖅᑲᕋ 
ᑖᓐᓇ ᓯᕗᓕᖅᑎᐅᔪᖅ ᑲᑎᖃᕈᓐᓇᓂᐊᕐᒪᖔᖅ 
ᑖᒃᑯᓂᖓ ᐆᒪᔪᓕᕆᔨᒃᑯᓐᓂᒃ ᑕᒫᓂ ᐃᖃᓗᓐᓂ  
ᕿᒥᕐᕈᑲᓐᓂᖁᓪᓗᒍ ᐃᓱᒫᓗᒋᔭᐅᔪᓂᒃ 
ᐊᓯᕙᖅᑎᐅᔪᓂᒃ ᐃᓄᓐᓄᑦ ᑕᒫᓂᒥᐅᑕᑐᖃᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. (ᑐᓵᔨᑎᒍᑦ) 
ᐊᕐᓇᖅ ᓯᕗᓕᖅᑎ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᐃᓛᒃ ᐊᔾᔨᒌᓐᖏᑦᑐᓂᒃ 
ᐃᖃᓗᒻᒥᐅᓄᑦ ᐃᓱᒪᒋᔭᐅᒻᒪᑦ ᑐᓴᐅᒪᓪᓗᑎᒍᓗ.  
 
ᐊᒻᒪᓗ ᐅᖃᒃᑲᓐᓂᕈᒪᕗᖓ ᐅᖃᖅᑎᑦᑎᔩ, ᑖᓐᓇ 
ᑖᒃᑯᓇᓐᖓᑦ ᐊᕙᑎᓕᕆᔨᒃᑯᓐᓂᒃ ᑲᒪᒋᔭᐅᒻᒪᑦ 
ᑕᑯᓇᑦᑕᐅᑲᓐᓂᕈᓐᓇᕐᓂᐊᕐᒪᑦ ᑖᒃᑯᓇᓐᖓᑦ 
ᖃᓄᐃᓕᐅᕈᒪᓂᑎᒃ ᒪᓕᓪᓗᒍ ᒫᓐᓇ 
ᐋᖅᑭᒃᓱᐃᓯᒪᓕᖅᑐᑦ ᐅᖃᖅᑲᐅᒪᑦ 
ᐋᖅᑭᒃᓱᖅᓯᒪᓕᖅᑐᓂᒃ ᑖᒃᑯᓄᖓᓕ ᑲᒪᒋᔭᐅᒻᒪᑦ 
ᑕᐃᒪᐃᓕᑐᐃᓐᓇᖅᐳᖓ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᔾᔪᑎᒃᓴᖅ 
9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴ 10. 
ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 
ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᓕᐊᑦ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ. ᑲᑎᒪᔾᔪᑎᒃᓴᖅ 
13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳᖅ ᑕᒑᖅ 
ᑰᓕ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 040 - 3(2): ᓄᓇᕗᒥ 

ᓇᔾᔨᔪᓄᑦ ᐊᒻᒪ ᐃᓅᕋᑖᓄᑦ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᓕᖅᑯᓯᒃᓴᖅ 
2009-2014 (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᔅᓴᖅ ᓄᓇᕗᒻᒥ 
ᐊᓈᓇᒋᔭᐅᔪᓄᑦ ᐃᓅᕋᑖᖅᑐᓄᓪᓗ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᒪᓂᕐᒧᑦ ᐸᕐᓇᒍᑎ 
2009-2014ᒧᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᒥᓂᔅᑕ ᓗᐃ ᑕᐹᖅᔪᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 041 - 3(2): 

ᓄᓇᑖᕋᓱᓐᓂᖅ, ᓯᓐᓇᑦᑑᒪᓂᖃᕐᓂᖅ, 
ᓂᕈᐊᖃᑦᑕᕐᓂᖅ, ᐊᒻᒪᓗ ᑲᓇᑕᒥ ᐃᓄᐃᑦ 
ᐃᓕᓐᓂᐊᕈᑕᐅᓗᑎᑦ ᐃᓕᓐᓂᐊᖅᑎᓄᑦ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᑯᐊ ᓴᖅᑭᑦᑐᒪᔭᒃᑲ 
ᐃᓕᓐᓂᐊᖅᑐᓕᕆᔨᒃᑯᓐᓃᙶᕐᓱᑎᒃ ᓇᓗᓇᐃᒃᑯᑕᓖᑦ 

ᓇᑉᐸᖅᑯᓯᕐᓗᒍ ᑕᐅᑐᓐᖑᐊᒐᖅ ᓂᕈᐊᕐᓂᒃᑯᑦ 
ᐊᖏᖃᑎᒋᖕᓂᒃ ᑲᓇᑕᒥᐅᖑᔪᓪᓗ ᐃᓄᐃᓪᓗ ᑖᓐᓇ 
ᐃᓕᓴᐃᑎᒃᓴᖅ ᒍᕋᐃᑦ 10-ᓄᑦ ᑕᒫᓂ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. (ᑐᓵᔨᑎᒎᕈᓐᓃᖅᑐᖅ) 
ᓯᕗᓕᖅᑎ ᓄᓇᕘᒧᑦ, (ᑐᓵᔨᑎᒍᑦ) ᐊᖓᔪᖅᑳᖅ ᐄᕙ 
ᐋᕆᐊᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 042 - 3(2): ᓄᓇᕗᑦ 

ᑐᓐᖓᕕᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ ᐃᓄᐃᑦ 
ᐃᓕᖅᑯᓯᖓᓂᒃ ᐊᒻᒪ ᐃᓅᖃᑎᒌᖑᓂᖏᓐᓄᑦ 
ᖃᓄᐃᓕᖓᓕᕐᓂᖅ; ᓄᓇᕗᒥ 
ᐋᓐᓂᐊᖅᑐᓕᕆᔾᔪᓯᖓ 2007-2008 
(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓇᖏᖅᓯᒋᕗᖓᑦᑕᐅ 
ᓴᖅᑭᑎᑦᑎᔪᒪᓪᓗᖓ ᓄᓇᕗᑦ ᑐᓐᖓᕕᒃ 
ᑲᑐᔾᔨᖃᑎᒌᖏᓐᓂ ᐊᕐᕌᒍᑕᒫᖅᓯᐅᑏᑦ 
ᓴᖅᑭᑕᐅᓂᑯᑦ ᐃᓄᐃᑦ ᖃᓄᐃᓐᓂᖏᑦ 
ᐃᓕᖅᑯᓯᖏᓐᓂ ᐊᒻᒪᓗ ᐃᓕᖅᑯᓯᒻᒥᓐᓂᒃ 
ᐃᒪᐃᓕᖓᔪᑦ. ᑖᒃᑯᐊ ᓴᖅᑭᖅᑕᕆᐊᖃᖃᑦᑕᖅᓯᒪᔪᑦ 
ᒪᓕᒡᓗᒍ ᓄᓇᕗᑦ ᐊᖏᕈᑎᖓ ᓈᓴᐅᑎᖓ 31. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 043 - 3(2): 

ᐅᓂᒃᑳᖃᑦᑕᕆᐊᖃᕐᓂᖓ 
ᐊᖓᔪᖅᑳᒻᒪᕆᒋᔭᒧᑦ ᓄᓇᕗᑦ 
ᓇᒻᒥᓂᖃᖅᑐᓂᑦ ᐊᑐᖅᑐᐊᖅᑎᒃᑯᓐᓄᑦ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᔅᓴᖅ 
ᐅᓂᒃᑳᓕᐅᓕᐅᕆᐊᖃᕐᓂᖅ ᐊᐅᓚᑦᑎᔨᒻᒪᕆᐅᔪᑦ 
ᓄᓇᓕᓐᓂ ᐱᓕᕆᕕᓐᓄᑦ ᐊᑐᖅᑐᐊᕐᕕᐅᔪᓄᑦ 
ᑯᐊᐳᕇᓴᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᐊᖓᔪᖅᑳᖅ ᐄᕙ ᐋᕆᐊᒃ. 

ᓴᖅᑭᑕᐅᔪᖅ ᑎᑎᖅᑲᒃ 044 - 3(2): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖓᑦ ᓄᓇᕗᑦ ᑐᓐᖓᕕᒃᑯᑦ 
ᐊᕐᕌᒍᑕᒫᑦ ᐅᓂᒃᑳᓕᐊᖓᓐᓄᑦ 
ᖃᓄᐃᓕᖓᓂᖏᑕ ᐃᓄᐃᑦ ᐃᓕᖅᑯᓯᖏᒍᑦ 
ᐃᓅᖃᑎᒌᓐᓂᖏᒍᓪᓗ; ᓄᓇᕘᑉ 
ᐋᓐᓂᐊᖅᑕᐃᓕᒪᔪᓕᕆᔾᔪᓯᖏᑦ 2007-2008 
(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ, ᐊᓐᓄᕌᖃᑎᒋᔭᐅᔪᖅ.  
 
>>ᐃᓪᓚᖅᑐᑦ 
 
ᐊᒻᒪ ᓇᖏᖅᓯᑲᓐᓂᕈᒪᒋᕗᖓ 
ᓴᖅᑭᑎᑦᑎᑲᓐᓂᕈᒪᓪᓗᖓ ᑖᒃᑯᓂᖓ ᑭᒡᒍᓯᖏᓐᓂ 
ᓄᓇᕗᑦ ᒐᕙᒪᐅᑉ ᑖᑦᓱᒪ ᓴᖅᑭᕋᑖᖅᑕᒪ ᓯᕗᓪᓕᐅᑉ 
ᓄᓇᕗᑦ ᑐᓐᖓᕕᒃᑯᓐᓃᓐᖔᖅᑐᐃᑦ 
ᐊᕐᕌᒍᑕᒫᖅᓯᐅᑎᖏᑦᑕ ᒥᒃᓵᓄᑦ 2007-2008 
ᑖᒃᑯᐊ ᓄᓇᕗᑦ ᑐᓐᖓᕕᒃᑯᓐᓄᑦ ᒐᕙᒪᒃᑯᓐᓂ 
ᑭᒡᒍᓰᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 045 - 3(2): 2007-

2008 ᐊᕐᕌᒍᑕᒫᑦ ᐅᓂᒃᑳᖅ 
ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᓂᑦ 
(ᐅᖃᖅᑎ) 

ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᖁᕕᐊᓱᑉᐳᖓ 
ᓴᖅᑮᒋᐊᔅᓴᖅ ᐅᓂᒃᑳᖓᓐᓂ ᐅᖃᐅᓯᓕᕆᓂᕐᒧᑦ 
ᑲᒥᓯᓇᒻᒧᑦ ᐃᓱᓕᑦᑐᖅ ᒫᑦᓯ 31, 2008. ᖁᔭᓐᓇᒦᒃ.  
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᒃ. ᑲᑎᒪᔾᔪᑎᒃᓴᖅ 
15 ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 
17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᐃᑦ. ᐊᖓᔪᖅᑳᖅ 
ᓗᐃ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 03 - ᑲᓇᑕᐅᑉ ᐅᐊᓕᓂᖓᓂ 

ᓇᓚᐅᒃᓵᕈᑎᓄᑦ ᒪᓕᒐᖅ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 
ᑖᔅᓱᒧᖓ ᓂᕈᐊᖅᑕᐅᓯᒪᔫᑉ ᑲᖏᖅᖠᓂᐅᑉ 
ᓂᒋᐊᓄᑦ ᑎᑭᕋᖅᔪᐊᒧᑦ ᑖᓐᓇ (ᑐᓵᔨᑎᒍᑎᑦ) 
ᒪᓕᒐᒃᓴᖅ 3, ᑲᓇᑕᐅᑉ ᐅᐊᓕᓂᖓᓂ 
ᓇᓚᐅᒃᓵᕈᑎᓄᑦ ᒪᓕᒐᑦ, (ᑐᓵᔨᑎᒎᕈᓐᓃᖅᑐᖅ) 
ᑭᖑᓪᓕᕐᒥ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᐅᓂᐊᖅᑐᖅ ᑖᒃᑯᐊ 
ᓇᓚᐅᑦᑖᕈᑕᐅᕙᑦᑐᑦ ᑕᒫᓂ ᓄᓇᕗᒻᒥ Western 
Canada Lottery (ᑲᓇᑕᐅᑉ ᐅᐊᓕᓂᖓᓂ 
ᓇᓚᐅᒃᓵᕈᑎᓄᑦ) ᒥᒃᓵᓅᖓᔪᖅ. ᑖᓐᓇ 
ᓇᓗᓇᐃᖅᓯᓯᒪᓂᐊᖅᑐᖅ ᖃᓄᖅ 
ᐊᑐᖅᑕᐅᔭᕆᐊᖃᕐᒪᖔᐱᑦ ᐃᓛᒃ ᑖᒃᑯᐊ 
ᑮᓇᐅᔭᓕᐅᕈᑕᐅᔪᑦ ᖃᓄᖅ 
ᐊᑐᖅᑕᐅᔭᕆᐊᖃᕐᒪᖔᖅ ᐱᓐᖑᐊᕐᓂᒧᒡᓗ ᐊᒻᒪᓗ 
ᑕᒡᕙᓂ ᓇᓗᓇᐃᖅᓯᓯᒪᒋᓪᓗᓂ ᒥᓂᔅᑐᔪᖅ 
ᑖᒃᑯᓄᖓ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖅᓯᒪᔪᓂᒃ 
ᓴᖅᑮᖃᑦᑕᕆᐊᖃᕐᒪᑦ ᑕᒫᓂ ᓄᓇᕘᒥ ᖃᓄᑎᒋ 
ᓇᓚᐅᑦᑖᖅᑐᖃᕐᒪᖔᖅ ᓄᒡᓗᖅᓯᒪᔪᖃᕐᒪᖔᕐᓘᓐᓃᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᖁᔨᕗᖔᕈᑦ 
ᓈᒻᒪᒻᒪᑦ. ᐱᖁᔨᕗᖔᕈᑎᐅᑉ ᒥᒃᓵᓄᑦ. 
ᓂᕈᐊᕈᒪᔪᖃᓕᕐᒪᑦ. ᓈᒻᒪᓴᖅᑐᑦ ᑖᔅᓱᒥᖓ ᐃᓵᓪᓕᑦ. 
ᓈᒻᒪᔅᓴᓐᖏᑦᑐᓪᓕ. ᐱᖁᔨᕗᖔᕈᑦ ᑲᔪᓯᒻᒪᑦ. ᑖᓐᓇ 
ᐱᖁᔭᔅᓴᖅ ᓈᓴᐅᑎᓕᒃ 3-ᒥ ᐊᐃᑉᐹᓂᒃ 
ᐅᖃᓕᒫᖅᑕᐅᓯᒪᓕᕐᒪᑦ ᐊᒻᒪ ᑖᒃᑯᓄᖓ 
ᑲᑎᒪᔨᕋᓛᓄᑦ ᑖᔅᓱᒥᖓ ᐱᓕᕆᓂᐊᖅᑐᓄᑦ 
ᑎᒍᔭᐅᔪᓐᓇᖅᓯᓪᓗᓂ.  
 
(ᑐᓵᔨᑎᒍᑦ) ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. 
ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᓂᐊᖅᑐᑦ ᒪᓕᒐᒃᓴᑦ 
ᐊᓯᖏᓪᓗ. ᒪᓕᒐᒃᓴᐃᑦ 1, 2, 4, ᐊᒻᒪ 5 ᒥᔅᑕ 
ᐅᑲᓕᖅ ᐃᒃᓯᕙᐅᑕᕆᔭᐅᓪᓗᓂ. 
 
ᐊᒻᒪᓗ ᒪᓕᓪᓗᒍ ᐱᔪᓐᓇᖅᑎᑦᑎᓂᖅ ᑐᓂᔭᐅᓯᒪᔪᖅ 
ᐅᕙᓐᓄᑦ ᐱᖁᔨᕗᖔᕈᑎᒃᑯᑦ 6 - 3(2), ᑖᒃᑯᐊ 
ᑲᑎᒪᑐᐃᓐᓇᖅᑐᑦ ᑲᑎᒪᐃᓐᓇᕐᓂᐊᖅᑐᑦ ᑭᓯᐊᓂ 
ᓇᒻᒥᓂᖅ ᓄᖃᖅᑎᒃᑯᑎᒃ. 
 
ᑲᑎᒪᑐᐃᓐᓇᖅᑐᓅᓚᐅᓐᖏᓐᓂᑦᑎᓐᓂ 20 
ᒥᓂᑦᓯᓂᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 
 



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐱᒋᐊᖅᑐᑎᒃ 15:20ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᓈᓯᑦ. ᑕᐃᒪ 
ᑲᑎᒪᑐᐃᓐᓇᕈᓐᓇᓯᒻᒥᒐᑦᑕ, ᑕᐃᒪ ᑖᒃᑯᐊ 
ᑲᑎᒪᔾᔪᑎᒃᓴᕆᓂᐊᖅᑕᕗᑦ ᑕᑯᓐᓈᖅᑐᒋᑦ, 
ᒪᓕᒐᔅᓴᐃᑦ ᐊᑕᐅᓯᖅ, ᒪᕐᕉᒃ, ᑎᓴᒪᑦ ᐊᒻᒪ ᑕᓪᓕᒪᑦ. 
ᖃᓄᐃᓕᖓᔪᒪᓂᐊᖅᑭᓰ? ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᑲᔪᓯᒍᒪᒐᑦᑎᒍ ᐱᖁᔭᒃᓴᖅ 1 ᑖᒃᑯᐊᓗ 
ᐃᓕᖅᑯᓯᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, ᐊᐅᓚᑦᓯᔩᑦ 
ᒐᕙᒪᐅᖃᑎᒌᓕᕆᔩᓪᓗ, ᒪᓕᒐᓕᐅᕐᕕᒃ, 
ᑲᔪᓯᓂᐊᕋᑦᑕ ᒪᓕᒐᒃᓴᖅ 2, ᒪᓕᒐᒃᓴᖅ 4, ᐊᒻᒪᓗ 
ᒪᓕᒐᒃᓴᖅ 5. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑕᐃᒫᒃ 
ᖃᓄᐃᔅᓴᖏᓪᓚᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᐃᓕᖅᑯᓯᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑕᕝᕙ 
ᐱᒋᐊᕐᕕᒋᓂᐊᕋᑦᑎᒍ ᐃᓕᖅᑯᓯᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ, ᐃᓐᓇᕐᓄᑦ ᐊᒻᒪᓗ ᒪᒃᑯᑦᑐᓄᑦ. 
ᒥᓂᔅᑕᐅᔪᖅ, ᒥᓂᔅᑕ ᑕᐹᖅᔪᒃ, ᐅᓂᒃᑳᔅᓴᖃᖅᑮᑦ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐅᓂᒃᑳᕈᒪᕗᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᓴᖅᑭᓐᓂᐊᖅᑕᕗᓂᓛᒃ 
ᐃᓕᖅᑯᓯᓕᕆᔨᒃᑯᓐᓃᓐᖔᖅᓯᒪᔪᖅ 
ᑮᓇᐅᔭᖅᑑᑎᒋᔪᒪᔭᕗᑦ 2009-2010.  
 
ᑖᒃᑯᐊ ᐱᓕᕆᕝᕕᒋᔭᕗᑦ ᓯᕗᒃᑲᑦᑕᖅᑎᐅᖃᑦᑕᕐᒪᑕ 
ᓄᓇᕗᑦ ᒐᕙᒪᒃᑯᓄᑦ ᑕᒪᒃᑯᓂᖓ 
ᐸᐸᑦᑎᓇᓱᐊᕐᓂᕐᒥᒃ ᐱᓕᒻᒪᒃᓴᓇᓱᐊᕐᓂᕐᒥᒃ ᐊᒻᒪᓗ 
ᑕᒪᓐᓇ ᑎᒍᒥᐊᖅᑕᐅᖏᓐᓇᖏᓐᓇᖁᓪᓗᒍ ᓄᓇᕗᒻᒥ 
ᐃᓕᖅᑯᓯᐅᔪᖅ, ᓯᕗᓂᕆᓚᐅᖅᑕᖏᑦᑕᓪᓗ 
ᐃᓕᖅᑯᓯᕆᓚᐅᖅᑕᖏᑦ ᐅᖃᐅᓯᖏᓪᓗ ᐊᒻᒪᓗ 

ᐱᓗᐊᖅᑐᒥ ᑕᒪᒃᑯᓄᖓ ᑎᒥᒧᑦ 
ᐋᖅᑭᑦᓯᐊᖅᓯᒪᓇᓱᓐᓂᕐᒥᒃ ᑕᒫᓂ ᓄᓇᕗᒻᒥᐅᓄᑦ.  
 
ᑖᒃᑯᐊ ᒪᓕᒡᖢᒋᑦ ᑕᐃᒪ ᐊᖏᓂᖅᓴᒥᒃ 
ᑮᓇᐅᔭᖅᑑᑎᒋᔭᕆᐊᖃᕐᓂᐊᕋᑦᑎᒍ ᐃᓄᐃᑦ 
ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖓᓄᑦ ᒪᓕᒐᖅ 
ᑖᓐᓇ ᐊᑐᓕᖅᑎᓐᓇᓱᓐᓂᐊᕐᓗᑎᒍ ᐊᒻᒪᓗ ᑖᒃᑯᐊ 
ᐋᖅᑭᑉᐹᓪᓕᕈᓐᓇᕐᓂᐊᕐᓗᒋᑦ ᐃᓕᓴᕆᔭᐅᓯᒪᓂᖏᑦ 
ᐅᖃᐅᓯᕐᒧᑦ ᑕᒫᓂ ᓄᓇᕗᒻᒥ. ᑖᒃᑯᐊᓗ ᓲᕐᓗ 
ᑮᓇᐅᔭᖅᑑᑎᒋᒃᑲᓐᓂᕆᐊᖃᕐᓂᐊᕋᑦᑎᒍ 
ᐋᖅᑭᑦᑕᐅᔭᕆᐊᖃᕈᑎᖏᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᒃᓴᓄᑦ.  
 
2009-2010 ᐊᑐᖅᑎᓪᓗᒍ ᑕᒪᒃᑯᓄᖓᐃᓛᒃ ᐃᓛᒃ, 
ᑐᑭᓯᓇᓱᐃᓐᓇᕐᓂᐊᕋᑦᑕ ᑕᒪᓐᓇᐃᓛᒃ 
ᐅᖃᐅᓯᓕᕆᓂᖅ ᑕᒪᒃᑯᓄᖓ ᑎᒥᖁᑎᒋᔭᐅᔪᓄᑦ 
ᕼᐊᒻᓚᑦᒋᔭᐅᔪᓄᑦ, ᐃᓄᖕᓄᑦ, ᐅᐃᕖᓄᑦ ᐊᒻᒪᓗ 
ᖃᓪᓗᓈᑦ ᐅᖃᐅᓯᖏᓐᓄᑦ ᑕᒪᒃᑯᓂᖓ ᓄᓇᓕᖕᓂ 
ᐊᒻᒪᓗ ᑕᐃᒃᑯᐊ ᐊᒃᑐᖅᑕᐅᓂᐊᖅᑐᓕᒫᑦ 
ᑐᓴᕐᕕᒋᓇᓱᓐᓂᐊᕋᑦᑎᒍ ᒪᓕᒐᒃᓴᐅᑉ ᑖᑦᓱᒪ, 
ᒪᓕᒐᐅᓕᖅᑑᑉ ᑕᑦᓱᒪ ᐃᓗᐊᓂ.  
 
ᑖᒃᑯᐊ ᑮᓇᐅᔭᖅᑑᑎᒋᒃᑲᓐᓂᕈᒪᔭᕗᑦ ᑕᒪᒃᑯᓄᖓ 
ᑐᕌᖓᓂᐊᕐᒪᑕ ᐊᑐᐊᒐᓄᓪᓗ ᒪᓕᒐᕐᓄᓪᓗ  
ᐊᒻᒪᓗ ᖃᐅᔨᓴᕐᓂᖅ ᐊᒻᒪᓗ ᑕᒪᓐᓇ 
ᐱᕙᓪᓕᐊᑦᑎᐊᕋᓗᐊᕐᒪᖔᖅ ᑐᑭᓯᓇᓱᐊᕐᓂᖅ ᐊᒻᒪᓗ 
ᐅᓂᒃᑳᕐᓂᐊᕐᓗᓂ ᑕᒪᒃᑯᓄᖓᓗ ᓲᕐᓗ 
ᑎᒥᖁᑎᒋᔭᐅᔪᓄᑦ ᐃᓄᐃᑦ ᐅᖃᐅᓯᖏᓐᓄᑦ 
ᓴᐳᒻᒥᔭᐅᓂᒃᓴᖓ ᖃᓄᖅ ᐃᖏᕐᕋᑦᑎᐊᕋᓗᐊᕐᒪᖔᖅ.  
 

ᐅᖃᐅᓯᓕᕆᔨᖁᑎᕗᑦ ᑕᕝᕙᓂ ᑕᐃᒪ 
ᑲᔪᓯᑎᑦᑎᓇᓱᐊᖅᓯᒪᕗᑦ ᐃᓛᒃ 
ᑲᔪᓯᑎᑦᑎᐊᓂᒃᓯᒪᕗᑦ ᑕᐃᒎᓯᕐᓂᒃ, ᐅᖃᐅᓯᕐᓂᓪᓗ 
ᐱᓇᓱᐊᕈᓯᖃᕐᓂᖅ, ᑎᑎᕋᓕᕆᑦᑎ, ᐊᒻᒪᓗ ᑖᓐᓇ, 
ᐃᓛᒃ ᓄᓇᕗᑦ ᓇᓪᓕᐅᓂᖅᓯᐅᓂᑦᑎᓐᓂ 
ᐃᓐᖏᐅᑎᓄ ᓵᓚᒃᓴᐅᑎᒋᓇᓱᓚᐅᖅᑕᕗᑦ, ᐃᓛᒃ 
ᓵᓚᒃᓴᖅᑕᐅᓇᓱᓚᐅᖅᑕᕗᑦ. ᓄᓇᓕᖕᓄᓪᓗ ᑕᒪᒃᑯᐊ 
ᑮᓇᐅᔭᐃᑦ ᐃᑲᔫᑎᒋᖃᑦᑕᖅᑕᕗᑦ ᓱᓕ 
ᒪᓂᒻᒪᓐᖕᓂᐊᒥᒻᒪᑕ ᑕᒪᒃᑯᓄᖓ ᓲᕐᓗ 
ᐸᐸᑦᑎᓇᓱᐊᕐᓂᕐᒧᑦ, ᐱᔪᒥᓴᐃᓇᓱᐊᕐᓂᕐᒧᑦ, 
ᐱᓕᒻᒪᒃᓴᕐᓂᕐᒧᓪᓗ ᐃᓄᐃᑦ ᐅᖃᐅᓯᖏᑦ ᑕᒫᓂ 
ᓄᓇᕗᒻᒥ. 2009-2010 ᐊᑐᖅᑎᓪᓗᒍ, ᑕᒪᒃᑯᐊ 
ᐊᒃᓱᕉᑎᒋᒃᑲᓐᓂᓪᓚᕆᓐᓂᐊᕋᑦᑎᒍ ᐱᓗᐊᖅᑐᒥ 
ᐃᓄᐃᓐᓇᖅᑐᑦ ᐅᖃᐅᓰᑦ.  
 
ᑖᓐᓇ ᑕᐅᑐᓗᐊᕐᓂᐊᕐᒥᒐᑦᑎᒍ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᖏᑦ, ᒐᕙᒪᒃᑯᑦ ᐊᑐᐊᒐᖏᓐᓂᓪᓗ 
ᐱᓕᕆᐊᖏᓐᓄᓪᓗ ᐃᓯᖅᔫᒥᔪᓐᓇᕐᒪᖔᑦᑎᒍ ᐊᒻᒪ 

ᑖᓐᓇ ᑲᔪᓯᑎᓐᓇᓱᓐᓂᐊᕐᖢᑎᒍ ᐱᖅᑯᓯᓕᕆᕝᕕᒃ. 
ᑖᓐᓇ ᐱᖅᑯᓯᓕᕆᕝᕕᒃᓴᖏᓛᒃ ᓄᓇᕗᒻᒥᐅᑦ 
ᐃᓄᖁᑎᖏᓐᓄᑦ ᓲᕐᓗ 
ᐱᕚᓪᓕᖅᑎᑦᑎᒻᒪᕆᓐᓂᐊᕐᒪᑦ 
ᐊᔾᔨᒋᔭᐅᓐᖏᓐᓂᑦᑎᓐᓂ ᐊᕙᑎᕗᓪᓗ ᑕᒪᒃᑯᐊ 
ᑕᐅᑐᒃᖢᒋᑦ, ᐃᓐᓇᕆᔭᐅᔪᓪᓗ 
ᑐᑭᓯᑎᑦᓯᕚᓪᓕᕈᓐᓇᓂᐊᕐᒪᑕ ᐃᓕᓴᐃᓂᕐᒥᑦᑎᒍᑦ 
ᐱᐅᓯᐅᕙᓚᐅᖅᑐᓂᒃ ᐅᖃᐅᓯᕐᓂᓪᓗ ᐊᒻᒪᓗ 
ᖃᐅᔨᒪᔭᑐᖃᖏᓐᓂᒃ ᑕᒫᓂ ᓄᓇᕗᒻᒥᐅᑦ. ᑖᓐᓇ 
ᓴᓇᔭᐅᓯᒋᐊᕐᓂᐊᖅᑐᖅ ᐱᖅᑯᓯᓕᕆᕝᕕᒃᓴᖅ ᑖᓐᓇ 
ᓱᓕ ᑕᐅᑐᖅᑰᖅᑕᑦᑎᓐᓂ ᑭᖑᕙᕆᐊᖅᓯᒪᓐᖏᑦᑐᖅ, 
ᑖᒃᑯᐊᓗ ᒫᓐᓇ ᑳᓐᑐᓛᒃᒥᒃ ᑐᓂᓯᓯᒪᓕᕐᖢᑕ 
ᑖᑦᓱᒥᖓ ᓴᓇᓂᐊᖅᑐᒥᒃ. 
 
ᑮᓇᐅᔭᖅᑑᑎᒋᓂᐊᖅᑕᕗᑦ ᓇᓗᓇᐃᖅᓯᒪᔭᕗᑦ 
ᐃᑲᔫᑎᒃᓴᐃᑦ ᑕᒪᒃᑯᓄᖓ ᑐᒃᓯᕋᐅᑎᒃᑯᑦ 
ᑐᒃᓯᕋᖅᑕᐅᔪᓐᓇᕐᓂᐊᖅᑐᑦ ᐅᓄᖅᓯᕚᓪᓕᖅᑕᕗᑦ 
ᐊᒻᒪᓗ ᑖᓐᓇ ᐊᒃᓱᕉᑎᒋᓂᐊᕋᑦᑎᒍ 
ᐱᔭᕆᑐᓐᖏᓪᓗᓂ ᑕᑯᒃᓴᐅᑎᐊᕐᓗᓂ ᐊᒻᒪᓗ ᑖᒃᑯᐊ 
ᑮᓇᐅᔭᐃᑦ ᑲᒪᒋᔭᐅᑦᑎᐊᕐᕆᐊᖃᕐᓂᖏᓐᓄᑦ 
ᓇᓗᓇᐃᖅᓯᒪᔪᑎᒍᑦ ᑖᓐᓇ 
ᐊᒃᓱᕉᑎᒋᓂᖅᓴᐅᓂᐊᕐᕋᑦᑎᒍ ᑕᒪᑐᒪᓂᐅᔪᖅ. ᓲᕐᓗ 
ᐃᒫᒃ ᓄᓇᓕᓐᓄᑦ ᕿᒥᕐᕈᐊᒐᖃᕝᕖᑦ 
ᐅᓄᖅᓯᒋᐊᒃᑲᓂᖅᑕᕗᑦ 40-ᐳᓴᓐᑎᒥᒃ. ᐊᒻᒪᓗ 
ᐅᓄᖅᓯᒋᐊᒃᑲᓂᖅᓯᒪᒻᒪᕆᑦᖢᑎᒃ ᑮᓇᐅᔭᐃᑦ 
ᑐᒃᓯᕋᐅᑎᒃᑯᑦ ᐱᔭᐅᔪᓐᓇᖅᑐᑦ ᐃᓐᓇᓄᓪᓗ 
ᒪᒃᑯᑦᑐᓄᓪᓗ ᑐᕌᖓᓂᐊᑐᐊᖅᐸᑕ.  
 
ᑕᒪᒃᑯᓄᖓ ᑎᒥᒧᑦ ᐋᖅᑭᑎᐊᖅᓯᒪᓇᓱᐊᕐᓂᕐᒧᑦ, 
ᐃᓛᒃ ᐱᖃᐃᔭᕐᓂᑯᓪᓗ, ᑖᒃᑯᐊ 
ᐋᖅᑭᒋᐊᖅᓯᒪᓕᕐᒥᒐᑦᑎᒍᑦ 
ᐱᓐᖑᐊᖅᑐᓕᕆᓂᕆᔭᕗᑦ. ᑕᒪᒃᑯᓂᖓ 
ᐊᒃᓱᕉᑎᖃᕐᓂᖅᓴᐅᓂᐊᕐᕋᑦᑕ ᐱᓐᖑᐊᕐᕈᓰᑦ, 
Sports, ᑭᐱᓐᖑᐃᔭᐅᑏᑦ ᐊᒻᒪᓗ ᑎᒥᒧᑦ ᖃᓄᖅ 
ᐊᐅᓚᑦᔭᕆᓐᓂᒧᓪᓗ. ᑕᒪᒃᑯᐊ 
ᑎᓕᐅᒃᑲᓐᓂᕋᓱᐊᕐᕋᑦᑐᒍᑦ 
ᐊᑐᖅᑕᐅᖃᓐᓂᕋᓱᐊᕐᕋᑦᑎᒍ ᑕᒫᓂ ᓄᓇᓕᓐᓂ 
ᐊᒻᒪᓗ ᑕᒫᓂ ᓄᓇᕗᑦᒥ. 
ᐱᓐᖑᐊᖅᑐᓕᕆᓂᒃᑯᑦᑕᐅᖅ ᑖᒃᑯᐊ 
ᐸᕐᓇᐸᓪᓕᐊᒻᒪᕆᒻᒪᑕ ᓄᓇᕗᑦ 
ᐃᓚᐅᔪᓐᓇᓛᖁᓪᓗᒍ ᐊᐅᔭᐅᓂᐊᖅᑐᒥᒃ 2009 
Canada Summer Games ᐊᒻᒪᓗ 2010 
ᐅᑭᐅᖅᑕᖅᑐᒥᐅᑦ 
ᐱᓐᖑᐊᕕᔾᔪᐊᕆᐊᖃᑦᑕᖅᑕᖏᓐᓂᒃ.  
 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᑦᑐᖃᑉᐸᑦ 
ᑭᐅᓇᓱᒍᓐᓇᕐᓂᐊᕆᕗᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑖᒃᑯᐊ 
ᐅᖃᐅᓯᑦᑎᐊᕙᐃᑦ. 2009 ᑕᒫᓂ ᐅᐱᓐᖔᖅ, 
ᐊᐅᔭᖅ Golf-ᒧᑦ ᐃᓚᒋᔭᐅᔪᒪᓂᐊᕋᒪ 
ᖃᐅᔨᒪᑦᑎᐊᕆᑦ. ᐃᓚᒃᓴᓯᐅᖅᑐᖓᓗ 
ᓂᕈᐊᖅᑕᐅᖃᑎᒋᓯᒪᔭᓐᓄᑦ team-ᖃᑦᑎᐊᓛᕋᑦᑕ. 
ᑭᒡᒐᑐᖅᑕᐅᑦᑎᐊᕐᓗᑕ, ᐊᔪᓐᖏᑦᑎᐊᕐᓗᑕ, 
ᒎᓗᑖᕋᓱᓛᖅᑯᒍᑦ.  
 

ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐃᓚᔪᒪᕖᑦ 
ᐅᓂᒃᑳᕆᐊᖅᑐᓂᐊᖅᑎᓪᓗᑎᑦ ᐃᖅᑲᓇᐃᔭᖅᑎᓂᒃ? 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, 
ᐱᖃᑎᖃᕈᒪᔪᒐᐃᓛᒃ ᑖᒃᑯᓇᓂ ᐃᖅᑲᓇᐃᔭᖅᑎᓂᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᖃᓄᐃᔅᓴᓐᖏᓚᓯ 
ᓂᕈᐊᖅᑕᐅᖃᑎᒋᓯᒪᔭᒃᑲ ᐃᓚᖃᖅᑲᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᐊᖏᕐᒪᑕ. ᐃᖅᓱᒃᑏ, 
ᐃᓯᖅᑎᑲᐃᓐᓇᕈᓐᓇᕈᕕᑦ ᑕᐃᒃᑯᐊ 
ᐃᖅᑲᓇᐃᔭᖅᑎᑯᓗᖏᑦ ᑖᒃᑯᐊ ᒥᓂᔅᑑᑉ 
ᐃᓚᒋᓂᐊᕐᖓᒋᑦ.  
 

ᐊᑎᕐᓂᒃ ᓄᐊᑦᑎᓂᐊᖅᑯᖓ ᑕᐃᒃᑯᐊ Golf-
ᒋᐊᖃᑎᖃᕈᒪᓂᐊᖅᑐᑦ ᐅᕙᓐᓂᒃ ᑕᐃᑯᖓ 
ᒎᓗᑖᕆᐊᖅᑐᓛᕋᑦᑕ. ᐊᑕᐅᓯᑯᓗᐃᑦ 
ᓵᑦᑕᐅᑎᒋᔫᒐᓗᐊᖅ. ᒪᑯᐊᓕ ᐊᔪᖅᐸᓚᐃᒻᒪᑕ, 
ᐃᓵᑦᑐᖃᑉᐸᓕᐊᓐᖏᑦᑐᑦ.  
 
ᑕᐃᒫᒃ ᑕᕝᕙ ᐊᑐᐊᒐᕗᑦ ᑕᑯᓐᓈᖅᑐᒍ ᑖᒃᑯᐊ 
ᐃᒃᓯᕚᖃᑎᒋᓂᐊᖅᑕᑎᑦ, ᒥᓂᔅᑕ ᑕᐹᖅᔪᒃ, 
ᑕᐃᔪᓐᓇᕈᕕᒋᑦ ᐊᑎᖏᑦ 
ᖃᐅᔨᒪᔭᐅᑦᑎᐊᕐᓂᐊᕐᖓᑕ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᑐᖏᓕᕋ, ᐲᐱ 
ᕼᐊᐃᓐᓄ, ᐊᒻᒪᓗ ᑖᓐᓇ ᑕᓕᖅᐱᓐᓃᑦᑐᖅ, 
ᑖᒃᑯᓂᖓ ᑮᓇᐅᔭᐃᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ 
ᑕᕝᕙᓂ ᐱᓕᕆᕝᕕᒋᔭᑦᑎᓐᓂ ᑲᒪᔨᒋᔭᐅᔪᖅ ᒪᐃᑯᓪ 
ᕉᑖᕝ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᐃᒃᓯᕙᐅᑕᕆᔭᐅᔪᖅ ᑖᒃᑯᓄᖓ ᐃᓅᓯᓕᕆᓂᕐᒧᑦ 
ᑲᑎᒪᔨᕋᓛᖏᓐᓄᑦ ᒪᑉᐱᕆᐊᕈᑎᖃᕆᕖᑦ? ᒥᔅᑕ 
ᐊᐅᐸᓗᒃᑐᖅ, ᐅᓂᒃᑳᕈᓐᓇᖅᓯᒻᒥᔪᑎᑦ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. 
(ᑐᓵᔨᑎᒍᑦ)ᖁᕕᐊᓱᒃᑐᖓ ᑲᑎᒪᔨᕋᓛᑦ 
ᒪᑐᐃᖅᓯᔾᔪᑎᒃᓴᖏᓐᓂᒃ ᐅᖃᐅᓯᖃᕈᓐᓇᕋᒪ 

ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒋᑦ 2009-2010 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪᓗ 
ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 
ᐃᓕᖅᑯᓯᓕᕆᔨᒃᑯᓐᓄᑦ. 
 
ᑲᑎᒪᔨᕋᓛᑦ ᐃᓅᓯᕐᒥ ᖃᓄᐃᓐᖏᑦᑎᐊᕐᓂᕐᒧᑦ 
ᑲᑎᒪᖃᑎᖃᕈᓐᓇᖅᓯᓚᐅᖅᑐᑦ ᒥᓂᔅᑕᒥᒃ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂᒃ. ᒥᓂᔅᑕ ᐅᓪᓗᒥᒧᑦ 
ᑎᑭᓯᒪᔪᓂᒃ ᐅᓂᒃᑲᐅᓯᖃᕈᓐᓇᓚᐅᖅᑐᑦ 
ᐱᓕᕆᕝᕕᐅᑉ ᑮᓇᐅᔭᖅᑐᕈᑎᒃᓴᖏᓐᓂᒃ 2009-
2010 ᐊᕐᕌᒍᖓᓂ. ᒪᓕᒐᓕᐅᖅᑏᑦ ᐅᔾᔨᕆᓚᐅᖅᑐᑦ 
ᐃᓕᖅᑯᓯᓕᕆᔨᒃᑯᑦ ᐊᖏᓪᓕᒋᐊᖅᑎᑦᑎᔪᒪᓂᖏᓐᓂᒃ 
2009-2010 ᑮᓇᐅᔭᖅᑐᕈᑎᒃᓴᖏᓐᓂᒃ ᒫᓂ 17 
ᐳᓴᓐᑎᓂᒃ.  
 
ᑖᒃᑯᓇᓂ ᐅᓄᖅᓯᒋᐊᕐᓂᕐᓂ 2/3 ᐊᑐᖅᑕᐅᔪᒪᔪᑦ 
ᓄᓇᕗᒻᒥ ᓄᑖᑦ ᐅᖃᐅᓯᓕᕆᓂᕐᒧᑦ ᒪᓕᒐᖏᑦᑕ 
ᐊᑐᓕᖅᑎᑕᐅᓂᐊᕐᓂᖏᓐᓄᑦ ᑮᓇᐅᔭᖅᑐᕈᑎᓄᑦ 
ᐊᒻᒪᓗ ᐃᓕᖅᑯᓯᓕᕆᕕᖕᒧᑦ ᐃᓕᓐᓂᐊᕐᕕᖕᒧᑦ 
ᑲᖏᖅᑐᒑᐱᖕᒦᓐᓂᐊᖅᑐᓄᑦ 
ᒪᑐᐃᖅᑕᐅᔪᒃᓴᐅᑕᐅᓂᐊᖅᑐᒧᑦ 2011-ᒥ. ᐊᒥᐊᒃᑯᑦ 
ᐊᑐᕐᓂᐊᖅᑐᑦ ᐃᓐᓇᕐᓄᑦ ᒪᒃᑯᒃᑐᓄᓪᓗ ᑐᕌᖓᔪᓄᑦ, 
ᐱᓐᖑᐊᖅᑐᓕᕆᓂᕐᒧᑦ ᐃᕿᐊᓐᖑᐃᔭᐅᑎᓄᓪᓗ 
ᐊᒻᒪᓗ ᓄᑖᓄᑦ ᐃᖅᑲᓇᐃᔮᒃᓴᓄᑦ ᑐᑦᑕᕐᕕᖕᒥ 
ᐊᑐᖅᑐᒃᓴᐅᑕᐅᓂᐊᖅᑐᓄᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑎᓕᒫᑦ ᖃᐅᔨᒪᔪᑦ, ᒪᕐᕉᒃ 
ᐊᒃᑐᐊᓗᒃ ᐱᕐᔪᐊᖑᔫᒃ ᒪᓕᒑᒃ ᐊᕐᕌᓂ 
ᐊᓂᒍᖅᑎᑕᐅᓚᐅᕐᓂᖏᓐᓂᒃ ᓄᓇᕗᑦ 
ᒪᓕᒐᓕᐅᕐᕕᐊᓄᑦ. ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 
ᒪᓕᒐᖓᑦ ᐊᓂᒍᖅᑎᑕᐅᓚᐅᖅᓯᒪᔪᖅ ᔫᓂ 2008-ᒥ 
ᐊᒻᒪᓗ ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᖓᑦ 
ᐊᓂᒍᖅᑎᑕᐅᓚᐅᖅᓯᒪᓪᓗᓂ ᓯᑎᐱᕆ 2008-ᒥ. 
ᑲᑎᒪᔨᕋᓛᑦ ᖁᕕᐊᓱᑦᓯᐊᖅᐳᑦ ᓇᓗᓇᐃᖅᓯᒋᐊᒃᓴᖅ 
ᒐᕙᒪᑐᖃᒃᑯᓐᓄᑦ ᐊᖏᖅᑕᐅᓯᒪᓕᕐᖓᑦ 
ᐅᖃᐅᓯᕐᖓᐅᑏᑦ ᐃᓕᑕᕆᔭᐅᓂᖏᓐᓄᑦ ᒪᓕᒐᖅ.  
 
ᔫᓂ 1-ᖑᑎᓪᓗᒍ ᓄᓇᕗᒧᑦ ᐱᖁᔭᓕᐅᖅᑎ ᓕᐅᓇ 
ᐊᒡᓗᒃᑲᖅ ᐱᖁᔨᕗᖔᕈᒻᒥᑦ ᓴᖅᑮᓚᐅᕐᒪᑦ ᑲᓇᑕᐅᑉ 
ᑲᑎᒪᔨᕐᔪᐊᖏᑕ ᓵᖓᓄᑦ ᐊᖏᖅᑕᐅᓇᓱᐊᖁᓪᓗᒍ 
ᒪᓕᒐᒃᓴᖅ ᑲᔪᓯᓂᐊᕐᖓᑦ. ᐱᖁᔨᕗᖔᕈᑦ 
ᑲᔪᓯᑎᑕᐅᓪᓗᓂ ᑲᓇᑕᐅᑉ ᐱᖁᔭᓕᐅᖅᑎᖏᑕ 
ᑲᑎᒪᔨᕐᔪᐊᖏᓐᓄᑦ ᑕᕝᕙᑦᓴᐅᑎᒋᐅᑎᑕᐅᓪᓗᓂ.  
 
ᔫᓂ 4-ᖑᑎᓪᓗᒍ, ᐃᑦᑐᐃᑦ ᑲᑎᒪᔨᖏᑦ 
ᐱᖁᔨᕗᖔᕈᒻᒥᑦ ᐊᖏᖅᑕᐅᓇᓱᐊᖁᓪᓗᒍ 
ᑐᓂᓯᓚᐅᖅᑐᑦ ᒪᓕᒐᓕᕆᓂᖕᒧᑦ 

ᐱᖁᔭᕐᔪᐊᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ 
ᕿᒥᕐᕈᔭᐅᓂᐊᕐᖓᑦ. ᑲᑎᒪᔾᔪᑕᐅᓂᖓᓂ ᒥᓂᔅᑕ 
ᓵᖓᓄᐊᕆᐊᖃᓚᐅᖅᑐᖅ ᐊᒻᒪ ᑲᑎᒪᔨᕋᓛᑦᑎᓐᓄᑦ 
ᑲᑎᒪᔨᐅᖃᑕᐅᔪᖅ, ᐹᓪ ᐅᑲᓕᖅ, ᐱᖃᑕᐅᒋᓪᓗᑎᒃ 
ᐊᓯᖏᑦ ᐅᖃᐅᓯᓕᕆᓂᕐ̀ᖕᒧᑦ ᓯᕗᓕᖅᑏᑦ 
ᓄᓇᕗᒻᒥᐅᑕᑦ.  
 
ᐃᑦᑐᐃᑦ ᒪᓕᒐᒃᓴᓕᐅᖅᑎᖏᑕ ᑲᑎᒪᔨᕋᓛᖏᑦ 
ᐅᓂᒃᑳᖃᓚᐅᕐᑐᑦ ᖃᐅᔨᔭᒥᓂᕐᒥᓐᓂᒃ 
ᕿᒥᕐᕈᓚᐅᖅᑐᑎᒃ ᐃᑦᑑᖃᑎᒥᓐᓄᑦ ᔫᓂ 11-
ᖑᑎᓪᓗᒍ, ᑕᐃᑦᓱᒪᓂᐅᑎᓪᓗᒍ ᐃᑦᑐᐃᑦ 
ᐱᖁᔨᕗᖔᕈᒻᒥᑦ ᐊᖏᖅᑕᐅᓇᓱᐊᖅᑐᒥᒃ 
ᑲᔪᓯᑎᑦᓯᓪᓗᑎᒃ ᒪᓕᒐᒥᒃ ᐊᖏᖅᑕᐅᓪᓗᓂ 
ᓈᒻᒪᒋᔭᐅᓪᓗᓂᓗ.  
 
ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᐊᑕᐅᓯᐅᓐᖏᑦᑐᓂᒃ 
ᐱᓇᐃᓗᑕᖃᐅᕐᓂᖓᓂᒃ ᓴᖅᑭᑕᐅᔪᓂᒃ ᑖᒃᑯᖕᓄᖓ 
ᒪᕐᕉᓐᓄᑦ ᓄᑖᓄᑦ ᒪᓕᒐᕐᓄᑦ.  
 
ᑕᒪᓐᓇ ᐃᓱᒪᒋᓪᓗᒍ, ᑲᑎᒪᔨᕋᓛᑦ ᒥᓂᔅᑕᒥᒃ 
ᐅᖃᖃᑎᖃᐃᓐᓇᖅᑐᑦ ᓄᑖᑦ ᒪᓕᒐᐃᑦ 
ᐱᔾᔪᑎᒋᓪᓗᓂᔾᔪᒃ, ᐃᓚᓕᐅᖅᖢᒍ ᐅᖃᐅᓯᖃᕐᓂᖅ 
ᐃᒻᒪᖄ ᐊᑕᐅᓯᕐᒥᒃ ᑎᑎᕋᕈᓯᕐᒥᒃ ᐊᑐᓕᕐᓗᑎᒃ 
ᓄᓇᕗᒥ, ᐃᒻᒪᖃᓗ ᐊᑕᐅᓯᕐᒥᒃ ᐃᓄᐃᑦ 
ᐅᖃᐅᓯᖓᓐᓂᒃ ᐊᑐᕐᓗᑎᒃ ᒐᕙᒪᖃᕐᕖᑦ ᐃᓗᐊᓂ, 
ᐊᒻᒪᓗ ᐃᒻᒪᖃ ᖁᓕᓄᑦ ᐊᕐᕌᒍᓄᑦ ᐊᑐᖅᑐᒃᓴᓂᒃ 
ᐸᕐᓇᐅᓯᐅᕐᓗᑎᒃ ᑕᒪᒃᑯᐊ ᑐᕌᒐᓕᐊᕆᔭᐅᓯᒪᔪᑦ 
ᐱᓐᖑᖅᐸᓪᓕᐊᓂᐊᕐᒪᑕ. 
 
ᒪᓕᒐᓕᐅᖅᑏᑦ ᐃᓕᓴᖅᓯᓯᒪᔪᑦ ᐅᖃᐅᓯᓕᕆᓂᕐᒧᑦ 
ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᑎᒥᓐᖑᖅᑎᓯᒪᔭᖏᓐᓄᑦ ᐊᒻᒪᓗ 
ᑲᓇᑕᐅᑉ ᒪᓕᒐᖏᓐᓂᒃ ᐊᑐᖅᑐᓄᑦ 
ᑎᒥᓐᖑᖅᑎᑕᐅᓯᒪᔪᑦ ᐱᑐᐃᓐᓇᐅᓐᖏᒻᒥᔪᑦ. 
ᒪᓕᒐᓕᐅᖅᑏᑦ ᐅᔾᔨᕆᓚᐅᖅᑐᖅ ᒥᓂᔅᑕᐃᑦ 
ᓇᐅᑦᑎᖅᓱᐃᖏᓐᓇᕐᓂᐊᕐᒪᖔᖏᑦ ᐃᓄᐃᑦ 
ᐅᖃᐅᓯᖏᓐᓂᒃ ᐊᑐᖅᑐᓂᒃ 
ᐱᔨᑦᑎᕈᑎᖃᖅᑎᑦᑎᔪᒪᓂᖓᑦ ᑎᑎᖅᑲᒃᑯᕕᖕᒥ 
ᐊᒻᒪᓗ ᑮᓇᐅᔭᒃᑯᕕᖕᓂ ᓄᓇᕗᑦ ᐃᓗᐊᓂ. 

ᒪᓕᒐᓕᐅᖅᑏᑦ ᐃᓕᓴᖅᓯᓯᒪᑎᓪᓗᒋᑦ 
ᐅᖃᐅᓯᓕᕆᓂᕐᒧᑦ ᑲᒥᓯᓇ 
ᐱᔭᒃᓴᖅᑖᖅᑎᑕᐅᓯᒪᓂᖓᓂᒃ ᐅᖃᐱᓘᑎᓂᒃ 
ᑐᓴᖅᑎᑕᐅᖃᑦᑕᕐᓂᕐᒥᒃ ᐊᒻᒪᓗ ᖃᐅᔨᓴᐃᖃᑦᑕᕐᓂᕐᒥ 
ᓄᓇᕗᒻᒥ, ᐱᔾᔪᑎᓕᖕᓂᒃ ᐱᓯᓂᓯᓂᒃ ᐃᓄᐃᑦ 
ᐅᖃᐅᓯᖏᓐᓂᒃ ᐊᑐᓐᖏᓗᐊᖅᑐᓂᒃ, ᑲᑎᒪᔨᕋᓛᑦ 
ᐊᔭᐅᖅᑐᐃᔪᑦ ᒥᓂᔅᑕᒥᒃ ᐱᔅᓂᓯᖃᖅᑏᑦ 
ᐱᔨᑦᑎᕈᑎᓂᒃ ᐊᑐᑦᑎᐊᖁᓪᓗᒋᑦ ᐃᓄᐃᑦ 
ᐅᖃᐅᓯᖏᑦ ᐊᑐᕐᓗᒋᑦ.  
 
ᒪᓕᒐᓕᐅᖅᑏᑦ ᐅᖃᐅᓯᖃᓚᐅᕐᒥᔪᑦ 
ᖁᔭᓐᓇᒦᕈᓯᐊᖅᑎᑕᐅᖃᑦᑕᕐᓗᑎᒃ ᐱᔅᓂᓯᖃᖅᑏᑦ 
ᐃᓄᐃᑦ ᐅᖃᐅᓯᖏᓐᓂᒃ ᐊᑐᖃᑦᑕᖅᑐᑦ 
ᐱᔨᑦᑎᕈᑎᒥᒃᑎᒍᑦ. ᒪᓕᒐᓕᐅᖅᑏᑦ 
ᖃᓄᖅᑑᕈᑎᒃᓴᓕᐅᓚᐅᖅᑐᑦ ᐃᓕᓴᖅᓯᑦᑕᕐᓗᓂ 
ᐊᖏᖅᓯᒪᑦᑎᐊᕐᓂᖅᓴᐅᓂᐊᖅᑐᑦ ᐱᔅᓂᓰᑦ, 
ᐃᓚᓕᐅᓪᓗᒍ ᐃᓄᐃᑦ ᐅᖃᐅᓯᖓᑦᑕ 
ᐊᑐᖅᑕᐅᔾᔫᒥᖃᑦᑕᕆᐊᖃᕐᓂᖓ. ᓯᕗᓪᓕᖅᐹᑦᑎᐊᕐᒥ 
ᐊᑐᖅᑕᐅᔪᒪᔪᖅ ᐃᓚᓕᐅᔾᔨᓯᒪᕗᑦ ᐱᓕᕆᕝᕕᐅᑉ 
ᑕᐃᒎᓯᖅᑖᖅᑎᓯᒪᔭᖓᑦ “ᑎᑎᕋᓕᕆᑦᑎ ᓄᓇᕗᑦ” 
ᑎᑎᕋᑦᑎᐊᕐᓂᖅᐹᓂᒃ ᓵᓚᒃᓴᐅᓯᐊᖅᑎᑦᑎᖃᑦᑕᕐᓂᖅ.  
 
ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᐱᓕᕆᕝᕕᑦ 
ᐋᖅᑭᒃᓯᓯᒪᓕᕐᓂᖏᓐᓂᒃ ᑕᐃᒎᓯᓕᐅᖅᑎᓂᒃ, ᑖᒃᑯᐊ 
ᓄᑖᑦ ᐊᑐᓕᖅᑎᑦᑎᔨᐅᓂᐊᖅᑐᑦ ᓄᑖᓂᒃ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ, ᑖᒃᑯᐊ 
ᓴᖅᑭᑕᐅᓚᐅᖅᓯᒪᖕᒪᑕ ᓈᓴᐅᑎᓕᒃ 15 ᐊᑐᖅᖢᒍ 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 
ᒪᓕᒐᖅ. ᑖᒃᑯᐊ ᓄᑖᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ ᑕᐃᒪᓐᓇ ᑕᐃᔭᐅᖃᑦᑕᕐᓂᐊᖅᑐᑦ. 
ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᐅᖃᐅᔾᔭᐅᒐᒥᒃ 
ᒥᓂᔅᑕ ᐊᒻᒪᓗ ᐊᖓᔪᖅᑲᐅᑎᖏᑦ 
ᐱᕙᓪᓕᐊᓯᒪᑦᑎᐊᓕᕐᓂᖏᓐᓂᒃ 
ᓂᕈᐊᖅᖠᖅᐸᓪᓕᐊᓕᖅᑎᓪᓗᒋᑦ 
ᐃᒃᓯᕚᖅᑎᐅᔪᒃᓴᐅᑕᐅᓂᐊᖅᑐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᓚᐅᕐᒥᔪᑦ ᒥᓂᔅᑕ 
ᐅᔾᔨᕈᓱᑦᑎᐊᕐᒪᑦ ᐅᖃᐅᓯᐅᖏᓐᓇᐅᔭᖅᑐᓂᒃ 
ᓄᓇᕗᒻᒥᓐᖔᖅᑐᑦ ᐃᑦᑕᕐᓂᓴᑦ ᓄᓇᕗᑦ 
ᓯᓚᑖᓃᑎᑕᐅᔪᑦ ᐅᑎᖅᑎᑕᐅᔭᕆᐊᖃᕐᓂᖏᓐᓂᒃ. 
ᐃᓕᓴᖅᓯᓯᒪᒐᓗᐊᖅᑎᓪᓗᒋᑦ 
ᐃᒡᓗᕐᔪᐊᖅᑕᖃᕆᐊᖃᕐᓂᐊᕐᓂᖓᓂᒃ ᐱᓕᕆᕝᕕᐅᑉ 
ᐊᑭᑐᔪᖅᑐᕈᑎᒃᓴᖏᑦᑎᒍᑦ, ᒪᓕᒐᓕᐅᖅᑏᑦ  

ᐃᓱᒫᓘᑎᖃᕐᓂᕋᓚᐅᖅᑐᑦ ᓄᓇᕗᑦ ᓄᑖᖑᑎᓪᓗᒍ 
ᑕᒪᒃᑯᓂᖓ ᓱᓕ ᑎᒍᓯᕙᓪᓕᐊᓐᖏᓐᓂᖏᓐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᒥᓂᔅᑕ 
ᐃᖅᑲᓇᐃᔭᖃᑎᖃᕐᓂᐊᕐᓂᕋᕐᒪᑦ ᐃᓄᐃᑦ 
ᐃᑦᑕᕐᓂᓴᓕᕆᔨᖏᑦᑕ ᐸᐸᑦᑎᔨᖏᓐᓂᒃ, 
ᐋᖅᑭᒃᓱᐃᓂᐊᕐᒪᑕ ᐃᓕᓐᓂᐊᕈᑎᒃᓴᓂᒃ ᓄᓇᐃᑦ 
ᐊᑎᑐᖃᖏᓐᓂᒃ ᐱᔾᔪᑎᓕᖕᓂᒃ. ᒪᓕᒐᓕᐅᖅᑏᑦ 
ᐅᔾᔨᕆᓚᐅᖅᑐᑦ ᒪᒃᑯᒃᑐᑦ ᓄᓇᕗᒻᒥᐅᑦ 
ᖃᐅᔨᑎᑕᐅᔭᕆᐊᖃᕐᓂᖏᓐᓂᒃ ᐃᓐᓇᐃᑦ 
ᖃᐅᔨᒪᔭᑐᖃᖏᓐᓂᒃ ᐱᔾᔪᑎᓕᖕᓂᒃ ᓄᓇᐃᑦ 
ᐊᑎᑐᖃᖏᓐᓂᒃ ᐊᒻᒪᓗ ᓄᓇᕗᑦ ᓄᓇᖓᑕ 
ᖃᓄᐃᓕᖓᓂᖓᓂᒃ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᖁᕕᐊᓱᓚᐅᕐᒥᔪᑦ 
ᐱᕙᓪᓕᐊᑎᑕᐅᑦᑎᐊᕐᒪᑦ ᓄᑖᖅ ᐱᖅᑯᓯᓕᕆᕕᒃᓴᖅ 
ᐃᓕᓐᓂᐊᕐᕕᒃ ᑲᖏᖅᑐᒑᐱᖕᒥ, ᐊᒻᒪᓗ 
ᐱᕙᓪᓕᐊᓂᖃᑦᑎᐊᖅᖢᓂ 
ᐸᕐᓇᐅᓯᐅᖅᑕᐅᓚᐅᖅᓯᒪᔪᑦ ᒪᓕᒃᖢᒋᑦ.  
 
ᐊᑐᐃᓐᓇᐅᓐᖏᓗᐊᕐᓂᖏᑦ ᐃᓐᓇᐃᑦ 
ᖃᐅᔨᒪᔭᑐᖃᖏᑦ, ᒪᓕᒐᓕᐅᖅᑏᑦ ᖁᕕᐊᓱᓚᐅᖅᑐᑦ 
ᑐᓴᖅᑎᑕᐅᒐᒥᒃ ᐃᓄᐃᑦ ᐱᖅᑯᓯᖏᑦ 
ᐃᓕᓐᓂᐊᕈᑎᒃᓴᓕᐅᖅᑕᐅᓂᐊᕐᓂᖏᓐᓂᒃ ᐊᒻᒪᓗ 
ᐊᑐᖅᑕᐅᖃᑦᑕᓛᕐᓂᐊᕐᓂᖏᓐᓂᒃ ᓄᑖᕐᒥ 
ᐃᓕᓐᓂᐊᕐᕕᖕᒥ.  
 
ᑲᑎᒪᔨᕋᓛᑦ ᓂᕆᐅᒃᐳᑦ 
ᑕᑯᖅᑯᔾᔭᐅᖃᑦᑕᕐᓂᐊᕐᓂᕐᒥᖕᓂᒃ ᕿᒥᕐᕈᓇᒐᒃᓴᓂᒃ 
ᐃᓕᓐᓂᐊᕈᑎᒃᓴᓕᐊᖑᓂᐊᖅᑐᓂᒡᓗ ᐊᒻᒪᓗ ᖃᓄᖅ 
ᐊᐅᓚᑕᐅᓂᐊᕐᒪᖔᖓ ᐱᖅᑯᓯᓕᕆᕕᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᒪᒃᑯᒃᑐᓄᑦ 
ᐅᓄᕐᓂᖅᐹᖑᖕᒪᑕ ᓄᓇᕗᒥ. ᑕᐃᒪᐃᓐᓂᖓᓄᑦ, 
ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᐱᓕᕆᕝᕕᓯ 
ᐋᖅᑭᒃᓱᐃᒃᑲᓐᓂᓕᕐᒪᑕ ᑐᓐᓂᕐᕈᓯᐊᓂᒃ ᐃᑲᔫᑎᓪᓗ 
ᑮᓇᐅᔭᖁᑎᖏᓐᓂᒃ, ᓴᖅᑭᑦᑎᓂᐊᕐᒪᑕ ᓄᑖᓂᒃ 
ᑮᓇᐅᔭᖅᑖᕐᕕᐅᔪᓐᓇᖃᑦᑕᕐᓂᐊᖅᑐᒥᒃ ᐃᓐᓇᕐᓄᑦ 
ᐊᒻᒪᓗ ᒪᒃᑯᒃᑐᓄᑦ.  

ᑲᑎᒪᔨᕋᓛᑦ ᐅᖃᐅᔾᔭᐅᓚᐅᖅᑐᑦ ᑕᒪᓐᓇ 
ᐱᕙᓪᓕᐊᓂᖓ ᐱᔭᕇᖅᐸᑕ ᐃᓐᓇᕐᓄᑦ 
ᒪᒃᑯᒃᑐᓄᓪᓗ ᑐᕌᖓᔪᑦ, ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᓴᖅᑭᑦᑎᑐᐃᓐᓇᕆᐊᓖᑦ ᓄᑖᓂᒃ 
ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐅᕝᕙᓘᓐᓃᑦ 
ᓴᖅᑭᔮᖅᐸᒌᖅᑐᑦ ᐊᖏᓪᓕᒋᐊᖅᑕᐅᒃᑲᓐᓂᕐᓗᑎᒃ. 
 
ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᒥᓂᔅᑕ 
ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᕐᓂᖓᓂᒃ ᐃᓐᓇᕐᓄᑦ 
ᑐᑭᒧᐊᕈᑎᒃᓴᓂᒃ ᓄᕕᐱᕆ 2005-ᖑᑎᓪᓗᒍ, 
ᑖᒃᑯᐊᓗ ᐃᓗᓕᖃᐅᓚᐅᖅᓯᒪᓪᓗᑎᒃ 
ᐊᑕᐅᓯᐅᓐᖏᑦᑐᓂᒃ ᐊᑐᓕᖁᔭᕐᓂᒃ, 
ᐊᑕᐅᓯᐅᓐᖏᑦᑐᓪᓗ ᐊᑐᓕᖁᔭᓕᐊᖑᓚᐅᖅᑐᑦ 
ᑲᔪᓯᑎᑕᐅᓯᒪᓕᖅᖢᑎᒃ. ᒥᓂᔅᑕᒧᑦ ᑲᑎᒪᔨᕋᓛᑦ 
ᐅᖃᐅᔾᔭᐅᓚᐅᖅᑐᑦ ᓴᖅᑭᑦᑎᕙᓪᓕᐊᓕᕐᓂᕐᒥᖕᓂᒃ 
ᓄᑖᓂᒃ ᐃᓐᓇᕐᓄᑦ ᑐᑭᒧᐊᕈᑎᓂᒃ. ᒪᓕᒐᓕᐅᖅᑏᑦ 
ᓂᕆᐅᒃᐳᑦ ᑐᓴᖅᑎᑕᐅᒃᑲᓐᓂᕐᓂᐊᕐᓂᕐᒥᖕᓂᒃ ᓄᑖᑦ 
ᑐᑭᒧᐊᕈᑏᑦ ᒥᒃᓵᓅᖓᔪᓂᒃ, ᐊᒻᒪᓗ ᐱᓗᐊᕐᓗᒍ 
ᖃᓄᖅ ᑭᓐᖒᒪᔭᐅᔪᓂᒃ 
ᓴᖅᑭᑦᑎᕙᓪᓕᐊᔾᔪᑕᐅᓂᐊᕐᒪᖔᖓ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᒪᒃᑯᒃᑐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ 
ᐱᓕᕆᕝᕕᒃ ᐃᖅᑲᓇᐃᔮᖃᖅᐸᓪᓕᐊᖕᒪᑦ ᐅᓂᒃᑳᓂᒃ 
ᑐᓴᐅᒪᑎᑦᑎᔾᔪᑕᐅᓂᐊᖅᑐᓂᒃ 
ᐱᓐᖑᐊᖅᑐᓕᕆᓂᕐᒨᖓᔪᓂᒃ ᐊᒻᒪᓗ 
ᐃᕿᐊᓐᖑᐃᔭᐅᑕᐅᖃᑦᑕᕐᓂᐊᖅᑐᓂᒃ 
ᓄᓇᕗᒻᒥᐅᓄᑦ, ᒪᓕᒐᓕᐅᖅᑎᓪᓗ ᓂᕆᐅᒃᐳᑦ ᑖᒃᑯᐊ 
ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᕐᓂᖏᓐᓂᒃ.  
 
ᒪᓕᒐᓕᐅᖅᑏᑦ ᖁᕕᐊᓱᓚᐅᕐᒥᔪᑦ ᐊᑕᐅᓯᐅᓐᖏᑦᑐᑦ 
ᓄᓇᕗᒻᒥᐅᑦ ᐊᑭᓕᖅᓱᖅᑕᐅᓐᖏᖦᖢᑎᒃ 
ᐃᖅᑲᓇᐃᔭᖃᑦᑕᖅᑐᑦ ᕿᓂᖅᑕᐅᓂᖏᓐᓂᒃ 
ᕚᓐᑰᕙᒥ 2010 ᐱᓐᖑᐊᕕᔾᔪᐊᓕᖅᐸᑕ 
ᐃᖅᑲᓇᐃᔭᖅᑎᐅᓂᐊᖅᑐᓂᒃ. ᒪᓕᒐᓕᐅᖅᑏᑦ 
ᐅᖃᐅᔾᔭᐅᓚᐅᖅᑐᑦ ᐃᓕᖅᑯᓯᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᕐᓂᕋᖅᖢᓂᒋᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
ᐱᓕᕆᕝᕕᖏᓐᓂᒃ, ᐊᖅᑭᒃᓱᖅᑕᐅᓂᐊᖅᑎᓪᓗᒋᑦ 
ᐃᓄᐃᑦ ᐱᓐᖑᐊᕈᓯᖏᑦ ᐊᒻᒪᓗ ᐱᖅᑯᓯᑐᖃᖏᑦ 
ᓴᖅᑭᔮᖅᑎᑕᐅᓂᐊᖅᑎᓪᓗᒋᑦ 2010 ᐅᑭᐅᒃᑯᑦ 
ᐱᓐᖑᐊᕕᔾᔪᐊᖅᑐᖃᕐᓂᐊᖅᑎᓪᓗᒍ. 
 
ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ. ᐊᓯᒃᑲ 
ᒪᓕᒐᓕᐅᖅᑏᑦ ᓇᖕᒥᓂᖅ ᐅᖃᐅᓯᒃᓯᖃᕐᓂᐊᕐᒥᔪᑦ 
ᐊᒻᒪᓗ ᐃᓱᒫᓘᑎᒋᔭᒥᖕᓂᒃ 
ᓂᓪᓕᐅᑎᖃᖃᑦᑕᕐᓂᐊᕆᓪᓗᑎᒃ ᑕᒪᓐᓇ 

ᐅᖃᐅᓯᕆᔭᐅᕙᓪᓕᐊᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐊᐅᐸᓗᒃᑐᖅ 
ᑕᐃᒫ ᑕᕝᕙ ᐱᒋᐊᓚᐅᓐᖏᓂᑦᑎᓐᓂ 
ᐃᖅᑲᐃᑎᒋᐊᒃᑲᓐᓂᕈᒪᕙᔅᓯ ᑖᒃᑯᐊ: ᐊᑐᒐᕗᑦ 
ᓇᒻᒪᖓ 77(1), ᓇᓕᖅᓯᑐᐃᓐᓇᖅ 10 ᒥᓂᑦᓯᓂᑦ 
ᓂᓪᓕᐊᒍᓐᓇᕋᔅᓯ, ᐊᒻᒪᓗ ᑖᒃᑯᐊ ᐊᑐᒐᕗᑦ 77(2), 
ᐃᓱᒪᖅᓲᑎᒋᑦᑎᐊᓂᐊᕐᒥᒐᔅᓯ, ᐅᖃᒃᑲᓐᓂᕈᒪᒍᔅᓯ 
ᖃᖓᑐᐃᓐᓇᖅ ᐃᒫ ᐊᑲᐅᓈᕐᔫᒥᓂᐊᕐᖓᑦ 
ᓈᒪᔫᒥᓗᓯ ᐅᖃᕈᓐᓇᕋᓱᓐᓂᐊᕐᒥᒐᔅᓯ 
ᖃᖓᑐᐃᓐᓇᖅ.  
 
ᐊᒻᒪᓗ ᐃᖅᑲᐃᑎᒋᐊᒃᑲᓐᓂᕈᒪᕙᔅᓯ ᑖᒃᑯᐊ ᐅᕙᒍᑦ 
ᓵᖓᓃᑦᑐᓄᑦ ᐊᐱᖅᑯᑎᒋᓂᐊᖅᑕᓯ 
ᑐᕌᕐᔫᒥᖃᑦᑕᕐᓗᑎᒃ ᒪᑉᐱᒐᕐᓂᒃ ᐊᒻᒪᓗ 
ᖃᓄᑐᐃᓐᓇᑦᑎᐊᖅ ᐃᓱᒪᕐᓱᕈᓐᓇᕐᓂᐊᕋᓗᐊᖅᑐᓯ 
ᐊᐱᕆᔪᒪᔭᔅᓯᓐᓂᒃ ᑖᒃᑯᐊ ᐃᓗᐊᓂ. 
ᓇᓕᖅᓯᑐᐃᓐᓇᖅ ᓂᓪᓕᑲᐃᓐᓇᕈᒪᕕᓰ? ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ 
ᖁᔭᓐᓇᒦᒃ, ᑖᒃᑯᐊ ᑐᑭᓯᓇᑦᑎᐊᖅᑐᑦ 
ᐅᖃᐅᓯᕆᔭᖏᑦ ᐊᒻᒪᓗ ᐃᑲᔪᖅᑐᖅᑕᐅᔪᑦ 
ᓄᓇᕗᒻᒥᐅᓂᒃ ᓇᓗᓇᓐᖏᑦᑐᖅ. ᑖᓐᓇᓗ 
ᐅᖃᐅᓯᕆᖅᑲᐅᒻᒪᒍ ᐅᐃᕖᑎᑐᑦ ᐃᓄᑦᑎᑐᑦ, 
ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ ᑕᒪᓐᓇ ᐅᖃᐅᓯᖅ 
ᐃᓕᑕᕆᔭᐅᓯᒪᒻᒪᑦ ᓲᖃᐃᒻᒪ ᐃᑲᔪᖅᑐᖅᑕᐅᓪᓗᓂᓗ 
ᓄᓇᕗᑦ ᐃᓗᐊᓂ.  
 

ᑕᐃᒃᓱᒪᓂ ᑖᕗᖓ ᓄᓇᕗᖃᓕᕐᓂᐊᓵᖅᑎᓪᓗᒍ 
ᑰᐱᓐᕼᐊᐃᒐᓐᒧᓐᖓᓚᐅᖅᓯᒪᒐᒪ ᐃᓛ 
ᑕᐅᑐᒋᐊᖃᕋᑦᑕ ᐊᔾᔨᓐᖑᐊᒥ ᐊᖏᔪᒥᒃ, ᑕᒫᓂ 
ᓯᕗᓂᔅᓴᑦᑎᓐᓂᒃ ᐱᕙᓪᓕᐊᓂᐊᕋᑦᑕ 
ᓯᕗᒧᑉᐸᓪᓕᐊᓂᐊᕋᑦᑕ ᓇᓗᓇᓐᖏᖢᓂ. ᓱᓕ ᓄᓇ 
ᓄᓐᖑᕝᕕᔅᓵ ᑎᑭᓯᒪᖅᑰᖏᒻᒪᑦ 
ᐅᓪᓗᒥᐅᒐᓗᐊᖅᑎᓪᓗᒍ, ᑕᒫᓂᓗ ᑕᖅᑭᒥ ᑕᒫᓂᓗ 
2009-ᒥ ᓯᕗᓂᔅᓴᑦᑎᓐᓂᓗ.  
 

ᑕᐃᒪ ᐊᖏᓂᖅᓴᒥᒃ ᑕᐅᑐᒋᐊᖃᕋᑦᑕ. ᑕᐃᒃᑯᐊ 
ᑖᕙᓂ ᑰᐱᓐᕼᐊᐃᒐᓐᒥᐅᑦ ᐅᖃᓪᓚᒍᓐᓇᓚᐅᕐᒪᑕ 
ᐅᖃᐅᓯᕐᓂᒃ ᐱᖓᓱᓂᒃ ᐃᓚᖃᖅᑐᑦ 
ᓇᓗᓇᓐᖏᑦᑐᒥᒃ ᑲᓛᓕᑐᓪᓗᖃᐃ ᐅᖃᐅᓯᕐᒥᑐᑦ 
ᑖᕙᓂᕐᒥᐅᑕᑐᖃᐃᑦ, ᐊᒻᒪᓗ ᖃᓪᓗᓈᑐᑦ English-
ᑐᑦ, ᐊᒻᒪᓗᑦᑕᐅᖅ Danish-ᑐᑦ, ᐃᓄᐃᑦ ᐅᕙᑦᑎᑐᑦ 
ᐃᓅᔪᑦ ᓄᓇᖃᖅᑳᖅᑐᑦ ᐅᖃᓪᓚᒍᓐᓇᓚᐅᕐᒪᑕ.  

ᓯᕗᓂᒃᓴᑦᑎᓐᓂ ᒪᒃᑯᑦᑐᐃᑦ ᑕᒪᒃᑯᐊ 
ᐃᓕᓐᓂᐊᕈᒪᔪᐃᑦ ᐅᐃᕖᑎᑐᑦ 
ᐃᑲᔪᖅᑐᓐᓇᕋᓗᐊᖅᐳᑦ ᐃᑲᔪᖅᑐᖅᐸᒃᑲᓗ 
ᐱᔪᒪᔪᐃᑦ. ᓄᓇᓕᖕᓂᑦ ᒥᑭᓂᕐᓴᓂᒃ ᐱᑕᖃᓐᖏᒻᒪᑦ 
ᓲᖃᐃᒻᒪ ᐅᐱᓐᓇᕋᓂ ᐃᒻᒪᖃ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᕙᓕᖅᐸᓪᓕᐊᔪᒫᖅᑐᑦ ᒫᓐᓇᒧᑦ ᐅᖃᓪᓚᖏᑦᑐᖓ 
ᓯᕗᓂᒃᓴᒧᑦ ᐸᕐᓇᖕᓂᖅ ᑕᐅᑐᒋᐊᖃᕋᑦᑕ 
ᐊᔾᔨᓐᖑᐊᒥᒃ ᐊᖏᔪᒥᒃ, big picture, ᑕᒪᓐᓇᐅᒻᒪᑦ.  
 

ᐊᒻᒪᓗ ᑖᓐᓇ ᖃᓪᓗᓈᑎᑐᑦ terminology-
ᖑᓂᕋᖅᑕᐅᔪᖅ ᑐᑭᖃᑦᑎᐊᕆᔮᓗᒋᒐᒃᑯ, ᐃᓐᓇ 
ᒫᓐᓇ ᖃᓂᑦᑐᒃᑯᑦ ᐅᖃᐅᓯᐅᖃᑦᑕᓕᖅᑐᖅ 
ᐱᐅᒋᓗᐊᓐᖏᖢᒍ ᐃᑦᑐᒃᑯᕕᐅᓂᕋᐃᖃᑦᑕᕐᖓᑕ 
ᑖᕙᓂ Senate House, ᓲᕐᓗ ᑕᒡᕙᓂ 
ᒪᓕᒐᓕᐅᕐᕕᐅᑉ ᐃᓗᐊᓂ ᐃᑦᑐᒃᑯᕕᐅᓂᕋᖅᑕᐅᑉᐸᑦ 
ᖁᕕᐊᓱᓗᐊᕋᔭᓐᖏᓐᓇᒪ 
ᐃᑦᑐᒃᑯᕕᒻᒦᖃᑕᐅᓂᕋᖅᑕᐅᓗᖓ ᐃᑉᐱᒋᓐᖏᒻᒪᑕ 
ᓇᓗᓇᓐᖏᑦᑐᖅ ᑕᒪᓐᓇ ᐃᓛᒃ ᐊᓯᐊᓂ ᒫᓐᓇ 
ᖃᐅᔨᒪᓐᖏᓇᑦᑕ 
ᐃᑦᑐᒃᑯᕕᖃᓗᐊᖅᑑᔮᖅᐸᓚᐅᓐᖏᓇᑦᑕ ᑕᐃᑦᓱᒪᓂ 
senate house ᐃᒻᒪᖃ ᒪᓕᒐᔅᓴᓄᑦ ᐃᓯᕐᕕᒃ 
ᖃᓄᑭᐊᖅ. ᑖᓐᓇ ᒥᔅᑕ ᒥᓂᔅᑕ 
ᐊᓯᐊᓐᖑᕆᐊᖃᓛᖅᑰᖅᑐᖅ ᐃᑦᑐᒃᑯᕕᒃ. 
 

ᑐᓐᖓᓇᓱᐊᖅᑑᔮᓐᖏᒻᒪᑦ ᑕᐃᒪᓐᓇ 
ᑖᕙᓃᖃᑕᐅᓗᑕ ᐃᑦᑐᒃᑯᕕᒻᒦᖃᑕᐅᓂᕋᖅᑕᐅᒍᒪ, 
ᐃᓚᖏᓂᒃᑯᐊ ᐃᑦᑐᐊᓘᓐᖏᒃᑲᓗᐊᕐᒪᑕ ᑕᐃᒪ.  
ᐊᒻᒪᓗ ᑕᐃᓐᓇ ᐋᓚᕙᐃᑐᖓ 
ᓱᒃᑲᓕᔾᔫᒥᔭᕆᐊᖃᖅᑑᒐᓗᐊᖅ ᐃᑦᑐᒃᑯᕕᒻᒥ.  
ᑕᐃᑲᓃᑎᓪᓗᑕ ᐅᐃᓕ ᐋᑕᒻ ᖃᐃᖁᓚᐅᕐᒫᖓ 
ᑕᑯᔭᖅᑐᕋᒃᑯ ᑎᑎᕋᕐᕕᐊᓄᓐᖓᐅᒐᓐᓄᑦ 
ᖁᓛᓄᐊᕋᓐᓄᑦ ᐊᐱᕆᒃᖤᖅᐸᕋ ᐅᓇ ᓄᑕᐅᓐᖏᒨᑦ 
ᐊᓕᕙᐃᑐᓯ ᓱᑲᐃᑦᑐᐊᓗᒃ? ᑕᐃᒪᓐᓇ ᐊᐱᕆᒐᒃᑯ, 
ᐋᒡᒐᒎᖅ ᐅᓇᒎᖅ ᐃᑦᑐᕐᓄᑦ ᓴᓇᓯᒪᔪᖅ, ᑕᐃᒪᓐᓇ 
ᑭᐅᓚᐅᖅᓯᒪᒻᒪᑦ.  
 

ᐃᒃᑯᐊ ᐃᑉᐱᒋᔫᒥᔭᕆᐊᖃᖅᑕᕗᑦ ᑕᐃᒪ 
ᒪᓕᒐᔅᓴᑎᓐᓂ ᐃᓄᑦᑎᑐ ᐃᓕᑕᕆᔭᐅᑎᑦᑎᓂᕐᒧᑦ 
ᐃᑲᔪᖅᑎᒋᒐᑦᑎᒍ ᐃᑦᑐᒃᑯᕕᐅᑉ ᐊᓯᐊᓂ 
ᑕᐃᒍᕆᐊᖃᓪᓚᑦᑖᕐᒪᑦ. ᐄ ᑖᓐᓇ ᐅᖃᐅᓯᓕᕆᓂᖅ 
ᐊᓱᐃᓪᓛᒃ ᑐᑭᓯᓯᒪᑦᑎᐊᖅᖢᒍ terminology. 
ᐃᓚᖏᓪᓘᓐᓃᑦ ᓱᓕ 
ᖃᐅᔨᒫᓂᖃᑦᑕᖅᓯᒪᓐᖏᓐᓇᑦᑎᒍ ᑕᒪᒃᑯᐊ ᐃᓄᐃᑦ 
ᐱᖁᓯᑐᖃᕈᓐᖏᑕᖏᓐᓂ.  
 

ᐊᒻᒪᓗ ᐃᒃᓯᕙᐅᑕᖅ ᒥᓂᔅᑑᓪᓗ ᖃᓄᕐᓕᑭᐊ 
ᐅᖃᐅᓯᕗᑦ ᐊᔾᔨᒌᓐᖏᒻᒪᑕ. ᓲᖃᐃᒻᒪ ᑰᒑᕐᔪᓪᓗ 
ᑕᓗᕐᔪᐊᓪᓗ ᐅᖅᓱᖅᑑᓪᓗ ᖃᓂᒌᑦᑐᑯᓘᒐᓗᐃᑦ, 

ᓇᑦᑎᓕᒻᒥᐅᑕᐅᔅᓴᐃᓐᓇᖅᑑᔮᖅᑑᒐᓗᐃᑦ 
ᐅᖃᐅᓯᖏᑦᑕᐅ ᐊᔾᔨᒌᓐᖏᐊᖅᔪᑦᑐᑎᒃ.  
ᕿᑎᕐᒥᐅᓂᑦ ᐃᓅᕕᐊᓗᓪᓗᐃᑦ ᐅᖃᐅᓯᖏᑦ.  
 

ᐊᒻᒪᓗ ᐃᓄᐃᑦ ᐅᖃᐅᓯᖏᑦ ᐃᓄᕕᐊᓗᐃᑦ 
ᖃᓄᑭᐊᖅ roman orthography-ᒧᑦ 
ᑎᑎᕋᒃᖤᖅᐳᑦ, ᐅᕙᒍᑦ ᑕᒫᓂ ᕿᑎᕐᒥᐅᑦ east 
ᑕᓗᕐᔪᐊᖅ, ᐅᖅᓱᖅᑑᖅ ᐊᒻᒪᓗ ᑰᒑᕐᔪᑦ ᐊᐃ, ᐃ, ᐅ, 
ᐊ-ᓄᑦ ᑎᑎᕋᖅᐸᒃᖢᑕ ᑕᒪᒃᑯᐊ 
ᐃᓱᒪᒋᔭᐅᔭᕆᐊᖃᕐᓂᐊᖅᑐᒃᓴᐅᔪᑦ ᐅᖃᐅᓯᕐᒧᑦ 
ᐊᔾᔨᒌᓐᖏᓂᕐᒧᑦ ᐃᒪᓐᓇ ᐱᐅᓐᖏᑦᑐᐊᓗᒻᒥᑦ 
ᓴᖅᑭᑎᑦᑎᔪᒪᓐᖏᒃᑲᓗᐊᖅᑐᖓ, 
ᐃᑉᐱᒋᔭᐅᔪᔅᓴᐅᒐᓗᐊᕆᕗᑦ.  
 

ᑕᒪᓐᓇ ᓲᖃᐃᒻᒪ ᓇᐅᔮᓃᓚᐅᖅᓯᒪᒐᒪ 
ᓄᑕᕋᐅᓪᓗᖓ ᓇᐅᔮᕐᒥᐅᓪᓗ ᐊᒥᑦᑐᕐᒥᐅᓗ 
ᑲᑎᓯᒪᓚᐅᕐᒪᑕ ᑕᐃᑦᓱᒪ ᓄᓇᖅᑲᑎᕗᑦ ᑕᐃᒃᑯᐊ 
ᐊᑕᐅᑦᑎᒃᑯᑦ ᐃᓕᑦᑐᓐᓇᓚᐅᕋᒃᑭᑦ.  
 
ᑕᒪᓐᓇᓕ ᐊᐱᖅᑯᑎᒋᔪᒪᔭᕋ ᑕᑭᔪᐊᓗᒻᒥ 
ᐅᖃᕈᒪᓐᖏᓐᓇᒪ. ᑕᒪᓐᓇᖃᐃ dialect 
ᐊᔾᔨᒌᓐᖏᑦᑐᓂᑦ ᐅᖃᐅᓯᖃᕐᓂᖅ 
ᐃᓱᒪᒋᔭᐅᖃᑦᑕᖅᐳᖅ ᒥᓂᔅᑕ ᑐᒡᓕᐊᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. (ᑐᓵᔨᑎᒎᕈᓐᓃᖅᑐᖅ) 
ᐊᐱᖅᑯᑎᑦᑎᐊᕙᐃᑦ. ᑖᓐᓇ ᒥᓂᔅᑕ ᓇᓗᓇᓐᖏᑦᑐᖅ 
ᐃᖅᑯᓪᓕᐅᑎᒋᓚᐅᕐᒥᔭᕗᑦ ᐃᓚᖏᑦ ᑕᒪᒃᑯᐊ  
ᑲᑎᒪᔨᕋᓛᖑᓪᓗᑕ. ᑭᐅᒋᐊᒃᑲᓐᓂᕈᓐᓇᕈᕕᑦ, ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑕᒪᒃᑯᐊ 
ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᓂᖏᓐᓄᑦ 
ᒪᓕᒐᒃᓴᖅ ᑖᓐᓇ ᓯᑎᐱᕆᒥ ᐊᖏᖅᑕᐅᓚᐅᖅᓯᒪᒻᒪᑦ, 
ᒫᓐᓇ ᐱᓕᕆᐊᕆᓕᕋᑦᑎᒍ.  
 
ᒫᑦᓯᐅᖅᑰᖅᑐᖅ ᐃᒃᑯᐊ ᐅᐃᕖᒃᑯᑦ ᑲᑐᔾᔨᖃᑎᒌᖏᑦ 
ᑕᒡᕙᓂ ᕿᒥᕐᕈᓚᐅᖅᓯᒪᕙ? ᕿᒥᕐᕈᓚᐅᖅᓯᒪᒃᖤᕐᒪᑕ 
ᐊᒻᒪᓗ ᐅᕙᒍᑦ ᐃᓅᓪᓗᑕ ᐊᒻᒪᓗ ᐊᕕᑦᑐᖅᓯᒪᔪᓂᒃ 
ᑎᒥᓐᓃᓐᖔᖅᑐᓂᒃ ᕿᑎᕐᒥᐅᑦ, ᑭᕙᓪᓕᖅ ᐃᓄᐃᑦ 
ᐊᒻᒪᓗ ᕿᑭᖅᑖᓗᒻᒥ ᑲᑐᔾᔨᖃᑎᒌᒃᑯᑦ 
ᑭᒡᒐᖅᑐᖅᑕᐅᓪᓗᑎᒃ ᒐᕙᒪᒃᑯᓐᓃᓐᖔᖅᖢᑕᓗ 
Languages Commissioner. ᐃᑉᐱᐊᕐᔪᒻᒥ 
ᑲᑎᓚᐅᖅᓯᒪᒻᒥᒐᑦᑕ ᑕᒪᓐᓇ ᖃᓄᖅ 
ᐊᐅᓚᔾᔭᒋᐊᕋᔭᔅᓴᑦᑎᓐᓂ.  
 



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᓐᓇᐃᑦᑐᒥᑦ ᑐᑭᑖᕈᑎᖃᖅᓯᒪᔪᒍᑦ ᒫᓐᓇ 
ᐊᕕᑦᑐᖅᓯᒪᔪᑦ ᑖᒃᑯᐊ ᐅᐸᑲᑦᑕᖅᑕᐅᓂᐊᖅᑐᑦ 
ᑭᓪᓕᓯᓂᐊᖅᑕᐅᓗᑎᒃ ᐅᓇ 
ᑭᐅᔾᔪᑕᐅᔭᕆᐊᖃᕐᓂᐊᒪᑦ ᓯᕗᓂᕆᓂᐊᖅᑕᑦᑎᓐᓂ 
ᐃᓄᑦᑐᑦ ᐅᖃᐅᓯᖅ ᐊᑐᖅᑕᐅᓂᐊᖅᑎᓪᓗᒍ ᑭᐊ 
ᑕᐃᒎᓯᖓᓐᓂ ᑐᓐᖓᕕᖃᕋᔭᕐᒪᖔᑦ.  
 

ᒐᕙᒪᒃᑯᑦ ᑎᑎᖅᑲᖁᑎᖏᑦ ᒪᓕᒐᖏᓪᓗ ᐊᓯᖏᓪᓗ 
ᑖᒃᑯᐊ ᐊᔾᔨᒌᒻᒥᑦ ᑭᓯᐊᓂ ᑐᓐᖓᕕᖃᕐᓗᑎᒃ 
ᑕᐃᒎᓯᖃᖅᐸᑕ ᒐᕙᒪᒃᑯᑦ ᐱᓕᕆᓂᖓᑕ ᐃᓗᐊᓂ 
ᐊᖏᕐᕋᖅᓯᒪᓗᑎᒡᓗ ᓇᒻᒥᓂᑯᓗᓪᓕ ᑕᐃᒎᓯᕐᒥᓂᒃ 
ᐅᖃᓪᓚᕈᓐᓇᖅᑑᒐᓗᐊᖅᑐᑦ ᓇᓗᓇᐃᑦᑐᑦ. ᐊᒻᒪᓗ 
ᑎᓕᐅᕈᑎᒋᒻᒥᔭᕗᑦ ᓇᒻᒥᓂᖅ ᑕᐃᒎᓯᕐᒥᓂᒃ 
ᑎᓕᐅᕈᑎᒋᔮᓗᐊᕗᑦ ᑭᓯᐊᓂ ᑕᒪᒃᑯᐊ 
ᐱᓕᕆᓂᐊᖅᑎᒡᓗᑕ ᑭᐊ ᐅᖃᐅᓯᖏᓐᓂ ᑕᐃᒎᓯᕐᒥᑦ 
ᐊᑐᕆᐊᖃᕋᔭᕐᒪᖔᑕ.  
 

ᑕᐃᒪᓗ 2009 ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 
ᖃᖓᒻᒪᕆᐅᓂᐊᒪᖔᖅ ᓱᓕ ᓇᓗᓇᖅᑑᒐᓗᐊᖅ 
ᑲᑎᒪᕕᔾᔪᐊᖅᑎᑦᑎᓂᐊᕋᑦᑕ ᐊᒃᑐᖅᑕᐅᓯᒪᔪᓕᒫᓄᑦ 
ᑕᒪᓐᓇ ᓲᕐᓗ ᑭᐅᓇᓱᐊᕐᓗᒍ ᑕᐃᒎᓯᖅ. 
 

ᐊᒻᒪ ᒫᓐᓇ ᐃᓄᐃᑦ ᐅᖃᐅᓯᖏᓐᓄᑦ 
ᑕᐃᒎᓯᓕᐅᖅᑎᒃᓴᓂᒃ ᑐᒃᓯᕋᖅᓯᒪᓚᐅᕋᑦᑕ, ᒫᓐᓇ 
ᒪᑐᓯᒪᓕᕐᖢᓂ ᐅᖃᐅᔾᔭᐅᓯᒪᔪᖓ ᐃᒪᖃ 50-ᓂᒃ 
ᐆᒃᑐᕈᒪᔪᓂᒃ ᐊᑎᕐᓂᒃ ᐱᓯᒪᔪᒍᑦ. ᑖᒃᑯᐊ 
ᓇᓗᓇᐃᕆᐊᖃᕐᓂᐊᕋᑦᑎᒍ ᐊᒻᒪᓗ ᑖᒃᑯᐊ 
ᑕᐃᒎᓯᓕᐅᖅᑏᑦ ᐱᓕᕆᓕᑐᐊᖅᐸᑕ ᑕᒪᒃᑯᓂᖓᓕ 
ᑭᐅᓇᓱᒃᑐᒃᓴᐅᑕᐅᓂᐊᕐᒪᑕ, ᖃᓄᐃᑦᑐᒥᓕ ᓄᓇᕗᒥ 
ᑎᑎᕋᐅᓯᖃᕐᓂᐊᖅᐱᑕ ᓯᕗᓂᑦᑎᓐᓂ, 
ᖃᓄᐃᑦᑐᒥᓪᓗ ᑕᐃᒎᓯᕐᒥᒃ  
ᒐᕙᒪᒃᑯᑦ ᐃᖅᑲᖅᑐᐃᕖᑦ, ᒪᓕᒐᓕᐅᕐᕕᒃ, 
ᐅᖃᐅᓯᖏᓐᓂᒃ ᑐᓐᖓᕕᖃᕐᓂᐊᖅᐸ, ᑭᐊ.  
 

ᓲᕐᓗ ᐊᑯᑭᑦᑐᓂ ᑕᐃᒪ ᐊᑕᐅᓯᕐᒥᒃ 
ᒪᓕᒐᓕᐅᕐᕕᖓᑦᑕᓗ ᒐᕙᒪᒃᑯᖏᑕᓪᓗ 
ᐃᓕᓐᓂᐊᕐᕖᓪᓗ ᐅᖃᐅᓯᕐᒥᒃ ᐊᑕᐅᓯᕐᒥᒃ 
ᐊᑐᓲᖑᒻᒪᑕ ᐊᔾᔨᒌᓐᖏᑦᑐᑦ ᓄᓇᖅᑲᑎᒌᓐᖏᑦᑐᑦ, 
ᐊᔾᔨᒌᓐᖏᑦᑐᓂᒃ ᑕᐃᒎᓯᖃᕋᓗᐊᖅᑎᓪᓗᒋ 
ᑕᒪᒃᑯᓂᖓ ᕿᒥᕐᕈᔭᕆᐊᖃᕐᓂᐊᕐᒪᑕ 
ᑕᐃᒎᓯᓕᐅᖅᑏᑦ, ᑕᒪᓐᓇ ᐸᕐᓇᐅᑎᒋᓂᐊᖅᑕᑎᓐᓂᒃ 
ᒫᑦᓯ 2010 ᑎᑭᓚᐅᖅᑳᖅᑎᓐᓇᒍ ᖃᓄᖅᑑᕈᑎᒃᓴᓂᒃ 
ᓴᖅᑮᔪᒫᖅᐳᒍᑦ ᐊᒻᒪᓗ ᑖᒃᑯᓄᖓ ᒐᕙᒪᒃᑯᓐᓄᑦ 
ᓴᖅᑮᔭᕆᐊᖃᕐᓂᐊᕋᑦᑕ ᑕᒪᒃᑯᓂᖓ 
ᖃᐅᔨᓇᓱᑦᑕᑦᑎᓐᓂ.  
 

ᐃᓱᒪᓇᖅᑑᒐᓗᐊᖅ 
ᑲᑎᒪᕕᔾᔪᐊᒃᑲᓐᓂᖅᑎᑲᑕᓚᐅᓱᖓᕐᓗᑕ ᑖᒃᑯᐊ 
ᐊᐱᖅᑯᑎᒋᔭᑎᑦ ᑭᐅᔪᓐᓇᕐᓂᖅᓴᐅᔪᓐᓇᕐᓂᐊᕋᑦᑎᒍ 

ᑕᒪᒃᑯᐊ ᐊᒃᑐᖅᑕᐅᓂᖃᕐᓂᐊᖅᑐᑦ 
ᑭᒡᓕᓯᓂᐊᕆᐊᖃᕋᑦᑎᒍ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 
ᒥᔅᑕ ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 
ᑐᑭᓯᑦᑎᐊᖅᑕᐅᕋ ᑕᒪᒃᑯᐊ ᐱᔭᕆᐊᑐᓂᖏᑦ.  
 

ᓲᕐᓗ ᐃᖅᑲᖅᑐᐃᔩᑦ, ᐄ, ᐊᑕᐅᓯᕐᒥᒃ ᐅᖃᐅᓯᕐᒥᒃ 
ᐃᓄᒃᑎᑐᑦ ᑐᑭᓯᐊᔭᐅᓕᕈᓐᓇᖅᐸᑦ ᐅᖃᐅᓯᓕᕆᔩᑦ, 
terminology-ᓂᒃ ᓴᖅᑭᑎᑦᓯᔪᓐᓇᖅᐸᑕ 
ᑐᑭᓯᑦᑎᐊᖅᑕᕋ ᑖᓐᓇ ᐅᖃᐅᓯᖓ, 
ᓇᓗᓇᓐᖏᔾᔫᒥᔪᒥᒃ ᓲᕐᓗ ᑐᓵᔨᐅᖃᑦᑕᕐᓂᐊᖅᑐᑦ 
ᐃᖅᑲᖅᑐᐃᔨᐅᓄᑦ ᐃᓕᓐᓂᐊᕌᓂᒃᓯᒪᓗᒍ ᑕᒪᓐᓇ 
ᐅᖃᐅᓯᓕᕆᓂᖅ ᐃᓄᒃᑎᑐᑦ/ᖃᑉᓗᓈᑎᑐᑦ ᑖᓐᓇ 
ᑐᑭᓯᑦᑎᐊᕐᖢᒍ, ᖁᔭᓐᓇᒦᑐᐃᓐᓇᓕᖅᐸᕋ.  
 

ᑕᒪᓐᓇ ᐱᔭᕇᑐᔫᓂᐊᕐᒪᑦ ᑐᑭᓯᓯᒫᓂᒃᑲᒃᑯ, 
ᓱᓇᑐᐃᓐᓇᖅ ᐊᖏᔪᖅ ᐊᔾᔨᓐᖑᐊᖅ, big picture, 
ᐱᔭᕆᑐᔫᕙᖕᒪᑦ ᐱᓕᕆᐊᕆᓪᓗᒍ, 
ᖁᔭᓐᓇᒦᑐᐃᓐᓇᖅᐸᕋ ᐅᖃᐅᓯᒃᓴᖃᓐᖏᑦᑐᑦ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᑦᑎᐊᖅ, ᒥᔅᑕ ᓂᓐᖓᒃ. ᐄ, 
ᑖᒃᑯᐊ ᐱᔭᕆᐊᑐᔪᑦ. ᐊᒻᒪᓗ 
ᐊᑐᖅᑕᐅᖃᑦᑕᖅᓯᒪᔪᑦᑕᐅᖅ ᐊᓯᑦᑎᓐᓄᑦ, ᓴᐃᓃᓰᑦ, 
1 ᐱᓕᐊᖑᓗᐊᖅᑐᑦ ᒪᕐᕉᓐᓂᒃ ᐊᔾᔨᒌᓐᖏᑦᑑᓐᓂᒃ  
ᐅᖃᐅᓯᖃᕋᓗᐊᖅᑐᑎᒃ ᐊᑕᐅᓯᕐᒥᒃ 
ᑎᑎᕋᐅᓯᖃᕐᖓᑕ. ᑕᒪᓐᓇ ᐊᑐᖅᑕᐅᖃᑦᑕᖅᓯᒪᔪᖅ 
ᑕᑯᓐᓈᕆᐊᒃᑲᓐᓂᕆᐊᓕᕗᑦ. ᑖᒃᑯᓄᖓ ᓱᓕ? ᒥᔅᑕ 
ᐊᐅᐸᓗᒃᑐᖅ.  
 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ ᐊᒻᒪᓗ 
ᒥᓂᔅᑕ ᑕᐹᖅᔪᒃ ᐊᒻᒪᓗ ᑖᒃᑯᐊ ᐱᓕᕆᔨᖏᑦᑕᐅᖅ 
ᑖᓐᓇ ᐲᐱ ᕼᐊᐃᓐᓄ ᐊᒻᒪᓗ ᒪᐃᑯᓪ ᕉᑖᕝ, ᐊᑎᐊ 
ᑕᐃᒍᑦᓯᐊᓐᖏᓐᓇᑉᑯ ᐄᑯᓘᒐᓗᐊᖅ.  
 

ᑖᑉᓱᒥᖓ ᐅᖃᐅᓯᖃᓚᐅᖅᑎᓪᓗᒍ ᑖᒃᑯᓂᖓ 
ᐅᒃᑯᐃᓐᓂᖓᓐᓄᑦ ᓂᑉᓕᕋᒥ ᒥᓂᔅᑕᐅᔪᖅ ᑕᐹᖅᔪᒃ, 
ᓴᐳᔾᔭᐅᔾᔪᑎᒃᓴᓂᒃ ᑖᑉᑯᓂᖓ 2009-2010-ᒥ 
ᓴᖅᑭᑎᕙᓪᓕᐊᓕᖅᑎᓪᓗᒍ ᑖᒻᓇ ᐅᖃᐅᕼᐃᖏᓐᓄᑦ 
ᐱᖁᔭᓐᖑᑦᑎᓂᕐᒧᑦᑕᐅᖅ ᑕᑯᒐᑉᑯ 
ᐃᑉᐱᒋᓪᓗᐊᓚᐅᕋᒃᑯᑉᑕᐅᖅ ᑖᒻᓇ 
ᓯᐃᕗᓂᑉᕼᐊᕆᔭᑉᑎᓐᓄᑦᑕᐅᖅ ᑖᒻᓇ ᐱᒋᔭᐅᓂᐊᕋᒥ 
ᒫᓐᓇᒧᑦᑕᐅᖅ 
ᐊᑐᖅᑕᐅᓂᖅᕼᐊᐅᕙᓪᓕᐊᓂᐊᕐᒪᑦᑕᐅᖅ ᑖᑉᓱᒥᖓ 
ᓄᓇᕗᑦ ᐃᓗᐊᓃᑎᓪᓗᒍ, ᑖᑉᓱᒥᖓ 
ᖁᔭᓕᒋᓐᓇᕐᖢᒍ ᖃᐅᔨᒪᖁᑉᓗᒍᑉᑕᐅᖅ ᑖᓐᓇ 
ᑕᐅᑐᒐᐅᕙᒃᑲᒥᑦᑕᐅᖅ ᐃᑉᐱᒋᔭᐅᓪᓗᐊᕋᒥ 
ᒪ’ᓇᓪᓗᐊᕕᐅᔪᑎᑦ.  



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᑖᒻᓇᑦᑕᐅᖅ 
ᐅᖃᐅᕼᐃᕆᓚᐅᕐᒥᔭᖓᑦᑕᐅᖅ ᐱᓐᖑᐊᖅᑐᓄᑦ 
recreation-ᖑᓂᕋᖅᑕᐅ ᐃᑲᔪᓪᓗᐊᖅᐳᖓᑦᑕᐅᖅ 
ᑖᑉᓱᒧᖓ ᐃᓅᕼᐅᑉᑐᓄᑦ ᒪᒃᑯᑦᑐᓄᑦᑕᐅᖅ 
ᐃᕼᐅᒪᒋᑉᓗᒋᑦ ᑖᑉᑯᐊ ᐃᑲᔪᕐᓗᐊᕐᒪᑕ 
ᓄᓇᑉᑎᓐᓃᑦᑐᑦ ᑖᒃᑯᐊ ᓇᓗᓇᓐᖏᒻᒪᑦ 
ᐆᒃᑐᑎᒋᓗᒋᑦ ᑕᐃᒪ ᖃᒪᓂᑦᑐᐊᕐᒥ 1985-ᒥ 
ᕼᐊᑭᕐᕕᑦᑖᓚᐅᕋᑉᑕ 
ᖁᔭᓕᕼᐃᒪᑦᓯᐊᒥᐊᓚᐅᖅᕼᐃᒪᒐᑉᑕ ᑖᒃᑯᓄᖓ 
ᐃᓅᖃᑎᒋᓚᐅᑉᑲᓐᓄᑦ ᓄᑕᕋᐅᖃᑎᒋᓚᐅᖅᑕᒃᑲ 
ᑖᒃᑯᓄᖓ ᕼᐊᑭᖅᑐᓂᒃ ᐃᑲᔪᓪᓗᐊᓚᐅᖅᕼᐃᒪᒐᒥᒃ 
ᑖᒻᓇ ᐊᑐᕐᖢᒍᑦᑕᐅᖅ ᐃᒻᒥᓂᒃ 1985 1989-ᒧᑦ 
ᕼᐊᑭᒐᔪᑦᓯᐊᒥᐊᔪᓚᐅᕋᒪᑦᑑᓐᓂᒃ ᑖᑉᑯᓂᖓ 
ᐃᓅᕼᐅᑉᑐᖅᔪᐊᓄᑦ ᐊᒻᒪᓗ ᐊᒃᑐᓄᒃᑕᐅᑦ 
ᕼᐊᑭᖃᑕᐅᕙᓚᐅᕐᖢᖓ ᐃᑲᔪᓪᓗᐊᓚᐅᖅᓯᒪᒐᒪ 
ᖃᒪᓂᑦᑐᐊᕐᒥ ᐃᓗᐊᓂ. ᑕᐃᒃᑯᐊ 
ᓄᑕᕋᐅᖃᑎᒋᓚᐅᖅᑕᑉᑲ ᐃᓚᖏᑦ 
ᐊᔪᕐᓇᖅᑐᒃᑰᓚᐅᖅᑎᓪᓗᒋᑦ ᑖᒻᓇ ᕼᐊᑭᕐᓂᒃ 
ᐱᓐᖑᐊᕐᓂᖅ ᐃᑲᔪᓪᓗᐊᓚᐅᖅᕼᐅᓂ ᑕᕝᕙᑦᑕᐅᖅ 
ᐅᑉᓗᒥ ᕼᐃᓐᓇᒃᑑᔭᒥᐊᖅᑰᕐᖢᖓᑦᑕᐅᖅ.  
 

ᓯᕗᓂᑉᓯᓐᓄᑦ ᑕᐅᑐᒃᖢᖓ ᑕᐃᑯᖓ 
ᓇᓗᓇᐃᖅᓯᔾᔨᒍᐊᓚᐅᕐᖢᖓ ᑕᒪᓂᑦᑕᐅᖅ ᓄᓇᕗᑦ 
ᐃᓗᐊᓂ ᐊᑕᐅᓯᕐᒥᒃ ᕼᐊᑭᖅᑎᖃᓪᓗᐊᕕᒐᑦᑕ 
ᑕᐃᒃᑯᓂᖓ National Hockey League-
ᖑᓂᕋᖅᑕᐅᔪᒥᒃ, ᐃᕼᐅᒪᖃᑦᑖᖅᐳᖓᑦᑕᐅᖅ 
ᑖᒃᑯᓂᖓᑦᑕᐅᖅ ᒥᓯᒡᔪᐊᖅᑕᖅᑐᓂᒃ ᐱᖅᓯᒃᑕᖅᑐᑦ 
ᑕᐃᒃᑯᐊ gymnastics-ᓂᑉᑕᐅᖃᐃ ᐃᒻᒪᖃ ᑕᒫᓂ 
ᓄᓇᕗᑦᒥᐅᑕᓂᒃ ᐱᖃᖅᑰᕋᓗᐊᕐᕋᒥ ᑕᐃᓐᓇ 
ᓄᑕᕋᐅᔭᐅᖅᑰᖅᑐᖅ ᕼᐅᓕ ᐱᕈᖅᐸᓪᓕᐊᔪᓕᐅᖅᑰᖅ. 
ᐅᕝᕙᓘᓐᓂᑦ ᑕᐃᒃᑯᐊ ᑎᓪᓘᒃᑐᓂᒃ 
ᐊᔪᓐᖏᑐᖃᖅᑰᕋᓗᐊᕐᕋᒥᑦᑕᐅᖅ ᑕᒫᓂ ᑖᒃᑯᓂᖓ 
ᓂᓪᓕᕈᐊᖅᕼᐃᓐᓇᓚᐅᖅᖢᖓ ᐃᑲᔪᕐᓗᐊᖅᖢᒍ 
ᖁᕕᐊᓱᒃᖢᖓᑦᑕᐅᖅ ᑖᒃᓱᒥᓐᖓᑦ ᓴᐳᔾᔭᐅᑎᔅᓴᒥᒃ 
ᑖᒃᓱᒥᖓᓐ ᓄᐃᑎᕙᓪᓕᐊᓕᕋᒥ, ᐅᓂᒃᑳᖅᑐᓂᓗ 
ᒪ’ᓈᖅᐸᕋ. ᑕᐃᒪ ᓂᓪᓕᕈᐊᖅᕼᐃᓐᓇᓚᐅᖅᑐᖓ, 
ᒪ’ᓇᐅᔪᑎᑦ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᐊᐅᐸᓗᒃᑐᖅ. 
ᐅᖃᐅᓯᑐᐃᓐᓇᐅᒻᒪᑦ, ᐃᖅᑯᓪᓕᕋᑖᖏᒻᒥᒐᕕᑦ 
ᒑᕕᒃᑳᓘᒐᓗᐊᖅᑐᑕ ᐃᓚᒋᔭᐅᖏᑐᐃᓐᓇᐸᑦᑐᒍᑦ. 
ᑖᓐᓇ ᐃᓚᒋᐊᒃᑲᓐᓂᕈᒪᔭᕋ.  
 

>>ᐃᓪᓚᖅᑐᑦ 
 

ᑖᒃᑯᓄᖓ ᓱᓕ ᐅᖃᐅᓯᑐᐃᓐᓇᐃᑦ, ᐊᐱᖅᑯᑎᔅᓴᐃᑦ? 
ᐃᓵᒃᓯᒪᔪᖃᕈᓐᓃᕐᒐᑦ. ᑖᒃᑯᓄᖓ ᒪᑉᐱᒐᓐᓄᑦ 
ᐃᓵᑉᐸᓪᓕᐊᒍᓐᓇᓯᒻᒥᔪᒍᑦ. ᑖᒃᑯᐊ ᐊᐅᓚᑦᑎᔩᑦ 
ᐃᓕᖅᑯᓯᓕᕆᕈᔨᒃᑯᓐᓄᑦ, F-4, ᑲᑎᑦᑐᒋᑦ ᑖᒃᑯᐊ 

ᐊᑐᖅᑕᐅᔪᒪᓂᐊᖅᑐᖅ ᐊᕐᕌᒎᓂᐊᖅᑐᒥᒃ. 
$4,686,000. ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᐊᖏᖅᑕᐅᒻᒪᑕ. ᑖᒃᑯᓄᖓ 
ᓵᒍᓐᓇᓯᒻᒥᔪᒍᑦ ᐅᖃᐅᓯᓕᕆᓂᕐᒧᑦ ᑐᕌᖓᔪᑦ, 
ᑮᓇᐅᔭᑦ ᐊᑐᖅᑕᐅᔪᒪᓂᐊᖅᑐᑦ ᐊᕐᕌᒎᓂᐊᖅᑐᒥ 
ᑲᑎᑦᑐᒋᑦ $3,512,000. ᐊᐱᕆᔪᒪᔪᖅ, ᒥᔅᑕ 
ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᕐᒥ ᐊᐱᖅᑯᑎᔅᓴᖃᕋᑖᕋᒪ, Section 38-ᒥ 
ᐃᓚᖓᓂ 38, ᐅᖃᐅᓯᐅᑉ ᐃᓕᓴᕆᔭᐅᓯᒪᓂᖓᓂᒃ 
ᒪᓕᒐᖅ ᐊᒻᒪᑦᑕᐅᖅ ᐅᐃᕖᑦ, ᖃᓪᓗᓈᑦ 
ᐃᓄᒃᑎᑐᓪᓗ ᐅᖃᐅᓯᓐᖓᐅᑎᒋᑦ ᑕᕝᕙᓂ 
ᒪᓕᒐᕋᓛᓕᐅᓚᖓᒻᒪᑕ ᐊᐅᓚᔾᔪᑎᔅᓴᖏᓐᓂᒃ 
ᐊᐅᓚᑕᐅᔾᔪᑎᔅᓴᖏᓐᓂᒃ.  
 
ᓄᓇᕗᑦ ᑐᓐᖓᕕᒃᑯᑦ, ᐅᐃᕖᒃᑯᓪᓗ, ᐊᒻᒪ ᖃᓪᓗᓈᑦ 
ᑐᓴᕐᕕᒋᒋᐊᖃᕐᓂᐊᕋᑦᑎᒍ.  
 
ᐊᒻᒪᓗ ᐃᓚᖏᑦ 25, ᐃᓄᐃᑦ ᐅᖃᐅᓯᓐᖓᐅᑎᖓ 
ᓴᐳᔾᔭᐅᓂᖓᓄᑦ ᐱᖁᔭᖅ ᐅᖃᖅᓯᒪᒻᒥᒻᒪᑦ ᖃᓄᖅ 
ᐊᑐᓕᖅᑎᑕᐅᒋᐊᖃᒻᒪᖔᑦ ᒪᓕᒐᖅ. ᐅᖃᖅᓯᒪᒻᒪᑦ 
ᒥᓂᔅᑕ ᐱᖃᑕᐅᑎᑦᑎᒋᐊᓕᒃ ᐃᓄᓐᓂᒃ ᐊᒻᒪᓗ 
ᐅᐃᕖᑦ, ᖃᓪᓗᓈᓪᓗ ᑭᒡᒐᖏᓐᓂᒃ.  
 
ᑭᒃᑯᓐᓂᒃ ᐃᓄᐃᑦ ᑭᒡᒐᑐᖅᑎᖃᖅᑲᑦ 
ᐅᖃᐅᓯᓐᖓᐅᑎᖓᓂᒃ 
ᓴᐳᔾᔨᓇᓱᐊᖅᑎᐅᓂᐊᖅᑐᓂᒃ, ᐅᐃᕖᓪᓗ, 
ᖃᓪᓗᓈᓪᓗ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 
ᑕᐹᖅᔪᒃ, ᑭᐅᒋᐊᕈᓐᓇᖅᑭᑦ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᕆᒻᒪᑦ. 
ᑖᒃᑯᐊ ᐅᐃᕖᒃᑯᑦ ᑕᒫᓂ ᐃᖃᓗᓐᓂ 
ᑲᑐᔾᔨᖃᑎᒌᖃᒻᒪᑕ. ᑖᒃᑯᐊ ᖃᐅᔨᓇᓱᓗᐊᖅᐸᑦᑕᕗᑦ 
AFN-ᖑᒐᓗᐊᓂᒃᑯᐊ. Association des 
francophones du Nunavut, 
ᐃᒪᓐᓇᐃᓕᖓᔪᖃᐃᒃᑯᐊᐃ. ᑕᐃᒃᑯᓄᖓ ᐅᐃᕖᒃᑯᑦ 
ᑕᐃᒃᑯᐊ ᑭᒡᒐᑐᖅᑕᐅᑕᒻᒪᑕ ᐊᒻᒪᓗ ᑖᒃᑯᐊ ᓄᓇᕗᑦ 
ᑐᓐᖓᕕᒃᑯᑦ ᑖᒃᑯᓂᖓ ᐸᕐᓇᖃᑎᒌᓐᓇᖅᑕᕗᑦ 
ᐅᖃᐅᓯᓕᕆᓂᕐᒧᑦ ᐋᖅᑭᓱᖅᑕᐅᑎᓪᓗᒍ. ᑖᒃᑯᐊ 
ᖃᐅᔨᓇᓱᐃᓐᓇᐸᑦᑕᕗᑦ.  

ᐊᒻᒪ ᒫᓐᓇ ᑖᓐᓇ 
ᐊᑐᖅᑕᐅᓕᖅᐸᓪᓕᐊᓇᓱᓐᓂᐊᑎᓪᓗᒍ 
ᐅᖃᐅᓯᓕᕆᓂᕐᒧᑦ ᑕᒪᒃᑯᐊ 
ᐃᓚᒋᖃᓯᐅᑎᓂᐊᕋᑦᑎᒍ ᑎᒥᖁᑎᒋᔭᐅᔪᑦ, 
ᓇᒻᒥᓂᖁᑎᓖᑦᓄ, ᐃᓄᐃᑦ ᑲᑐᔾᔨᖃᑎᒌᖏᑦ, 
ᑕᒪᒃᑯᐊᓕᒫᑦ ᐊᒃᑐᖅᑕᐅᓂᐊᖅᑐᖅ ᐅᖃᐅᓯᐅᑉ 
ᒪᓕᒐᖓᓄᑦ ᑕᒪᒃᑯᐊ ᑕᐃᒪ ᐃᒫᒃ ᐋᔩᕋᓐᓂᑯᓪᓗ 
ᐊᒻᒪᓗ ᑭᑉᓕᓯᓂᐊᕐᓂᒃᑯᑦ ᑕᒪᒃᑯᐊ 
ᑐᑭᓯᓇᓱᓐᓂᐊᖅᑕᕗᑦ ᐸᕐᓇᐸᓪᓕᐊᑎᓪᓗᑕ. 
ᑖᒃᓱᒥᖓ ᐸᕐᓇᐅᑎ ᓲᕐᓗ ᒫᑦᓯᒥ ᓴᖅᑭᓛᑕᑎᓐᓂᒃ 
ᑖᓐᓇ ᐸᕐᓇᐸᓪᓕᐊᓂᑦᑎᓐᓂᒃ ᑕᒪᓐᓇ ᖃᓄᑦ 
ᐅᖃᐅᓯᕐᒧᑦ ᒪᓕᒐᖅ ᐊᑐᓕᖅᑕᐅᓇᔭᕆᐊᔅᓴᖓᓂᒃ 
ᐸᕐᓇᐅᑎᒥᒃ ᓴᖅᑮᔭᕆᐊᖃᑦᑐᔅᓴᐅᑕᐅᒐᑦᑕ ᑕᐃᑰᓇ 
ᑕᐃᒪ ᓇᓗᓇᐃᖅᓯᒪᑦᑎᐅᕐᓂᐊᖅᖢᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐄ, ᑖᓐᓇ 
ᐃᓚᖓ ᑭᐅᑦᑎᐊᕐᕌᑖᖅᑕᕋᓗᐊᑦ ᑕᐃᒃᑯᐊ ᐅᐃᕖᑯᑦ 
ᑲᑐᔾᔨᖃᑎᒌᖏᑦ ᑭᒡᒐᑐᖅᐸᒻᒪᑕ ᐅᐃᕖᑦ 
ᐅᖃᐅᓯᖓᓂᒃ ᑭᓯᐊᓂ ᐃᓄᓐᓄᑦ ᓇᓕᐊᒃ ᑎᒥᐅᔪᖅ 
ᐊᑐᖅᐸᒻᒪᖔᑦᓯ ᑖᓐᓇ ᐊᐱᖅᑯᑕᐅᓯᓐᓈᖅᑲᐅᒻᒪᑦ. 
ᓇᓕᐊᓐᓂᒃ ᑭᒡᒐᑐᖅᑎᒥᒃ ᑲᑎᖃᑎᖃᑉᐸᒻᒪᖔᑦᓯ, 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊ ᓄᓇᕗᑦ 
ᑐᓐᖓᕕᒃᑯᑦ ᑖᒃᑯᐊ ᐱᓕᕆᖃᑎᒌᓐᓇᖅᑕᕗᑦ, ᐃᓛᒃ 
ᓄᓇᕗᑦ ᑐᓐᖓᕕᒃᑯᑦ. ᑖᒃᑯᓄᖓ ᓄᓇᕗᑦ 
ᑐᓐᖓᕕᒃᑯᑦ ᑖᒃᑯᐊ ᖃᓄᖔ, ᑲᑐᔾᔨᖃᑎᒌᖏᑦ 
ᑲᑎᒪᔨᖃᐅᒻᒥᒻᒪᑕ, ᕿᑭᖅᑕᓂ ᑲᑐᔾᔨᖃᑎᒌᑦ, 
ᑭᕙᓪᓕᕐᒥᓪᓗ ᐊᒻᒪᓗ ᕿᑎᕐᒥᐅᓂ ᑕᕝᕙᓃᒻᒪᑕ. 
ᑖᓐᓇ ᑕᕝᕙ ᑐᖅᑲᑕᖅᕕᒋᔭᐅᓂᖓ ᐱᑦᔪᑎᒋᓪᓗᒍ 
ᐱᓕᕆᖃᑎᒋᓂᐊᖅᑕᕗᑦ ᐊᒻᒪᓗ ᐊᓯᖏᑦ ᑖᒃᑯᐊ 
ᖃᐅᔨᒋᐊᖅᐸᒻᒥᔭᕗᑦ ᑲᑐᔾᔨᖃᑎᒌᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᐊᓕᐊᑦ, 
ᑭᐅᔭᐅᕖᑦ? ᐊᐱᕆᒃᑲᓂᕐᓂᐊᖅᑮᑦ, ᒥᔅᑕ ᐃᐊᓕᐊᑦ? 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑭᐅᔭᐅᔪᖓ. ᑕᐃᒃᑯᐊ ᐅᐃᕖᑦ ᑭᒡᒐᖏᑦ ᐊᒻᒪ 
ᒥᓂᔅᑕ ᐅᖃᕋᑖᖅᑐᓂ ᐃᓄᒃᑎᑐᓕᕆᑎᓪᓗᒋᑦ 
ᓄᓇᕗᑦ ᑐᓐᖓᕕᒃᑯᑦ ᑭᒡᒐᕆᔭᐅᕙᑦᑐᑦ ᑭᓯᐊᓂ 
ᖃᓪᓗᓈᑎᑑᓕᕆᑎᓪᓗᒋᑦ ᑭᒃᑯᑦ ᑭᒡᒐᑐᖅᑎᐅᒻᒪᖔᑕ 
ᑐᓴᕋᑖᓐᖏᑕᒃᑲ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᐹᖅᔪᒃ, ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᓗᐃ ᑕᐸᖅᔪᒃ: ᑖᒃᑯᓇᓂᓕ ᒐᕙᒪᒃᑯᑦ 
ᖃᓪᓗᓈᑐᑦ ᐊᐅᓚᐃᓐᓇᖅᑐᐊᓘᒻᒪᑕ, ᑖᒃᑯᓂᖓᓕ 
ᑭᒡᒐᖅᑐᖅᑕᐅᕌᓂᒻᒪᑕ ᐃᓚᒃ ᑎᒥᖁᑎᖃᓐᖏᒻᒪᑕᓕ, 
ᖃᓪᓗᓈᑐᑦ ᐊᐅᓚᐅᔭᐃᓐᓇᕋᑦᑕ, ᑖᓐᓇ 
ᐃᕿᐊᓐᖑᕐᔫᒥᓯᒪᒐᑦᑎᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ 
ᐃᐊᓕᐊᑦ ᑭᐅᔭᐅᕙᓪᓕᐊᔪᑎᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᔭᐅᒐᓱᒃᑲᒪ ᑭᐅᔭᐅᒋᐊᒃᓴᖅ ᓇᓗᓇᕐᒪᑦ, 
ᖃᓪᓗᓈᑎᑐᐃᓐᓈᖅᑐᒥᓂᐅᒋᐊᑦᓴᖅ ᒐᕙᒪᒃᑯᑦ 
ᐃᖅᑲᐅᒪᓐᖏᓐᓇᒪ. 
 
ᓄᓇᕗᑦ ᑐᓐᖓᕕᒃᑯᑦ ᑭᒡᒐᖅᑐᖅᑐᑎᒃ ᐃᓄᒃᑎᑐᑦ 
ᐊᒻᒪᑦᑕᐅᖅ ᑕᐃᒃᑯᐊ ᐱᖓᓲᓕᖓᔪᑦ ᕿᑭᑕᓂ, 
ᑭᕙᓪᓕᖅ, ᕿᑎᕐᒥᐅᓂᓗ ᑎᒥᐅᔪᑦ ᐃᓄᖕᓂᒃ 
ᑭᒡᒐᕆᔭᐅᓂᐊᖅᐹ ᐊᑕᐅᓯᓪᓗᐊᑕᖅ ᑐᓐᖓᕕᒃᑯᑦ 
ᐅᕝᕙᓗ ᐱᖓᓱᐃᓕᖓᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑭᐅᖅᑲᐅᔭᖓ ᑖᒃᑯᐊ ᑐᓐᖓᕕᒃᑯᑦ 
ᑭᒡᒐᑐᖅᑎᖃᖅᑐᑎᒃ ᑖᒃᑯᓂᖓ ᐱᖓᓱᓂᒃ 
ᑎᒥᐅᔪᓂᒃ ᑕᐃᒫᒃ ᑖᓐᓇ ᑭᐅᔭᐅᒌᖅᑲᐅᔪᖅ. ᒥᔅᑕ 
ᐃᐊᓕᐊᑦ ᐊᐱᕆᒃᑲᓐᓂᕈᒪᕖᑦ? 
 
ᐃᐊᓕᐊᑦ (ᑐᓵᔨᑎᒍᑦ): ᐋᒡᒐ, ᖃᓄᐃᓐᖏᑦᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓂᓐᖓᖅ. 
 
ᓂᓐᖓᖅ: ᑖᓐᓇᑦᑕᐅᖅ  

ᐃᓄᐃᑦ ᐅᖃᐅᓯᖓᑦ ᑕᐃᒃᑯᓄᖓ ᐋᑐᕚᒥ 
ᐃᓕᑕᕆᔭᐅᓚᐅᕐᒪᑦ, 
ᐊᑐᓕᖅᐸᓪᓕᐊᓂᐊᖅᑐᒃᓴᐅᓪᓗᓂᓗ. ᑕᐃᒪᖃᐃ 
ᓴᓇᔨᖁᑎᕗᑦ ᑕᒫᓂ ᓄᓇᕗᑦ ᐃᓗᐊᓂ ᐃᓄᒃᑐᑦ 
ᐃᓕᓐᓂᐊᖅᑎᑕᐅᕙᓪᓕᐊᓂᖅᓴᐅᕙᓪᓕᐊᔪᓐᓇᕐᓂᐊ-
ᓕᖅᑯᑦ ᓯᕗᓂᒃᓴᒃᑎᓐᓂ, ᑖᓐᓇ 
ᐃᓕᓴᕆᔭᐅᓯᒪᓕᖅᑎᓪᓗᒍ ᐃᓄᐃᑦ ᐅᖃᐅᓯᖓ, 
ᐃᓄᒃᑎᑑᕐᓂᖅ. ᐄ, ᖁᔭᓐᓇᒦᒃ.  
 
ᐃᓛᒃ ᐃᓄᐃᑦ ᑐᓴᐅᒪᒐᑦᑕ ᐃᓄᑦᑎᑐᓐᖒᖅ 
ᐊᐅᓚᓂᕐᓂᐊᕋᑦᑕ ᐃᓚᖏᑦ ᐃᓄᐃᑦ ᖃᓪᓗᓈᑎᑐᑦ 
ᐅᖃᓪᓚᖏᓪᓚᑦᑖᕐᒪᑕ ᐅᑉᓗᒥ 
ᑐᑭᓯᐊᓐᖏᓪᓚᑦᑖᖅᖢᑎᒡᓗ ᐊᐱᖅᑯᑎᒋᕙᕋ 
ᒥᓂᔅᑕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᓯᓐᓈᖅᑐᒐᓗᐊᖅ 
ᑭᓯᐊᓂ ᖃᐅᔨᒪᒐᑦᑕ ᑖᓐᓇ ᓇᓴᖓᑕ ᐊᐃᑉᐸᖓ 
ᐃᓕᓐᓂᐊᖅᑐᓕᕆᓯᓐᓈᕐᖓᑦ. ᑕᐃᒪᐃᒻᒪᑦ 
ᑭᐅᒋᐊᒃᑲᓐᓂᐊᖅᔪᒍᓐᓇᖅᑕᐃᖅᑲᐃ, ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓯᓚᑦᑐᕐᓴᕐᕕᖕᒥ 
ᐱᓕᕆᑎᖃᑦᑕᖅᓯᒪᔭᕗᑦ ᒫᓐᓇ ᑲᔪᓯᔪᒃᓴᐅᕗᑦ ᓱᓕ 
ᐃᓄᒃᑐᑦ ᐃᓕᓐᓂᐊᖅᑎᑦᑎᖃᑦᑕᕐᓂᕐᒥᒃ ᑕᒪᒃᑯᓂᖓ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᓗᐊᓐᖑᐊᖅᑐᒥ.  
 
ᐃᓄᒃᑐᑦ ᐃᓕᒃᑎᕚᓪᓕᕈᒪᔪᓄᑦ ᑖᒃᑯᐊ  
ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ 
ᐱᓕᕆᖃᑦᑕᖅᓯᒪᔪᖅ ᒫᓐᓇ ᑲᔪᓯᒻᒪᖔᖅ 
ᖃᐅᔨᒫᓂᓐᖏᒡᖢᒍ. ᐄ, ᑲᔪᓯᓂᐊᖅᑐᖅ. 
ᒪᕐᕈᐃᓕᖓᔪᓂᒃ ᑐᕌᒐᖃᓗᐊᕋᑦᑕ ᐃᓄᒃᑐᓪᓗ 
ᐅᖃᓪᓚᒍᓐᓇᖅᐸᒌᖅᑐᑦ. ᑭᓯᐊᓂ 
ᐅᖃᕈᓐᓇᖅᓯᒃᑲᓐᓂᕈᒪᔪᓄᑦ ᑐᕌᖓᔪᖃᒡᖤᖅᐳᖅ 
ᐊᒻᒪᓗ ᐃᓄᒃᑑᕈᓐᓇᓐᖏᑦᑎᐊᖅᑐᓂᒃ ᐃᓄᒃᑐᑦ 
ᐅᖃᓪᓚᒍᓐᓇᖅᓯᔪᒪᔪᓂᒃ ᐃᓕᓴᐃᓂᒃᑯᑦ ᑕᕝᕘᓇ 
ᐱᑕᖃᖃᑦᑕᒡᖤᕆᕗᖅ.  
 
ᐊᒻᒪ ᐅᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ 
ᐃᓗᐊᓂ ᓇᓗᓇᐃᖅᓯᓯᒪᒻᒪᑦ ᐃᓕᓐᓂᐊᕐᓂᕐᒥᒃ 12-
ᒥᒃ ᐃᓕᓐᓂᐊᕌᓂᒃᓯᒪᓕᕐᓗᑎᒃ ᐃᓄᒃᑐᓪᓗ 
ᖃᓪᓗᓈᑐᓪᓗ 
ᐅᖃᕈᓐᓇᑦᑎᐊᕆᐊᖃᕐᓂᐊᖅᑐᒃᓴᐅᑕᐅᓂᖏᑦ 
ᐱᔾᔪᑎᒋᓪᓗᒋᑦ ᑕᒪᒃᑯᐊ ᐃᓕᓴᐅᑎᒃᓴᐃᓪᓗ 
ᐊᓯᖏᓪᓗ ᐃᓄᒃᑐᑦ ᒫᓐᓇ 
ᐱᓕᕆᐊᖑᕕᔾᔪᐊᕋᓱᐊᖅᑐᑦ ᑕᐃᑲᓂ ᐊᕐᕕᐊᓂ. 
ᑕᒪᓐᓇ ᐸᕐᓇᒃᓯᒪᔭᕗᑦ ᐊᒻᒪᓗ ᐃᓱᒪᓇᖅᑐᖅ ᑕᒪᓐᓇ 

ᐃᖏᕐᕋᓯᑦᑎᐊᓚᐅᓱᖓᖅᐸᑦ ᐃᓄᒃᑐᑦ ᐅᖃᐅᓯᖅ 
ᑖᓐᓇ ᐊᑐᖅᑕᐅᓂᖅᓴᐅᓂᐊᖅᑐᖅ 
ᐃᓕᓐᓂᐊᕌᓂᑉᐸᓪᓕᐊᔪᓄᑦ ᓯᕗᓂᕆᓂᐊᖅᑕᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ 
ᓂᓐᖓᖅ. 
 
ᓂᓐᖓᖅ: ᐃᓛᒃ ᑐᑭᓕᐅᑦᑎᐊᕐᓗᒍᖃᐃ. ᒫᓐᓇ 
ᐃᓄᒃᑐᑦ ᐅᖃᓪᓚᑦᑐᐃᓐᓈᓗᓕᕆᑦᓯᒍᓐᓇᓐᖏᑦᑐᖓ 
ᓱᖃᐃᒻᒪᑦ ᓴᓇᔩᑦ ᓴᓇᔭᕆᐊᖃᕐᒪᑕ, 
ᓴᓇᔨᖃᕆᐊᖃᕋᑦᑕ ᑖᓐᓇᐅᒻᒪᑦ ᑭᓯᐊᓂ 
ᓯᕗᓂᒃᓴᑉᑎᓐᓄᑦ ᑕᒪᓐᓇ ᐋᖅᑭᑦᓱᕋᓱᒋᐊᖃᕐᖢᒍ 
ᐅᑉᓗᒥᓪᓚᑦᑖᖑᓐᖏᑦᑐᖅ ᖃᐅᑉᐸᐅᖏᑦᑐᖅ, 
ᓯᕗᓂᒃᓴᑉᑎᓐᓂ ᐃᓱᒪᒋᑐᐃᓐᓇᕐᖢᒍ 
ᐅᖃᐅᓯᕆᔪᒪᑐᐃᓐᓇᖅᑕᕋ. ᖁᔭᓐᓇᒦᒃ ᑐᑭᓯᒐᒪᓗ 
ᒥᓂᔅᑕᒥᒃ ᖁᔭᓐᓇᒦᑐᐃᓐᓇᖅᐳᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᐅᖃᐅᓯᑦᑎᐊᕙᐅᓪᓗᓂ. ᑖᒃᑯᐊ ᓱᓕ ᐊᐱᕆᔪᒪᔪᑦ. 
ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ 
ᓯᕗᕙᓯᓗᐊᒐᓚᑦᑐᔅᓴᐅᔫᒐᓗᐊᖅ ᐊᐱᖅᑯᑎᒋᔪᒪᔭᕋ 
ᒐᕙᒪᒋᔭᕗᑦ ᐃᓄᑦᑎᑐᑦ ᐅᖃᓪᓚᓐᓂᕐᒥᒃ 
ᐊᐅᓚᔾᔪᓯᖃᓕᕋᔭᕆᐊᖓᓂᒃ 
ᑕᐅᑐᖅᑰᖅᑕᖃᖅᑰᕋᑦᑕ. ᑕᒪᓐᓇ 
ᐃᕕᖅᑎᑎᖅᑕᐅᕙᓪᓕᐊᑎᓪᓗᒍ ᒪᑯᐊ ᓄᓇᓕᒻᒥ 
ᒐᕙᒪᒋᔭᐅᔪᐃᑦ 
ᑕᐅᑐᖅᑰᓕᖅᑎᑕᐅᕚᓪᓕᕈᒪᑐᐃᓐᓇᖅᑐᖓ 
ᐊᐱᕆᔪᒪᔭᕋ.  
 
ᑮᓇᐅᔭᕐᒧᑦ ᑭᓯᐊᓂ 
ᐊᐅᓚᒋᐊᖃᕐᓇᓲᖑᓐᓇᖅᐸᓕᕐᒪᑦ ᐅᓪᓗᒥ. 
ᑮᓇᐅᔭᓕᖅᐸᓪᓕᐊᖃᑕᖅᑑᔮᕆᕚᑦ ᒐᕙᒪᐅᑉ 
ᐃᓕᖅᑯᓯᕆᓕᖅᑕᖓᓂᒃ ᒪᓕᒃᓴᖁᓪᓗᒋᑦ 
ᕼᐊᒪᓚᐅᔪᐃᑦ ᖃᐅᔨᒪᒐᒪ 
ᑮᓇᐅᔭᖃᖅᑐᐊᓘᓲᖑᓐᖏᔅᓯᒪᒻᒪᑕ ᑕᒪᓐᓇ 
ᑐᑭᓯᐅᒪᔮᖅᐸᒌᕈᒪᓪᓗᒍ ᐊᐱᖅᑯᑎᒋᔭᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᑕᐹᖅᔪᒃ, ᑭᐅᓇᓱᒍᓐᓇᖅᑭᐅᒃ? 
 



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᒪᕐᕈᐃᓕᖓᓗᒍ 
ᑭᐅᓂᐊᖅᑕᕋ. ᑖᓐᓇ ᓯᕗᓪᓕᕐᒥ ᐃᓄᐃᑦ 
ᐅᖃᐅᓯᖓᑦᑕ ᓴᐳᒻᒥᔭᐅᔾᔪᑎᒃᓴᖏᓐᓄᑦ ᕼᐋᒻᒪᓚᒃᑯᑦ 
ᐃᑲᔫᑎ ᕼᐋᒻᒪᓚᒃᑯᓐᓄᑦ ᐃᑲᔫᑎᒃᓴᓂᒃ 
ᒪᓂᒻᒪᐃᓂᐊᖅᑐᒍᑦ ᓲᕐᓗ ᒪᑯᐊ ᑲᑎᒪᑎᓪᓗᒋᑦ 
ᑐᓵᔨᖃᓐᖏᑦᑐᒥᓂᐅᓐᓂᖅᐸᑕ ᑐᓵᔨᒃᓴᖏᓪᓗ 
ᐃᓄᑦᑎᑑᓕᕆᔨᒃᓴᖏᓪᓗ ᐱᔨᑦᑎᕋᕐᓂᕐᒧᓪᓗ.  
 
ᑕᒪᒃᑯᐊ ᐃᓄᒃᑑᓕᖅᑎᑦᑎᓃᑦ ᑭᓱᑐᐃᓐᓇᐃᑦ 
ᕼᐋᒻᒪᓚᒃᑯᓐᓄᑦ ᐊᐅᓚᑕᐅᔪᑦ ᑖᒃᑯᓄᖓ ᑐᕌᖓᔪᓂᒃ 
ᒪᓂᒻᒪᐃᓯᒪᓂᐊᖅᑐᒍᑦ ᑭᓯᐊᓂ ᑖᒃᑯᐊ 
ᒐᕙᒪᓕᕆᔨᒃᑯᑦ ᑕᐃᔅᓱᒪ ᒥᓂᔅᑕᐅᖃᑎᒪ ᑲᒪᒋᔭᖓ 
ᑕᐃᒃᑯᐊ ᐊᑐᕋᔭᓐᖑᐊᕐᖢᑎᒍᑦ ᕼᐋᒻᒪᓚᒃᑯᑦ 
ᐱᓕᕆᓂᐊᖅᑎᓪᓗᒋᑦ ᑭᓯᐊᓂ ᑕᕝᕙᓂ ᒪᓕᒐᐅᑉ 
ᐃᓗᐊᓂ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖏᓐᓄᑦ 
ᓇᓗᓇᐃᖅᓯᓯᒪᑦᑎᐊᖅᑐᒍᑦ ᕼᐋᒻᒪᓚᒃᑯᑦᑕᐅᖅ 
ᑖᔅᓱᒥᖓ ᐊᑐᓕᕆᐊᖃᕐᓂᐊᒥᒻᒪᑕ ᑭᓯᐊᓂᓕ 
ᐃᑲᔪᖅᑕᐅᔭᕆᐊᖃᕐᓂᐊᕐᓂᖏᓐᓂᑦ ᑕᒪᓐᓇ 
ᐃᓕᓴᕆᓯᒪᒐᑦᑎᒍ. ᑖᓐᓇ ᐸᕐᓇᐅᑎᒋᓯᒪᓂᐊᕐᒥᔭᕗᑦ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᑖᒃᑯᓄᖓ ᓱᓕ ᐊᐱᖅᑯᓯᔅᓴᐃᑦ? ᐅᖃᐅᓯᓕᕆᓂᕐᒧᑦ 
ᓵᓐᖓᒐᑦᑕ. ᑖᒃᑯᐊ ᑲᑎᑦᑐᒋᑦ. $3,512,000 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᔪᓯᕗᖅ. ᑖᒃᑯᐊ ᑕᕝᕙ ᐊᐃᑉᐸᖏᑦ 
ᐅᖃᐅᓯᓕᕆᓂᕐᒧᑦ ᓱᓕ ᑐᕌᖓᔫᒐᓗᐊᑦ ᑭᓯᐊᓂ  
ᐃᓄᐃᑦ ᐅᖃᐅᓯᖏᓐᓄᑦ ᓵᓐᖓᓂᕐᓴᖅ, 
ᑕᐃᒎᓯᓕᕆᓂᖅ. ᑖᒃᑯᐊ  ᑲᑎᑦᑐᒋᑦ ᑮᓇᐅᔭᑦ 
ᐊᑐᖅᑕᐅᔪᒪᓂᐊᖅᑐᖅ. $930,000. ᑖᒃᑯᓄᖓ 
ᐊᐱᖅᑯᓯᔅᓴᐃᑦ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑖᖅ. 
ᓴᐳᔾᔨᐅᑎᒃᓴᖅ ᓇᓗᓇᐃᕐᓯᒪᑎᑦᑕᓚᐅᕐᒪᑦ ᑖᑉᓱᒥᖓ 
ᐃᓄᐃᑦ ᐅᖃᐅᓯᖓᓂᒃ ᑕᐃᒎᓯᓕᐅᖅᑎᓂᒃ. 
ᑎᒥᓐᖑᕐᓂᐊᕋᒥᒎᖅ. ᑖᓐᓇ ᐊᐱᕆᒍᐊᓚᐅᖅᑐᖓ 
ᒥᓂᔅᑕᒧᑦ, ᓇᓂ ᑎᑎᕋᕐᕕᖃᕋᔭᕐᒪᖔᑦ ᐊᒻᒪᓗ 
ᖃᑉᓯᓂᒃ ᐱᓕᕆᔨᖃᕈᒫᖅᐸ? ᒪ’ᓇᐅᔪᑎᑦ. 
 
ᐃᒃᓯᕙᐅᑕᖅ: ᒪ’ᓇ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ 
ᑕᐹᖅᔪᒃ, ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊ 
ᓯᕗᓪᓕᖅᐹᒥ ᐊᐅᓚᔾᔭᒐᓱᐊᓕᕐᓂᖓᓂᒃ ᑖᒃᑯᓂᖓ  

ᐃᓕᖅᑯᓯᓕᕆᔨᒃᑯᓐᓂ 
ᑎᒍᒥᐊᖅᑕᐅᓚᐅᐱᓪᓚᑐᐃᓐᓇᖅᑐᖅ. 
ᐃᖏᕐᕋᓯᑦᑎᐊᓚᐅᓱᖓᖅᐸᑦ 
ᐃᒻᒥᒎᓕᖅᑐᔅᓴᐅᑕᐅᒻᒪᑕ ᐃᓄᐃᑦ ᐅᖃᐅᓯᖓᓂ 
ᑕᐃᒎᓯᓕᐅᖅᑎᑦ. ᐅᓇ ᐱᔾᔪᑎᒋᓪᓗᒍ, 
ᒐᕙᒪᒋᔭᐅᔪᑦᑕᐅᖅ ᐸᓯᔭᒃᓴᐅᔭᕆᐊᖃᕐᒥᒻᒪᑕ 
ᑕᐃᒃᑯᓂᖓ ᑎᒍᒥᐊᕋᑦᑕ ᑕᐃᒎᓯᓕᐅᖅᑎᒃᑯᓐᓂᒃ 
ᐃᒻᒪᖃ ᓲᖑᓗᐊᕋᔭᕋᑦᑕ. ᐃᒻᒥᒎᖅᐸᑕᓕ ᑭᒃᑯᓕᒫᓄᑦ 
ᐱᓕᕆᑦᑎᐊᕈᓐᓇᕐᓂᖓ ᑕᐅᑐᒃᑲᑦᑎᒍ. 
 
ᐃᖏᕐᕋᓯᑦᑎᐊᖅᐸᑕ ᐊᕐᕌᒍᓄᑦ ᑕᓪᓕᒪᓄᑦ 
ᓯᕗᓪᓕᖅᐹᒥᒃ ᑖᒃᑯᐊ ᑎᓕᔭᐅᓯᒪᐊᓂᖅᑐᖅ. 
ᑕᕝᕙᓂᓗ ᐃᓱᒪᓇᖅᐳᖅ ᐊᕐᕌᒍ 
ᐱᖓᔪᖓᓐᓂᒡᓘᓐᓃᑦ 
ᐃᒻᒥᒎᓕᖅᐸᓪᓕᐊᔪᓐᓇᕋᔭᕐᒪᖔᑕ, ᑭᖑᓂᐊᒍᑦ 
ᐊᕐᕌᒍᓄᑦ ᐱᖓᓱᓄᑦ ᑲᑎᒪᔨᐅᖃᑦᑕᕐᓂᐊᖅᑐᑦ. 
ᑕᒪᓐᓇᓗ ᐃᖏᕐᕋᓯᑦᑎᐊᖅᐸᑦ ᑕᕝᕙᓂ ᐃᖃᓗᓐᓂ 
ᑎᑎᕋᕐᕕᖃᖅᑐᔅᓴᐅᑕᐅᓂᖏᓐᓂᒃ 7-ᓂᒡᓗ 
ᐃᖅᑲᓇᐃᔭᖅᑎᖃᖅᑐᔅᓴᐅᑕᐅᓂᖏᓐᓂᒃ ᑖᒃᑯᐊ 
ᑮᓇᐅᔭᐃᑦ ᓇᓗᓇᐃᕈᑎᒋᓯᒪᔭᕗᑦ ᑕᕝᕙᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᑖᒃᑯᓄᖓ ᓱᓕ ᐊᐱᖅᑯᓯᔅᓴᐃᑦ? ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑏᕖᒃᑯᑦ ᐊᒻᒪᓗ 
ᑕᑕᑎᒐᒃᓴᓂᒃ ᑎᑎᖅᑲᓂᒃ ᐱᑕᖃᓵᓛᐅᖅᑰᕐᒪᑦ 
ᑕᐃᒃᑯᐊᖃᐃ ᑎᒃᑯᐊᖅᑕᐅᔪᒪᔪᑦ ᑖᒃᑯᓄᖓ 
ᐃᓚᐅᓕᕈᒪᔪᑦ ᑎᒃᑯᐊᖅᑕᐅᔪᖄᓂᓚᐅᖅᐳᖃᐃ 
ᑕᐃᒎᓯᓕᕆᔨᒃᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᒥᓂᔅᑕ ᐃᖅᑯᓕᖅᑲᐅᔫᒐᓗᐊᖅ ᓱᓕ 
ᕿᒥᕐᕈᓚᐅᓐᖏᑕᖏᒡᒎᖅ, 50-ᒦᕋᔭᖅᑑᒐᓗᐊᒡᒎᖅ 
ᐊᑏᑦ  ᑐᓂᔭᐅᓯᒪᔪᑦ. ᑕᐃᒫ 
ᑭᐅᒋᐊᒃᑲᓐᓂᐊᖅᔪᒍᒪᒍᕕᑦ, ᒥᓂᔅᑕ ᑕᐹᖅᔪᒃ, 
ᐱᕕᖃᖅᑯᑎᑦ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. 
ᐱᓇᓱᐊᕈᓰᑦ ᐱᖓᓱᐸᓗᐃᖅᑲᐃ ᐊᓂᒍᖅᐸᑕ 
ᓇᓗᓇᐃᖅᓯᑎᐊᕐᓂᐊᕋᓗᐊᖅᑐᒍᑦ 50-ᑎᐅᖅᑰᒻᒪᑕ 
ᑕᒫᓂ ᒥᒃᓵᓂ ᐆᑦᑐᕈᒪᔮᖅᑐᓂᓛᒃ. ᑖᒃᑯᐊ ᒪᓕᒐᐃᑦ  

ᒪᓕᒃᖢᒋᑦ ᓯᑎᐱᕆᒦᒃᑯᐊ 
ᐊᐅᓚᔾᔭᒃᓯᒪᔭᕆᐊᖃᕐᓂᖏᑦ ᐱᑦᔪᑎᒋᓪᓗᒍ ᑖᒃᑯᐊ 
ᑐᐊᕕᐊᕆᓇᓱᐊᕐᕋᑦᑎᒍ. ᐃᓛᒃ ᐱᓇᓱᐊᕈᓯᑦ ᐱᖓᓱᑦ 
ᐃᓗᐊᓂ ᓇᓗᓇᐃᖅᓯᓂᐊᖅᑐᒍᑦ ᑭᒃᑰᓂᐊᕐᒪᖔᑕ.  
 
ᐊᒻᒪ ᐅᓇ ᐃᓚᒋᐊᒃᑲᓂᕐᓗᒍ ᑖᒃᑯᐊ 
ᓇᓗᓇᐃᖅᑕᐅᓂᐊᕐᒪᑕ ᑐᓐᖓᕕᒃᑯᓂᓪᓗ, 
ᐃᓕᖅᑯᓯᓕᕆᔨᒃᑯᓂᓪᓗ, ᐅᐃᕖᑯᓂᓪᓗ. ᐊᒻᒪᓗ 
ᐅᕙᑦᑎᓐᓂᒃ ᒐᕙᒪᒃᑯᓃᓐᖔᖅᑐᓂᒃ. ᑖᒃᑯᐊ ᑕᕝᕙ 
ᑲᑎᒪᔨᕋᓛᖑᓚᐅᐱᓪᓚᓂᐊᕐᒪᑕ ᑕᒪᒃᑯᓂᖓ 
ᕿᒥᕐᕈᔪᓂᒃ ᑭᒃᑯᑦ ᐱᐅᓂᖅᐹᖑᔪᓐᓇᕐᒪᒑᑕ ᑕᕝᕙᓂ 
ᑖᒃᑯᐊ ᑕᓪᓕᒪᐅᓂᐊᖅᑐᑦ ᑕᐃᒎᓯᓕᐅᖅᑎᑦ ᐊᒻᒪᓗ 
Language Commissioner ᓱᓇᐅᕝᕙ ᑖᓐᓇ 
ᐃᓚᒋᔭᐅᓂᐊᖅᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᑖᒃᑯᓄᖓ ᓱᓕ ᐊᐱᖅᑯᓯᔅᓴᐃᑦ? ᑕᐃᒎᓯᓕᕆᔩᑦ 
ᒥᒃᓵᓄᑦ. ᑖᒃᑯᐊ ᑲᑎᑦᑐᒋᑦ ᐊᑐᖅᑕᐅᔪᒪᓂᐊᖅᑐᑦ. 
$930,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑕᕝᕙ ᓄᑖᑦ 
ᐃᓕᖅᑯᓯᓕᕆᓂᕐᒧᑦ ᑐᕌᖓᔪᑦ. ᑖᒃᑯᐊ ᑲᑎᑦᑐᒋᑦ 
ᐊᑐᖅᑕᐅᔪᒪᓂᐊᖅᑐᑦ. $4,341,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑕᕝᕙ ᐊᓯᖏᑦ 
ᐃᓐᓇᕐᓄᑦ ᐊᒻᒪᓗ ᒪᒃᑯᑦᑐᓄᑦ ᑐᕌᖓᔪᑦ. 
ᐊᑐᖅᑕᐅᔪᒪᓂᐊᖅᑐᑦ ᑮᓇᐅᔭᐃᑦ ᑲᑎᑦᑐᒋᑦ. 
$2,243,000. ᐊᖏᖅᑭᓯᐅᒃ? ᑐᓵᓐᖏᓐᓇᒪ, ᐊᑏ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑕᐃᒪ 
ᐱᓐᖑᐊᖅᑐᓕᕆᓂᕐᒧᑦ ᐊᒻᒪ ᐃᖃᐃᓕᓴᕐᓂᕐᒧᑦ 
ᑐᕌᖓᔪᑦ. ᐊᑐᖅᑕᐅᔪᒪᓂᐊᖅᑐᑦ ᐊᕐᕌᒎᓂᐊᖅᑐᒥᒃ. 
$5,449,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑕᕝᕙ 
ᐱᔭᕇᔾᔫᒥᒻᒪᑕ  

ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ. ᑖᒃᑯᐊ 
ᑲᑎᑦᑐᒋᑦ ᐊᑐᖅᑕᐅᔪᒪᓂᐊᖅᑐᑦ ᐊᕐᕌᒎᓂᐊᖅᑐᒥᒃ. 
$21,161,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᐃᒪ ᐊᖏᖃᑎᒌᑉᐱᓯ ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ ᐊᒻᒪ 
ᐃᓐᓇᐃᑦ ᒪᒃᑯᑦᑐᑦ ᐱᔭᕇᕐᖓᑕ?   
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᔪᓯᕗᖅ. ᖁᔭᓐᓇᒦᒃ. ᑕᐃᒪ 
ᑖᒃᑯᓄᖓ ᐊᓯᖏᓐᓄᑦ ᓅᑉᐸᓪᓕᐊᒍᓐᓇᓯᒻᒥᒐᑦᑕ. 
ᑖᒃᑯᐊ ᐊᕙᑎᓕᕆᓂᕐᒧᑦ ᑐᕌᖓᔪᑦ. . . ᓇᓪᓕᐊ 
ᑕᐃᒪ? ᒪᒥᐊᓇᖅ. ᖁᔭᓐᓇᒦᒃ, ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᑎ. ᑖᒃᑯᐊ ᕿᓚᒥᑯᓗᒃ ᐊᓂᒍᐃᒐᔅᓯ, 
ᐱᕕᖃᖅᑎᑉᐸᒋᑦ ᓂᓪᓕᑲᐃᓐᓇᕈᒪᒍᕕᑦ, ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕈᒪᑐᐃᓐᓇᖅᖢᖓ ᑕᐃᓐᓇ 
ᒪᒥᐊᕌᓪᓚᓚᐅᕐᓚᖓ ᑖᒃᓱᒧᖓ ᖁᑦᑎᑦᑐᒧᑦ 
ᒪᓕᒐᓕᐅᖅᑎᒧᑦ. ᐅᖃᐅᓯᕆᖅᑲᐅᔭᒪ ᐃᓚᖓᓐᓂᒃ 
ᐅᑎᖅᑎᑦᑐᒪᓪᓗᒍ ᑖᒃᑯᐊ ᖃᓪᓗᓈᑦ ᐅᖃᐅᓯᖏᑦ 
ᐱᔾᔪᑎᒋᓪᓗᒋᑦ. ᖃᓪᓗᓈᑦ ᐅᖃᐅᓯᖏᑦ 
ᐊᑐᐃᓐᓇᐅᔭᓗᐊᕐᓂᑎᓐᓄᑦ ᑭᒡᒐᑐᖅᑎᓚᑦᑖᒥᒃ 
ᓇᓗᓇᐃᖅᓯᓯᒪᔪᖃᖏᓐᓂᖓᓂᒃ ᑖᓐᓇ 
ᓇᓗᓇᐃᕈᒪᑐᐃᓐᓇᖅᑲᐅᔭᕋ ᑖᓐᓇ 
ᐅᖃᓐᓂᖅᓗᖅᑰᔨᓐᓂᕋᒪ ᒪᒥᐊᑉᐳᖓ ᑖᒃᓱᒧᖓ ᕌᓐ 
ᐃᐊᓕᐊᑦᒧᑦ.  
 
ᐊᒻᒪ ᖁᔭᓐᓇᒦᖅᖢᒋᑦ ᑖᒃᑯᐊ ᐋᓯᑦ 
ᐃᑲᔪᖅᓯᖅᑕᐅᕕᔾᔪᐊᕐᕋᑦᑕ ᐊᒻᒪ ᑲᔪᓯᓂᐊᖅᐳᒍᑦ 
ᐱᓕᕆᓇᓱᓐᓂᐊᖅᑐᐊᓘᕗᒍᑦ ᑖᒃᑯᐊ 
ᐊᖏᖅᑕᐅᓚᐅᓱᖓᒻᒪᑕ. ᖁᔭᓐᓇᒦᕈᒪᑐᐃᓐᓇᖅᐳᖓ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ 
ᒪᒥᐊᕝᕕᐅᕗᑎᑦ, ᒥᔅᑕ ᐃᐊᓕᐊᑦ.  
 
ᐄ, ᑖᒃᑯᐊ ᑕᕝᕙ ᐱᔭᕇᔾᔫᒥᒻᒪᑕ ᐊᓯᖏᓐᓄᑦ 
ᓅᑉᐸᓪᓕᐊᒍᓐᓇᖅᓯᕙᓪᓚᐃᒥᒐᑦᑕ. ᑖᓐᓇ ᒥᓂᔅᑑᔪᖅ 
ᐊᕙᑎᓕᕆᓂᕐᒧᑦ ᒥᓂᔅᑕ  

ᓯᐊᑦᓴᒃ ᒪᑉᐱᕈᑎᓐᓂᒃ ᐅᓂᒃᑳᕈᓐᓇᓯᒻᒥᔪᑎᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑖᓂᐅ ᓯᐊᑦᓴᒃ (ᑐᓵᔨᑎᒍᑦ): ᐄ,  
 
ᐃᒃᓯᕙᐅᑕᖅ: ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ: ᒪ’ᓇ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᖁᕕᐊᓱᑉᐳᖓ ᓯᕗᓪᓕᖅᐹᒥᒃ 
ᑐᓂᓯᒋᐊᔅᓴᖅ ᑮᓇᐅᔭᖅᑑᑎᔅᓴᓂᒃ 
ᐊᕙᑎᓕᕆᔨᒃᑯᓐᓄᑦ.  
 
ᑎᒃᑯᐊᖅᑕᐅᓚᐅᕋᒪ ᒥᓂᔅᑕᐅᓂᕐᒧᑦ 
ᐊᕙᑎᓕᕆᔨᒃᑯᓐᓄᑦ ᐅᑭᐊᒃᓵᖅ. ᖁᕕᐊᒃᓯᒪᕗᖓ, 
ᒪᓕᒐᓕᐅᖅᑎᓂᒃ ᐱᓕᕆᖃᑎᖃᕆᐊᔅᓴᖅ, 
ᒥᓂᔅᑕᓂᓪᓗ, ᓄᓇᕗᒻᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᒐᕙᒪᑐᖃᒃᑯᑦ 
ᐊᕕᑦᑐᖅᓯᒪᓂᐅᔪᓂᓪᓗ ᒐᕙᒪᒃᑯᑦ ᐊᒻᒪᓗ 
ᓄᓇᕐᔪᐊᕐᓂ. 
 
ᑕᖅᑭᐅᓚᐅᖅᑐᓂᑦ ᑕᒪᒃᑯᐊ ᐊᒃᓱᕈᕐᓇᓚᐅᖅᑐᑦ 
ᐊᒻᒪᑦᑕᐅᖅ ᑭᓯᐊᓂ ᐃᓕᑉᐸᓪᓕᐊᔾᔪᑎᒋᑦᓯᐊᓚᐅᕋᒃᑯ 
ᕿᓚᓈᕈᑎᖃᖅᑯᖓ ᑭᓱᑐᐃᓐᓇᕐᒥ 
ᓴᖅᑭᕝᕕᐅᒐᓗᐊᕈᒪ, ᐱᓕᕆᕕᕗᑦ ᒪᑭᒍᓐᓇᓂᐊᕐᖓ 
ᐊᒃᓱᕈᕐᓗᓂᓗ. 
 
ᐃᒃᓯᕙᐅᑖᖅ, ᑖᓐᓇ ᐊᕙᑎᓕᕆᔨᒃᑯᑦ 
ᑮᓇᐅᔭᖅᑑᑎᒃᓴᖓ 2009-2010ᒥ 19 ᒥᓕᐊᓐ-ᖑᔪᑦ 
19,998,000 ᑖᓐᓇ ᐅᓄᖅᓯᒋᐊᖅᓯᒪᔪᖅ 
$570,000-ᓂᒃ 2008-09-ᒥᓂᑦ. ᑖᒃᑯᐊ 
ᑮᓇᐅᔭᖅᑑᑎᒃᓴᐃᑦ ᐱᑕᖃᕆᐊᖃᕐᖓᑕ 
ᐱᓕᕆᐊᒃᓴᕗᑦ ᐱᑦᓯᐊᖁᓪᓗᒋᑦ. 
 
ᐱᓕᕆᕕᒐ ᐱᓕᕆᐊᒃᓴᖃᕐᒪ ᑕᒡᕘᓇ ᓄᓇᐅᑉ ᐊᑖᒍᑦ 
ᓄᓇᕘᒥ ᓄᓇᑖᕈᑎᑎᒍᑦ  

ᑐᕌᖓᔪᓂᑦ ᐊᐅᓚᑕᐅᓂᖏᓐᓂᑦ ᓄᓇᒥᐅᑕᐃᑦ. 
ᐊᒻᒪᓗᑦᑕᐅᖅ ᐊᓯᖏᑦ ᐊᕕᒃᑐᖅᓯᒪᓂᐅᔪᒥ ᑲᓇᑕᒥ 
ᓄᓇᕐᔪᐊᓂᓗ ᐱᓕᕆᐊᕆᒋᐊᓖᑦ.  
 
ᑖᒃᑯᐊ ᑎᑎᕋᖅᓯᒪᓂᖏᑦ ᐱᓕᕆᐊᒃᓴᐃᑦ 
ᑕᑭᔪᐊᓘᖕᒪᑕ ᖃᑦᓰᓐᓇᕐᓂᖅ ᑕᐃᓯᓂᐊᖅᑯᖓ. 
ᑖᒃᑯᐊ ᐊᐅᓚᑦᓯᖃᑎᒌᒃᑑᒃ ᐆᒪᔪᕐᓂᑦ ᓄᓇᕗᒥ 
ᓄᓇᐃᓪᓗ ᐸᕐᓇᒍᑕᐅᓂᖏᑦ ᐊᑐᖅᑕᐅᓂᖏᓐᓄᓪᓗ 
ᐊᕙᑏᓪᓗ ᓴᐳᔾᔭᐅᓯᒪᒋᐊᖃᕐᓂᖏᑦ ᐃᓚᐅᓪᓗᑎᒃ 
ᑕᒪᒃᑯᐊ ᐊᑐᕐᒃᑲᓐᓂᕈᓐᓇᖅᑐᑦ 
ᐊᑐᕐᒃᑲᓐᓂᓕᕈᓐᓇᓕᖅᑎᑕᐅᓪᓗᑎᒃ ᐊᕙᑎᓕᕆᓂᕐᒧᑦ 
ᐱᕙᓪᓕᐊᑎᑦᓯᔨ ᓴᓗᒪᐃᓕᖅᑎᑦᓯᒪᓂᕐᓗ.  
 
ᐱᓕᕆᕕᒐ ᑲᒪᒋᔭᖃᖅᑐᖅ 
ᐊᑐᓕᖅᑎᑦᓯᕙᓪᓕᐊᓪᓗᓂ ᑖᒃᑯᓂᖓ 
ᒥᕐᖑᐃᖅᓯᕐᕕᖕᓄᑦ ᐃᓄᖕᓄᑦ ᐊᒃᑑᑕᐅᔪᓂᒃ 
ᐃᑲᔫᑕᐅᔪᓂᒃᓗ ᐊᒻᒪᑦᑕᐅᖅ ᑭᒡᒐᖅᑐᖅᑐᒋᑦ ᓄᓇᕗᑦ 
ᒐᕙᒪᖏᑦ ᑕᒪᒃᑯᐊ ᑲᔪᓯᓯᒪᑎᓪᓗᒋᑦ ᐃᓄᖕᓄᑦ 
ᐊᒃᑑᑕᐅᔪᑦ ᐃᑲᔫᑕᐅᔪᓪᓗ ᑕᕝᕙᓂ ᑲᓇᑕᒥ ᓄᓇᕗᑦ 
ᑲᓇᑕᒥ ᐱᖅᑯᓯᓕᕆᕕᖏᑦ.  
 
ᐱᓕᕆᖃᑎᒋᑦᓯᐊᖅᑐᒋᑦ ᐃᒪᕐᒥᐅᑕᓕᕆᔨᒃᑯᑦ 
ᓄᓇᕗᑦ ᑐᓐᖓᕕᒃᑯᓐᓄ ᓄᓇᕗᒻᒥᑦ 
ᐆᒪᔪᓕᕆᔨᕐᔪᐊᒃᑯᓐᓂᓪᓗ, ᐃᖃᓗᓕᕆᓂᕐᒧᑦ 
ᓇᑦᓯᓕᕆᓂᕐᒧᓪᓗ. 
 
ᐃᒃᓯᕙᐅᑖᖅ, ᓇᑦᑎᓕᕆᓂᖅ ᓱᓕ ᑕᒪᓐᓇ 
ᐱᒻᒪᕆᐅᖕᒪᑦ ᐃᓕᖅᑯᓯᑦᑎᓐᓄᑦ ᓂᕿᒋᓪᓗᒍ, 
ᑮᓇᐅᔭᓕᐅᕈᑎᒋᓪᓗᒍᓗ, ᐱᓕᕆᕕᕗᑦ 
ᐱᓕᕆᖃᑎᖃᑦᓯᐊᖅᑐᖅ ᐊᖑᓇᓱᐊᖅᑐᓂᒃ 
ᓂᐅᕐᕈᑎᖃᕋᓱᐊᖅᑐᑎᒃ ᐊᖅᑭᒃᓱᐃᓪᓗᑎᒃ 
ᓂᐅᕈᑎᒃᓴᓂᒃ ᐊᒻᒪᓗ ᑭᒡᒐᖅᑐᕐᓗᒋᑦ ᓄᓇᕗᑦ 
ᐃᓚᐅᕝᕕᒋᔪᒪᔭᖏᑦ ᑲᓇᑕᒥ ᓄᓇᕐᔪᐊᓂᓗ. 
 
ᖃᑦᓯᑲᓪᓚᐅᖕᒪᑕ ᐊᒃᓱᕉᑕᐅᒋᐊᓖᑦ ᐱᓕᕆᐊᖅ 
ᑲᒪᒋᔭᖃᕐᓗᓂᓪ ᑕᒪᒃᑯᓂᖓ  

ᐃᓚᖏᑦ ᐊᐅᓚᒍᓐᓇᓐᖏᑕᕗᑦ. ᐅᒃᑑᑎᒋᓗᒍ 
ᐊᑭᖏᑦ ᑖᒃᑯᐊ ᓄᑖᕈᕆᐊᒃᑲᓐᓂᕈᓐᓇᖅᑐᑦ 
ᑲᑎᖅᓱᖅᑕᐅᓂᖏᑦ ᑐᖅᑯᖅᓯᖅᑕᐅᓂᖏᓪᓗ 
ᓄᓇᓕᖕᓂᑦ. Europe ᑕᕆᐅᑉ ᐊᑭᐊᓂᓗ ᓇᑦᓯᕐᓂᒃ 
ᐊᑭᕋᖅᑐᖅᑐᑦ ᓇᕗᐃᓪᓗ 
ᐊᑦᑕᓇᖅᑐᒦᓕᖅᑎᑕᐅᓂᖏᑦ ᑕᒪᒃᑯᐊ 
ᐱᓕᕆᐊᕆᔭᕗᑦ ᐃᓚᒋᓪᓗᒋᑦ ᐃᓚᐅᓂᖃᖅᑐᑦ 
ᑕᒪᒃᑯᓂᖓ ᐊᒃᓱᕉ. . .   
 
ᐸᕐᓇᐃᑎᓪᓗᑕ ᑮᓇᐅᔭᖅᑑᑎᒃᓴᓂᑦ 2009-2010-ᒥ 
ᐊᒃᓱᕈᓚᐅᖅᑐᒍᑦ ᐃᑲᔪᖅᑎᖃᖅᓱᑕ 
ᐊᑭᑐᓗᐊᖏᑦᑐᓂᒃ ᐊᑑᑎᖃᑦᓯᐊᖅᑐᓂᒃᓗ 
ᐱᓕᕆᐊᖃᕈᒪᒧᑦ ᐱᓕᕆᐊᒃᓴᑦᑎᓐᓂᑦ.  
 
ᐃᑲᔪᖅᑎᖃᕐᓂᖅ ᐊᓯᑦᑎᓐᓂᒃ 
ᓇᖕᒥᓂᖃᖅᑐᓂᒃᓘᓐᓃᑦ, ᐱᓕᕆᔨᕗᑦ ᑕᒪᒃᑯᓂᐊ 
ᐃᑲᔪᖅᑎᖃᕈᓐᓇᓚᐅᖅᑐᑦ ᐱᐅᓯᕚᓪᓕᕐᓗᒍ 
ᐱᒍᓐᓇᕐᓂᕗᑦ. ᑖᒃᑯᐊ ᓇᓂᓯᓚᐅᕆᕗᒍᓪᓗ ᒥᑭᔪᓂᒃ 
ᑮᓇᐅᔭᐃᕈᓐᓇᖅᑐᓂᒃ. ᑕᒡᕙᓂ ᐱᓕᕆᕕᐅᔪᖅ  
ᐃᑲᔪᖅᓱᕐᓂᐊᖅᑕᖏᑦ ᓄᓇᕗᒥᐅᓂᒃ.  
 
ᓲᕐᓗ ᐅᒃᑑᑎᒋᓗᒍ ᒫᑦᓯ 2009-ᖑᑎᓪᓗᒍ 
ᐱᓕᕆᖃᑎᖃᓚᐅᖅᑐᒍᑦ ᐆᒪᔪᓕᕆᔨᖅᔪᐊᒃᑯᓐᓂᑦ 
ᑐᓐᖓᕕᒃᑯᓐᓂᓗ ᐋᖅᑭᑦᓱᐃᓪᓗᑕ ᐆᒪᔪᓕᕆᓂᕐᒧᑦ 
ᑲᑎᒪᕕᒃᔪᐊᕐᓂᑦᓴᒥᒃ ᑲᖏᖅᖠᓂᕐᒥ. ᐱᖃᑎᒋᒃᓱᑕ 
ᐃᓚᖃᓚᐅᖅᑐᒍᑦ ᐃᓐᓇᑐᖃᕐᓂᖅ ᐊᒻᒪᓗ ᓴᖅᑭᑦᑐᑦ 
ᓯᕗᒧᐊᑦᓯᐊᓚᐅᖅᑐᑦ ᑲᑎᒪᔪᓂᑦ ᐅᖃᐅᓯᖃᖅᑎᓪᓗᑕ 
ᐆᒪᔪᓕᕆᓂᕐᒧᑦ ᐊᐅᓚᑕᐅᓂᖓᖓᓄᑦ. 
 
ᐃᒃᓯᕙᐅᑖᖅ, ᑖᒃᑯᐊᑦᑕᐅᖅ ᒐᕙᒪᒃᑯᑦ ᓯᓚᑖᓂᑦ 
ᑮᓇᐅᔭᖅᑖᕐᕕᒃᓴᓂᑦ ᐱᓕᕆᐊᖃᖅᑐᒍᑦ. 2008-09 
ᐊᕐᕌᒍᐊᓂ ᑕᒫᓂ $2.8 ᒥᓕᐊᓂᒃ ᐱᓚᐃᐅᖅᑐᒍᑦ 
ᐊᔾᔨᒌᖏᑦᑐᓂᑦ ᑲᑐᔾᔨᖃᑎᒌᓂᒃ 
ᐃᑲᔪᖅᓱᐃᔾᔪᑎᒋᓪᓗᒋᑦ ᐆᓚᒧᓕᕆᓂᕐᒧᑦ 
ᖃᐅᔨᓴᓂᖅ, ᐃᖃᓗᒐᓱᐊᕐᓂᖅ, ᐃᖃᓗᓕᕆᓂᕐᒧᑦ 
ᐊᒻᒪᓗ ᐊᓯᖏᓐᓄᑦ  

ᐱᒋᐊᖅᑎᑕᐅᔪᓄᑦ. ᑲᔪᓯᓯᒪᓂᐊᖅᑐᒍᑦ ᑮᓇᐅᔭᓂᒃ 
ᕿᓃᓐᓇᕐᓗᑕ 
 
ᐃᒃᓯᕙᐅᑖᖅ, 2009-2010 ᐊᕐᕌᒍᐊᓂ 
ᑐᓂᐅᖅᑲᐃᓂᐊᖅᑐᒍᑦ $1.89 ᒥᓕᐊᓐ 
ᐊᐃᑦᑑᑎᒋᓗᒋᑦ ᐃᑲᔪᑎᒋᓗᒋᓪᓗ ᐃᑲᔪᖅᑎᑦᑎᓐᓄᑦ 
ᓲᕐᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᑦ ᓄᓇᓕᖕᓂᑦ 
ᓄᓇᕗᒥ ᐆᒪᔪᓕᕆᔨᖅᔪᐊᒃᑯᑦ ᐊᓯᖏᓪᓗ 
ᑲᑐᔾᔨᖃᑎᒌᖑᔪᑦ. ᑕᒪᒃᑯᐊ ᐃᓚᖏᑦ 
ᐃᖃᓗᓕᕆᓂᖅ ᐱᕙᓪᓕᐊᑎᑕᐅᓂᖓᓅᕐᓂᐊᖅᑐᖅ 
ᓂᐅᕐᕈᑎᖃᕋᓱᐊᕐᓂᕐᒧᑦ ᖃᖓᑦᑕᑎᒃᓴᖏᓐᓄᓪᓗ 
ᑲᑎᒪᓂᕐᒧᓪᓗ.  
 
ᐱᓕᕆᕕᕗᑦ ᐱᓕᕆᖃᑎᖃᑦᑎᐊᖅᑐᖅ ᓄᓇᕗᑦ 
ᕼᐊᒻᓚᐅᔪᑦ ᐅᖃᐅᓯᖃᖅᑐᑕ ᐊᐅᓚᑦᓯᓪᓗᑎᒃᓗ 
ᓴᓗᒪᐃᓪᓕᖅᓯᒪᔪᓂᒃ ᐃᑲᔪᖅᑎᖃᖅᑐᒍᑦ 
ᐃᖃᓗᖕᓂᑦ, ᑲᖏᖅᖠᓂᕐᒥ ᐊᒻᒪ ᖁᕐᓗᖅᑑᒥ 
ᑕᒪᒃᑯᐊᓂ ᐆᒃᑐᕋᖅᓱᑕ 
ᓄᑖᓐᖑᕆᐊᒃᑲᓐᓂᕈᓐᓇᖅᑐᓂᒃ. 
 
ᑕᐃᒫᑦᑕᐅᖅ ᐊᑐᖅᑕᐅᖃᑦᑕᕐᓂᐊᖅᑐᒥᒃ 
ᓄᓇᕗᓕᒫᒧᑦ ᐊᖅᑭᒃᓱᐃᔪᒍᑦ ᑖᒃᑯᐊ 
ᓯᕗᒧᐊᑦᓯᐊᖁᓪᓗᒋᑦ ᓄᑖᕈᕆᐊᒃᑲᓐᓂᕈᓐᓇᖅᑐᐃᑦ 
ᐊᕕᒃᑐᖅᓯᒪᓂᖁᑎᑦᑎᓐᓂᑦ ᑲᒪᒋᔭᕗᑦ.  
 
ᒫᓐᓇᐅᔪᖅ ᑕᒪᒃᑯᐊ ᓄᑖᓐᖑᕆᐊᒃᑲᓐᓂᕈᓐᓇᖅᑐᑦ 
ᓴᓗᒪᐃᑦᑐᓪᓗ ᑮᓴᐅᔭᖃᖅᑎᑕᐅᖕᒪᑕ ᐅᑭᐅᖅᑕᖅᑐᒥ 
ᐸᕐᓇᐃᓂᕐᒧᑦ ᑮᓇᐅᔭᓂᒃ, ᐃᑲᔪᖅᓱᖅᑕᐅᓯᒪᓪᓗᑕ 
ᕼᐊᒻᒪᓚᒃᑯᓐᓄᑦ. ᑖᒃᑯᐊ ᐅᑭᐅᖅᑕᖅᑐᒥ ᐸᕐᓇᐅᑏᑦ 
ᑮᓇᐅᔭᐃᑦ ᓄᖑᓐᓂᐊᖅᑐᒋᔭᐅᒻᒪᑕ ᑕᒫᓂ ᐊᕐᕌᒍᒥ 
ᐊᓯᐊᓂ ᓇᓂᓯᔭᕆᐊᖃᖅᑐᖃᕐᓂᐊᖅᑐᖅ. 
 
ᑕᒪᒃᑯᐊ ᓄᓇᓕᒻᒥᐅᑦ ᐳᓛᕆᐊᖅᑐᓪᓗ 
ᖃᐅᔨᑦᑎᐊᖁᓪᓗᒋᑦ ᓄᓇᕗᒻᒥ ᑕᒪᒃᑯᐊ ᐱᖁᑎᕗᑦ 
ᐊᓐᖑᑎᒋᐊᖅᓯᒪᔭᕗᑦ ᐅᓪᓗᒥ ᒥᕐᖑᐃᖅᓯᕐᕕᓐᓂ 
ᐊᒻᒪᓗ ᐊᐅᓪᓛᕐᕕᐅᔪᓂᒃ ᑕᒪᒃᑯᐊ  

ᐋᖅᑭᓱᖅᐸᓪᓕᐊᓪᓗᒋᑦ ᑎᑎᕋᖅᓯᒪᔪᑦ ᐅᖃᓕᒫᒐᐃᑦ 
ᖃᕆᓴᐅᔭᒃᑯᑦ ᓄᓇᓐᖑᐊᓪᓗ ᑕᑯᔅᓴᐅᔪᓪᓗ. 
ᐃᑲᔪᖅᑎᖃᕐᒥᔪᒍᑦ ᐱᕙᓪᓕᐊᔪᓕᕆᔨᒃᑯᓐᓂ 
ᐃᖏᕐᕋᔪᓕᕆᔨᒃᑯᓐᓂ ᓄᓇᕗᒻᒥᓪᓗ 
ᐳᓚᕋᖅᑐᓕᕆᔨᒃᑯᓐᓂ.  
 
2009-2010 ᐊᕐᕌᒍᐊᓂ ᑲᔪᓰᒪᐃᓐᓇᕐᓂᐊᖅᑐᒍᑦ 
ᖃᐅᔨᓴᕐᓗᑕ ᐊᔪᕐᓇᕋᔭᓐᖏᒻᒫᑦ 
ᐱᕙᓪᓕᐊᑎᑦᓯᓗᑕᓗ ᐸᕐᓇᐅᑎᓂᒃ 
ᒥᕐᖑᐃᖅᓯᕐᕕᓐᓄᑦ ᑕᒪᒃᑯᓄᖓ ᖃᓂᑦᓴᖅᓱᓄᑦ 
ᑰᒑᕐᔪᒃ ᖃᓂᔅᓴᖏᑦᑐᓄᑦ ᑰᒑᕐᔪᒃ ᑲᖏᖅᑐᒑᐱᒃ. 
 
2009-2010 ᐊᕐᕌᒍᐊᓂ ᖁᕝᕙᕆᐊᕆᓂᐊᖅᑐᒍᑦ 
ᓄᓇᒥᐅᑕᕐᓂᑦ ᐸᐸᑦᓯᑦᑎᐊᕋᓱᐊᕐᓂᕐᒧᑦ ᑖᒃᑯᐊ 
ᑮᓇᐅᔭᐃᑦ ᓴᖅᑭᓯᒪᐃᓐᓇᖅᑐᑦ 
ᐃᓕᓐᓂᐊᖅᑎᑦᑎᔾᔪᑎᒋᓪᓗᒋᑦ ᖃᐅᔨᓴᕈᑎᒋᓗᒋᑦ.  
ᐊᒻᒪᓗ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ 
ᐃᓕᓐᓂᐊᖅᑐᓕᕆᓂᖅ ᐸᕐᓇᐅᑎᓪᓗ ᑕᒪᓐᓇ 
ᐃᑲᔫᑎᓂᐊᖅᑐᖅ ᓄᓇᕗᒻᒥᐅᓂᒃ ᓄᓇᕐᔪᐊᒥᐅᓂᓪᓗ 
ᑖᒃᑯᐊ ᐊᕙᑎᓕᕆᔨ ᐱᓕᕆᐊᖏᓐᓄᑦ ᒐᕙᒪᒃᑯᑦ 
ᓄᓇᕗᒻᒧᓪᓗ ᐊᐅᓚᑦᓯᒍᒪᕗᑦ ᐊᕙᑎᑦᑎᓐᓂ 
ᐃᑉᐱᒋᑦᑎᐊᕐᓗᒍ ᑲᒪᒋᑦᑎᐊᕐᓗᒍᓗ.  
 
ᐃᒃᓯᕙᐅᑖᖅ, ᐱᓕᕆᕕᑕ 2009-2010 
ᑮᓇᐅᔭᖅᑑᑎᔅᓴᖏᑦ ᐸᕐᓇᐅᑎᖏᓪᓗᑦ 
ᓴᖅᑭᑎᑦᑎᔾᔪᑎᒋᓂᐊᖅᑕᕗᑦ ᑖᒃᑯᐊᓗ ᑕᒪᑉᑕ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᖁᔭᓐᓇᒦᒃ, 
ᒥᓂᔅᑕ ᓯᐅᑦᓴᒃ. ᐊᐃᑉᐸᖃᕈᒪᕖᑦ 
ᐃᖅᑲᓇᐃᔭᖅᑎᓐᓂ? 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᐄᓪᓗᐊᕕᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, 
ᐃᑎᖅᑎᒍᓐᓇᕈᕕᒋᑦ ᑕᐃᒃᑯᐊ 
ᐃᑲᔪᖅᑎᒋᓂᐊᖅᑕᖏᑦ.  
 
ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᕋᖅᑕᐅᓯᒪᓂᐊᕐᖓᑦ, 
ᒥᓂᔅᑕ ᓯᐅᑦᓴᒃ, ᑖᒃᑯᐊ ᓇᓗᓇᐃᕐᓗᒋᑦ 
ᖃᐃᖁᓯᒪᔭᑎᑦ ᐃᖅᑲᓇᐃᔭᖅᑎᑎᑦ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕈᒪᒐᒃᑯᑦ ᑖᓐᓇ 
ᑕᓕᖅᐱᒐᓂ ᓴᐃᒪ ᐊᕙ ᑖᓐᓇ ᑐᒡᓕᐊ ᒥᓂᔅᑕᐅᑉ 
ᐊᕙᑎᓕᕆᓂᕐᒧᑦ ᑖᓐᓇᓗ ᑮᓇᐅᔭᓕᕆᔨᒃᑯᓐᓄᑦ 
ᐊᖓᔪᖅᑳᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
(ᑐᓵᔨᑎᒍᑦ) ᑖᒃᑯᐊ ᑲᑎᒪᔨᕋᓛᑦ 
ᐱᕙᓪᓕᐊᔪᓕᕆᓂᕐᒧᑦ ᐅᖃᐅᓯᔅᓴᖃᖅᐹᑦ 
ᐊᕙᑎᓕᕆᓂᕐᒧᑦ? ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
(ᑐᓵᔨᑎᒍᑦ)ᖁᕕᐊᓱᒃᐳᖓ ᒪᑐᐃᖅᓯᔾᔪᑎᓂᒃ 
ᐅᖃᐅᓯᖃᕆᐊᒃᓴᖅ ᑭᒡᒐᑐᖅᑐᒋᑦ ᓄᓇᓕᓐᓂᑦ ᐊᒻᒪ 
ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᕋᓛᓂᒃ 
ᕿᒥᕐᕈᓂᖃᖅᑎᓪᓗᒋᑦ 2009-2010 ᑮᓇᐅᔭᓄᑦ 
ᐊᑐᖅᑐᒃᓴᓄᑦ ᐊᒻᒪ ᐱᓕᕆᐊᓄᑦ ᐸᕐᓇᓂᕐᒧᑦ 
ᐊᕙᑎᓕᕆᔨᒃᑯᓐᓄᑦ. 
 
ᑲᑎᒪᔨᕋᓛᖑᔪᑦ ᓇᓗᓇᐃᖅᓯᕗᑦ ᐱᓕᕆᕕᐅᔪᑉ 
2009-2010-ᒥ ᐊᐅᓚᓂᖏᓐᓄᑦ ᒪᑭᒪᔾᔪᑎᓄᑦ 
ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᐃᒪᓐᓇᓂᒃ 
$19,998,000 ᐊᒥᓱᕈᕆᐊᕐᒪᑕ ᖃᓂᒋᔭᖓᓂ 40 
ᐳᓴᓐᑎ ᑕᐃᒪᓐᖓᑦ ᓴᖅᑭᑕᐅᒋᐊᓐᖓᓚᐅᕐᒪᑕ 
ᐱᓕᕆᕕᐅᔪᑦ 2004-05 ᑮᓇᐅᔭᑦ ᐊᑐᖅᑐᒃᓴᑦ. 
ᐊᒥᓲᓂᖏᑦ ᐃᖅᑲᓇᐃᔮᖑᔪᑦ 
ᐊᒥᓱᕈᕆᐊᖅᓯᒪᓕᖅᑐᑦ 102-ᓂᑦ ᐃᖅᑲᓇᐃᔮᓂᑦ 
2004-05 ᐃᒪᓐᓇᓄᑦ 121.5 ᐃᖅᑲᓇᐃᔮᑦ 2009-
2010. 
 
ᒥᓂᔅᑕᐅᔪᖅ ᓵᖓᓃᑎᓪᓗᒍ ᑲᑎᒪᔨᕋᓛᑦ, 
ᒪᓕᒐᓕᐅᖅᑎᐅᔪᑦ  



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᓱᕈᓐᓇᖅᓯᓚᐅᕐᒪᑕ ᐊᐱᖅᑯᑎᓪᓗᐊᑕᐅᔪᓂᒃ 
ᐊᒻᒪ ᐃᓱᒫᓗᒍᑎᒋᔭᒥᓂᒃ. 
 

ᓄᓇᕗᒻᒥ ᓄᑖᖑᔪᖅ ᐆᒪᔪᓕᕆᓂᕐᒧᑦ ᒪᓕᒐᖅ 
ᐊᖏᖅᑕᐅᓚᐅᖅᑐᖅ ᓯᕗᓪᓕᖅᐸᐅᔪᓂᒃ 
ᒪᓕᒐᓕᐅᖅᑎᐅᔪᓂᒃ 2003-ᒥ. ᑕᐃᒪᓕ 
ᐆᒪᔪᓕᕆᓂᕐᒧᑦ ᐃᓂᓪᓚᐸᓪᓕᐊᓂᕐᒧᑦ ᒪᓕᒐᐅᔪᑦ 
ᓴᖅᑭᑕᐅᓚᐅᖅᑐᑦ ᐃᓚᖓᓂ II ᔫᓂ 2005 
ᑎᑎᕋᖅᑕᐅᔪᒥ ᓄᓇᕗᒥ ᒪᓕᒐᕐᓄᑦ ᑎᑎᕋᕐᕕᐅᔪᓂᒃ, 
ᐊᑕᖐᒧᑦ ᓄᑖᖑᔪᑦ ᒪᓕᒐᒃᓴᐅᔪᑦ ᓱᓕ 
ᐊᖏᖅᑕᐅᓯᒪᓐᖏᑦᑐᑦ. ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᓈᓚᓐᓂᖃᖃᑦᑕᓚᐅᖅᑐᑦ 
ᐊᒥᓱᑲᓪᓚᐅᔪᓂᒃ ᑕᐃᒪᓐᖓᑦ 2003 ᑕᐃᒃᑯᓄᖓ 
ᓄᑖᖑᔪᓄᑦ ᒪᓕᒐᒃᓴᐅᔪᓄᑦ ᐊᑖᓃᑦᑐᓂᒃ ᒪᓕᒐᐅᑉ 
ᐱᔾᔪᑎᖃᖅᑐᑎᒃ. 
 

ᑕᐃᒪᓕ ᐱᓕᕆᕕᐅᔪᑉ 2009-2010 ᐱᓕᕆᐊᓄᑦ 
ᐸᕐᓇᒍᑕᐅᔪᖅ ᑕᒪᒃᓱᒥᖓ ᐅᖃᐅᓯᖃᓐᖏᑦᑑᒐᓗᐊᖅ, 
ᒪᓕᒐᓕᐅᖅᑎᐅᔪᑦ ᖃᐅᔨᒪᖁᔨᕗᑦ ᓄᓇᕗᒥ 
ᑐᓐᖓᕕᒃᑯᑦ ᑎᒥᖁᑎᖓᑕ ᒫᓐᓇᓕᓴᐅᓂᖅᐸᐅᔪᖅ 
ᐊᕐᕌᒍᑕᒫᖅᓯᐅᑦ ᐅᓂᒃᑲᖓ ᓇᓗᓇᐃᖅᓯᓯᒪᔪᖅ ᓱᓕ 
ᑲᒪᒋᔭᐅᓯᒪᓐᖏᑦᑐᓂᒃ ᐃᓱᒫᓗᒍᑎᖃᕐᒪᑕ ᐊᒻᒪ 
ᑕᒪᒃᑯᐊ ᐋᖅᑭᒃᑕᐅᓇᓱᐊᖏᓐᓇᓂᐊᖅᑐᑎᒃ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪ ᓄᓇᕗᑦ 
ᒐᕙᒪᒃᑯᖏᓐᓄᑦ.”  
 

ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᒥᓂᔅᑕᐅᔪᒥᒃ 
ᓇᓗᓇᓐᖏᑦᑎᐊᖁᓪᓗᒍ ᐊᒻᒪ ᒪᑐᐃᖓᑦᑎᐊᖁᓪᓗᒍ 
ᒪᓕᒐᓕᐅᖅᑎᓄᑦ ᐱᔾᔪᑎᖃᖅᑐᓂᒃ 
ᐊᖏᖃᑎᒌᓐᖏᒍᑕᐅᔪᓂᒃ ᒐᕙᒪᒃᑯᓐᓂᑦ ᐊᓯᖏᓐᓄᑦ 
ᑎᒥᐅᔪᓄᑦ ᑕᒪᒃᓱᒥᖓ ᐃᓕᖅᑯᓯᐅᔪᑉ ᒥᒃᓵᓄᑦ. 
 

ᐃᓚᖓ 160 ᐆᒪᔪᓕᕆᓂᕐᒧᑦ ᒪᓕᒐᕐᒥ 
ᐃᒪᐃᑦᑕᕆᐊᖃᖅᑎᑦᑎᒻᒪᑦ ᒥᓂᔅᑕᐅᔪᒥᒃ 
ᑎᒃᑯᐊᖅᓯᔪᓐᓇᕐᓗᓂ ᖃᐅᔨᒪᔨᑕᕆᔭᐅᔪᓂᒃ 
ᑲᑎᒪᔨᕋᓛᖑᔪᓂᒃ ᐃᓐᓇᒻᒪᕆᐅᔪᓂᒃ 
ᐃᒪᐃᓕᐅᕐᓂᐊᕐᓗᑎᒃ “ᕿᒥᕐᕈᓗᑎᒃ ᒫᓐᓇᓕᓴᐅᔪᓂᒃ, 
ᐃᓕᖅᑯᓯᐅᔪᓂᒃ ᐊᒻᒪ ᑕᐃᒪᓐᖓᑦ 
ᐊᑐᖅᑕᐅᖃᑦᑕᖅᓯᒪᔪᓂᒃ ᐊᑐᖅᑕᐅᕙᑦᑐᓂᒃ, 
ᐃᓕᖅᑯᓯᐅᔪᓂᒃ ᐊᒻᒪ ᖃᓄᖅ ᑲᒪᔾᔪᓯᐅᔪᓂᒃ 
ᐆᒪᔪᕋᓱᐊᕐᓂᕐᒧᑦ ᐃᓗᓕᖏᓐᓂᒃ 
ᒪᓕᒃᑕᐅᔭᕆᐊᖃᖅᑎᑕᐅᔪᓂᒃ ᐊᒻᒪ ᐃᓱᒪᒋᔭᖏᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ 
ᐅᖃᐅᔾᔨᒋᐊᕐᓗᑎᒃ ᒥᓂᔅᑕᐅᔪᒥᒃ ᑕᒪᒃᑯᓂᖓ 
ᐃᓱᒪᒋᔭᐅᔪᓂᒃ ᐱᔭᖅᑯᖅᑐᓵᖅᑎᑦᑎᓐᖏᑦᑐᓂᒃ ᐊᒻᒪ 
ᐊᑦᑕᕐᓇᓐᖏᑦᑐᓂᒃ.”  
 

ᒫᑦᓯ 24, 2009, ᒥᓂᔅᑕᐅᔪᖅ ᐅᖃᓚᐅᖅᑐᖅ 
ᓄᑖᖑᔪᑦ ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᖑᔪᑦ 
ᑖᒃᑯᓄᖓ ᖃᐅᔨᒪᔨᑕᕆᔭᐅᔪᓄᑦ ᑲᑎᒪᔨᕋᓛᖑᔪᓄᑦ 

ᓯᕗᓪᓕᖅᐹᒥᒃ ᑲᑎᒪᓂᖃᓛᕐᒪᑕ ᐃᖃᓗᓐᓂ. 
ᑲᑎᒪᔨᕋᓛᖑᔪᑦ ᑎᓕᐅᕆᔪᑦ ᒥᓂᔅᑕᐅᔪᒥᒃ 
ᒪᓕᒐᓕᐅᖅᑎᓂᒃ ᑐᓴᐅᒪᑎᑦᑎᔪᒦᔭᐃᓐᓇᕐᓗᓂ 
ᑲᑎᒪᔨᕋᓛᑦ ᐊᑐᓕᖅᑕᐅᖁᔭᖏᓐᓂᒃ ᒐᕙᒪᒃᑯᓐᓄᑦ 
ᑐᓂᕙᓐᓂᐊᖅᑕᖏᓐᓂᒃ. 
 

ᐃᓚᖓ 177 ᐆᒪᔪᓕᕆᓂᕐᒧᑦ ᒪᓕᒐᕐᒥ 
ᐃᒪᐃᑦᑕᕆᐊᖃᖅᑎᑦᑎᕗᖅ ᒥᓂᔅᑕᐅᔪᓂᒃ 
ᑐᓂᓯᖃᑦᑕᕐᓗᑎᒃ ᐊᕐᕌᒍᑕᒫᑦ ᐅᓂᒃᑲᖑᔪᓂᒃ 
ᒪᓕᒐᓕᐅᕐᕕᒻᒧᑦ ᐊᐅᓚᓂᖏᓐᓂᒃ ᓄᓇᒥᐅᑕᐅᔪᓂ 
ᐱᐅᖅᓱᐊᕐᓂᕐᒧᑦ ᑮᓇᐅᔭᖃᖅᑎᑦᑎᔨᐅᔪᓂ. 
ᐅᓪᓗᒥᒧᑦ, ᓴᖅᑭᖅᑐᖃᓚᐅᖅᓯᒪᓐᖏᒻᒪᑦ ᐊᕐᕌᒍᑕᒫᑦ 
ᐅᓂᒃᑳᖑᔪᒥᒃ ᑕᒪᓐᓇ ᒪᓕᓪᓗᒍ ᒪᓕᒐᖅ 
ᓴᖅᑮᔪᖃᓚᐅᖅᓯᒪᓐᖏᒻᒪᑦ ᒪᓕᒐᓕᐅᕐᕕᒻᒧᑦ.  
 

ᑭᓯᐊᓂᓕ, ᐱᓕᕆᕕᐅᔪᑉ 2009-2010 ᐱᓕᕆᐊᓄᑦ 
ᐸᕐᓇᒍᑕᐅᔪᒧᑦ ᓇᓗᓇᐃᖅᓯᓯᒪᔪᖅ ᐃᓚᖓᑦ 
ᓯᕗᓪᓕᐅᔾᔭᐅᖁᔭᐅᔪᖅ ᓴᖅᑮᓗᑎᒃ 
“ᐱᕙᓪᓕᐊᑎᑦᑎᓗᑎᒃ ᓄᓇᒥᐅᑕᐅᔪᓂᒃ 
ᐱᐅᖅᓱᐊᕐᓂᕐᒧᑦ ᑮᓇᐅᔭᖃᖅᑎᑦᑎᔨᐅᔪᑦ 
ᑮᓇᐅᔭᖅᑖᕐᕕᐅᖃᑦᑕᐃᓐᓇᕐᓗᑎᒃ 
ᓴᖅᑭᔮᖅᑎᑦᑎᓗᑎᒃ ᖃᐅᔨᒪᔭᐅᔭᕆᐊᖃᖅᑐᓂᒃ ᐊᒻᒪ 
ᖃᓄᖅ ᐊᑐᖅᑕᐅᑦᑎᐊᕈᓐᓇᕐᓂᖏᓐᓂᒃ ᐆᒪᔪᑦ ᐊᒻᒪ 
ᓇᔪᖅᑕᐅᕙᑦᑐᑦ ᐊᑐᕐᓗᑎᒃ ᓲᕐᓗ ᐃᒪᐃᑦᑐᓂᒃ 
ᐃᓕᓐᓂᐊᕈᑕᐅᓗᑎᒃ, ᖃᐅᔨᓴᕈᑕᐅᓗᑎᒃ ᐊᒻᒪ 
ᐱᐅᖅᓱᐊᕈᑕᐅᓗᑎᒃ.”  
 

ᑲᑎᒪᔨᕋᓛᖑᔪᑦ ᕿᓚᓈᖅᐳᑦ ᓴᖅᑭᑕᐅᓂᖏᓐᓄᑦ 
ᓯᕗᓪᓕᖅᐹᖑᔪᒧᑦ ᐊᕐᕌᒍᑕᒫᑦ ᐅᓂᒃᑳᖑᔪᒧᑦ ᑖᓐᓇ 
ᐃᓚᖓ ᒪᓕᓪᓗᒍ ᒪᓕᒐᕐᒥ. 
 

ᐊᕐᕌᓂ ᒥᐊᓕᒐᐃᑦ ᐃᖃᓗᓕᕆᔨᒃᑯᖏᑦ ᐊᒻᒪ 
ᐆᒪᔪᓕᕆᔨᒃᑯᖏᑦ ᓇᓗᓇᐃᖅᓯᓚᐅᖅᑐᑦ ᓇᓄᐃᑦ 
“ᐊᑦᑕᕐᓇᖅᑐᒦᓕᕐᓂᖏᓐᓂᒃ,” ᒪᐃ 22, 2008, 
ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ 
ᑐᓴᖅᑎᑦᑎᓚᐅᖅᑐᖅ ᒪᓕᒐᓕᐅᖅᑎᓂᒃ ᓄᓇᕗᑦ 
ᒐᕙᒪᒃᑯᖏᑦ “ᖃᓄᖅᑐᕋᓱᓐᓂᐊᕐᒪᑕ ᑕᐃᒃᑯᐊ 
ᒥᐊᓕᒐᐃᑦ ᓇᓗᓇᐃᖅᓯᓯᒪᓂᕆᔭᖓ 
ᐊᑦᑐᐃᓂᖃᓗᐊᕐᔭᐃᖅᓯᒪᑎᓪᓗᒍ ᓄᓇᓕᐅᔪᓂᒃ 
ᓇᓗᓇᐃᖅᑐᐃᑎᓪᓗᒋᑦ ᓄᑖᖑᔪᓂᒃ 
ᓇᓐᓄᒐᓱᐊᑦᑎᑦᑎᓂᕐᒥ.” 
 

ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ ᐱᓕᕆᕕᐅᔪᓂᒃ 
ᐱᓕᕆᖃᑎᖃᖁᓪᓗᑎᒃ ᐃᑲᔪᖅᑎᒋᔭᑦᑎᓐᓂᒃ 
ᑕᒪᒃᑯᐊ ᐊᑦᑐᖅᑕᐅᓗᐊᖁᓇᒋᑦ ᓄᓇᓖᑦ ᓄᑖᓂᒃ 
ᓂᐅᕐᕈᑎᒃᓴᓂᒃ ᕿᓂᖅᑎᓪᓗᒋᑦ. 
 

ᐃᒃᓯᕙᐅᑕᖅ, ᒫᑦᓯᐊᓚᐅᖅᑐᒥ ᐊᕐᕌᓂ, ᒐᕙᒪᒃᑯᑦ 
ᐅᖃᓚᐅᕐᒪᑕ ᐃᑲᔪᖅᑐᐃᓂᐊᕐᓂᕋᖅᑐᑎᒃ 
ᑕᓯᐅᔭᕐᔪᐊᒥ ᑎᒥᐅᔪᓂ ᐊᔾᔨᒋᓐᖏᑦᑐᓂᒃ 
ᐱᓕᕆᖃᑎᒌᑦᑐᓂᒃ ᑕᓯᐅᔭᕐᔪᐊᒥ ᐅᔾᔨᓱᕐᓂᕐᒧᑦ 

ᑲᑎᒪᓂᐅᓛᖅᑐᒥ 2009. ᑕᒪᓐᓇ 
ᐅᖃᐅᓯᕆᔭᐅᓚᐅᖅᑐᖅ ᐊᑐᖅᑕᐅᓂᐊᕐᓗᑎᒃ 
“ᓄᓇᓕᓐᓄᑦ, ᓄᓇᖃᖅᑳᖅᓯᒪᔪᓄᑦ ᑎᒥᐅᔪᓂᒃ, 
ᖃᐅᔨᓴᖅᑎᐅᔪᓄᑦ ᐊᒻᒪ ᓂᕈᐊᖅᑕᐅᓯᒪᔪᓂᒃ 
ᓴᖅᑮᓂᐊᕐᓗᑎᒃ ᐃᓱᒫᓗᒍᑕᐅᔪᓂᒃ, ᐱᔾᔪᑕᐅᔪᓂᒃ 
ᐊᒻᒪ ᖃᐅᔨᓴᖅᑕᐅᓂᖏᓐᓄᑦ ᑕᓯᐅᔭᕐᔪᐊᒥ 
ᐆᒪᔪᖏᓐᓄᑦ ᓂᕿᒌᑦᑐᓄᑦ.”  
 
ᑲᑎᒪᔨᕋᓛᖑᔪᑦ ᐅᖃᐅᔾᔭᐅᓚᐅᕐᒥᔪᑦ ᑕᒪᓐᓇ 
ᑭᖑᕙᕆᐊᖅᑕᐅᓯᒪᓕᕐᒪᑦ ᑲᑎᒪᓂᐅᒐᔭᖅᑐᖅ 
ᐃᖃᓗᓐᓂ 2010-ᒧᑦ. ᒪᓕᒐᓕᐅᖅᑎᐅᔪᑦ 
ᖃᐅᔨᒻᒥᒧᑦ 2009-2010 ᐱᓕᕆᓂᕐᒧᑦ 
ᐸᕐᓇᒍᑕᐅᔪᖅ ᐊᐅᓚᑦᑎᔨᒃᑯᓐᓂᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ ᓇᓗᓇᐃᖅᓯᓯᒪᔪᖅ 
ᑕᒪᒃᓱᒥᖓ ᐃᑲᔪᖅᑐᐃᓂᐊᕐᒪᑕ. 
 
ᐱᓕᕆᕕᐅᔪᑉ 2009-2010 ᐱᓕᐊᓄᑦ 
ᐸᕐᓇᒍᑕᐅᔪᖅ ᓇᓗᓇᐃᖅᓯᔪᖅ “ᓄᓇᕗᑦ 
ᓄᓇᓕᖏᑦ ᐃᓄᒋᐊᒃᓯᕙᓪᓕᐊᔪᒻᒪᕆᐅᑎᓪᓗᒋᑦ 
ᐱᓕᕆᔭᕆᐊᖃᕐᓂᐊᕐᒥᒻᒪᑕ ᑲᒪᓂᕐᒧᑦ ᐊᑦᑕᑰᔪᓂᒃ 
ᐅᑭᐅᖅᑕᖅᑑᑉ ᐊᕙᑎᖓᓂ, ᐱᓗᐊᖅᑐᒥᒃ ᓄᓇᕗᒥ 
ᑕᒪᒃᑯᐊ ᑭᓈᓗᖃᐅᑏᓕᕆᔾᔪᑕᐅᔪᑦ ᐱᖁᑎᕐᔪᐊᑦ 
ᓄᑕᐅᔪᓐᓃᐸᓪᓕᐊᑎᓪᓗᒋᑦ. ᐊᒥᓱᑦ ᓄᓇᓕᐅᔪᑦ 
ᐊᒃᓱᕉᑎᖃᕐᒥᔪᑦ ᖁᔭᓐᓈᖅᑕᐅᑐᐃᓐᓇᖅᓯᒪᔪᓂᒃ 
ᐊᑦᑕᕐᕕᒥᓂᐅᔪᓂᒃ, ᐃᓚᖏᑦ ᓱᕈᖅᓯᒪᓪᓗᑎᒃ.” 
ᐱᓕᕆᓂᕐᒧᑦ ᐸᕐᓇᒍᑕᐅᔪᖅ ᓇᓗᓇᐃᖅᓯᓯᒪᒻᒥᔪᖅ 
“ᐱᑕᖃᓐᖏᓐᓂᖓᓄᑦ ᐊᑦᑕᐅᑎᓄᑦ 
ᑲᒪᑦᑎᐊᕈᑕᐅᔪᓐᓇᖅᑐᒥᒃ ᐱᖁᑎᕐᔪᐊᓂᒃ 
ᐊᑦᑐᐃᓂᖃᕐᒪᑦ ᒪᓕᒃᑕᐅᔭᕆᐊᖃᖅᑐᓂᒃ 
ᒪᓕᑦᑎᐊᕋᓱᐊᕐᓂᕐᒧᑦ ᐊᕙᑎᐅᔪᑦ 
ᓴᐳᑎᔭᐅᓯᒪᔭᕆᐊᖃᕐᓂᖓᓐᓄᑦ ᒪᓕᒐᕐᒥᒃ.” 
 
ᑲᑎᒪᔨᕋᓛᖑᔪᑦ ᐊᑐᓕᖁᔨᔪᑦ ᒥᓂᔅᑕᐅᔪᖅ 
ᓴᖅᑮᖃᑦᑕᓕᕐᓗᑎᒃ ᐊᕐᕌᒍᑕᒫᑦ ᐅᓂᒃᑳᖑᔪᓂᒃ 
ᒪᓕᒐᓕᐅᕐᕕᒻᒥ ᒐᕙᒪᒃᑯᑦ 
ᖃᓄᐃᓕᐅᕐᓂᕆᕙᑦᑕᖏᓐᓂᒃ ᒪᓕᓪᓗᒍ ᐊᕙᑎᐅᑉ 
ᓴᐳᑎᔭᐅᓯᒪᔭᕙᕆᐊᖃᕐᓂᖓᓐᓄᑦ ᒪᓕᒐᖅ. 
ᑕᐃᒪᐃᒃᑯᓂ ᒪᓕᒐᓕᐅᖅᑎᐅᔪᑦ ᐊᒻᒪ ᐃᓄᐃᑦ 
ᑐᑭᓯᐅᒪᑦᑎᐊᓂᖅᓴᐅᓂᐊᖅᑐᑦ ᐊᒃᓱᕈᕐᓇᖅᑐᓂᒃ 
ᐊᒻᒪ ᐱᓕᕆᐊᖑᔭᕆᐊᖃᖅᑐᓂᒃ ᒐᕙᒪᒃᑯᓐᓂᑦ 
ᑕᒪᒃᓱᒧᖓ. 
 
ᒪᓕᒐᓕᐅᖅᑏᑦ ᖃᐅᔨᒪᓂᐊᖅᐳᑦ ᐱᓕᕆᕕᐅᔪᑉ 
ᐱᓕᕆᐊᓄᑦ ᐸᕐᓇᒍᑎᖓ ᓇᓗᓇᐃᖅᓯᔪᖅ ᑮᓇᐅᔭᑦ 
ᐊᑐᖅᑐᒃᓴᖏᑦ ᐊᕙᑎᒧᑦ ᐊᐅᓚᓂᕐᒧᑦ 
ᖃᑦᑏᓐᓇᕈᕆᐊᖅᑕᐅᔪᑦ ᐃᒪᓐᓇᓂ $1,059,000 
2008-09-ᒥᒃ ᐃᒪᓐᓇᓄᑦ $624,000 2009-2010-
ᒧᑦ. ᓂᕆᐅᒋᔭᐅᔪᖅ 

ᖃᑏᓐᓇᕈᕆᐊᕐᓂᐊᖅᑐᒋᔭᐅᓪᓗᑎᒃ $247,000 
ᐊᕐᕌᒍᓂ 2010-11. ᑕᒪᒃᑯᐊ 
ᖃᑦᑏᓐᓇᕈᕆᐊᕈᑎᖏᑕ ᐱᔾᔪᑎᖏᑦ 
ᓇᓗᓇᐃᖅᓯᒪᓐᖏᑦᑐᑦ. 
 
ᕕᕝᕗᐊᕆ 17, 2009, ᑲᓇᑕᒥ ᑲᑎᒪᔨᐅᔪᑦ 
ᒥᓂᔅᑕᐅᔪᑦ ᐊᕙᑎᓕᕆᓂᕐᒧᑦ ᐅᖃᒪᐅᕐᒪᑕ 
ᐊᒥᓱᑲᓪᓚᐅᔪᓂ ᓄᓇᓖᑦ ᐊᕕᒃᑐᖅᓯᒪᔪᑦ 
ᐊᖏᖅᓯᒪᓕᕐᒪᑕ ᓄᑖᖑᔪᒥᒃ ᑲᓇᑕᓕᒫᒥ 
ᐅᐸᓗᖓᐃᔭᖅᓯᒪᔪᖅ ᑲᒪᒋᔭᐅᓂᖏᓐᓄᑦ ᓄᓇᓕᓐᓂ 
ᑭᓈᓗᒻᒧᑦ ᕿᕐᓛᑐᓄᑦ 
ᐊᑐᓕᖅᑎᑕᐅᕙᓪᓕᐊᒍᓐᓇᖅᓯᒻᒪᑕ.  
 
ᐅᐸᓗᖓᐃᔭᕈᑕᐅᔪᖅ “ᐋᖅᑮᓯᒪᔪᖅ ᐊᔾᔨᒌᕈᔪᓐᓂᒃ 
ᐋᖅᑭᒃᓯᒪᓂᐅᔪᓂᒃ ᑲᒪᓂᕐᒧᑦ ᑭᓈᓗᓐᓂᒃ 
ᑕᒪᒃᑯᓇᓐᖓᑦ ᐅᖓᑖᓃᑦᑐᓂᒃ 3,500 
ᑭᓈᓗᖃᐅᑕᐅᔪᓂᒃ ᑲᓇᑕᒥ, ᐊᒥᓱᑦ 
ᓴᓇᒋᐊᖅᑕᐅᔭᕆᐊᖃᒻᒪᕆᑦᑐᑎᒃ ᐊᒻᒪ 
ᐱᐅᓯᑎᑕᐅᔭᕆᐊᖃᖅᑐᑎᒃ.”  
 
ᐅᐸᓗᖓᐃᔭᕈᑕᐅᔪᖅ ᓇᓗᓇᐃᖅᓯᓯᒪᒻᒥᔪᖅ “ᑕᒫᓂ 
ᐃᑮᓇᒃᑲᐅᓂᖓᓄᑦ ᐊᒻᒪ ᐅᖓᓯᒌᑦᑐᑕᐅᓂᖏᓐᓄᑦ 
ᑲᓇᑕᐅᑉ ᐅᑭᐅᖅᑕᖅᑐᖓᓂᒃ, 
ᐃᓱᒪᒋᔭᐅᒃᑲᓐᓂᕆᐊᖃᖅᑐᑦ ᖃᓄᖅ ᐃᓄᓐᓄᑦ 
ᑲᒪᒋᔭᐅᒃᑲᓐᓂᕈᓐᓴᕐᓗᑎᒃ ᐊᒻᒪ ᐊᕙᑎᐅᔪᑉ 
ᓴᐳᑎᔭᐅᓯᒪᔭᕆᐊᖃᕐᓂᖓᓂᒃ. ᑕᐃᒪᓕ, 
ᑕᐅᑐᒃᑕᐅᔪᖅ ᐊᕐᕌᒍᓄᑦ ᑕᓪᓕᒪᓄᑦ 
ᖃᐅᔨᓴᖅᑕᐅᔭᕆᐊᖃᖅᐳᖅ ᐊᑦᑐᐊᓂᖃᖅᑐᓄᑦ 
ᑕᒪᒃᑯᐊ ᐊᐅᓚᑕᐅᓂᖏᓐᓄᑦ ᑭᓈᓗᖃᕐᕕᐅᔪᑦ 
ᒪᓕᓪᓗᒍ ᐅᑭᐅᖅᑕᖅᑑᑉ ᓂᓪᓚᓱᒃᑲᐅᓂᖓ.” 
 
ᒫᑦᓯ 27, 2009-ᖑᑎᓪᓗᒍ, ᒥᓂᔅᑕᐅᔪᖅ 
ᐊᕙᑎᓕᕆᓂᕐᒧᑦ ᓴᖅᑮᓚᐅᖅᑐᖅ ᐅᓂᒃᑳᖑᔪᒥᒃ 
ᒪᓕᒐᓕᐅᕐᕕᒻᒧᑦ ᐱᔾᔪᑎᖃᖅᑐᒥ ᑕᒪᒃᓱᒥᖓ. 
ᒥᓂᔅᑕᐅᔪᑉ ᐅᓂᒃᑳᖓ ᓇᓗᓇᐃᖅᓯᓯᒪᔪᖅ 
“ᓄᓇᕗᒥ, ᑯᐸᐃᒥ ᐊᒻᒪ ᓂᐅᕙᓐᓛᓐᒥ 
ᐊᖏᓚᐅᓐᖏᑦᑐᒃ ᑕᐃᒃᓱᒥᖓ ᑎᑎᖅᑲᐅᔪᒥᒃ.” 
ᐅᓂᒃᑳᖑᔪᖅ ᓇᓗᓇᐃᖅᓯᓚᐅᕐᒥᔪᖅ “ᓄᓇᕗᑦ 
ᐊᖏᖃᑎᖃᖅᑐᑦ ᐱᔾᔪᑎᖓᓂᒃ ᐅᐸᓗᖓᐃᔭᕐᓂᕐᒧᑦ 
ᑭᓯᐊᓂᓕ ᐃᓱᒫᓗᒍᑎᖃᒻᒪᕆᑦᑐᖅ ᐊᑭᖏᓐᓂᒃ 
ᐊᑐᓕᖅᑎᑕᐅᓂᖓᓄᑦ ᐊᒻᒪ ᑮᓇᐅᔭᓂᒃ 
ᐃᓱᒪᖅᓱᖅᑎᑕᐅᓐᖏᓐᓂᖏᓐᓄᑦ. ᓄᓇᕗᒻᒥ 
ᐃᑲᔪᖅᑐᐃᓂᐊᖅᑐᖅ ᐅᐸᓗᖓᐃᔭᐅᑎᐅᔪᓂᒃ 
ᑕᐃᒃᑯᐊ ᑮᓇᐅᔭᑦ 
ᓇᓗᓇᐃᖅᑕᐅᓯᒪᓂᖅᓴᐅᓕᖅᐸᑦ.” 

ᒥᓂᔅᑕᐅᔪᖅ ᓵᖓᓃᑎᓪᓗᒍ ᑲᑎᒪᔨᕋᓛᑦ, 
ᒪᓕᒐᓕᐅᖅᑎᐅᔪᑦ ᐅᖃᐅᔾᔭᐅᓚᐅᖅᑐᑦ 
ᐊᑭᖃᕐᓂᐊᖅᑐᒋᔭᐅᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ 
$500 ᒥᓕᐊᓐᓂᒃ ᐊᑐᓕᖅᑎᑦᑎᓂᐊᕐᓗᑎᒃ 
ᑕᒪᒃᓱᒥᖓ ᓄᑖᖑᔪᒥ ᑲᓇᑕᒥ 
ᐅᐸᓗᖓᐃᔭᐅᑎᐅᔪᒥᒃ.  
 
ᑭᓯᐊᓂᓕ, ᒪᓕᒐᓕᐅᖅᑎᐅᔪᑦ ᐅᖃᐅᔾᔭᐅᓚᐅᕐᒥᔪᑦ 
ᐊᕙᑎᓕᕆᔨᒃᑯᑦ ᐱᓕᕆᖃᑎᖃᕐᒪᑕ ᓄᓇᓕᓐᓂᑦ 
ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᓐᓂᑦ 
ᐱᕙᓪᓕᐊᓂᖃᕐᓂᐊᑎᓪᓗᒋᑦ 
ᐊᒥᓱᕈᖅᑎᑦᑎᑲᓐᓂᕋᓱᐊᕐᓂᕐᒧᑦ ᓄᓇᓕᓐᓂ 
ᐃᓪᓗᓂᒃ. ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᐳᑦ 
ᒪᕐᕉᓐᓂᒃ ᐱᓕᕆᕕᐅᔪᓐᓂᒃ 
ᐱᓕᕆᖃᑎᒌᑦᑎᐊᖁᔨᓪᓗᑎᒃ 
ᐱᕙᓪᓕᐊᔭᐅᓂᖏᓐᓄᑦ ᐊᒻᒪ ᑲᒪᒋᔭᐅᓂᖏᓐᓄᑦ 
ᑕᒪᒃᑯᐊ ᐱᖁᑎᕐᔪᐊᖑᔪᑦ ᓲᕐᓗ ᑮᓇᓗᖃᐅᑎᐅᔪᑦ. 
 
ᐃᒃᓯᕙᐅᑖᖅ, ᑭᖑᓪᓕᖅᐹᒍᔪᖅ ᐅᓂᒃᑳᖑᔪᖅ 
ᑲᑐᔾᔨᓪᓗᑎᒃ ᕿᒥᕐᕈᔭᐅᓂᖏᓐᓄᑦ ᐊᖑᓇᓱᑦᑎᓐᓄᑦ 
ᐃᑲᔫᑕᐅᔪᑦ ᑲᒪᒋᔭᐅᓚᐅᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖓᓂᒃ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ 
ᒫᑦᓯ 13, 2006. ᐅᓂᒃᑲᖑᔪᖅ ᐃᓗᓕᖃᓚᐅᖅᑐᖅ 
ᐊᒥᓱᑲᓪᓚᐅᔪᓂᒃ ᖃᐅᔨᔭᐅᓯᒪᔪᓂᒃ ᐊᒻᒪ 
ᐊᑐᓕᖁᔭᐅᔪᓂᒃ ᐱᔾᔪᑎᖃᖅᑐᓂᒃ ᐊᖑᓇᓱᑦᑎᓐᓄ 
ᐃᑲᔪᕈᑕᐅᔭᑦᑐᓂᒃ ᑲᒪᒋᔭᐅᓪᓗᑎᒃ ᑕᒪᒃᑮᓐᓄᑦ 
ᑲᑐᔾᔨᖃᑎᒌᓄᑦ.  
 
ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᐱᓕᕆᕕᐅᔪᖅ 
ᑲᔪᓰᓐᓇᖁᓪᓗᒍ ᐱᓕᕆᖃᑎᖃᕐᓂᕐᒧᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖁᑎᖓᓂᒃ ᐊᒻᒪ ᒫᓐᓇᒫᒃᑯᑦ 
ᓴᖅᑭᑕᐅᕋᑖᕐᓂᑰᔪᖅ ᓄᓇᕗᒻᒥ ᐃᓄᐃᑦ ᐆᒪᔪᓕᕆᔩᑦ 
ᑎᑎᕋᕐᕕᖓᑦ ᐃᑲᔪᖅᑐᐃᑲᓐᓂᖃᑦᑕᖁᓪᓗᒋᑦ 
ᐊᖑᓇᓱᑦᑎᐅᔪᓄᑦ ᐊᒻᒪ ᓄᓇᓕᓐᓂ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓄᑦ. 
 
ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᐱᓕᕆᕝᕕᖕᒥ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᑐᓐᓂᕐᕈᓯᐊᓄᑦ ᐃᑲᔫᓯᐊᓄᓪᓗ 
ᐊᖑᓇᓱᒃᑎᓄᑦ ᐃᑲᔫᑏᑦ ᐊᕐᕌᒍᒐᓴᖕᓄᑦ 
ᓱᕐᕋᓗᐊᓚᐅᓐᖐᓐᓇᕐᓂᖏᓐᓂᒃ. ᒪᓕᒐᓕᐅᖅᑏᑦ 
ᒥᓂᔅᑕᒥᒃ ᑲᔪᖏᖅᓴᐃᔪᑦ ᐃᓛᓐᓂᓚᐅᓱᖓᖅ 
ᖃᐅᔨᓴᐃᖃᑦᑕᕐᓗᑎᒃ ᑖᒃᑯᐊ ᑮᓇᐅᔭᑦ 
ᐊᒥᒐᓐᖏᒃᑲᓗᐊᕐᒪᖔᖏᓐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓲᔾᔨᔪᑦ ᐱᓕᕆᕝᕕᒃ 
ᑲᔪᓯᑎᑦᑎᑦᑎᐊᕐᒪᑦ “ᓴᖅᑭᑦᑎᓂᕐᒥᒃ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᑐᕌᖓᔪᓂᒃ, 

ᑐᕌᖅᑎᑕᐅᓗᐊᖅᖢᑎᒡᓗ ᐃᓄᖕᓄᑦ ᒪᒃᑯᒃᑐᓄᑦ, 
ᐆᒪᔪᓕᕆᔨᐅᓂᕐᒥᒃ 
ᐃᖅᑲᓇᐃᔮᖅᑖᖅᑎᑕᐅᒃᑲᓐᓂᕋᓱᒃᖢᑎᒃ. ᑖᒃᑯᐊ 
ᑕᕐᕆᔮᒃᓴᐃᑦ ᐃᖅᑲᓇᐃᔭᖅᑐᓕᕆᓂᕐᒥᒃ 
ᑕᑯᒃᓴᐅᑎᑦᑎᓕᕌᖓᒥᒃ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ 
ᐃᓕᓐᓂᐊᕐᕕᐊᓗᖕᓂ ᑕᑯᒃᓴᐅᑎᑕᐅᖃᑦᑕᖅᖢᓂ 
ᓄᓇᕗᓕᒫᒥ.” ᑲᑎᒪᔨᕋᓛᑦ ᖁᕕᐊᓲᑎᖃᕐᒥᔪᑦ 
ᒥᓂᔅᑕᒧᑦ ᖃᐅᔨᒃᑲᖅᑕᐅᒐᒥᒃ ᐱᓕᕆᕝᕕᖏᑦᑕ 
ᐸᕐᓇᐅᑎᖏᑦᑎᒍᑦ ᐃᓕᓴᖅᑎᓂᒃ ᐊᐅᔭᒃᑯᑦ 
ᐃᖅᑲᓇᐃᔭᖅᑎᑦᑎᓂᐊᕐᓂᖏᓐᓂᒃ ᓄᓇᓕᓕᒫᒥ 
ᐆᒪᔪᓕᕆᔨᖃᖅᑐᓂᑦ. 
 
ᔮᓄᐊᕆᐅᑎᓪᓗᒍ ᑕᒪᑐᒪᓂ ᐊᕐᕌᒍᒥ ᓄᓇᕗᑦ 
ᒐᕙᒪᒃᑯᑦ ᐃᓚᒋᔭᐅᖃᑕᐅᓚᐅᖅᑐᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᐊᕙᑎᓕᕆᓂᕐᒧᑦ ᒥᓂᔅᑕᖓᑦ 
ᑲᓇᑕᓕᒫᒥ ᓇᓄᕐᓂᒃ ᑲᑎᒪᕐᔪᐊᖅᑎᑦᑎᑎᓪᓗᒍ. 
ᐱᓕᕆᕝᕕᓯ 2009-2010 ᐱᓕᕆᐊᖑᓂᐊᖅᑐᑦ 
ᐸᕐᓇᐅᑎᖏᑦ ᐅᖃᖅᓯᒪᖕᒥᔪᖅ 
ᐃᖅᑲᓇᐃᔮᖃᕐᓂᕋᖅᖢᑎᒃ 
“ᐱᔭᕇᖅᑕᐅᔪᓐᓇᕐᓂᐊᕐᒪᑕ ᓇᓄᕐᓂᒃ 
ᐊᐅᓚᑦᓯᖃᑎᒌᖕᓂᕐᒧᑦ ᐊᖏᕈᑏᑦ, 
ᐊᑎᓕᐅᖃᑎᒋᓗᒋᓪᓗ ᐊᓯᖏᑦ ᑲᓇᑕᒥ 
ᒐᕙᒪᖃᕐᕖᑦ.”  
 
ᐱᓕᕆᕝᕕᓯ “ᓯᕗᓪᓕᖅᐹᖅᓯᐅᑎᓂᒃ 
ᑎᓐᖏᕋᖅᓯᒪᓕᖅᑐᑦ ᓄᓇᑦᓯᐊᕐᒧᑦ, ᐋᓐᑎᐅᕆᐆᒧᑦ 
ᐊᒻᒪᓗ ᒫᓂᑑᐸᒧᑦ, ᐃᓯᐊᓂᓕ ᐊᓯᖏᓐᓂ 
ᒐᕙᒪᖃᕐᕕᐅᔪᓂᑦ ᑭᐅᔭᐅᓚᐅᓐᖏᓐᓂᕐᒥᖕᓄᑦ, 
ᐱᓗᐊᕐᓗᒍ ᑯᐸᐃᒃ, ᓂᐅᕙᐅᓐᓛᓐ ᐊᒻᒪᓗ 
ᓛᐸᑐᐊᕆ, ᑭᖑᕙᕈᑎᒋᔭᐅᓕᖅᑐᑦ ᑕᒪᑐᒧᖓ 
ᐱᒋᐊᖅᑎᑕᐅᓯᒪᔪᒥᒃ.”  
 
ᐱᓕᕆᕝᕕᓯ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 
ᓇᓗᓇᐃᖅᓯᓯᒪᖕᒥᔪᑦ 2009-2010-ᒥ 
ᓯᕗᓪᓕᐅᔾᔨᓯᒪᓂᐊᖅᖢᑎᒃ “ᐱᔭᕇᕐᓗᒋᑦ ᓇᓄᕐᓄᑦ 
ᐊᐅᓚᑦᑎᔾᔪᑏᑦ ᐊᖏᕈᑎᖏᓐᓂᒃ, 
ᐊᑎᓕᐅᖃᑎᒋᓗᒋᑦ ᐊᑯᑭᑦᑐᕐᒥᐅᑦ, ᓇᓄᕐᓂᒃ 
ᐊᑕᐅᓯᓂᓐᖔᖅᑐᓂᒃ ᐊᖑᓇᓱᖃᑦᑕᕐᓂᖏᑦ 
ᐱᔾᔪᑎᒋᓪᓗᒋᑦ.” ᑲᑎᒪᔨᕋᓛᑦ ᒥᓂᔅᑕᒥᒃ 
ᐊᔭᐅᖅᑐᐃᕗᑦ ᐊᑯᓚᐃᑦᑐᒃᑯᑦ ᒪᓕᒐᓕᐅᖅᑏᑦ 
ᐅᓂᒃᑳᕐᕕᒋᖃᑦᑕᕐᓗᒋᑦ ᑕᒪᒃᑯᐊ ᐱᒋᐊᖅᑎᑕᐅᓯᒪᔪᑦ 
ᖃᓄᐃᓕᖓᓕᕐᒪᖔᖏᓐᓂᒃ. 
 
ᐃᒃᓯᕙᐅᑖᖅ, ᒫᑦᓯᐅᓚᐅᖅᑐᒥ ᑕᒪᑐᒪᓂ ᐊᕐᕌᒍᒥ, 
ᓄᓇᕗᒻᒥ ᐆᒪᔪᓕᕆᓂᕐᒧᑦ ᑲᑎᒪᕐᔪᐊᕐᓂᖃᓚᐅᖅᑐᑦ 
ᑲᖏᖅᖠᓂᕐᒥ. ᑕᒪᓐᓇ ᑲᑎᒪᓂᖅ 
ᐋᖅᑭᒃᓱᖅᑕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ, 
ᓄᓇᕗᑦ ᑐᓐᖓᕕᒃᑯᓐᓄᑦ, ᓄᓇᕗᒻᒥ ᐃᓄᐃᑦ 

ᐆᒪᔪᓕᕆᓂᕐᒧᑦ ᑎᑎᕋᕐᕕᖓᓐᓄᑦ ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  
 
ᑕᒪᓐᓇ ᑲᑎᒪᕐᔪᐊᕐᓂᖅ ᓴᖅᑭᑕᐅᓚᐅᖅᑐᖅ 
ᐅᖃᐅᓯᖃᕈᓐᓇᕐᓂᐊᕐᒪᑕ, ᓲᕐᓗ, “ᖃᓄᖅ 
ᑲᒪᒋᔭᐅᓂᐊᕐᒪᖔᖏᑦ ᐆᒪᔪᑦ ᖃᐅᔨᓴᖅᑕᐅᑎᓪᓗᒋᑦ 
ᐊᒻᒪᓗ ᑲᑎᑦᑎᓂᖅ ᖃᓪᓗᓈᑦ ᖃᐅᔨᒪᔪᕐᔪᐊᑦ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᐱᔾᔪᑎᒋᓪᓗᒋᑦ 
ᐆᒪᔪᑦ ᖃᐅᔨᓴᖅᑕᐅᑎᓪᓗᒋᑦ ᐊᒻᒪᓗ 
ᐊᐅᓚᑕᐅᑎᓪᓗᒋᑦ.” ᑲᑎᒪᔨᕋᓛᑦ ᒥᓂᔅᑕᒥᒃ 
ᐊᔭᐅᖅᑐᐃᕗᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖁᓪᓗᒍ 
ᐅᓂᒃᑳᓂᒃ ᑕᒪᑐᒧᖓ ᑲᑎᒪᕐᔪᐊᕐᓂᕐᒨᖓᔪᓂᒃ 
ᐊᒻᒪᓗ ᐊᑯᓚᐃᑦᑐᒃᑯᑦ ᒪᓕᒐᓕᐅᕐᕕᖕᒧᑦ 
ᐅᓂᒃᑳᓕᐅᖃᑦᑕᕐᓗᓂ ᑕᒪᒃᑯᐊ 
ᖃᓄᐃᑉᐸᓪᓕᐊᓂᖏᓐᓅᖓᔪᓂᒃ. 
 
ᒫᑦᓯ 17, 2008-ᒥ, ᒐᕙᒪᒃᑯᑦ 
ᑐᓴᖅᑎᑦᑎᓚᐅᖅᓯᒪᔪᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᐃᖃᓗᓕᕆᔨᖏᑦ 
ᓇᑦᑎᓕᕆᔨᖏᓪᓗ ᓄᒃᑎᖅᑕᐅᓂᐊᕐᓂᖏᓐᓂᒃ 
ᐊᕙᑎᓕᕆᔨᒃᑯᓐᓄᑦ, ᑕᐃᒪᐃᔾᔪᑎᖃᕐᓂᐊᖅᖢᓂᓗ 
ᒥᓂᔅᑕᐃᑦ ᐱᔭᒃᓴᖅᑖᕆᓯᒪᔭᖏᑦ 
ᐊᓯᔾᔨᖅᑕᐅᓂᖏᓐᓄᑦ.  
 
ᒪᓕᒐᓕᐅᖅᑏᑦ ᐅᖃᐅᓯᖃᕈᓐᓇᖅᓯᓚᐅᖅᑐᑦ ᑖᒃᑯᐊ 
ᓇᓃᒻᒪᖔᖏᑦᑕ ᐊᑲᐅᓂᖅᐹᖑᓂᐊᕐᒪᖔᖓ ᒥᓂᔅᑕ 
ᐱᕙᓪᓕᐊᔪᓕᕆᔨᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 
ᐊᒻᒪᓗ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᑲᑎᒪᔨᕋᓛᑦ 
ᓵᖓᓐᓃᑎᓪᓗᒋᒃ. 
 
ᒪᓕᒐᓕᐅᖅᑏᑦ ᐅᔾᔨᕈᓱᒃᑐᑦ ᑖᒃᑯᐊ 
ᓄᒃᑎᖅᑕᐅᖃᑦᑕᖅᓯᒪᓂᖏᓐᓂᒃ ᓇᓕᐊᖕᓄᑐᐃᓐᓇᖅ 
ᑕᐃᒪᓐᖓᓂᑦ 1999-ᒥᓂᑦ. ᐱᒻᒪᕆᐅᔪᖅ ᑕᒪᓐᓇ 
ᐋᖅᑭᒃᑕᐅᑦᑎᐊᖅᐸᑦ ᑖᒃᑯᐊ ᐱᓕᕆᕝᕖᑦ 
ᓵᖓᔭᖃᕐᓂᖅᓴᐅᔪᓐᓇᕐᓂᐊᕐᒪᑕ 
ᐱᔭᒃᓴᖅᑖᕆᓯᒪᔭᒥᖕᓄᑦ ᐊᒻᒪᓗ 
ᐱᕈᖅᐸᓪᓕᐊᑦᑎᐊᕐᓗᑎᒃ ᑮᓇᐅᔭᓕᐅᕋᓱᐊᕐᓂᖅ 
ᐱᔾᔪᑎᒋᓪᓗᒍ.  
 
ᒪᓕᒐᓕᐅᖅᑏᑦ ᐊᖏᖃᑎᖃᓚᐅᕐᒥᔪᑦ 
ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᐃᓐᓇᕐᓂᖏᓐᓂᒃ 
ᑲᓇᑕᐅᑉ ᒐᕙᒪᒃᑯᖏᑦᑕ ᐃᒪᕐᒥᐅᑕᓕᕆᔨᖏᓐᓂᒃ, 
ᐊᒻᒪᓗ ᑕᒪᓐᓇ ᐃᑲᔫᑕᐅᑦᑎᐊᖅᖢᓂ ᐱᓕᕆᕝᕕᐅᑉ 
ᐱᕙᓪᓕᐊᑎᑕᖏᓐᓄᑦ ᐱᒋᐊᖅᑎᓯᒪᔭᖏᓐᓄᓪᓗ. 
ᑕᐃᒫᑐᐃᓐᓇᖅ, ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 
ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ ᐱᓕᕆᕝᕕᒃ 
ᐊᕙᑎᓕᕆᔨᒃᑯᓐᓃᖏᓐᓇᕐᓗᓂ.  
 

ᐱᓕᕆᕝᕕᐅᑉ 2009-2010 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᓇᓗᓇᐃᖅᓯᓯᒪᔪᑦ ᐱᔭᕇᖅᓯᕙᓪᓕᐊᓕᕐᓂᖏᓐᓂᒃ 
ᓄᓇᕗᒻᒥ ᓇᑦᑎᓕᕆᓂᕐᒧᑦ ᑐᑭᒧᐊᕈᑎᓂᒃ. 
ᒪᓕᒐᓕᐅᖅᑏᑦ ᓂᕆᐅᒃᐳᑦ ᑕᒪᓐᓇ ᐱᕐᔪᐊᖅ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᕐᓂᐊᕐᓂᖓᓂᒃ. 
ᒪᓕᒐᓕᐅᖅᑏᑦ ᐊᔾᔨᕆᓚᐅᕐᒥᔪᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
2009-2010-ᒥ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 
ᓇᓗᓇᐃᖅᓯᓯᒪᓂᖏᓐᓂᒃ ᑕᒪᑐᒪᓂ 
ᓯᕗᓪᓕᐅᔾᔨᓯᒪᓂᕋᖅᖢᑎᒃ 
“ᓇᓗᓇᐃᖅᓯᓇᓱᖕᓂᐊᖅᖢᑎᒃ ᓇᑦᑎᐅᑉ ᕿᓯᖏᓐᓂᒃ 
ᓂᐅᕐᕈᑎᖃᕐᕕᐅᓇᔭᖅᑐᓂᒃ ᓄᑖᓂᒃ.” ᑕᒪᒃᑮᒃ 
ᐱᓕᕆᕝᕖᒃ ᐃᖅᑲᓇᐃᔭᖃᑎᒌᑦᑎᐊᖁᔭᐅᔪᑦ ᑕᒪᓐᓇ 
ᐱᔾᔪᑕᐅᑎᓪᓗᒍ. 
 
ᐊᕙᑎᓕᕆᔨᒃᑯᑦ 2009-2010-ᒥ 
ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒥᔪᑦ 
ᓯᕗᓪᓕᐅᔾᔨᓯᒪᓂᕋᖅᖢᑎᒃ “ᑲᔪᓯᑎᑦᑏᓐᓇᕐᓂᕐᒥᒃ 
ᐃᖃᓗᒐᓱᖕᓂᕐᒥᒃ, ᐃᓚᓕᐅᓪᓗᒍ ᐊᐅᔭᒃᑯᑦ 
ᖃᓕᕋᓕᖕᓂᐊᕐᓂᐊᕐᓂᕐᒥᒃ ᖃᐅᔨᓴᓯᓐᓈᕐᓗᑎᒃ 
ᐸᖕᓂᖅᑑᑉ ᐃᑭᖓᓂ” ᐊᒻᒪᓗ “ᐊᖏᒡᓕᒋᐊᕐᓗᒍ 
ᓯᔾᔭᓂ ᓱᓇᒃᑯᑖᖃᐅᕐᓂᖅᓴᐅᓕᕈᓐᓇᕐᓂᐊᕐᒪᑕ 
ᓄᓇᕗᑦ ᓄᓇᓕᖁᑎᖏᑦ.” ᒪᓕᒐᓕᐅᖅᑏᑦ 
ᑲᔪᖏᖅᓴᐃᔪᑦ ᐱᓕᕆᕝᕕᖕᒥᒃ 
ᐱᕙᓪᓕᐊᑎᑦᑎᒃᑲᓐᓂᕋᓱᒡᓗᑎᒃ ᐃᖃᓗᓕᕆᓂᕐᒥᒃ 
ᓄᓇᓖᑦ ᖃᓂᒋᔮᓃᑦᑐᓂᒃ, ᐆᒃᑑᑎᒋᓗᒍ 
ᓴᓂᑭᓗᐊᖅ, ᓂᐅᕐᕈᑎᒃᓴᓂᒃ ᐱᓕᕆᐊᖃᕈᓐᓇᕐᒪᑕ, 
ᓲᕐᓗ ᑕᓪᓗᕈᓐᓇᓂᒃ. 
 
ᐱᓕᕆᕕᐅᔪᑉ 2009-2010 ᐱᓕᕆᓂᕐᒧᑦ 
ᐸᕐᓇᒍᑎᖏᑦ ᓇᓗᓇᐃᖅᓯᓯᒪᔪᑦ ᐱᓕᕆᕕᐅᔪᖅ 
“ᐃᑲᔪᖅᓯᒪᒻᒪᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 
ᑲᔪᓯᓗᑎᒃ ᐃᑲᔪᖅᑐᐃᓂᕐᒧᑦ ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᑎᒥᐅᔪᓂᒃ 
ᓯᕕᑐᔪᒧᑦ ᐃᓕᓐᓂᐊᖅᑎᑦᑎᓂᐊᕐᓗᑎᒃ ᐃᓄᓐᓂᒃ 
ᐃᓚᒋᔭᐅᖃᑕᐅᔪᓐᓇᕐᓗᑎᒃ ᖃᓄᐃᑦᑐᑐᐃᓐᓇᕐᒧᑦ 
ᐃᖃᓗᓕᕆᓂᕐᒧᑦ ᐱᕙᓪᓕᐊᓂᐅᔪᒧᑦ ᓄᓇᕗᒻᒥ. 
ᐃᖃᓗᓐᓄᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 
ᐊᔾᔨᒌᓐᖏᑦᑐᓄᒃ ᐃᖃᓗᓕᕆᓂᕐᒧᑦ ᑮᓇᐅᔭᓂ 
ᐱᕙᓪᓕᐊᑎᑦᑎᓄᖅ ᐃᖃᓗᓕᕆᓂᕐᒧᑦ 
ᖃᐅᔨᒪᔭᐅᔪᓐᓇᖅᑐᓂᒃ ᐊᖅᑯᑎᖃᕐᓗᑎᒃ 
ᐱᓕᕆᐊᖑᔪᓂᒃ ᖃᐅᔨᓴᕐᓂᕐᒧᑦ, ᖃᐅᔨᔾᔪᑕᐅᔪᑦ 
ᓄᒃᑎᖅᑕᐅᓂᖏᓐᓄᑦ, ᐃᖃᓗᓕᕆᓂᕐᒧᑦ 
ᖃᐅᔨᓴᕐᓂᕐᒧᑦ, ᐃᖃᓗᓐᓂ ᐊᒻᒪ 
ᓂᐅᕐᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᓂᕐᒧᑦ ᐊᒻᒪ 
ᑮᓇᐅᔭᓕᐅᕈᑕᐅᔪᓐᓇᕐᒪᖔᑕ ᖃᐅᔨᓴᕐᓂᕐᒧᑦ.” 

ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᒥᓂᔅᑕᐅᔪᒥᒃ 
ᓴᖅᑮᖁᓪᓗᒍ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖑᔪᓂ 
ᒪᓕᒐᓕᐅᕐᕕᒻᒧᑦ ᐱᓕᕆᕕᐅᔪᑉ ᑮᓇᐅᔭᓂᒃ 
ᐊᑐᖅᐸᑦᑕᖏᓐᓂᒃ ᐊᑖᓂ ᐃᖃᓗᓕᕆᓂᕐᒧᑦ 
ᐊᔾᔨᒌᓐᖏᑦᑐᓂᒃ ᐱᓕᕆᓂᕐᒧᑦ, 
ᓂᐅᕐᕈᑕᐅᓇᓱᐊᖅᑐᓄᑦ ᐃᖃᓗᓐᓄᑦ 
ᐅᓯᔭᐅᔾᔪᑎᖏᓐᓄᑦ ᐃᑲᔪᕐᓂᕐᒧᑦ ᐊᒻᒪ 
ᐃᖃᓗᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐱᓕᕆᐊᖑᔪᒥᒃ. 
 
ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᐳᑦ ᒥᓂᔅᑕᐅᔪᒥᒃ 
ᑐᓴᖅᑎᑦᑎᔫᒥᔭᐃᓐᓇᕐᓗᑎᒃ ᒪᓕᒐᓕᐅᖅᑎᓂᒃ 
ᒐᕙᒪᒃᑯᑦ ᐱᓇᓱᐊᖅᑕᖏᓐᓂᒃ ᐱᔾᔪᑎᖃᖅᑐᓂᒃ 
ᐃᖃᓗᐃᑦ ᑰᑕᖏᓐᓄᑦ ᓄᓇᕗᑦ ᖃᓂᒋᔭᖓᓂᒃ 
ᐃᒪᐅᔪᓂ. 
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᒃᑲ 
2009-2010-ᒧᑦ ᑮᓇᐅᔭᓄᑦ ᐊᑐᖅᑐᒃᓴᓄᑦ ᐊᒻᒪ 
ᐱᓕᕆᓂᕐᒧᑦ ᐸᕐᓇᒍᑕᐅᔪᓂᒃ ᐊᕙᑎᓕᕆᔨᒃᑯᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒪᓕᓪᓗᒍ ᒪᓕᒐᖅ 77(1), ᑕᐃᒪ 
ᐊᑐᓂᒃ ᒪᓕᒐᓕᐅᖅᑏᑦ 10 ᒥᓂᑦᓯᓂᑦ 
ᓂᓪᓕᐊᒍᓐᓇᓂᐊᕐᒥᒻᒪᑕ. ᑕᐃᒪ 
ᐅᖃᐅᓯᒃᓴᓕᒃᑕᖃᑉᐹ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᓯᐊᑦᓴᒃ, 
ᑕᕝᕗᖓᕈᓐᓇᕐᖓᑎ ᐸᕐᓇᒍᑎᒋᔭᒥᓂᒃ 
ᐅᖃᐅᓯᕆᔭᖏᓐᓂᒃ.  
 
ᐅᖃᖅᑲᐅᒐᕕᑦ ᓴᐳᑎᔭᐅᓯᒪᓂᖏᓐᓂᒃ 
ᒥᕐᖑᐃᓯᖅᕕᐅᔪᑦ ᑕᒫᓂ ᓄᓇᕗᑦᒥ ᑲᓇᑕᒥᓗ 
ᑰᖁᑎᒋᔭᐅᔪᑦ.  
 
ᑐᓴᖅᑎᑦᑎᒍᒪᑐᐃᓐᓇᖅᑐᖓ ᐃᓕᓐᓂᒃ 
ᖃᒪᓂᖅᑐᐊᕐᒥ ᑖᒃᑯᐊ ᐱᖓᓲᔪᑦ 
ᑰᑐᖃᐅᓂᕋᖅᑕᐅᓪᓗᑎᒃ ᐃᓕᓴᕆᔭᐅᓕᕐᒪᑕ, Kazan 
River, Thelon River. ᐊᒻᒪᓗ ᑮᓇᐅᔭᑎᒍᑦ 
ᐃᑲᔪᖅᑐᒻᒪᕆᐅᕙᒻᒥᒻᒪᑕ ᑕᐅᕙᓂᓗ ᓄᓇᕗᑦᒥ.  
 

ᓯᓚᕐᔪᐊᕐᒥᐅᓄᑦ ᐅᐸᑦᑕᐅᕙᒻᒪᑕ  
ᐅᒥᐊᖅᑐᕆᐊᖅᑐᖅᑐᓂᒃ ᐊᒻᒪᓗ ᑕᐅᕙᓐᖓᑦ 
ᑕᑯᔭᖅᑐᖅᑐᑎᒃ ᑲᔾᔮᓇᖅᑑᓂᖓᓂ ᓄᓇᕘᒥ.  
 
ᑕᐃᒪᓕ ᖁᔭᓐᓇᒦᕈᒪᕙᕋ ᐅᖃᐅᓯᕆᖅᑲᐅᒻᒪᒍ 
ᐃᓚᒋᓪᓗᐊᑕᕐᒧᒐ ᑭᒃᑰᓂᑦᑎᓐᓂ ᑕᐅᕙᓂ 
ᓄᓇᑦᑎᓐᓂ ᐅᐱᒋᑦᑎᐊᖅᑐᑎᒍᓗ ᑖᓐᓇ 
ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᓂᓪᓕᕈᒪᕋᑖᖅᑮᑦ, ᒥᓂᔅᑕ ᓯᐅᑦᓴᒃ? 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ ᖁᕕᐊᓱᑉᐳᖓ  
ᓇᓗᓇᐃᕐᖓᒍ ᐊᔅᓱᐊᓗᒃ ᑲᔾᔮᓇᕐᒪᑎᒃ ᐊᒻᒪᓗ 
ᑕᐅᕙᓐᖓᖅᓯᒪᒻᒥᒐᒪ ᓰᓛᓐ ᑰᖓᓄᑦ.  
 
ᖃᐅᔨᒪᒐᑦᑕᐃᓛᒃ ᓄᓇᕗᒻᒧᑦ 
ᐱᓪᓗᐊᑕᒻᒪᕆᐅᒻᒪᑎᑦᑕᐅ ᐊᒻᒪᓗ 
ᑎᓕᐅᕆᒃᑲᓂᕐᓗᖓ ᓴᖅᑭᔮᖅᑎᑦᑎᔾᔪᑎᒋᔪᓐᓇᕋᑦᑎᒍ 
ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ ᑖᒃᑯᓄᖓ 
ᑐᕌᖓᓗᐊᓐᖏᑦᑑᒐᓗᐊᖅ ᑭᓯᐊᓂ ᑖᓐᓇ 
ᒥᓂᔅᑕᐅᔪᖅ ᐃᑉᐸᔅᓴᖅ ᐊᐱᕆᓚᐅᕋᒃᑯ 
ᐊᓚᒃᑲᐃᔪᓐᓇᕐᓂᐊᕐᒪᖔᖅ ᑖᒃᑯᓄᖓ 
ᐃᖃᓗᓕᕆᓂᕐᒧᑦ ᑐᕌᖓᔪᓂᒃ ᖃᓄᐃᓕᖓᓕᕐᒪᖔᑕ 
ᑖᒃᑯᐊ ᑰᑕᒋᕙᑦᑕᕗᑦ ᓄᓇᕗᒻᒧᑦ ᑐᓂᔭᐅᕙᑦᑐᑦ 
ᐊᓐᖑᑎᓯᒪᓐᖏᓗᐊᕐᓂᖏᑦ ᓱᑯᑦᑎᐊᓃᓕᕐᒪᖔᑕ 
ᐊᒡᒍᖅᓯᒪᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ ᒪᓕᒐᓕᐅᖅᑎᐅᑉ 
ᐃᓱᒫᓘᑎᖓ ᑎᑎᕋᕐᓂᐊᖅᑲᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛ 
ᐊᓚᒃᑲᐃᖁᓚᐅᕋᒃᑯ ᓇᒦᓕᕐᒪᖔᑦᑕ ᑖᒃᑯᐊ ᐳᓴᓐᑎᔅ 
ᐊᓐᖑᑎᓯᒪᓐᖏᓗᐊᕋᑦ ᑲᓇᑕᓕᒫᒧᑦ ᖃᖓ 
ᐅᑎᕐᕕᖃᕈᓐᓇᓛᕐᒪᖔᖅ ᐅᕙᑦᑎᓐᓄᑦ ᑖᓐᓇ 
ᐊᐱᖅᑯᑎᕆᓗᐊᓚᐅᕋᒃᑭᑦ ᐃᑉᐸᔅᓴᖅ ᖃᖓᓪᓚᕆᒃ 
ᑭᓐᖒᒪᔪᓐᓇᕐᓂᐊᕐᒪᖔᕐᒪ ᑕᒪᑐᒪ ᒥᔅᓵᓄᑦ 
ᐊᐱᕆᓗᐊᕋᑖᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑭᔾᔪᑎᒐ ᐃᑭᒻᒪᖔᑦ 
ᖃᐅᔨᕋᑖᓐᖏᓐᓇᒪ. 
 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᕿᒥᕐᕈᓵᖅᓱᕋᑦᑎᒍ 
ᑭᐅᔪᒪᓪᓗᒍ ᒪᓕᒐᓕᐅᖅᑎ ᑲᑎᑦᑐᒋᑦ ᑰᑕᑦ 900-
ᑕᓐᔅ ᖃᓕᕋᓕᓐᓄᑦ ᐊᒻᒪ ᑭᖑᖅᐸᐃᑦ, ᑭᖑᖅᐸᓐᓄᑦ 
ᒫᓐᓇ ᖃᐅᔨᒪᑲᐅᑎᒋᓐᖏᓇᒃᑯᑦ ᑭᓯᐊᓂ ᒫᓐᓇ 
ᑭᖑᑭᑦᑐᐊᓘᒐᑦᑕ ᓄᓇᕗᒻᒥ.  
 
ᖃᑦᓯᓂᑦ ᐱᔭᐅᒍᓐᓇᖅᑐᑦ ᑭᓪᓕᖏᑦ 
ᐊᖏᓪᓕᒋᐊᖅᑕᐅᓂᖅᑲᑕ ᐋᔩᖃᑎᒋᒋᐊᖃᕋᔭᖅᑕᕗᑦ 
ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᖏᑦ ᑲᓇᑕᒥ ᐊᒻᒪᓗ 
ᐅᖃᐅᑎᓯᒪᔭᕗᑦ ᑭᓪᓕᓯᓂᐊᖅᑏᑦ 
ᖃᐅᔨᓴᕐᓂᐊᓕᖅᐸᑕ ᓄᓇᕗᑦ ᐃᒪᖁᑎᐊᓂ, 
ᐃᒪᕕᐊᓂ ᖃᐅᔨᓴᓚᐅᕐᓗᑎᒍᑦ 100-ᐳᓴᓐᑎᖏᑦ 
ᑰᑕᑖᕆᒐᔭᕐᓗᑎᒍ  

ᑕᒫᓂ ᓄᓇᕗᒻᒥᐅᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 
 
ᐅᑲᓕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ ᑖᓐᓇᐃᓛᒃ 
ᒥᓂᔅᑕ ᐊᑐᐃᓐᓇᐅᖁᓛᖅᑲ ᓯᕗᓂᑦᑎᓐᓂ. ᐃᒫ 
ᐅᓂᒃᑳᖃᑦᑕᕐᓂᐊᕈᑦᑕ ᓯᓚᑎᑦᑎᓐᓄᑦ 
ᒐᕙᒪᑐᖃᒃᑯᓐᓄᑦ ᐱᓗᐊᖅᑐᒥᒃ.  
 
ᖃᐅᔨᒪᒐᑦᑕᐃᓛᒃ ᓯᓚᑎᑦᑎᓐᓂ ᑕᒫᓂ 80-90-
ᐳᓴᓐᑎᒦᕋᔭᖅᐸᒻᒪᑕᓕ ᑕᑯᑎᒋᐊᒃᑲᓐᓂᕈᑦᑎᒍ 
ᓇᒦᓕᕐᒪᖔᑕ ᑕᐃᒫᒃ ᐊᑐᐃᓐᓇᐅᔫᒥᒋᐊᖃᕋᑦᑕ 
ᑲᑎᖃᑎᒋᓂᐊᕈᑦᑎᒍ ᒐᕙᒪᑐᖃᒃᑯᑦ ᑖᓐᓇ 
ᐃᓚᒋᐊᒃᑲᓂᖅᑲᕋ ᕿᓂᕆᐊᒃᑲᓐᓂᖁᓪᓗᒍ 
ᐊᕐᕌᒍᑕᒫᑦ ᑖᓐᓇ ᐊᓯᓂᑉᐸᒻᒪᑦ ᑰᑕ ᓇᒦᓕᕐᒪᖔᑦᑕ 
ᑕᐃᒫᒃ ᐊᐱᕆᓗᐊᖅᑲᐅᔭᕋ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᕕᔾᔪᐊᕌᓗᒃ, ᐅᖃᖅᑏ. ᑕᐃᒪ ᒪᓕᒐᓕᐅᖅᑎ 
ᐃᖅᑲᐅᒪᔪᔅᓴᐅᒻᒪᑦ ᖃᐅᔨᒪᔪᔅᓴᐅᒻᒪᓂᓛᒃ 
ᑕᕝᕙᑦᓴᐅᑎᒋ ᐊᒥᓱᕈᕆᐊᖅᑕᐅᔪᓐᓇᓐᖏᒻᒪᑕ 
ᖃᑦᓯᓂᑦ ᐱᔭᐅᒍᓐᓇᖅᑐᑦ ᑭᓪᓕᖏᑦ ᓱᒃᑲᐃᑦᑐᒥᑦ.  
 
ᑭᓯᐊᓂ ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᓐᓂ 
ᐅᖃᖃᑎᒋᓂᐊᓕᕈᑦᑎᒍ ᑰᑕᐃᑦ 
ᐊᒥᓱᕈᕆᐊᖅᑕᐅᓂᐊᕐᓂᖅᐸᑕ ᑖᒃᑯᐊ ᓄᓇᕗᒻᒥᐅᑦ 
ᐃᓚᖓᓂ ᑰᑕᐃ ᐱᒋᐊᖃᓪᓚᕆᑦᑑᓚᒐᔭᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᒃᑯᐊ 
ᐊᐱᖅᑯᑎᒋᑲᐃᓐᓇᕈᒪᖅᑲᐅᔭᒃᑲ 
ᐊᓯᖏᓐᓅᓂᐊᕐᒥᔪᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ. ᐱᒋᐊᕈᑎᖓᓂᒃ 
ᐅᖃᓕᒫᖅᑖᓂ, ᑕᒻᒪᖏᒃᑲᓗᐊᖅᐳᖓᖃᐃ ᔫᓐ 17. 
ᐃ, ᑕᕝᕙᓂ ᓈᓴᐅᑎᒥᒃ ᑕᓪᓕᒪᓂ, 5-ᒥ, ᑕᒫᓂᒎᖅ 
2009-2010, ᑕᐃᒪ ᑐᓂᓯᓯᒪᒻᒪᑕ, 
ᑐᓂᓯᓂᐊᕐᒪᑕᐃᓛᒃ $1.89 ᒥᓕᐊᓐᓂᒃ 
ᑐᓂᕐᕈᑎᔅᓴᓂᒃ ᐊᕕᑦᑐᒐᔅᓴᓂᒃ ᑖᒃᑯᓄᖓ Hunters 
and Trappers Organizations-ᖑᓂᕋᖅᑕᐅᔪᑦ 
ᓄᓇᓕᓐᓂ ᐊᒻᒪᓗ ᐊᕕᑦᑐᖅᓯᒪᔪᓂᒃ Regional 
Wildlife Management Organizations 
ᑖᒃᑯᓂᖓᓪᓗᐊᖅ.  
 
ᑕᐃᒪ ᒥᓂᑕᐅᖁᓇᓐᖏᒻᒪᑕ ᐊᕕᑦᑐᖅᓯᒪᔪᑦ 
ᓂᕈᐊᖅᑕᐅᕕᒋᓯᒪᔭᐃᓪᓗ ᑕᒪᒃᑯᐊ. ᑖᒃᑯᐊᖃᐃ 
ᓈᓴᐅᑎᖏᑦ ᐊᕕᑦᑐᖅᓯᒪᑎᓪᓗᒋᑦ (breakdown) 
ᐱᑕᖃᖅᐳᖅ ᒫᓐᓇ ᐅᕝᕙᓗᑭᐊᖅ ᐱᑕᖃᓐᖏᓚᖅ 
ᑖᒃᓱᒧᖓ ᑮᓇᐅᔭᕐᒧᑦ $1.89 ᒥᓕᐊᓐ 
ᐅᖃᐅᓯᕆᔮᓄᑦ? ᐊᕕᑦᑐᓯᒪᓂᖏᓐᓂᖅᑲᐃ 
ᐱᑕᖃᖅᐳᖅ ᐅᕝᕙᓘᕝᕙ  
ᐱᑕᖃᓕᕈᒫᖅᑐᔅᓴᐅᒐᓗᐊᖅᐳᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᓂᔅᑕ ᐊᐱᕆᕙᕋ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᑕᐃᒫᒃ 
ᓇᓗᓇᐃᖅᑐᖅᓯᒪᓗᒋᑦ ᑐᓂᓯᒍᓐᓇᓂᐊᖅᑕᕋ.  
 
ᑕᐃᒃᑯᐊᓕ ᐊᖑᓇᓱᒃᑏᑦ ᐃᑲᔫᓯᐊᕆᕙᑦᑕᖏᑦ 
ᓱᓇᒃᑯᑎᑖᕈᑎᓄᑦ, $317,000 ᐆᒪᔪᓐᓂᐊᖅᑏᑦ 
ᑲᑎᒪᔨᖏᑦ ᐊᕕᑦᑐᖅᓯᒪᔪᑦ $223,000 ᐊᒻᒪ 
ᓄᓇᓕᓐᓂ ᐆᒪᔪᕋᓱᒃᑎᐅᖃᑦᑕᖅᑐᑦ ᐃᑲᔫᓯᐊᖏᑦ 
$251,000. ᓄᓇᓕᓐᓂᓗ ᓇᒻᒥᓂᖅ ᐋᖅᑭᒃᓱᐃᓗᑎᒃ 
ᐊᖑᓇᓱᓐᓂᖅ $45,000 ᐊᒻᒪ $80,000 
ᐱᕐᕈᓗᐊᕿᔪᖃᖅᑲᑦ ᔭᒐᐃᔪᖃᖅᑲᑦ ᐊᑭᓕᐅᑎᔅᓴᐃᑦ.  
 
ᐊᒻᒪ ᑲᑐᔾᔨᖃᑎᒋᔭᕗᑦ ᖃᒪᓂᖅᑐᐊᖅ 
ᑐᒃᑐᖁᑎᖏᓐᓄᑦ ᐃᑲᔫᑎᔅᓴᐃᑦ ᑐᒃᑐᓕᕆᓂᕐᒧᑦ 
$15,000 ᐊᒻᒪᓗ ᓄᓇᓕᓐᓂ ᐆᒪᔪᓕᕆᓂᕐᒧᑦ 
ᐆᒪᔪᐃᑦ ᖃᓄᐃᖏᑦᑎᐊᖁᓪᓗᒋᑦ, $15,000.  
 

ᐅᒥᐊᓕᕆᓂᕐᒧᑦ, ᐊᒻᒪ ᐊᒥᓕᕆᓂᕐᒧᑦ $70,000, 
ᒥᖅᑯᓕᕆᓂᕐᒧᑦ ᖃᐅᔨᓴᕐᕕᒃ ᑲᓇᑕᒥ $10,000, 
ᐃᖃᓗᓕᕆᓂᕐᒧᑦ $525,000, ᐃᑲᔫᓯᐊᖑᕙᑦᑐᑦ 
ᓂᐅᕐᕈᑎᖃᕋᓱᒃᑎᐅᕙᑦᑐᑦ ᐃᖃᓗᓐᓂᒃ ᐅᕝᕙᓗ 
ᐃᒪᕐᒥᐅᑕᓂᒃ $190,000, ᐊᒻᒪᓗ ᕿᑭᖅᑖᓗᒻᒥ 
ᐃᖃᓗᓕᕆᔩᑦ ᑲᑐᔾᔨᖃᑎᒌᖏᑦ $150,000-
ᖑᒋᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 
ᖁᔭᓐᓇᒦᖅᐸᕋ ᑭᐅᒻᒪᑦ. ᑖᓐᓇ ᐊᐱᕆᔪᒪᓕᕐᒥᒐᒃᑯ 
ᖃᓄᖅ ᖃᓄᐃᓕᔪᖃᑳᓪᓚᑉᐸᑦ ᓇᒥᑭᐊᖏᓐᓇ, 
Disaster Program ᐊᑖᓂᖃᐃ, $80,000 
ᓱᓇᓪᓚᑦᑖᒧᓪᓕ ᑖᓐᓇ ᐊᑐᕈᓐᓇᕐᒪᑦ.  
 
ᐅᖃᐅᑎᓚᐅᖅᓯᒪᒐᒃᑯ ᐅᐱᓐᖔᒃᑯᑦ ᑰᒐᐃᑦ 
ᐊᐅᓚᐸᓪᓕᐊᓕᖅᖢᑎᒃ ᑐᓴᖅᓴᐅᖏᑦᑎᐊᖅᖢᑎᒃ  
ᐊᐳᑎ ᐊᑖᒍᑦ, ᓯᑰᑉ ᐊᑖᒍᑦ ᐃᓛᓐᓂᒃ 
ᐊᐅᓚᓕᓲᖑᒻᒪᑦ ᓯᑮᑑᒃᑯᓪᓗ, ᓯᑮᑑᕆᒐᑦᑎᒍ 
ᔮᒪᕼᐋᖑᒐᓗᐊᖅᐸᑦ ᐅᕝᕙᓘᓐᓃᑦ ᑕᐃᒃᑯᐊ 
ᐊᓯᖏᑦᑕᐅᖅ ᓯᑮᑑᖑᕙᑦᑐᐃᑦ, John Deere-
ᖑᒐᓗᐊᖅᐸᑦ ᐅᕙᑦᑎᓐᓄᑦ ᓯᑮᑑᖏᓐᓇᐅᒻᒪᑕ. 
ᓯᑮᑑᒧᑦ ᐃᑳᕋᓱᓕᖅᑎᓪᓗᒋᑦ ᐃᓛᓐᓂᒃ ᐃᒃᑯᐊ 
ᓇᑲᐅᑎᓚᐅᓲᖑᒻᒪᑕ ᐊᒻᒪᓗ ᑰᒐᖅ 
ᐊᐅᓚᑳᓪᓚᓲᖑᒻᒪᑦ ᐊᐅᓚᓂᐊᖅᑰᓐᖏᒃᑲᓗᐊᖅᖢᓂ.  
 
ᑖᓐᓇᓕ ᓱᓇᒧᑦ, ᑭᓱᒧᑦ ᐊᑐᓪᓚᑦᑖᕈᓐᓇᖅᐸ 
$80,000-ᖑᔪᖅ? ᑐᑭᓕᐅᖁᑦᑕᕋᓗᐊᖅᐸᕋ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑏ ᐊᐱᕆᕋᑖᕋᕕᑦ. ᐊᐱᕆᓚᐅᖅᓯᒪᒻᒥᒻᒪᑦ 
ᑲᑎᒪᔨᕋᓛᑦ ᑲᑎᒪᑎᓪᓗᒋᑦ.  
 
ᑐᔅᓯᕋᕈᓐᓇᖅᑐᓯ ᔭᒐᐃᔪᖃᖅᐸᑦ 
ᐊᓐᓇᐃᔪᖃᖅᐸᓘᓐᓃᑦ ᐱᖁᑎᖏᓐᓂᒃ 
ᐊᓯᕙᖅᓯᐅᑎᓂᒃ  

ᑕᕝᕙᓂ ᑐᔅᓯᕋᖅᑐᖃᕈᓐᓇᖅᑐᖅ. ᐊᒥᓲᓛᑦ 
ᑐᔅᓯᕋᖅᑕᐅᔪᓐᓇᖅᑐᑦ ᐊᑕᐅᓯᕐᒧᑦ $10,000. 
$80,000-ᖑᒻᒪᑕ ᖃᑦᑏᓐᓇᑯᓘᓪᓗᑎᒃ, ᐃᓛ 
ᑐᑦᓯᕋᖅᑕᐅᓗᖃᑦᑕᖏᑦᑐᑦ ᓗᐊᖃᑦᑕᖏᒻᒪᑕ.  
 
ᑲᑎᒪᔨᕋᓛᓂᒃ ᐅᖃᓚᐅᖅᓯᒪᒐᓗᐊᕐᒥᔪᖓ ᑖᒃᑯᐊ 
ᒪᓕᒐᖏᑦ ᕿᒥᕐᕈᓂᐊᕋᑦᑎᒍ ᑐᑦᓯᕋᖅᑐᖃᖅᑲᑦ 
ᖃᓄᖅ ᒪᓕᒐᖃᕐᒪᖔᑕ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ 
ᑲᑎᒪᔨᕋᓛᕗᓪᓗ ᒐᕙᒪᒃᑯᓐᓂ ᑲᑐᔾᔨᖃᑎᒌᓪᓗᑎᒃ 
ᕿᒥᕐᕈᓂᐊᖅᑐᐃᑦ ᒪᓕᒐᖏᓐᓂᒃ ᖃᓄᖅ 
ᑮᓇᐅᔭᖅᑖᕈᓐᓇᕐᒪᖔᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᓂᓐᖓᖅ. 
 
ᓂᓐᖓᖅ: ᑭᖑᓪᓕᖅᐹᒥᖃᐃ ᐊᐱᕆᓗᒍ.  
ᐅᖃᓪᓚᓚᐅᖅᓯᒪᒻᒪᑦ ᑕᐃᒪᒎᖅ ᑕᐃᒪᐃᑦᑐᒧᑦ 
ᑐᔅᓯᖅᑐᖃᓚᐅᕐᓯᒪᒻᒪᑦ, ᑕᒪᓐᓇ ᖃᖅᑲᖅ ᑭᓐᖓᖅ 
ᐊᐳᑎ ᓯᑐᔪᐊᓘᓐᓃᕐᒪᑦ ᓯᑐᕕᐅᒻᒪᑦ avalanche-
ᖃᐃ ᖃᓪᓗᓈᑐᑦ. ᓯᑐᐊᕐᒧᑦ ᓯᑮᑑᖓᖃᐃ ᑕᐃᓐᓇ 
ᐃᓄᒃ ᐱᑕᖃᕈᓐᓃᖅᖢᓂ. ᐊᓯᐊᓄᒃ 
ᐊᑐᓚᐅᕐᓯᒪᔫᔮᖅᑎᓐᓇᒍ ᑕᐃᒪᐃᑦᑐᒧᐃᓐᓇᐅᑉᐸᑦ 
ᐅᖅᓱᖅᑑᕐᓗ ᐃᖃᓗᑦᑑᑦᑎᐊᕐᓗ ᓴᓂᔭᕋᔭᓪᓗ 
ᐊᕐᕕᐊᕐᓗ ᑖᒃᑯᐊ ᑮᓇᐅᔭᒥᒃ ᐊᑦᑐᖅᓯᓂᖅ 
ᐊᔪᕋᔭᖅᑰᕐᒪᑕ.  
 
ᖃᑦᓯᓄᒃᑭᐊᖅ ᑕᒪᓐᓇ ᐊᑐᖅᑕᐅᓯᒪᓕᖅᖤᖅᐸ, 
ᐊᑕᐅᓰᓐᓇᕐᒧᖅᑲᐃ ᐅᖃᐅᓯᕆᓚᐅᖅᑖᓄᑦ? 
ᐃᓱᒪᒋᔭᐅᑦᑎᐊᕆᐊᖃᖅᑰᕐᒪᑦ ᓄᓇᓖᑦ ᐃᓛᓐᓂᒃ 
ᓯᑯᖓᓄᑦ ᑕᒫᓂ ᖃᓄᖅ ᓯᑮᑑᖏᖅᓯᓚᐅᓲᖑᒻᒪᑕ. 
ᑖᓐᓇᖃᐃ ᑕᐅᑐᒃᑲᓐᓂᕈᒫᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᓯᐅᑦᓴᒃ 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ 
ᐅᖃᐅᑎᔪᒪᓪᓗᒍ ᕿᒥᕐᕈᑦᓯᐊᕐᓂᐊᖅᑕᕗᑦ.  
 

ᓇᓗᓇᐃᒃᑲᓐᓂᑐᐃᓐᓇᖅᑕᕋ ᑖᓐᓇ 
ᑕᒪᐃᓐᓄᓕᒫᑦᑎᐊᖅ ᓄᓇᕗᒻᒥᐅᓄᑦ 
ᐊᑐᐃᓐᓇᐅᒐᓗᐊᕐᖓᑦ ᑲᑎᒪᔨᕋᓛᕐᓄᑦ 
ᓄᓇᓕᓐᓄᓪᓗ. ᑲᑎᒪᔨᕋᓛᓂᒃ ᑲᒪᒋᔭᐅᖃᑦᑕᖅᑐᑦ 
ᐊᓯᔾᔨᖅᑕᓲᖑᒻᒪᑦ ᐅᓄᕐᓂᖏᑦ ᒫᓐᓇ 
ᐊᑐᖅᑕᐅᒐᔪᓐᖏᑐᐹᓘᒻᒪᑕ ᐊᒥᐊᒃᑯᖃᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐊᑎᖁᑎᖃᕈᓐᓃᕋᒪ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᕿᒥᕐᕈᒐᒃᑯ ᐱᓕᕆᐊᑦᓴᑦᑕ ᐸᕐᓇᐅᑎᖏᑦ. I-16ᒥ 
2007-08 ᓯᕗᓪᓕᐅᑎᒋᐊᓖᑦ ᓯᓚᐅᑉ 
ᐅᖅᑰᓯᕙᓪᓕᐊᓂᖓᓄᑦ ᐸᕐᓇᐅᑎᐅᓯᒪᔪᑦ 
ᖃᓄᖅᑑᓚᐅᕐᓱᑎᒃ ᐸᕐᓇᐅᑎᒋᓯᒪᔭᒥᓂᖏᑦ 2009-
2010-ᒨᕋᑦᑕ, ᓯᓚᐅᑉ ᐅᖅᑰᓯᕙᓪᓕᐊᓂᖓᓄᑦ 
ᐊᓯᔾᔨᖅᐸᓪᓕᐊᓂᖓᓂ ᐊᑐᓕᖅᑎᑕᐅᓂᖓ.  
 
ᑖᓐᓇ ᖃᖓ ᐱᔭᕇᖅᑕᐅᓂᖅᐸ ᐊᒻᒪᓗ ᓇᒦᑉᐸ 
ᐸᕐᓇᐅᑦ? ᐊᑯᓂᐊᓗᒃ ᑖᓐᓇ ᒫᓂ ᐃᓗᐊᓃᖔᖅᑐᖓ 
ᐱᓕᕆᕝᕕᖓᓂ ᐱᓇᓱᐊᒡᒐᖃᑦᑕᓚᐅᕐᓯᒪᒐᒪ ᖃᖓ 
ᐱᔭᕇᖅᑕᐅᓂᕐᖓᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᐊᐱᕆᒐᕕᑦ. ᑖᓐᓇ ᐱᕙᓪᓕᐊᓯᒪᓂᖓ 
ᐅᖃᐅᑎᔪᓐᓇᖅᑕᒋᑦ ᑖᒃᑯᐊ ᓱᖏᐅᑎᕙᓪᓕᐊᓂᕐᒧᑦ 
ᐊᓯᔾᔨᐸᓪᓕᐊ ᐅᖅᑰᓯᕙᓪᓕᐊᓂᖓᓄᑦ 
ᓱᖏᐅᑎᕙᓪᓕᐊᓂᖅ ᖃᓄᖅ ᐸᕐᓇᐅᑏᑦ 
ᐱᔭᕇᕐᓯᒪᔪᑦ ᐊᓯᖏᑦ ᐱᔭᕇᕐᓯᒪᓐᖏᑦᑐᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓴᔨᑎᒍᑦ) 
ᑕᐃᒪ ᑕᑯᒍᒪᔭᕋᓗᐊᒃᑲ ᐸᕐᓇᐅᑎᓕᐊᒥᓂᓯ. 
ᖃᓄᖅᑑᑲᓐᓂᕈᓐᓇᕐᒪᖔᑦᑕ ᐃᑲᔪᕈᓐᓇᕐᒪᖔᑦᑕ 
ᐊᑐᓕᖅᑎᑕᐅᓂᖓᓂᒃ ᐸᕐᓇᐅᑦ ᐃᖃᓗᓐᓂ 
ᐱᓗᐊᖅᑐᒥ.  
 
ᐊᐃᑉᐹ ᐊᐱᖅᑯᑎᒋᔭᕋ ᖃᓄᐃᓕᐅᖅᑭᓯ 
ᐱᓕᕆᕝᕕᓯᓐᓂ? ᖃᐅᔨᒪᒐᒪᐃᓛᒃ ᒐᕙᒪᐃᑦ 
ᐊᓯᖏᓐᓂᒃ ᐊᕙᑎᓕᕆᔨᐅᔪᑦ ᐃᑲᔪᖃᑦᑕᕐᓯᒪᒻᒪᑕ 
ᐳᔪᕐᓗᕈᔪᒃ ᓯᓚᑦᑎᓐᓄᐊᓗᐊᖅᑕᐃᓕᖁᓪᓗᒍ 
ᐅᖅᑰᓯᕙᓪᓕᐊᑎᐅᓂᕋᖅᑕᐅᖃᑦᑕᖅᑐ. 
ᖃᓄᖅᑑᖅᓯᒪᕕᓰ ᐃᑲᔫᑎᒃᓴᓂᑦ ᓄᓇᑦᓯᐊᕐᒥᐅᑎᑐᑦ 
ᐃᑲᔪᖃᑦᑕᕐᖓᑕ? ᒪᑯᐊ ᓯᕿᓂᕐᒧᑦ 
ᐆᒻᒪᖅᑯᑎᓕᐅᖃᑦᑕᖅᑐᑦ 
ᐆᓐᓇᖅᑐᓕᐅᕈᑎᖃᖃᑦᑕᖅᑐᑦ ᐊᒻᒪᑦᑕᐅᖅ 
ᐸᐅᕐᕋᐅᔭᕐᓄᑦ.  
 
ᒪᑯᐊ ᐊᓯᖏᑦ ᐆᒻᒪᖅᑯᑎᒃᓴᐅᒍᓐᓇᖅᑐᐃᑦ 
ᕿᒥᕐᕈᓯᒪᕕᓯᐅᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓗ 
ᐊᐱᕆᒐᕕᑦ. ᐱᓕᕆᕝᕕᕗᑦ ᑕᒪᒃᑯᓂᖓ 
ᕿᒥᕐᕈᓯᒪᖏᑦᑐᑦ ᒪᓕᒐᓕᐅᖅᑎᐅᑉ ᐅᖃᐅᓯᒋᔭᖏᑦ 
ᒪᑯᐊ ᐳᔪᕐᓗᐃᑦ ᓯᓚᒨᖅᐸᓪᓕᐊᔪᑦ ᒥᒃᓵᓄᑦ. 
 
ᑭᓯᐊᓂ ᐃᓅᖃᑎᕗᑦ ᑲᔪᖏᖅᑐᕈᒪᕙᕗᑦ. 
ᐳᔪᕐᓗᕈᔪᖕᒥ ᓯᓚᒧᑦ 
ᐅᖅᑰᓯᕙᓪᓕᐊᒍᑕᐅᔪᓐᓇᖅᑐᓂᒃ 
ᓯᓚᒨᕆᓪᓗᐊᖅᑕᐃᓕᖁᓪᓗᒋᑦ ᓲᕐᓗ ᐊᓯᖏᓐᓂᑦ 
ᐊᐅᓚᐅᑎᓕᕈᔪᖕᓂᑦ ᐱᐅᖅᓱᐊᕈᓐᓇᖅᑐᓂᑦ 
ᒐᓯᕈᔪᖕᓄᑦ ᐱᕙᓪᓕᐊᖁᓪᓗᒋᑦ ᐊᓯᖏᓐᓂᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 
 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐊᓕᓂᕐᒥ 
ᑕᑯᓐᓈᖅᑐᒋᑦ ᑕᐃᒃᑯᐊ ᐃᑭᔫᑎᖃᕐᒪᑕ 
ᓇᖕᒥᓂᓕᖕᓄᑦ ᐃᒫᒃ ᐅᖅᓱᐊᓗᖕᒥ 
ᐊᑐᓗᐊᖅᑕᐃᓕᑎᑦᑎᒐᓱᒃᑐᑎᒃ ᑕᐃᒪᐃᑦᑐᒥᒃ 
ᐸᕐᓇᒃᐸᓪᓕᐊᔪᓐᓇᕐᓂᐊᕐᒪᖔᑕ ᐊᐱᕆᔪᒪᓕᕐᒥᔪᖓ 
ᑖᒃᑯᓄᖓ ᐱᓕᕆᕝᕕᓄᑦ ᑕᐃᒫᒃ ᖃᓄᑐᐃᓐᓇᖅ 
ᐅᖅᓱᐊᓗᖕᓂᒃ ᐊᑐᕈᓐᓃᑎᑦᑎᕙᓪᓕᐊᓇᓱᒋᐊᖃᕋᑦᑕ.  
ᐃᑲᔫᑏᑦ ᑭᒡᒐᑐᖅᑕᒥᓂᒃ ᐊᑐᐃᓐᓇᐅᔪᑦ ᑕᐅᕙᓂ 
ᓄᓇᑦᓯᐊᕐᒥ ᑕᑯᓐᓈᕐᓗᒋᑦ ᑕᐃᒫᖃᐃ 
ᕿᒥᕐᕈᕙᓪᓕᐊᒍᓐᓇᖅᑭᑕ ᑕᒫᓂ ᓄᓇᕗᒻᒥ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ 
ᒪᓕᒐᓕᐅᖅᑎ. ᐄ, ᓲᖃᐃᒻᒪ ᐃᓚᐅᓂᖃᕈᒪᔪᒍᑦ. 
ᑖᒃᑯᐊᑦᑕᐅᖅ ᐱᓕᕆᖃᑎᒋᓂᐊᖅᑕᕗᑦ ᐊᓯᖏᑦ 
ᐱᓕᕆᕕᐅᔪᑦ ᕿᒥᕐᕈᓗᑕ ᐋᖅᑭᒃᓱᐃᕙᓪᓕᐊᓗᑕᓗ 
ᐸᕐᓇᐅᑎᓂᒃ ᑖᒃᑯᐊ 
ᐆᒻᒪᖅᑯᑎᑐᓗᐊᖏᓐᓂᖅᓴᐅᓂᐊᕋᑦᑕ, 
ᐆᒻᒪᖅᑯᑎᑐᓗᐊᖏᓐᓂᖅᓴᐅᓗᑕ  
ᐊᕕᒃᑐᖅᓯᒪᓂᐅᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ. ᐃᒻᒥᓂᒃ ᑖᒃᑯᐊ ᑕᒫᓂ 
ᐱᔭᕇᑲᐃᓐᓇᕐᒥᒐᒪ, ᐊᓯᖏᓐᓅᖅᐸᓪᓕᐊᓂᐊᓕᕐᒥᒐᒪ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᔅᑕ 
ᓂᓐᖓᖅ. 
 
ᓂᓐᖓᖅ: ᓇᐃᑦᑑᒐᓗᐊᒥᒃ ᑕᐃᑦᓱᒧᖓ $80,000-
ᒧᑦ ᐅᑎᐊᖅᔪᒍᒪᓪᓗᖓ. ᑕᐃᒃᑯᐊᑦᑕᐅᖅ ᓇᖕᒥᓂᖅ 
ᑐᐱᖃᖅᑐᐃᑦ ᐃᒡᓗᔪᐊᕋᓛᖃᖅᑐᐃᑦ, ᐱᖁᑎᖏᑦ 
ᕿᒪᒃᓯᒪᔭᖏᑦ ᓇᓄᕐᓂᑦ 
ᓱᕋᒃᑎᑕᐅᖃᑦᑕᓕᖅᐸᓪᓕᐊᔫᔮᖅᓯᖕᒪᑕ. 
ᑕᒪᑐᒧᖓᑦᑕᐅᖃᐃ ᑕᒪᓐᓇ 
ᐃᓱᒪᒋᔭᐅᖃᑕᐅᓂᐊᖅᐳ ᑮᓇᐅᔭᖅ, $80,000 
ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗ 
ᑕᐃᒪᐃᑦᑐᖃᕐᓂᖅᑲᑦ, ᑖᒃᑯᐊ 
ᐱᔪᓐᓇᖅᑎᑕᐅᒐᔭᖏᑦᑐᑦ ᑕᒪᒃᑯᐊ ᐃᓄᐃᑦ 
ᖃᐅᔨᑎᑦᓯᒋᐊᖃᕐᖓᑕ ᐊᑦᑕᕐᓇᖅᒦᑎᑦᑎᒋᐊᖃᕐᖓᑕ.  
 
ᑖᒃᑯᐊ ᐃᑲᔫᑕᐅᔪᑦ ᐋᖅᑭᒃᑕᐅᓚᐅᖅᓯᒪᔪᑦ ᓲᕐᓗ 
ᓄᓇᐅᑉ ᐃᓕᖅᑯᓯᐊ ᒪᓕᒃᓗᒍ ᐱᕐᕈᐊᕿᔪᖃᕐᓂᖅᑲᑦ, 
ᑖᒃᑯᐊ ᐊᑐᖅᑕᐅᒐᔭᕐᓗᑎᒃ. ᑖᒃᑯᐊᓕ ᐃᓄᐃᑦ 
ᓇᖕᒥᓂᖅ ᑐᖅᑯᖅᓯᒍᓐᓇᕐᖓᑕ ᐱᖁᑎᒥᓂᒃ ᑖᒃᑯᐊ 
ᑲᒪᒋᔭᕆᐊᖃᕐᖓᒋᑦ ᓇᖕᒥᓂᖅ. 
 
ᐃᒪᓐᓇ ᐅᖃᓐᖏᑦᑐᖓ, ᑖᒃᑯᐊ ᐃᑲᔪᖅᑕᐅᔾᔪᑏᑦ 
ᐋᖅᑭᒃᐸᓪᓕᐊᑎᓪᓗᒋᑦ, ᒫᓐᓇ, ᑭᓯᐊᓂ 
ᕿᒥᕐᕈᕙᓪᓕᐊᒐᑦᑎᒍᑦ ᐱᖃᑎᒋᓪᓗᒋᑦ ᑕᐃᒃᑯᐊ 
ᐃᓚᐅᓂᖃᖅᑐᑦ ᑕᐃᒪ ᐊᓯᖏᓐᓂᑦ ᑐᓐᖓᕕᒃᓴᓂᑦ 
ᐊᖅᑭᒃᓯᓛᕋᑦᑕ. ᒫᓐᓇᐅᔪᖅ ᐊᔪᕋᔭᖅᑐᑦ ᐅᓪᓗᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐊᑎᕐᓂᒃ ᐱᓯᒪᒍᓐᓃᕋᒪ. ᑲᔪᓯᒋᐊᕐᓂᐊᕋᑦᑕ 
ᒪᒃᐱᒐᖅ ᐊᑐᓃᖅᑕᕐᓗᒍ ᐱᓕᕆᕕᐅᔪᒥ ᐱᒋᐊᕐᓗᓂ 
I-4ᒥᒃ. ᑖᒃᑯᐊ ᐃᑲᔫᑕᐅᔪᑦ ᐊᐅᓚᑦᓯᕕᖕᒧᑦ. 
ᐊᐅᓚᔾᔪᑏᑦ ᒪᑭᒪᔾᔪᑏᓪᓗ. $3,992,000 
ᐊᖏᖅᐱᓰ? ᐊᐱᖅᑯᑏᑦ? ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᓐᖔᑐᐃᓐᓇᕈᒪᖏᒻᒥᒐᒪ ᒪᒥᐊᓇᖅ. ᑭᓯᐊᓂ ᑖᒃᑯᐊ 
ᐊᐱᕆᔪᒪᓕᕐᒥᒐᒃᑭᑦ ᐃᓐᓇ ᑮᓇᐅᔭᓕᕆᔨᒃᑯᑦ 
ᒥᓂᔅᑑᔪᖅ ᐊᐱᕆᓚᐅᑲᖕᓂᐊᕋᒃᑯ ᖃᓄᖅ 
ᓄᖅᑲᐅᒥᒋᐊᒃᑲᓐᓂᕈᓐᓇᕐᒃᒪᖔᑕ.  
 
ᑖᒃᑯᐊ ᐊᕙᑎᓕᕆᔨᒃᑯᑦ ᖃᓄᑐᐃᓐᓇᖅ 
ᐸᕐᓇᐸᓪᓕᐊᒻᒪᖔᑕ, ᑕᒪᒃᑯᐊ ᕿᓪᓗᕿᔮᑦ 
ᓱᕈᐃᓪᓚᕆᓕᕐᖓᑕ ᐊᕙᑎᑯᓗᒃᑎᓐᓂᒃ. ᑕᐃᒫᒃ 
ᖃᓄᒃᑲᓂᕐᓕ 
ᓄᖅᑲᐅᒪᑎᑕᐅᒋᐊᒃᑲᓐᓂᕈᓐᓇᓂᐊᕐᒪᖔᑕ 
ᓯᕗᓂᒃᑎᓐᓂ ᐃᒫᒃ, ᐄ, ᖃᐅᔨᒪᔪᖓ 
ᑐᓂᐅᖅᑲᐃᒐᓛᒃᓯᒪᔪᑦ ᑕᒪᒃᓂᖓ ᐴᓂ ᐊᓯᖏᓐᓂᒃ 
ᐊᑐᖅᑕᐅᔪᓐᓇᖅᑐᓂᒃ, ᑭᓯᐊᓂ  

ᑕᑯᓐᓈᑲᓐᓂᕈᓐᓇᕐᒪᖔᑕ 
ᐊᑐᖅᑕᐅᒍᓐᓃᑎᐊᒻᒪᕆᓪᓗᑎᒃ ᓄᓇᕗᓕᒫᒥ ᑕᒪᒃᑯᐊ 
ᕿᓗᕿᔮᕌᓗᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᒋᒐᔭᖅᐸᕋ 
ᒪᓕᒐᓕᐅᖅᑎ ᑕᒪᓐᓇ ᐱᒻᒪᕆᐅᒻᒪᑦ ᑐᓴᕈᒪᒻᒥᒐᒃᑯ. 
ᐃᓛᒃ ᓄᓇᓕᓐᓂ ᒥᑭᓂᖅᓴᓃᒃᑲᒪ, 
ᒥᑭᓗᐊᕈᓐᓃᖅᑐᖏᓛᒃ, ᐊᖏᓂᖅᐹᒧᑦ 
ᑐᒡᓕᕆᔭᐅᔪᖅ. ᑕᒪᓐᓇ ᐊᑲᐅᖏᓕᐅᕈᑎᑐᒋᒻᒥᒐᑦᑎᒍ 
ᐊᕐᕕᐊᓂ. ᑕᒪᒃᑯᐊ ᐊᑦᑕᑯᕝᕕᒻᒥᑐᐃᓐᓇᐅᓐᖏᑦᑐᖅ, 
ᓄᓇᑐᐃᓐᓇᒦᒻᒪᑕ. 
 
ᐄ, ᑕᒪᑐᒧᖓ ᐃᓚᐅᓂᖃᕈᒪᒐᔭᖅᑐᒍᑦ 
ᐅᖃᖅᕕᒋᓗᒋᑦ ᐱᓕᕆᕕᐅᔪᑦ ᐊᔾᔨᒌᖏᑦᑐᑦ  
ᕼᐋᒻᒪᓚᒃᑯᓪᓗ ᖃᓄᕐᓕ ᐃᓱᒪᒻᒪᖔᑕ ᑕᒪᒃᑯᓂᖓ 
ᐴᒃᓴᓂᒃ. ᐄ, ᑕᒪᓐᓇ ᐃᓚᐅᕝᕕᒋᒍᒪᑦᑎᐊᕋᔭᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐃᒫᒃ ᖃᐅᔨᒪᓕᖅᑐᑕᓗ 
ᐃᒫ ᓄᖑᓲᓂᒃ ᐊᑐᐃᓐᓇᕈᐅᕙᓪᓕᐊᔪᑦ ᐊᓯᖏᑦ 
ᐃᒫᒃ ᑕᒪᒃᑯᐊᓕ ᐊᑐᖅᐸᑦᑕᕗᑦ ᐅᓪᓗᒥ 
ᑕᐅᕗᖓᓕᒫᐸᓗᑦᑎᐊᖅ ᑕᒫᓃᖏᓐᓇᕐᓂᐊᕐᓕᕐᖓᑕ 
ᖃᐅᔨᒪᓇᖅᓯᒻᒪᑦᑕ. ᑕᐃᒫᒃ 
ᐊᔭᐅᖅᓯᕙᓪᓕᐊᒍᑦᑕᖃᐃ ᑕᒪᒃᑯᓄᖓ ᓄᖑᓲᓄᑦ 
ᐊᑐᓕᖅᑎᑦᑎᖔᕋᓱᓪᓗᑕ.  
 
ᑖᓐᓇ ᕿᒥᕐᕈᔭᐅᒃᑲᓐᓂᖁᔭᕋᓗᐊᕋ ᑖᒃᑯᐊ 
ᓄᐊᑉᐸᓪᓕᐊᑐᐃᓐᓇᕐᖓᑕ ᐊᕙᑎᑯᓗᒃᑎᓐᓄᑦ ᐊᒻᒪᓗ 
ᐊᓯᐅᔾᔮᒐᑎᒃ ᓇᒧᓐᖓᕕᔅᓴᖃᕋᑎᒃ. ᑖᒃᑯᐊ 
ᐃᓇᒋᐊᒃᑲᓐᓂᕈᒪᔭᒃᑲ, 
ᕿᒥᕐᕈᔭᐅᑦᑎᐊᕐᕈᓐᓇᕐᓂᐊᕐᕋᓗᐊᕐᒪᖔᑕ 
ᐸᕐᓇᐸᓪᓕᐊᓗᑎᒃ ᓯᕗᓂᒃᑎᐊᑎᓐᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᒋᓕᖅᐸᕋ 
ᑖᒃᓱᒥᖓ ᓴᖅᑮᒻᒪᑦ, ᓴᖅᑭᓯᒻᒪᑦ ᑐᓴᕈᒥᓇᕐᒪᕆᑦᑐᒥᒃ. 
ᐄ, ᐃᓚᐅᒍᒪᑦᑎᐊᖅᑐᒍᑦ ᑖᒃᑯᐊ 
ᓄᖑᓴᕋᐃᒍᓐᓇᖅᑐᑦ ᐴᒃᓴᐃᑦ ᐊᑐᖅᑕᐅᒐᔭᖅᐸᑕ 
ᐱᑕᖃᑦᑎᑎᑉᐸᑕᓗ ᑕᒪᒃᑯᐊ ᓇᒻᒥᓂᖃᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. (ᑐᓵᔨᑎᒎᕈᓐᓃᖅᑐᖅ) ᒥᔅᑕ ᐅᑲᓕᖅ, 
ᑕᐃᒫᖅᑐᑏᑦ? (ᑐᓵᔨᑎᒍᑦ) ᓇᐃᓈᖅᓯᒪᔪᖅ 
ᐱᓕᕆᕝᕕᒃ. ᐊᐅᓚᑦᓯᕕᒃ. ᑲᑎᓪᓗᒋᑦ ᐊᐅᓚᔾᔪᑏᑦ 
ᒪᑭᒪᐅᑏᓪᓗ. $3,992,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ I-5-ᒨᕐᓗᓯ. 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᐱᓇᓱᐊᒐᐃᑦ 
ᐊᐅᓚᑕᐅᓂᖏᑦ. ᑲᑎᓪᓗᒋᑦ ᐊᐅᓚᔾᔪᑏᑦ 
ᒪᑭᒪᔾᔪᑏᓪᓗ. $16,006,000. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ, 
ᐃᒃᓯᕙᐅᑖᖅ. ᖃᒪᓂᑦᑐᐊᕐᒥᐅᑦ 
ᓄᓇᑐᐃᓐᓇᕐᒥᐅᖑᖏᒻᒪᑕ ᑖᒃᑯᐊ 
ᑕᓪᓕᒪᐅᓕᖅᓯᒪᒻᒪᑕ. ᑖᒃᑯᐊ ᐅᓕᒃᕕᖃᖃᑦᑕᒥᒻᒪᑦ 
ᑕᐃᒃᑯᐊᓗ ᐊᖅᓱᖅᑑᖅ, ᖃᒪᓂᑦᑐᐊᖅ 
ᐃᓚᐅᓂᖃᖃᑦᑕᒥᒻᒪᑦ ᑕᒪᒃᑯᓄᖓ ᐃᓪᓗᓕᒑᖅᔪᒻᒧᑦ, 
ᐊᕐᕕᐊᓄᓪᓗ ᑖᒃᑯᐊ ᖃᒪᓂᖅᑐᐊᕐᒥ 
ᐊᖑᓇᓱᒋᐊᖃᑦᑕᒥᒻᒪᑕ.  
 
ᖃᒪᓂᑦᑐᐊᖅ ᐃᖃᓗᒐᓱᐊᖅᑎᑐᐃᓐᓇᐅᖏᒻᒪᑕ, 
ᑐᒃᑐᒐᓱᐊᓲᖑᓪᓗᑎᓪᓗ ᐊᒻᒪᓗ ᑕᕆᐅᕐᒥᐅᑕᓂᒃ 
ᐊᖑᓇᓱᐊᖃᑦᑕᕐᒥᔪᒍᑦ. ᑕᐃᒫᒃ ᐃᓛᒃ 
ᐃᓚᖃᕈᑎᒋᔭᕗᑦ ᐊᓯᖏᓐᓂᒃ ᓄᓇᓕᓐᓂᒃ. 
ᖃᒪᓂᑦᑐᐊᖅ ᐊᒻᒪᓗ ᐃᒡᓗᓕᒑᕐᔪᒃ ᑖᒃᑯᐊ  

ᓄᓇᒨᖅᐸᓕᐊᓪᓗᓂ. ᐊᖓᔪᖅᑳᕆᓯᒪᔭᕗᑦ, ᐃᓚᕗᑦ 
ᐱᓕᕆᐊᖃᖃᑦᑕᖅᓯᒪᒻᒥᔪᑦ ᑕᕆᐅᒥᐅᑕᕐᓂᒃ ᑭᓯᐊᓂ 
ᐊᑐᓗᐊᖃᑦᑕᖅᓯᒪᔪᒍᑦ ᑐᒃᑐᓂᒃ ᓄᓇᒥᐅᑕᕐᓂᓪᓗ.  
 
ᖃᒪᓂᑦᑐᐊᖅ ᐃᒪᓐᓇ ᐱᖃᓐᓂᖅᐹᖑᒻᒪᑦ, ᓱᕐᓗ 
ᐅᒃᓱᓯᒃᓴᓕᒻᒥᐅᓂᒃ ᐃᑲᔫᑎᓯᒪᓪᓗᓂᓗ ᑲᓇᑕ 
ᐃᓕᓴᖅᓯᓯᒪᓂᖓᓂᒃ ᑕᒪᒃᑯᓂᖓ ᓴᓇᓐᖑᐊᖅᑎᓂᒃ.  
ᑖᒃᑯᐊᑦᑕᐅᖅ ᓄᓇᒥᐅᑕᐃᑦ ᐊᑕᓂᖃᒻᒥᔪᑦ 
ᐅᖅᓱᖅᑑᒧᑦ, ᑰᒑᔾᔪᒧᓪᓗ ᓲᕐᓗ ᐃᓚᖏᑎᒍᑦ.  
 
ᑖᓐᓇ ᒥᓂᔅᑕ ᑖᓐᓇ Back River ᐃᒪᓐᓇ 
ᒥᕐᖑᐃᓯᖅᕕᕈᖅᑎᑕᐅᒐᔭᕐᓂᒐᓂᒃ  
ᐃᓱᒪᒋᔭᐅᒍᓐᓇᖅᑲ? ᖁᔭᓐᓇᒦᒻᒪᕆᐊᓗᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᓯᐊᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᒪᓕᒐᓕᐅᖅᑎ 
ᐊᐱᕆᕋᑖᕐᖓᑦ ᐊᒻᒪᓗ ᑖᑦᓱᒥᖓ ᐄ, 
ᐃᓚᐅᒍᒪᒐᔭᖅᑐᒍᑦ. ᑭᓯᐊᓂ ᐃᒪᓐᓇ 
ᐋᔩᖃᑎᒌᕕᔾᔪᐊᓚᐅᕐᓗᑕ ᑕᒪᒃᑯᐊ 
ᐃᓚᐅᓂᖃᕈᒪᔪᓕᒫᑦ ᐊᑐᖅᑎᐅᖃᑦᑕᖅᑐᓪᓗ 
ᑖᕙᑦᓱᒥᖓ, ᐄ, ᕿᒥᕐᕈᒍᒪᒐᔭᖅᑕᕗᑦ 
ᑕᐃᒪᐃᑦᑐᖃᕋᔭᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᓂᔅᑕ ᑭᐅᕋᑖᕐᖓᑦ 
ᐱᔾᔪᑎᒋᓪᓗᒍ ᑐᓴᕈᒥᓇᕐᖓᑦ.  

ᑕᐃᒪ ᐅᖃᖅᑲᐅᒐᒪ ᑖᒃᑯᐊ ᑰᑦ ᐱᖓᓱᓪᓘᓐᓃᑦ 
ᐃᒪᓐᓇ ᐱᒻᒪᕆᐅᔪᓂᒃ ᐱᑕᖃᖅᑐᖃᐅᕐᒪᑦ.  
 
ᐊᒻᒪᓗ ᐱᑐᖃᐅᓂᖅᐹᖑᓪᓗᓂ ᑲᓇᑕᒥ ᑕᐅᓄᖓ 
ᖃᒪᓂᑦᑐᐊᒧᑦ ᐅᖅᓱᖅᑑᒧᓪᓗ ᑖᒃᑯᐊ 
ᓇᖕᒥᓂᖃᕐᓂᖅ ᐱᔾᔪᑎᒋᓪᓗᒍ ᑕᐃᒫᒃ 
ᓴᖅᑭᑎᑕᐅᓚᐅᕐᒪᑕ ᑕᐃᒪ ᖃᒪᓂᑦᑐᐊᒧᑦ 
ᐃᓕᔭᐅᓚᐅᖅᐳᑦ ᑕᒪᓐᓇ.  
 
ᐅᖃᐅᓯᖄᕐᔪᖅᑲᐅᒐᒪ, ᐃᒃᓯᕙᐅᑖᖅ, ᐃᒪᓐᓇ 
ᖃᐅᔨᒪᔭᐅᑦᓯᐊᖅᑐᓂᒃ ᓴᓇᓐᖑᐊᖅᑎᖃᕋᑦᑕ 
ᓯᓚᕐᔪᐊᒥ ᐃᓕᑕᕆᔭᐅᓯᒪᔪᑦ ᐃᓚᖏᓪᓗ ᑕᐃᑲᓂ  
ᐃᑦᓯᕋᕐᔪᐊᕌᐱᐅᑉ ᐃᒡᓗᖁᑎᕐᔪᐊᖓᓃᑦᑐᑦ 
ᐊᔾᔨᒌᓐᖏᑦᑐᓂᓗ ᑲᓇᑕᒥᓗ ᑕᑯᔭᒐᖃᕐᕕᔾᔪᐊᒥ. 
ᓇᒥᑐᐃᓐᓇᑦᑎᐊᖅ ᐃᓕᓴᕆᔭᐅᓯᒪᒻᒪᑦ ᐅᓇᒃᑯᑦ 
ᖃᑕᓐᖑᑎᒌᖏᑦ. ᐅᐱᒍᓱᑦᑎᐊᖅᑯᖓ ᖁᕕᐊᑉᐳᖓᓗ 
ᐃᓚᒋᒐᒃᑭᑦ.  
 
ᑕᐃᒪ ᖃᒪᓂᑦᑐᐊᒥ ᐃᓕᓐᓂᐊᖅᑎᑕᐅᓯᒪᒐᒪ 
ᑕᒪᒃᑯᐊ ᓇᑭᓐᖔᕐᓂᖏᑦ ᐱᒻᒪᕆᐅᖕᒪᑕ ᐃᓄᖕᓄᑦ 
ᐅᓪᓗᒥ. ᑕᒪᒃᑯᐊᑦᑕᐅᖅ ᓄᓇᑐᐃᓐᓇᕐᒥᐅᑕᐃᑦ 
ᐱᖕᒪᕆᐅᔪᓂᒃ ᐱᖁᑎᖃᐅᕐᒥᒻᒪᑕ 
ᖃᐅᔨᒪᔭᖃᐅᑦᓯᐊᖅᓱᑎᓪᓗ ᑕᒪᒃᑯᐊ ᐅᓪᓘᓐᓃᑦ 
ᒪᕐᕉᓐᓂᒃ, ᐊᕐᕌᒎᓐᓂ ᖃᐅᔨᒪᔪᑦᓴᐅᓕᖅᐸᐃᑦ ᑖᓐᓇ 
ᖃᒪᓂᑦᑐᐊᖅ ᐃᓕᓴᕆᔭᐅᓯᒪᒻᒪᕆᓕᕐᖓᑕ.  
 
ᑕᐃᒪᓐᓇ ᐃᓱᒪᒋᓪᓗᒍ Back River  

ᐃᓕᑕᕆᔭᐅᔪᓐᓇᕐᒪᖔᖅ ᐃᓱᒪᒋᖅᑲᐅᕙᕋ. 
ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᑖᓐᓇ 
ᐅᖃᐅᓯᑐᐃᓐᓇᐅᑎᓐᓂᐊᕋᑦᑎᒍ. ᒥᓂᔅᑕ ᓯᐅᑦᓴᒃ, 
ᐅᖃᕈᒪᕕᑦᑕᐅᖅ? 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 
ᖁᔭᓐᓇᒦᒃ. ᐄ, ᖁᔭᒋᕙᕋ ᑖᓐᓇ 
ᑐᑭᓯᒋᐊᕈᑎᒃᓴᓂᑦᑎᑦᓯᐊᕐᒪᑦ ᑕᐃᒪᓗ 
ᐊᐱᕆᒐᔭᖅᐸᕋ ᑐᑭᓯᒋᐊᕈᑎᒃᓴᓃᒃ ᖃᐃᑦᓯᒍᓐᓇᕈᕕᑦ 
ᑖᒃᑯᓂᖓ.  
 
ᐱᖃᑎᒋᓗᒋᑦ, ᐄ. ᑕᐃᒪ ᖁᕕᐊᓱᒐᔭᖅᑐᒍᑦ ᑖᒃᑯᐊ 
ᑐᒃᓯᕋᐅᑎᖏᑦ ᓂᕈᐊᒐᒃᓴᕈᖅᑎᓪᓗᒍᓗ ᑕᐃᓐᓇ 
ᐅᖃᐅᓯᕆᕋᑖᖅᑕᖓ ᐃᓱᒪᒃᓴᖅᓯᐅᕋᔭᕐᓗᓂ 
ᖃᓄᐃᓕᐅᖅᑕᐅᑲᓐᓂᕋᔭᕐᒪᖔᖅ  
ᐃᓕᓴᕆᔭᐅᕙᓪᓕᐊᔾᔪᑎᒃᓴᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ.  ᐄ, ᑖᓐᓇ 
ᓵᒍᒪᓕᕐᒥᔪᖓ ᕿᓯᓕᕆᓂᕐᒧᑦ ᑕᐅᕙᒃᑯᐊ ᑕᕆᐅᑉ 
ᐊᑭᐊᓂ ᑲᔪᓯᑎᑦᑎᓚᐅᖅᑎᓪᓗᒋᑦ 
ᐱᔪᒪᓐᖏᑦᑎᐊᖅᑕᕋᓗᐊᑦᑎᓐᓂ ᑕᐃᒪᐃᓕᖅᑎᓪᓗᒍ, 
ᖃᓄᐃᓕᐅᖅᐸᓪᓕᐊᓂᐊᓕᖅᑲᓪᓕ ᑕᒫᓂ 
ᐊᕐᕌᒍᓂᐊᖅᑐᒥ ᕿᓯᓕᕆᓇᓱᒃᑎᓪᓗᒋᑦ 
ᐃᑲᔪᕋᓱᓪᓗᑎᒃ ᓄᓇᕗᒻᒥᐅᑕᕐᓂᒃ ᕿᓯᓕᕆᕙᑦᑐᓂᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᖅᐸᕋ 
ᑖᓐᓇ ᐊᐱᕆᑦᓯᐊᕐᖓᑦ. ᐸᕐᓇᐅᑎᖃᖅᑐᒍ 
ᐊᕐᕌᒎᓂᐊᖅᑐᓂ ᑕᒪᒃᑯᐊ ᓇᑦᓯᓕᕆᓂᖅ 
ᓴᖅᑭᐅᒪᑎᓪᓗᒍ ᑕᐃᒪᐃᖃᑦᑕᖅᓯᒪᒻᒪᑦ 
ᑕᐃᒪᐃᑐᐃᓐᓇᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᒧᒡᓕᑭᐊᖓᐃ 
ᑕᐅᖅᓰᖃᑦᑕᕐᓂᐊᓕᖅᑲᑦ 
ᑕᐅᖅᓰᕕᖃᖅᐸᓚᐅᕋᓗᐊᕋᑦᑕ ᑕᐅᕗᖓ ᑕᕆᐅᑉ 
ᐊᑭᐊᓄᑦ, ᓇᓂᓯᓯᒪᓕᖅᑭᑕᖃᐃ ᐊᓯᖏᓐᓂᒃ 
ᓇᒧᓐᖓᕕᔅᓴᐅᓂᐊᖅᑐᓂᒃ ᕿᓰᕐᕕᔅᓴᐅᓂᐊᖅᑐᓂ 
ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ, ᐄ  
ᐊᓯᖏᓐᓂᒃ ᕿᒥᕐᕈᔪᒍᑦ ᓴᐃᓇᒥ, ᕋᔅᓯᐊ, ᐊᐃᓯᐊᓗ.  
 
ᐅᖃᕈᒪᖃᐃ ᑖᓐᓇ ᒪᓕᒐᓕᐅᖅᑎ ᖃᐅᔨᒪᖕᒪᑦ 
ᐋᖅᑭᑦᓯᒪᒐᑦᑕ ᓇᑦᓯᓕᕆᔾᔪᑎᑦᑎᓐᓂ ᑕᒪᒃᑯᐊ  
ᓄᓇᕗᒻᒥᐅᑦ ᓂᐅᕕᕈᓐᓇᖅᓯᓪᓗᑎᒃ ᕿᓯᓐᓂᒃ.  
 
ᑕᒪᓐᓇ ᒫᓐᓇᐅᔪᖅ ᕿᒥᕐᕈᔭᕗᑦ ᖃᓄᖅ ᑕᒪᓐᓇ 
ᓯᕗᒧᐊᒃᓯᐊᖅᑎᒋᓂᐊᕐᒪᖔᖅ ᓯᕗᒧᐊᑦᓯᐊᖅᐸᑦ 
ᓇᒻᒥᓂᖅ ᑕᒪᒃᑯᐊ ᓇᑦᓯᖁᑎᕗᑦ 
ᐅᑎᖅᑎᒍᓐᓇᕐᓂᐊᕋᑦᑎᒍ ᓴᓇᓐᖑᐊᕐᓗᒋᑦ 
ᓱᓇᓕᐊᕆᓗᒋᑦ ᓂᐅᕐᕈᑎᒋᓗᒋᑦ ᖃᓪᓗᓈᑦ 
ᓄᓇᖓᓐᓄᑦ ᐊᓯᖏᓐᓄᓪᓗ ᓄᓇᕐᔪᐊᓂ.  
 
ᑖᓐᓇ ᒫᓐᓇᐅᔪᖅ ᓱᕐᕋᔾᔮᓐᖏᑦᑐᖅ ᐃᑲᔫᑕᐅᔪᖅ 
ᑖᒃᑯᐊ ᕿᒥᕐᕈᓚᐅᕐᓗᑎᒍ ᓂᐅᕐᕈᑕᐅᒍᓐᓇᖅᑐᑦ 
ᑕᐃᒫᒃ ᐋᖅᑭᒋᐊᕋᔭᖅᑯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊᓕᑭᐊᖅ  

ᐊᑯᑭᑦᑐᕐᒥᐅᑦᑕᐅᖅ? ᕿᓯᕐᓂᑦ ᐊᑐᕕᐅᑎᑉᐸᒻᒪᑕ 
ᑖᒃᑯᐊ ᐸᕐᓇᑕᐅᕙᓪᓕᐊᓯᒪᒻᒪᖔᑕ 
ᐊᐱᕆᔪᒪᒐᓗᐊᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᔾᔭᐅᓯᒪᔪᖓ 
ᐅᖃᖃᑎᒋᓯᒪᔭᕗᑦ ᐊᑯᑭᑦᑐᑦ ᑕᐃᒃᑯᐊ 
ᐱᔪᒪᓗᐊᕌᓗᓐᖏᒻᒪᑕᒎᖅ ᕿᓯᖁᑎᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒪᐃᒃᑲᓗᐊᖅᑎᓪᓗᒍ ᐅᖃᖃᑎᒋᑦᑎᐊᖅᑐᒋᑦ 
ᑕᐃᒫᒃ ᓴᖑᓚᐅᖅᓯᒪᒻᒥᒻᒪᑕ  
ᓯᓚᑎᑦᑎᓐᓂ ᑕᑯᓐᓈᖅᑐᑎᒃ ᑲᓇᑕᒥ.  
 
ᐊᑭᕋᖅᑐᓕᑲᐃᓐᓇᓚᐅᖅᓯᒪᒻᒪᑦ ᑭᓯᐊᓂ 
ᐅᖃᖃᑎᒋᒋᐊᒃᑲᓂᖅᑐᒋᑦ ᐃᓅᖃᑎᒋᓪᓗᒋᑦ 
ᐅᕙᑦᑎᓐᓄᑦ ᓵᒃᑲᓐᓂᓚᐅᖅᓯᒪᒻᒪᑕ. ᑖᓐᓇ 
ᐅᖃᐅᓯᕋᓗᐊᖓ ᑕᐃᒪᐃᒃᑲᓗᐊᖅᑎᓪᓗᒍ 
ᐅᖃᖃᑎᒋᔭᐅᒃᑲᓐᓂᖁᔭᕋᓗᐊᒃᑲ ᐃᓅᖃᑎᒋᓗᑎᒍ 
ᑕᐃᒫᒃ ᖃᐅᔨᒪᖃᑎᒌᑦᑎᐊᕋᑦᑎᒍ ᖃᓄᖅ 
ᐊᑐᖅᐸᒻᒪᖔᑕ ᐆᒪᔪᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᑎᒍᓐᓇᖅᑕᕋ ᐄ 
ᐊᑯᑭᑦᑐᕐᒥᐅᑦ ᐅᖃᖃᑎᖃᑦᑕᕐᓂᐊᖅᑕᕗᑦ ᐊᒻᒪᓗ 
ᐅᖃᖃᑎᒋᔫᒦᓐᓇᕐᓗᒋᑦ ᐋᔩᖃᑎᒋᓇᓱᓪᓗᒋᓪᓗ.  
 
ᑭᓯᐊᓂ ᐅᖃᖃᑎᒋᓯᒪᒐᓗᐊᕋᑦᑎᒍ ᐱᔪᒪᓯᒪᓐᖏᒻᒪᑕ 
ᒫᓐᓇᐅᔪᖅ ᐱᔾᔪᑎᖃᓪᓗᐊᑕᖅᑐᑎᒃ ᑕᒪᒃᑯᐊᒎᖅ 
ᕿᓯᖁᑎᕗᑦ ᐱᐅᑦᓯᐊᓐᖏᒻᒪᑕ. 

ᑕᐃᒪᓐᖓᑦ ᐊᖑᓇᓱᑦᑎᐅᑉ ᓇᑦᑎᕐᒪᒋᑦ 
ᓂᐅᕕᕋᐃᒐᑦᑎᒍ ᓄᓇᓕᓐᓂᑦ ᐃᒫᒃ 
ᓄᑖᖑᓗᐊᖃᑦᑕᕈᓐᓃᕐᖓᑕ ᑖᓐᓇ 
ᐱᔾᔪᑎᒋᔭᐅᓪᓗᐊᑕᖅᑐᕉᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐅᓚᔨᒐᓗᐊᖅᑐᖓᓕ 
ᓇᕐᕈᕙᓚᐅᖅᓯᒪᓐᖏᒃᑲᓗᐊᕐᖓᑕ  
ᕿᓯᑦᑎᓐᓂ ᖃᓄᑭᐊᖅ ᓇᐅᒃᑯᒃᑭᐊᖅ 
ᐱᐅᒍᓐᓃᓯᑲᓪᓚᑦᑐᐊᓘᒻᒪᑕ ᕿᓯᖁᑎᕗᑦ.  
 
ᑕᐃᒫᒃ ᕿᒥᕐᕈᑦᑎᐊᖁᓂᐊᖅᑕᕋ ᒥᓂᔅᑕᐅᔪᖅ ᐊᒻᒪ 
ᐃᖅᑲᓇᐃᔭᖅᑎᖏᑦ. ᑕᐃᒃᑯᐊ ᐊᑐᐃᓐᓇᐅᑎᐊᕐᖓᑕ  
ᓴᓇᓯᒪᑦᑎᐊᖅᑐᓂᑦ ᐱᔪᒪᕙᒻᒪᑕ ᐄ ᑕᐃᒫᒃ 
ᐱᐅᓯᖃᑐᐃᓐᓇᕐᓗᑕ ᑲᔪᓯᒋᐊᒃᑲᓐᓂᖁᓂᐊᖅᑕᕋ 
ᒥᓂᔅᑕᐅᔪᖅ ᐊᔭᐅᒃᑲᓂᕐᓗᒋᑦ ᐊᑯᑭᑦᑐᕐᒥᐅᑕᐃᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒻᒪᕆᐊᓗᒃ, ᐃᔅᓯᕙᐅᑖᖅ. ᐄ 
ᐅᖃᐅᑎᔪᓐᓇᖅᑕᕋ ᑖᓐᓇ ᒪᓕᒐᓕᐅᖅᑎᐅᔪᖅ 
ᐅᖃᖃᑎᒋᖃᑦᑕᕐᓂᐊᖅᑕᕗᑦ ᐊᑯᑭᑦᑐᕐᒥᐅᑦ ᑕᒪᒃᑯᐊ 
ᕿᓯᐅᑉ ᒥᔅᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. (ᑐᓵᔨᑎᒎᕈᓐᓃᑐᖅ) ᑕᕗᖓ ᐅᑎᕐᓗᑕ 
(ᑐᓵᔨᑎᒍᑦ) ᓇᐃᓈᖅᓯᒪᔪᖅ ᐱᓕᕆᕝᕕᒃ. 
ᐱᓇᓱᐊᒐᐃᑦ ᐊᐅᓚᑕᐅᓂᖏᑦ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $16,006,000. 
ᐊᖏᖅᐱᓯᐅ?  
 
ᐃᓚᖏᑦ ᑲᑎᒪᔩᑦ: ᐊᓐᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ I-3-ᒧᑦ 
ᐅᑎᕐᓗᑕ. ᐱᓕᕆᕕᐅᔪᑦ ᓇᐃᓪᓕᒋᐊᖅᓯᒪᔪᑦ. 
ᓇᓗᓇᐃᔭᖅᓯᒪᓂᖏᑦ ᐊᑭᓕᐅᑎᒃᓴᐃᑦ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $19,998,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᓐᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 
ᑖᒃᑯᐊ ᐊᕙᑎᓕᕆᔨᒃᑯᑦ ᐱᔭᕇᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᓐᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒪ  
ᒥᓂᔅᑕᐅᔪᖅ ᖁᔭᓐᓇᒦᕈᒪᔭᕋ ᐃᖅᑲᓇᐃᔭᖅᑎᖏᓪᓗ 
ᓵᑦᑎᓐᓃᒍᓐᓇᕋᑖᕐᖓᑕ ᐊᒻᒪᓗ ᒥᓂᔅᑕ ᓯᐅᑦᓴᒃ 
ᐅᖃᐅᓯᔅᓴᖃᕐᒪᖔᖅ ᒪᑐᓯᔾᔪᑎᓂᒃ ᐊᐱᕆᔪᒪᔭᕋ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᕈᒪᔮᒃᑲ ᑖᒃᑯᐊ 
ᖁᔭᓐᓇᒦᕐᓗᒍ ᑕᐅᕙᓃᑦᑐᑦ ᐃᑲᔪᖅᑎᐅᑉ ᒥᓂᔅᑕᐅᑉ 
ᑐᖏᓕᕆᔭᖓ, ᐆᕈᓪ ᐹᑕᓘ. 
 
ᐊᒻᒪᓗ ᑲᑎᒪᔨᕋᓛᖑᔪᑦ ᖁᔭᓐᓇᒦᕈᒪᕙᒃᑲ 
ᐊᐱᖅᓱᑦᑎᐊᖅᑐᒻᒪᕆᐊᓘᕋᑖᕐᖓᑕ. 
ᐃᓱᒫᓗᒍᑎᔅᓴᖃᕈᔅᓯ ᐱᓕᕆᕕᒋᔭᑦᑎᓐᓂ ᒪᑐᕗᑦ 
ᒪᑐᐃᖓᔪᖅ ᒪᑐᐃᖓᑎᑦᑎᑦᑎᐊᖅᑯᒍᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᑖᒃᑯᐊ 
ᐃᑲᔪᕈᓐᓇᕈᕕᒋᑦ ᐊᓂᕙᓪᓕᐊᑎᓪᓗᒋᑦ.  
 
(ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐊᖏᖅᐹᑦ 
ᐊᐃᑉᐸᖓᓅᕐᓂᐊᓕᕋᑦᑕ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᖁᑦᑎᓐᓂᖅᐹᑦ ᑲᑎᒪᔨᖏᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ):ᑕᐃᒪ ᐊᐱᕆᔪᒪᓕᕐᒥᔭᕋ 
ᓯᕗᓕᖅᑎᐅᔪᖅ ᐅᖃᐅᓯᔅᓴᖃᕐᒪᖔᖅ 
ᒪᑐᐃᖅᓯᔾᔪᑎᓂᒃ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᑦᑐᖓ ᑕᕝᕙᓃᑦᑐᓐᓇᕋᒪ, ᐅᓂᒃᑲᐅᓯᕆᓗᒋᑦ 
ᒪᓕᒐᓕᐅᖅᑎᓄᑦ 2009-10 ᑮᓇᐅᔭᐃᑦ 
ᐊᑐᖅᑐᔅᓴᖏᓐᓂᑦ ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑎᖏᑦ ᒐᕙᒪᓕᕆᔨᒃᑯᑦ.  
 
ᐱᓕᕆᐊᖃᖅᐳᑦ ᐱᓕᕆᕕᑉᐳᑦ 
ᐃᑲᔪᖅᑐᐃᖃᑦᑕᕐᓂᕐᒧᑦ ᒥᓂᔅᑕᓂᒃ 
ᑐᑭᒧᐊᖅᑎᑦᑎᓂᐅᓂᕐᒧᓪᓗ ᐱᓕᕆᐊᖏᓐᓂᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᐃᓚᒋᔭᐅᓪᓗᑎᒃ 
ᐊᑐᓕᖅᑎᑦᑎᕙᓪᓕᐊᓂᖅ 
ᓯᕗᓪᓕᐅᔾᔭᐅᔭᕆᐊᖃᖅᓯᒪᔪᓂᒃ ᑎᑎᕋᖅᓯᒪᔪᓂᒃ 
ᑕᕝᕙᓂ, ᑕᒪᑦᑕ ᑲᑐᔾᔨᓗᑕ ᐋᖅᑭᔅᓱᐃᑕ 
ᓯᕗᓂᔅᓴᑦᑎᓐᓂᑦ. 
 
ᖄᒃᑲᓐᓂᖓᒍᑦᑕᐅᖅ ᐱᓕᕆᕕᑦᑎᓐᓂᑦ 
ᑐᑭᒧᐊᖅᑎᑦᑎᓕᕐᒥᔪᑦ ᒐᕙᒪᐅᖃᑎᒌᑦᑐᓕᕆᓂᕐᒧᑦ 
ᓄᓇᕐᔪᐊᕐᒥᓗ ᐅᑭᐅᖅᑕᖅᑐᒥᐅᖃᖅᒌᓐᓂᕐᒧᑦ 
ᐱᓕᕆᐊᖃᕐᓂᖅ, ᐊᒻᒪᓗᑦᑕᐅᖅ ᐃᑲᔪᖅᑐᑎᒃ 
ᒥᓂᔅᑕᒥᒃ ᑲᒪᒋᔭᖃᖅᑐᒥᒃ ᓄᓇᖃᖅᑳᖅᑐᓕᕆᓂᕐᒧᑦ. 
ᑲᒪᒋᔭᖃᖅᐸᑦᑐᑦ ᓄᓇᖃᖅᑳᖅᑐᓕᕆᓂᕐᒥᒃ ᓄᓇᕗᑦ 
ᒐᕙᒪᒃᑯᖏᓐᓄᑦ. ᐱᓕᕆᕕᑉᐳᑦ 
ᓇᓗᓇᐃᖅᓯᓯᒪᕙᑦᑐᖅ ᓄᓇᕗᒻᒥ ᓄᓇᑖᖅᓯᒪᓕᕐᒥᖅ 
ᐊᖏᕈᑎᓂᒃ ᐊᑐᖅᑕᐅᕙᓪᓕᐊᑦᑎᐊᖁᓪᓗᒋᑦ. 
 
ᐱᓕᕆᕕᑦᑕ ᑮᓇᐅᔭᐃᑦ ᐊᑐᖅᑐᔅᓴᖏᑦ 
ᑲᑎᓕᒫᖅᑐᒋᑦ ᐊᕐᕌᒍᖓᓂ 2009-10 
ᑐᖔᓃᕌᖅᔪᑦᑐᑦ $13.9-ᒥᓕᐊᓐ. ᑖᒃᑯᐊ 
ᐃᓚᓕᐅᑎᓯᒪᔪᑦ $9.7-ᒥᓕᐊᕈᔪᓐᓂᒃ ᑮᓇᐅᔭᒃᓴᓄᑦ, 
ᐃᑲᔫᓯᐊᓄᓪᓗ ᐊᒻᒪᓗᑦᑕᐅᖅ $4.2-ᒥᓕᐊᓐ 
ᐊᓯᖏᓐᓄᑦ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ 
ᐊᑭᓕᖅᓱᕆᐊᓕᓐᓄᑦ. 
 
ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ, 
ᐱᕕᖃᖅᑎᑕᐅᔪᒪᕗᖓ ᓇᓗᓇᐃᔭᐃᓗᖓ 
ᐃᓚᖏᓐᓂᑦ ᐱᓗᐊᓐᖑᐊᖅᑐᓂᒃ ᑮᓇᐅᔭᐃᑦ 

ᐊᑐᖅᑐᔅᓴᑎᒍᑦ ᓯᕗᓪᓕᐅᑎᔪᒪᔭᑦᑎᓐᓂᒃ 
ᒐᕙᒪᓕᕆᔨᒃᑯᑦ ᑕᕝᕙᓂ ᐊᕐᕌᒍᑦᑎᓐᓂ. 
 
ᓯᕗᓪᓕᐅᔾᔭᐅᖁᔭᐅᓯᒪᔪᑦ ᑕᒪᑦᑕᑎᒍᑦ 
ᓴᖅᑭᑦᑎᔪᒪᓂᖅ ᐃᓅᓯᓕᕐᓂᕐᒧᑦ ᐊᔭᐅᖅᑎᐅᓗᑎᒃ 
ᐊᓪᓚᕝᕕᒻᒥ ᓴᖅᑭᑦᑎᔪᒪᔪᑦ. ᑖᒃᑯᓇᓂ ᑮᓇᐅᔭᐃᑦ 
ᐊᑐᖅᑐᔅᓴᓂᒃ ᓴᖅᑭᑦᑎᔾᔪᑕᐅᓂᐊᖅᑐᑦ 
ᐱᒻᒪᕆᐊᓘᔪᒥᒃ ᑕᒪᑐᒥᖓ ᐊᓪᓚᕝᕕᒻᒥ ᐃᓕᓯᓗᑕᓗ 
ᒪᕐᕉᓐᓂᒃ ᐃᖅᑲᓇᐃᔮᔅᓵᓐᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓐᓃᓐᖔᖅᑑᓐᓂᒃ. ᐊᑕᐅᓯᒃᑲᓂᕐᒥᓪᓗ 
ᐃᖅᑲᓇᐃᔮᖅᑖᖅᑲᐅᒥᒃ ᐃᓂᖃᖅᐸᒌᖅᑐᒥᒃ  
ᒐᕙᒪᓕᕆᔨᒃᑯᑦ ᐊᖓᔪᖅᑳᖃᕐᕕᖓᓐᓂᑦ ᑖᓐᓇ 
ᐊᓪᓚᕝᕕᒃ ᑲᔪᓯᔾᔪᑎᖃᕐᓂᐊᖅᑐᖅ ᐱᓕᕆᐊᖃᕐᓂᕐᒧᑦ 
ᐃᒻᒥᓃᖅᑕᐃᓕᑎᑦᑎᓂᕐᒥᒃ ᐱᓕᕆᔪᓂᒃ ᐊᒻᒪ 
ᐊᕐᓇᓄᑦ ᐊᖑᑎᓄᓪᓗ ᐃᓱᒫᓘᑕᐅᕙᑦᑐᓂᒃ. 
 
ᖄᒃᑲᓐᓂᖓᒍᑦ ᐊᕐᕌᒎᓂᐊᖅᑐᒥᑦ ᐃᓅᓯᓕᕆᓂᕐᒧᑦ 
ᐊᔭᐅᖅᑐᐃᔨᐅᓗᑎᒃ ᐊᓪᓚᕝᕕᒻᒥᑦ ᑐᕌᒐᖃᕐᓂᐊᖅᑐᑦ  
ᖃᐅᔨᓴᕐᓂᕐᒥᒃ. 
ᑐᓴᕆᐊᕐᕕᖃᒃᑲᓐᓂᖃᑦᑕᖅᑕᒥᓐᓂᓪᓗ ᐃᓱᒪᓇᖅᑐᖅ 
ᐊᑐᓕᖁᔨᔾᔪᑎᐅᔪᓐᓇᕐᓂᐊᕐᓂᑦᑎᓐᓂᑦ ᓈᒪᓈᖅᑐᓂᒃ 
ᐱᓕᕆᔾᔪᓯᕐᓂᒃ ᓴᓐᖏᔫᓗᑎᒃ 
ᑐᑦᑕᕐᕕᐅᔪᓐᓇᕐᓂᐊᖅᑐᓄᑦ ᑭᒡᒐᖅᑐᐃᔪᓐᓇᕐᓗᑎᓪᓗ 
ᓂᕈᐊᖅᑕᐅᕕᒋᓯᒪᔭᑦᑎᓐᓂᑦ ᐱᔭᖅᑐᖅᑕᑦᑎᓐᓂᑦ. 
ᑐᕌᒐᖃᓗᐊᓐᖑᐊᕐᓗᑎᒃ ᓱᕈᓯᕐᓄᑦ 
ᐊᔭᐅᖅᑐᐃᒍᒪᓂᕐᒧᑦ, ᑎᒥᒥᒍᑦ ᐊᔪᕈᑎᓕᓐᓄᑦ 
ᐊᔭᐅᖅᑐᐃᔨᐅᕙᓪᓗᑎᓪᓗ ᑭᒡᒐᖅᑐᕐᓗᒋᑦ 
ᐊᑲᐅᓈᓐᖏᑦᑐᒦᓐᓂᖅᓴᐃᑦ ᐊᕐᓇᐅᓂᕐᒥᓄᑦ 
ᐊᖑᑕᐅᓂᕐᒥᓄᓪᓘᓐᓃᑦ. ᖁᕕᐊᓱᑦᑐᖓ 
ᑐᓴᖃᑦᑕᖅᓯᒪᒐᒪ ᐃᑲᔪᖅᑐᐃᑦᑎᐊᕐᓂᖏᓐᓄᑦ ᐊᒥᓱᑦ 
ᒪᓕᒐᓕᐅᖅᑏᑦ ᑕᒪᑐᒥᖓ ᑭᖑᓂᐊᒍᑦ.  
 
ᐱᒻᒪᕆᐅᕗᑦ ᖃᓄᐃᑦᑐᑐᐃᓐᓇᐃᑦ 
ᐊᔭᐅᖅᑐᐃᔨᐅᓗᑎᒃ ᐊᓪᓚᒡᕖᑦ 
ᐊᔭᐅᖅᑐᐃᔾᔪᑎᖃᑦᑐᑦ ᑭᒃᑯᑐᐃᓐᓇᕐᓂᒃ 
ᐃᒻᒥᒃᑰᖓᔭᕆᐊᖃᕐᓂᖏᑦ ᒐᕙᒪᒃᑯᓐᓂ.  
ᑭᓯᐊᓂᑦᑕᐅᖅ ᐱᒻᒪᕆᐅᒋᕗᖅ ᓇᓖᕌᕈᑎᒃᓴᓂᒃ 
ᐋᖅᑭᒃᓱᐃᑲᐅᑦᑐᕆᐊᖃᕐᓂᖅᐳᑦ ᓱᓕᔪᔅᓴᖅᐳᖓᓗ 
ᐃᓅᓯᓕᕆᓂᕐᒧᑦ ᐊᔭᐅᖅᑐᐃᔾᔪᑎᖃᖃᑦᑕᓂᕐᒧᑦ 
ᐊᓪᓚᕝᕕᒃ ᐱᓕᕆᐊᖑᕙᓪᓕᐊᑦᑎᐊᕐᓂᐊᖅᑐᖅ 
ᐱᓕᕆᕕᑦᑕ ᐃᓗᐊᓂ. ᓯᕗᒧᐊᑦᑎᐊᕈᓐᓇᓂᐊᖅᑐᖅ 
ᑕᒪᑐᒪᓂ ᐊᕐᕌᒎᓂᐊᖅᑐᒥ. 
ᐱᓕᕆᖃᑎᖃᖃᑦᑕᓂᐊᖅᑐᒍᑦ ᐊᑦᔨᒌᖏᑦᑐᓂᒃ 
ᐱᓕᕆᕕᐅᔪᓂᒃ ᐊᓯᖏᓐᓂᓪᓗ ᒐᕙᒪᒃᑯᑦ 
ᐱᓕᕆᕕᖏᓐᓂᒃ.  
 



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᕐᕉᒃ ᐃᖅᑲᓇᐃᔮᖅᑖᖅᑲᐅᒃ ᓴᖅᑭᑕᐅᓂᐊᖅᑑᒃ 
ᑖᒃᑯᓇᓂ ᐊᑐᖅᑐᔅᓴᑎᒍᑦ ᐆᒪᖅᑯᑎᓕᕆᓂᕐᒧᑦ 
ᐱᓕᕆᕕᖓᓐᓂ. ᑲᒪᕙᓪᓕᐊᖏᓐᓇᖁᓪᓗᒋᑦ 
ᐆᒪᖅᑯᑎᓕᕆᓂᕐᒨᖓᐅᔪᓂᒃ. ᐃᓚᒋᔭᐅᓪᓗᓂ 
ᐊᑐᓕᖅᑎᑕᐅᕙᓪᓕᐊᓂᖓ ᐃᑯᒻᒪᑏᑦ, ᓄᓇᕗᑦ 
ᒐᕙᒪᒃᑯᖏᑕ ᐆᒪᖅᑯᑎᓕᕆᓂᕐᒧᑦ ᖃᓄᖅᑑᕈᑎᖓ. 
ᖄᒃᑲᓐᓂᖓᒍᑦᑕᐅᖅ ᑕᕝᕙᓂ ᐱᓕᕆᕝᕕᖓᓂ 
ᐱᒋᐊᖅᑎᑦᑎᓂᐊᕐᒥᔪᖅ 
ᖃᐅᔨᒪᓕᖅᐹᓪᓕᖅᑎᑦᑎᒋᐊᕐᓗᑎᒃ ᑭᒃᑯᑐᐃᓇᕐᓂᒃ 
ᐆᒪᖅᑯᑎᑐᓗᐊᖅᑕᐃᓕᒪᓂᕐᒧᑦ. ᐱᒋᐊᕈᑎᒋᓗᒋᑦ 
ᐱᓕᕆᐊᖑᓂᐊᖅᑐᓄᑦ.  
 
ᐸᕐᓇᐅᑏᑦ ᒫᓐᓇᐅᔪᖅ ᑖᒃᑯᐊ ᐃᓱᒪᔅᓴᖅᓯᐅᕈᑎᒋᔭᓯ 
ᒐᕙᒪᓕᕆᔨᒃᑯᑦ ᑐᑭᒧᐊᑦᑎᑦᑎᖃᑦᑕᖔᓐᓂᐊᕐᓕᖅᑐᖅ 
ᐅᑯᓂᖓ ᐱᓕᕆᐊᕐᖑᓂᐊᖅᑐᓄᑦ 
ᐸᕐᓇᐅᑎᖃᕐᓂᕐᒧᑦ ᐊᐅᓚᑕᖏᓐᓂᒃ ᓄᓇᕗᑦ 
ᒐᕙᒪᖏᓐᓄᑦ. ᓄᑦᑎᖅᑕᐅᓗᑎᒃ ᒪᕐᕉᒃ ᐃᖅᑲᓇᐃᔮᒃ 
ᑮᓇᐅᔭᓕᕆᔨᒃᑯᓐᓂᑦ ᐅᕗᖓ ᐊᑐᐊᒐᓕᕆᓂᕐᒧᑦ 
ᐸᕐᓇᐃᓂᕐᒧᑦ ᐱᓕᕆᕕᒐᓄᑦ ᒐᕙᒪᓕᕆᔨᒃᑯᓐᓂ.  
ᓴᖅᑭᑎᔾᔪᑎᒋᓂᐊᖅᑕᕗᑦ ᐊᑐᐊᒐᓕᕆᓂᕐᒧᑦ 
ᑐᕌᒐᐅᔪᑦ ᐋᖅᑭᒃᑕᐅᓯᒪᔪᑦ ᑕᒪᑉᑕᒦᑦᑐᑦ 
ᓴᖅᑭᑉᐸᓪᓕᐊᑦᑎᐊᖁᓪᓗᒋᑦ, ᐱᓕᕆᐊᖑᓂᐊᖅᑐᓪᓗ 
ᐸᕐᓇᐅᑎᐅᓕᕈᑕᐅᖁᓪᓗᒋᑦ 2009-ᒥ 2013-ᒧᑦ. 
 
ᐊᓯᖏᑦ ᐊᓯᔾᔨᓗᐊᓐᖑᐊᕐᓂᐊᕐᒥᔪᑦ ᒐᕙᒪᓕᕆᔨᒃᑯᑦ 
ᐊᑐᖅᑐᔅᓴᖏᓐᓂᒃ ᐃᓚᒋᐊᖅᑕᐅᓂᖓ ᑖᓐᓇ 
ᐊᑕᐅᓯᖅ ᐃᖅᑲᓇᐃᔮᖅ ᓄᓇᕗᑦᒥ 
ᑭᓪᓕᓯᓂᐊᖅᑎᑯᓐᓄᑦ. ᐊᒻᒪᓗ 
ᐅᓄᖅᓯᒋᐊᖅᑕᐅᓂᖏᑦ ᑮᓇᐅᔭᐃᑦ 
ᐊᐅᓚᖅᓯᒪᖃᑦᑕᕆᐊᖃᕐᓂᖏᓐᓄᑦ ᐅᖓᓯᓐᓂᖅᓴᒧᑦ 
ᒥᓂᔅᑕᐃᑦ. ᐊᑕᐅᓯᐊᕐᓗᓂᓗ ᐊᑭᑦᑐᕆᐊᖅᑕᐅᓂᒐ 
ᑐᓴᒐᔅᓴᓕᕆᓂᒃᑯᑦ ᐊᑐᖅᑐᔅᓴᖏᑦ 
ᐃᑲᔪᕈᑕᐅᓂᐊᕐᓗᒋᑦ ᐊᑭᖏᓐᓄᑦ, 
ᖁᕕᐊᓲᑎᖃᕐᓂᕐᒧᑦ ᐊᕐᕌᒍᓂᒃ ᖁᓕᓂᒃ 
ᓇᓪᓕᐅᓂᖅᓯᐅᕈᑕᐅᑎᓪᓗᒍ ᓄᓇᑦᑎᐊᕚᓗᑉᐳᑦ. 
 
ᑕᕝᕙᐅᑯᐊ ᐅᖃᐅᓯᔅᓴᓐᖓᐅᑎᒃᑲ 
ᑐᓐᖓᓱᑦᑎᓂᐊᖅᐸᒃᑲ ᐅᖃᐅᓯᒃᓴᓯ, 
ᑭᐅᑦᑎᐊᕈᒥᓇᖃᑕᓂᒐᓗᐊᒋᕗᖔᑕᐅᖅ 
ᐊᐱᖅᑯᑎᔅᓯᓐᓂᒃ. ᒐᕙᒪᓕᕆᔨᒃᑯᑦ ᑮᓇᐅᔭᐃᑦ 
ᐊᑐᖅᑐᔅᓴᖏᓐᓄᑦ 2009-2010-ᒧᑦ ᑎᑭᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᑕᐃᒪ ᐃᓚᖃᕈᒪᕕᑦ ᑕᑲᓄᖓ 
ᐊᐱᖅᓱᖅᑕᐅᕕᒻᒧᑦ? 
 
ᓯᕗᓕᖅᑎ ᐄᕙ ᐋᕆᐊᒃ: ᐄ. 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 
ᐋᕆᐊᒃ. ᑕᐃᒪ ᑲᑎᒪᔨᕋᓛᑦ ᐊᖏᖅᐹᑦ ᑖᓐᓇ 
ᐊᐃᑉᐸᖃᖁᓪᓗᒍ ᐊᐱᖅᓱᖅᑕᐅᕕᒻᒧᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᑲᔪᖅᑎᒋᓂᐊᖅᑕᖏᑦ 
ᐃᓯᖅᑎᓚᐅᕐᒥᒃᑭᑦ, ᐃᖅᓱᒃᑏ.  
 
(ᑐᓵᔨᑎᒍᑦ) ᓇᓗᓇᐃᖅᓯᒪᓂᐊᕐᒪᑦ ᓯᕗᓕᖅᑏ 
ᐋᕆᐊᒃ, ᐅᑯᐊ ᐅᖃᐅᓯᕆᓚᐅᒃᑮᓐ ᑭᒃᑰᒻᒪᖔᑎᒃ, 
ᑕᕝᕙᓃᖃᑏᒃᑭᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᐃᒃᓯᕙᐅᑖᖅ, ᑖᓐᓇ 
ᑕᓕᖅᐱᓃᑦᑐᖅ, ᒫᑲᔅ ᐅᐃᐳ, ᒥᓂᔅᑕᐅᑉ ᑐᖏᓕᖓ 
ᑕᕝᕙᓂ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᐊᒻᒪᑦᑕᐅᖅ ᓴᐅᒥᓐᓂ 
ᓯᑳᑦ ᒥᐅᕆᐊᓐ, ᑖᓐᓇ Corporate Affairs-
ᒦᓐᖔᖅᑐᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 
ᐋᕆᐊᒃ. ᑖᓐᓇ ᐃᒃᓯᕙᐅᑕᐅᖃᑕᐅᔪᖅ ᑲᑎᒪᔨᕋᓛᓄᑦ 
ᑲᒪᓂᕐᒧᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ, ᒐᕙᒃᑯᓪᓗ 
ᑮᓇᐅᔭᖅᑐᕈᑎᒥᓂᖏᓐᓄᑦ, ᐅᖃᐅᓯᒃᓴᖃᖅᑳ? ᒥᔅᑕ 
ᓯᐊᓪ. 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᐳᖓ ᐱᑕᖃᖅᑎᑦᓯᒋᐊᖅᓴᖅ 
ᒪᑐᐃᖅᓯᔾᔪᑎᓂᒃ ᑭᒡᒐᖅᑐᕐᓗᒋᑦ 
ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᑦ 
ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 
ᑮᓇᐅᔭᖅᑐᕈᑎᕕᓂᖏᓐᓄᑦ ᑖᒃᑯᐊ ᖁᑦᑎᓐᓂᖅᐹᑦ 
ᑲᑎᒪᔨᖏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. 
 
ᑖᒃᑯᐊ ᑲᑎᒪᔨᕋᓛᖑᐃᓐᓇᖅᑐᑦ ᐅᔾᔨᕆᓚᐅᖅᑐᑦ 
ᑖᒃᑯᐊ ᐱᓕᕆᕕᐅᑉ ᐊᑐᕈᒪᔭᖏᑦ 2009-2010 
ᐊᐅᓚᔾᔪᑎᒃᓴᖏᑦ, ᒪᑭᒪᒍᑎᒃᓴᖏᓐᓄᓪᓗ 
ᑮᓇᐅᔭᖅᑑᑎᒃᓴᑦ $13,856,000 ᐅᓄᖅᓯᒋᐊᓚᐅᕐᒪᑦ 
ᑕᒫᓃᑦᑐᖅ 48 ᐳᓴᓐᑎ ᑕᐃᒪᓐᖓᓂᒃ 
ᓴᖅᑭᑎᑕᐅᓚᐅᕐᒪᓂᒃ ᑖᒃᑯᐊ ᐱᓕᕆᕕᐅᔫᑉ 2004-
05 ᑮᓇᐅᔭᖅᑑᑎᒃᓴᖏᓐᓂᒃ. ᑖᒃᑯᐊ ᖃᑦᓯᐅᓂᖏᑦ 
ᐃᓂᐅᔪᑦ ᐱᓕᕆᕕᐅᔪᒥ ᐅᓄᖅᓯᒋᐊᖅᓯᒪᔪᑦ 71.5 
ᐃᖅᑲᓇᐃᔭᖅᑏᑦ 2009-2010-ᒥ. 
 
ᒫᓐᓇᒫᖅ ᒥᓂᔅᑕ ᓯᕗᕋᓐᓃᓚᐅᖅᑎᓪᓗᒍ 
ᑲᑎᒪᔨᕋᓛᑦ, ᑲᑎᒪᔨᐅᖃᑕᐅᒧᑦ 
ᓴᖅᑭᑎᑦᓯᔪᓐᓇᓚᐅᖅᑐᑦ ᖃᑦᓯᑲᓪᓚᖕᓂᑦ 
ᐅᖃᐅᓯᒃᓴᓂᒃ ᐊᒻᒪ ᐃᓱᒫᓘᑎᓂᒃ. 



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒥᓯᓇᐅᑉ ᐅᖃᐅᓯᖏᑎᒍᑦ ᐊᐃᐳᕈ 1, 2009-ᒥ, 
ᑐᓴᖅᑎᑦᓯᓚᐅᕐᒪᑕ ᓴᖅᑭᑎᑕᐅᓂᐊᕐᓂᖓᓂᒃ ᓄᑖᖅ 
ᐃᓄᓯᓕᕆᓂᕐᒧᑦ ᐃᑲᔪᖅᓯᕕᒃᓴᐅᑉ ᐊᓪᓚᕝᕕᐊ, ᑖᓐᓇ 
ᐋᖅᑭᒃᑕᐅᓯᒪᔪᑦ ᐊᒡᒍᖅᓯᒪᓂᐅᓪᓗᓂ ᖁᑦᑎᓐᓂᖅᐹᑦ 
ᑲᑎᒪᔨᖏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ.  
 
ᑖᒃᑯᐊ ᐱᓕᕆᕕᐅᔪᖅ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑏᑦ ᐅᖃᖅᓯᒪᖕᒪᑕ ᑖᒃᑯᐊ ᐃᓅᓯᓕᕆᓂᕐᒧᑦ 
ᐃᑲᔪᖅᓱᐃᕕᒃ, ᑲᔪᓯᓯᒪᔪᖅ ᐊᒻᒪ ᐊᖏᓪᓕᒋᐊᖅᑐᒍ 
ᐱᓕᕆᐊᖏᑦ ᑖᒃᑯᐊ ᐊᕐᓇᓄᑦ ᑲᑎᒪᔩᑦ, 
ᐱᓕᕆᐊᖃᐃᓐᓇᖅᑐᑎᒃ ᓄᓇᕗᒥ 
ᐃᖕᒥᓃᖅᑎᑦᓯᑦᑕᐃᓕᒪᓂᕐᒧᑦ ᐸᕐᓇᐅᑎᓂᒃ ᐊᒻᒪ 
ᐱᓕᕆᐊᖃᕐᓗᑎᒃ ᕿᒥᕐᕈᓗᒋᑦ ᓱᕈᓯᕐᓄᑦ 
ᐃᑲᔪᖅᑎᐅᔪᑦ ᐊᒻᒪ ᒐᕙᒪᒃᑯᑦ ᓯᓚᑖᒍᑦ 
ᐅᓐᓂᕐᓘᑕᐅᔪᓂᒃ ᕿᒥᕐᕈᔨᖃᕋᔭᖅᐸᑦ.” 
 
ᒥᓂᔅᑕ ᓯᕗᕌᓐᓃᑦᑎᓪᓗᒍ ᑲᑎᒪᔨᕋᓛᑦ, ᑲᑎᒪᔩᑦ 
ᐃᓚᐅᓂᖃᓚᐅᖅᑐᑦ ᐅᖃᐅᓯᖃᖅᑎᓪᓗᒋᑦ 
ᐋᖅᑭᒃᓯᒪᔾᔪᑎᖏᓐᓂᒃ, ᐱᓕᕆᐊᖏᓐᓂᒃ ᐊᒻᒪ 
ᓯᕗᓪᓕᐅᑎᓯᒪᔭᖏᓐᓂᒃ ᐃᓅᓯᓕᕆᓂᕐᒧᑦ 
ᐃᑲᔪᖅᑕᐅᕕᐅᑉ ᐊᓪᓚᕝᕕᐊ. ᑖᑦᓱᒪ ᐱᓕᕆᐊᖏᑦ 
ᐃᖏᕐᕋᓯᕙᓪᓕᐊᑎᓪᓗᒋᑦ, ᑲᑎᒪᔩᑦ 
ᐅᖃᐅᓯᖃᕈᒪᓂᐊᖅᑐᑦ ᐃᓱᒫᓘᑕᐅᔪᓂᒃ ᓲᕐᓗ 
ᐋᖅᑭᒃᑕᐅᓂᖓ ᐃᖕᒥᒃᑰᖅᑎᓪᓗᒍ ᐊᒻᒪ ᒐᕙᒪᒃᑯᑦ 
ᓯᓚᑖᓐᓂ ᐅᓐᓂᕐᓘᑕᐅᔪᓂᒃ ᑲᑎᒪᔨᖃᕐᓂᖅ ᐊᒻᒪ 
ᓱᕈᓯᕐᓄᑦ ᐃᑲᔪᖅᑕᐅᕕᐅᑉ ᐃᓂᖏᑦ.  
 
ᑖᓐᓇ ᑲᒥᓯᓇᐅᑉ ᐅᖃᐅᓯᕆᓚᐅᖅᑕᖏᑦ 
ᐅᖃᖅᓯᒪᔪᑦ ᑖᒃᑯᐊ ᓱᕈᓯᕐᓄᑦ ᐃᑲᔪᖅᑕᐅᕕᐅᑉ 
ᐊᓪᓚᕝᕕᐊ “ᐊᑐᓕᖁᔭᓂᒃ ᐊᑐᐊᒐᕐᓂᒃ, ᐃᑲᔫᑎᓂᒃ 
ᐊᒻᒪ ᐱᔨᑦᓯᕋᐅᑎᓂᒃ ᑭᒡᒐᖅᑐᐃᓂᖅᓴᐅᒐᔭᖅᑐᓂᒃ 
ᐃᓄᖕᓂᒃ ᐊᑦᑕᕐᓇᖅᑐᒦᑦᑐᑦ, 
ᐃᑲᔪᖅᑕᐅᑦᓯᐊᖏᓐᓂᖅᓴᐃᑦ, 
ᓂᐱᖃᖅᑎᑕᐅᒋᐊᓖᑦ.”  
 
ᑲᑎᒪᔩᑦ ᕿᓚᓈᕈᑎᖃᖅᐳᑦ 
ᐅᖃᓕᒪᐅᑎᖃᕐᓂᐊᕐᓂᕐᒥᓂᒃ ᐱᓪᓗᒍ 
ᓇᓗᓇᐃᔭᐃᒋᐊᖃᕐᓂᖅ ᐱᒻᒪᕆᐅᓂᖓᓂᒃ ᑖᓐᓇ 
ᐊᓪᓚᕝᕕᒃ ᐃᓚᐅᓂᖓ ᒐᕙᒪᒃᑯᑦ ᐸᕐᓇᐃᑎᓪᓗᒋᑦ 
ᕿᒥᕐᕈᓂᒃᓴᒥᒃ ᑖᑦᓱᒥᖓ ᓱᕈᓯᕐᓄᑦ ᐃᓚᒌᓄᓪᓗ 
ᒪᓕᒐᑦ ᐊᒻᒪ ᐅᔾᔨᕈᓱᓚᐅᖅᑐᑦ ᐱᒻᒪᕆᐅᓂᖓᓂᒃ 
ᑕᒪᒃᑯᐊ ᑭᓐᖒᒪᒋᔭᖏᑦ ᑕᒪᒃᑮᒃ ᓱᕈᓰᑦ, ᐅᕕᒃᑲᐃᓪᓗ 
ᐃᓱᒪᒋᔭᐅᖁᓪᓗᒋᑦ ᐊᓪᓚᕝᕕᐅᑉ ᐱᓕᕆᐊᒃᓴᖏᓐᓄᑦ. 
 

ᑖᑦᓱᒪ ᐱᓕᕆᕕᐅᑉ ᐱᑕᖃᖅᑎᑕᖏᑦ $250,000-
ᓂᑦ ᐊᕐᕌᒍᑕᒫᑦ ᐃᑲᔫᑎᒋᓪᓗᒋᑦ ᑖᒃᑯᓄᖓ ᖁᓪᓕᖅ 
ᓄᓇᕗᒥ ᐊᕐᓇᐃᑦ ᑲᑎᒪᔨᖏᑦ. ᑲᑎᒪᔩᑦ 
ᐅᔾᔨᕈᓱᓚᐅᖅᑐᑦ ᑖᒃᑯᐊ ᑲᑎᒪᔩᑦ 
ᑐᑭᒧᐊᒃᑎᑕᐅᓂᖏᓐᓂᒃ ᐊᖓᔪᖅᑳᖑᑲᐃᓐᓇᖅᑐᒧᑦ 
ᑕᐃᒪᓐᖓᓂᒃ ᔪᓚᐃ ᑕᒫᓂ ᐊᕐᕌᒍᒥ. ᑲᑎᒪᔩᑦ 
ᐅᔾᔨᕈᓱᓚᐅᕆᕗᑦ ᑕᖅᑳᓐᖓᑦ 
ᑲᑎᒪᔨᑖᕋᓱᐊᖅᓯᒪᓂᖏᓐᓄᑦ ᑕᖅᑲᐅᖓ 
ᑐᓴᖅᑎᑦᓯᔾᔪᑕᐅᓯᒪᔪᖅ. 
 
ᐃᒃᓯᕙᐅᑖᖅ, ᐃᓕᖅᑯᓯᐅᔪᓐᓇᖅᑐᓂᒃ 
ᐋᖅᑭᒃᓯᒪᔪᖃᓐᖏᒻᒪᑦ ᑎᑎᕋᖅᑕᐅᓯᒪᒐᔭᕐᓂᖏᓐᓄᑦ 
ᐊᔭᐅᖅᑐᐃᔩᑦ ᓄᓇᕗᒥ. ᒫᓐᓇᒫᖅ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᑦ ᑖᑦᓱᒧᖓ ᓱᓕᒋᐊᖃᕐᓂᕐᒧᑦ ᑲᒥᓯᓇ 
ᐅᖃᓚᐅᖅᑐᖅ “ᐊᑑᑎᖃᕐᓂᖓᓂᒃ ᐊᔭᐅᖅᑐᐃᔩᑦ 
ᑎᑎᕋᖅᑕᐅᓯᒪᒐᔭᖅᐸᑕ, ᓴᖅᑭᑎᑕᐅᓯᒪᔪᑦ 
ᐊᓯᑦᑎᓐᓂ ᐊᕕᒃᑐᖅᓯᒪᓂᐅᔪᒥ, ᑕᒪᓐᓇ 
ᐃᓱᒪᒃᓴᖅᓯᐅᕈᑕᐅᒐᔭᕐᓂᖓᓂᒃ.” ᓱᓕ 
ᐱᓕᕆᐊᖑᒋᐊᓖᑦ ᑕᒪᓐᓇ ᐃᑲᔫᑎᓗᒋᑦ ᒐᕙᒪᒃᑯᑦ 
ᐸᕐᓇᐅᑎᖏᓐᓄᑦ ᓴᖅᑭᑎᓪᓗᒋᑦ ᓄᑖᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᒪᓕᒐᑦ ᐊᒻᒪ 
ᒪᓕᑦᑕᐅᒋᐊᓖᑦ ᐅᒃᐱᕆᔭᑦ. 
 
ᐃᒃᓯᕙᐅᑖᖅ, ᑖᒃᑯᐊ 2006-ᒥ ᐅᓂᒃᑳᖏᑦ ᑲᓇᑕᒥ 
ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᕐᕕᖕᒧᑦ 
ᐊᑐᓕᖁᔨᓯᒪᓚᐅᖅᑐᑦ ᑖᒃᑯᐊ ᓄᓇᕗᑦ ᒐᕙᒪᖏᑦ 
ᕿᒥᕐᕈᖁᓪᓗᒋᑦ ᓯᐊᒻᒪᒃᑎᕆᓯᒪᓂᕐᒧᑦ ᑮᓇᐅᔭᐃᑦ 
ᐋᖅᑭᒃᓯᒪᓂᖏᑦ.  
 
ᑖᑦᓱᒪ ᐱᓕᕆᕕᐅᑉ 2009-2010 
ᐱᓕᕆᐊᒃᓴᖏᓐᓄᑦ ᐸᕐᓇᐅᑏᑦ ᐅᖃᖅᓯᒪᖕ̀ᒪᑕ 
ᑖᒃᑯᐊ “ᐅᓄᖅᓯᒪᒻᒪᕆᖕᓂᖏᓐᓂᒃ 
ᐃᓐᓄᒃᓯᒪᓐᖏᑦᑐᑦ ᓯᐊᒻᒪᒃᑎᖅᑕᐅᓯᒪᔪᓂ ᐃᓂᐅᔪᓂ 
ᑕᒫᓃᑦᑐᑦ 105-125 ᐊᕐᕌᒎᓯᒪᔪᒥ. ᑭᓯᐊᓂ, ᐃᓄᐃᑦ 
ᐃᖅᑲᓇᐃᔭᖅᑐᑦ ᐅᓄᕐᓂᖏᑦ ᑕᒡᕙᓂ ᐱᓕᕆᕕᐅᔪᒥ 
ᐃᓐᓄᒃᑕᐅᓯᒪᔪᓄᑦ ᐃᖅᑲᓇᐃᔭᖅᑎᓄᑦ ᓄᓇᓕᖕᓂᑦ 
ᑕᒫᓃᑦᑐᖅ 65 ᐳᓴᓐᑎ.  
 
ᑕᒪᒃᑯᐊ ᓯᕗᒻᒧᐊᑦᓯᐊᖅᓯᒪᓂᖅᓴᐅᔫᔮᖅᑐᑦ 
ᒪᓕᒃᓯᒪᔪᑦ ᐃᖅᑲᓇᐃᔭᕐᕕᒃᓴᓂᒃ 
ᐊᔪᓐᖏᓐᓂᖃᕐᕕᒋᔭᖏᓐᓂᒃ  

ᓄᓇᓕᐅᔫᑉ. ᑖᒃᑯᐊ ᐱᓕᕆᐊᕕᓂᕐᓄᑦ ᐅᓂᒃᑳᑦ, 
ᑕᒪᒃᑯᐊ ᖃᐅᔨᓴᕈᑕᐅᓂᐊᖅᑐᑦ ᐱᓕᕆᕕᐅᑉ 
ᐃᓗᐊᓂ ᓴᖅᑭᓐᓂᐊᖅᑐᑦ ᐅᑭᐊᒃᓵᖓᓂ 2009, 
ᐱᑕᖃᕈᑕᐅᓂᐊᖅᑐᑦ ᓄᓇᕗᑦ ᒐᕙᒪᖏᓐᓄᑦ 
ᐊᑑᑎᖃᖅᑐᓂᒃ ᑐᑭᓯᒋᐊᕈᑎᒃᓴᓂᒃ 
ᕿᒥᕐᕈᓂᖃᕐᓂᐊᖅᑎᓪᓗᒋᑦ ᓯᐊᒻᒪᒃᑎᕆᓂᕐᒧᑦ 
ᐱᒋᐊᖅᑎᑕᐅᓯᒪᔪᓂᒃ ᒐᕙᒪᒃᑯᓐᓂ.” ᑖᒃᑯᐊ 
ᑲᑎᒪᔨᕋᓛᑦ ᕿᒥᕐᕈᓂᐊᕈᒪᕗᑦ ᓴᖅᑭᑎᑕᐅᔪᓂᒃ ᐊᒻᒪ 
ᐊᑐᓕᖁᔭᓂᒃ ᑕᒪᑐᒧᖓ ᕿᒥᕐᕈᓂᕐᒧᑦ 
ᐱᓕᕆᐊᖑᓂᑯᓂᒃ. 
 
ᑖᑦᓱᒪ ᐱᓕᕆᕕᐅᑉ 2009-2010 
ᐱᓕᕆᐊᒃᓴᖏᓐᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ 
ᑖᒃᑯᐊ ᑮᓇᐅᔭᖅᑑᑎᒃᓴᑦ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐅᓄᖅᓯᒋᐊᖅᓯᒪᖕᒪᑕ $648,000 ᐊᕐᕌᒍᐊᓄᑦ 
2009-2010. 2008-09 
ᑮᓇᐅᔭᖅᑑᑎᒃᓴᕆᓚᐅᖅᑕᖏᑦ $424,000. ᐃᓚᖓᑦ 
ᐱᓕᕆᕕᐅᔫᑉ ᓯᕗᓪᓕᐅᑎᓯᒪᔭᖏᑦ 2009-2010 
“ᐊᑐᓕᖅᑎᑦᓯᔪᒪᓪᓗᑎᒃ ᐆᒻᒪᖅᑯᑎᓕᕆᓂᕐᒧᑦ 
ᐸᕐᓇᐅᑎᓂᒃ ᐃᑲᔪᖅᑎᒌᒍᑎᒋᓗᒋᑦ ᐊᔾᔨᒌᓐᖏᑦᑐᓄᑦ 
ᐱᓕᕆᕕᐅᔪᓄᑦ, ᑎᒥᐅᔪᓄᓪᓗ. 
 
ᓄᕕᐱᕆ 1, 2007-ᖑᑎᓪᓗᒍ, ᐃᓗᓕᖏᑦ ᖁᓪᓕᖅ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᒪᓕᒐᖓᑦ 
ᓴᖅᑭᑕᐅᓂᖓ ᐊᑭᑐᓗᐊᓐᖏᑦᑐᓂᒃ ᐆᒪᖅᑯᑎᓄᑦ 
ᑮᓇᐅᔭᓂᒃ ᐊᑐᓕᖅᑎᑕᐅᓚᐅᕐᒪᑦ. ᐱᔾᔪᑎᒋᔭᖓ 
“ᐊᑭᖏᓐᓂᒃ ᐃᑲᔪᕐᓂᐊᕐᓗᓂ ᐆᒻᒪᖅᑯᑎᓄᑦ ᐅᕝᕙᓗ 
ᖃᓄᖅ ᐊᑭᑭᓐᓂᖅᓴᐅᔪᓐᓇᕐᒪᖔᖅ 
ᐆᒻᒪᖅᑯᑎᓕᐅᔪᖅ.” ᓄᓇᕗᑦ ᒐᕙᒪᒃᑯᖏᑕ 
ᐆᒻᒪᖅᑯᑎᓄᑦ ᐅᐸᓗᖓᐃᔭᐅᑎᖓ 
ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ ᐅᑐᐱᕆ 30, 
2007-ᖑᑎᓪᓗᒍ, ᓇᓗᓇᐃᖅᓯᔪᖅ ᑖᒃᑯᐊ ᑮᓇᐅᔭᑦ 
ᑲᒪᒋᔭᐅᔭᕆᐊᖃᕐᒪᑕ ᑮᓇᐅᔭᓕᕆᔨᒃᑯᓐᓂᑦ.  
 
ᑭᓯᐊᓂᓕ, ᑕᒪᒃᑯᐊ ᓄᓇᕗᑦ ᒐᕙᒪᒃᑯᖏᑕ 2009-
2010 ᐱᓕᕆᓂᕐᒧᑦ ᐸᕐᓇᒍᑕᐅᔪᑦ 
ᐅᖃᖅᓯᒪᓐᖏᑎᐊᕐᒪᑕ ᐊᑭᑐᓗᐊᓐᖏᑦᑐᓂᒃ 
ᐆᒻᒪᖅᑯᑎᓄᑦ ᑮᓇᐅᔭᓂᒃ. ᑲᑎᒪᔨᕋᓛᖑᔪᑦ 
ᕿᓚᓈᖅᐳᑦ ᒐᕙᒪᒃᑯᑦ 
ᓇᓗᓇᐃᖅᓯᑎᐊᕐᓂᐊᕐᓂᐊᕐᓂᖏᓐᓂᒃ 
ᐸᕐᓇᒍᑎᒋᔭᒥᓂᒃ ᑕᕝᕗᖓ. 
 
ᑲᑎᒪᔨᕋᓛᖑᔪᑦ ᐊᑐᓕᖁᔨᒻᒥᔪᑦ ᒐᕙᒪᒃᑯᖏᑦ 
ᖃᓄᐃᓕᖅᐱᑕ ᐱᓇᓱᐊᖅᑕᖓᓐᓂᒃ ᖃᐅᔨᓴᖁᓪᓗᒋᑦ 
ᑕᐃᒪᐃᓪᓗᐊᕋᓗᐊᕐᒪᖔᑕ ᐊᒻᒪ ᑐᓂᔭᐅᖃᑦᑕᕐᓂᖏ 
ᐆᒻᒪᖅᑯᑎᓕᕆᓂᕐᒧᑦ ᐊᑦᑐᐊᔪᓂᒃ ᐱᓕᕆᐊᖑᔪᓂᒃ 
ᑕᒪᒃᑯᓇᓐᖓᑦ ᐊᔾᔨᒌᓐᖏᑦᑐᓂᒃ ᐱᓕᕆᕕᐅᔪᓂᒃ. 
ᐆᒃᑑᑎᒋᓗᒍ, ᑮᓇᐅᔭᓕᕆᔨᒃᑯᑦ ᑲᒪᒋᔭᖃᖅᑎᓪᓗᒋᑦ 

ᐊᐅᓚᑕᐅᓂᖏᓐᓄᑦ ᓄᓇᕗᒥ ᖃᐅᒪᓕᕆᓂᕐᒧᑦ 
ᐃᑲᔪᖅᑕᐅᓂᖏᓐᓄᑦ ᐱᓕᕆᐊᒧᑦ ᐊᒻᒪ 
ᐊᖑᓇᓱᑦᑎᐅᔪᓄᑦ ᐅᖅᓱᐊᓗᒻᒧᑦ 
ᑖᒃᓯᔭᖅᑕᐅᓂᖓᓄᑦ ᐅᑎᕈᓐᓇᖅᑐᓄᑦ ᐱᓕᕆᐊᖅ, 
ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᖃᕐᒥᒧᑦ 
ᐊᐅᓚᑕᐅᓂᖏᓐᓄᑦ ᐃᓐᓇᒻᒪᕆᐅᔪᑦ ᐊᖏᕐᕋᖃᖅᑐᖅ 
ᐅᖅᓱᐊᓗᒻᒧᑦ ᐃᑲᔪᖅᑕᐅᔾᔪᑎᖏᓐᓄᑦ. 
 
ᐱᓕᕆᕕᐅᔪᑉ 2009-2010 ᐱᓕᕆᓂᕐᒧᑦ 
ᐸᕐᓇᒍᑎᖓ ᓇᓗᓇᐃᖅᓯᔪᖅ ᐃᓚᖓᑦ 
ᓯᕗᓪᓕᐅᔾᔭᐅᖁᔭᐅᔪᖅ “ᑲᔪᓯᓗᑎᒃ 
ᐊᑐᓕᖅᑎᑦᑎᕙᓪᓕᐊᕐᓂᕐᒧᑦ ᐱᓕᕆᓂᕐᒧᑦ 
ᐅᑭᐅᖅᑕᖅᑐᒥ ᑕᐅᑐᒃᑲᐅᔪᓄᑦ 
ᐅᖃᖃᑎᒌᖃᑦᑕᕐᓂᕐᒧᑦ, ᐅᓂᒃᑳᓕᐅᖅᓯᒪᓗᑎᒃ 
ᐅᑭᐅᖅᑕᖅᑐᒥ ᓯᕗᓕᖅᑎᐅᔪᓄᑦ ᔪᓚᐃ 2009 
ᑲᑎᒪᓕᖅᐸᑕ.” ᒪᓕᒐᓕᐅᖅᑎᐅᔪᑦ ᑎᓕᐅᕆᔪᑦ 
ᒥᓂᔅᑕᐅᔪᒥᒃ ᑭᒡᒐᑐᐃᑦᑎᐊᕐᓂᐊᕐᒪᑦ ᓄᓇᕗᒻᒥ 
ᓯᕗᓪᓕᐅᔾᔭᐅᖁᔭᐅᔪᓂᒃ ᓲᕐᓗ ᐅᑭᐅᖅᑕᖅᑐᒥ 
ᑲᓇᑕᒥ ᓄᓇᖁᑎᒋᔭᐅᓂᖓᓄᑦ ᐊᒻᒪ 
ᐅᑭᐅᖅᑕᖅᑐᓕᒫᒥ ᐱᒋᐊᖅᑕᐅᕙᓪᓕᐊᔪᓂᒃ. 
 
ᑲᑎᒪᔩᑦ ᐃᓚᖓᑦ: ᐃᓛᒃ, ᐃᓛᒃ. 
 
ᓯᐊᓪ (ᑐᓵᔨᑎᒍᑦ): ᕕᕝᕗᐊᕆ 20, 2009-ᖑᑎᓪᓗᒍ, 
ᑲᑐᔾᔨᖃᑎᒌᓄᑦ ᑲᑎᒪᔨᐅᔪᑦ ᑐᓂᓯᓚᐅᖅᑐᑦ 
“ᐃᑲᔪᖅᑐᐃᓪᓗᑎᒃ ᐋᔩᖃᑎᒌᓐᓂᕐᒧᑦ ᓄᑖᓂᒃ ᐊᒻᒪ 
ᐊᑕᖐᔪᒥᒃ ᐱᕙᓪᓕᐊᔪᓕᕆᓂᕐᒧᑦ 
ᐊᖏᖃᑎᒌᒍᑕᐅᔪᒧᑦ ᑕᕆᐅᑉ ᐊᑭᐊᓂ 
ᑲᑎᒪᔨᕐᔪᐊᓄᑦ.” ᑎᑎᕋᖅᓯᒪᔪᖅ 
ᓇᓗᓇᐃᖅᓯᓚᐅᖅᑐᖅ ᑭᓯᐊᓂ ᓂᐅᕙᓐᓛᓐᒥᒃ ᐊᒻᒪ 
ᓛᐸᑐᐊᕆᒥᒃ ᓴᖅᑭᑕᐅᓚᐅᖅᑐᖅ ᐃᓛᒃᑰᖓᔪᒥ 
ᑐᓴᖅᑎᑦᑎᔾᔪᑕᐅᔪᒥ. ᑲᓇᑕᒥ ᐊᕕᒃᑐᖅᓯᒪᔪᑦ 
ᒐᕙᒪᒃᑯᖏᑦ ᐅᖃᓚᐅᖅᑐᖅ 
“ᐃᑲᔪᖅᑐᐃᔪᓐᓇᖏᓐᓂᕋᖅᑐᑎᒃ ᒫᓐᓇᐅᔪᖅ” 
ᐱᔾᔪᑎᒋᓪᓗᒋᑦ ᐃᓱᒫᓗᒍᑕᐅᔪᑦ ᐊᑦᑐᐊᓂᖃᖅᑐᑦ 
ᐃᒪᐃᑦᑐᓄᑦ ᑕᐃᓐᓇ ᑕᕆᐅᑉ ᐊᑭᐊᓄᑦ ᓇᑦᑎᕋᔭᓂᒃ 
ᓄᖅᑲᖓᑎᑦᑎᓂᕐᒧᑦ. 
 
ᒪᐃ 13, 2009-ᖑᑎᓪᓗᒍ, ᑲᑐᔾᔨᖃᑎᒌᖑᔪᑦ 
ᖃᑎᒪᔨᖏᑦ ᐅᖃᓚᐅᖅᑐᑦ “ᑲᑎᒪᔪᒪᓚᐅᕐᒪᑕ ᒪᐃ 
11, 2009-ᒥ, ᐅᖃᐅᓯᖃᕐᓂᐊᕐᓗᑎᒃ 
ᑕᐅᖅᓰᖃᑦᑕᕐᓂᕐᒧᑦ ᓄᖅᑲᖓᑎᑦᑎᓂᕐᒧᑦ 
ᓇᑦᑎᕋᔭᐅᔪᓂᒃ ᑕᕆᐅᑉ ᐊᑭᐊᓃ ᑲᑎᒪᔨᕐᔪᐊᖑᔪᓂᒃ. 
ᑕᒪᓐᓇ ᐅᖃᖃᑎᒌᓐᓂᐅᓚᐅᖅᑐᖅ ᑕᐃᒪᐃᑦᑐᒪᒻᒪᑕ 
ᓂᐅᕙᓐᓛᓐᒥ ᐊᒻᒪ ᓛᐸᑐᐊᕆᒥ ᓯᕗᓕᖅᑎᖓ ᑖᓂ 
ᐅᐃᓕᐊᒻᔅ ᐊᒻᒪ ᓄᓇᕗᒻᒥ ᓯᕗᓕᖅᑎ ᐄᕙ ᐋᕆᐊᒃ. 
ᑲᑎᒪᔨᐅᔪᑦ ᓇᒻᒪᓴᓐᖏᒻᒪᕆᓚᐅᖅᑐᖅ ᑕᕆᐅᑉ 
ᐊᑭᓂᐊ ᑲᑎᒪᔨᕐᔪᐊᓂᒃ ᓄᖅᑲᑎᑦᑎᓂᐊᕐᓂᖓᓂ 

ᑕᐃᒃᑯᐊ ᑕᐃᒪᐃᓕᐅᒪᑕ ᓱᓕᓐᖏᑦᑐᓂᒃ 
ᖃᐅᔨᓴᖅᑕᐅᓯᒪᔪᓂᒃ ᑐᑭᓯᔭᐅᔪᓂᒃ. ᑲᑎᒪᔨᐅᔪᑦ 
ᓇᓗᓇᐃᖅᓯᓚᐅᖅᑐᑦ ᐃᑲᔪᖅᑐᐃᓂᕐᒥᓂᒃ ᑲᓇᑕᒥ 
ᒐᕙᒪᒃᑯᖏᑕ ᑭᒃᑯᑐᐃᓐᓇᕐᓄᑦ ᐊᖏᖅᓯᒪᓂᖏᓐᓂᒃ 
ᖃᓄᖅᑑᕆᐊᕈᒪᓪᓗᑎᒃ ᓯᓚᕐᔪᐊᒥ 
ᑕᐅᖅᓰᖃᑦᑕᕐᓂᕐᒧᑦ ᑲᑐᔾᔨᖃᑎᒌᖏᑦ ᑕᐃᒃᑯᐊ 
ᑕᕆᐅᑉ ᐊᑭᐊᓂ ᑲᑎᒪᔨᕐᔪᐊᑦ ᑲᔪᓯᓂᐊᖅᐸᑕ. 
ᑲᑎᒪᔨᐅᔪᑦ ᐊᖏᓚᐅᕐᒥᔪᑦ 
ᐱᓕᕆᖃᑎᖃᕐᓂᐊᕐᓗᑎᒃ ᒐᕙᒪᑐᖃᒃᑯᓐᓂᒃ 
ᐃᓪᓗᐊᓅᖔᖅ ᐃᓱᒪᓕᐅᖁᔭᐅᓗᑎᒃ ᑕᕆᐅᑉ 
ᐊᑭᐊᓂᒥᐅᓂᒃ.” ᑲᑎᒪᔨᕋᓛᖑᔪᑦ ᐊᒃᓱᕈᖅᑐᑎᒃ 
ᑎᓕᐅᕆᕗᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑕᒪᒃᓱᒧᖓ 
ᐊᒃᓱᕈᒃᑲᓐᓂᖁᔭᐅᓪᓗᑎᒃ. 
 
ᐃᒃᓯᕙᐅᑖᖅ, ᑲᖏᖅᑐᒑᐱᒻᒥ ᐊᖏᖃᑎᒌᒍᑕᐅᔪᖅ 
ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪ 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓂᒃ 
ᐊᑎᓕᐅᖅᑕᐅᓚᐅᖅᑐᖅ 1999. ᓄᑖᖑᔪᖅ 
ᐊᖏᖃᑎᒌᒍᑕᐅᔪᖅ ᐊᑎᓕᐅᖅᑕᐅᓚᐅᖅᑐᖅ 
ᑕᒪᒃᑮᓐᓂᒃ ᐱᒋᐊᓕᖅᑎᓪᓗᒍ 2004.  
 
ᐱᓕᕆᕕᐅᔫᑉ 2009-2010 ᐱᓕᕆᓂᕐᒧᑦ 
ᐸᕐᓇᒍᑎᖓ ᓇᓗᓇᐃᖅᓯᔪᖅ ᐃᓚᖓᑦ 
ᓯᕗᓪᓕᐅᔾᔭᐅᖁᔭᐅᔪᖅ “ᐱᓕᕆᓂᐊᕐᓗᑎᒃ 
ᓄᑖᖑᖅᑎᑕᐅᓯᒪᔪᒥᒃ ᒪᓕᒃᑕᐅᔭᕆᐊᖃᖅᑐᒥᒃ” 
ᐱᖃᑎᖃᕐᓗᑎᒃ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖓᓐᓂᒃ. ᑲᑎᒪᔨᕋᓛᖑᔪᑦ ᐃᑲᔪᖅᑐᐃᕗᑦ 
ᒐᕙᒪᒃᑯᓐᓂᑦ ᒪᑐᐃᖓᑦᑎᐊᖁᔭᐅᓪᓗᑎᒃ ᑕᒪᒃᑯᓄᖓ 
ᒪᓕᒐᓕᐅᖅᑎᓄᑦ ᐊᒻᒪ ᑭᒃᑯᑐᐃᓐᓇᕐᓄᑦ 
ᐱᔾᔪᑎᒋᔭᖓᓐᓂᒃ ᖃᓄᐃᓕᖓᓂᖏᓐᓄᑦ ᑕᒪᒃᑯᐊ 
ᒪᕐᕉᒃ ᐊᖏᖃᑎᒌᓐᖏᒍᑎᖃᖅᐸᑕ ᐱᔾᔪᑕᐅᔪᒥᒃ. 
 
ᐱᓕᕆᕕᐅᔫᑉ 2009-2010 ᐱᓕᕆᓂᕐᒧᑦ 
ᐸᕐᓇᒍᑎᖓ ᓇᓗᓇᐃᖅᓯᔪᖅ ᐃᓚᖓᑦ 
ᓯᕗᓪᓕᐅᔾᔭᐅᖁᔭᐅᒐᓗᐊᖅᑎᓪᓗᒍ 
“ᐱᔭᕇᕐᓂᐊᕐᓗᑎᒃ ᐋᔩᖃᑎᒌᓐᓂᐅᔪᒥᒃ 
ᐊᑐᓕᖅᑎᑕᐅᓂᖓᓄᑦ ᑳᓐᑐᕋᒃᖑᔪᖅ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᖅ,” 
ᓇᓗᓇᐃᖅᓯᒪᔪᑦ “ᐅᖃᖃᑎᒋᓪᓚᕆᒃᓯᒪᓐᖏᒻᒪᑕ 
ᐋᔩᖃᑎᒌᓐᓂᕐᒧᑦ ᑕᐃᒃᑯᐊ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖏᑦ ᐃᖅᑲᖅᑐᐃᕕᒃᑰᑎᑦᑎᒻᒪᑕ 
ᑳᓐᑐᕌᖓᓂᒃ ᑖᒃᑯᓂᖓ ᒐᕙᒪᑐᖃᒃᑯᓐᓂᑦ 
ᒫᓐᓇᐅᔪᖅ.”  
 
ᔫᓂ ᐱᒋᐊᓕᖅᑎᓪᓗᒍ ᑕᒫᓂ ᐊᕐᕋᒍᒥ, ᓄᓇᕗᒻᒥ 
ᐃᖅᑲᖅᑐᐃᕕᒃᑯᑦ ᐊᔪᐃᓐᓇᕆᐊᕐᕕᐅᔪᒥᒃ 
ᐃᓱᒪᓕᐅᓚᐅᖅᑐᑦ ᐱᔾᔪᑎᖃᖅᑐᒥᒃ ᑲᓇᑕᒥ 
ᒐᕙᒪᒃᑯᑦ ᐊᔪᐃᓐᓇᕆᐊᖃᕐᓂᕆᓚᐅᖅᑕᖓᓂᒃ 

ᐃᓱᒪᓕᐅᕈᑕᐅᓚᐅᖅᑐᒥᒃ ᓄᓇᕗᒻᒥ 
ᐃᖅᑲᖅᑐᐃᔨᒃᑯᓐᓄᑦ ᐱᖃᓯᐅᔾᔨᖁᔨᓇᑎᒃ ᓄᓇᕗᑦ 
ᒐᔭᒪᒃᑯᖏᓐᓂᑦ ᓴᐳᓐᓂᐊᖅᑕᐅᖃᑕᐅᓗᑎᒃ ᑕᕝᕙᓂ. 
ᒐᕙᒪᑐᖃᒃᑯᑦ ᐊᔪᐃᓐᓇᕆᐊᕐᓂᖓ 
ᖁᔭᓈᖅᑕᐅᓚᐅᖅᑐᖅ. 
 
ᔪᓚᐃ 17, 2008-ᒥ, ᒥᓂᔅᑕᐅᔪᖅ 
ᐃᓄᓕᕆᔨᑐᖃᒃᑯᓐᓄᑦ ᓴᖅᑮᒪᐅᖅᑐᖅ 
ᐊᑐᖅᑕᐅᓂᐊᖅᑐᒥᒃ ᐱᐅᓯᒋᐊᕐᓂᕐᒧᑦ, ᐅᓂᒃᑳᖑᔪᖅ 
ᐆᒧᖓ ᓂᐅᓪ ᒪᒃᑯᕌᒃ, ᑭᒡᒐᑐᖅᑎᒋᔭᐅᔪᖅ 
ᐅᑭᐅᖅᑕᖅᑐᒥ ᒪᓕᒐᖏᓐᓄᑦ 
ᐱᐅᓯᒋᐊᖅᑕᐅᓂᖏᓐᓄᑦ. ᐅᓂᒃᑲᖑᔪᖅ 
ᓇᓗᓇᐃᖅᓯᓯᒪᓚᐅᖅᑐᖅ ᐱᖓᓱᓂᒃ 
ᐊᑐᓕᖁᔭᐅᔪᓂᒃ ᓄᓇᕗᒥ, ᐱᖃᓯᐅᑎᓪᓗᒍ 
ᐅᖃᖅᓯᒪᔪᖅ “ᑖᒃᑯᓂᖓᒃᓴᐃᓐᓇᖅ 
ᐱᓕᕆᐊᖑᓂᖏᓐᓂᒃ ᓄᓇᕗᒥ 
ᐊᑦᑐᖅᑕᐅᓂᐊᕐᓂᖏᓐᓄᑦ ᕿᒥᕐᕈᓂᕐᒧᑦ 
ᑲᑎᒪᔨᐅᔪᓄᑦ ᐊᒻᒪ ᑲᓇᑕᒥ ᐊᕙᑎᓕᕿᓂᕐᒧᑦ 
ᖃᐅᔨᕐᓴᕐᓂᕐᒧᑦ ᑎᒥᐅᔪᒧᑦ ᐅᖃᐅᓯᐅᔭᕆᐊᖃᕐᒥᔪᖅ.” 
 
ᓯᑎᐱᕆ 5, 2008-ᖑᑎᓪᓗᒍ, ᑲᓇᑕᒥ ᒐᕙᒪᒃᑯᑦ, 
ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖏᑦ ᓇᓗᓇᐃᖅᓯᓚᐅᖅᑐᑦ 
ᐊᑎᓕᐅᕐᓂᐊᕐᓂᕐᒥᓂᒃ ᓄᓇᒧᑦ ᐊᒻᒪ 
ᓄᓇᒥᐅᑕᐅᔪᓄᑦ ᐋᔩᖃᑎᒌᓐᓂᕐᒧᑦ 
ᒪᓕᒃᑕᐅᔭᕆᐊᖃᖅᑐᖅ. ᔮᓄᐊᕆ 15, 2009-ᒥ, 
ᑲᓇᑕᒥ ᒐᕙᒪᒃᑯᑦ ᑐᓴᖅᑎᑦᑎᓚᐅᖅᑐᑦ 
ᑎᒃᑯᐊᖅᑕᐅᓂᖓᓂᒃ ᑭᒡᒐᑐᖅᑎᓪᓗᐊᑕᐅᔪᒧᑦ 
ᓄᓇᕗᒥ ᓴᓐᖏᓂᖅᑖᖅᑎᑕᐅᓂᖏᓐᓄᑦ. 
 
ᐱᓕᕆᕕᐅᔪᑦ 2009-2010 ᐱᓕᕆᓂᕐᒧᑦ 
ᐸᕐᓇᒍᑎᖓᓂᒃ ᓇᓗᓇᐃᖅᓯᓯᒪᒻᒥᒧᖅ 
“ᐊᐅᓚᑦᑎᓂᕐᒧᑦ ᐱᓕᕆᐊᕆᔭᐅᔪᑦ ᐃᕕᐱᓐᓂᕐᒧᑦ 
ᐱᕙᓪᓕᐊᓂᕐᒧᑦ ᑲᑎᒪᔨᕋᓛᖑᔪᑦ ᒥᓂᔅᑕᐃᑦ 
ᑐᖏᓪᓕᖏᓐᓂᒃ, ᐱᓕᕆᕕᐅᔪᖅ 
ᖃᐅᔨᒪᑦᑎᐊᕐᓂᐊᖅᑐᖅ ᓄᓇᕗᑦ ᒐᕙᒪᒃᑯᖏᑦ 
ᐊᐅᓪᓗᔾᔨᓪᓗᐊᑕᕐᓂᐊᖅᑐᑦ ᐊᐅᓚᑕᐅᓂᖏᓐᓄᑦ 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐊᕙᑎᒧᑦ ᐊᒻᒪ ᓄᓇᐃᑦ 
ᑲᒪᒋᔭᐅᓂᖏᓐᓄᑦ ᒐᕙᒪᒃᑯᓐᓂ.  
 
ᐱᓗᐊᖅᑐᒥᒃ, ᑲᑎᒪᔨᕋᓛᖑᔪᑦ ᐊᐅᓚᑦᑎᓗᑎᒃ 
ᐱᕙᓪᓕᐊᔭᐅᓂᖏᓐᓄᑦ ᒐᕙᒪᒃᑯᑦ 
ᖃᓄᐃᓕᖓᓂᖏᑉᓐᓄᑦ ᐊᒻᒪ ᖃᓄᖅ 
ᐃᓱᒪᒋᔭᐅᔪᓂᒃ ᑕᒪᒃᑯᓄᖓ ᓄᓇᓄᑦ ᐊᒻᒪ 
ᓄᓇᒥᐅᑕᐅᔪᓄᑦ ᑲᒪᒋᔭᐅᓂᖏᓐᓄᑦ ᑎᒥᐅᔪᓄᑦ 
ᓴᖅᑭᑕᐅᓯᒪᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒋᒍᑕᐅᔪᒥᒃ. ᑲᒪᒋᔭᖃᓪᓗᐊᑕᕐᒪᑕ 
ᐱᕙᓪᓕᐊᔭᐅᓂᖓᓄᑦ ᓄᓇᑦ ᑲᒪᒋᔭᐅᓂᖏᓐᓄᑦ 

ᓂᕆᐅᓪᓗᑎᒃ ᓴᓐᖏᓂᖅᑕᖅᑎᑕᐅᓂᕐᓄᕐᒧᑦ 
ᑲᒪᒋᔭᐅᓂᖏᓐᓄᑦ ᐊᐅᓚᑕᐅᓂᖏᓐᓄᑦ ᐊᒻᒪ 
ᑲᒪᒋᔭᐅᓂᖏᓐᓄᑦ ᓄᓇᕗᒥ ᓄᓇᐅᔪᑦ.” 
 
ᐱᓕᕆᕕᐅᔪᑦ 2009-2010 ᐱᓕᕆᓂᕐᒧᑦ 
ᐸᕐᓇᒍᑕᐅᔪᖅ ᓇᓗᓇᐃᖅᓯᓯᒪᔪᑦ ᐃᓚᖓᑦ 
ᓯᕗᓪᓕᐅᔾᔭᖁᔭᐅᔪᖅ “ᐱᖃᑕᐅᑎᑕᐅᓗᑎᒃ ᑲᓇᑕᒥ 
ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖏᑦ 
ᐋᔩᖃᑎᒌᓐᓂᖃᖅᑎᓪᓗᒋᑦ ᓄᒃᑎᑕᐅᓂᖏᓐᓄᑦ 
ᑲᓇᑕᒥ ᐊᕕᒃᑐᖅᓯᒪᔪᒥᒃ ᐊᔪᓐᖏᓂᐅᔪᓂᒃ ᑕᒫᓂ 
ᑲᓇᑕᒥ ᓄᓇᖁᑎᖏᓐᓂᒃ ᐊᒻᒪ 
ᐱᕈᒃᑲᓐᓂᕈᓐᓇᖏᑦᑐᓂᒃ.” ᑭᓯᐊᓂᓕ, 
ᓇᓗᓇᐃᖅᓯᓯᒪᒻᒥᔪᖅ ᑲᓇᑕᒥ ᒐᕙᒪᒃᑯᑦ 
“ᐊᑦᑕᓇᐃᖅᓯᔭᕆᐊᖃᕐᒪᑕ ᐋᔩᖃᑎᒌᓐᓂᐅᔪᒧᑦ 
ᑐᕌᒐᔭᐅᔪᒥᒃ. ᑕᐃᒪᓕ, ᐋᔩᖃᑎᒌᓪᓚᕆᓐᓂᐅᔪᑦ ᓱᓕ 
ᐱᒋᐊᓚᐅᖅᓯᒪᓐᖏᑦᑐᑦ.”  
 
ᑲᑎᒪᔨᕋᓛᖑᔪᑦ ᐃᑲᔪᖅᑐᐃᔪᑦ ᐱᕙᓪᓕᐊᓂᐅᔪᒥᒃ 
ᓴᓐᖏᓂᖅᑖᑎᑦᑎᓂᕐᒧᑦ ᐊᒻᒪ 
ᐅᔾᔨᖅᑐᖃᑦᑕᕐᓂᐊᖅᑐᑦ ᑕᒪᒃᓱᒥᖓ ᐱᕙᓪᓕᐊᔪᓂᒃ 
ᐃᒃᐱᒋᔭᐅᑦᑎᐊᕐᓗᓂ. 
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᒃᑲ 
2009-2010 ᑮᓇᐅᔭᓄᑦ ᐊᑐᖅᑐᒃᓴᓄᑦ ᐊᒻᒪ 
ᐱᓕᕆᓂᕐᒧᑦ ᐸᕐᓇᒍᑕᐅᔪᓄᑦ ᖁᑦᑎᓐᓂᖅᐹᑦ 
ᑲᑎᒪᔨᖏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐃᖅᑲᐃᑎᑉᐸᑦᓯ ᑕᐃᒪ ᐊᑐᓂᑦ ᒪᓕᒐᓕᐅᖅᑏᑦ 
ᐅᖃᕐᕕᖃᖅᑐᑦ 10 ᒥᓂᑦᓯᓂᑦ. ᐊᒻᒪ 
ᐅᖃᐅᓯᓴᑐᐃᓐᓇᕐᒥ ᐅᖃᐅᓯᒃᓴᓕᒃᑕᖃᖅᑳ ᑖᔅᓱᒧᖓ 
ᓯᕗᓕᖅᑎᒧᑦ? ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᑐᖓ ᓂᓪᓕᕐᕕᖃᖅᑎᑕᐅᒐᒪ. 
ᐄ, ᐅᖃᐅᓯᒃᓴᖃᖅᑐᖓ 
ᐊᐱᖅᑯᑎᐅᓯᓐᓈᖅᑐᑎᖅᑲᐃ.  
 
ᓯᕗᓕᖅᑎᐅᔪᖅ ᐅᖃᖅᑲᐅᒻᒪᑦ, ᑕᐃᒃᑯᐊ 
ᐃᓅᓯᓕᕆᓂᕐᒧᑦ ᓲᕐᓗ ᐊᓪᓚᕝᕕᐅᒐᔭᖅᑐᑦ 
ᐃᑲᔪᖅᑐᐃᓂᕐᒧᑦ ᐅᖃᖅᓯᒪᖅᑲᐅᒻᒪᑦ, ᑖᒃᑯᐊ 
ᐱᓕᕆᖃᑎᖃᖃᑦᑕᕐᓂᐊᖅᑐᑦ 
ᐃᒻᒥᓃᖅᑕᐃᓕᒪᑎᑦᑎᓂᒧᑦ.  
 

ᑕᒪᒃᑯᓄᖓ ᐃᒫᒃ ᐊᕐᓇᐅᓂᖏᑦ ᐊᖑᑕᐅᒃᐸᑦ 
ᐊᕐᓇᐅᒃᐸ, ᑭᓱᓯᒧᓄᓇ ᐱᔾᔪᑎᓕᒃ? ᒪᑯᓂᖓᓘᓐᓃ 
ᒪᑯᓄᖓ ᑭᒃᑯᓐᓂᑦ ᐊᕐᓇᐅᖃᑎᒌᓂᒃ, 
ᐊᖑᑕᐅᖃᑎᒌᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑐᑭᖃᓗᐊᖅᑐᖅ ᐃᒻᒥᓃᖅᑕᐃᓕᒪᓂᕐᒧᑦ. 
ᑖᓐᓇ ᐊᓪᓚᕝᕕᒃᑕᖃᕐᒥᖕᒪᑦ ᑕᕝᕙᓂ 
ᐱᓕᕆᕝᕕᑦᑎᓐᓂ. ᐱᓕᕆᔨᖃᕋᑦᑕᐃᓛᒃ ᑕᑲᓇᓂ 
ᐊᒻᒪᑦᑕᐅᖅ ᑕᑲᓐᓇ ᓴᖅᑭᑦᑐᒪᔭᕗᑦ ᓄᑖᖅ 
ᐊᒡᓚᒃᕕᐅᔪᖅ ᑕᒪᒃᑯᓄᖓ ᖃᓪᓗᓈᑎᑐᑦ most 
vulnerable-ᓂᕋᖅᓯᒪᔪᓂᒃ ᐃᒻᒥᓂᒃ 
ᐃᑲᔪᕈᓐᓇᓐᖏᓗᐊᖅᑐᓂ.  
 
ᑐᓴᖃᑦᑕᖅᓯᒪᒐᑦᑕ ᓄᓇᕗᒥᐅᓂᑦ ᓄᓇᓕᖕᓄᑦ 
ᓂᐅᕐᕈᔭᕌᖓᑦᑕ, ᑕᒪᓐᓇ ᐊᖑᑏᑦᑕᐅᖅ ᐱᓗᐊᖅᑐᒥᒃ 
ᒪᒃᑯᒃᑐᑦ ᐃᑲᔪᖅᑎᖃᓐᖏᓗᐊᖃᑦᑕᕐᓂᖏᑦ 
ᐅᖃᐅᑕᐅᖃᑦᑕᕐᒪᑕ ᐊᑲᐅᓐᖏᓕᐅᕈᑎᐅᓪᓗᑎᒃ 
ᐱᕕᖃᓐᖏᓗᐊᕐᓂᖏᑦ ᐊᒻᒪᑦᑕᐅᖅ ᑖᓐᓇ 
ᑐᓴᐅᒪᖃᑦᑕᖅᑕᕗᑦᑕᐅᖅ ᐊᕐᓇᐃᑦ 
ᐃᑲᔪᖅᑕᐅᒃᑲᓐᓂᕆᐊᖃᖅᑐᑦ ᑕᕝᕙᓂ 
ᐱᕕᖃᕐᒥᖕᒪᑕ. ᑖᓐᓇᖃᐃ ᑐᑭᓯᓴᒃᑲᓐᓂᖅᐳᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᓪᓗ ᓇᓗᓇᐃᖅᓯᒻᒪᑦ. 
ᖃᐅᔨᒪᔪᐃᓐᓇᐅᕙᓪᓚᐃᒐᔅᓯ ᑕᒪᒃᑯᓄᐊ 
ᐅᕕᒃᑲᐅᔪᓂᒃ ᓱᕈᓯᕐᓂᓪᓗ ᐃᑲᔪᖅᑐᐃᓂᕐᒧᑦ 
ᐊᓪᓚᕕᐅᒐᔭᖅᑐᒥᑦ. . . 
 
ᐅᖃᐅᓯᖃᖅᑲᐅᒻᒥᒐᕕᑦ ᑕᕝᕙᓂ ᐅᖃᐅᓯᕆᔭᕐᓂᑦ 
ᑕᐃᒃᑯᓄᖓ ᐃᓅᓯᓕᕆᓂᕐᒧᑦ ᑲᑎᒪᔨᕋᓛᖑᔪᑦ 
ᐊᐅᓪᓗᔾᔨᓗᐊᕐᓗᑎᒃ ᓱᕈᓯᕐᓂᑦ ᐃᑲᔪᖅᑐᐃᓪᓗᑎᒃ 
ᐊᒻᒪᓗ ᑎᒥᒥᑎᒍᑦ ᐊᔪᕈᑎᖃᖅᑐᓂᒃ. 
ᐱᔾᔪᑎᒋᓪᓗᒋᑦ ᐊᖑᑕᐅᑉᐸᑦ ᐊᕐᓇᐅᑉᐸᑦ  

ᐅᖃᐅᓯᕆᓯᒪᓪᓗᒍᓗ ᑖᓐᓇ ᐅᕕᒃᑲᐅᔪᖅ ᑕᕝᕙᓂ 
ᐅᖃᐅᑕᐅᓯᒪᓐᖏᒻᒪᑦ.  
 
ᐃᓱᒫᓘᑎᖃᕈᔪᒃᑲᒪ ᖃᐅᔨᒍᒪᒐᓗᐊᖅᑐᖓᓕ 
ᐱᕕᖃᖅᑎᑦᑎᔪᖃᐃ ᐱᖓᓱᓂᒃ 
ᐃᖅᑲᓇᐃᔮᖑᔪᓂᒃ ᐊᖏᖃᑎᒌᒍᑎᐅᔪᓂᒃ 
ᐊᖏᖃᑎᒌᑦᑐᖃᖅᓯᒪᕙ ᖃᓄᐃᓘᕐᓂᐊᕐᒪᖔᑕ 
ᑕᐃᑲᓂ ᐊᓪᓚᕕᒻᒥ ᑕᒫᓂ ᐊᕐᕌᒍᒥ 
ᓴᓂᕐᕙᐃᓕᕐᖓᑕ ᑮᓇᐅᔭᓂᒃ 
ᓇᓗᓇᐃᖅᓯᒪᔪᖃᖅᑐᔅᓴᓚᐅᖅᑐᑦ ᑖᓐᓇ 
ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑲ 
ᖃᓄᐃᑦᑑᓂᖏᓐᓂ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐃᖅᑲᐃᑎᑦᑎᒍᒪᒐᓗᐊᖅᑐᖓ  
ᒪᓕᒐᓕᐊᖅᑎᓂᒃ ᐃᑉᐸᑦᓴᖅ ᒪᐃᑯ 
ᐃᑦᓯᕙᐅᑕᐅᖃᑎᒐ ᐃᖅᑲᐃᑎᑦᑎᓚᐅᕐᒪᑦ 
ᐃᑲᓱᑦᑎᐊᕆᐊᖃᕋᑦᑕ ᐅᖃᓪᓚᓕᕋᐃᒻᒪᑕ 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂ 
ᐅᔾᔨᕈᓱᒋᐊᖃᖃᑦᑕᕐᓗᑕ. ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ ᑖᓐᓇ ᓄᑖᖅ ᐃᓚᖏᑦ ᐃᓄᐃᑦ 
ᑕᒡᕗᖓᖅᑐᑦ ᐊᒻᒪᓗᑦᑕᐅᖅ ᐊᕐᓇᓄᑦ ᐃᓃᑦ 
(positions) ᑕᐃᒃᑯᐊ ᑕᒡᕙᓃᒻᒪᑕ 
ᑮᓇᐅᔭᓕᕆᔨᒃᑯᓐᓂᓪᓗ ᐱᓪᓗᑎᒍ ᐊᒻᒪᓗᑦᑕᐅᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᑕᐃᑲᓐᖔᖅᑐᑦ. ᑖᒃᑯᐊ ᑕᒡᕗᖓ 
ᐸᕐᓇᐸᓪᓕᐊᓂᐊᖅᑕᑎᓐᓄᑦ ᑐᕌᖓᔪᑦ 
ᐊᒻᒪᓗᑦᑕᐅᖅ ᑖᒃᑯᐊ ᐊᕐᓇᐃᑦ 
ᑲᑐᔾᔨᖃᑎᒌᖏᓐᓄᑦ ᐱᓕᕆᔪᓄᑦ 
ᑕᒡᕙᓃᖃᑕᐅᒋᓪᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒫᓐᓇᓕ ᓇᓗᓇᐃᖅᓯᔪᓐᓇᖅᐱᓯ 
ᖃᐅᔨᓴᖅᐸᓪᓕᐊᓕᕈᔅᓯ ᑭᓪᓕᓯᓂᐊᓕᕈᔅᓯ 
ᐅᖃᖃᑎᖃᓕᕈᑦᓯᓗ ᐃᓄᓐᓂᑦ ᓄᓇᓕᓐᓂᑦ 
ᓄᓇᕗᒻᒥᐅᓂᑦ ᖃᓄᖅ ᑖᓐᓇ ᐃᓅᖃᑎᒌᓄᑦ 
ᑕᑎᐅᓂᐊᖅᑐᖅ ᐅᐸᕝᕕᐅᖃᑦᑕᕐᓂᐊᖅᑐᖅ 
ᐃᑲᔪᖅᑕᐅᔪᒪᔪᓄᑦ ᖃᓄᖅ ᑲᒪᒋᓂᐊᖅᐱᓯᐅᒃ  

ᐱᖃᑎᒋᓂᐊᖅᐱᓯᐅ ᐋᖅᑭᒃᓱᐃᖃᑕᐅᓚᖓᕙᑦ 
ᐃᓄᐃᑦ?  
 
ᐊᒻᒪᓗ ᑭᓱᓪᓚᑦᑖ ᑕᕝᕙᓐᖓᑦ 
ᐱᓕᕆᐊᖑᓂᐊᖅᐸᑦ ᒫᑦᓯ 31, 2010-ᒥ? 
ᖃᐅᔨᓴᒃᑲᓐᓂᕆᐊᖃᓛᖅᐸᕘᑦ? ᑕᐃᒪᓐᖓᓕᒫᖅ 
ᖃᐅᔨᓴᐃᓐᓇᕋᑦᑕ ᑭᓱᓂᑦ ᐱᒋᐊᖅᑎᑦᑎᓕᕋᐃᒐᑦᑕ 
ᖃᐅᔨᓴᓕᖅᑭᑦᑖᖃᑦᑕᓂᑦᑎᓐᓄᑦ. 
ᖃᓄᐃᓕᖓᓛᖅᐸᓪᓕ ᑖᓐᓇ ᒫᑦᓯ 31, 2010-ᒥ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: 
ᑭᖑᒧᐊᕆᐊᒃᑲᓐᓂᓚᓗᐅᕐᓗᖓ ᐅᖃᒃᑲᓂᖅᑲᐅᒐᒪ 
finance-ᑯᓐᓃᓐᖔᖅᑐᑦ 
ᑮᓇᐅᔭᓕᕆᔨᒃᑯᓐᓃᓐᖔᓐᖏᑦᑐᖅ ᑖᒃᑯᓇᓐᖓᑦ 
ᓄᑖᖅ ᐃᓂ ᑕᐃᒃᑯᓄᖓ ᐃᓂᒋᔭᐅᔪᓄᑦ 
ᐅᑎᓚᐅᑲᓪᓗᖓ. ᓄᑖᖅ ᐃᓂᒋᔭᐅᔪᖅ 
ᑕᐃᑲᓃᖅᐸᒌᖅᑐᖅ ᑕᒡᕙᓂ EIA-ᑯᓐᓂ 
ᐊᒻᒪᑦᑕᐅᖅ ᓄᑖ ᐃᓂᒃᓴᖅ ᐊᒻᒪᓗ ᐊᑕᐅᓯᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᓐᖔᖅᑐᖅ ᑖᓐᓇ 
ᑐᑭᓯᓇᖅᓯᑦᑎᒋᐊᒃᑲᓐᓂᑐᐃᓐᓇᖅᐸᕋ.  
 
ᑖᓐᓇᓕ ᐅᖃᐅᓯᕆᔭᖓ ᖁᔭᓐᓇᒦᕐᒪᕆᑉᐸᕋ 
ᑖᔅᓱᒥᖓ ᐊᐱᕆᒻᒪᑦ ᐊᐱᖅᑯᑎᒋᔭᖓᓂ. 
ᓄᓇᕗᒻᒥᐅᑦ ᐅᓄᖅᑐᒻᒪᕇᑦ 
ᐊᑲᐅᓐᖏᓕᐅᕈᑎᖃᕐᒪᑕ ᖃᐅᔨᒪᒐᑦᑕ 
ᐃᑲᔪᕆᐊᖃᖅᑐᓪᓗ ᐅᓄᕐᖢᑎᒃ. 
ᖃᓄᖅᑑᕈᑎᒋᔭᕆᐊᖃᕐᖢᑎᒍ. 
 
ᑕᒪᒃᑯᐊ ᐅᖃᖅᑲᐅᒐᒪ ᐊᖑᑏᑦᑕᐅᖅ ᒫᓐᓇ 
ᓂᓪᓕᖅᐸᓪᓕᐊᓕᕐᒥᒻᒪᑕ ᐃᑲᔪᖅᑕᐅᔭᕆᐊᓖᑦ 
ᐃᑲᔪᖅᑕᐅᓂᒃᓴᐅᔪᒪᔪᑦ, ᐊᕐᓇᐃᓪᓗᑦᑕᐅᖅ 
ᑕᐃᒪᓐᓇᐃᖃᑦᑕᕐᒪᑕ ᑕᐃᒪᓐᓇᐃᒃᑭᓪᓗᑎᒃ. 
ᐊᒻᒪᓗᑦᑕᐅᖅ ᑕᒪᒃᑯᐊ ᐃᓕᖅᑯᓯᖅᓱᓐᖏᑦᑐᑦ 
ᐃᓱᒪᒋᔭᐅᓂᖅᓴᐅᔭᕆᐊᖃᕐᓂᖏᑦ 
ᓴᖅᑭᑉᐸᓪᓕᐊᒋᓪᓗᒋᑦ.  
 
ᐊᔾᔨᒌᓐᖏᑦᑐᑦ ᑕᒪᒃᑯᐊ ᐅᕙᑦᑎᓐᓄᑦ 
ᐅᖃᐅᓯᐅᕙᓪᓕᐊᒻᒪᑕ ᑲᑎᒪᔨᐅᔪᑎᒍᑦ. ᑕᐃᒪᓕ 
ᑖᓐᓇ ᖃᐅᔨᓴᕐᓂᕆᓂᐊᖅᑕᕗᑦ ᑖᔅᓱᒪ 
ᐊᐅᓚᓐᓂᕆᓂᐊᖅᑕᖓ ᐊᐱᖅᑯᑎᒋᕋᑖᖅᑕᖓᑕ 
ᓇᓗᓇᐃᒃᑲᓐᓂᕈᓐᓇᕐᓂᐊᖅᑐᖅ ᑕᐃᒪ ᒫᓐᓇ 
ᐱᒋᐊᖅᓯᒪᒻᒪᑦ, ᒐᕙᒪᒃᑯᑦ ᐊᐅᓚᓂᕆᔭᖓ ᖃᓄᖅ 

ᐊᐅᓚᑎᒋᒻᒪᖔᓐ, ᓇᓪᓕᐊᑦ ᐊᓯᔾᔨᕆᐊᖃᖅᐸᑦ, 
ᓇᓪᓕᐊᑦ ᐊᐅᓚᑦᓯᐊᖅᑲᑦ, ᓇᓪᓕᐊᑦ 
ᖃᓄᐃᓕᒋᐊᕆᐊᖃᒃᑲᓐᓂᖅᐸᑦ, ᑕᐃᒃᑯᐊ 
ᑕᐃᒪᐃᓕᐅᖅᑐᒥᒃ ᖃᐅᔨᓴᖅᑎᑦᑎᒐᑦᑕ. 
 
ᑕᐃᑰᓇᖅᑕᐅᖅ, ᑕᒪᓐᓇ ᐱᔭᕇᖅᑕᐅᓚᐅᖅᑎᓪᓗᒍ 
ᖃᓄᐃᓕᖓᓪᓚᑦᑖᕐᒪᖔᑦ ᖃᐅᔨᓴᕐᓂᐊᕋᑦᑎᒍ 
ᐊᒻᒪᓗᑦᑕᐅᖅ ᑖᓐᓇ Social Advocacy Office-
ᖑᓂᕋᖅᑕᕗᓂᓛᒃ ᖃᓪᓗᓈᑎᑐᑦ, ᐃᓅᓯᓕᕆᓂᕐᒧᑦ 
ᐃᑲᔪᖅᑕᐅᒃᑲᓐᓂᕐᕕᒃᓴᖅ, ᓲᕐᓗ, ᐊᒡᓚᕝᕕᒃ 
ᐊᐅᓚᑕᐅᓂᐊᖅᑐᖅ ᖃᐅᔨᓴᕐᓂᒃᑯᑦ ᒪᑯᓂᖓ 
ᐱᖃᑎᖃᕐᓗᑎᒃ ᐱᓕᕆᕝᕕᐅᔪᓂᒃ, ᐱᓕᕆᕝᕕᐅᔪᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐃᓚᖃᕐᓗᑎᒃ, 
ᐃᓕᓐᓂᐊᖅᑐᓕᕆᔨᒃᑯᓐᓂᒃ, ᐊᒻᒪᓗᑦᑕᐅᖅ 
ᐃᖅᑲᖅᑐᐃᕕᓕᕆᔨᒃᑯᓐᓂᒃ ᐊᒻᒪᓗ 
ᐃᓕᖅᑯᓯᓕᕆᔨᒃᑯᓐᓂᒃ, ᑖᒃᑯᓇᓐᖓᑦ 
ᑐᓴᕐᕕᒋᔭᐃᓐᓇᕆᓗᑎᒍᑦᑕᐅᖅ ᑖᒃᑯᐊ ᐱᔪᒪᒻᒥᒐᑦᑕ.  
 
ᐊᒻᒪᓗᑦᑕᐅᖅ ᐱᓗᐊᖅᑐᒥ ᑕᖅᑳᓐᖓᑦ ᐃᓄᖕᓂᒃ 
ᑐᓴᕐᓗᑕ ᑕᒪᓐᓇ, ᑕᒪᑦᓱᒪ 
ᐋᖅᑭᑦᓯᒪᓂᐊᕐᓂᕆᔭᖓᑕ ᒥᒃᓵᓄᑦ. ᑕᒪᕐᒥᒃ 
ᑭᒃᑯᓕᒫᑦ ᐃᑲᔪᖅᑕᐅᔭᕆᐊᓖᑦ ᑖᑦᓱᒧᖓ 
ᑲᒪᒋᔭᐅᔪᐃᓐᓇᐅᔪᓐᓇᔾᔮᖏᑦᑑᒐᓗᐊᑦ 
ᓇᓗᓇᓐᖏᑦᑐᖅ. ᑭᓯᐊᓂ ᑕᒪᓐᓇ ᐸᕐᓇᓐᓂᐊᖅᑕᕗᑦ 
ᖃᓄᖅ ᐃᑲᔫᑎᕚᓪᓕᕈᓐᓇᖅᐸ, 
ᐃᑲᔪᖅᑕᐅᒃᑲᓐᓂᕆᐊᓕᓐᓄᑦ ᐃᓅᓯᐅᑉ ᒥᒃᓵᓄᑦ 
ᐊᔾᔨᒌᓐᖏᑦᑐᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᓯᕗᓕᖅᑏ 
ᐅᓂᒃᑳᓐᖑᐊᑕᖅᓯᓐᓇᕋᕕᑦ ᑐᑭᖓᓂᒃ ᑖᓐᓇᓗ 
ᐋᖅᑭᑦᓱᖅᓯᒪᓕᖅᐸᑦ ᐃᒻᒥᒃᑰᖓᔪᒥᒃ ᒪᒃᑯᑦᑐᓄᑦ 
ᓱᕈᓯᕐᓄᓪᓗ ᐃᑲᔪᖅᑎᒃᓴᓂᒃ ᑕᑎᒃᓴᓂᒃ 
ᐱᑕᖃᕐᓂᐊᓕᕐᒪᑦ.  
 
ᐊᒻᒪᓗ ᐅᖃᖃᑎᒋᓚᐅᖅᓯᒪᒐᒃᑭᑦ ᒪᓐᓇ 
ᑕᑎᖃᕐᓂᖅ, ᓲᕐᓗ ᐃᓪᓗᖔᖓᓄᑦ ᐱᐅᓐᖏᑦᑑᓪᓗᒍ 
ᑕᑯᓐᓇᖅᑕᐅᓂᖃᑦᑕᕐᓂᖓᓂᒃ 
ᑐᑭᑖᑦᓯᐊᕆᐊᖃᕐᒥᔪᖅ ᐃᑲᔪᖅᑎᐅᒐᓗᐊᕐᒪᑕ 
ᒪᑯᓄᖓ ᑕᑎᒋᔭᐅᖃᑦᑕᖅᑐᑎᒃ 
ᐃᑲᔪᖅᑎᖃᑦᓯᐊᓐᖏᑦᑐᓄᑦ  

ᐅᓐᓂᓗᑦᑐᖃᕋᐃᒻᒪᑦ ᐊᐃᕕᑦᓴᑕᖃᕆᐊᖃᕋᓗᐊᕐᖓᑦ 
ᐅᓐᓂᕐᓗᑦᑐᖃᕈᒪᒍᓂ.  
 
ᐱᓗᐊᖅᑐᒥ ᒪᒃᑯᑦᑐᓄᑦ ᒪᑯᓄᖓᓗ ᓱᕈᓯᕐᓄᑦ ᓲᕐᓗ 
ᐊᑲᐃᓪᓕᐅᕈᑎᑐᐃᓐᓇᐅᖏᑦᑐᓂᒃ ᑐᕌᒐᖃᕐᓗᑎᒃ 
ᒪᑯᓂᖓ ᖁᑉᕙᖅᑎᕈᑎᒃᓴᓂᒃ ᒪᑭᑉᐹᓪᓕᕈᑎᒃᓴᓂᒃ 
ᐱᓕᕆᐊᖃᖃᑦᑕᕐᓗᑎᒃ ᐱᐅᓂᖅᓴᒧᑦ 
ᑕᑯᓐᓇᒐᑦᓴᐅᔪᒥᒃ. ᑕᐃᒪ, ᐅᖃᕋᓱᐊᓐᖏᑦᑐᒍᓪᓕ 
ᑕᑎᖃᕆᐊᖃᖅᑯᖅ ᐱᐅᓐᖏᑦᑐᓕᑐᐃᓐᓇᓕᕐᒪᑕ 
ᐃᒪᐃᓕᒐᓱᐊᓐᖏᑦᑐᒍᑦ.  
 
ᒪᑯᐊᓕ ᖁᕝᕙᖅᑎᕆᔾᔪᑎᓂᒃ 
ᐃᑲᔪᖅᑎᐅᒐᓱᐊᖅᑐᑎᒃ ᑕᓯᐅᓚᖓᔪᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑎᐅᑦᓯᐊᖁᔭᕋ ᑖᓐᓇ 
ᐅᖃᐅᓯᕆᖅᑲᐅᔭᕋᓗ ᑖᓐᓇ ᓲᕐᓗ ᖁᑉᕙᖅᑎᕆᓗᑎᒃ 
ᓇᓗᖅᑯᑎᖏᓐᓂᕐᒥᒃ ᒪᑭᑉᐸᓪᓕᐊᑎᑦᑎᓂᕐᒥᒃ 
ᐱᓕᕆᐊᖃᖔᕐᓗᑎᒃ. ᖁᔭᓐᓇᒦᒃ. ᐃᓱᓕᑉᐳᑦ 
ᐅᖃᐅᓯᒃᓴᒃᑲ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐅᖃᐅᓯᑐᐃᓐᓇᐅᕙᓪᓚᐃᒻᒪᑦ. 
ᐊᑎᖁᑎᖃᕈᓐᓃᕋᒪ. ᐊᑎᖁᑎᖃᓕᖅᐳᖓ. ᒥᔅᑕ 
ᐅᑲᓕᖅ. 
 
>>ᐃᓪᓚᖅᑐᑦ 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇᐃᓛᒃ 
ᓯᕐᓈᕐᕕᐅᓂᐊᖅᑐᖅ ᖃᓄᓪᓚᕆᒃ 
ᐱᐅᓯᖃᕐᓂᐊᕐᒪᖔᑦ ᐊᐱᕆᑲᐃᓐᓇᕈᒪᔪᒐ 
ᐊᐅᓚᑦᑎᐊᖁᕕᐅᑎᒃᑲᑦᑎᒍ, ᐃᒫᒃ ᓯᓚᑎᑦᑎᓐᓂᒃ 
ᑕᑯᓐᓈᖅᑐᑎᒍ ᒪᓕᒐᖃᑦᑐᑎᒃ ᑖᒃᑯᐊ ᒪᓕᒐᑦ 
ᐊᑐᖅᑐᓂᒋᑦ ᓯᕐᓈᖅᑎᐅᓪᓗᑎᒃ 
ᐋᖅᑭᒃᓯᒋᐊᕈᓐᓇᓲᖑᒻᒪᑕ ᑖᒃᑯᐊ ᒪᓕᒐᖃᕋᑎᒃ ᒫᓐᓇ 
ᐊᓚᒃᑲᑦᑎᑕᐅᓂᐊᖅᑐᖅ ᖃᓄᓪᓚᕆᒃ 
ᐱᐅᓯᖃᕐᓂᐊᕐᒪᖔᑕ ᐊᐱᕆᑲᐃᓐᓇᕈᒪᓕᕐᒥᔪᖓ 
ᓯᕗᓪᓕᕐᒥᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑖᓐᓇ ᓄᑖᖑᓪᓚᕆᒻᒪᑦ 
ᓴᖅᑭᑕᐅᓚᐅᖅᓯᒪᖏᑦᑐᖅ ᑕᕝᕙᓂᓖᓚᒃ ᓄᓇᕗᑦᒥ. 
ᐃᓱᒪᒋᔭᐅᖃᑦᑕᖅᓯᒪᔪᖅ.  
 



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

512 

ᓇᓗᓇᓐᖏᑦᑐᖅᑕᐅᖅ ᐊᒥᓱᓂᒃ ᓯᕗᓂᒃᑎᓐᓂ 
ᐸᕐᓇᒃᑕᐅᓯᒪᕙᓪᓚᐃᔭᕆᐊᖓᓂᖏᓛᒃ 
ᐅᖃᐅᓯᐅᖃᑦᑕᖅᓯᒪᔪᖅ ᓇᓗᓇᓐᖏᑦᑐᖅ. ᑖᓐᓇᓕ 
ᓯᕗᓪᓕᖅᐹᒥᒃ ᖃᐅᔨᓴᖅᑳᓂᐊᖅᑕᕗᑦ ᖃᓄᖅ 
ᒐᕙᒪᒃᑯᑦ ᐊᓯᔾᔩᕙᓪᓕᐅᔪᓐᓇᕐᒪᖔᑕ ᐊᑐᐊᒐᕐᓂᒃ 
ᐱᓕᕆᐊᕆᔭᕆᐊᖃᑦᑕᓂᓪᓗ, ᐱᓇᓱᐊᒐᕐᓂᓪᓗ, 
ᐊᒻᒪᓗ ᖃᓄᐃᓕᖓᓪᓚᑦᑖᕐᓂᐊᕐᒪᖔᑦ ᑕᒪᓐᓇ 
ᐊᐅᓚᓯᒪᓂᖓ ᑕᒪᒃᑯᐊ ᐃᑲᔪᒃᑲᓐᓂᕆᐊᓖᑦ 
ᐱᓪᓗᒋᑦ.  
 
ᑖᓐᓇ ᐊᓪᓚᕝᕕᒃ ᓴᖅᑭᑦᑐᒪᔭᕗᑦ ᑕᒪᑐᒪᓂ 2009-
2010 ᒐᕙᒪᒃᑯᑦ ᑮᓇᐅᔭᓕᕆᓂᖓᑕ ᐃᓗᐊᒍᑦ 
ᐊᒻᒪᓗᒃᑕᐅᖅ ᐃᖅᑲᓇᐃᔭᖅᑎᖃᕐᓂᐊᕐᒪᑦ ᑖᓐᓇ 
ᐃᓗᐊᓂ ᓲᕐᓗ ᐅᖃᖅᑲᐅᒐᒪ ᑕᒪᒃᑯᐊ ᐊᕐᓇᐃᑦ 
ᐊᖑᑏᓪᓗ ᐃᓕᖅᑯᓯᖅᓱᖏᑦᑐᓪᓗ ᐊᒻᒪᓗ ᓱᕈᑦᑎᓐ,  
ᖃᓄᒃᑲᓐᓂᖅ ᐃᑲᔪᖅᑕᐅᔭᕆᐊᖃᕐᓂᖏᑦ ᒪᓕᓪᓗᒋᑦ 
ᑲᒪᒋᔭᐅᔪᓐᓇᕐᒪᖔᑕ. ᒪᑯᓄᖓ ᐊᑐᐊᒐᓕᕆᓂᕐᒧᑦ 
ᑐᕌᖓᓗᐊᖅᑐᒥᒃ ᐱᓕᕆᖅᑳᑲᐃᓐᓇᓂᐊᖅᑐᒍᑦ 
ᑕᒪᑐᒪ ᐊᐅᓚᓂᕆᔭᒐᓄᑦ. ᑖᓐᓇᖃᐃ 
ᑐᑭᓯᓇᖅᐹᓕᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 
ᐅᖃᓕᒫᖅᑐᒋᓂᓛᒃ ᓇᓕᐊᑐᐃᓐᓇᑦᑎᐊᖅ 
ᐊᒃᓱᕈᓐᓇᑐᖅᓯᐅᑎᒦᑦᑐᖅ ᐃᓛᓪᓘᓐᓃᑦ 
ᑭᒡᒐᑐᖅᑕᐅᑦᑎᐊᓗᐊᖏᑦᑑᔮᖅᑐᑦ ᑕᕝᕗᖓ 
ᐊᓪᓚᕕᒻᒨᕈᓐᓇᖃᑦᑕᓂᐊᕐᖓᑕ. 
ᑭᒃᑯᑐᐃᓐᓇᑦᑎᐊᖑᔮᖅᑐᓄᑦ ᑐᕌᖓᓕᕐᖓᑦ.  
 
ᑕᐃᒫᒃ ᐊᐱᕆᔪᒪᓕᕐᒥᔪᖓ ᐊᓯᕙᖅᑎᑯᓗᒃᑲ ᑕᐃᒪ 
ᐊᒃᓱᕈᓐᓇᑐᖅᓯᐅᖅᓯᒪᕕᔾᔪᐊᕐᖓᑕ 
ᖃᓄᑐᐃᓐᓇᓕᒫᐸᓘᔮᖅᑐᖅ 
ᑕᕝᕗᖓᕈᓐᓇᖃᑦᑕᕐᓂᐊᕐᕆᕙᖅᑲᐃ 
ᐊᓪᓚᕝᕕᐅᓂᐊᖅᑐᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
(ᑐᓵᔨᑎᒍᑦ) ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐅᖃᐅᓯᕆᒃᑲᓂᕐᓗᒋᑦ ᐊᕐᓇᐃᑦ ᐊᖑᑏᓪᓗ 
ᐃᑲᔪᖅᑕᐅᑲᓐᓂᕆᐊᓖᑦ ᐱᓗᐊᖅᑐᒥᒃ ᐅᖃᖅᑲᐅᒐᒪ 
ᒪᒃᑯᑦᑐᐃᑦ ᐱᕕᖃᖏᓗᐊᖃᑦᑕᕆᐊᔅᓴᖏᑦ 
ᐅᖃᖃᑦᑕᒥᒻᒪᑕ ᐃᑲᔪᖅᑕᐅᔭᕆᐊᓖᑦ ᐃᓅᓯᐅᑉ 
ᒥᒃᓵᓄᑦ. ᐊᒻᒪᓗᒃᑕᐅᖅ ᐃᓕᖅᑯᓯᖅᓱᓐᖏᑦᑐᑦ  

ᐊᒻᒪ ᓱᕈᓰᑦ. ᑖᒃᑯᓂᖓ ᐱᓕᕆᐊᖃᓪᓗᑎᒃ.  
 
ᐊᑐᐊᒐᔅᓴᓂᒃ ᖃᓄᕐᓗ ᖃᓄᐃᓕᖓᓪᓚᕆᓪᓗᑎᒃ 
ᑖᒃᑯᐊ ᐱᓕᕆᔭᐅᖃᑦᑕᕆᐊᔅᓴᖏᓐᓂᒃ 
ᐋᖅᑭᒃᓱᐃᕙᓪᓕᐊᓂᐊᖅᑐᑦ. ᐃᓂᒃᓴᐅᔪᖅ ᓲᕐᓗᖃᐃ 
ᑐᑭᒧᐊᖅᑎᑦᑎᔨᐅᓗᓂ ᑖᓐᓇ ᑲᒪᔨᒋᓂᐊᖅᑕᖓ 
ᐃᖅᑲᓇᐃᔭᖅᑎ, ᖁᑦᑎᓂᖅᐹᕆᓗᓂᐅᒃ ᑕᕝᕙᓂ 
ᐃᖅᑲᓇᐃᔭᖅᑎᖃᓛᖅᑐᖅ, ᑖᒃᓱᒥᖓ 
ᑐᑭᒧᐊᖅᑎᑦᑎᔨᒥᒃ ᐊᒻᒪ 
ᐃᖅᑲᓇᐃᔭᖅᑎᖃᒃᑲᓂᕐᓗᓂ. ᐅᖃᒃᑲᓂᕐᓗᖓ 
ᑕᒪᒃᑯᓂᖓ ᖃᓄᖅ ᐊᑐᐊᒐᐅᕙᓐᓂᐊᖅᑐᓂᒃ, 
ᖃᓄᐃᓕᖓᓗᑎᓪᓗ ᐋᖅᑭᒃᓯᒪᓂᐊᕐᓂᖏᓐᓂᒃ 
ᑕᒪᓐᓇ ᐱᓕᕆᐊᖑᕙᓪᓕᐊᓂᐊᖅᑐᖅ 
ᑭᒃᑯᑐᐃᓐᓇᕐᓂᒃ ᑕᒪᓐᓇ 
ᑐᓴᕆᐊᖃᕝᕕᒋᓪᓚᕆᓐᓂᐊᖅᑕᕗᑦ ᑕᖅᑲᒃᑯᓇᓐᖓᑦ 
ᓄᓇᕗᒻᒥᐅᓂᒃ.  
 
ᐱᓗᐊᖅᑐᒥᒃ ᑕᐃᒪᑦᑕᐅᖅ ᑖᓐᓇ ᓂᕈᐊᖅᑕᐅᓯᒪᔪᖅ 
ᖁᑦᑎᑦᑐᒥᒃ ᐅᖃᖅᑲᐅᒻᒪᑦ ᑕᒪᑐᒪ ᓱᕈᑦᑎᓐ 
ᑲᒪᒋᔭᐅᔭᕆᐊᖃᓪᓚᕆᓐᓂᖏᑕ ᒥᒃᓵᓄᑦ. ᑕᐃᒪᓐᓇ 
ᓱᕈᑦᑎᓐ ᐃᖅᑲᑦᑐᖃᑦᑕᕐᓂᐊᖅᑎᓪᓗᑎᒍ 
ᑐᑭᓯᐅᒪᑦᑎᐊᕐᕆᐊᖃᕋᑦᑕ ᖃᓄᖅ ᐃᓄᐃᑦ 
ᐃᓕᖅᑯᓯᖓ ᐊᑐᖅᑕᐅᑦᑎᐊᕋᔭᕐᒪᖔᑦ ᑖᔅᓱᒪ 
ᐃᓗᐊᓂ. ᖃᓄᕐᓗ ᐃᕕᖅᑎᓯᒪᑦᑎᐊᕋᔭᕐᒪᖔᖅ 
ᑖᓐᓇ ᐊᓪᓚᕝᕕᐅᑉ ᐱᓕᕆᐊᕆᓇᓱᑦᑕᖓ ᐊᒻᒪᓗ 
ᐃᓄᐃᑦ ᐃᓕᖅᑯᓯᖏᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐅᑲᓕᖅ.  
 
ᐅᑲᓕᖅ: ᑖᓐᓇᐃᓛᒃ, ᖃᓄᖅ, ᒪᓕᒐᖅᑕᖃᖅᑐᑎ 
ᑕᕝᕗᖓ ᐊᓪᓚᕕᒻᒧᑦ ᐅᓂᕐᓗᑦᑕᖅᑯ 
ᓇᓕᐊᑐᐃᓐᓇᖅ,ᑕᐃᒪᓕ ᐊᑐᖅᑐᒍ ᑖᒃᑯᐊ 
ᐋᖅᑭᒋᐊᕈᑎᔅᓴᒥᑦ ᕿᓂᑦᑕᓕᖅᑯᑦ. ᑖᓐᓇᓕ 
ᒪᓕᒐᖃᕋᓂ ᐊᓚᕝᕕᐅᓂᐊᖅᑐᓂᑦ.  
 
ᓇᓕᐊᑐᐃᓐᓇᖅ ᑕᕝᕙ ᐅᓐᓂᕐᓗᒃᑕᖅᑯ ᑕᕝᕙᓕ 
ᓇᒧᓐᖓᕐᓂᐊᓕᖅᑲ? 
ᐅᓂᒃᑳᕐᕕᑯᓗᑐᐃᓐᓇᐅᓂᐊᖅᑐᖑᓇᖃᐃ ᐊᓪᓚᕝᕕᒃ 
ᓇᒧᓐᖓᕐᕕᖃᓗᐊᓐᖏᓗᓂ? ᑕᐃᒪ ᑖᓐᓇ 
ᒪᓕᒐᖅᑕᖃᕋᓂ ᐃᑲᔫᑎᐅᓂᐊᖅᑐᒥ 
ᑭᐅᑎᒋᓂᐊᖅᑕᖏᓐᓂ ᑕᐃᒪ ᒫᓐᓇ 
ᖃᓄᐃᓕᖓᓪᓚᕆᓐᓂᐊᕐᒪᖔᖅ 
ᐊᐱᕆᔪᒪᒐᓗᐊᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
(ᑐᓵᔨᑎᒍᑦ) ᐊᕐᓇᖅ ᓯᕗᓕᖅᑎ.  

ᓯᕗᓕᖅᑎ ᐄᕙ ᐊᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑕᕝᕙ ᐅᖃᐅᓯᕆᕙᐅᑉ ᑖᕝᕙ 
ᐋᖅᑭᒐᓱᓐᓂᐊᖅᑕᕗᑦ. ᒫᓐᓇ ᓱᓕ ᓴᖅᑭᓯᒪᓐᖏᒻᒪᑦ. 
ᓴᖅᑭᐸᓪᓕᐊᓂᐊᕋᑦᑎᒍ ᑕᒪᒃᑯᐊ ᒪᓕᒐᒃᓴᖏᓪᓗ 
ᐋᖅᑭᓱᖅᐸᓪᓕᐊᓗᒋᑦ ᓲᖃᐃᒻᒪᑦ ᑕᕝᕗᖓ 
ᒪᓕᒐᓕᐅᕐᕕᒻᒧᑦ ᐊᖏᖅᑕᐅᓗᓂᓗ ᒪᑯᐊ 
ᐱᔭᕆᐊᖃᓛᕐᒥᒻᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᑕᐃᒫ ᑕᕝᕙ 
ᐅᓂᒃᑳᑎᐊᖅᑲᑦ ᒪᓕᒐᕐᒥᑦ ᑐᕌᖓᓂᐊᖅᑲᑦ  
ᖃᓄᐃᒋᓐᖏᑎᐊᖅᑕᕋ ᐅᖃᖅᓯᒪᑉᐸᑦ 
ᐸᓐᓇᐸᓪᓕᐊᓂᐊᖅᑕᕗᑦ. ᑭᓯᐊᓂ ᐊᓪᓚᕕᒻᒥ 
ᐊᓚᒃᑲᐃᑐᐃᓐᓇᓂᕐᒥᑦ ᑕᒪᓐᓇ ᑕᖏᖃᓗᐊᓐᖏᒻᒪᑦ. 
ᐅᓂᒃᑳᑎᐊᖅᑲᑦ ᐊᓪᓚᕝᕕᐅᓂᐊᖅᑐᖅ ᓯᕗᓂᑦᑎᓐᓂ 
ᐊᒻᒪᓗ ᐸᓐᓇᐸᓪᓕᐊᓂᐊᖅᑐᓂ ᖃᓄᖅ 
ᐱᐅᓯᕆᓂᐊᖅᑕᖏᓐᓂᑦ, ᑖᓐᓇ 
ᖃᓄᐃᒋᓐᖏᑎᐊᖅᑕᕋᓗᐊᕋ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
(ᑐᓵᔨᑎᒍᑦ) ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐃᖅᑲᓇᐃᔭᖅᑎᖃᕐᓂᐊᖅᑐᖅ ᑎᓴᒪᓂᒃ 
ᐱᒋᐊᕐᓗᒍ.  
 
ᐊᒻᒪᓗ ᖃᓄᐃᓕᖓᓪᓚᕆᓐᓂᐊᕐᓂᖓ ᑕᐃᒪ 
ᐅᓂᒃᑳᖅᑲᐅᒐᒪ ᐋᖅᑭᓱᖅᐸᓪᓕᐊᓂᐊᖅᑕᕗᑦ. ᓱᓕ 
ᐋᖅᑭᒌᓐᖏᒻᒪᑦ. ᑭᓯᐊᓂ ᖃᐅᔨᒪᓪᓚᕆᒃᑲᑦᑕ 
ᓄᓇᕗᒻᒥᐅᑕᐅᔪᑎᒍᑦ ᑕᒪᒃᑯᐊ ᐃᑲᔪᒃᑲᓐᓂᕆᐊᓖᑦ 
ᑭᒃᑯᑐᐃᓐᓇᐃᑦ ᑕᐃᒃᑯᐊ ᑕᐃᖅᑲᐅᔭᒃᑲ 
ᑐᖅᑲᖅᑕᕐᕕᖃᕆᐊᖃᕐᒥᒻᒪᑕ.  
 
ᑖᓐᓇᓕᑦᑕᐅᖅ ᐋᖅᑭᓯᒪᔪᓐᓇᒪᓪᓘᓐᓃᑦ 
ᒐᕙᒪᒃᑯᓐᓄᑦ arms length-ᖑᓗᒍ. 
ᐊᔾᔨᒌᓐᖏᑦᑐᓂᑦ ᐃᓗᓕᔅᓴᖏᓐᓂ 
ᐸᕐᓇᒋᐊᖃᕐᓂᐊᖅᑐᒍᑦ ᑐᓴᕆᐊᒃᑲᓂᕐᓗᑕᓗ 
ᓄᓇᕗᒻᒥᐅᓂᑦ ᑖᔅᓱᒪ ᒥᔅᓵᓄᑦ. ᑕᐃᓐᓇ 
ᓄᓇᕗᒻᒥᐅᓕᒫᓄᑦ ᖃᐅᔨᓴᕈᑕᐅᔪᖅ Report Card-
ᖑᓂᕋᖅᑕᐅᔪᖅ ᑕᐃᓐᓇ ᐃᑲᔫᑎᓪᓚᕆᓐᓂᐊᖅᑐᖅ 
ᑖᔅᓱᒪ ᐊᐅᓚᓕᓂᕆᒐᔭᖅᑕᖓᓄᑦ ᑐᕌᖓᔪᖅ 
ᒥᔅᓵᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐅᑲᓕᖅ.  

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇᐃᓛᒃ 
ᐊᐱᖅᑯᑕᐅᓚᖓᒌᖅᑲᐅᒻᒪᑦ ᑕᒪᒃᑯᐊ 
ᐅᓂᒃᑳᕆᖅᑲᐅᔭᖏᑦ ᓂᕈᐊᖅᑕᐅᖃᑎᒋᓯᒪᔭᕐᒪ 
ᕿᓯᓕᕆᓂᖅ ᑖᓐᓇ ᐱᒻᒪᕆᐅᓚᐅᕐᖓᑦ ᑕᒫᓂ, 
ᓄᓇᕗᒻᒥᓂᓛᒃ ᐱᒻᒪᕆᐅᓐᖏᓇᖅᑐᓂ.  
 
ᑖᓐᓇ ᐃᓇᓚᐅᖅᓯᒪᒐᒃᑯ ᓯᕗᓕᖅᑎ 
ᑲᑎᒪᒌᓚᐅᖅᑎᓐᓇᑕ ᓯᕗᓪᓕᕐᒥ ᐸᕐᓇᖁᓪᓗᒍ  
ᑕᕆᐅᑉ ᐊᑭᐊᓄᑦ ᑭᒡᒐᑐᖅᑕᐅᑦᑎᐊᕐᓂᐊᕋᑦᑕ ᑖᒃᑯᐊ 
ᓵᖓᓂ ᓂᕈᐊᖅᑕᐅᓯᒪᔪᑦ ᑕᐅᕙᓂ ᑕᕆᐅᑉ ᐊᑭᐊᓂ 
ᕿᓯᓕᕆᑎᓪᓗᒋᑦ. ᑕᐅᕗᖓ ᓂᕈᐊᖅᑕᐅᓯᒪᔪᓂᑦ 
ᑐᔪᐃᓚᐅᕐᒪᖔᑦᑕ ᑖᓐᓇ ᐊᐱᕆᑲᐃᓐᓇᕈᒪᓕᕐᒥᔪᖓ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
(ᑐᓵᔨᑎᒍᑦ) ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᓂᓪᓕᐅᑎᑦᑎᐊᕙᒻᒪᕆᐅᒻᒪᑦ. ᑕᐃᒪᓐᖓᑦ 
ᑕᕝᕗᖓ ᑲᑎᒪᔨᐅᓕᓚᐅᕐᓂᑦᑎᓐᓂ 
ᐱᓕᕆᐊᕆᒐᑦᑎᒍ ᑕᐅᕙᓐᖓᖅᑲᐃ 
ᓂᕈᐊᖅᑕᐅᓚᐅᓐᖏᑎᓪᓗᑕ ᓱᓕ 2006-ᖑᑎᓪᓗᒍ 
ᑕᒪᓐᓇ ᕿᓯᓕᕆᓂᖅ ᑕᐅᕙᒃᑯᓄᖓ ᑕᕆᐅᑉ 
ᐊᑭᐊᓃᑦᑐᓄᑦ ᓄᖅᑲᑎᑕᐅᓇᓱᒋᐊᔅᓴᖓᓂᑦ 
ᐅᖃᐅᑕᐅᖃᑦᑕᓕᓚᐅᖅᓯᒪᒻᒪᑦ ᑕᐃᒪᓐᖓᑦ 
ᐱᓕᕆᐊᖑᐃᓐᓇᕐᒪᑦ.  
 
ᐊᒻᒪᑦᑕᐅᖅ ᐱᓗᐊᖅᑐᒥᑦ ᐊᔾᔨᒌᓐᖏᑦᑐᑎᒍᑦ 
ᒐᕙᒪᑐᖃᒃᑯᓪᓗ ᐊᒻᒪᓗᑦᑕᐅᖅ ᑖᒃᑯᐊ 
ᐊᕙᑎᓕᕆᔨᒃᑯᑦ ᑕᒪᒃᑯᐊᒐᓚᐃᑦ ᐱᓕᕆᕝᕕᖏᑦ 
ᐊᔅᓱᕈᑦᑎᐊᒻᒪᕆᑦᑐᑎᒃ ᐱᓕᕆᓯᒪᒻᒪᑕ, 
ᑐᓴᐅᒪᖃᑦᑕᐅᑏᓐᓇᕋᓱᑉᐳᒍᑦ. ᐊᒻᒪᓗ ᑕᑲᒃᑯᓂᖓ 
ᒐᕙᒪᑐᖃᒃᑯᓐᓂᒃ ᐱᓕᕆᖃᑎᖃᖅᐸᒃᑭᓪᓗᑕ.  
 
ᑕᐃᓐᓇᓗᑦᑕᐅᖅ ᒥᓂᔅᑕ ᑳᓇᓐ 
ᐃᑲᔪᖅᑐᐃᓗᐊᓚᐅᕐᒥᒻᒪᑦ ᑕᐅᕙᓂ ᑕᒪᑐᒪ 
ᕿᓯᓕᕆᓂᕐᒧᑦ ᑕᕆᐅᑉ ᐊᑭᐊᓃᑦᑐᓄᑦ 
ᓄᖅᑲᖅᑎᑦᑎᓇᓱᓐᓂᕐᒥᑦ ᐅᖃᐅᓯᖃᖅᑎᓪᓗᒋᑦ 
ᑕᐃᒃᑯᐊ ᑕᕆᐅᑉ ᐊᑭᐊᓂᒥᐅᑦ ᔫᓐᓂᓐᑯᑦ, 
ᐅᕙᑦᑎᓐᓂᒃ ᑕᐃᒃᑯᐊ ᒐᕙᒪᑐᖃᒦᓐᖔᖅᑐ ᒥᓂᔅᑕ 
ᑳᓇᓐᓗ ᐃᖅᑲᓇᐃᔭᖅᑎᖏᑦ ᐊᒻᒪᓗᑦᑕᐅᖅ ᒥᓂᔅᑕ 
ᓴᐃ ᑕᐃᒪ ᐅᖃᖃᑦᑕᖅᓯᒪᒻᒪᑦ ᐅᕙᓂ ᒥᓂᔅᑕᒋᔭᕗᑦ 
ᑖᓂᐅᓪ ᓯᐅᑦᓴᒃ  

ᐃᑲᔪᒻᒪᕆᔅᓯᒪᓂᖏᓐᓂᑦ ᐅᕙᑦᑎᓐᓄᑦ 
ᐱᓕᕆᖃᑎᒌᑦᑎᐊᖅᑐᑕᓗ.  
 
ᑕᒪᓐᓇ ᓄᖅᑲᔾᔮᓐᖏᒻᒪᑦ. ᐊᔅᓱᕉᑏᓐᓇᕐᓂᐊᕋᑦᑎᒍ, 
ᐅᑉᐱᕆᔭᒻᒪᕆᐊᓗᒋᒐᑦᑎᒍ ᐱᒻᒪᕆᐅᓂᖓ 
ᕿᓯᓕᕆᓂᐅᑉ ᓄᓇᕗᒻᒥ. ᑕᐃᒪᓐᓇ  
ᐊᓯᖏᓐᓂᓗᑦᑕᐅᖅ ᕿᓂᕋᓱᒻᒥᓗᑕᑦᑕᐅᖑᓂᐊᕐᒥᒻᒪᑦ.  
 
ᐅᐊᑦᑎᐊᖅ ᑐᓴᖅᑲᐅᒐᑦᑕ ᒥᓂᔅᑕ ᓯᐅᑦᓴᒃ 
ᐅᖃᓪᓚᑦᑎᓪᓗᒍ, ᑕᒪᓐᓇ ᐱᓕᕆᖃᑎᒌᑦᑎᐊᕐᓂᕗᑦ 
ᐊᔅᓱᕉᑎᒋᔭᕗᑦ ᐊᓯᑦᑎᓐᓂᓪᓗ ᒐᕙᒪᑐᖃᒃᑯᓐᓂᑦ 
ᐃᓚᖃᕐᓗᑕ. ᐃᑲᔪᖅᓱᖅᑕᐅᑦᑎᐊᕐᓂᕗᓪᓗ 
ᑐᓴᐅᒪᓇᖃᑦᑕᕐᒪᑦ ᓄᓇᕗᒻᒥᐅᓂᒃ 
ᐊᔅᓱᕉᑎᒌᓐᓇᕐᓂᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᔭᐅᓐᖏᑦᑎᐊᕋᒪ ᐊᐱᕆᑐᐃᓐᓇᖅᑲᐅᒐᒪ 
ᓂᕈᐊᖅᑕᐅᓯᒪᓪᓗᑎᑦ ᑭᒡᒐᑐᖅᑕᐅᓚᐅᖅᑭᑖ 
ᓂᕈᐊᖅᑕᐅᓯᒪᔪᒧᑦ ᑕᐅᕗᖓ ᑕᕆᐅᑉ ᐊᑭᐊᓄᑦ 
ᐅᕙᑦᑎᓐᓂᒃ ᑭᒡᒐᖅᑐᕆᐊᖅᑐᕋᓱᓪᓗᑎᒃ 
ᓂᕈᐊᖅᑕᐅᓯᒪᔪᑦ ᑕᐅᕙᓂ ᐊᑭᐊᓂ 
ᐅᖃᖃᑎᒋᓗᑎᒍ? 
 
ᑕᐃᒫᒃ ᑖᓐᓇ ᐊᐱᕆᓚᐅᖅᓯᒪᒐᒪ ᑲᑎᒪᑎᓪᓗᑕ 
ᑭᖑᓪᓕᖅᐹᒥ. ᐊᑏ ᑕᐅᕗᓐᖓᓵᓚᐅᕆᑦ. ᑖᓐᓇ 
ᐊᐱᕆᔪᒪᔭᕋᓗᐊᕋ ᑭᒡᒐᑐᖅᑎᖃᓚᐅᕋᓗᐊᖅᑭᑖ 
ᓂᕈᐊᖅᑕᐅᓯᒪᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. 
(ᑐᓵᔨᑎᒍᑦ) ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐅᖃᖅᑲᐅᒐᒪᐃᓛᒃ ᑕᐃᑲᓂ 
ᓄᐊᕙᐃᒦᓚᐅᖅᓯᒪᒐᒪ ᑕᐃᒃᑯᐊ 
ᓂᕈᐊᕐᓂᐊᒻᒪᕆᓕᖅᑎᓪᓗᒋᑦ ᐃᑲᔪᖅᑐᐃᓚᐅᖅᐳᒍᑦ 
ᓄᓇᕗᒻᒥᐅᑎᒍᑦ ᒐᕙᒪᒃᑯᓐᓃᓐᖔᖅᑐᑕ 
ᐊᒻᒪᓗᑦᑕᐅᖅ ᑕᐃᓐᓇ ᒥᓂᔅᑕ ᑳᓇᓐ ᐅᖃᓪᓚᑦᑐᓂ.  
ᑭᓯᐊᓂ ᑕᒪᓐᓇ ᓄᖅᑲᔾᔮᓐᖏᑦᑐᖅ ᐊᓯᖏᓐᓂᑦᑕᐅᖅ 
ᐱᕕᔅᓴᖃᕐᓂᐊᕈᑦᑕ ᒪᑐᐃᖓᒻᒪᑦ.  
 

ᑕᐃᒃᑯᐊᓕ ᓂᕈᐊᕐᓂᐊᒻᒪᕆᓕᖅᑎᓪᓗᒋᑦ 
ᑐᓴᕐᓇᓚᐅᕐᒪᑦ ᖃᐅᔨᒪᒌᖅᑐᒡᒎᖅ ᖃᓄᖅ 
ᓂᕈᐊᕐᓂᐊᕐᒪᖔᕐᒥᒃ ᑕᒫᓐᖓᓪᓗ 
ᐃᖃᓗᓐᓃᓐᖔᖅᑐᓂᒃ ᑕᐅᕗᓐᖓᐅᔪᖃᓚᐅᕆᓪᓗᑎᒃ 
ᑕᒪᓐᓇ ᐊᔾᔨᖐᓐᖏᑦᑐᑎᒍᑦ ᑕᐃᒪᓐᓇ 
ᐃᑲᔪᖅᑐᐃᓐᓇᕐᓂᐊᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᓐᓂᒃᑯᑦ 
ᑭᓯᐊᓂ ᐃᓕᔾᔫᒥᓗᑕ ᐋᖅᑭᒋᐊᖅᓯᒍᓐᓇᖅᓯᓲᖑᒐᑦᑕ 
ᑕᒪᒃᑯᐊ ᐱᒍᓐᓇᓚᐅᓐᖏᑕᕗᑦ ᐊᑐᓚᐅᕐᓗᑎᒍ 
ᐊᓯᖏᓐᓂᑦ ᐆᑦᑐᖃᑦᑕᕆᐊᖃᓲᖑᒐᑦᑕ.  
 
ᑕᐃᒪ ᑕᒪᓐᓇ ᐆᑦᑐᓚᐅᖅᑕᕗᑦ 
ᐅᒡᒍᓇᑦᑎᐊᓚᐅᕐᖓᑦ ᑭᒡᒐᑐᖅᑎᖃᕐᓂᖏᑦᑑᓪᓗᓂ 
ᑕᐅᕙᓂ ᓂᕈᐊᖅᑕᐅᓯᒪᔪᒥᒃ ᓴᖑᑎᑦᑎᒐᓱᑦᑐᓂᒃ 
ᑖᓐᓇ . . . ᐅᖄᓚᕕᐅᓚᐅᕆᓪᓗᖓᓗ ᑕᐅᕙᓂ 
ᑕᐃᒃᑯᓂᖓᑯᓗᒃ ᐃᑲᔪᖅᑕᐅᔪᒪᔪᓂᒃ, ᐃᒫᒎᖅ 
ᑐᓴᖅᓯᒪᓐᖏᑦᑎᐊᕐᖓᑕ ᒐᕙᒪᒋᔭᖏᓐᓂᑦ ᖃᓄᖅ 
ᑖᒃᑯᐊ ᐅᓂᒃᑳᖃᑦᑕᕐᖓᑕ ᑕᕆᐅᑉ ᐊᑭᐊᓃᑦᑐᑦ 
ᑲᑎᒪᔨᖏᑦ, ᑐᓴᖅᓯᒪᓐᖏᒻᒪᑕᒎᖅ ᒐᕙᒪᒋᔭᑦᑎᓐᓂᑦ. 
ᑕᐃᒪᐃᓕᐅᖅᑕᐅᑎᓪᓗᒋᑦ 
ᐊᔅᓱᕈᓐᓇᖅᑐᖅᓯᐅᓚᐅᖅᑐᑦ ᓇᓗᓇᓐᖏᑦᑐᖅ.  
 
ᑕᒪᓐᓇ ᑕᑯᒍᒪᓐᖏᑎᐊᖅᑕᕋ ᓯᕗᓂᑦᑎᓐᓂ 
ᓴᓐᖏᑦᑎᐊᕆᐊᖃᕋᑦᑕ ᐊᒻᒪᓗ 
ᑭᒡᒐᖅᑐᖅᑎᖃᑦᑎᐊᕐᓗᑕ ᓯᕗᓂᑦᑎᓐᓂᑦ 
ᑕᐃᒪᐃᑦᑐᖃᒃᑲᓐᓂᕐᓂᐊᖅᑲᑦ. ᑖᓐᓇ 
ᐃᓕᔾᔪᑎᒋᒃᑲᓐᓂᖁᔭᕋ ᑖᒃᑯᓄᖓ ᒐᕙᒪᐅᔪᓄᑦ, 
ᑕᐃᒪᐃᑦᑐᒥᒃ ᑕᑯᒃᑲᓐᓂᕈᒪᓐᖏᒃᑲᓗᐊᕋᒪ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
(ᑐᓵᔨᑎᒍᑦ) ᐊᕐᓇᖅ ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒻᒪᕆᐊᓗᒃ, 
ᐃᒃᓯᕙᐅᑖᖅ. ᑕᒪᓐᓇᐃᓛᒃ, ᐅᖃᒃᑲᓐᓂᕈᒪᕗᖓ 
ᐊᒃᓱᕉᑎᒋᓪᓚᕆᑦᑕᕗᑦ ᓄᓇᕗᒻᒥᐅᓂᑦ 
ᐅᑉᐱᕆᑦᑎᐊᕋᑦᑎᒍ ᐊᒻᒪᓗ 
ᐱᓕᕆᕝᕕᖃᒻᒪᕆᒃᑲᑦᑕ ᑕᒪᑐᒥᖓ 
ᐱᓕᕆᔭᕆᐊᖃᖅᑐᒥᑦ  



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᑎᓕᕆᔨᒃᑯᑦ. ᐊᒻᒪᓗ ᖁᔭᒋᔭᒃᑲ ᐊᒃᓱᕈᖅᖢᑎᒃ 
ᐱᓕᕆᓯᒪᒻᒪᑕ ᐊᒻᒪᓗᑕᐅ ᓄᖅᑲᔾᔮᖏᑦᑐᑦ ᑖᒃᑯᐊ 
ᐊᕙᑎᓕᕆᔨᒃᑯᑦ ᐱᓕᕆᔪᑦ ᑖᑦᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 
ᑕᐃᒪ ᐊᑎᓕᐅᖅᓯᒪᔪᖃᕈᓐᓃᕐᒪᑦ 
ᑲᔪᓯᒋᐊᕈᓐᓇᖅᓯᒐᑦᑕ B-4. (ᑐᓵᔨᑎᒍᑦ)  
ᑐᑭᒧᐊᑦᑎᑦᓯᓂᖅ ᐊᐅᓚᔾᔪᑏᑦ ᒪᑭᒪᔾᔪᑏᓪᓗ 
$2,306,000. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕐᕕᒋᓗᒍ ᒥᔅᑕ ᐅᑲᓕᐅᑉ 
ᐊᐱᖅᑯᑎᒋᖅᑲᐅᔭᖓ ᑕᐃᒃᑯᐊ ᐃᓅᓯᓕᕆᓂᕐᒥᑦ 
ᐃᑲᔪᖅᓱᐃᕕᐅᓂᐊᖅᑐᖅ ᖃᐅᔨᓴᖅᑐᔅᓴᐅᔭᓯ.  
 
ᐃᓱᒪᒐᒪ ᑖᒃᑯᐊ 2001-ᒥᑦ ᖃᐅᔨᓴᖅᑕᐅᓯᒪᒻᒪᑦ 
ᒪᓕᒐᕐᓂᓪᓗ ᑕᑯᓯᒪᓪᓗᖓ 
ᑐᑭᓯᒋᐊᖅᑎᑦᓯᔾᔪᑎᓂᒃ ᐊᑐᐊᒐᕐᓂᓪᓗ 
ᒥᓂᔅᑕᐃᓪᓗ ᐅᖃᐅᓯᖏᓐᓂ ᑎᑎᖅᑲᓂᓪᓗ 
ᑲᑐᔾᔨᖃᑎᒌᓂᓪᓗ ᓲᕐᓗ ᓄᓇᕘᒥ ᓄᓇᓖᑦ 
ᑲᑐᔾᔨᖃᑎᒌᖏᑦ ᑕᐃᒃᑯᐊᓕ 
ᐱᓕᕆᐊᕌᓘᓚᐅᖅᑐᖅ ᖃᓄᐃᓕᔭᐅᒻᒪᑕ?  
 
ᐊᔅᓱᕈᖅᑐᓄᑦ ᐱᓕᕆᐊᖑᓚᐅᕐᒪᑦ 2001-ᒥᓂᑦ. ᐄ 
ᑕᐃᓐᓇ ᒥᔅᑕ ᐅᑲᓕᖅ ᐅᖃᖅᑲᐅᔫᒐᓗᐊᖅ ᑖᒃᑯᐊ 
ᒐᕙᒪᒃᑯᓐᓂ ᐱᕈᖅᐸᓪᓕᐊᑎᑦᓯᓪᓗᑎᒃ ᐊᓯᖏᓐᓂ 
ᓯᕗᓪᓕᐅᑎᓯᒪᔪᓂᒃ ᐱᓕᕆᐊᖃᓚᐅᕐᖓᑕ ᓱᒻᒪᑦ 
ᐱᒋᐊᒃᑲᓐᓂᕆᐊᖃᖅᐱᑎᒍ ᑕᒪᒃᑯᐊ 
ᐊᑐᓚᐅᖅᑕᕗᑦ ᐊᑐᒃᑲᓐᓂᕐᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᐅᖃᖅᑲᐅᒐᒪ 
ᑖᒃᑯᐊ ᒐᕙᒪᒃᑯᑦ ᐸᕐᓇᐃᒻᒪᑕ  

ᑕᒪᒃᑯᐊ ᐃᓅᓯᖅ ᐱᐅᓯᕚᓪᓕᖁᓪᓗᒍ ᓄᓇᕘᒥ 
ᑕᒪᓐᓇ ᒥᑭᔪᑯᓗᒃ ᐃᓚᒋᒻᒪᒍ 
ᐊᑐᓕᖅᑎᒐᓱᐊᖅᑕᕗᑦ ᑭᐅᔾᔪᑎᒋᒐᓱᐊᖅᓱᑎᒍ 
ᐃᒪᓐᓇ ᐃᑲᔪᖅᑕᐅᔾᔪᑎᒋᔭᕆᐊᖃᖅᑕᖏᑦ 
ᓄᓇᕗᒻᒥᐅᑦ. ᐊᒥᓱᓗᐊᑦ ᖃᐅᔨᖃᑦᑕᕐᒪᑕ ᐃᓄᐃᑦ  
ᐊᒃᓱᕈᖅᓱᑎᒃ ᐃᒪᓐᓇ ᐃᑲᔪᖅᑕᐅᒋᐊᑦᓴᕐᓘᓐᓃᑦ 
ᓇᓗᓕᖅᓯᒪᔪᑦ ᑕᒪᓐᓇ ᐋᖅᑭᑦᑕᐅᓂᐊᕐᒪᑦ.  
 
ᐃᒪᓐᓇ ᖃᐅᔨᓴᕐᓂᕐᒥᑦ ᐅᖃᕌᖓᒪ 
ᐅᖃᕋᓱᖃᑦᑕᖅᑐᖓ ᐃᒪᓐᓇ ᖃᓄᖅ ᐊᑐᐊᒐᐃᑦ  
ᐊᓯᔾᔨᖅᑕᐅᒍᓐᓇᕐᒪᖔᑕ ᖃᓄᖅ ᐃᑲᔫᑕᐅᔪᓪᓗ 
ᐱᓕᕆᐊᑦ ᐃᒪᓐᓇ ᐋᖅᑭᑦᓯᐊᖅᓯᒪᓂᖅᓴᐅᓗᒍ 
ᑕᐱᖃᕐᓂᖅᓴᐅᓂᐊᕐᖓᑕ ᐃᓄᐃᑦ ᑖᓐᓇ ᑕᒡᒐ 
ᑕᐃᒪᐃᓕᒐᓱᖅᑲᐅᔭᕋ ᓇᓗᓇᐃᖅᓯᐊᖅᓯᒪᖁᓪᓗᒍ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᖅᑯᑎᔅᓴᕋᒪ ᐊᓯᐊᓂ ᐱᔾᔪᑎᖃᖅᑐᒥᑦ 
ᒫᓐᓇᖃᐃ ᐊᓯᒐᓂ ᐅᖃᖅᑐᖃᕈᓐᓇᖅᑐᖅ.  
 
ᐸᕐᓇᐅᑎᒋᔭᑦᓯᓐᓂ B-13-ᒥᑦ ᑖᒃᑯᐊ 
ᓯᕗᓪᓕᐅᔾᔭᐅᓯᒪᔪᑦ ᒐᕙᒪᒃᑯᓐᓄ 2008-09-ᒥ 
ᐅᖃᐅᓯᖃᕐᖓᑕ ᑲᒪᒋᐊᑦᓴᖅ ᑖᒃᑯᓄᖓ 
ᓂᐅᕐᕈᑎᖃᕋᓱᐊᕐᓂᕐᒧᑦ 
ᐱᓐᖑᐊᕕᔾᔪᐊᕐᓂᐊᖅᑐᐃᑦ 
ᐱᓐᖑᐊᕕᔾᔪᐊᕐᓂᐊᖅᑐᓄᑦ.  
 
ᑖᒃᑯᐊ ᓄᓇᓖᑦ ᒐᕙᒪᓕᕆᔨᖏ 
ᓯᕗᓪᓕᐅᑎᓯᒪᒻᒪᑕ ᐃᑲᔪᖅᑕᐅᓪᓗᑎᒃ 
ᐃᓕᑦᓯᓄᓪᓗ EIA-ᑯᓐᓄᑦ ᑕᒪᓐᓇ ᑲᔪᓯᓯᒪᓂᐊᕐᒪᑦ 
ᒫᑦᓯ 2010-ᖑᓇᓱᓐᓂᖓᓄᑦ. ᐊᔪᕐᓇᕋᔭᓐᖏᓛᖅ 
ᐊᔾᔨᖏᓐᓂ ᐱᒍᓐᓇᕈᑦᑕ ᑕᒪᑐᒧᖓ 
ᐸᕐᓇᐅᑕᐅᓯᒪᔪᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ ᑖᓐᓇ ᖃᐅᔨᓇᓱᒍᓐᓇᖅᑕᕗᑦ  

ᐱᔭᒃᓴᒻᒪᖔᖅ. ᑖᓐᓇ ᐃᓚᒃᑲᓐᓂᕐᓗᒍᓗ ᑖᓐᓇ, 
ᐱᒃᑯᓐᓂ ED&T-ᑯᓐᓂᓪᓗ ᑲᒪᒋᔭᐅᓪᓗᓂ ᐱᒻᒪᑦ. 
ᑐᓴᕈᑎᔅᓴᑲᓐᓂᕐᓂᑦ ᑐᓂᓯᒍᓐᓇᖅᐳᒍᑦ ᑖᒃᓱᒧᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᖅᑐᖓ ᓯᕗᓪᓕᖅᑎᒧᑦ 
ᑕᑲᓇᓃᑦᑐᓄᓪᓗ.  
 
ᒪᑉᐱᒐᖅ B-4-ᒥ ᐊᐅᓚᑦᑎᔨᖏᓐᓂ ᑖᒃᑯᐊ 
ᐅᖃᖅᓯᒪᒻᒪᑕ ᑐᖏᓕᕆᔭᐅᔪᑦ 
ᓯᕗᓪᓕᐅᔾᔭᐅᖁᔭᐅᔪᓂᒃ ᐃᓅᓯᖃᑦᑎᐊᓂᕐᒧᑦ ᐊᒻᒪᓗ 
ᐱᔪᓐᓇᑦᑎᕙᓪᓕᐊᓂᕐᒧᓪᓗ. ᖃᓄᕐᓕ ᑖᒃᑯᐊ 
ᒪᓕᒐᖃᕐᓂᐊᖅᐸᑦ ᑕᐃᒃᑯᐊ ᑲᑎᒪᔨᕋᓛᖑᓂᐊᖅᑐᑦ, 
ᖃᓄᖅ ᐱᓕᕆᐊᖃᕐᓂᐊᖅᑲᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒫᑯᓯ ᑖᑦᓱᒥᖓ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐅᐃᐸ.  
 
ᐅᐃᐸ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑐᖏᓕᕆᔭᐅᔪᑦ ᒥᓂᔅᑕᐅᔪᓂᓛᒃ 
ᑐᖏᓕᕆᔭᖏᑦ ᓴᖅᑭᓯᒪᓕᖅᑐᑦ ᐊᒻᒪᓗ 
ᑲᑎᒻᒪᕙᑦᑐᑕ ᐊᒥᓱᐊᓗᓐᓂᒃ ᐃᓛᒃ, 
ᐱᔭᒃᓴᓕᒻᒪᕆᐊᓘᕙᒃᑲᑦᑕ ᐊᑐᓃᓐᓇᖅ 
ᐱᔪᓐᓇᓐᖏᑕᕗᑦ ᑭᓯᐊᓂᓗ.  
 

ᐊᒻᒪᓗ ᑲᒪᒋᓪᓗᐊᑕᖅᐸᑦᑕᕗᑦ ᖃᐅᑕᒫᑦ 30-ᖃᐃ 
40-ᓪᓘᓐᓃᑦ ᒐᕙᒪᒃᑯᓐᓂ ᑲᑎᒪᔨᐅᖃᑎᒌᑦᑐᑦ. 
ᑖᓐᓇ ᐋᖅᑭᑦᓱᕆᐊᖃᓚᐅᕐᖓᑦ ᕿᒥᕐᕈᒍᓐᓇᖅᑐᓂᒃ 
ᐊᑐᓕᖁᔭᐅᔪᓂᒃ ᓯᕗᓪᓕᐅᔾᔭᐅᖁᔭᐅᔪᓂᑦ ᐊᒻᒪᓗ 
ᑖᒃᑯᐊ ᑲᑐᔾᔨᖃᑎᒌᓐᓂᖅᓴᐅᓗᑎᒃ ᐱᓗᐊᖅᑐᒥ 
ᑖᒃᑯᓂᖓ ᐱᓕᕆᓗᒋᑦ. 
 
ᓲᕐᓗ ᑕᐃᒃᑯᐊ ᐃᓅᓯᑦᑎᐊᕆᓐᓂᕐᒧᑦ 
ᑲᑎᒪᔨᕋᓛᖑᔪᑦ ᑕᒪᒃᑯᓄᖓ ᐃᓅᓯᓕᕆᓂᕐᒧᑦ 
ᑐᕌᖓᒐᔭᖅᑐᑦ. ᓲᕐᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 
ᐃᓕᓐᓂᐊᖅᑐᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, 
ᐃᓕᖅᑯᓯᓕᕆᔨᒃᑯᑦ. ᑕᐃᒃᑯᐊ ᑲᑎᒪᔨᕋᓛᖑᔪᑦ 
ᐱᓕᕆᓪᓗᐊᑕᕋᔭᖅᑐᑦ ᑎᒍᒥᐊᖅᑎᐅᒐᔭᖅᑐᑦ.  
 
ᐊᓯᖏᓪᓕ ᑲᑎᒪᔨᕋᓪᓛᑦ ᑕᐃᒃᑯᐊ 
ᐊᔪᕈᓐᓃᑎᑦᑎᑲᓐᓂᕐᓂᕐᒧᑦ ᐃᒫᒃ, ᐃᓛᒃ 
ᐃᖅᑲᓇᐃᔮᓂᒃ ᐃᓐᓄᐃᓇᓱᓐᓂᕐᒧᑦ ᒐᕙᒪᒃᑯᓐᓂ 
ᑕᒫᓂᓗ ᓄᓇᕗᒻᒥ ᐱᓕᕆᕕᖃᖅᑐᒥ ᐊᓯᖏᓐᓂ.  
ᑕᐃᒃᑯᐊᓗ ᑲᑎᒪᔨᕋᓛᖑᔪᑦᑕᐅᖅ ᑕᖅᑭᑕᒫᖅ 
ᑲᑎᒪᖃᑦᑕᖅᑐᑦ ᐱᕙᓪᓕᐊᓕᖅᑑᒐᓗᐊᑦ 
ᐃᓕᓐᓂᐊᑎᑦᑎᑲᓐᓂᓂᕐᒧᑦ ᑕᕝᕙᓂ ᑮᓇᐅᔭᓂ 
ᐊᑐᖅᑐᒃᓴᓂ ᑕᐃᒃᑯᐊᓗ. 
 
ᑕᐃᒃᑯᐊᓕ ᓵᑕᑦᓴᓪᓗᐊᑕᐅᒐᔭᖅᑐᑦ 
ᑐᑦᑕᕐᕕᓪᓗᐊᑕᐅᔪᓄᑦ ᒐᕙᒪᒃᑯᓐᓃᓐᖔᖅᑐᑦ 
ᑮᓇᐅᔭᓕᕆᔨᒃᑯᓐᓂᒃ ᓄᓇᓕᓐᓂᒃ ᒐᕙᒪᒃᑯᓐᓂᓪᓗ 
ᐱᔨᑦᓯᕋᖅᑏ ᒐᕙᒪᐅᖃᑎᒌᑦᑐᓕᕆᔩᑦ, 
ᐃᖅᑲᓇᐃᔭᖅᑐᓕᕆᔨᒃᑯᑦ, ᒪᓕᒐᓕᕆᔨᒃᑯᓪᓗ 
ᐳᐃᒍᐃᔪᑦᓴᐅᓐᖏᒃᑲᓗᐊᖅᑐᖓ.  

ᐃᒃᓯᕙᐅᑕᕆᔭᐅᓪᓗᓂ ᑮᓇᐅᔭᓕᕆᔨᒃᑯᓐᓂ ᑕᒪᒃᑯᐊ 
ᓵᑕᑦᓴᐅᔪᓐᓇᕐᓂᖏᓐᓄᑦ ᑲᑎᖃᑦᑕᖅᑐᑦ ᑕᒪᒃᑯᓄᖓ.  
 
ᑎᒥᖁᑎᒋᔭᐅᔪᓂ ᑲᑎᒪᔨᕋᓛᖅᑎᑐᓪᓗ ᐊᐅᓚᓪᓗᑎᒃ.  
ᑭᐅᔭᒃᓴᕆᒐᓗᐊᖅᑲᕋ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᐃᐸ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ B-4-ᒥᓕ 
ᐊᐱᖅᑯᑎᒃᓴᒃᑲᓂ, ᑕᐃᒃᑯᐊ ᒪᓕᒐᓕᐅᖅᑎᓂ 
ᐊᔪᐃᓐᓇᑲᓐᓂᖅᑎᐅᔪᑦ.  
 
ᑕᐃᒫᒃ ᐃᑲᔪᖅᑐᐃᕕᓰ ᑕᐃᒪᐃᑦᑐᓂᒃ ᓇᖕᒥᓂᖅ 
ᐱᓕᕆᕕᖃᖅᑐᓂ ᑭᒡᒐᖅᑐᐃᓂᐊᖅᑐᓂᒃ ᓄᓇᕗᑦ 
ᒐᕙᒪᒃᑯᖏᓐᓂᒃ? ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᑕᕋ ᐊᐱᕆᒻᒪᑦ. ᑕᒪᓐᓇ 
ᑕᑯᓇᒍᓐᓇᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᐊᐱᖅᑯᑎᒋᔪᒪᔭᕋ. . . (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 
ᐱᒻᒪᕆᒋᔭᐅᔪᑦ ᐋᖅᑭᒋᐊᖅᑕᐅᔪᒪᓂᐊᖅᑐᑦ 
ᖃᕿᐊᕆᓐᖏᑎᐊᖅᑕᒃᑲ.  
 

ᐊᒻᒪᓗ ᐊᔅᓱᕉᑎᒋᓂᐊᖅᑕᓯ ᓇᓗᓇᓐᖏᑦᑐᖅ 
ᑭᓯᐊᓂᓕ ᐅᓄᖅᑐᒻᒪᕆᐅᒻᒪᑕ ᖁᓕᐅᓪᓗᑎᒃ 
ᐱᔭᐅᓇᓱᒡᒐᓂᐊᖅᑐᒡᒎᖅ ᓯᕗᓂᕆᓚᐅᖅᑕᑎᓐᓂ 
ᐊᔅᓱᕈᓐᓇᑐᖅᓯᐅᖅᐸᓚᐅᖅᑐᒍ ᓇᓕᐊᓕ 
ᐱᓇᓱᒡᒐᓂᐊᖅᑭᑎᒍ ᐊᒻᒪᓗ ᒥᑭᓇᖅᐸᓚᐅᕋᑦᑎᒍ 
ᐃᒫᒃ ᐃᑉᐱᓂᕐᔫᒥᖁᓪᓗᒍ ᓄᖑᔾᔫᒥᖁᓪᓗᒍ 
ᓇᓕᐊᑐᐃᓐᓇᖅ, ᑕᐃᒫᒃ 
ᖃᑦᑏᓐᓇᐅᑎᒐᓱᓚᐅᖅᑕᕗᑦ ᐃᒫᒃ ᑐᕌᖓᔫᒥᔪᒥᒃ 
ᑖᒃᑯᓄᖓ ᑭᐅᔪᒪᓪᓗᑕ ᒐᕙᒪᐅᓪᓗᑕ. ᑕᐃᒫᒃ ᑖᒃᑯᐊ 
ᖁᓕᐅᑎᓪᓗᒋᑦ ᓇᓕᐊᓕᑭᐊᖅ ᑕᕝᕙ ᐊᕐᕌᒍ 
ᐱᖓᓲᓂᐊᓕᖅᑐᓂᖅᑲᐃ 
ᐃᑉᐱᓂᓪᓚᕆᓐᓂᐊᕋᓗᐊᖅᑭᑎᒍ  
ᓄᓇᕗᒻᒥᐅᑕᐅᓪᓗᑕ ᐅᓄᖅᑎᓪᓗᒋᑦ ᑖᒃᑯᐊ? 
ᓇᓕᐊᓐᓂᑦ ᐱᒋᐊᕐᓂᐊᖅᑭᑕ ᐃᓛᓐᓂᒃᑯᑦ 
ᓇᓗᓇᐃᖅᑐᔅᓴᐅᒻᒪᑕ.  
 
ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᐃᒪ ᑖᒃᑯᐊ ᐅᑭᐊᕉᖅ 
ᐸᕐᓇᑉᐸᓪᓕᐊᓂᐊᕐᖓᑕ 
ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ, 
ᑕᐃᒪᐃᓕᐅᖅᑎᓪᓗᓯ ᕿᒥᕐᕈᓯᓐᓈᖁᓂᐊᕆᔅᓯ 
ᒥᑭᓪᓕᒋᐊᕐᓗᒋᖅᑲᐃ ᑖᒃᑯᐊ ᑭᐅᔾᔪᑎᒋᓂᐊᖅᑕᕗᑦ 
ᓴᓐᖏᔫᒥᓂᐊᕐᖓᑕ ᐊᒻᒪᓗ ᐊᒻᒪᓗ 
ᐃᑉᐱᓂᖅᑕᐅᔫᒥᓗᑎᒃ ᓄᓇᕗᒻᒥᐅᑕᐅᔪᓄᑦ? ᑖᓐᓇ 
ᐊᐱᖅᑯᑎᒋᖅᑳᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
(ᑐᓵᔨᑎᒍᑦ) ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᒃᑲᓐᓂᖁᔭᕋ ᑖᓐᓇ ᐅᖃᕋᑖᖅᑕᖓ 
ᑐᑭᓯᓐᖏᓇᒃᑯ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒫᖅᑲᐃ 
ᐅᓂᒃᑳᑦᑎᐊᕋᓱᒃᑯᒪ. ᓯᕗᓪᓕᖅᐹᒥ ᒐᕙᒪᐅᓪᓗᑕ 
ᐃᒫᒃ ᐊᐃᕙᒐᓚᓚᐅᖅᓯᒪᔪᒍᑦ ᑲᑎᒪᔨᐅᓪᓗᑕ 
ᓇᓕᐊᓪᓕᑕᐃᒪ ᐱᒻᒪᕆᒋᓂᐊᖅᑭᑎᒍ, 
ᐃᑉᐱᓂᖅᑎᑦᑎᒐᓱᓐᓂᐊᖅᑭᑎᒎ, 
ᓄᖑᔾᔫᒥᑎᒐᓱᓐᓂᐊᖅᑭᑎᒎ: ᐃᓪᓗᓕᕆᓂᖅ, 
ᐃᓕᓐᓂᐊᖅᑐᓕᕆᓂᖅ. ᑐᕌᒐᕆᒋᐊᓚᐅᖅᓯᒪᒐᑦᑎᒍ 
ᑭᖑᓪᓕᕐᒥ ᐃᓕᖅᑯᓯᑯᓗᑉᐳᑦ ᐊᒻᒪᓗ 
ᑮᓇᐅᔭᓕᐅᕋᓱᐊᕐᓂᖅ ᑖᒃᑯᐊ ᐱᒻᒪᕆᒋᓕᖅᑐᑎᒍ.  
 
ᑖᒃᑯᐊ ᐃᓚᖏᑦ ᓄᖑᔾᔫᒥᓯᒪᔾᔪᑎᒋᓚᐅᖅᑕᕗᑦ 
ᑕᐃᒫᒃ ᐱᓇᓱᐊᒡᒐᓪᓚᕆᑦᑐᒍ ᑐᕌᕈᑎᒋᓪᓗᑎᒍ, 
ᑕᐃᒫᒃ ᖃᑦᑏᓐᓇᐅᑎᒐᓱᑦᑐᒋᑦ ᐊᔅᓱᕈᕐᓇᓚᐅᖅᑐᖅ. 

ᐱᒡᒐᓇᓐᖏᑦᑎᐊᕐᖓᑦ ᐅᓄᖅᑐᓂᒃ 
ᐋᖅᑭᔅᓱᐃᒐᓱᓪᓗᓂ.  
 
ᑭᓯᐊᓂ ᐃᑉᐱᓂᖅᑕᐅᓂᐊᖅᑲᑕ ᑖᒃᑯᐊ 
ᐋᖅᑭᒋᐊᕈᑏᑦ ᖁᓕᐅᑎᓪᓗᒋᑦ ᓇᑭᓪᓕ 
ᐱᒋᐊᕐᓂᐊᕋᓗᐊᖅᑭᑕ? ᑕᐃᒪ ᑖᒃᑯᐊ wishes-
ᖑᓂᕋᖅᑕᐅᔪᑦ ᖃᓪᓗᓈᑎᑐᑦ ᖁᓕᐅᒻᒪᑕ, 
ᖃᓄᐊᓗᒃᑭᐊᖅ ᓄᖑᔾᔫᒥᑎᑕᐅᓂᐊᖅᑐᑦ 
ᐋᖅᑭᒋᐊᕈᑎᓂᒃ ᐊᓚᒃᑲᐃᓗᑎᒃ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
(ᑐᓵᔨᑎᒍᑦ) ᐊᕐᓇᖅ ᓯᕗᓕᖅᑎ 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᓕᑕᐃᓐᓇᕋᒪ. ᑖᓐᓇ ᓂᕈᐊᓯᑕᐅᓯᒪᔪᖅ  
ᖁᔭᒋᕙᕋ ᑖᓐᓇ ᐊᐱᕆᒻᒪᑦ. ᐊᒻᒪᓗᑦᑕᐅᖅ ᓇᒻᒥᓂᖅ 
ᖁᔭᒋᔪᒪᒋᓪᓗᒍ ᑖᓐᓇ ᓯᕗᓕᖅᑎᐅᓚᐅᕐᓂᖓ 
ᒐᕙᒪᒃᑯᑦ ᐱᒋᐊᓕᓵᖅᑎᓪᓗᒍ ᒫᓐᓇᒧᑦ ᐃᓛᒃ, 
ᓄᓇᕗᒻᒥ ᓂᕈᐊᖅᑕᐅᓚᐅᕐᓂᑦᑎᓐᓄᑦ 
ᑎᑭᑦᑎᓯᒪᒻᒪᑎᒍᑦ ᓯᕗᓕᖅᑎᐅᓪᓗᓂ ᓲᖃᐃᒻᒪᑦᑕᐅᖅ 
ᐃᑲᔪᖅᑕᐅᒋᓪᓗᓂ ᓂᕈᐊᖅᑕᐅᖃᑕᐅᓯᒪᔪᓂᒃ. 
 
ᓱᓕᔪᖅ, ᑕᒪᒃᑯᐊ ᐱᔭᔅᓴᕗᑦ ᓄᓇᕗᒻᒥ 
ᐅᓄᖅᑐᒻᒪᕆᐅᒻᒪᑕ, ᐊᒻᒪᓗᑦᑕᐅᖅ ᐊᔅᓱᕈᕐᓇᖅᑐᑦ 
ᐅᓄᖅᑐᑎᒃ ᑭᓯᐊᓂ ᑖᒃᑯᐊ ᖁᓕᑦ ᐅᖃᖅᑕᖏᑦ 
ᐱᓕᕆᐊᕆᔭᕆᐊᖃᕐᓂᐊᖅᑕᕗᑦ 
ᓴᐱᓐᖏᑦᑕᕆᐊᖃᕋᑦᑐᒍ, ᓴᐱᕋᓱᐊᕈᑦᑕ 
ᓯᕗᒧᐊᒍᓐᓇᑦᑎᐊᔾᔮᓐᖏᓐᓇᑦᑕ. ᐊᒻᒪᓗᑦᑕᐅᖅ 
ᓯᕗᒧᑦ ᐅᖓᓯᒋᔭᑦᑎᓐᓄᑦ ᑕᐅᑐᓐᖑᐊᕐᓗᑕ 
ᐱᓕᕆᔭᕆᐊᖃᕋᑦᑕ ᓄᓇᕗᑦ ᐃᓗᐊᓂ 
ᒐᕙᒪᐅᓂᐊᕐᓗᑕ.  
 
ᑖᒃᑯᐊ, ᑕᐃᒪ ᑲᑎᒪᓚᐅᕋᑦᑕ ᐅᑭᐊᔅᓵᖅ 
ᐅᑐᐱᕆᐅᑎᓪᓗᒍ ᑲᑎᒪᔨᐅᖃᑎᒃᑲᓗ ᒥᓂᔅᑕᐅᔪᑦ 
ᑭᓐᖓᕐᓄᐊᖅᑐᑕ ᐸᕐᓇᒐᓱᑦᑐᑕ, ᑭᓱᓂᓪᓕ 
ᐱᕕᔾᔪᐊᖃᕐᓂᐊᖅᐱᑕ ᓂᕈᐊᖅᑕᐅᓯᒪᓂᖅᐳᑦ 
ᐊᑯᓂᐅᓂᕆᔭᖓᓂᑦ. ᐊᒻᒪᓗ ᑕᐅᕗᖓ ᓯᕗᒧᑦ 
ᐱᔭᔅᓴᐃᑦ ᓱᓕ ᐅᓄᕐᒪᑕ, ᐅᓄᐃᓐᓇᕐᓂᐊᖅᑐᑎᓪᓗ, 
ᓴᖅᑭᐸᓪᓕᐊᓂᐊᕐᒥᒻᒪᑕ ᐊᓯᖏᑦ 
ᐱᐅᓯᕙᓪᓕᐊᑎᓪᓗᒋᑦᑕᐅᖅ ᐊᒻᒪᓗ ᐊᓯᖏᑦ 
ᐱᔭᕆᐊᖃᖅᑕᕗᑦᑕᐅᖅ ᓴᖅᑭᑉᐸᓪᓕᐊᓂᐊᕐᒪᑕ 
ᓇᓗᓇᓐᖏᑦᑐᖅ.  
 
ᑕᐃᒪᓕ ᓇᓗᓇᐃᕆᓕᓚᐅᕋᑦᑕ ᑕᒪᑉᑕᒥ, ᑖᒃᑯᐊ 
ᐊᐱᖅᑯᑎᒋᔭᖏᑦ ᑖᒃᑯᐊ ᐊᐱᖅᑯᑎᒋᔭᖏᑦ ᖃᓄᖅ 
ᑭᓲᒻᒪᖔᑕ ᐅᕙᓂ, ᐃᓗᐊᓃᒻᒪᑕ. ᐊᔾᔨᒌᓐᖏᑦᑐᑦ 
ᐃᓕᓐᓂᐊᕐᓂᐅᑉ ᒥᔅᓵᓅᖓᔪᑦ ᐊᔅᓱᕉᑎᖃᒻᒪᕆᒃᑲᑦᑕ 

ᐊᑕᖏᑦᑎᐊᖅᑐᑕ ᓂᕈᐊᖅᑕᐅᓯᒪᔪᑎᒍᑦ 
ᐃᓕᓐᓂᐊᕐᓂᐅᑉ ᒥᔅᓵᓄᑦ, ᐃᓅᓯᑦᑎᐊᕙᒻᒧᑦ 
ᐊᐅᓪᓚᖅᐸᓪᓕᐊᓂᕐᒧᑦ ᒥᔅᓵᓄᑦ, ᐊᔾᔨᒌᓐᖏᑦᑐᒻᒪᕇᑦ 
ᖃᓄᒃᑲᓐᓂᖅ ᑭᓱᑐᐃᓐᓇᐃᑦ ᐃᓅᔾᔪᑎᒋᔭᕗᑦ ᓲᕐᓗ 
ᑮᓇᐅᔭᐃᑦ ᖃᓄᖅ ᑕᒪᓐᓇ ᐅᕙᑦᑎᓐᓄᑦ 
ᐃᑲᔫᑎᕚᓪᓕᕐᓗᓂ ᖃᓄᖅ ᐱᔪᓐᓇᖅᐸ? 
ᐊᔾᔨᒌᓐᖏᓪᓚᕆᒻᒪᑕ ᑕᕝᕙᓂ ᓇᓗᓇᐃᓚᐅᖅᑕᕗᑦ 
ᐱᓕᕆᐊᕆᔪᒪᔭᕗᑦ, ᑕᐃᒪᓗ ᑲᔪᓯᓂᐊᕐᒪᑦ ᐅᑯᐊ  
ᐃᓗᓕᒃᓴᖏᑦ ᐱᓕᕆᐊᕆᓂᐊᕋᑦᑎᒍ ᐅᑭᐊᒃᓵᖅ.  
 
ᑕᒪᓐᓇ ᓄᓇᕗᑦ ᒐᕙᒪᖓ ᖃᓄᐃᑦᑑᓂᖓ 
ᖃᐅᔨᓴᖅᑕᐅᖅᑳᓚᐅᖅᑎᓪᓗᒍ 
ᑕᑯᔪᒪᑦᑎᐊᓂᐊᖅᑐᖓ ᐊᒻᒪᓗ ᓂᕆᐅᒃᑐᓯ 
ᓇᓗᓇᓐᖏᑦᑐᖅ ᓂᕈᐊᖅᑕᐅᓯᒪᔪᑦ ᓄᓇᕗᒻᒥᐅᓪᓗ 
ᑕᑯᔪᒪᓪᓚᕆᓐᓂᐊᖅᑐᑦ ᖃᓄᖅ 
ᖃᐅᔨᕚᓪᓕᓂᐊᕐᒪᖔᑦᑕ ᐅᑭᐊᒃᓵᖅ ᑕᒪᓐᓇ  
ᖃᐅᔨᓴᖅᑕᐅᓚᐅᖅᑐᖅ ᐱᔭᕇᖅᑕᐅᑉᐸᑦ. ᑕᐃᒃᑯᐊ 
ᐃᓗᓕᔅᓴᖏᑦ ᐸᕐᓇᐅᑎᒋᓂᐊᖅᑕᑎᓐᓂ 
ᐃᑲᔫᑎᕚᓪᓕᓪᓚᕆᓂᐊᕐᒪᑦ ᐃᓄᖁᑎᑦᑎᓐᓂᑦ 
ᑕᖅᑳᓐᖓᑦ ᓄᓇᕗᒻᒥᐅᓐᓂᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑦ, ᓄᓇᕗᑦ 
ᐃᖅᑲᓇᐃᔭᕐᕕᖏᓐᓂᑦᑕᐅᖅ ᑐᓴᕈᒪᑦᑎᐊᕐᒥᒐᑦᑕ. 
ᐱᓕᕆᔨᐅᓪᓚᕆᒃᖢᑎᑦ ᓄᓇᕗᒃᑯᑦ ᒐᕙᒪᒃᑯᖏᓐᓂ 
ᐃᓱᒪᖃᕐᒥᒻᒪᑕᑦᑕᐅᖅ ᐃᑲᔫᑎᕚᓪᓕᕈᓐᓇᖅᑐᓂᑦ 
ᑖᒃᑯᓄᖓ ᖃᐅᔨᓴᕐᓂᐅᓂᐊᖅᑐᓄᑦ.  
 
ᑖᓐᓇ ᐅᖃᒃᑲᓐᓂᕈᒪᑐᐃᓐᓇᖅᐳᖓ ᐊᐱᖅᑯᑎᒋᔭᖓ 
ᐊᐱᖅᑯᑎᑦᑎᐊᕙᒃ ᓯᕗᓂᔅᓴᑎᓐᓄᑦ ᐅᖓᓯᒃᑐᒧᑦ 
ᐃᓱᒪᖃᕐᓗᑕ ᐸᕐᓇᐃᔭᕆᐊᖃᕋᑦᑕ. ᑖᓐᓇ 
ᐱᒋᐊᕈᑎᒋᕙᕗᑦ ᑕᒪᑦᑕ ᐊᒻᒪᓗ ᑕᒪᓐᓇ 
ᖃᐅᔨᓴᖅᑕᐅᓂᕆᓂᐊᖅᑕᖓ ᒐᕙᒪᒋᔭᑦᑕ ᐃᓗᐊ 
ᑕᒪᑐᒪᓂ ᐊᐅᔭᐅᔪᒥ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᑕᐃᒪ ᐅᖃᐅᓯᕆᔭᐅᖅᑲᐅᒻᒥᔪᖅ ᐅᓪᓛᖅ 
ᐊᖓᔪᖅᑲᐅᑎᔅᓯᓐᓂ 
ᐊᐅᓚᔾᔨᑲᓐᓂᕆᐊᖃᕋᓗᐊᕐᖓᑕ ᑕᒪᒃᑯᓄᖓ 
ᑭᐅᔾᔪᑕᐅᔪᓄᑦ.  
 
ᐃᓕᓯᒪᒐᒃᑯ ᐃᒫᒃ ᐃᑉᐱᒍᓱᑦᑎᐊᕐᓂᐊᕈᑦᑕ ᑖᒃᑯᓄᖓ 
ᐃᒃᐱᒋᑦᑎᐊᕐᓂᐊᕈᑦᑎᒍ ᐊᐅᓚᑎᑦᑎᐊᕐᓗᒋᑦ 
ᓯᕗᓪᓕᐅᑎᔭᐃᑦ ᖃᖓᓕ ᓯᕗᓪᓕᐅᑎᔭᐅᓂᐊᕐᒪᖔᑕ 
ᐋᖅᑭᓱᕆᐊᖃᖅᑕᕗᑦ. ᐊᔪᕐᓇᕈᔪᒻᒪᑦ ᑖᒃᑯᐊ 
ᖁᓕᐅᑎᓪᓗᒋᑦ. 

ᑕᐃᒫᒃ ᐅᖃᐅᔾᔨᒋᐊᒃᑲᓂᕈᒪᑐᐃᓐᓇᖅᑐᖓ 
ᐃᓕᓐᖓᓪᓗᒍᓗ ᑕᒪᒃᑯᐊ ᑲᒪᒋᓂᐊᕈᑦᑎᒍ 
ᐋᖅᑭᓐᓇᓱᓪᓗᒋᑦ ᐊᐅᓪᓗᑎᖅᑳᓚᐅᕐᓗᒋᑦ 
ᐃᒃᐱᒋᑦᑎᐊᕐᓗᒋᑦ. ᐊᒥᓲᑎᓪᓗᒋᑦ ᐱᔭᔅᓴᐃᑦ 
ᐱᔭᕆᐊᑐᓂᖅᓵᓘᒻᒪᑦ ᐃᒫᒃ, 
ᐱᓕᕆᑦᑎᐊᕆᓇᓱᓪᓗᒋᓪᓗ ᐃᓛᒃᑰᕐᓗᒋᑦ.  
 
ᑕᐃᒪ ᑕᑭᔪᐊᓗᓐᓂᑦ ᐱᔭᔅᓴᓂᑦ ᑎᑎᕋᖅᓯᒪᑎᓪᓗᒋᑦ.  
ᐋᖅᑭᒍᒥᓇᖅᑐᐃᓐᓈᓗᒐᓗᐊᑦ ᑭᓯᐊᓂᓕ  
ᐊᐅᓚᔾᔪᐃᓐᓇᕆᖃᑦᑕᖏᒃᑯᑦᑎᒍ ᐃᒫᒃ 
ᐃᒃᐱᒋᓗᐊᔾᔮᖏᓐᓇᑦᑎᒍ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐊᐱᖅᑯᑎᒥᒃ ᑐᓴᓐᖏᓐᓇᒪ, ᑭᓯᐊᓂ 
ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᑕᐃᒪ ᑖᒃᑯᐊ 
ᐊᐅᓪᓚᐅᑎᑦᑎᐊᕋᓱᓐᓂᐊᖅᑕᕗᑦ ᑕᐃᒃᑯᐊ 
ᖃᐅᔨᓴᖅᑕᐅᓂᕆᔭᕗᑦ ᓴᖅᑭᓯᒪᓕᖅᑲᑕ. ᑕᐃᒪ ᐃᒫᒃ 
ᐃᒃᐱᒍᓱᑦᑎᐊᓂᐊᖅᑐᒍᑦ ᑲᒪᒋᑦᑎᐊᕐᓗᒋᑦ ᑕᒪᒃᑯᐊ 
ᑲᒪᒋᔭᕆᐊᖃᖅᑕᕗᑦ.  
 
(ᑐᓵᔨᑎᒎᕈᓐᓃᖅᑐᖅ) ᑐᕌᒐᖃᓪᓚᕆᓐᓂᐊᕋᑦᑕᐃᓛᒃ 
ᑕᒪᓐᓇ ᖃᐅᔨᓴᖅᑕᐅᓚᐅᖅᑎᓪᓗᒍ ᐊᐅᔭᖅ ᒐᕙᒪᐅᑉ 
ᐊᐅᓚᓂᕆᔭᖓ ᐊᒻᒪᓗ ᐋᖅᑭᒋᐊᓖᑦ ᓄᓇᑦᑎᓐᓂ 
ᑭᓱᓪᓚᕆᐅᒻᒪᖔᑕ ᑕᕝᕙᓂ ᑕᒪᑉᑕᒥ 
ᓇᓗᓇᐃᖅᓯᒪᔫᒐᓗᐊᑦ ᓂᕿᖏᑦ ᐱᓕᕆᓂᐊᕋᑦᑎᒍ.  
 
ᓇᓗᓇᓐᖏᑦᑐᖅ ᐱᔭᕇᖅᑕᐃᓐᓈᓗᒋᔾᔮᓐᖏᑕᕗᑦ 
ᐊᕐᕌᒍᓂᑦ ᑎᓴᒪᓂᒃ ᑕᐃᒪᓐᓇ ᐱᔭᕆᐊᑐᔪᑦ ᐅᓄᕐᒪᑕ 
ᑭᓯᐊᓂ ᑕᒪᓐᓇ ᐊᐅᓚᔾᔭᒋᐊᕐᓂᖅ 
ᐱᔭᕆᐊᖃᓪᓚᕆᑦᑐᓂ ᑲᔪᓯᑦᑎᐊᓂᐊᕐᒪᑦ 
ᓂᕆᐅᓐᓂᖃᑦᑎᐊᓂᐊᖅᐳᖓ ᑕᒪᑐᒥᖓ 
ᓯᕗᒧᐊᑦᑎᐊᓂᐊᕐᓂᑎᓐᓂᑦ ᓄᓇᕗᑦ 
ᐊᐅᓚᓂᕆᓂᐊᖅᑕᖓ ᑲᔪᓯᑦᑎᐊᖁᓪᓗᒍ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. (ᑐᓵᔨᑎᒎᕈᓐᓃᖅᑐᖅ) 
ᐊᑎᓕᐅᖅᓯᒪᔪᖃᕈᓐᓃᒪᓂᓛᒃ.  
(ᑐᓵᔨᑎᒍᑦ) ᓇᐃᓈᖅᓯᒪᔪᖅ ᐱᓕᕆᕝᕕᒃ. 
ᐊᐅᓪᓚᑦᑎᕕᒃ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $2,306,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-5. 
ᓇᐃᓪᓕᒋᐊᖅᓯᒪᔪᖅ ᐱᓕᕆᕝᕕᒃ. ᑭᓪᓕᓯᓂᐊᕐᓂᕐᒧᑦ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
$900,000. ᐊᖏᖅᐱᓯᐅᒃ? ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒋᑦ. ᐊᐱᕆᔪᒪᒐᒃᑯ ᑖᓐᓇ 
ᐊᑕᐅᓯᕐᒥᑦ ᐊᐱᖅᑯᑎᖃᕈᒪᔪᖓ ᑖᒃᑯᐊ 
ᐃᖅᑲᓇᐃᔭᖅᑎᖏᓐᓂ ᒐᕙᒪᒃᑯᑦ ᖃᐅᔨᓴᕐᓂᐊᕐᖓᑕ. 
ᑭᓱᑦ, ᓱᒻᒪᑦ ᖃᐅᔨᓴᕈᒪᕙᑦ ᐊᒻᒪᓗ ᑖᓐᓇ 
ᐃᓚᒋᔭᐅᕚ ᖃᐅᔨᓴᖅᑕᐅᓂᕆᓂᐊᖅᑕᓯᓐᓄᑦ? 
ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᒫᓐᓇ 
ᓯᕗᓪᓕᐅᔾᔭᐅᓂᐊᕐᒪᑦ ᒐᕙᒪᒃᑯᓐᓄᑦ ᑕᐃᓐᓇ Report 
Card-ᖑᓂᕋᖅᑕᕋ. ᐊᒻᒪᓗ ᑖᓐᓇ 
ᖃᐅᔨᓴᖅᑕᐅᓂᕆᓂᐊᖅᑕᖓ ᓂᕈᐊᖅᑕᐅᓯᒪᔫᑉ 
ᐊᐅᐸᓗᒃᑑᑉ ᐅᖃᖅᑕᖓ ᐊᖓᔪᖅᑲᐅᑎᐅᓂᖅᓴᓄᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓄᑦ ᑐᕌᖓᓗᐊᖅᑐᖅ. 
ᑖᓐᓇ ᑭᖑᓪᓕᐅᕌᖅᔪᕐᓂᐊᖅᑐᖅ 
ᖃᐅᔨᓴᖅᑕᐅᓂᕆᔭᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. (ᑐᓵᔨᑎᒎᕈᓐᓃᖅᑐᖅ) 
ᐊᑎᖅᑕᖃᕈᓐᓃᕆᓪᓗᓂᐅᓕᕐᒪᑦ. (ᑐᓵᔨᑎᒍᑦ) 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᑭᓪᓕᓯᓂᐊᕐᓂᕐᒧᑦ. 
(ᑐᓵᔨᑎᒎᕈᓐᓃᖅᑐᖅ) ᐅᖃᕈᓐᓇᑦᑎᐊᓐᖏᓐᓇᒃᑯ. 
(ᑐᓵᔨᑎᒍᑦ) ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $900,000 ᐊᖏᖅᐱᓯᐅ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-6. ᓇᐃᓈᖅᓯᒪᔪᖅ 
ᐱᓕᕆᕝᕕᒃ. ᐊᑐᐊᒐᓄᑦ ᑐᓴᐅᒪᔪᓕᕆᓂᕐᒧᓪᓗ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
$2,750,000 ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) B-7. 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᓄᓇᕗᒥ ᒥᓂᔅᑕᐅᔪᑦ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
$4,442,000. ᐊᖏᖅᐱᓯᐅᒃ? (ᑐᓵᔨᑎᒎᕈᓐᓃᖅᑐᖅ) 
ᓱᕙ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-8. ᓇᐃᓈᖅᓯᒪᔪᖅ 
ᐱᓕᕆᕝᕕᒃ. ᑲᒥᓯᓇ ᓄᓇᕗᒥ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $302,000. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᖅᑯᑎᒋᓗᐊᕈᒪᓕᕐᒥᔭᕋ ᑖᓐᓇ ᑲᒥᓯᓇᑯᓗᑉᐳᑦ 
ᐃᓄᑐᐊᑦᑎᐊᖑᓯᒪᒻᒪ ᐊᑯᓂᑲᓪᓚᕈᓗᒃ ᑕᐃᓐᓇ 
ᑲᒥᓯᓇᒧᑦ ᑐᖏᓕᕆᔭᐅᓚᐅᖅᓯᒪᔪᖅ 
ᑲᔪᓯᓚᐅᖅᓯᒪᒻᒪᑦ ᐊᒻᒪᓗ ᑎᒃᑯᐊᖅᑕᐅᒃᑲᓂᕐᕕᖓ 
ᓄᖑᓯᒪᓕᖅᑐᑦ. ᑭᖑᕐᕕᑦᑕᐅᓚᐅᖅᓯᒪᓐᖏᒻᒪᑦ ᑖᓐᓇ 
ᖃᓄᐃᓕᖓᓕᕋᓗᐊᕐᒪᖔᖅ ᐊᐱᕆᔪᒪᓕᕐᒥᔭᕋ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
(ᑐᓵᔨᑎᒍᑦ) ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᒃ ᑖᔅᓱᒥᖓ ᐊᐱᕆᒻᒥᒻᒪ 
ᓂᕈᐊᖅᑕᐅᓯᒪᔪᖅ. ᓂᕈᐊᖅᑕᐅᖃᑎᒋᓯᒪᔭᕋ 
ᐃᖃᓗᓐᓂ. ᑖᓐᓇᐃᓛᒃ ᐱᒻᒪᕆᐅᒻᒪᑦ ᑲᒥᓯᓇᐅᑉ 
ᐃᓂᖓ ᐊᒻᒪᓗ ᐱᒻᒪᕆᐅᒋᓪᓗᓂ ᑐᒡᓕᖓ.  
 

ᑖᒃᑯᐊ ᐅᕙᒍᑦ ᒐᕙᒪᐅᔪᑎᒍᑦ 
ᓂᕈᐊᖅᑎᐅᕙᓐᖏᓇᑦᑕ  
ᒐᕙᒪᑐᖃᒃᑯᑦ ᓂᕈᐊᖅᑎᐅᕙᒻᒪᑕ ᑖᒃᑯᐊ ᑕᒡᕙᓐᖓᑦ 
ᐊᑎᕐᓂᑦ ᑐᓂᔭᐅᔭᕌᖓᒥᒃ. ᑕᐃᓐᓇ 
ᓇᓗᓇᐃᓕᓚᐅᖅᑑᒐᓗᐊᖅ ᑭᓯᐊᓂ ᓄᖅᑲᓚᐅᕐᒪᑦ 
ᐱᔭᒃᓴᐅᔪᒪᔪᓐᓃᓚᐅᕐᒪᑦ ᒫᓐᓇ ᑐᒡᓕᖓᓂ 
ᐱᑕᖃᓐᖏᓚᖅ ᑭᓯᐊᓂ ᐱᓕᕆᐊᕆᔭᕗᑦ ᑕᐃᓐᓇ 
ᓇᓗᓇᐃᕆᓚᐅᖅᑎᓪᓗᒍ ᐱᔪᒪᔪᓐᓃᕐᓂᕆᔪᒪᔭᒥᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑎ. ᒥᔅᑕ ᐅᑲᓕᖅ. 
 
ᐅᑲᓕᖅ: ᑖᓐᓇ ᖃᐅᔨᒋᕈᒪᑐᐃᓐᓇᖅᑲᐅᔭᕋ 
ᓇᒦᓕᕋᓗᐊᕐᒪᖔᑦ. ᒫᓐᓇ ᑐᓴᕐᓇᖅᓯᒻᒥᒻᒪᑦ 
ᑲᒥᓯᓇᑯᓗᑉᐳᑦ ᒫᓃᒍᓐᓇᖏᒻᒪᑦ ᐃᖅᑲᖅᑐᐃᔨᒥᒃ 
ᐊᑐᕆᐊᖃᕐᓂᐊᕋᑦᑕ. ᑖᓐᓇ 
ᑐᐊᕕᕐᓇᖅᓯᕙᓪᓕᐊᓂᖓ ᐊᓐᖑᑎᕙᓪᓕᐊᒐᑦᑎᒍᑦ. 
ᐊᔭᐅᒃᑲᓐᓂᖅᑲᒃᑲ ᒐᕙᒪᑐᖃᒃᑯᓐᓂᑦ 
ᐃᖅᑲᓇᐃᔭᑎᖃᒃᑲᓐᓂᓵᖁᓪᓗᒋᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᐃᓇᑦᑎᔾᔪᑎᒋᒋᐊᑐᐃᓐᓇᖅᑰᕐᒪᒍ ᑐᑭᓯᓇᖅᑰᕐᒪᑦ. 
(ᑐᓵᔨᑎᒍᑦ) ᓇᐃᓈᖅᓯᒪᔪᖅ ᐱᓕᕆᕝᕕᒃ. ᑲᒥᓯᓇ 
ᓄᓇᕗᒥ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $302,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-9. ᓇᐃᓈᖅᓯᒪᔪᖅ 
ᐱᓕᕆᕝᕕᒃ. ᒐᕙᒪᐅᖃᑎᒌᑦᑐᓕᕆᓂᖅ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $1,634,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) B-10. 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᓄᓇᖃᖅᑳᖅᓯᒪᔪᑦ 
ᐅᑭᐅᖅᑕᖅᑐᓕᕆᓂᕐᒧᓪᓗ. ᑲᑎᑦᑐᒋᑦ ᐊᐅᓚᔾᔪᑏᑦ  

ᐋᖅᑭᐅᒪᐃᓐᓇᕈᑏᓪᓗ. $408,000. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐊᑕᐅᓯᕐᒥᑦ ᐊᐱᖅᑯᑎᔅᓴᖃᖅᑐᖓ 
ᓄᓇᕗᑦ ᑐᓐᖓᕕᒃᑯᑦ ᐃᖅᑲᖅᑐᐃᕕᒃᑰᖅᑎᑦᑎᒐᓱᒻᒪᑕ 
$1 ᐱᓕᐊᓐᓄᑦ. ᓯᑎᐱᕆᒥ ᓴᖅᑮᓚᐅᖅᑐᑎᒃ 
ᐃᖅᑲᖅᑐᐃᕕᒻᒥ ᓄᓇᕗᒻᒧᑦ ᑖᒃᑯᐊ 
ᓴᐳᔾᔨᓕᐅᖃᑕᐅᓗᑎᓪᓕ.  
 
ᑕᐃᒪᓕ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᖃᓄᐃᓕᖓᓕᖅᑲᑦ? ᐊᒻᒪᓗ ᖃᓄᐃᒐᔭᕐᒪᖔᑕ $1 
ᐱᓕᐊᓐ ᑖᒃᑯᐊ ᐊᑭᓕᖅᑖᓘᕐᓂᖅᑲᑕ. 
ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᖅᑰᓐᖏᓐᓇᒃᑯᑦ, ᑐᑭᓯᕗᖓ ᑖᓐᓇ $1 
ᐱᓕᐊᓐ ᖃᓄᐃᔾᔪᑎᒋᒐᔭᖅᐸᐅᒃ ᑐᓐᖓᕕᒃᑯᑦ? 
ᐃᒪᐃᓕᕚ? ᑐᑭᓯᑦᑎᐊᖅᐸᓪᓚᐃᖏᓐᓇᒪ 
ᐊᐱᕆᒃᑲᓐᓂᓚᐅᑲᒋᑦ. ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑏ. (ᑐᓵᔨᑎᒎᕈᓐᓃᖅᑐᖅ) ᒥᔅᑕ ᐊᐅᐸᓗᒃᑐᖅ, 
ᑐᑭᓯᓂᐊᒃᑲᓐᓂᕈᕕᐅᖃᐃ? 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᐃᓕᖓᓕᖅᑲᑦ ᒐᕙᒪᒃᑯᑦ 
ᑖᑦᓱᒧᖓ ᐊᑭᓖᖁᔨ ᐃᖅᑲᖅᑐᐃᕕᖕᒥᒍᑕᐅᔪᒧᑦ 
ᐊᒻᒪᓗ ᓄᓇᕗᑦ ᑐᓐᖓᕕᒃᑯᖏᑦ ᐊᖓᔪᖅᑲᐅᑎᖏᑦ 
ᐃᓕᑦᓯᓐᓄᑦ ᐅᖃᖅᓯᒪᕚᑦ ᓱᒐᔭᕐᒪᖔᑕ 1 ᐱᓕᐊᓄᑦ 
ᑮᓇᐅᔭᓄᑦ ᑖᓐᓇ ᑲᔪᓯᑦᑎᐊ-ᐱᓐᓂᖅᑲᑕ? 
ᖁᔭᓐᓇᒦᒻᒪᕆᐊᓗᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑖᓐᓇᐃᓛᒃ 
ᐱᓕᕆᐊᖑᖕᒪᑦ ᐃᖅᑲᖅᑐᐃᕕᖕᒥ ᐊᒻᒪᑦᑕᐅᖅ 
ᐱᖓᔪᒋᔭᐅᓕᖅᑎᑕᐅᓯᒪᓕᖅᖢᑕᓗ ᓄᓇᕗᑦ 
ᒐᕙᒪᒃᑯᖓ ᑕᕝᕙᓂ ᐃᖅᑲᑐᐃᕕᖕᒥ.  
 
ᑖᒃᑯᐊ ᖃᓄᐃᒃᑲᔭᕐᒪᖔᑕ ᐊᑐᓕᖅᑎᑕᐅᓂᖓ 
ᐱᒻᒪᕆᐅᖕᒪᑦ ᓄᓇᑖᕐᓂᕐᒧᑦ ᐊᖏᕈᑕᐅᔪᖅ. ᑖᒃᑯᐊ 
ᐊᑐᓕᖅᑎᑕᐅᔭᕆᐊᓖᑦ ᐃᓗᐊᓂ, 
ᐱᓕᕆᐊᖑᓇᓱᒃᑲᔭᖅᑐᖅ ᓇᓗᓇᖏᑦᑐ. ᓱᓕ 
ᐃᓚᖏᑦ ᐱᔭᕇᖅᓯᒪᖏᒻᒪᑕ. ᑕᐃᒪᐃᓕᔪᓐᓇᖅᐳᖓ 
ᓇᓗᓇᖏᑦᑐᖅ ᑖᒃᑯᐊ ᐱᔭᕆᐊᖃᓪᓚᕆᖕᒪᑕ 
ᐊᑐᓕᖅᑎᑕᐅᔭᕆᐊᓖᑦ ᓄᓇᑖᕐᓂᕐᒧᑦ ᐊᖏᕈᑎᐅᑉ 
ᐃᓗᐊᓃᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 
ᓯᕗᓕᖅᑏ. (ᑐᓵᔨᑎᒎᕈᓐᓃᖅᑐᖅ) 
ᐊᑎᓕᐅᖅᓯᒪᔪᖅᑕᖃᕈᓐᓃᕐᒪᑦ. (ᑐᓵᔨᑎᒍᑦ) 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᓄᓇᖃᖅᑳᖅᓯᒪᔪᑦ 
ᐅᑭᐅᖅᑕᖅᑐᓕᕆᓂᕐᒧᓪᓗ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $408,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) B-11. 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᓴᓐᖏᓂᕐᓂᒃ 
ᐊᐅᓛᖅᑎᑦᑎᕙᓪᓕᐊᓂᖅ. ᑲᑎᓪᓗᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ $1,114,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ B-3-ᒨᕐᓗᑕ 
(ᑐᓵᔨᑎᒍᑦ) ᓇᐃᓈᖅᓯᒪᔪᖅ ᐱᓕᕆᕝᕕᒃ. 
ᖁᑦᑎᓐᓂᖅᐹᑦ ᑲᑎᒪᔨᖏᑦ ᐊᒻᒪ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᓇᓗᓇᐃᔭᖅᑐᖅᓯᒪᔪᑦ 
ᐊᑭᐅᓕᑎᒃᓴᐃᑦ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $13,856,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ 
ᐊᖏᖃᑎᒋᒃᐹᑦ ᑖᒃᑯᐊ ᖁᑦᑎᓐᓂᖅᐹᑦ ᑲᑎᒪᔨᖏᑦ 
ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᔭᕇᕐᒪᑕ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ 
ᓯᕗᓕᖅᑎ ᐋᕆᐊᒃ ᐃᑲᔪᖅᑎᒋᕙᖏᓪᓗ ᑖᒃᑯᐊ 
ᓵᑦᓯᓐᓃᑦᑐᓇᕋᑖᕋᑦᓯ. ᐊᒻᒪ ᓯᕗᓕᖅᑎ ᐋᕆᐊᒃ, 
ᓄᖅᑲᕈᑎᒥᒃ ᓂᓪᓕᕈᑎᖃᕈᒪᖕᒪᖔᖅᐱᑦ?  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᐸᔅᓯ ᐊᑕᖏᖅᖢᓯ 
ᐊᐱᖅᑯᑎᒃᓴᑦᑎᐊᕚᓗᖕᓂᑦ ᐊᐱᕆᖃᑦᑕᕋᑖᕋᔅᓯ 
ᐊᒻᒪᓗ ᑭᖑᓂᐊᒍᑦ ᖃᐅᔨᒋᐊᒃᑲᓐᓂᕈᒪᒍᔅᓯ 
ᐊᑐᐃᓐᓇᐅᑎᐊᖅᐳᒍᑦ ᑕᕝᕙᓂ ᐊᓪᓚᕝᕕᒻᒥ EIA-
ᑯᓐᓂ ᖃᐅᔨᒋᐊᒃᑲᓐᓂᕈᑎᒃᓴᓂᑦ. ᐊᒻᒪᑦᑕᐅᖅ 
ᖁᔭᓕᔪᒪᕗᖓ ᑖᓐᓇ ᑕᓕᖅᐱᓐᓃᑦᑐᑦ ᒥᔅᑕ ᐅᐃᐸ 
ᐊᒻᒪ ᓴᐅᒥᓐᓃᑦᑐᖅ ᓯᑳᑦ ᒥᐊᕆᐊᑦ 
ᑕᒫᓃᖃᑎᒋᔪᓐᓇᕋᑖᕋᒃᑭᑦ.  
 
ᐃᖅᑲᐃᑎᑦᑎᒃᑲᓐᓂᕐᒃᓗᖓ ᖁᔭᓕᓯᓐᓇᖅᑎᓪᓗᖓ 
ᑕᐃᒪ ᑖᒃᑯᐊ ᐊᓪᓚᕝᕕᒃᐳᑦ ᐱᒋᐊᖅᑎᑦᑎᓯᒪᖕᒪᑕ 
ᖃᐅᔨᓴᕐᓂᕐᒥᒃ ᓄᓇᕗᒥᐅᓕᒫᓄᑦ ᑭᒃᑯᑐᐃᓐᓇᐃᑦ 
ᐅᖃᖃᑦᑕᖁᓂᐊᕋᓗᐊᖅᐸᒃᑲ ᑕᐃᔅᓱᒧᖓ report 
card-ᖑᓂᕋᖅᑕᐅᔪᒧᑦ. ᓄᓇᕗᒻᒥ 
ᐊᐱᖅᓲᑕᐅᖃᑦᑕᕐᓂᐊᖅᑐᓂᒃ ᑎᑭᑦᑕᕌᖓᑕ 
ᐊᐱᖅᓱᕆᐊᖅᑐᖅᑐᑦ ᐃᓕᔅᓯᓐᓂᑦ. ᑕᐃᒃᑯᐊ 
ᑐᓐᖓᓱᒃᑎᖃᑦᑕᕐᓂᐊᖅᐸᓯᐅᒃ ᐊᒻᒪᓗᑦᑕᐅᖅ 
ᐃᓚᐅᕕᒋᓗᒋᑦ ᑭᐅᒪᖃᑦᑕᕐᓂᐊᖅᐸᓯᐅᒃ 
ᖃᓄᐃᒃᑲᓐᓂᖁᔭᔅᓯᓐᓂᑦ ᓇᓗᓇᐃᕆᓗᓯ 
ᐱᒻᒪᕆᐅᖕᒪᑦ ᑕᒪᓐᓇ ᐱᓕᕆᐊᖑᔪᖅ.  
 
ᖁᔭᓐᓇᒦᒻᒪᕆᐊᓗᒃ ᑖᒃᑯᐊᓗ ᐊᓪᓚᕝᕕᒻᒥ EIA-
ᒥᐅᑕᐃᑦ ᐃᖅᑲᓇᐃᔭᖅᑏ ᐊᒃᓱᕈᖅᖢᑎᒃ 
ᐱᓕᕆᔪᒻᒪᕆᐅᖃᑦᑕᕐᒪᑕ ᖁᔭᒋᒋᕙᒃᑲ. ᖁᔭᓐᓇᒦᒃ  
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᑕᒪᓃᒍᓐᓇᕋᑖᕋᔅᓯ. 
ᐃᖅᓱᒃᑏ, ᑖᒃᑯᐊ ᐃᑲᔪᕈᓐᓇᕈᕕᒋᑦ 
ᐊᓂᕙᓪᓕᐊᒋᐊᖅᑎᓪᓗᒋᑦ. ᖁᔭᓐᓇᒦᒃ. 
 
(ᑐᓵᔨᑎᒍᑦ) ᑲᑎᒪᔩᑦ ᐊᖏᖅᐹᑦ ᑲᔪᓯᓂᐊᕐᓗᑕ 
ᐊᓯᐊᓄᑦ ᐱᓕᕆᕝᕕᒻᒧᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᒪᓕᒐᓕᐅᕐᕕᒃ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᐃᓚᐃᑎᒍᑦ 
ᓇᖏᖅᓯᒍᒪᔪᑐᖃᐅᔪᒃᓴᐅᓕᕋᓗᐊᖅᑐᓯ, ᑭᓯᐊᓂ 
ᐅᓇ ᐊᖏᖃᑎᒌᒍᑎᒋᕋᑖᖅᑕᓯ ᐱᐊᓂᓚᐅᖅᑳᕐᓗᒍ 
ᓄᖅᑲᖓᑲᐃᓐᓇᕐᓂᐊᕋᓗᐊᖅᑐᒍᓇᐃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᕆᔪᒪᔭᕋ 
ᐅᖃᖅᑎ, ᒥᔅᑕ ᐋᕆᐊᒃ, ᐅᖃᐅᓯᕐᖓᐅᑎᖏᓐᓂᒃ 
ᒪᑐᐃᖅᓯᒋᐊᕈᑎᒥᓂᐅᑉ ᐅᖃᓕᒫᖁᓪᓗᒍ. 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐊᑐᐃᓐᓇᐅᓕᕈᕕᑦ 
ᒪᑐᐃᖅᓯᕐᖓᐅᑎᓄᑦ ᑲᔪᓯᒍᓐᓇᖅᓯᕗᑎᑦ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᕆᐊᒃ 
ᑭᖑᓪᓕᖅᐹᖑᔭᕆᐊᖃᖅᑲᐅᒻᒪᑎᒃ.  
 
ᖁᕕᐊᓱᑉᐳᖓ ᑕᕝᕙᓂ ᓵᑦᓯᓐᓂ ᓴᖅᑭᑦᑎᔭᕆᐊᒃᓴᖅ 
ᑖᒃᑯᐊ ᐅᖃᐅᓯᕆᓇᓱᑦᑐᒋᑦ 2009-2010-ᒥ 
ᐊᐅᓚᔾᔪᑎᒃᓴᖏᑦ ᐊᒻᒪᓗᑦᑕᐅᖅ ᐸᕐᓇᒃᓯᒪᔭᖏᑦ 
ᑖᑦᓱᒪ ᒪᓕᒐᓕᐅᕐᕕᐅᑉ ᐊᒡᓚᕝᕕᖓᑕ, 
ᐊᒡᓚᕝᕕᖓᓄᓂᓛᒃ ᑐᕌᖓᔪᑦ.  
 
ᑖᒃᑯᐊ ᓴᖅᑭᑦᑐᒪᔭᕗᑦ ᑐᒃᓯᕌᕆᔪᒪᔭᕗᓂᓛᒃ 2009-
2010-ᒧᑦ ᑎᑭᓪᓗᒍ ᐊᐅᓚᔾᔪᑎᒃᓴᑦ ᑮᓇᐅᔭᑦ 
ᑖᑦᓱᒧᖓ ᐊᒡᓚᕝᕕᖓᓄᑦ ᒪᓕᒐᓕᐅᕐᕕᐅᑉ 
ᐃᒪᓐᓇᐅᕗᑦ $14,986,000 ᑖᓐᓇ 
ᐊᑯᓐᓂᖅᓱᑐᐃᓐᓇᖅᑐᒦᓛᒃ ᐃᓚᒋᐊᒑᖅᔪᑦᓯᒪᔪᖅ 
ᑕᐅᕙᓐᖓᓂᒃ 2008-09 ᐸᕐᓇᒃᓯᒪᓚᐅᖅᑕᖏᓐᓂᒃ. 
ᑖᒃᑯᐊ $14,159,000-ᖑᔪᖕᒪᑕ.  
 
ᖁᕕᐊᓱᒃᑭᕗᖓ ᑐᓴᖅᑎᑦᑎᔭᕆᐊᒃᓴᖅ 
ᓂᕈᐊᖅᑕᐅᓯᒪᖃᑎᓐᓂᒃ ᑖᓐᓇ ᑮᓇᐅᔭᑦ ᐊᑐᖅᑐᒃᓴᑦ 
ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖏᑦ ᐊᒡᓚᕝᕕᖕᓂ 
ᐃᒫᒃ, ᐊᓯᕈᖅᑕᕈᓘᔭᓗᐊᖅᓯᒪᓐᖏᒻᒪᑕ ᑕᒫᓂ 
ᐊᕐᕌᒍᒥ, ᐊᕐᕌᒍᓚᐅᖅᑐᒥ ᐊᑐᓚᐅᖅᑕᑦᑎᓐᓂ.  
 
ᑖᒃᑯᐊ ᑮᓇᐅᔭᖃᖅᑎᑕᐅᔪᑦ ᑲᑎᑦᑐᒋᑦ ᑕᕝᕙᓂ 
ᐊᒡᓚᕝᕕᑦᑎᓐᓂ ᐊᒥᓱᕈᕆᐊᖅᓯᒪᔪᑦ ᓯᑕᒪᐃᓐᓇᕐᓂᒃ 
ᐃᖅᑲᓇᐃᔭᖅᑎᓂᓛᒃ ᑕᐅᕙᓐᖓᑦ 2004-05-ᒥᒃ 
ᐊᕐᕌᒍᒋᔪᔭᖓᓐᓂᒃ. ᑖᒃᑯᐊ 
ᐃᓚᒋᐊᕈᑎᖃᖅᓯᒪᓗᐊᖅᑐᑦ 
ᐃᖅᑲᓇᐃᔭᖅᑎᖃᑦᑎᐊᒃᑲᓐᕆᐊᖃᖅᓯᒪᓂᖓᓂᒃ 
ᐊᒡᓚᕝᕕᖓ ᐅᖃᐅᓯᓕᕆᔨᐅᑉ, ᑕᐃᓐᓇ 
ᐱᔾᔪᑎᒋᓪᓗᒍ ᐅᖃᐅᓯᕐᓄᑦ ᒪᓕᒐᐅᔪᑦ 
ᖄᖏᖅᑎᑕᐅᓂᕆᔪᔭᖏᑦ ᑕᐃᒃᑯᐊ 
ᐱᔾᔪᑎᒋᓗᐊᖅᑐᒋᑦ.  

ᐊᒻᒪᑦᑕᐅᖅ ᖁᕕᐊᓱᒃᑭᕗᖓ 
ᑐᓴᖅᑎᑦᑎᒃᑲᓐᓂᕆᐊᒃᓴᖅ ᐃᓕᔅᓯᓐᓂᒃ ᑖᒃᑯᐊ 
ᐊᕝᕙᕆᓗᐊᖅᑕᖏᑦ ᐊᒡᓚᕖᑦ, ᒪᓕᒐᓕᐅᕐᕕᐅᑉ 
ᐊᒡᓚᕕᖓᑕ ᐃᖅᑲᓇᐃᔭᖅᑎᖏᑦ ᐃᓅᒻᒪᑕ, ᐃᓛᒃ 
beneficiary-ᖑᒻᒪᑕ.  
 
ᐊᒻᒪ ᑖᒃᑯᐊ ᑐᓴᖅᑕᐅᖁᓗᐊᓐᖑᐊᕆᓪᓗᒋᑦ 
ᓯᕗᓪᓕᐅᑎᔪᒪᓯᒪᔭᕗᑦ ᐊᕐᕋᒍᒥ 2009-2010-ᒥ. 
ᐅᑯᓂᖓ ᐃᓚᖃᖅᐳᑦ:  
 
• ᐃᑲᔪᖅᓯᕋᓱᑦᑐᒍᓗ ᐊᒻᒪᓗᑦᑕᐅᖅ 

ᑐᒃᓯᕌᕆᓚᐅᖅᑕᖓᓂᒃ 
ᐅᖃᐅᓯᕆᖑᐊᓚᐅᖅᑕᖏᑦ ᒪᓕᑦᑐᒋᑦ ᑕᐃᑦᓱᒪ 
ᓂᕈᐊᖅᑐᓕᕆᔨᖅᔪᐊᖅ ᓄᓇᕗᒻᒥ 
ᐅᓂᒃᑳᓕᐊᖏᑕ ᑕᕝᕙᓂ 2008-ᒥ 
ᓂᕈᐊᕐᓇᖅᑕᖃᓚᐅᖅᑎᓪᓗᒍ, 
ᓂᕈᐊᕐᓇᕕᔾᔪᐊᖅᑕᖃᓚᐅᖅᑎᓪᓗᒍ, ᑖᒃᑯᓂᖓ 
ᐃᓚᓕᐅᔾᔨᓯᒪᒻᒪᑕ 
ᓴᖅᑭᑦᑎᒐᔭᓐᖑᐊᖅᑑᑎᖃᖅᑐᓂ 
ᓂᕈᐊᖅᑕᐅᓯᒪᕖᑦ ᐊᐅᓚᓂᖏᓐᓂᒃ, ᖃᓄᖅ, 
ᓂᕈᐊᖅᑕᐅᓯᒪᕕᐅᒧᑦ ᑲᒪᒋᔭᐅᔾᔪᑎᒃᓴᖏᓐᓂᒃ 
ᑲᑎᒪᔾᔪᑎᒃᓴᖏᓐᓂᓂᓛᒃ 2010-ᒥ 
ᓴᖅᑭᑦᑐᖃᕋᔭᓐᖑᐊᕐᖢᓂ;  

 
• ᐊᒻᒪᑦᑕᐅᖅ ᓴᖅᑭᑦᑎᒋᐊᕈᒪᓪᓗᑕ 

ᐊᐅᓚᔾᔭᐃᒋᐊᕈᒪᓪᓗᑕᓗ ᖃᕆᓴᐅᔭᒃᑯᑦ 
ᑐᖅᑯᐃᓯᒪᓂᕐᒥᒃ ᒐᕙᒪᒃᑯᑦ, ᓄᓇᕗᑦ 
ᒐᕙᒪᒃᑯᖏᑕ ᑎᑎᖅᑲᖁᑎᖏᓐᓂᒃ, 
ᑕᑯᔭᔅᓴᖁᑎᖏᓐᓂᖏᓛᒃ;  

 
• ᐊᒻᒪ ᑕᒪᓐᓇ ᐊᐅᓚᑏᓐᓇᕆᐊᕈᒪᓪᓗᒍ 

ᐱᐅᓯᑎᒋᐊᒃᑲᓐᓂᕈᒪᓪᓗᒍᓗ ᒪᓕᒐᓕᐅᕐᕕᐅᑉ 
ᑐᓴᐅᒪᑎᑦᑎᔾᔪᑎᖏᑦ, ᑐᓴᐅᒪᑎᑦᑎᔾᔪᑎᖏᑕ 
ᐊᐅᓚᔾᔪᑎᖏᑦ; 

 
• ᐊᒻᒪᑦᑕᐅᖅ ᐃᓕᒃᓯᓐᓄᒃ 

ᑐᒃᓯᕋᖅᐸᓪᓕᐊᔪᒪᒋᓪᓗᑕ ᖃᓄᖅ 
ᐊᐅᓚᒃᑲᓐᓂᕈᓐᓇᕋᔭᕐᒪᖔᑦ ᑖᒃᑯᐊ ᒐᕙᒪᒃᑯᓪᓗ 
ᓇᒻᒥᓂᕐᓗ ᐃᖅᑲᓇᐃᔭᖅᕕᖁᑎᓖᑦ 
ᑲᑐᔾᔨᖃᑎᒌᒃᑲᓐᓂᕈᓐᓇᕐᓂᖓᓂᒃ, P3s-
ᖑᓂᕋᖅᑕᐅᕙᑦᑐᑦ, ᑖᓐᓇ 
ᓯᕗᒧᑦᑎᒋᐊᒃᑲᓐᓂᕈᒪᓪᓗᒍ ᐅᐊᑦᑎᐊᕈᑲᓪᓚᒻᒧᑦ 
ᐸᕐᓈᕆᓇᓱᒃᑕᕗᑦ ᑖᒃᓱᒪ ᑭᓱᑐᐃᓐᓇᖁᑎᑦᑕ, 
ᐃᓪᓗᖁᑎᑦᑕᐃᓛᒃ ᐃᓇᖏᖅᑎᔅᓴᒐᓂᒃ;  

 
• ᐊᒻᒪᑦᑕᐅᖅ ᐃᓕᒃᓯᓐᓂᒃ ᑐᒃᓯᕋᕈᒪᒋᓪᓗᑕ 

ᖃᓄᒃᑲᓐᓂᖅ ᑖᓐᓇ 
ᓴᖅᑭᖅᑕᐅᒃᑲᓐᓂᕈᓐᓇᕋᔭᕐᒪᖔᑦ 

ᓂᕈᐊᖅᑐᓕᕆᔨᐅᑉ ᐊᓪᓚᕕᖓᐃᓛᒃ ᓄᓇᕗᑦᒥ; 
ᐊᒻᒪᑦᑕᐅᖅ  

 
• ᓴᖅᑭᐸᓪᓕᐊᔭᐅᑐᐃᓐᓇᕈᒪᒋᓪᓗᓂ ᑕᐃᓐᓇ 

ᐃᒥᐊᓗᓕᕆᓂᕐᒧᓂᓛᒃ ᓂᕈᐊᕐᓂᐅᕙᑦᑐᖅ 
ᐱᖁᔭᔅᓴᖓ, ᐋᖅᑭᒃᓯᒪᓂᔅᓴᖓᐃᓛᒃ ᑕᐃᒃᓱᒪ 
ᐱᖁᔭᔅᓴᐅᑉ.  

 
ᐊᒻᒪᑦᑕᐅᖅ ᑐᓴᖅᑎᑦᑎᔭᕆᐊᔅᓴᖅ ᐃᓕᒃᓯᓐᓂᒃ 
ᖁᕕᐊᓱᒃᑭᓪᓗᖓ ᑖᓐᓇ ᐊᓪᓚᕕᑉᐳᑦ, 
ᒪᓕᒐᓕᐅᕐᕕᐅᖏᓛᒃ ᐊᓪᓚᕕᒐ 
ᓈᒻᒪᓈᖅᑯᑎᖃᑦᑕᕐᒪᑦ, ᐊᖑᒻᒪᑎᒍᓐᓇᖃᑦᑕᕐᒪᓂᓛᒃ 
ᑕᒪᒃᑯᐊ ᐸᐃᑉᐹᑦ ᐅᓂᒃᑳᓕᐊᖏᑦ ᓴᖅᑭᑕᔅᓴᖏᑦ 
ᓴᖅᑭᑕᐅᔪᓐᓇᖃᑦᑕᕐᒪᑕ ᑕᕝᕙᓐᖓᑦ ᐅᖃᑦᑎᐅᑉ 
ᐊᓪᓚᕝᕕᖓᓃᓐᖔᖅᑐᑦ.  
 
ᑕᕝᕙ ᑖᒃᑯᐊ ᐅᖃᐅᓯᒃᓴᒃᑲ, ᐃᒃᓯᕙᐅᑖᖅ, 
ᖁᔭᓐᓇᒦᖅᐸᔅᓯ ᓂᕈᐊᖅᑕᐅᓯᒪᖃᑎᒃᑲ 
ᐃᑲᔪᖅᓰᓐᓇᕐᓂᕆᕙᑦᑕᓯᓐᓂᒃ ᐊᒻᒪᓗᒃᑕᐅᖅ 
ᐅᖃᐅᓯᒃᓴᖃᕈᑦᓯ 
ᐃᒫᒃᑲᓂᕐᓕᑭᐊᕈᓐᓇᓂᑦᓯᓐᓂᓪᓘᓐᓃᑦ ᐅᕝᕙᓘᓐᓃᑦ 
ᐊᐱᖅᑯᑎᔅᓴᓯᓐᓂᒃ ᐱᑕᖃᒃᑲᓂᖅᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ 
ᐋᕆᐊᒃ. ᑕᒪᐅᖓ ᖃᐃᖁᔨᕖᑦ ᐊᐱᖅᓱᕋᔅᓴᓂᒃ? 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐄ, ᐱᖁᔨᔪᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᖅᑐᑦ 
ᖃᓄᐃᔅᓴᓐᖏᓚᑦ ᖃᐃᖁᔭᖏᑦ ᖃᐃᑉᐸᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ 
ᐃᑲᔪᖅᑎᒋᓂᐊᖅᑕᖏᓐᓂᒃ ᑕᒪᐅᖓᑎᑦᓯᒍᕕᑦ, 
ᐃᖅᓱᒃᑏ.  
 
ᖁᔭᓐᓇᒦᒃ. (ᑐᓵᔨᑎᒍᑦ) ᓂᐱᓕᐅᖅᑕᐅᓂᑦᑎᓐᓄᑦ, 
ᐅᖃᖅᑏ, ᖃᐃᖅᑯᓯᒪᔭᑎᑦ ᓇᓗᓇᐃᑲᐃᓐᓇᒃᑮᑦ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑕᓕᖅᐱᓃᑦᑐᖅ, ᔮᓐ ᑯᐊᒃ, ᐊᓪᓚᑎᕐᔪᐊᖓ ᑖᒃᓱᒪ 
ᒪᓕᒐᓕᐅᕐᕕᐅᑉ, ᐃᓛᒃ ᒪᓕᒐᓕᐅᖅᑎᑦ, 
ᓴᐅᒥᓐᓃᑦᑐᖅ ᑖᓐᓇ ᐊᐅᓚᔾᔪᑎᖏᓐᓂᒃ ᐊᓪᓚᕝᕕᐅᑉ 
ᑲᒪᔨᐅᔪᖅ ᑮᓇᐅᔭᓕᕆᓂᖏᓂᓪᓗ, ᒥᔅᑕ ᓯᑏᕝ 
ᐳᓚᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ 
ᐋᕆᐊᒃ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ 
ᑖᒃᓱᒪ ᐅᒃᑯᐃᓯᔾᔪᑎᒋᖅᑲᐅᔭᖓᑕ ᒥᒃᓵᓄᑦ 
ᐅᖃᐅᓯᒃᓴᖃᑦᑐᖅᑕᖃᒻᒪᖔᑕ. ᒥᔅᑕ ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᐅᖃᖅᑎᑦᑎᔨ ᖁᔭᓐᓇᒦᖅᐸᕋ. ᖁᕕᐊᓇᓐᖏᑦᑐᒥᒃ 
ᐅᖃᐅᓯᒃᓴᖃᖏᑦᑐᖓ, ᐊᑭᕋᑦᑐᓂᕐᒥᓪᓗ 
ᐅᖃᐅᓯᒃᓴᖃᓐᓇᖓᓗ.  
 

ᖁᔭᓐᓇᒦᕈᒪᑐᐃᓐᓇᖅᑐᖓᓕ 2010-ᒥ ᑕᐃᓐᓇ 
ᓂᕈᐊᕐᓂᕐᒧᑦ. ᖃᓄᑭᐊᖏᒃᑯᐊ ᐃᓄᒃᑎᑐᑦ, 
Electoral Boundary. ᑕᒪᒃᑯᓂᖓ 
ᓂᕈᐊᖅᓯᒪᔭᐅᓂᖓᓂᑦ ᑭᓪᓕᕐᒧᑦ ᑖᓐᓇ 
ᑕᑯᒃᓴᐅᑎᑕᐅᒃᑲᓐᓂᕈᒫᕐᒪᑦ. ᐊᒃᓱᐊᓗᒃ 
ᖁᔭᓐᓇᒦᖅᑐᖓ ᑖᒃᓱᒧᖓ ᓂᕆᐅᑦᖢᖓᓗ ᑖᓐᓇ 
ᓈᒻᒪᒋᓇᔭᖅᑕᕋ ᐊᓯᓐᖑᕈᒪᓐᖏᑐᐃᓐᓇᐅᑉᐸᑕ 
ᒪᓕᒐᓕᐅᖅᑎᐅᖃᑎᒃᑲ 2010 ᑎᑭᑉᐸᑦ. ᑰᒑᕐᔪᒃ 
ᓇᒻᒥᓂᖅ ᒪᓕᒐᓕᐅᖅᑎᖃᓕᕐᓗᓂ ᓇᐅᔮᓪᓗ 
ᓇᒻᒥᓂ ᒪᓕᒐᓕᐅᖅᑎᖃᓕᕐᓗᓂ. ᑕᒡᕙᑐᐊᖅ 
ᐅᖃᐅᓯᕆᓕᖅᑕᕋ ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᐅᖃᐅᓯᑐᐃᓐᓇᐅᖅᑰᕐᒪᑦ. 
ᐊᑎᓕᐅᖅᓯᒪᔪᖃᒃᑲᓐᓂᕋᓂᓗ ᑖᒃᓱᒪ 
ᐅᑯᐃᖅᓯᔾᔪᑎᒋᖅᑲᐅᔭᖓᑕ ᐅᖃᖅᑎᐅᑉ ᒥᒃᓵᓄᑦ.  
 

ᑕᒡᕗᖓ ᑲᔪᓯᒍᓐᓇᖅᓯᖅᑰᕋᑦᑕ A-4. (ᑐᓵᔨᑎᒍᑦ) 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᒪᓕᒐᓕᐅᕐᕕᐅᑉ 
ᐊᐅᓚᔾᔪᑎᖏᑦ. ᑲᑎᓪᓗᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $6,608,000. ᐊᖏᖅᐱᓰ? 
 

ᐃᓚᖏ ᑲᑎᒪᔨᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) A-5. 
ᓇᐃᓈᖅᓯᒪᔪᖅ ᐱᓕᕆᕝᕕᒃ.  ᑮᓇᐅᔭᐃᔭᕈᑏᑦ 
ᑭᒡᒐᖅᑐᕐᓗᒋᑦ ᒪᓕᒐᓕᐅᖅᑏᑦ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $6,025,000. 
(ᑐᓵᔨᑎᒎᕈᓐᓃᖅᑐᖅ) 
ᐊᐱᖅᑯᑎᒃᓴᖃᖅᑕᖃᖅᑰᕐᒪᑦ ᒥᔅᑕ ᑕᐹᖅᔪᒃ. 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓂ Business Plan-ᒋᔭᒃᓯᓐᓂ 
2008-ᖑᑎᓪᓗᒍ ᒪᒃᑯᑦᑐᓂᒃ 
ᒪᓕᒐᓕᐅᖅᑎᓐᖑᐊᖃᓚᐅᖅᓯᒪᒐᔅᓯ, ᑕᕝᕙᓂ 
ᑕᑯᓐᖏᓐᓇᒪ ᑕᒪᑐᒪᓂ ᐊᕐᕌᒍᓂᐊᖅᑕᑦᑎᓐᓂᓘᓐᓃᑦ 
ᖃᓂᓐᓂᖅᓴᑯᓪᓘᓐᓃᑦ 
ᑕᐃᒪᐃᓐᓇᐃᓕᐅᕈᒪᒻᒪᖔᑕᓘᓐᓃᑦ ᒪᒃᑯᑦᑐᑦ 
ᑕᐃᒃᑯᐊ ᒪᓕᒐᓕᐅᖅᑎᓐᖑᐊᖑᓪᓗᑎᒃ 

ᑕᕝᕗᓐᖓᖅᑕᐅᓚᐅᖅᒻᓯᒪᒻᒪᑕ. ᑖᒃᑯᐊᖑᔾᔭᓐᖏᑉᐸᑕ 
ᐃᓐᓇᕐᓂᑦ ᓂᖏᐅᕐᓂᓪᓘᓐᓃᑦ ᑕᐃᒪᓐᓇ 
ᒪᓕᒐᓕᐅᖅᑎᓐᖑᐊᖑᓪᓗᑎᒃ ᐃᓱᒫᓘᑎᒋᔭᒥᓂᒃ 
ᑕᕝᕙᓂ ᐱᓕᕆᔪᖃᕈᓐᓇᕋᔭᕐᒪᖔᑦ. ᑖᓐᓇ 
ᐊᐱᖅᑯᑎᒋᔭᕋ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. 
(ᑐᓵᔨᑎᒍᑦ) ᐅᖃᖅᑎ ᐋᕆᐊᒃ. 
 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ., ᖁᔭᓐᓇᒦᑦᑕᐅ 
ᐊᓐᓄᕌᖃᑏᒃ. ᐄ ᑕᒪᓐᓇ ᐃᓱᒪᑦᑎᐊᕚᓗᒃ ᐃᓛᒃ 
ᑕᒫᓂ ᐊᕐᕌᒍᒥ ᒪᒃᑯᑦᑐᓂᒃ 
ᑕᐃᒪᐃᑦᑐᓐᖑᐊᖅᑐᖃᓚᐅᓐᖏᒻᒪᑦ ᐊᕐᕌᒍᒧᑦ 
ᒪᓕᒐᓕᐅᖅᑎᓐᖑᐊᖅᑐᖃᓛᖅᑑᒐᓗᐊᖅ ᑭᓯᐊᓂ 
ᒫᓐᓇ ᐋᖅᑭᒃᓯᒪᔪᖃᓐᖏᑦᑎᐊᕐᒪᑦ ᐃᓐᓇᕐᓂᑦ 
ᑕᐃᒪᐃᑦᑑᓐᖑᐊᖅᑐᖃᕋᔭᕆᐊᖓ ᑕᒪᓐᓇ 
ᐃᓱᒪᑦᑎᐊᕚᓘᒻᒪᑦ ᐃᓱᒪᒋᒋᐊᒃᑲᓐᓂᖅᓯᒪᓛᖅᑐᖅ 
ᓴᖅᑭᑦᑎᓕᕐᒥᒍᑦ ᑮᓇᐅᔭᓂᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᒥᔅᑕ ᑕᐹᖅᔪᒃ, ᑕᐃᒫᖅᑭᑦ? 
ᖁᔭᓐᓇᒦᒃ. ᒥᔅᑕ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. 
ᑐᓐᖓᓱᑦᑎᐊᕐᓕ ᐅᖃᖅᑎ. ᐅᓇ ᐊᐱᖅᑯᑎᒋᔪᒪᔭᕋ 
ᑕᒫᓂ ᑕᐃᒃᑯᐊ ᒪᒃᑯᑦᑐᑦ ᑲᑎᒪᖃᑦᑕᖅᑎᓪᓗᒋᑦ 
ᐱᐅᒋᔭᓪᓚᕆᐅᒻᒪᑦ ᐊᒻᒪ ᑕᒪᓐᓇ ᐃᖏᕐᕋᓇᔭᖅᐸᑦ 
ᑲᔪᓰᓐᓇᕋᔭᖅᐸᑦ ᐱᐅᔪᒡᓚᕆᐅᓪᓗᓂ ᓲᖃᐃᒻᒪ.  
 

ᐊᒻᒪ ᐆᒥᖓ ᐃᓚᒃᑲᓐᓂᕈᒪᑐᐃᓐᓇᖅᑕᕋ 
ᓂᕈᐊᖅᖠᓂᕐᒥᑦ ᒪᒃᑯᑦᑐᒍᑦ 
ᑐᑭᓯᒃᑲᓐᓂᕆᐊᖃᓪᓚᕆᒻᒪᑕ ᓄᓇᕗᒻᒥ ᐊᒻᒪ ᐅᕙᒍᑦ 
ᓂᕈᐊᖅᑕᐅᓯᒪᔫᑎᓪᓗᑕ 
ᐃᓕᓐᓂᐊᕐᕕᒻᒨᕈᓐᓇᖏᑦᑐᐃᓐᓇᕋᓛᓘᓕᓲᖑᒻᒥᒐᑦᑕ 
ᐃᓚᖓᓂ ᑭᓯᐊᓂ ᐱᑕᖃᕆᐊᖃᖅᑰᕐᒪᑦ ᑕᒪᑐᒪ 
ᓂᕈᐊᖅᑕᕐᓂᐅᑉ ᑐᑭᖓ 
ᑐᑭᓯᔭᐅᒃᑲᓐᓂᖅᑎᒐᓱᐊᖃᑦᑕᕐᓗᑎᒍ ᐅᖃᖅᑎ 
ᐃᒻᒪᖃ ᖃᓄᖅ ᑲᑎᒪᕝᕕᐊᓘᑉ ᑕᐃᒃᑯᐊ ᐃᓗᐊᓂ 
ᒪᒃᑯᑦᑐᑦ ᓴᓂᐊᒍᑦ ᐱᒋᐊᒃᑲᓂᕐᓂᒧᖅᑲᐃ 
ᐃᓱᒪᖅᓴᖅᓯᐅᖅᓯᒪᒐᓚᓐᖏᓚᑎᑦ ᖃᓄᖅ ᒪᒃᑯᑦᑐᑦ 
ᐃᓛ ᑲᔾᔮᓕᖅᑎᒐᓱᒍᓐᓇᕐᒪᖔᑎᒍᑦ ᑕᒪᑐᒪᓐᖓᑦ 
democracy ᒥᒃᓵᓄᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. (ᑐᓵᔨᑎᒍᑦ) 
ᐅᖃᖅᑎ ᐋᕆᐊᒃ. 
 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅ 
ᒥᔅᑕ ᑰᓕ. ᐄ ᒫᓐᓇ ᑕᐃᒪᐃᑦᑐᒥᑦ 
ᓴᖅᑭᑦᑎᓯᒪᓐᖏᑦᑎᐊᒻᒪᕆᒃᑲᑦᑕ ᑖᒃᑯᐊᓘᓐᓃᑦ  



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᒍᓂᓛᒃ ᑎᓕᒃᑲᓐᓂᕈᑦᑎᒍ 
ᐊᖏᖃᑖᓘᔪᒻᒥᔪᖓᓕ ᑕᐃᒫᒃ 
ᐃᓕᓐᓂᐊᕐᕕᒻᒨᒃᑲᓐᓂᖃᑦᑕᕋᓱᒋᐊᔅᓴᖅ ᐃᓕᔅᓯᓕᒫᖅ 
ᐱᖃᑎᒋᓗᓯ ᑎᓕᓯᖅᑰᕋᕕᑦ ᑕᐃᒫᒃ 
ᐊᖏᖅᑐᐃᓐᓇᐅᒍᔅᓯ ᐊᖏᖃᑕᐅᒻᒥᔪᖓ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓕᐊᓇᐃᒋᓪᓗᒍ ᑖᓐᓇ ᖃᐅᔨᓴᒃᑲᓐᓂᕋᔭᕈᑦᑎᒍ 
ᒫᓐᓇᑯᓘᓐᖏᑦᑑᒐᓗᐊᒃᑯᑦ.  
 
ᖃᐅᔨᒪᓪᓗᖓᓗ ᑕᐃᓐᓇ ᒫᓂᑑᐸᒥ ᐅᖃᖅᑎᖃᕋᑦᑕ 
ᐃᓅᓪᓗᓂ, ᐊᑯᓂᐋᓗᒃ ᑕᐃᑲᓂ ᐅᖃᖅᑎᐅᓕᖅᑐᖅ, 
ᐅᖃᖅᑎ ᔪᐊᔾ ᕼᐃᒃᔅ. ᑕᐃᓐᓇ 
ᑲᔾᔮᕈᓱᑦᑐᓪᓚᕆᐋᓗᒻᒪᑦ ᒪᒃᑯᑦᑐᓂᑦ 
ᐃᓕᓐᓂᐊᑎᑦᑎᒋᐊᒃᓴᖅ ᑕᒪᑐᒪ Democracy. 
ᐃᓕᓐᓂᐊᕐᕕᐊᓗᓐᓅᖃᑦᑕᖅᖢᓂ ᐅᖃᖅᑎ ᑕᐃᑲᓂ 
ᐱᓕᕆᖃᑕᖅ. ᐃᒫᖅ 
ᖁᕕᐊᓇᖅᓯᑎᑦᑎᐊᖃᑦᑕᖅᑕᖏᑦ ᐃᓕᓐᓂᐊᖅᑐᑦ 
ᖃᓄᐃᑦᑐᒥᒃ issue-ᒥᒃ ᑐᓂᓗᓂᒋᑦ 
ᐊᐃᕙᐅᑎᖦᖢᓂᒋᑦ ᓂᕈᐊᖅᑎᖦᖢᓂᒋᑦ, 
ᑕᒡᕙᐃᓐᓇᑲᓴᒃ ᐃᓛᓐᓂᒃ Politician-ᖑᖃᑦᑕᖅᑐᑦ 
ᐃᓚᖏᑦ. ᐋᒡᒐᓕᐊᓰᑦ. 
 
ᑭᓯᐊᓂ ᐃᒪᓐᓇᓕ ᐅᓐᓂᖅᓱᐃᕆᔪᒪᔪᖓ 
ᐃᓕᔅᓯᓐᓄᑦ ᑖᓐᓇᖃᐃ ᑎᑎᖅᑲᑎᒍᓪᓘᓐᓃᑦ ᑕᐃᓐᓇ 
ᑕᒪᐅᖓ ᐃᖏᕐᕋᖃᑎᒋᒐᔭᕈᕕᐅᒃ ᓄᓇᓖᑦ ᑕᐃᑲᓂ 
ᓂᕈᐊᖅᑕᐅᓯᒪᖃᑕᐅᓂᖓᓂ 
ᐃᖏᕐᕋᖃᑎᒋᒍᓐᓇᕐᒪᖔᓐᓂᒃ 
ᖃᐅᔨᒋᐊᖅᑑᓪᓗᐊᖅᐱᐅᒃ ᐊᔪᕐᓂᕋᖅᐸᑦ 
ᓈᒻᒪᒐᔭᖅᖢᓂ. ᑖᓐᓇ ᖃᓄᖅ ᐃᓱᒪᒋᒻᒪᖔᓐᓂ 
ᐆᒃᑐᕋᔭᕐᒪᖔᖅᐱᑦ ᐊᐱᕆᑐᐃᓐᓇᓕᖅᐸᒋᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) 
ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 
ᑕᒪᓐᓇ ᐃᓱᒪᑦᑎᐊᕚᓗᒃ. ᑭᓯᐊᓂ ᒫᓐᓇᒃᑯᑦ 
ᑕᐃᒪᐃᑦᑐᓂᑦ ᐃᖏᕐᕋᔾᔪᑎᔅᓴᓂᑦ 
ᐱᑕᖃᖅᑰᖏᑦᑎᐊᕐᒪᑦ. ᐅᖃᖅᑲᐅᒻᒥᒐᒪᐃᓛᒃ ᑕᐃᒪ 
ᐊᐅᓚᔾᔪᑎᔅᓴᕗᑦ ᓈᒻᒪᓈᕋᓱᑦᑎᐊᖅᓯᒪᖃᑦᑕᕐᒪᑕ 
ᐊᖏᓗᐊᓐᖏᑦᑐᒥᓪᓗ ᐃᓚᕙᑦᑐᑎᑦ ᑖᔅᓱᒪ 
ᐊᓪᓚᕕᑦᑕ ᐊᐅᓚᔾᔪᑎᔅᓴᖓ.  

ᑕᒪᓐᓇ ᑐᓴᑦᑎᐊᕋᑦᑎᒍ ᒫᓐᓇ 
ᑐᓴᖅᓯᒪᑲᐃᓐᓇᓂᐊᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᑕᐃᒪ 
ᐊᑎᓕᐅᖅᓯᒪᔪᖃᕈᓐᓃᕐᒪᑦ. (ᑐᓵᔨᑎᒍᑦ) 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᑮᓇᐅᔭᐃᔭᕈᑏ 
ᑭᒡᒐᑐᕐᓗᒋᑦ ᒪᓕᒐᓕᐅᖅᑏᑦ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $6,025,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) A-6. 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᐃᒻᒥᑰᖅᑐᑦ 
ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $2,353,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᑎᕆᐊᕐᓗᑕ A-3-ᒧᑦ. ᓇᐃᓈᖅᓯᒪᔪᖅ ᐱᓕᕆᕝᕕᒃ. 
ᒪᓕᒐᓕᐅᕐᕕᐅᑉ ᐊᓪᓚᕝᕕᐊ. ᖃᓄᐃᓕᖓᓂᖏᑦ 
ᑮᓇᐅᔭᐃᔭᕈᑏᑦ. ᑲᑎᓪᓗᒋᑦ ᐊᐅᓚᔾᔪᑏᑦ 
ᒪᑭᒪᔾᔪᑏᓪᓗ. $14,986,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᒃᑯᐊ 
ᑲᑎᒪᔨᕋᓛᑦ ᐊᖏᖅᐹᑦ ᑖᓐᓇ ᒪᓕᒐᓕᐅᕐᕕᒃ 
ᐱᐊᓂᒃᑕᐅᒻᒪᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᕈᒪᔭᕋ ᐅᖃᖅᑎ ᐊᒻᒪ 
ᑖᒃᑯᐊ ᑕᕝᕙᓃᖃᑎᒋᔭᖏᑦ. ᐊᒻᒪᓗ 
ᐊᐱᕆᔪᒪᓪᓗᑎᑦ, ᐅᖃᖅᑎ, ᐅᒃᑯᐃᖅᓯᔾᔪᑎᑦ 
ᑕᐃᒫᕈᑎᒋᔭᕐᓂᑦ ᐅᖃᐅᓯᔅᓴᖃᕐᒪᖔᖅᐱᑦ. 
(ᑐᓵᔨᑎᒍᑦ) ᐅᖃᖅᑎ.  

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 
ᑖᒃᑯᐊ ᐊᖏᕐᒥᒐᔅᓯᐅᒃ ᐊᓪᓚᕝᕕᔅᓯ 
ᒪᑐᐃᖓᐃᓐᓇᕈᓐᓇᕐᓂᐊᓕᕆᕗᒃ 
ᓂᕈᐊᖅᑕᐅᓯᒪᓂᖅᓯ ᐊᐅᓚᒃᑲᓐᓂᕈᓐᓇᕐᓂᐊᓕᕆᕗᖅ 
ᐊᕐᕌᒍᒃᑲᓂᕐᒧᑦ. ᖁᔭᓐᓇᒦᒻᒪᕆᐋᓗᒃ.  
 
ᑖᒃᑯᐊᓗ ᐃᑲᔪᖅᑏᒃᑲ ᖁᔭᓐᓇᒦᖅᑐᒋᒃ ᔮᓐ ᐊᒻᒪᓗ 
ᓯᑏᕝ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᓐᓇ ᒪᓕᒐᒃᓴᖅ 1 
ᑕᑯᓂᐊᕐᓗᓯᐅᒃ ᑖᒃᑯᐊ ᒪᓕᒐᓕᕆᓂᕐᒧᑦ 
ᐸᐃᑉᐹᒃᑯᕕᒻᒥ. ᒪᓕᒐᒃᓴᖅ 1. (ᑐᓵᔨᑎᒎᕈᓐᓃᖅᑐᖅ) 
ᐱᓯᒪᕕᓯᐅᒃ? ᐅᑕᖅᑭᑲᐃᓐᓇᒐᓛᓐᓂᐊᖅᐳᒍᑦ 
ᓇᕝᕚᕈᓐᓇᕈᑦᓯᐅᒃ.   
 
ᐃᒃᓯᕙᐅᑕᖅ (ᐅᑲᓕᖅ): ᑖᒃᑯᐊ 
ᕿᒥᕐᕈᕙᓪᓕᐊᒋᐊᖃᓕᕋᑦᑎᒍ ᒪᓕᒐᔅᓴᐅᔪᑦ. 
ᒪᓕᒐᔅᓴᖅ 1 ᑕᑯᕕᓯᐅᒃ? ᐃᓗᓕᖏᑦ ᑖᓐᓇ ᓇᒻᒪᖓ 
1. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᒻᒪᓗ ᑖᓐᓇ ᐃᓚᖓ 2 ᐊᒻᒪᓗ 
ᐅᐃᒍᖓ ᐃᓱᐊᓃᑦᑐᖅ ᕿᒥᕐᕈᒋᐊᕈᔅᓯᐅᒃ, 
ᑲᑎᓐᖓᔪᑦ ᐃᓗᓕᖏᑦ, ᐅᐃᒍᖓ ᐊᕐᕌᒍᒧᑦ ᒫᑦᓯ 
31, 2010-ᒧᑦ ᑎᑭᖓᓂᐊᖅᑐᑦ ᑮᓇᐅᔭᐃᑦ 
ᐊᑐᖅᑕᐅᓂᐊᖅᑐᑦ ᐊᐅᓚᔾᔪᑎᓄᑦ. ᑲᑎᑦᑐᒋᑦ ᑖᒃᑯᐊ 
ᐊᐅᓚᔾᔪᑎᐅᓂᐊᖅᑐᑦ. $1,050,873,000. 
ᐊᖏᖅᑭᓰ? ᓂᕈᐊᕐᓇᖅ 1-ᖑᔪᖅ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᑕᕝᕙ ᑲᑎᑦᑐᒋᑦ 
ᐊᖏᕆᐊᓕᓯ ᐊᑐᖅᑕᐅᓂᐊᖅᑐᑦ $1,050,873,000. 
ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᑖᓐᓇ ᐃᓚᖓᑦ 2. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 3. 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓗᓕᖏᑦ 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 4. 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 5. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᐃᒪ ᑲᑎᒪᔨᐅᖃᑎᒃᑲ 
ᐊᖏᖃᑎᒌᑉᐱᓯ ᑖᓐᓇ ᒪᓕᒐᔅᓴᖅ 
ᒪᓕᒐᕈᕈᓐᓇᖅᓯᓂᐊᓕᕐᖓᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᐃᒪ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐊᖏᖅᐱᓰ ᑖᓐᓇ ᐊᑐᒐᖅ ᓇᒻᒪᓕᒃ 62(2) ᑖᓐᓇ 
ᒪᓕᒐᔅᓴᖅ ᐊᑕᐅᓯᖅ ᑕᕝᕗᖓ ᐊᑐᒐᑦᑎᓐᓄᑦ 
ᐃᓕᔭᐅᑦᑕᐅᑎᒋᔪᓐᓇᕐᓂᐊᖅᑐᓂ ᐊᒻᒪᓗ 
ᐱᖓᔪᐊᓐᓂᒃ ᐅᖃᓕᒫᖅᑕᐅᒍᓐᓇᕐᓂᐊᓕᖅᑐᓂ, 
ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᔭᕇᕐᔫᒥᒻᒥᔪᖅ. 
ᑕᐃᒪ ᓱᓕ ᐊᑐᐃᓐᓇᐅᓐᖏᐊᓗᒐᓛᑉᐸᓚᐃᒻᒪᑕ 
ᑕᐃᒃᑯᐊ ᒪᓕᒐᔅᓴᐃᑦ ᐊᓯᖏᑦ, ᑖᒃᑯᐊ 
ᓵᖓᓅᑲᐃᓐᓇᕆᐊᖃᕐᓂᐊᕐᒥᒻᒪᑕ 
ᐃᖅᑲᓇᐃᔭᖅᑎᖏᑦ, ᑖᒃᑯᐊ ᒥᔅᓵᓄᑦ. ᒫᓐᓇ 10-
ᒥᓂᔅ ᓄᖅᑲᖓᑲᐃᓐᓇᐃᓐᓇᕈᑦᑕ 
ᐊᑐᐃᓐᓇᕈᖅᐸᓪᓕᐊᑎᓪᓗᒋᑦ. ᖁᔭᓐᓇᒦᒃ. 
ᐅᑎᕐᓂᐊᕆᕗᒍᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:52ᒥ ᐊᒻᒪ 
ᐱᒋᐊᒃᑲᓐᓂᖅᑐᑎᒃ 19:10ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ. 
ᑕᐃᒪ ᐱᒋᐊᕈᓐᓇᓯᒻᒥᒐᑦᑕ ᑖᓐᓇ ᒪᓕᒐᔅᓴᖅ 
ᓇᒻᒪᓕᒃ ᒪᕐᕉᓐᓂᒃ ᑖᓐᓇ ᑮᓇᐅᔭᓕᕆᓂᕐᒧᑦ 
ᒥᓂᔅᑕᐅᔪᖅ ᐲᑕᓴᓐ ᐅᓂᒃᑳᕈᑎᒃᓴᖃᕈᕕᑦ 
ᒪᑉᐱᕈᑎᓂᑦ ᐱᕕᖃᓕᕐᒥᔪᑎᑦ. ᒥᓂᔅᑕ ᐲᑕᓴᓐ. 

ᒪᓕᒐᒃᓴᖅ 02 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 
1, 2009-2010 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. ᐅᓪᓗᒥ 
ᐅᕙᓃᑦᑐᖓ ᐃᓚᒋᐊᕈᑎᒃᓴᐅᔪᓄᑦ 
ᐊᑭᑐᔪᖅᑐᕈᑎᓄᑦ 2009-2010, ᒪᓕᒐᒃᓴᖅ 2, 
ᐱᔾᔪᑎᒋᔭᖓ ᓴᓂᕐᕙᐃᓗᑕ $1,994,000 
ᐃᓚᓕᐅᑎᓂᐊᖅᑐᑦ 2009-2010. ᐅᑯᐊ 
ᐱᖃᓯᐅᔾᔨᔪᑦ:  
 

• ᐱᓕᕆᕕᐅᔪᓂ 2008-09 
ᐊᑐᖅᑕᐅᓂᓐᖏᑦᑐᑦ; 

 
• ᒐᕙᒪᑐᖃᒃᑯᓐᓂ 2009 ᐱᖁᑎᕐᔪᐊᓄᑦ 

ᑮᓇᐅᔭᖃᖅᑎᑦᑎᓂᖅ 
ᐱᓐᖑᐊᕐᕕᓕᕆᔨᐅᓂᕐᒧᑦ ᐱᖁᑎᕐᔪᐊᓄᑦ 
ᐊᒻᒪᓗ ᐱᖁᑎᕐᔪᐊᓄᑦ ᒪᑭᑉᐹᓪᓕᕈᑎᒃᓴᓄᑦ 
ᑮᓇᐅᔭᑦ ᐃᓕᓐᓂᐊᕐᕕᐅᔪᓄᓪᓗ;  

 
• 2009-2010 ᒐᕙᒪᑐᖃᒃᑯᓐᓂᒃ 

ᑮᓇᐅᔭᖃᖅᑎᑦᓯᔪᑦ; ᐊᒻᒪᓗ  
 

• ᓴᓇᒋᐊᓚᐅᖅᑎᓐᓇᒋᑦ ᑮᓇᔭᐅᑦ.  
 
ᑎᓴᒪᒋᓕᖅᑕᖓᓂᒃ ᑭᖑᓕᕇᓂ ᑕᒪᒃᑯᐊ ᐊᕐᕌᒍᒧᑦ 
ᐊᑐᖅᑕᐅᓂᖏᑦᑐᑦ 2008-09 ᐊᑭᑐᔪᖅᑐᕈᑎᓄᑦ 
ᐊᑐᖅᑕᐅᓂᓐᖏᑦᑐᑦ ᐊᑐᖅᑕᐅᓂᐊᖅᑐᑦ $82.8 
ᒥᓕᐊᖑᒻᒪᑕ ᐊᒥᓱᕈᕆᐊᖅᑐᑦ $21.5 ᒥᓕᐊᓐᓂᒃ 
2007-08-ᒥ. 2007-08 ᐊᑭᑐᔪᖅᑐᕈᑎᓄᑦ $61.3 
ᒥᓕᐊᖑᓚᐅᖅᑐᑦ ᐊᒻᒪᓗ ᐱᖃᓯᐅᔾᔨᓚᐅᕐᖓᑕ 
ᕿᑭᖅᑕᓂ ᐋᓐᓂᐊᕕᐅᔪᒥᒃ ᐊᑭᑐᔪᖅᑐᕈᑎᐅᔪᑦ 
ᐊᑐᖅᑕᐅᓂᖏᑦᑐᑦ ᐊᕐᕌᓂ $87.4 ᒥᓕᐊᖑᓚᐅᖅᑐᑦ 
2006-07-ᒥ.  
 
ᑖᓐᓇ ᐱᔾᔪᑎᒋᓗᐊᖅᑕᖓ ᐊᐃᑉᐸᖓᓂ 
ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎᓄᑦ ᑖᒃᑯᓄᖓ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᓐᓄᑦ.  

ᐊᐃᐸᖓᑦ ᐱᔾᔪᑎᒋᔭᖓ ᑕᐃᒃᑯᐊ ᐊᕐᕌᒍᓄᑦ 
ᐊᑭᑐᔾᔪᑎᓄᑦ ᐱᓕᕆᐊᓄᑦ ᑮᓇᐅᔭᖏᑦ 
ᓈᒻᒪᓈᖅᓯᒪᓚᐅᓐᖏᓐᓂᖏᓐᓄᑦ.  
 
ᐊᒻᒪᓗ ᐱᓕᕆᐊᖑᔪᓄᑦ ᐊᑭᑐᔪᖅᑑᑎᓄᑦ ᑭᓯᐊᓂᓕ 
ᑕᒪᒃᑯᐊ ᑳᓐᑐᕌᒃᑖᕋᓱᑦᑐᑦ ᐊᒥᓱᑦ ᑕᕝᕙᓃᓐᓂᓴᐅᒻᒪᑕ 
ᑕᐃᒪᒃ, ᑕᐃᒪᐃᓚᕿᕗᖃᐃ ᑮᓇᐅᔭᑎᒍᑦ 
ᖃᓄᐃᓕᖓᓂᖓᓂᒃ ᐅᓪᓗᒥ.  
 
ᒐᕙᒪᒋᔭᓄᑦ ᐱᖃᑦᑕᕐᖓᑕ ᒐᕙᒪᑐᖃᒃᑯᓐᓂᑦ 
ᐊᑐᐃᓐᓇᐅᑎᑦᑎᓂᐊᕐᖓᑕ $3.6 ᒥᓕᐊᓂᒃ ᒪᓕᒃᑐᒍ 
ᐱᖁᑎᕐᔪᐊᓄᑦ ᑮᓇᐅᔭᓕᐅᕈᑎᒃᓴᐅᔪᓄᑦ 
ᓴᓇᒋᐊᕈᑎᒃᓴᑦ ᑕᓗᕐᔪᐊᕐᒥ ᕼᐊᒻᓚᑦᑯᑦ ᐊᓪᓚᕝᕕᖓᑦ 
ᐊᒻᒪᓗ ᐃᖃᓗᓐᓂ. ᐊᒻᒪᓗ ᒐᕙᒪᒋᔭᕗᑦ 
ᑮᓇᐅᔭᖃᖅᑎᑕᐅᓂᐊᕐᓗᓂ ᐊᓐᓂᑭᑦᑐᕐᕕᐅᔪᖅ 
ᐱᓐᖑᐊᕕᔾᔪᐊᓄᑦ ᑖᒃᑯᐊ ᒐᕙᒪᒃᑯᑦ ᐊᑐᕐᓂᐊᕐᒥᔪᑦ 
$3.6 ᒥᓕᐊᓐ.  
 
ᐊᒻᒪᓗ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᓂᐊᖅᓯᒪᒻᒪᑕ 
$567,000 ᑕᒪᒃᑯᓄᖓ ᐱᓐᖑᐊᕐᕕᐅᔪᓄᑦ 
ᐊᒻᒪᑦᑕᐅᖅ ᒐᕙᒪᒋᔭᕗᑦ ᑕᐃᒪᓐᓇᓪᓗᐊᖅ 
ᐊᑐᕐᓂᐊᕐᒥᔪᒍᑦ ᑕᕝᕙᓂ ᑕᓗᖅᔪᐊᕐᒥ, ᐃᒡᓗᓕᒑᕐᔪᒥ, 
ᐃᒡᓗᓕᒻᒥ, ᓴᓂᑭᓗᐊᕐᒥᓗ. ᑕᒪᒃᑯᐊ 
ᐱᓐᖑᐊᕐᕕᖁᑎᒋᔭᖏᑦ 
ᐱᐅᓯᐅᒋᐊᖅᑕᐅᒍᓐᓇᖁᓪᓗᒋᑦ.  
 
ᑕᒪᒃᑯᐊᓕ ᐃᓕᓐᓂᐊᓂᕐᒧᑦ ᐱᖁᑎᕐᔪᐊᓄᑦ 
ᒐᕙᒪᑐᖃᒃᑯᑦ ᑐᓂᓯᓂᐊᖅᑐᑦ $2.8 ᒥᓕᐊᓐ 
ᐊᑭᑐᔪᖅᑐᕈᑎᓄᑦ ᐊᑭᖃᖅᑐᖅ $5.6 ᒥᓕᐊᓐ ᑖᓐᓇ 
ᓄᓇᕗᒻᒥ ᓯᓚᑦᑐᓴᕐᕕᒃ ᖃᕆᓴᐅᔭᖏᑎᒍᑦ 
ᐋᖅᑭᒋᐊᖅᑕᐅᓂᐊᕐᖓᑦ. ᑖᓐᓇ 
ᑲᓱᖅᓴᕋᐃᓐᓂᖅᓴᐅᓂᐅᔪᖅ ᓄᓇᕗᒻᒥ ᓯᓚᑦᑐᓴᕐᕕᒻᒥ 
ᐊᔪᓐᖏᓂᖅᓴᐅᓂᐊᕐᖓᑕ ᖃᕆᓴᐅᔭᒃᑯᑦ 
ᐃᓕᓐᓂᐊᕈᓐᓇᕐᓗᑎᒃ ᓄᓇᓕᖏᓐᓂ.  
 
ᐃᓪᓗᓕᐅᕐᓂᕐᒧᑦ ᑮᓇᐅᔭᖃᖅᑎᑦᑎᓂᐅᔪᖅ 
ᒐᕙᒪᑐᖃᒃᑯᓐᓃᓐᖔᓚᐅᖅᑎᖅ.  

2009-2010-ᒥ ᖁᓕᐅᓂᐊᕐᖓᑕ ᐊᑭᑐᔫᑏᑦ 
ᐱᓕᕆᐊᖑᔪᑦ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᑦᑎᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ ᑮᓇᐅᔭᖃᖅᑎᑕᐅᓂᐊᖅᑐᑦ 
$20.2 ᒥᓕᐊᓐ. ᒪᓕᒐᔅᓴᖅ 2 ᓴᓂᕐᕙᐃᓂᐊᕐᒥᔪᑦ 
$6.5 ᒥᓕᐊᓐ ᑕᒪᒃᑯᓄᖓ. 
 
ᒪᓕᒐᔅᓴᖅ 2 ᓴᓂᕐᕙᐃᓂᐊᕐᒥᔪᑦ $6.6 ᒥᓕᐊᓐ 
ᓴᓇᔭᐅᒋᐊᓚᐅᖅᑎᓐᓇᒍ 7-ᖑᒧᑦ ᐊᑭᑐᔪᑦ 
ᐱᔭᐅᓂᐊᖅᑐᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ 
ᐱᔨᑦᑎᑦᑎᖅᑏᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ.  
 
ᖃᐅᔨᒪᒋᐊᖃᕐᒥᔪᒍᑦ ᐊᑭᑐᔪᖅᑐᕈᑎᐅᔪᑦ 
ᐱᕙᓪᓕᐊᔪᓕᕆᔨᒃᑯᓐᓄ ᐃᖏᕐᕋᔪᓕᕆᔨᒃᑯᓪᓗ 
ᑕᕝᕙᓐᖓᑦ ᑲᓇᑕᒥ ᑮᓇᐅᔭᖃᖅᑎᑕᐅᔪᑦ 
ᖃᖓᑕᓲᒃᑯᕕᒻᒧᑦ ᐱᐅᓯᒋᐊᕈᑎᐅᓂᐊᖅᑐᑦ 
ᓄᓇᖁᑎᑦᑎᓐᓂ.  
 
ᐃᔅᓯᕙᐅᑖᖅ, ᑕᕝᕙ ᒪᑐᐊᖅᓯᔾᔪᑎᒃᑲ ᐅᖃᐅᓯᔅᓴᒃᑲ 
ᑭᐅᓇᓱᖃᑦᑕᕐᓂᐊᖅᑯᖓ ᐊᐱᖅᑯᑎᔅᓴᖅᑕᖃᖅᑲᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐃᓇᑦᑎᔪᒪᕖᑦ ᐊᐃᑉᐸᕆᓂᐊᖅᑕᕐᓂᑦ ᐅᕙᒍᑦ 
ᓵᖓᓅᓐᓂᐊᖅᑐᓂᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓂᕈᐊᖅᑕᐅᖃᑎᒋᓯᒪᔭᒃᑳ ᑖᓐᓇ 
ᒥᓂᔅᑕ ᐃᓚᔪᓐᓇᖁᓪᓗᒍ ᐅᓂᒃᑳᕐᓂᐊᖅᑐᓂᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᓐᖔᒻᒪᑕ. ᐃᖅᓱᒃᑏ,  

ᐃᓯᖅᑎᑲᐃᓐᓇᕈᓐᓇᕈᕕᒋᑦ ᑖᒃᑯᐊ 
ᐃᖅᑲᓇᐃᔭᖅᑎᖏᑦ ᐅᕙᒍᑦ ᓵᖓᓅᓐᓂᐊᕐᖓᑕ.  
 
ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐲᑕᓴᓐ, ᑖᒃᑯᐊ 
ᐊᐃᑉᐸᕆᓂᐊᖅᑕᑎᑦ ᑭᒃᑰᒻᒪᖔᑕ 
ᓇᓗᓇᐃᕈᓐᓇᕈᕕᒋᑦ ᑲᑎᒪᔨᐅᖃᑎᕗᑦ 
ᖃᐅᔨᒪᑦᑎᐊᓐᓂᐊᕐᖓᑕ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ ᒪᓕᒐᓕᐅᖅᑏᓪᓗ. ᑕᓕᖅᐱᓐᓃᑦᑐᖅ 
ᐲᑕ ᒫ, ᒥᓂᔅᑕᐅᑉ ᑐᖏᓕᖓ ᑮᓇᐅᔭᓕᕆᔨᒃᑯᓐᓄᑦ, 
ᐊᒻᒪᓗ ᓴᐅᒥᓐᓃᑦᑐᖅ ᔨᐊᕝ ᓴᐅᓐ, ᑕᕝᕙᓂ 
ᑮᓇᐅᔭᓂᑦ ᐊᑐᖅᑕᐅᕙᑦᑐᓄᑦ ᑲᒪᔨᐅᕙᑦᑐᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᐃᒪ 
ᐱᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᒋᐊᒃᑲᓐᓂᕈᒪᕙᒃᑲ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᑯᐊ ᐊᑐᒐᕗᑦ ᓇᒻᒪᖓ 
77(1), ᓇᓕᖅᓯᑐᐃᓐᓇᖅ 10 ᒥᓂᑦᓯᓂᑦ 
ᓂᓪᓕᐊᑲᐃᓐᓇᕈᓐᓇᖅᑐᓯ, ᐊᒻᒪᓗ ᓱᓕ ᐊᑐᒐᕗᑦ 
77(2), ᓇᓕᖅᓯᑐᐃᓐᓇᖅ 
ᓂᓪᓕᐊᑲᓐᓂᕈᓐᓇᕐᓂᐊᕋᓗᐊᖅᑐᓯ ᑭᓯᐊᓂ 
ᐃᓱᒪᖅᓲᑎᒋᓂᐊᕋᔅᓯ ᓂᓪᓕᑐᐃᓐᓇᐅᖁᓂᐊᕐᒥᒐᔅᓯ 
ᐱᕕᖃᑦᑎᐊᕐᓗᓯ.  
 
ᐊᒻᒪᓗ ᑖᒃᑯᐊ ᐅᕙᒍᑦ ᓵᖓᓃᑦᑐᓄᑦ 
ᓂᓪᓕᐊᔾᔪᑎᖃᕐᔫᖃᑦᑕᓂᐊᖅᑯᓯ ᐱᓗᐊᖅᑐᒥᑦ 
ᑖᒃᑯᓂᖓ ᒪᑉᐱᒐᕐᓂᑦ ᓇᓚᐅᑦᑖᕈᑎᓂᒃ 
ᑕᑯᕙᓪᓕᐊᓕᕈᑦᑕ ᑖᒃᑯᓄᖓ 
ᓂᓪᓕᐊᖃᑦᑕᕐᓂᐊᖅᑯᓯ ᐃᓱᒪᑦᑎᐊᓯᓐᓂ. 
ᓇᓕᖅᓯᑐᐃᓐᓇᖅ ᓂᓪᓕᐊᑲᐃᓐᓇᕈᒪᕕᓰ ᑖᒃᑯᓄᖓ 
ᒥᔅᓵᓄᑦ? ᐃᓵᑦᑐᖃᓐᖏᒻᒪᑦ.  
 
ᑕᐃᒪᐃᒻᒪᑦ ᑕᕝᕙ ᒪᑉᐱᒐᕐᓄᑦ ᑕᑯᒋᐊᕈᑦᑕ ᑖᒃᑯᐊ 
ᐅᕙᒍᑦ ᓵᖓᓃᑦᑐᓄᑦ ᑕᕝᕗᖓ ᒪᑉᐱᒐᖅ 4-ᒧᑦ 
ᓇᓚᐅᑦᑖᖅᓯᒪᔪᓄᑦ ᑕᕝᕗᓐᖓᖁᓕᕐᒥᒋᔅᓯ. 
ᑕᕝᕙᓃᒃᑯᑦᑕ ᑕᑯᒋᐊᕈᔅᓯᐅ ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᐊᓪᓚᕕᖓᓐᓃᓐᖓᖅᑐᑦ. ᐊᑭᑐᔪᖅᓯᐅᑏᑦ. ᑖᒃᑯᐊ 
ᐊᖏᖅᑕᐅᓯᒪᓚᐅᓐᖏᑦᑐᑦ ᓄᑖᑦ 
ᐊᓚᒃᑲᖅᑎᑕᐅᓯᒪᓚᐅᓐᖏᑦᑐᑦ ᐃᓚᖏᓪᓗ ᑕᒪᒃᑯᐊ 
ᑲᔪᓯᒋᐊᒃᑲᓐᓂᖁᔭᑦ ᓯᕗᓂᕆᓂᐊᖅᑕᑎᓐᓄᑦ 
ᓴᓇᔭᐅᔪᓐᓇᖅᓯᓚᐅᓐᖏᑦᑐᑦ. ᑲᑎᑦᑐᒋᑦ ᑖᒃᑯᐊ 
ᐊᑐᖅᑕᐅᒍᒪᓂᐊᖅᑐᑦ. $7,033,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑖᒃᑯᐊ ᑕᕝᕙ ᑲᑎᑦᑐᒋᑦ 
ᐊᑐᖅᑕᐅᔪᒪᓂᐊᖅᑐᑦ ᐊᑭᑐᔪᖅᓯᐅᑎᓄᑦ. 
$7,033,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊᓗ ᑕᐃᒫᑦᑕᐅᖅ 
ᒪᓕᒐᓕᕆᔨᒃᑯᓐᓃᓐᖔᖅᑐᑦ. ᐊᑭᑐᔪᖅᓯᐅᑏᑦ. 
ᐊᖏᖅᑕᐅᔪᓐᓇᖅᓯᓚᐅᓐᖏᑦᑐᑦ ᓄᑖᕐᒧᑦ ᐃᓚᖏᓪᓗ 
ᐊᑐᓕᒃᑲᓐᓂᕆᐊᓖᑦ. ᑲᑎᑦᑐᒋᑦ 
ᐊᐅᓚᑦᑎᔨᒃᑯᓐᓃᓐᖔᖅᑐᑦ ᒪᓕᒐᓕᕆᔨᒃᑯᓐᓄᑦ. 
$1,114,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊᓗ 
ᑎᒍᔭᐅᖅᑲᕕᒻᒧᑦ ᑐᕌᖓᔪᑦ. ᐊᑭᑐᔪᖅᓯᐅᑏᑦ 
ᑲᑎᑦᑐᒋᑦ. $3,444,000. ᐊᖏᖅᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐊᓪᓚᕕᖓᓐᓃᓐᖔᖅᑐᑦ 
ᒪᓕᒐᓕᕆᔨᒃᑯᑦ. ᐊᑐᖅᑕᐅᔪᒪᓂᐊᖅᑐᑦ 
ᐊᑭᑐᔪᖅᓯᐅᑎᓄᑦ. $3,558,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊᓗ 
ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓐᓇᕐᓄᑦ 
ᐊᒻᒪᓗ ᒪᒃᑯᑦᑐᓄᑦ. ᐊᑭᑐᔪᖅᓯᐅᑏᑦ. 
ᐊᐅᓚᑦᑎᔨᒃᑯᖏᓐᓄᑦ ᑲᒪᒋᔭᐅᓂᐊᖅᑐᑦ ᑲᑎᑦᑐᒋᑦ. 
$8,991,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᑖᒃᑯᐊ ᑕᕝᕙ ᑲᑎᑦᑐᒋᑦ ᑕᕝᕗᖓ 
ᐊᓪᓚᕝᕕᖓᓂᑦ ᑐᕌᖓᓂᐊᖅᑐᑦ. $8,991,000. 
ᐊᖏᖅᑭᓰ?  
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊᓗ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐊᑭᑐᔪᖅᑐᕈᓯᐅᖅᑏᑦ. 
ᐊᖏᖅᑕᐅᓚᐅᓐᖏᑐᑦ ᓱᓕ. ᑖᒃᑯᓄᖓ 
ᐊᐅᓚᑦᑎᔨᖏᓐᓄᑦᑕᐅᖅ ᑐᕌᖓᔪᑦ. ᑲᑎᑦᑐᒋᑦ 
ᐊᑐᖅᑕᐅᔪᒪᓂᐊᖅᑐᑦ. $27,714,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑲᑎᑦᑐᒋᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᕌᖓᓂᐊᖅᑐᑦ. 
$27,714,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᑖᒃᑯᐊᓗ 
ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ ᐊᒻᒪ 
ᐃᓄᓯᓕᕆᓂᒃᑯᓐᓄᑦ ᑐᕌᖓᔪᑦ. ᐊᑭᑐᔪᖅᓯᐅᑏᑦ. 
ᐊᖏᖅᑕᐅᓚᐅᕐᓂᓐᖏᑦᑐᑦ ᓱᓕ. ᑖᒃᑯᐊ 
ᐊᐅᓚᑦᑎᔨᒃᑯᖏᓐᓄᑦ ᑐᕌᖓᓂᐊᖅᑐᑦ. 
$12,997,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᑖᒃᑯᐊ ᑐᕌᖓᓂᐊᖅᑐᑦ 
ᐊᓪᓚᕝᕕᓕᒫᖏᓐᓄᑦ. $12,997,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔨᑦ: ᐊᖏᖅᑐᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ. 
ᐊᑭᑐᔪᖅᑐᖅᓯᐅᑏᑦ. 
ᐊᖏᖅᑕᐅᓚᐅᓐᖏᓱᖃᖅᑐᑦᑕᐅᖅ. ᑮᓇᐅᔭᐃᑦ 
ᐊᑐᖅᑕᐅᔪᒪᓂᐊᖅᑐᑦ ᑖᒃᑯᓄᖓ 
ᐊᐅᓚᑦᑎᔨᒃᑯᖏᓐᓄᑦ ᑐᕌᖓᓂᐊᖅᑐᑦ. 
$1,255,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᑖᒃᑯᐊ ᑕᕝᕙ ᐊᓪᓚᕝᕕᖏᓐᓄᑦ 
ᑐᕌᖓᓂᐊᖅᑐᑦ ᑲᑎᑦᑐᒋᑦ. $1,255,000. 
ᐊᖏᖅᑭᓰ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊᓗ ᓄᓇᓕᓐᓂᑦ 
ᒐᕙᒪᓕᕆᓂᕐᒧᑦ ᐊᒻᒪᓗ ᒐᕙᒪᒃᑯᑦ 
ᓴᓇᔪᓕᕆᔨᒃᑯᖏᓐᓄᑦ. ᐊᑭᑐᔪᖅᓯᐅᑎᑦ. 
ᐊᖏᖅᑕᐅᓚᐅᓐᖏᑐᑦ ᓱᓕ. ᑖᒃᑯᐊ 
ᐅᓄᖅᑐᒻᒪᕆᐅᒻᒪᑕ; ᑖᒃᑯᐊ ᒪᑉᐱᒐᐃᑦ 10, 11, 
ᐊᒻᒪ 12 ᐱᖓᓱᒻᒪᕇᑦ ᑲᑎᓐᖓᔪᑦ. ᑲᑎᑦᑐᒋᑦ 
ᑖᒃᑯᐊ ᐊᖏᖅᑕᐅᓚᓐᖏᑦᑐᑦ. ᐸᕐᓇᐅᑕᐅᓯᒪᔪᑦ. 
$24,657,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ: ᑖᒃᑯᐊ ᑲᑎᑦᑐᒋᑦ ᓱᓕ ᐃᓚᖏᑦ 
ᐊᑐᖅᑕᐅᒃᑲᓐᓂᕈᒪᔪᑦ ᑮᓇᐅᔭᐃᑦ ᐊᑭᑐᔪᖅᓯᐅᑏᑦ. 
ᑖᒃᑯᐊᓕ ᑐᕌᖓᓂᐊᖅᑐᑦ ᐅᖅᓱᐋᓗᓕᕆᔨᒃᑯᓐᓄᑦ. 
ᐊᑐᖅᑕᐅᔪᒪᓂᐊᖅᑐᑦ. $741,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᑖᒃᑯᐊ ᑕᕝᕙ ᓄᓇᓕᓐᓂᑦ 
ᒐᕙᒪᓕᕆᓂᕐᒧᑦ ᐊᒻᒪᓗ ᒐᕙᒪᒃᑯᑦ 
ᓴᓇᔪᓕᕆᔨᒃᑯᖏᓐᓄᑦ. ᑲᑎᑦᑐᒋᑦ 
ᐊᑐᖅᑕᐅᔪᒫᕐᓂᐊᖅᑐᑦ ᐊᑭᑐᔪᖅᓯᐅᑏᑦ. 
$25,398,000. ᐊᐱᖅᑯᓯᔅᓴᐃᑦ? ᐊᐱᕆᔪᒪᔪᖅ ᒥᔅᑕ 
ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᑯᓯᔅᓴᕋ ᑭᒡᒐᑐᕐᓗᒍ ᐃᓚᒋᔭᐅᔪᖅ ᐅᖅᑯᕐᒥᐅᑦ. 
ᐅᓇ ᐊᐱᖅᑯᑎᒋᔪᒪᓗᐅᖅᑕᕋ ᒪᑉᐱᒐᖅ 15. 
ᑎᑭᓚᐅᓐᖏᓱᖓᒻᒪᕆᑦᑕᕋᓗᐊᕗᑦ ᑎᑭᒃᑯᑦᑎᒍᖃᐃ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᓯᕗᕙᐃᓗᐊᒐᓛᒃᑲᕕᑦ ᑖᒃᑯᐊ ᑕᕝᕙ 
ᐅᐸᓐᓂᐊᑐᐃᓐᓇᖅᑕᑎᓐᓄᑦ. ᑕᕝᕙᓃᑦᑐᒍᑦ 
ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ 
ᓴᓇᔪᓕᕆᔨᒃᑯᓐᓄᑦ. ᑲᑎᑦᑐᒋᑦ ᐊᑐᖅᑕᐅᔪᒪᓂᐊᖅᑐᑦ 
ᐊᓪᓚᕝᕕᖏᓐᓄᑦ. $25,398,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊᓗ 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ. 
ᐊᑭᑐᔪᖅᓯᐅᑏᑦ ᐊᑐᖅᑕᐅᔪᒪᓂᐊᖅᑐᑦ. ᑖᒃᑯᐊᑦᑕᐅᖅ 
ᒪᕐᕉᓐᓂᒃ ᒪᒃᐱᒑᓐᓂᒃ ᑲᑎᓐᖓᔪᒃ. 
ᐊᖏᖅᑕᐅᓚᐅᓐᖏᑦᑐᑦ. ᐊᑐᖅᑕᐅᔪᒪᓂᐊᖅᑐᑦ. 
$15,048,000. ᐊᖏᖅᑭᓯᐅᒃ? ᐃᓵᔅᓯᒪᔪᖃᕐᖓᑦ, 
ᒪᒥᐊᓇᖅ. ᒥᔅᑕ ᖁᒻᒧᐊᑦᑐᖅ, ᐊᐱᕆᔪᒪᕖᑦ?  
 
ᖁᒻᒧᐊᑦᑐᖅ: ᐄ., ᑕᐃᒪ 
ᓂᓪᓕᕈᓐᓇᑎᐊᖅᐸᓪᓚᐃᓕᖅᑯᖓ. ᑕᐃᒪᐃᓛᒃ ᑖᓐᓇ 
ᐊᐱᖅᑯᓯᔅᓴᖅ ᑐᓂᖅᑲᐅᒻᒪᒍᒃ ᐅᖅᑯᒻᒥᐅᑦ 
ᒪᓕᒐᓕᐅᖅᑎᖓᑕ. ᐅᓇ ᒪᒃᐱᖅᑐᒐᕐᒥ 15 
ᐅᖃᖅᓯᒪᒻᒪᑦ.  
 
(ᑐᓵᔨᑎᒍᑦ) ᑕᐃᒪ ᓄᑖᖑᔪᒥᑦ 
ᐅᑕᖅᑭᕕᑦᑖᕈᒪᒐᓗᐊᕐᖓᑕ ᕿᑭᖅᑕᕐᔪᐊᒥ. ᑖᒃᑯᐊ 
$350,000-ᖑᒻᒪᑕ ᐸᕐᓇᒍᑕᐅᓂᖓᓄᑦ 
ᑎᑎᕋᐅᔭᖅᑕᐅᓂᖓᓄᓪᓗ ᕿᑭᖅᑕᕐᔪᐊᒥ 
ᐅᑕᖅᑭᕕᐅᒐᔭᖅᑐᖅ.  
 

ᖃᖓ ᑖᓐᓇ ᐱᒋᐊᖅᑕᐅᓛᖅᑲ ᐊᒻᒪᓗ ᖃᖓ 
ᐱᔭᕇᖅᑕᐅᓂᐊᖅᑐᒋᔭᐅᕙ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒥᓂᔅᑕ ᐲᑕᓴᓐ, ᑭᐅᒋᐊᕈᓐᓇᖅᑭᐅᒃ?  
 
ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇᐅᔪᖅ ᐋᖅᑭᓯᒪᓐᖏᑦᑐᑦ. 
ᐸᕐᓇᐸᓪᓕᐊᒐᓱᑐᐃᓐᓇᖅᑐᑦ ᑖᔅᓱᒥᖓ ᒫᓐᓇᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᑕᐃᒪᓕ ᖃᖓ ᐱᔭᕇᖅᑕᐅᔪᒫᓐᓂᐊᖅᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ, 
ᑭᐅᓇᓱᒍᓐᓇᖅᑭᐅᒃ? ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐱᓕᕆᐊᔅᓴᑦ ᐊᒥᓱᒻᒪᑕ ᑖᓐᓇ 
ᐊᑦᑕᓇᐃᖅᓯᑐᐃᓐᓇᖅᑐᑦ ᑮᓇᐅᔭᓂᒃ ᑕᕝᕙᖓᖅᑲᐃ 
ᑲᓇᑕᒦᓐᖔᖅᑐᓂᒃ ᑮᓇᐅᔭᖃᑦᑎᑕᐅᒍᓐᓇᖅᑯᑦ 
ᐱᒋᐊᖅᑎᑕᐅᑉᐸᑦ ᑕᐃᒫᒃ ᐋᖅᑭᒋᐊᕆᒐᔭᕐᖓᑕ.  
 
ᑖᒃᑯᐊ ᐱᖁᑎᕐᔪᐊᓄᑦ ᓴᓇᔾᔪᑏᑦ ᑲᓇᑕᒦᓐᖔᖅᑐᑦ 
ᐊᕐᕌᒍᓄᑦ 7-ᐸᓅᖓᓂᐊᕐᖓᑦ ᐊᕐᕌᒍᖓ 
ᐱᖓᔪᒋᓕᖅᑐᓂᔾᔪᒃ. ᑕᕝᕙᓂᖃᐃ ᐊᕐᕌᖑᑦ ᑎᓴᒪᑦ 
ᑕᓪᓕᒪᓪᓘᓐᓃᑦ ᐱᔪᓐᓇᓂᖅᑲᑕ ᑖᓐᓇ 
ᑲᔪᓯᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
(ᑐᓵᔨᑎᒍᑦ) ᐊᐱᖅᑯᑎᖃᕈᒪᒻᒥᔪᖓ Item 4,  

ᖃᖓᓕ ᑖᓐᓇ ᐱᒋᐊᕈᒫᓐᓂᐊᕐᒪᖔᑦ 
ᓴᓇᔭᐅᒋᐊᓪᓚᑦᑖᓕᕐᓗᓂ? ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒫᑦᓴᐃᓐᓇᖅ ᐸᕐᓇᒍᑕᐅᒦᑦᑐᖅ 
ᐊᒻᒪᓗ ᐊᖏᖅᑕᐅᓯᒪᓕᖅᑲᑦ ᑖᒃᑯᐊ ᐊᑭᖏᓪᓗ 
ᒥᒃᓴᐅᓴᑦᑕᐅᓯᒪᓕᖅᑲᑕ 
ᐊᑭᑐᔪᖅᑐᕈᑎᓅᕋᔭᖅᐸᓪᓚᐃᔪᖅ ᑕᐃᒫᒃ  
ᐋᖅᑮᒍᓐᓇᕋᔭᕆᕗᒍᑦ ᖃᓄᑎᒋ ᐊᑯᓂᐅᒐᔭᕐᒪᖔᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
(ᑐᓵᔨᑎᒍᑦ) ᐄ, ᕿᓚᓈᖅᑯᖓ ᖃᖓᐅᒐᔭᕐᒪᖔᑦ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᑦᑐᒋᑦ 
ᐃᖏᕐᕋᔪᓕᕆᔨᒃᑯᓐᓄᑦ ᐊᑐᖅᑕᐅᔪᒪᓂᐊᖅᑐᑦ. 
$15,048,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᑲᑎᑦᑐᒋᑦ ᑖᒃᑯᐊ 
ᐊᑐᖅᑕᐅᔪᒪᓂᐊᖅᑐᑦ ᐊᓪᓚᕝᕕᖏᓐᓄᑦ ᑐᕌᖓᓗᑎᒃ. 
$15,048,000. ᐊᖏᖅᑭᓰ? (ᑐᓵᔨᑎᒍᑦ) ᒥᔅᑕ ᓯᐊᓪ, 
ᐃᓵᒃᓯᒪᕋᑖᕋᕕᑦ.  
 
ᓯᐊᓪ (ᑐᓵᔨᑎᒍᑦ): ᐋᒡᒐ, ᐄᖑᖅᑲᐅᔫᒐᓗᐊᖅ 
ᑭᓯᐊᓂ ᐊᐱᖅᑯᑎᒋᔪᒪᔭᕋ ᐊᐱᖅᑯᑎᒋᖅᑲᐅᒐᕕᐅᒃ 
ᖁᔭᓈᖅᑕᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐅᒪᑦᑎᐊᖅᑯᖅ. 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᓄᖓ ᑲᑎᑦᑐᒋᑦ. 
$15,048,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ ᐅᐃᒍᖅ 1-ᒧᑦ 
ᑕᕝᕗᖓᕈᓐᓇᕐᓯᒻᒥᔪᒍᑦ ᒪᑉᐱᒐᖅ 2-ᒥ. ᑲᑎᑦᑐᒋᑦ 
ᑖᒃᑯᐊ ᐊᑐᖅᑕᐅᔪᒪᓂᐊᖅᑐᑦ ᐊᑭᑐᔪᖅᓯᐅᑏᑦ 
ᐊᓪᓚᕝᕕᓕᒫᓄᑦ ᑕᒫᓂ ᑲᑎᑦᑐᒋᑦ. $101,994,000. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑕᕝᕙ 
ᐱᔭᕇᕐᖓᑕ. ᑖᒃᑯᓄᖓ ᒪᓕᒐᔅᓴᒧᑦ 
ᑐᕌᒍᓐᓇᓯᒻᒥᔪᒍᑦ. ᑖᓐᓇ ᒪᓕᒐᔅᓴᖅ 2 ᐃᓕᔅᓯ 
ᒪᓕᒐᔅᓴᒃᑯᕕᖏᓐᓃᑦᑑᒐᓗᐊᖅ ᒪᑉᐱᒐᕐᓂᑦ.  
ᑖᒃᑯᐊ ᑕᐃᔭᐅᓯᒪᔪᑦ ᐊᑐᖅᑕᐅᒃᑲᓐᓂᕈᒪᓂᐊᖅᑐᑦ 
(ᐊᑭᑐᔪᖅᓯᐅᑏᑦ) ᓇᒻᒪᓕᒃ ᐊᑕᐅᓯᕐᒥᒃ, 2009-
2010-ᒧᑦ, ᒪᓕᒐᔅᓴᖅ 2. ᑖᓐᓇ 
ᐊᑐᐃᓐᓇᐅᓕᖅᑲᖃᐃ? ᑖᒃᑯᐊ ᑕᕝᕙ ᐃᓗᓕᖏᑦ, 
ᓯᕗᓪᓕᖅᐹᒥᒃ, ᐃᓚᖓᑦ 1. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᐊᒻᒪᓗ ᑖᓐᓇ ᐃᓚᖓᑦ 2 
ᑕᑯᒋᐊᕈᑦᓯᐅᒃ, ᐅᐃᒍᖅ 2 ᑕᑯᖅᑳᕆᐊᖃᕋᑦᑎᒍ 
ᐃᓗᓕᖏᑦ. ᐅᐃᒍᖅ 2-ᒥ ᑖᒃᑯᐊ 
ᓇᓗᓇᐃᔭᖅᓯᒪᓪᓗᑎᒃ ᐊᑐᖅᑕᐅᔪᒪᓂᐊᖅᑐᑦ ᒫᑦᓯ 
31, 2010-ᒧᑦ. ᐊᑭᑐᔪᖅᓯᐅᑏᑦ: ᓂᕈᐊᕐᓂᖅ 2. 
ᑲᑎᑦᑐᒋᑦ ᑖᒃᑯᐊ ᐊᑭᑐᔪᖅᓯᐅᑏᑦ 
ᐊᑐᖅᑕᐅᔪᒪᓂᐊᖅᑐᖅ. $101,994,000. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᑖᒃᑯᐊ ᑲᑎᑦᑐᒋᑦ, 
ᐊᑕᖏᑦᑎᐊᖅᑐᒋᑦ ᐊᑐᖅᑕᐅᔪᒪᓂᐊᖅᑐᑦ. 
$101,994,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᖓᑦ 2. 
(ᑐᓵᔨᑎᒎᕈᓐᓃᖅᑐᖅ) ᐊᖏᕈᓐᓇᖅᓯᒋᕕᓯᐅᒃ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 3. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 4. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 5. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 6. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓰ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 7. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓰ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑳ ᐊᖏᖅᑭᓰ ᑖᓐᓇ 
ᒪᓕᒐᔅᓴᖅ ᐊᑕᖏᕐᓗᒍ ᑲᔪᓯᔪᓐᓇᖅᓯᓂᐊᕐᓕᕐᖓᑦ?  
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑲ ᐊᖏᖃᑎᒌᑉᐱᓰ 
ᑖᓐᓇ ᐊᑐᒐᕋᓛᖅ, ᐊᑐᒐᕗᑦ ᓇᒻᒪᓕᒃ 62(2) ᑖᓐᓇ 
ᒪᓕᒐᔅᓴᖅ 2 ᑕᕝᕗᖓ ᑲᑎᒪᔾᔪᑎᓐᓄᑦ 
ᐃᓕᑦᑕᐅᑎᒋᔪᓐᓇᖅᓯᓂᐊᓕᕐᖓᑦ ᐊᒻᒪᓗ 
ᐱᖓᔪᐊᓐᓂᒃ ᐊᖏᖅᑕᐅᓗᓂ, ᐊᖏᖅᑭᓰ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᒥᓂᔅᑕ 
ᓂᓪᓕᑲᐃᓐᓇᕈᒪᒍᕕᑦ ᑖᒃᑯᓄᖓ ᒥᔅᓵᓄᑦ 
ᒪᑐᐃᖓᕕᐅᕗᑎᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᑦ ᖁᔭᓐᓇᒦᕈᒪᕙᒃᑲ 
ᐃᑲᔪᖅᑐᐃᓂᖏᓐᓄᑦ ᑖᒃᑯᓂᖓ 
ᐋᖅᑭᔅᓱᐃᔪᓐᓇᓚᐅᕐᖓᑕ. ᐄ, ᑕᐃᒪ ᓴᓇᓂᐊᖅᑐᑦ 
ᐱᔭᔅᓴᖃᕐᓂᐊᕐᖓᑕ ᓄᓇᕗᒻᒥᐅᑕᐅᔪᑦ ᓄᓇᑦᑎᓐᓂᑦ.  
 
ᖁᔭᓐᓇᒦᕈᒪᔭᒃᑲ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᖅᑎ ᐊᖓᔪᖅᑳᖏᑦᖅ 
ᐱᓕᕆᖃᑎᒋᔪᓐᓇᖃᑦᑕᕋᑦᑎᒍ 
ᑮᓇᐅᔭᓕᕆᔨᒃᑰᓪᓗᑕ. 
 
ᖁᔭᓐᓇᒦᕈᒪᒻᒥᔭᕋ ᑖᓐᓇ ᓴᐅᒥᓐᓃᑦᑐᖅ ᒥᔅᑕ ᔨᐊᕝ 
ᓴᐅᓐ ᐊᔅᓱᐊᓗᒃ ᑖᒃᑯᓂᖓ ᐱᓕᕆᐊᖃᖅᓯᒪᒻᒪᑦ,  

ᖃᓄᐊᓗᒃᑭᐊᖅ ᐱᓲᖑᒐᓗᐊᖅ, ᐄ ᑲᒪᓇᖅᑐᖅ. 
ᐊᔅᓱᐊᓗᒃ ᐃᖅᑲᓇᐃᔭᒃᑲᕐᒥᑦ ᐱᓕᕆᖃᑎᖃᖅᑐᓂ 
ᐱᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ 
ᖁᔭᓐᓇᒦᓪᓗ ᑖᒃᑯᐊ ᐃᖅᑲᓇᐃᔭᖅᑎᑎᑦ. ᑕᐃᒪ 
ᑖᒃᑯᐊ ᐊᓯᖏᓐᓄᑦ ᓵᑉᐸᓪᓕᐊᒍᓐᓇᓯᒻᒥᒐᑦᑕ, ᑖᓐᓇ 
ᐱᔭᕇᕐᔫᒥᒻᒪᑦ. ᑖᓐᓇ ᑕᕝᕙ ᒪᓕᒐᔅᓴᖅ 4, 
(ᑐᓵᔨᑎᒍᑦ) ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 
ᑖᒃᓯᓕᕆᓂᕐᒧᑦ ᒪᓕᒐᖓᑦ.  
 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒪᓕᒐᓕᕆᔨᒋᔭᕗᑦ 
ᖃᓄᐃᔅᓴᖏᒃᑯᔅᓯ ᑖᓐᓇ ᑕᒫᓃᒍᓐᓇᖁᓪᓗᒍ. ᒥᔅ 
ᑰᐸ ᑕᒫᓃᖃᑎᒋᓂᐊᕋᑦᑎᒍ. ᑕᐃᒪ ᐃᓇᒍᒪᓕᕐᒥᔭᕋ 
ᑖᓐᓇ ᒥᓂᔅᑕ ᐲᑕᓴᓐ ᑮᓇᐅᔭᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ ᑖᒃᑯᓄᖓ ᒪᑐᐃᕈᑎᔅᓴᓂᒃ ᒪᓕᒐᔅᓴᖅ 
4-ᒧᑦ ᐅᓂᒃᑳᑲᐃᓐᓇᕈᒪᒻᒪᖔᖅ. ᒥᓂᔅᑕ ᐲᑕᓴᓐ. 
 
ᒪᓕᒐᒃᓴᖅ 04 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓐᓄᒃᑯᑦ. ᖁᕕᐊᓱᑉᐳᖓ 
ᓂᓪᓕᕐᕕᒋᓂᐊᕋᒃᑯ ᒪᓕᒐᒃᓴᖅ 4, ᑮᓇᐅᔾᔭᔅᓵᓄᑦ 
ᑖᒃᓰᔭᕐᓂᕐᒧᑦ ᒪᓕᒐᒃᓴᖅ. ᒪᓕᒐᒃᓴᖅ 4, 
ᓄᓇᕗᒻᒥᐅᓄᑦ ᐃᒪᐃᓕᖓᔪᑦ:  
 

• ᐊᒥᓱᕈᕆᐊᕐᓗᒋᑦ ᐃᑦᑐᖅᓯᐅᑕᐅᕙᑦᑐᑦ 
ᓄᖅᑲᖓᔪᓄᑦ 

  
• ᖃᑦᑎᕆᔨᓄᑦ ᑖᒃᓰᔭᓐᖏᓂᖅᓴᐅᑎᑕᐅᓗᑎᒃ 

 
• ᐃᓕᓐᓂᐊᖅᑎᓄᑦ 

ᐃᓕᓐᓂᐊᕈᑎᔅᓴᖅᑖᕈᑕᐅᕙᑦᑐᑦ  

• ᐱᓕᕆᓂᕐᒧᑦ ᐃᓕᓐᓂᐊᑲᓐᓂᕐᓂᕐᒧᑦ  
 

ᑖᓐᓇᓗ ᐱᖃᓯᐅᔾᔨᒻᒥᔪᖅ ᐊᓯᔾᔨᕐᓗᒋᑦ 
ᑐᓂᖅᑯᑕᐅᖃᑦᑕᖅᑐᑦ ᑖᒃᓰᔭᐃᔾᔪᑎᒋᕙᑦᑕᖏᓐᓄᑦ.  
 
ᓄᓇᕗᒻᒥᐅᑦ ᒫᓐᓇᐅᔪᖅ ᐱᑖᖅᐸᒻᒪᑕ 4-ᐳᓴᒥᑦ 
ᓯᕗᓪᓕᖅᐹᖏᓐᓂᑦ $1,000-ᔪᓂᒃ ᐱᔭᖏᓐᓂᑦ. 
ᒪᓕᒐᒃᓴᖅ 4 $2,000-ᖑᖅᑎᑦᑎᓂᐊᕐᖓᑕ. ᑕᐃᒫᒃ 
ᐱᔭᐅᒐᓱᒍᓐᓇᖅᑐᑦ ᑖᒃᓰᔭᐃᕕᐅᕙᑦᑐᓂᒃ.  
ᑖᓐᓇ 600-ᖑᔪᓄᖅᑲᐃ ᑖᓐᓇ ᐊᑦᑐᐃᒐᔭᖅᑐᖅ 
ᒪᓕᑦᑐᒋᑦ ᑎᑎᖅᑲᖁᑎᕗᑦ 2007-ᒥ.  
 
ᑖᒃᑯᐊ 600 ᐃᑦᑐᖅᓯᐅᑎᑖᖅᐸᑦᑐᑦ $578,000-ᓂᒃ 
ᐃᒫᒃ ᐲᔭᐃᓐᖏᔾᔪᑎᓂᒃ, ᑕᐃᒫᒃ 
ᐊᑐᓐᖏᓂᖅᓴᐅᒐᔭᖅᐳᑦ $23,120 ᑲᑎᑦᑐᒋᑦ 
ᒐᕙᒪᑐᖃᒃᑯᓐᓂᑦ. $317.78-ᓴᐅᒐᔭᖅᑯᖅ ᐃᓄᒃ 
ᐊᑕᐅᓯᖅ. ᐊᒻᒪᓗᑦ ᐊᑐᓐᖏᓂᖅᓴᐅᓕᕐᓗᑎᒃ 
ᐊᑭᓖᓐᖏᓂᖅᓴᐅᓗᑎᒃ $38.50. 
 
ᑕᐃᒃᑯᐊᓕ ᖃᑦᑎᕆᔨᐅᔪᑦ ᐃᒫᒃ ᐃᒻᒥᓂᒃ 
ᐊᓐᓂᕆᒍᓐᓃᖅᐸᒻᒪᑕ ᐃᓅᓕᑦᑎᔪᒪᓂᕐᒧᑦ, 
ᑖᓐᓇᓗᑦᑕᐅᖅ ᐱᖁᔭᔅᓴᐅᔪᖅ 4, 
ᐲᔭᐃᓐᖏᓂᖅᓴᐅᖃᑦᑕᓂᐊᖅᐳᑦ ᑕᐃᒃᑯᐊ 200-ᓂᒃ 
ᐃᓕᓐᓂᐊᖅᓯᒪᑉᐸᑕ ᐃᑲᕐᕋᓂᒃ, ᑖᒃᑯᐊ 
ᐅᑎᕐᕕᐅᔪᓐᓇᖃᑦᑕᕋᔭᖅᑐᑦ $500-ᓂᒃ.  
 
ᑖᓐᓇᓗ ᖃᑦᑏᓐᓇᕈᕆᐊᖅᑎᑦᑎᕗᖅ 
ᑖᒃᓰᔭᕈᑕᐅᕙᑦᑐᓄᑦ ᑕᐃᒃᑯᓇᓐᖓᑦ ᖃᑦᑎᕆᔨᐅᔪᓂᒃ, 
ᑖᓐᓇ ᐃᑲᔪᖅᐹᓪᓕᕐᓂᐊᖅᑐᒋᔭᕗᑦ 300-ᖑᔪᓂᖅᑲᐃ 
ᖃᑦᑎᕆᔨᐅᔪᓂᑦ ᓄᓇᕗᒻᒥ ᒐᕙᒪᒃᑯᓄᓪᓗ 
$150,000-ᑲᓴᐅᒐᔭᖅᐳᑦ.  
 
ᐃᓕᓐᓂᐊᑲᓐᓂᕐᓂᒧᑦ ᑕᒪᓐᓇ  

ᑮᓇᐅᔾᔭᔅᓴᕈᑕᑑᕙᓕᕐᖓᑦ ᐃᓕᓐᓂᐊᖅᓯᒪᔪᓄᑦ. 
ᒪᓕᒐᒃᓴᖅ 4 ᓴᖅᑮᕗᖅ ᑕᐃᒃᑯᓄᖓ 
ᐃᓕᓐᓂᐊᕈᑎᔅᓴᐅᔪᓄᑦ ᐱᔭᐅᔪᓐᓇᖅᑐᑦ ᓄᓇᕗᒻᒥ 
ᐃᓕᓐᓂᐊᖏᓐᓇᖅᑐᑦ $65 ᑕᖅᑭᖅ ᐊᑕᐅᓯᖅ 
ᑕᒪᒃᑯᓄᖓ ᐃᓕᓐᓂᐊᕈᑎᔅᓴᓄᑦ. 
ᐃᓕᓐᓂᐊᑲᐃᓐᓇᑐᐃᓐᓇᖅᑐᑦ $20-ᒥ ᑕᖅᑭᒥᒃ 
ᐊᑕᐅᓯᕐᒥᒃ, ᑖᓐᓇᓗ ᒪᓕᑉᐳᖅ ᒐᕙᒪᑐᖃᒃᑯᓐᓂᑦ 
ᐋᖅᑭᔅᓯᒪᔭᖏᓐᓂᑦ ᑕᒪᒃᑯᓄᖓ ᐃᓕᓐᓂᐊᖅᑐᓄᑦ 
ᐊᖓᔪᖅᑳᕆᔭᐅᔪᓄᓪᓗ.  
 
ᐊᓪᓚᕝᕕᒻᒥᓗ ᐊᓯᔾᔨᕈᑎᖃᕆᕗᑦ 
ᑎᑎᕋᖅᓯᒪᓂᖓᓄᑦ ᑕᒪᒃᑯᓄᖓ ᐃᑲᔪᕈᑕᐅᔪᓄᑦ 
ᑮᓇᐅᔭᓄᑦ ᐃᑲᔪᕈᑕᐅᕙᑦᑐᓂᒃ ᒪᓕᓐᓂᐊᕐᖓᑦ 
ᒐᕙᒪᑐᖃᒃᑯᓐᓂᑦ. ᒫᓐᓇᐅᔪᖅ ᒪᓕᒐᖅ 
ᑲᒪᒋᔭᐅᓕᕐᖓᑦ ᑕᐃᒫᒃ ᓲᕐᓗ ᐊᓯᔾᔨᖅᓯᒪᔪᑎᑐᑦ 
ᑭᓯᐊᓂ ᒪᓕᒐᖓ ᐊᖑᒻᒪᑎᒐᓱᓕᑕᐃᓐᓇᕐᖓᑦ.  
 
ᐊᒻᒪᓗ ᒪᓕᒐᒃᓴᖅ 4 ᓴᖅᑮᒻᒪᑦ ᐱᓕᕆᕕᖃᖅᑐᓄᑦ 
ᐃᓕᓐᓂᐊᑎᑦᑎᖃᑦᑕᕐᓂᖏᓐᓄᑦ 
ᐃᓕᓐᓂᐊᑎᑦᑎᓂᐊᖅᑲᑕ ᓄᓇᕗᒻᒥ 
ᐃᖅᑲᓇᐃᔭᖅᑎᑦᑎᔨᓄᑦ. ᑕᒪᓐᓇ 
ᓴᖅᑭᓚᕿᓚᐅᖅᑐᖅ ᓇᖕᒥᓂᖃᖅᑐᓄᑦ 
ᑕᖅᑲᒃᑯᓇᓐᖓᓪᓗ ᐱᓕᕆᕕᖃᖅᑐᓂᒃ. . .   
 
ᑖᓐᓇ 30 ᐳᓴᓐᑎᖏᓐᓂ ᐃᓕᓐᓂᐊᓂᕐᒧᑦ 
ᐊᑐᖅᑕᐅᔪᓂᒃ 50 ᐳᓴᓐᑎᒥᒃ ᑕᐃᒃᑯᐊᓗ 
ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑎᑕᐅᔪᑦ 
ᓄᓇᑖᖃᑕᐅᓯᒪᑉᐸᑕ.  
 
ᒥᑭᔪᑦ ᐱᓕᕆᕕᖃᖅᑐᑦ ᑎᑭᒍᓐᓇᖅᑐᑦ $10,000-
ᓂᒃ ᐅᑎᕐᕕᐅᒍᓐᓇᕐᓗᑎᒃ ᑕᐃᒃᑯᐊ ᐊᖏᓂᖅᓴᐅᔪᑦ 
ᓲᕐᓗ $50,000-ᒥᒃ ᑕᐃᒪᓕ 
ᐃᓱᓕᕝᕕᖃᖅᑎᑕᐅᒋᕗᑦ $1.5 ᒥᓕᐊᓐ ᐊᕐᕌᒍᑕᒫᖅ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᓇᓱᖃᑦᑕᕈᓐᓇᓂᐊᕐᒥᔪᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
(ᑐᓵᔨᑎᒍᑦ)  

ᖃᐃᖁᔨᕖᑦ ᐃᖅᑲᓇᐃᔭᖅᑎᓂ 
ᑕᒫᓂᖃᑎᒋᓂᐊᖅᑕᓐᓂᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, ᑖᒃᑯᐊ 
ᖃᐃᖅᑯᓯᒪᔭᒃᑲ ᑕᒪᐅᓐᖓᖁᔭᒃᑲ, ᐲᑕ ᑎᒫᓪᑎ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ, 
ᖃᐅᔨᒃᑲᐅᑎᒍᓐᓇᕈᕕᒋᑦ ᖃᐃᖅᑯᓯᒪᔭᑎᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐲᑕ ᑎᒫᓪᑎ ᓴᐅᒥᓐᓃᑦᑐᖅ. 
ᑐᑭᒧᐊᒃᑎᑦᑎᔨ ᐊᕐᕌᒍᓕᒫᒧᑦ 
ᑮᓇᐅᔭᖅᑐᕈᑎᐅᖃᑦᑕᖅᑐᓂᒃ ᐃᓐᑲᒻ 
ᑖᒃᓯᓕᕆᔨᐅᓂᕋᖃᑦᑕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᓯᓂᒃ 
ᓄᐊᑦᓯᒐᓱᓐᓂᐊᖅᐸᑦ ᑐᓐᖓᓱᑦᑎᑕᐅᑦᑕᐃᓕᓕ. 
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᒻᒪᑦ ᑖᒃᑯᐊ 
ᑲᑎᒪᔨᕋᓛᑦ ᒪᓕᒐᑦᓴᒥᒃ ᐅᓂᒃᑳᕋᑦᓴᖃᕆᕚᑦ? ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑕᐅᖃᑕᐅᓪᓗᖓ ᑲᑎᒪᔨᕋᓛᓄᑦ 
ᒪᓕᒐᓕᕆᓂᕐᒧᑦ ᖁᕕᐊᓱᒃᑐᖓ ᓇᐃᑦᑐᑯᓗᓐᓂ 
ᒪᑐᐃᖅᓯᓂᕐᒧᑦ ᐅᖃᐅᓯᖃᕆᐊᒃᓴᖅ 
ᐃᓱᒪᒃᓴᖅᓯᐅᖅᐸᓪᓕᐊᓕᖅᑎᓪᓗᑕ ᒪᓕᒐᒃᓴᖅ 4, 
ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 
ᑖᒃᓯᓕᕆᓂᕐᒧᑦ ᒪᓕᒐᖓᑦ. 
 
ᑲᑎᒪᔨᕋᓛᖑᔪᑦ ᐃᓕᑕᖅᓯᕗᑦ ᑖᓐᓇ ᒪᓕᒐᒃᓴᖅ 
ᓴᖅᑭᑕᐅᓯᒪᒻᒪᑦ ᐊᑐᓕᖅᑎᑦᑎᒋᐊᕈᒪᓪᓗᑎᒃ 
ᐊᒥᓱᑲᓪᓚᐅᔪᓂᒃ ᑖᒃᓯᔭᕐᓂᕐᒧᑦ ᑐᕌᖓᔪᓂᒃ 
ᐅᖃᐅᓯᕆᔭᐅᓚᐅᖅᑐᓂᒃ ᓄᓇᕗᑦ ᒐᕙᒪᒃᑯᖏᑕ 
2008 ᑮᓇᐅᔭᐃᑦ ᒪᑐᐃᖅᓯᔾᔪᑎᓂᒃ 
ᐅᖃᐅᓯᕆᔭᐅᑎᓪᓗᒋᑦ.  
 
ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᑲᑎᒪᔨᕋᓛᑦ 
ᓵᖓᓃᑎᓪᓗᒍ ᒪᓕᒐᓕᐅᖅᑎᐅᔪᑦ 
ᐊᐱᖅᓱᕈᕐᓇᖅᓯᓚᐅᕐᒪᑕ ᐊᒥᓱᑲᓪᓚᐅᔪᓂᒃ 
ᐱᔾᔪᑎᖃᖅᑐᓂᒃ ᐊᑐᓕᖅᑎᑕᐅᓂᖓᓄᑦ ᐊᒻᒪ 
ᑲᒪᒋᔭᐅᓂᖓᓄᒃ ᑕᐃᒃᑯᐊ ᑖᒃᓯᔭᕈᑕᐅᔪᒫᕐᓂᐊᖅᑐᑦ. 
 

ᒪᓕᒐᓕᐅᖅᑎᐅᔪᑦ ᐅᔾᔨᑐᖅᐳᑦ ᑕᐃᓐᓇ ᓄᑖᖑᔪᖅ 
ᐱᓕᕆᕕᖃᖅᑐᓄᑦ ᐃᓕᓐᓂᐊᖅᑎᑦᑎᔪᓄᑦ 
ᑖᒃᓯᔭᕈᑎᓂᒃ ᐊᑭᓕᖅᓱᐃᖏᓐᓂᖅᓴᐅᔪᓐᓇᓂᕐᒧᑦ 
ᐃᓱᓕᕝᕕᒃᓴᖃᕐᒪᑦ ᒫᑦᓯ 31, 2014. ᒪᓕᒐᒃᓴᖅ 4 
ᐱᕕᖃᖅᑎᑦᑎᔪᖅ ᑲᑎᑦᑐᒋᑦ ᐊᒥᓲᓂᖏᑦ 
ᐱᓕᕆᓂᕐᒧᑦ ᐃᓕᓐᓂᐊᖅᑎᑦᑎᔪᓄᑦ 
ᑖᒃᓯᔭᓐᖏᓂᖅᓴᐅᔪᓐᓇᕐᓂᕐᒧᑦ ᐊᑐᐃᓐᓇᐅᓗᑎᒃ 
ᐃᖅᑲᓇᐃᔭᖅᑎᑦᑎᔨᐅᔪᓐᓇᖅᑐᓄᑦ ᑕᕝᕙᓂ ᑕᖅᑭᓂ 
12-ᓂᒃ ᐱᒋᐊᕐᓗᒍ ᐊᐃᐳᕈ 1 ᑎᑭᓪᓗᒍ ᒫᑦᓯ 31 
ᐅᖓᑕᐅᓕᔾᔮᓐᖏᑦᑐᖅ $1.5 ᒥᓕᐊᓐ.  
 
ᑲᑎᒪᔨᕋᓛᖑᔪᑦ ᐊᑐᓕᖁᔨᔪᑦ ᒥᓂᔅᑕᐅᔪᖅ 
ᐅᓂᒃᑳᖅᐸᓪᓗᓂ ᐊᕐᕌᒍᑕᒫᑦ ᒪᓕᒐᓕᐅᕐᕕᒻᒧᑦ 
ᐊᐅᓚᑕᐅᓕᕐᓂᖓᓂᒃ ᐱᓕᕆᐊᖑᔪᖅ. ᑕᒪᓐᓇ 
ᑕᐃᒪᐃᓕᐅᕐᓂᐅᔪᖅ ᐃᑲᔪᖅᐹᓕᕐᓂᐊᖅᑐᖅ 
ᒐᕙᒪᒃᑯᓐᓂᑦ ᖃᐅᔨᒪᔾᔪᑕᐅᓗᓂ 
ᐃᖏᕐᕋᑎᐊᕐᓂᕆᔭᖓᓂᒃ ᑎᓕᐅᕆᒃᑲᓂᕐᓂᕐᒧᑦ 
ᐃᓕᓐᓂᐊᒃᑲᓐᓂᑎᑦᑎᓂᕐᒧᑦ ᓄᓇᕗᒻᒥᐅᓂᒃ. 
ᐃᑲᔪᕐᓂᐊᕆᓪᓗᓂ ᒐᕙᒪᒃᑯᓐᓂᑦ 
ᖃᐅᔨᓇᓱᐊᕈᑕᐅᓗᓂ ᐊᕐᕌᒍᑕᒫᑦ ᐱᓕᕆᐊᒧᑦ 
ᐃᓱᓕᑦᑕᕐᕕᖓᓄᑦ ᓇᒻᒪᒍᓐᓇᕐᓂᐊᕐᒪᑦ 
ᑭᓐᖒᒪᔭᐅᓂᖓ. 
 
ᑲᑎᒪᔨᕋᓛᖑᔪᑦ ᕿᓚᓈᖅᐳᑦ ᒐᕙᒪᒃᑯᑦ 
ᐅᓂᒃᑲᖃᑦᑕᓂᐊᕐᓂᖓᓂᒃ ᐊᒥᓲᓂᖏᓐᓂᒃ 
ᐊᑭᓕᖅᓱᖅᑕᐅᓇᑎᒃ ᖃᑦᑎᕆᔨᐅᔪᓂᒃ ᐊᒻᒪ 
ᐃᓕᓐᓂᐊᖅᑎᐅᔪᓂᒃ ᐃᑲᔪᖅᑕᐅᒐᔭᖅᑐᓂᒃ 
ᖃᑦᑎᕆᔨᕗᑦ ᑖᒃᓯᔭᖅᑎᑕᐅᓐᖏᓂᖅᓴᐅᓂᖏᓐᓄᑦ 
ᐊᒻᒪ ᐃᓕᓐᓂᐊᕈᑎᓄᑦ ᐅᑎᕐᕕᐅᔪᓐᓇᕐᓗᑎᒃ. 
 
ᐃᒃᓯᕙᐅᑖᖅ, ᐅᐊᑦᑎᐊᕈ ᐅᖃᖅᑲᐅᒐᒪ, ᑖᒃᑯᐊ 
ᐊᓯᔾᔨᕐᓂᐅᖁᔭᐅᔪᑦ ᑮᓇᐅᔾᔭᒃᓵᓄᑦ ᑖᒃᓯᔮᕐᓂᕐᒧᑦ 
ᒪᓕᒐᕐᒥ ᐅᖃᐅᑕᐅᒋᐊᓐᖓᓚᐅᖅᑐᑦ ᐊᕐᕌᓂ 
ᑮᓇᐅᔭᑦ ᒥᒃᓵᓄᑦ ᐅᖃᓯᕐᖓᐅᑕᐅᔪᓂᒃ. 
ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᐳᑦ ᒐᕙᒪᒃᑯᓐᓂᑦ 
ᓴᖅᑮᖁᓪᓗᒋᑦ ᒪᓕᒐᒃᓴᐅᔪᓂᒃ ᑕᐃᒪᐃᑦᑐᕈᔪᓐᓂ 
ᐊᑯᑦᑐᔫᑕᐅᓗᐊᓐᖏᑦᑐᓂᒃ.  
 
ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ ᒪᑐᐃᖅᓯᓂᕐᒧᑦ. 
ᑲᑎᒪᔨᕋᓛᖑᔪᑦ ᐊᖏᖅᑕᐅᖁᔨᒐᓗᐊᖅᐳᑦ 
ᒪᓕᒐᒃᓴᖅ 4-ᒥᒃ ᒪᓕᒐᓕᐅᖅᑎᓕᒫᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᑦᓱᐊᓗᒃ ᒥᔅᑕ 
ᓂᖏᐅᖓᓐ. ᑕᐃᒪ ᐱᒋᐊᓚᐅᓐᖏᓂᑦᑎᓐᓂ 
ᐃᖅᑲᐃᑎᒋᐊᒃᑲᓐᓂᕈᒪᕙᒃᑲ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᑯᐊ: ᐊᑐᒐᕗᑦ ᒪᓕᒐᖅ 
ᑕᑯᔭᕗᑦ 77(1), ᓇᓕᖅᓯᑐᐃᓐᓇᖅ 10 ᒥᓂᑦᓯᓂᑦ 
ᓂᓪᓕᐊᑲᐃᓐᓇᕈᓐᓇᖅᑐᓯ, ᐊᒻᒪᓗ ᑖᒃᑯᐊ ᐊᑐᒐᕗᑦ 

77(2), ᓇᓕᖅᓯᑐᐃᓐᓇᖅ 
ᓂᓪᓕᑲᓐᓂᕈᓐᓇᕐᓂᐊᕋᓗᐊᕐᒥᔪᓯ ᑭᓯᐊᓂ 
ᐃᓱᒪᖅᓲᑎᒋᑦᑎᐊᕐᓂᐊᕋᑦᓯ ᓇᓕᖅᓯᑐᐃᓐᓇᖅ 
ᓂᓪᓕᐊᑲᓐᓂᖁᓪᓗᓯ.  
 
ᑭᓇᑐᐃᓐᓇᖅ ᓂᓪᓕᑲᐃᓐᓇᕈᒪᕙ ᑖᒃᑯᓄᖓ 
ᐊᑐᕐᓂᐊᖃᖅᑕᑦᑎᓐᓄᑦ? ᐃᓵᒃᓯᒪᔪᖃᓐᖏᒻᒪᑦ. 
ᑖᒃᑯᐊ ᐃᓗᓕᖏᑦ 
ᕿᒥᕐᕈᕙᓪᓕᐊᔪᓐᓇᖅᓯᖕᒥᒐᑦᑎᒍᑦ, 
ᖃᓄᐃᒃᓴᓐᖏᒃᑯᔅᓯ.  
 
ᑕᕝᕗᖓ ᕿᒥᕐᕈᒋᐊᖃᖅᑕᑦᑎᓐᓄᑦ ᒪᒃᐱᒐᖓ 2-ᒧᑦ. 
ᐃᓵᖁᕙᔅᓯ ᑖᓐᓇ ᒪᓕᒐᔅᓴᖅ 4, ᐊᖅᑭᒋᐋᕈᑎ 
ᑖᒃᑯᓄᖓ ᐃᓐᑲᒻ ᑖᒃᓯᓄᑦ ᓄᓇᕗᒻᒧᑦ. ᑖᒃᑯᐊ 
ᓯᕗᓪᓕᖅᐹᒥᒃ (ᑐᓵᔨᑎᒍᑦ) ᑎᑎᕋᖅᓯᒪᔪᖓ 1. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 2. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 3. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
  
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 4. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 5. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 6. 
(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᓯᔅᓴᖅ ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ, 
ᐃᒃᓯᕙᐅᑖᖅ., ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ 
ᐊᐱᕆᓚᐅᖅᓯᒪᒐᒪ ᒫᓐᓇᕋᑖᖅ ᑲᑎᒪᔨᕋᓛᑦ 
ᓯᕗᐊᓃᑎᓪᓗᒍ. ᐃᓕᓐᓂᐊᖅᑏᑦ ᐅᖓᓯᑐᒃᒥ ᐃᓛᒃ  

ᐃᓕᓐᓂᐊᖃᑦᑕᖅᑐᑦ ᐅᖓᓯᒃᑐᒥ 
ᐃᓕᓐᓂᐊᕐᕕᖃᖅᑐᑎᒃ, ᑕᓚᕖᓴᒃᑯᑦ, 
ᐸᐃᑉᐹᖃᕆᐊᖃᕐᒪᑦ ᐃᓕᓐᓂᐊᕈᑎᖏᓐᓂᑦ.  
 
ᒥᓂᔅᑕ ᑖᓐᓇ ᖃᐅᔨᒋᐊᖅᓯᒪᖕᒪᖔᒍ. 
ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓯᐊᕙᖅ, ᒥᔅᑕ 
ᐊᐅᐸᓗᒃᑑᖅ. ᒥᓂᔅᑕ, ᑭᐅᔾᔪᑎᖃᕐᓂᐊᖅᑯᑎᑦᑐᖅ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑭᐅᔪᓐᓇᖅᑐᒍᑦ ᑭᐅᔭᐅᔪᒪᒍᕕᑦ.  
 
ᑭᐅᔪᓐᓇᖅᑐᖓ ᐃᒫᒃ ᒥᔅᑕ ᐊᐅᐸᓗᒃᑑᑉ 
ᐊᐱᖅᑯᑎᖓᓄᑦ, ᑖᓐᓇ ᐃᓕᓐᓂᐊᖅᑕᖓ 
ᒐᕙᒪᑐᖃᒃᑯᑦ ᒪᓕᒐᖏᓐᓂᑦ ᐃᓐᑲᒻᑖᒃᓯᕆᓂᕐᒧᑦ 
ᒪᓕᒃᓯᒪᑐᐊᖅᐸᑦ, ᐄ, ᐃᓐᑲᒻ ᑖᒃᓯᒧᑦ 
ᐅᑎᕐᕕᐅᔾᔪᑎᒋᔪᓐᓇᖅᑕᖓ 
ᐊᑭᓖᔾᔪᑎᐅᑎᒥᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᒃᑯᓄᖓ 
ᐊᐱᖅᑯᓯᔅᓴᐃᑦ? (ᑐᓵᔨᑎᒍᑦ) ᒐᕙᒪᑐᖃᒃᑯᓐᓄᑦ 
ᐊᑭᓕᖅᑕᐅᒐᔭᖅᑐᒃᓴᐅᒐᓗᐊᖅ. ᐃᓚᖓᑦ 6. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 7. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 8. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 9. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓂᕈᐊᖅᑕᐅᖃᑎᒋᓯᒪᔭᒃᑲ ᐊᖏᖅᑭᓯ, 
ᑖᓐᓇ ᒪᓕᒐᔅᓴᖅ ᑎᓴᒪᑦ ᑲᑎᑦᑐᒍ ᑲᔪᓯᔪᓐᓇᖅᓯᒻᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓂᕈᐊᖅᑕᐅᖃᑎᒋᓯᒪᔭᒃᑲ 
ᐊᖏᖃᑎᒌᒃᐹᑦ ᑖᒃᑯᐊ ᐊᑐᐊᒐᕗᑦ ᓇᒻᒪᓖᑦ 62(2) 
ᑖᓐᓇ ᒪᓕᒐᔅᓴᖅ ᑎᓴᒪᑦ ᐃᒫᒃ 
ᐊᓚᒃᑲᑎᑕᐅᑎᒋᔪᓐᓇᖅᓯᓂᐊᓕᕋᑦᑎᒍᑦ 
ᑲᑎᒪᔾᔪᑎᒃᓴᑦᑎᓐᓄᑦ ᐊᒻᒪᓗ ᐱᖓᔪᐊᓐᓂᑦ 
ᐅᖃᓕᒫᖅᑕᐅᓗᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ 
ᐅᓂᒃᑳᑲᐃᓐᓇᕈᒪᒍᕕᑦ ᐱᔭᕇᕈᑎᓂᒃ 
ᒪᑐᐃᖓᓕᕆᕗᖅ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎᐅᖃᑕᐅᔪᑦ ᖁᔭᓕᑦᓯᐊᖅᑐᖓ 
ᐊᐱᖅᓱᑦᑎᐊᖃᑦᑕᖅᑲᐅᒐᑦᓯ ᑲᑎᒪᑐᐃᓐᓇᖅᑎᓪᓗᑕ, 
ᐃᓛᒃ ᑲᑎᒪᔨᕋᓛᓂᓗ ᑲᑎᒪᑎᓪᓗᑕ. ᐊᑦᓱᐊᓗᒃ 
ᐅᖃᐅᓯᑦᓴᑦᑎᐊᕙᐅᖕᒪᑕ, ᐃᒃᓯᔭᐅᑕᐅᓪᓗᑎᓪᓗ, 
ᐅᖃᐅᑎᔪᒪᓪᓗᑎᑦ ᐊᕐᕌᒍᑕᒫᑦ ᐅᓂᒃᑳᓂᒃ 
ᑲᑎᒪᔨᕋᓛᓄᑦ ᐅᓂᒃᑳᖃᑦᑕᕈᒪᓂᐊᕋᑦᑕ 
ᖃᓄᐃᓕᕙᓪᓕᐊᓂᖏᓐᓂᑦ ᐊᓯᔾᔨᖅᓯᒪᔪᑦ 
ᐃᑲᔫᑎᐅᓐᓂᕐᒪᖔᑕ ᓄᓇᕗᒻᒥᐅᓄᑦ.  
 
ᐊᒻᒪ ᑖᒃᑯᐊ ᖁᔭᓕᔪᒪᓪᓗᖓ ᐃᖅᑲᓇᐃᔭᖅᑭᑎᕗᑦ 
ᐊᒻᒪᑦᑕᐅᖅ ᐃᓐᑲᒻᑖᓯᕆᓂᕐᒧᑦ ᐋᖅᑭᒋᐊᕈᑎ 
ᐋᖅᑭᒋᐊᖅᑕᐅᓯᒪᓕᕐᒪᑕ. ᑖᒃᑯᐊ ᐋᖅᑭᒋᐊᕈᑏᑦ 
ᑲᔪᓯᕙᓪᓕᐊᖁᒍᒪᓂᐊᕋᑦᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᒪᒃᑯᐊ 
ᐊᕐᕌᓂᓂᓴᕐᓂᒃ ᐋᖅᑭᓯᓐᖑᐊᑕᖅᓯᓐᓇᕋᑦᑕ 
ᑲᔪᓯᒃᑲᕕᒋᑦ. ᖁᔭᓐᓇᒦᒃ, ᒥᓂᔅᑕ,  

ᑲᔪᓯᑦᑎᐊᖅᑕᖅᑯᓪᓕ ᑕᐃᒃᑯᐊ ᐱᓂᐊᕐᓂᕆᔪᔭᕗᑦ.  
 
(ᑐᓵᔨᑎᒎᕈᓐᓃᖅᑐᖅ) ᓄᑖᓄᑦ 
ᓵᑉᐸᓪᓕᐊᒋᐊᖃᓕᕐᒥᒐᑦᑕ ᑖᒃᑯᐊ 
ᐃᖅᑲᓇᐃᔭᖅᑎᖏᑦ ᖁᔭᓐᓇᒦᖅᑲᕗᑦ 
ᑕᒪᓃᖃᑕᐅᕋᑖᖅᑐᑦ. ᐊᒻᒪᓗ ᑖᒃᑯᐊ ᓄᑖᑦ 
ᑲᒪᒋᒋᐊᖃᕐᓂᐊᓕᕐᒥᒐᑦᑎᒍᑦ, ᒪᓕᒐᕋᓛᑦ 
ᐊᖅᑭᒋᐊᕈᑎᔅᓴᐃᑦ ᐊᔾᔨᒌᖏᑦᑐᑦ. ᑖᒃᑯᐊ ᑕᕝᕙ 
ᒪᓕᒐᒃᓴᖅ 5 ᐃᓗᓕᖏᑦ, 
ᐅᓂᒃᑳᕆᐊᒃᑲᓐᓂᕈᓐᓇᕈᕕᒋᑦ, (ᑐᓵᔨᑎᒍᑦ) ᒥᓂᔅᑕ 
ᒪᓕᒐᓕᕆᓂᕐᒧᑦ, ᒥᔅᑕ ᐲᑕᓴᓐ, 
(ᑐᓵᔨᑎᒎᕈᓐᓃᖅᑐᖅ) ᐱᒋᐊᕈᑎᓐᓄᑦ 
ᐱᒋᐊᕈᓐᓇᖅᓯᒻᒥᔪᑎᑦ. ᒥᓂᔅᑕ ᐲᑕᓴᓐ. 
 
ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2009 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᑉᐳᖓ ᐃᓕᑦᓯ ᓵᖓᓅᕈᓐᓇᕋᒪ 
ᐅᑯᐊ ᐋᖅᑭᒋᐊᕈᑕᐅᖁᔭᐅᔪᑦ ᐱᔾᔪᑎᒋᓪᓗᒋᑦ.  
 
ᑭᓱᑐᐃᓐᓇᕐᓄᑦ ᒪᓕᒐᔅᓴᑦ ᓲᕐᓗ ᐊᑐᖅᑕᐅᒐᔪᑦᑐᑦ 
ᑲᓇᑕᐅᑉ ᐊᕕᑦᑐᖅᓯᒪᔪᖁᑎᖏᑦᑕ ᒪᓕᒐᖅᑎᒍᑦ 
ᐱᔪᓐᓇᐅᑎᖏᓐᓂ. ᐋᖅᑭᒋᐊᕈᑕᐅᔪᑦ ᑕᒻᒪᖅᓯᒪᔪᓄᑦ 
ᒥᑭᑦᑑᑎᐅᔪᓄᑦ ᐋᖅᑭᒋᐊᕈᑎᐅᔪᒫᕐᓂᐊᖅᑐᑎᑦ 
ᐱᔭᕆᐊᑐᓗᐊᓐᖏᑦᑐᓂᑦ.  
 
ᓲᕐᓗ ᐆᑦᑑᑎᒋᓪᓗᒍ ᑕᐃᒃᑯᐊ ᐱᖓᓲᔪᖅᑐᑦ 
ᓄᓇᑦᓯᐊᓚᓯᒪᔪᑦ ᓄᓇᕘᓚᒋᐊᖃᕐᒪᑕ.  
 
ᒪᓕᒐᒃᓴᖅ ᐋᖅᑭᒋᐊᕈᑎᐅᒻᒪᑦ ᑕᐃᓐᓇ 
ᐲᖅᑕᐅᓯᒪᓚᐅᖅᑐᖅ ᐃᓚᔮᕇᑦ 
ᓂᖓᖃᑦᑕᐃᓕᖁᓪᓗᒋᑦ ᒪᓕᒐᒃᓴᐅᑉ ᒥᒃᓵᓄᑦ 
ᒪᓕᒐᖅ ᑎᓕᓯᓯᒪᒻᒪᑦ ᐃᖅᑲᖅᑐᐃᔨᕋᓛᑦ 
ᑕᒪᔪᓐᓇᖁᓪᓗᒋᑦ ᐊᒻᒪᓗ ᓇᓪᓕᐊ ᐃᖅᑲᖅᑐᐃᔨᕋᓛᑦ 
ᓄᓇᓕᓐᓂᑦ ᑎᒃᑯᐊᖅᑕᐅᔪᓐᓇᕐᒪᖔᑕ ᑖᓐᓇ 
ᑕᐃᒪᐃᓕᖓᓂᖓ ᐱᔮᖅᑯᑕᐅᓐᖏᑦᑐᒥ 
ᐲᖅᑕᐅᓐᓂᓚᐅᕐᒪᑦ.  
 
ᒪᓕᒐᖅ ᑖᑦᓱᒥᖓ ᓄᑕᐅᓐᖏᑦᑐᒥᑦ 
ᐋᖅᑭᒋᐊᕆᓇᓱᒻᒪᑦ  

ᑮᓇᐅᔭᓕᕆᓂᕐᒥᑦ ᐊᐅᓚᑦᓯᓂᕐᒥᑦ ᐊᒻᒪᑦᑕᐅᑦ 
ᒐᕙᒪᒃᑯᑦ ᐱᔨᑦᑎᖅᑎᖏᓐᓂ ᒪᓕᒐᖓᓐᓂᒃ, 
ᐊᒻᒪᓗᑦᑕᐅᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖓᓂ ᓄᓇᕗᑦ Power Corporation-
ᓚᖃᑦᑕᔪᒻᒪᑦ ᐊᓯᔾᔨᖅᑕᐅᖁᒻᒥᓗᒍ.  
 
ᑭᖑᓪᓕᖅᐹᖅ ᒪᓕᒐᒃᓴᖅ ᐋᖅᑭᒋᐊᕈᑎᐅᓂᐊᖅᑐᖅ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖓᓂ.  
 
ᑲᑎᒪᔨᕋᓛᑦ ᖁᔭᓐᓇᒦᖅᐸᒃᑲ 
ᐃᓱᒪᒃᓴᖅᓯᐅᓚᐅᕐᓂᖏᓐᓄᑦ ᑖᒃᓱᒥᖓ ᒪᓕᒐᒃᓴᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
(ᑐᓵᔨᑎᒍᑦ) ᑖᓐᓇ ᒪᓕᒐᓕᕆᓂᐅᒻᒪᑦ ᐃᒻᒪᖃ 
ᐊᓯᖏᓐᓂ ᑕᒪᐅᓐᖓᖁᔨᓚᖓᔪᑎᑦ ᑖᒃᑯᐊ 
ᑮᓇᐅᔭᓕᕆᔨᐅᒻᒪᑕ ᐊᐃᑉᐸᑎᑦ ᐃᒪᖅᓲᑎᒋᔭᐃᑦ 
ᖃᐃᖅᑯᔨᒍᕕᑦ ᐊᐱᖅᓱᖅᑕᐅᓂᐊᖅᑐᓂᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᒪᓕᒐᓕᕆᓂᕐᒧᑦ 
ᐃᖅᑲᓇᐃᔭᖅᑎᒐ ᑕᒪᐅᓐᖓᖁᓂᐊᕋᒃᑯᑦ ᒥᔅᑕ ᒫ, 
ᒥᔅᑕ ᑎᒫᓪᑎ, ᖁᔭᒋᕚᒃᑲ ᐅᑎᖁᓪᓗᒋᓪᓗ ᑖᕗᖓ 
ᐃᑦᓯᕚᕐᕕᒋᖅᑲᐅᔭᖓᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐃᖅᓱᒃᑏ, ᑖᒃᑯᐊ ᓄᑖᑦ ᐃᓯᖅᑎᒍᓐᓇᕈᕕᒋᑦ.  
 
ᑕᐃᒫᒃ ᖃᓄᐃᔅᓴᖏᒃᑯᓯ ᑖᓐᓇ ᓄᑖᕐᒥᑦ 
ᐃᓯᖅᑎᑎᒻᒪᑦ ᖃᓄᐃᔅᓴᖏᑦᑐᓰᓛᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᒥᓂᔅᑕ ᑖᓐᓇ ᑭᓇᐅᒻᒪᖔᖅ ᐊᑎᖓ 
ᑕᐃᔪᓐᓇᕈᕕᐅᒃ ᐊᐃᑉᐸᕆᓂᐊᖅᑕᐃᑦ 
ᐱᕕᖃᖅᑎᓕᕐᒥᒋᒃᑭᑦ. ᒥᓂᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓐᖓᓱᑦᑎᒍᒪᔭᕋ ᑭᐊᓐ ᑦᓱᒃᔅᑳᑉ 
ᑐᑭᒧᐊᖅᑎᑦᑎᔨ ᒪᓕᒐᓕᕆᔨᒃᑯᑎᓐᓂ, ᔫᓂ 1-
ᖑᑎᓪᓗᒍ ᐱᒋᐊᕋᑖᓚᐅᖅᑐᖅ, ᐃᒻᒪᖃ  
ᐊᕐᕌᒍᓂ ᐊᒡᒋᖅᑐᓂᑦ ᑕᑯᖃᑦᑕᓕᕆᓛᖅᑕᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᑖᒃᑯᓄᖓ ᓇᓕᖅᓯᑐᐃᓐᓇᖅ ᓂᓪᓕᑲᐃᓐᓇᕈᒪᕕᓰ? 
ᒥᔅᑕ ᓂᓐᖓᖅ. 
 
ᓂᓐᖓᖅ: ᑕᐃᓐᓇᒎᖅ ᑕᒪᒃᑯᓄᖓ ᒪᓕᒃᑲᓄᑦ 
ᒪᓕᒐᔅᓴᓄᑦ ᐃᑲᔪᖅᑎᐊ ᑕᐃᑲᓃᒻᒪᑦ 
ᑐᑭᓯᔭᐅᓂᕐᓗᒃᖤᕐᓂᐊᕋᑉᑕ ᐊᖏᕌᖓᑉᑕ “ᓃ”-
ᓚᔫᔮᓯᖃᑦᑕᕋᑦᑕ “ᐄ”-ᓚᖃᑦᑕᕋᓱᐊᖅᑐᒍᑦ ᑖᓐᓇ 
ᑐᑭᖃᑦᑎᐊᖁᓪᓗᒍ ᓃᓚᖃᑦᑕᖏᒃᑲᓗᐊᖅᑐᒍ 
ᓃᓚᔫᔮᖃᑦᑕᕋᑦᑕ. ᐱᔮᕆᓇᖓ ᐅᖃᖅᑐᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᑖᒃᑯᓄᖓ ᐅᖃᐅᓯᔅᓴᐃᑦ? ᑖᒃᑯᓄᖓ 
ᐃᓵᔅᓯᒪᔪᖃᕈᓐᓃᕐᖓᑦ.  
 
ᑖᒃᑯᓄᖓ ᐃᓗᓕᖏᓐᓄᑦ ᓵᑉᐸᓪᓕᐊᒍᓐᓇᓯᒻᒥᒐᑦ 
ᑖᒃᑯᐊ ᒪᑉᐱᒐᖅ 1. ᒪᓕᔅᓴᖅ 5, ᑖᒃᑯᐊ 
ᐊᔾᔨᒋᓐᖏᑦᑐᑦ ᐋᖅᑭᒋᐊᕈᑏᑦ ᒪᓕᒐᔅᓴᓂᒃ. 
ᓯᕗᓪᓕᖅᐹᒥᒃ ᑖᓐᓇ ᐃᓚᖓᑦ 1 ᐅᐃᒍᖅ A-
ᖃᖅᑐᓂ ᑖᒃᑯᐊ ᐅᐃᒍᖅ A-ᖓ ᒪᑉᐱᒐᖅ 4 ᐊᒻᒪᓗ 
5-ᒦᑦᑐᑎᒃ. ᑖᒃᑯᐊ ᕿᒥᕐᕈᒋᐊᕈᔅᓯᐅᒃ ᐊᔾᔨᒌᓐᖏᑦᑐᑦ 
ᐋᖅᑭᒋᐊᕈᑏᑦ ᓇᓗᓇᐃᔭᖅᑕᐅᓯᒪᔪᑦ. 
ᖃᓄᐃᒋᓐᖏᑕᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 1. 
(ᑐᓵᔨᑎᒎᕈᓐᓃᖅᑐᖅ) ᖃᓄᐃᒋᓐᖏᑕᓰ ᐊᖏᖅᑭᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 2 
(ᑐᓵᔨᑎᒎᕈᓐᓃᖅᑐᖅ) ᕿᒥᕐᕈᒋᐊᕈᔅᓯᐅᒃ ᒪᑉᐱᒐᖅ 6-
ᒥᑦᑐᖅ ᑖᒃᑯᐊ ᐊᒡᒍᖅᓯᒪᔪᑦ ᕿᒥᕐᕈᒋᐊᓖᑦ. ᑖᒃᑯᐊ 
ᖃᓄᐃᒋᓐᖏᑕᓰ ᐅᐃᒍᖅ B?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 2. 
(ᑐᓵᔨᑎᒎᕈᓐᓃᖅᑐᖅ)  ᖃᓄᐃᒋᓐᖏᑕᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᖓᑦ 3. 
(ᑐᓵᔨᑎᒎᕈᓐᓃᖅᑐᖅ) ᖃᓄᐃᒋᕕᓯᐅᒃ, ᐊᖏᖅᑭᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓᑦ 4. ᑕᑯᒋᐊᕈᔅᓯᐅᒃ ᑖᓐᓇ 
ᓱᓕ ᐅᐃᒍᖅ C. ᐊᖏᕆᐊᖃᕐᒥᔭᓯ ᑖᒃᑯᐊ ᒪᑉᐱᒐᖅ 
7-ᒦᑦᑐᑎᒃ, ᑖᒃᑯᐊ ᒪᑉᐱᒐᖅ 7. ᖃᓄᐃᒋᓐᖏᑕᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 4. 
(ᑐᓵᔨᑎᒎᕈᓐᓃᖅᑐᖅ) ᖃᓄᐃᓐᖏᑦᑐᖅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 5. 
(ᑐᓵᔨᑎᒎᕈᓐᓃᖅᑐᖅ) ᖃᓄᐃᓐᖏᑦᑐᖅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 6. 
(ᑐᓵᔨᑎᒎᕈᓐᓃᖅᑐᖅ) ᐊᖏᓚᐅᓐᖏᓱᖓᓐᓂᓯᓐᓂ 
ᒪᑉᐱᒐᖅ 8, ᐅᐃᒍᖓ D ᐊᒻᒪ ᒪᑉᐱᒐᖅ 9 
ᑕᑯᖅᑳᕆᐊᓕᔅᓯ ᑖᒃᑯᐊ. ᖃᓄᐃᒋᓐᖏᑕᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 6. 
(ᑐᓵᔨᑎᒎᕈᓐᓃᖅᑐᖅ) ᖃᓄᐃᒋᓐᖏᑕᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫ ᐊᖏᖃᑎᒌᑉᐱᓯ 
ᑲᑎᒪᔨᐅᖃᑎᒃᑳ ᑖᓐᓇ ᒪᓕᒐᒃᓴᖅ 5 ᐊᑕᖏᖅᑐᒍ 
ᑲᔪᓯᒍᓐᓇᖅᓯᓂᐊᕐᓕᕐᖓᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑳ ᐊᖏᖅᑭᓰ ᑖᓐᓇ 
ᐊᑐᒐᕗᑦ ᓇᒻᒪᓕᒃ 62(2) ᑖᓐᓇ ᒪᓕᒐᒃᓴᖅ 5 
ᑕᓪᓕᒪᑦ ᑕᕝᕗᒐ ᐃᓕᑦᑕᐅᑎᒋᔪᓐᓇᕐᓂᐊᕐᓕᕋᑦᑎᒍ 
ᑲᑎᒪᔾᔪᑎᔅᓴᑎᓐᓄᑦ ᐊᒻᒪᓗ ᐱᖓᔪᐊᓂᒃ 
ᐅᖃᓕᒫᖅᑕᐅᔪᓐᓇᖅᓯᓂᐊᓕᖅᑐᓂ, ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᒃ ᑕᕝᕙ 
ᐱᔭᕇᖅᐸᓪᓕᐊᒐᑦᑕ. ᒥᓂᔅᑕ ᐲᑕᓴᓐ, 
ᓂᓪᓕᑲᐃᓐᓇᕈᒪᒍᕕᑦ ᐃᓕᓐᓄᑦ ᒪᑐᐃᖓᓕᕐᒥᔪᖅ. 
 
ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᒪᓕᒐᓕᐅᖅᑏᑦ ᖁᔭᒋᕙᑦᓯ 
ᑖᒃᓱᒥᖓ ᕿᒥᕐᕈᑦᑎᐊᕋᑖᕋᑦᓯ. ᑖᒃᑯᐊ ᖁᓖᑦ 
ᓈᓚᐅᖅᑎᓪᓗᒋᑦ ᔨᐊᓗᓇᐃᕝᒥ ᑖᓐᓇ 
ᐱᐊᓂᒋᐊᖃᖅᓯᒪᔪᑐᖃᐅᓕᕋᓗᐊᕐᖓᑦ.  
 
ᒥᔅᑕ ᑕᔅᑳᕝ ᖁᔭᓐᓇᒦᖅᐸᕋ ᐱᓕᕆᐊᖃᓚᐅᕐᖓᑦ 
ᑖᒃᓱᒥᖓ ᐱᒻᒪᕆᐅᔪᒥᒃ ᐋᖅᑭᒋᐊᕈᑕᐅᔪᒥᒃ. ᑖᒃᑯᐊ 
16 ᐅᓪᓗᓂᑦ ᐃᖅᑲᓇᐃᔭᓕᖅᑐᓂ ᐱᐊᓂᒻᒪᒍ. 
ᑕᑯᒃᑲᓐᓂᖃᑦᑕᓚᖓᔭᓯ ᑲᑎᒪᑐᐃᓐᓇᑎᓪᓗᓯ. 
ᖁᔭᓐᓇᒦᒻᒪᕆᐊᓗᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
(ᑐᓵᔨᑎᒍᑦ) ᑳᑉᐸᓪᓚᐃᓕᕋᒪ, ᐱᐊᓂᒃᐸᓪᓚᐃᒐᑦᑕ. 
ᓱᓕ ᐊᓯᖐᑦ ᓇᑎᕐᒥᑦᑐᖃᖅᑳ? 
(ᑐᓵᔨᑎᒎᕈᓐᓃᖅᑐᖅ) ᐱᔭᕇᖅᐸᓪᓕᐊᒐᑦᑕ. ᓇᓕᖅᓯ 
ᐅᓂᒃᑳᕈᒪᓕᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ 
ᒪᑐᕗᖅ ᐊᒻᒪᓗ ᐅᓂᒃᑳᕈᓐᓇᖅᓯᓂᐊᓕᖅᑐᑕ. ᒥᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑎᑎᕋᖅᑕᐅᓯᒪᓂᐊᕐᒪᑦ,  



ᐊᐃᑉᐱᖅ, ᔫᓂ 16, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑦᑎᔪᖃᕆᐊᓕᒃ ᓄᖅᑲᕈᒪᓂᕐᒧᑦ.  
ᐊᖏᑐᐃᓇᒡᓂᖅ ᐊᔪᕋᑕ, ᒪᓕᒐᐃᑦ ᒪᓕᒋᐊᖃᒐᑎᒍ, 
ᓄᑦᓯᒋᐊᓕᖅᐳᖓ ᐱᒋᐊᒍᐊᖅᖢᖓ ᓄᖅᑲᕈᒪᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᓅᑦᑎᒋᐊᕐᖓᑦ 
ᑖᒃᑯᓂᖓ ᐅᓂᒃᑳᑐᐃᓐᓇᕈᒪᓕᖅᑐᓄᑦ 
ᑲᑎᒪᔾᔪᑎᒋᖅᑲᐅᔭᑦᑎᓐᓄᑦ ᐊᒻᒪᓗ ᐱᔭᕇᕈᒪᓪᓗᓂ, 
ᑖᓐᓇ ᐊᐃᕙᔾᔪᑎᔅᓴᐅᒐᓂ. ᑖᒃᑯᐊ ᓇᓕᖅᓯ 
ᐊᑲᐅᔅᓴᖅᑐᑦ ᐃᓵᓚᐅᕐᒥᒋᑦᓯ. ᐊᑲᐅᔅᓴᓐᖏᑦᑐᑦ. 
ᑲᔪᓯᕗᖅ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
ᑲᑎᒪᔾᔪᑎᒃᓴᖅ 21. ᐅᓂᒃᑳᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᑖᒃᑯᐊ 
ᑲᑎᒪᔨᕋᓛᑦ ᒪᓕᒐᔅᓴᓂᒃ ᕿᒥᕐᕈᖅᑲᐅᔪᑦ ᓇᒻᒪᓕᓐᓂᒃ 
ᐊᑕᐅᓯᖅ, ᒪᕐᕉᒃ, ᑎᓴᒪᑦ, ᐊᒻᒪ ᑕᓪᓕᒪᑦ, ᑖᒃᑯᐊᓗ 
ᐅᓂᒃᑳᕈᓐᓇᓯᓪᓗᑕ ᑖᒃᑯᐊ ᒪᓕᒐᔅᓴᐃᑦ ᐊᑕᐅᓯᖅ, 
ᒪᕐᕉᒃ, ᑎᓴᒪᑦ, ᐊᒻᒪ ᑕᓪᓕᒪᑦ ᑖᒃᑯᐊ ᐱᖓᔪᐊᓐᓂᒃ 
ᐅᖃᓕᒫᖅᑕᐅᒍᓐᓇᓯᒻᒪᑕ. ᐊᒻᒪᓗ, ᐅᖃᖅᑎᑦᑎᔩ, 
ᓅᑦᑎᒋᐊᖅᑯᖓ ᑖᒃᑯᐊ ᐅᓂᒃᑳᖅᓯᒪᔭᕗᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᑲᑎᒪᔾᔪᑎᕗᑦ ᓇᐃᓴᐅᑎᖓ 20, 21-
ᖑᓂᕋᕋᑖᖅᑕᕋᓗᐊᖓ. ᐱᖁᔨᕗᖔᖅᑕᖃᒻᒪᑦ. 
ᐊᐃᑉᐱᖅᑕᐅᕚ? ᒥᔅᑕ ᑯᓱᒐᖅ. ᑖᓐᓇ ᐱᖁᔨᕗᖔᕈᑦ 
ᓈᒻᒪᒻᒪᑦ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ ᐃᓵᓪᓕᑦ. 
ᓈᒻᒪᓴᓐᖏᑐᓪᓕᑭᐊᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᒋᐊᖅᓯᕗᖓ, ᐊᐃᑉᐱᖅᑕᐅᓪᓗᓂ 
ᐃᖃᓗᐃᑦ ᕿᑎᐊ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 
1, ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 
ᒪᓕᒐᖅ, 2009-2010, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
ᑖᓐᓇ ᐱᒋᐊᖅᑎᑕᐅᔪᖅ ᓈᒻᒪᓈᕐᖓᑦ. 
ᓂᕈᐊᕈᒪᔪᖃᕐᒪᑦ. ᐊᖏᖅᑐᑦ ᐃᓵᒡᓗᓯ. 
ᐊᑭᕋᖅᑐᖅᑐᑦ. ᑲᔪᓯᕗᖅ ᐊᒻᒪ ᒪᓕᒐᒃᓴᖅ 1 
ᐊᖏᖅᑕᐅᔪᓐᓇᖅᓯᔪᖅ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 02 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 
1, 2009-2010 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᓂ 
ᐃᖃᓗᐃᑦ ᕿᑎᐊ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 
2, ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᓕᒃ 1, 2009-2010, ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
ᑖᓐᓇ ᓈᒻᒪᓈᖅᑐᖅ ᐱᖁᔨᕗᖔᕈᑦ. 
ᓂᕈᐊᕈᒪᔪᖃᕐᖓᑦ. ᐊᖏᖅᑐᓕᒫᑦ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 2 
ᑲᔪᓯᑎᑕᐅᒋᐊᕈᓐᓇᓕᕐᒥᔪᖅ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 04 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᑦᓯᒋᐊᖅᐳᖓ, ᐊᐃᑉᐱᖅᑕᐅᓪᓗᓂ 

ᐃᖃᓗᐃᑦ ᕿᑎᐊ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 
4, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 
ᑖᒃᓯᓕᕆᓂᕐᒧᑦ ᒪᓕᒐᖓᑦ, ᐱᖓᔪᐊᓐᓂᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
ᑖᓐᓇ ᐱᖁᔨᕗᖓᒍᑦ ᓈᒻᒪᓈᖅᑐᖅ. 
ᐱᖁᔨᕗᖔᕈᒻᒧᑦ. ᓂᕈᐊᕈᒪᔪᖃᕐᖓᑦ. ᐊᖏᖅᑐᓕᒫᑦ 
ᐃᓵᒡᓗᓯ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ 
ᐊᒻᒪᓗ ᑖᓐᓇ ᒪᓕᒐᒃᓴᖅ 4 ᐊᖏᖅᑕᐅᔪᓐᓇᖅᓯᔪᖅ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2009 - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᑦᓯᒋᐊᖅᐳᖓ, ᐊᐃᑉᐱᖅᑕᐅᓪᓗᓂ 
ᐃᖃᓗᐃᑦ ᕿᑎᐊ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 
5, ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ 
ᒪᓕᒐᖅ, 2009, ᐱᖓᔪᐊᓐᓂᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
ᑖᓐᓇ ᐱᒋᐊᖅᑎᑕᐅᔪᖅ ᓈᖕᒪᓈᖅᑐᖅ. 
ᓂᕈᐊᕈᒪᔪᖃᕐᖓᑦ. ᐊᖏᖅᑐᓕᒫᑦ ᐃᓵᒡᓗᓯ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 
ᒪᓕᒐᒃᓴᖅ 5 ᐊᖏᖅᑕᐅᔪᓐᓇᖅᓯᔪᖅ. 
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᑎᑎᕋᖅᑎ, ᐅᖃᓕᒫᖅᑕᐅᓚᐅᓐᖏᓐᓂᖏᓐᓂ 
ᑖᒃᑯᐊ ᑲᑎᒪᔾᔪᑎᒃᓴᐃᑦ ᑖᓐᓇ ᓄᓇᕗᑦ 
ᐃᖅᑲᖅᑐᐃᔨᖓ ᑕᕝᕗᖓ ᐊᐃᑲᐃᓐᓇᕈᖅ 
ᐃᓯᕐᓂᐊᕐᖓ ᐊᖏᕐᓂᐊᕐᓗᓂ ᒪᓕᒐᒃᓴᓂᑦ? ᒥᔅᑕ 
ᑎᑎᕋᖅᑎ. 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 02 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 
1, 2009-2010 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 04 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ - 
ᐊᖏᖅᑕᐅᓂᖓ 

 
ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2009 - 
ᐊᖏᖅᑕᐅᓂᖓ 

 
ᐃᖅᑲᖅᑐᐃᔨ ᐱᐊᕗᓕ ᐳᕋᐅᓐ (ᑐᓵᔨᑎᒍᑦ): 
ᒪᓕᒐᓕᐅᖅᑏᑦ ᖃᐅᔨᒪᔪᔅᓴᐅᒻᒪᑕ, ᑎᑎᕋᖅᓯᒪᔪᖅ 
10 ᐃᓗᐊᓂᑦ ᓄᓇᕘᑉ ᐱᖁᔭᕐᔪᐊᖓᓂᒃ 
ᐱᔪᓐᓇᖅᑎᑦᑎᒻᒪᑦ ᑕᒪᐃᓐᓂᒃ ᑲᒥᓯᓇ ᑐᖓᓕᐊᓗ 
ᐊᑐᐃᓐᓇᐅᖏᑉᐸᑕ, ᖃᓂᒪᓗᑎᓪᓘᓐᓃᑦ, 
ᐱᓕᕆᒍᓐᓇᖏᒃᑯᑎᓪᓗ, ᓄᓇᕘᑉ ᒪᓕᒐᓕᕆᔨᖏᑕ 
ᐃᖅᑲᖅᑐᐃᕝᕕᖓᓐᓂᒃ ᐊᑯᓂᐅᓛᖑᔪᖅ 
ᐃᖅᑲᖅᑐᐃᔨ ᐱᔪᓐᓇᕐᓂᖃᕐᒪᑦ, 
ᐱᔪᓐᓇᖅᑎᑕᐅᓪᓗᓂᓗ ᑲᒥᓯᓇᐅᑉ 
ᐱᓕᕆᕙᑦᑕᖏᓐᓂᒃ ᐊᑐᖅᐸᑦᑕᖏᓐᓂᓪᓗ.  
 
ᑕᐃᒪᓕ ᐅᓪᓗᒥ ᐊᔪᖅᑐᐃᓐᓇᐅᒻᒪᑕ 
ᐊᑐᐃᓐᓇᐅᒐᑎᓪᓗ ᐊᖏᖅᐸᓪᓕᐊᓕᖅᐸᒃᑲ ᐅᑯᐊ 
ᒪᓕᒐᔅᓴᐃᑦ:  
 

• ᒪᓕᒐᔅᓴᖅ 1, ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 

 
• ᒪᓕᒐᔅᓴᖅ 2, ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 
1, 2009-2010 

 
• ᒪᓕᒐᔅᓴᖅ 4, ᒪᓕᒐᖅ ᑭᖑᕝᕖᔪᔅᓴᖅ 

ᑖᒃᓰᔭᐃᔾᔪᑎᓄᑦ ᒪᓕᒐᖓᓂᒃ 
 

• ᒪᓕᒐᔅᓴᖅ 5, ᑖᒃᑯᐊ ᐊᔾᔨᒌᓐᖏᑦᑐᓄᑦ 
ᐱᖁᔭᓄᑦ ᐋᖅᑭᒋᐊᖅᑎᑦᑎᓂᕐᒧᑦ ᐱᖁᔭᖅ  

 
ᑖᒃᑯᐊ ᐱᐊᓂᒃᑲᔅᓯᐅᒃ ᐱᓕᕆᐊᔅᓴᓯ ᑕᕝᕙᓂ 
ᒪᓕᒐᓕᐅᕐᕕᒃ ᑲᑎᒪᑎᓪᓗᒍ. ᑕᐃᒪ 
ᐅᑎᖅᑎᐊᕐᓂᐊᖁᕙᔅᓯ ᖃᑕᕐᖑᓯᔅᓯᓐᓄᑦ, 
ᓄᓇᓕᔅᓯᓐᓄᑦ. ᐃᖅᑲᓇᐃᔭᒃᑲᓐᓂᓛᕐᒥᒐᔅᓯ ᑕᖅᑮᑦ 
ᖃᑦᑏᓐᓇᐃᑦ ᓈᑐᐊᖅᑲᑕ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑕᐃᒪ ᑖᓐᓇ 
ᑲᑎᒪᔾᔪᑎᔅᓇᖅᑎᓐᓅᓚᐅᓐᖏᓂᑦᑎᓐᓂᑦ 
ᖁᔭᓐᓇᒦᑲᐃᓐᓇᕈᒪᒐᒪ ᐃᓕᔅᓯᓐᓂᓕᒫᖅ 
ᑲᑎᒪᑦᑎᐊᖅᑲᐅᒐᑦᑕ. ᐃᖅᑲᓇᐃᔭᖅᑎᕗᓪᓗ ᑖᒃᑯᐊ  
ᖁᔭᓐᓇᒦᖅᑐᒋᑦ. ᑐᓵᔩᓪᓗᑦᑕᐅᖅ 
ᖁᔭᓐᓇᒦᑦᑎᐊᒻᒪᕆᓪᓗᒋᑦ. 
 
>>ᐸᑦᑕᑐᖅᑐᑦ 
 
ᑖᒃᑯᐊᖑᓐᖏᑉᐸᑕ ᑲᔪᓯᓐᖏᑦᑐᖃᖃᑦᑕᕋᔭᕐᒪᑦ 
ᑕᕝᕙᓂ ᐱᓕᕆᐊᔅᓴᕋᓗᐊᑦᑎᓐᓂᑦ.  
 
ᐊᒻᒪᑦᑕᐅᖅ ᑖᒃᑯᐊ ᐱᔨᑦᓯᕋᖅᑎᒋᔭᕗᑦ ᐊᒻᒪ 
ᖁᔭᓐᓇᒦᑦᑎᐊᕐᒥᔭᕗᑦ, ᖁᔭᓐᓇᒦᑦᑎᐊᕐᒥᔭᒃᑲᐃᓛᒃ.  
 
>>ᐸᑦᑕᑐᖅᑐᑦ 
 
ᐊᒻᒪᑦᑕᐅᖅ ᑭᖑᓪᓕᖅᐹᒥᑦ ᒥᑭᓛᖑᓐᖏᑦᑐᒥᒃ 
ᖁᔭᓐᓇᒦᕆᓪᓗᒋᑦ ᐃᖃᓗᒻᒥᐅᓕᒫᑦ ᑕᕝᕙᓂ 
ᑐᓐᖓᓱᑦᑎᑕᐅᑦᑎᐊᖃᑦᑕᕋᑦᑕ ᐃᖃᓗᓐᓃᓕᕌᖓᑦᑕ, 
ᐊᔅᓱᒻᒪᕆᐊᓗᒃ ᖁᔭᓐᓇᒦᖅᐸᒃᑲ. 
 
>>ᐸᑦᑕᑐᖅᑐᑦ 
 
ᐊᒻᒪ ᓄᓇᕗᒻᒥᐅᓕᒫᑦ ᐅᐱᕐᖔᖅᓯᐅᑦᑎᐊᕐᓂᐊᖅᐳᓯ, 
ᖃᓄᐃᑦᑐᖃᓐᖏᑦᑎᐊᕐᓗᓯ 
ᐅᐱᕐᖔᖅᓯᐅᖁᔪᒥᓇᖅᐳᓯ. ᐊᒻᒪᑦᑕᐅᖅ ᐃᓕᔅᓯ 
ᓂᕈᐊᖅᑕᐅᓯᒪᖃᑎᒃᑲ 
ᐅᐱᕐᖔᖅᓯᐅᑦᑎᐊᖃᑎᒋᓂᐊᖅᐸᔅᓯ 
ᐃᖏᕐᕋᑦᑎᐊᕐᓂᐊᖅᐳᓯᓗ ᐊᖏᕐᕋᓕᕈᔅᓯ.  
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᔅᓴᐃᑦ ᓄᕕᐱᕆ 24, 2009-ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐃᓪᓗᒃ ᑲᑎᒪᕕᑉᐳᑦ 
ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ 
ᓇᒡᒐᔾᔭᐅᓕᖅᑭᒻᒥ, ᓄᕕᐱᕆ 24-ᒥ, 2009, 1:30-ᒥ 
ᐱᒋᐊᓛᕐᒥᔪᒍᑦ, ᑲᑎᒪᓂᖅᐳᓂᓛᖅ ᐱᒋᐊᓛᕐᒥᔪᖅ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖅᑐᖅ 20:05ᒥ



 

 

 


